
Introduccion para el Nuevo
Testamento en Rabinal Achi

El Nuevo Testamento, al igual que el An-
tiguo Testamento, es reconocido dentro de
la literatura universal como una fuente de
inspiracion espiritual. Incluye poesia, nar-
rativas, epistolas y tratados expositivos que
ensefian a preservar los mas altos valores
morales. Sin embargo, el mensaje de la
Biblia, mds que un mensaje literario, es un
mensaje directo de Dios a todo hombre y
mujer. Para lograr transmitir este mensaje,
Dios us6 la mente y el talento de muchos
hombres a través de més de mil quinientos
afios.

El Nuevo Testamento fue escrito original-
mente en el idioma griego, la lengua que
era mas comun entre la gente. A través
de los afios ha sido traducido a mds de dos
mil idiomas en todo el mundo, incluyendo
el idioma espafiol y el inglés. También
han sido traducidas muchas porciones del
Nuevo Testamento al idioma Rabinal Achi
en los ultimos cuarenta afios, pero ésta es la
primera vez que se presenta publicado en
un sélo volumen en su totalidad. jAsi que,
con enorme gratitud a Dios, gozo y esper-
anza, el Nuevo Testamento es entregado en
sus manos en el idioma que usted habla!

La intencion de esta traduccién ha sido
la de expresar de manera fiel el significado
de los manuscritos originales del idioma
griego, de tal manera que al ser leidos o
escuchados en el idioma Rabinal Achi, el
mensaje comunique, de forma natural, lo
que los escritores quisieron comunicar.

En las péginas del Nuevo Testamento es
posible encontrar promesas claras dirigi-
das a aquellos que lo leen o lo escuchan,
como la encontrada en el libro de Apocalip-
sis 1:3: “Bienaventurado el que lee y los
que oyen las palabras de esta profecia, y
guardan las cosas en ella escritas, porque
el tiempo estd cerca, o como la que se en-
cuentra en el Evangelio de San Juan 20:31:
“Pero estas se han escrito para que credis
que Jesus es el Cristo, el Hijo de Dios, y para
que, creyendo, tengdis vida en su nombre.”

Cadaidioma es valioso y util para quienes
lo hablan.

“Katzij wi uq'uiyal ch'a'tem c'o che
ruwachulew y chujujunal lic c'o tak ube
chiquiwachriquech'a'tibenre.” 1 Corintios
14:10
Caracteristicas de esta edicion

Elidioma de esta traduccion

Esta traduccidon del Nuevo Testamento
fue realizada por y para hablantes del id-
ioma Rabinal Achi, el cual es hablado prin-
cipalmente en el departamento de Baja Ve-
rapaz, Guatemala, en los municipios de
Rabinal, San Miguel Chicaj, Salam4d, y San
Jerénimo. También se habla en algunas
aldeas de Santa Cruz el Chol y Purulhg, asi
como en la aldea de Los Pajales del munici-
pio de Chicamén, El Quiché, en la aldea de
Chiacalté del municipio de Tactic y en el
municipio de Raxuja, en el departamento
de Alta Verapaz, para mencionar algunos
lugares.

El Alfabeto

El Nuevo Testamento en Rabinal Achi se
publica en el alfabeto tradicional y en el
alfabeto reformado. El alfabeto tradicional
fue utilizado comunmente por las comu-
nidades indigenas de Guatemala hasta que
fue reemplazado por el alfabeto reformado
en el afio 1987.

Esta edicion del Nuevo Testamento, en el
alfabeto tradicional, se ha elaborado pen-
sando en los lectores que por décadas se
habituaron a leer en el alfabeto tradicional.

Simultdneamente, también se publica en
un volumen separado la edicidon que uti-
liza el alfabeto reformado. Esto se hace
en consideracidn a las nuevas generaciones
que han sido ensefiados a usar el alfabeto
reformado.

Notas al pie de pdgina

Las notas al pie de pégina que acom-
pafian a determinados pasajes biblicos estdn
sefialadas en el mismo texto por medio de
una letra super indicada. Por ejemplo, en
el Evangelio de San Marcos 1:17 se puede
notar una pequefia letra super indicada (a),
luego, al pie de pdgina puede encontrarse
la misma letra seguida de la cita del pasaje
biblico sobre el que se hace un comentario
0 se provee una referencia a otro pasaje
biblico relacionado.

Eluso del asterisco
Cuando una palabra es marcada con
un asterisco (*), se indica que el lector
puede encontrar una breve explicacion de
la misma palabra en la seccién del Vocabu-
lario Biblico.

Vocabulario Biblico

El lector encontrard al final de este volu-
men una lista con algunas de las palabras
utilizadas en la Biblia. Primero se muestra
la palabra en espafiol y a continuacién la re-
spectiva traduccion al idioma Rabinal Achi.
En algunos casos se agrega una pequefia
explicacidn sobre la palabra y algunas citas
biblicas en donde la palabra se encuentra.



Las Buenas Nuevas acerca de Jesucristo
son para todas las personas. Por eso, el
Dios Eterno ha encomendado que la verdad
sobre Cristo sea anunciada a todas las étnias
del mundo para que crean en El.

“Ri Dios, ri na jinta utakexic ruc'aslemal,
e xtakan che catzijox ri K'ijsak puwi ri
Cristo chique conoje ruq'uiyal quiwach tak
ri ticawex e c'o che ruwachulew. Xu'an
c'u wa' cha' rique caqueta'maj wa K'ijsak,
caquicoj utzij Rire y cacubi' quic'u'x ruc'.”
Romanos 16:26



Mateo 1:1

Ri Utzilaj Tzijre
Jesucristo tz'ibital can
rumari Mateo

Rierati-umamriJesus ojertan
(Lc. 3:23-38)
1Ri Kanimajawal Jesucristo e ralc'o'al can
ri David y ralc'o'al can ri Abraham. E ri
quipetebem lo che ri Abraham e tak wa":
2Riralc'o'al ri Abraham, Isaac rubi';
riralc'o'al riIsaac, Jacob rubi';

tak riralc'o'al riJacob, e ri Jud4 cuc' ri ratz-
uchak'.

3Tak ri ralc'o'al ri Jud4, e ri Fares y ri Zara
yey rubi' ri quichu e Tamar;

riralc'o'al ri Fares, Esrom rubi';

riralc'o'al ri Esrom, Aram rubi'.

4Riralc'o'al ri Aram, Aminadab rubi';

riralc'o'al ri Aminadab, Naason rubi';
riralc'o'al ri Naason, Salmoén rubi'.

SRiralc'o'al ri Salmon, Booz rubi' yey ruchu
ri Booz e Rahab.

Ri ralc'o'al ri Booz, Obed rubi' yey rubi'
ruchu ri Obed e Rut.

Riralc'o'al ri Obed, Isai rubi'.

6Riralc'o'al ri Isai, e ri rey David

y ri ralc'o'al ri David, Salomoén rubi' yey
ruchu ri Salomoén e ri rixokil ri Urias.

7Riralc'o'al ri Salomon, Roboam rubi';

riralc'o'al ri Roboam, Abias rubi;
riralc'o'al ri Abias, Asa rubi'.

8Riralc'o'al ri Asa, Josafat rubi';

riralc'o'al ri Josafat, Joram rubi';

riralc'o'al ri Joram, Uzias rubi'.

9Riralc'o'al ri Uzias, Jotam rubi';

riralc'o'al ri Jotam, Acaz rubi';

riralc'o'al ri Acaz, Ezequias rubi'.

10Riralc'o'al ri Ezequias, Manasés rubi';

riralc'o'al ri Manasés, Amon rubi';
riralc'o'al ri Amon, Josias rubi'.

11 Tak ri ralc'o'al ri Josias, e ri Jeconias cuc'
ri ratz-uchak'; rique xebalax chupa
tak ri k'ij echiri' raj Israel xec'am bi
Babilonia.

12 Echiri' ec'amom chubi Babilonia, xalax
junralc'o'al ri Jeconias, Salatiel rubi';

riralc'o'al ri Salatiel, Zorobabel rubi'.

13Riralc'o'al ri Zorobabel, Abiud rubi';
riralc'o'al ri Abiud, Eliaquim rubi';
riralc'o'al ri Eliaquim, Azor rubi'.
14Riralc'o'al ri Azor, Sadoc rubi';
riralc'o'al ri Sadoc, Aquim rubi';

riralc'o'al ri Aquim, Eliud rubi'.

15Riralc'o'al ri Eliud, Eleazar rubi';

riralc'o'al ri Eleazar, Matan rubi';
riralc'o'al ri Matan, Jacob rubi'.
16Y riralc'o'al ri Jacob e riJosé, ri rachijil ri
Marfia, ruchu ri Jesus. Yey ri Jesus e ri
cabi'x “Cristo” che.
17 Jec'ula' chi conoje ri ticawex ujekebem
lo chwi ri Abraham c'a chwach ri David,
xebic'ow cajlajuj lema'j; chwi lo ri David
c'a chwach echiri' xec'am bi raj Israel pa ri
tinamit Babilonia, xebic'ow cajlajuj lema';j;
yey chwi lo echiri' xec'am bi raj Israel pa ri
tinamit Babilonia c'a chwach ri ralaxibal ri
Cristo, xebic'ow cajlajujlema'j.

RiralaxibalriJests
(Lc. 2:1-7)
18Jewa' xu'an riralaxibal ri Kanimajawal
Jesucristo: Ri Maria, ruchu ri Jesus, uni-
mam chic cac'uli' ruc' ri José. Ec'uchiri'
c'amaja' caquijunimaj quib, ri Maria xcanaj
yewa' ixok ruma ruchuk'ab ri Santowilaj
Ruxlabixel ri Dios. 19 Ri José, ri rachijil ri
Maria, ruma lic jusuc' rubinic y ruma na
caraj taj cuya uq'uix ri Maria chiquiwach ri
winak, xraj c'ut cuya canok e la' na jinta c'o
quena'ben re. 20 Ec'uchiri' cuch'ob rakan
puwi wa', xakic'ate't jun &ngel re ri Dios
xuc'ut rib pa uwachic' y xubi'ij che: «José,
at ralc'o'al can ri David, maxi'ij awib che
cac'am ri Maria re cu'an awixokil,* ma ru-
matzem rire, uc'ulum ruma ri Santowilaj
Ruxlabixel ri Dios. 21 Calax c'u jun ralaby

Jesus rubi' cacojo, ma Rire quebucolobeﬂL

rutinamit che ri quimac» xcha'.

22 Ronoje wa' xu'ano cha' e cu'ana ja-
nipa ri cubi'ij Ruch'a'tem ri Dios echiri' ri
k'alajisanel re ri Dios xubi'ij:

23 Chitanape': Jun chomilaj k'apoj ali ca-
canaj yewa' ixok y calax jun ralab.
Ec'urubi' cabi'xic: Emanuel Is. 7:14

xcha'. Wa' que'elawi “Dios xo'ljekel kuc".

24 Ec'uchiri' xc'un sak chwach ri José, e

xu'an ri xtak che ruma ri dngel re ri Dios;

xuc'am c'uri Mariare rixokil. 25Pero xucha-
jij naruchomal ri Maria ma na xc'oji' ta ruc'

c'a echiri' xalax na ri ralco ralab. Y Jesus

rubi' xucojo.

2

Achijab c'o quina'oj quebe'bina ruc' ri
Jests
1 Ri Jests xalax chila' Belén re Judea
echiri' e rey ri Herodes. Xebopon c'u
Jerusalem jujun achijab e petinak pa rele-
ballo ri k'ij. Rique lic c'o quina'oj puwi tak
ri ch'umil. 2Jec'uwa' caquibi'ij:

*

1:20 Ri caqui'an rojertan raj Israel, e nabe caquiyijba' ruwujil ri c'ulaniquil jun junab chwach pan echiri' quec'oji'
junam pa cocho. Ec'uchiri' xcanaj can ri Maria yewa' ixok, c'o chi ruwujil ruc'ulaniquil ruc' ri José, tob rire c'a c'o pa
cocho ruchu-ukaw. Ec'u ri' ri José ruma ri tzij qui'anom chic, xuch'ob rakan cuya can ruwujil re jachbal ib che ri Maria.

Dt. 24:1

T 1:21 “Jesus” parich'a'tem hebreo que'elawi “Colobenel”.

—¢Pa c'o wi ri rey que raj judi'ab alax-
inak? Ma ri'oj xkil ruch'umil c'a pa rele-
bal lo ri K'ij; yey e wa' oj petinak cha'
co'lkalok'nimaj uk'ij —quecha'.

3Echiri' xuta wa'rirey Herodes, lic xsach
una'oj che y jela' xquic'ulumaj conoje ri
winak e aj Jerusalem. ¢ Xumol c'u quichi'
conoje rinimak e aj chacunel pa Rocho Dios
cuc' raj c'utunel re ri tzijpixab y xutz'onoj
c'u chique pa calax wiri Cristo, Rucha'o'nlo
ri Dios. 5 Rique xquibi'ij che:

—Ri Cristo calax paraldea Belénre Judea,
ma jewa' utz'ibam can ri k'alajisanel chupa
Ruch'a'tem ri Dios:
6Ri'at Belén at c'o pa riluwar re Judea,
toblic at ch'uti'n, ri'at lic c'o awach

chiquiwach raj wach e c'o Judea,
ma awuc' ri'at cape wiriJun Takanel;
ec'u Rire cu'ana chajinel que ri nutinamit
Israel Mi. 5:2
—xecha'.

7Ri Herodes ruma ri xuto, xa xe'lak'ay
xebusiq'uij rachijab e aj na'oj puwi tak
ri ch'umil y xutz'onoj c'u chique jampa
xwinakir wa' wa ch'umil. 8 Tec'uchiri,
xebutak bi Belén, jewa' xubi'ij chique:

—Oj alak y lic tzucuj alak chi utz ri
ralco ac'a. We xrik c'u alak, co'lbi'ij alak
chwe pa c'o wi cha' jela' quin'ec ri'in y
qui'nlok'nimaj uk'ij —xcha'.

9 Tec'uchiri' rachijab e aj na'oj xquita
ri xubi'ij ri rey, xquimaj chubi ri quibe.
Ec'u ri ch'umil quilom lo c'a pa relebal
lo ri k'ij, nabe bi chiquiwach y xtaq'ui'
c'u chwi ri luwar pa c'o wi ri ralco ac'a.
10 Rique echiri' xquil ri ch'umil, lic xe-
qui'cot che. 11 Ec'uchiri' xeboc pa ri ja,
xquil ri ralco ac'a ruc' ruchu Maria. Xex-
uqui'ic y xquilok'nimaj uk'ij. Xquijak c'u
uchi' ri quicaxa y xquiya tak sipanic che,
wa' re oro, re incienso y re mirra lic qui'
ruxlab. 12 Chak'ab c'u ri', xk'alajisax chique
pa wachic' na quetzelej ta chi pa c'o wi ri
Herodes. Ruma c'u ri', xetzelej pa quitina-
mit pa jun chic be.

Cac'am bi ri Jesus Egipto cuma ruchu-
ukaw
13 Echiri' rachijab e aj na'oj ebelinak
chubi ruc' ri Jesus, xuc'ut rib jun dngel re
ri Dios pa uwachic' ri José y xubi'ij che:
«Chatyactajok, chebac'ama bi rac'a y ruchu.
Chixanimaj bi c'a Egipto y chixcanaja chila'
c'ate cambi'ij chiwe jampa quixpetic, ma
ri Herodes cutak utzucuxic rac'a cha' ca-
camisaxic» xcha'.
14Xyactaj c'u biriJosé chak'ab, xebuc'am
birac'ayruchu, yxebec Egipto. 15 Chila' ctut
xec'oji'wic'acherucamicri Herodes. Xu'an
c'uwa'cha'e cu'ana rubi'im lo ri Dios ruma
ri k'alajisanel echiri' jewa' xubi'ij: «C'a

 2:15 Os. 11:1

chila' Egipto xinsiq'uij wi lo ri Nuc'ajol»*
xcha'.

16 Ri Herodes, echiri' xreta'maj xsocoso'x
can cuma rachijab e aj na'oj, lic xpe roy-
owal. Ruma c'u ri', xutak quicamisaxic
conoje ri raltak co ch'uti'k alabo c'amaja’
caquiq'uis queb junab, chique ri e c'o
Belén y pa tak ri luwar e c'o lo chunakaj.
Ec'u xuc'am re ri' ri xquibi'ij ri e aj na'oj
puwi ruk'ijol echiri' xwinakir ri ch'umil.
17Jec'ula' e xu'ana ri tz'ibital can ruma ri
k'alajisanel Jeremias echiri' xubi'ij:

18 Xtataj jun kulaj pa Ramé,

ok'ej y sic' ruc' bis.
E ri Raquel querok'ej riralc'o'al

y na caraj tane cabochi'ix uc'u'x

ruma ri quicamicriralc'o'al Jer 31:15
xcha'.

RiJesus cuc'ruchu-ukaw quetzelej tanchi
Nazaret
19 Tec'uchiri' caminak chi ri Herodes, jun
angel re ri Dios xuc'ut rib pa uwachic' riJosé
chila' Egipto y xubi'ij che: 20 «Chatyactajok,
chebac'ama bi rac'a junam ruc' ruchu y
chixtzelej tanchilsrael, ma ya xecam conoje
ri cacaj caquicamisaj rac'a» xcha'.
21 Xyactaj c'u ri José, xebuc'am bi rac'a
y ruchu, y xtzelej lo Israel. 22 Pero xuxi'ij
rib que'ec Judea, ma xreta'maj e ri Ar-
quelao ruc'ajol ri Herodes ri xcanaj can
rey re Judea puc'axel rukaw. Ruma c'u ri
xk'alajisax che pa jun chic uwachic', xu-
maj bi ube Galilea. 23 Echiri' xebopon
chila!, xe'jekela pa ri tinamit Nazaret, cha'
e xu'ana ri xquibi'ij ri k'alajisanelab chwi ri
Jesus: “Rire cabi'x che aj Nazaret.”

3

Catzijonri Juan Aj Ya'l Bautismo
(Mr. 1:1-8; Lc. 3:1-9,15-17; Jn. 1:19-28)

1 Xopon ruk'ijol echiri' ri Juan Aj
Ya'l Bautismo catzijon pa tak ri luwar
catz'intz'otic re Judea. 2 Jec'uwa' cubi'ij:
«Tzelej tzij alak chwach ri Dios, ma
rutakanic ri Dios petinak chila' chicaj lic
xa nakaj chi c'o wulok» cacha'.

3 Ri k'alajisanel Isaias xutz'ibaj can puwi
wa' wa Juan echiri' xubi'ij:

Catataj ukul jun tzijonel casiq'uin chupa ri
luwar catz'intz'otic, jewa' cubi'ij:
“Yijba' pana alak ri be re ri Kanima-
jawal;
suc'upij alak rube Rire”
xcha'.

4 Ruk'v' ri Juan ucojom 'anom ruc' ris-
mal camello y rupas ximil che rupa e jun
tz'u'um; ri cutijo e tak risac' y uwa'al cab re
upa tak juyub.

5 Ri ejekel pa ri tinamit Jerusalem cuc'
conoje ri e c'o pa ri luwar re Judea y ri

Is. 40:3

ejekel chuchi' ri nimaya' Jordan, xebel lo
che utayic ri Juan. 6 Caquitz'onoj c'u cuybal
quimac chwach ri Dios, y ri Juan cuya ri
bautismo chique pa ri nimaya' Jordan.

7Ec'uriJuan echiri' xrilo lic e q'ui chique
ri fariseos y ri saduceos xec'un ruma ri
bautismo cuya'o, xubi'ij chique:

«jRalak pacha' alak jupuk chi cumatz!
¢China xbi'n re we utz quesaj ib alak chwach
ri unimal c'axc'obic cutak lo ri Dios pawi'
alak? 8Bina alakjusuc' cha'jela' cak'alajinic
jalc'atim chiribinic silabic alak, jela' pacha'
ri takal chique ri quitzelem chi quitzij.

9»Y mach'ob ne alak chi ibil ib alak wa":
“Ri'oj utz ka'anom, ma oj ralc'o'al can ri
Abraham.” Ma ri'in cambi'ij che alak: We
xraj ri Dios, utz cu'an ralc'o'al ri Abraham
tob ne che tak wa'baj. 10 Yey jiquil chi ne
uwach ruk'atbal tzij ri Dios pawi' alak, e
pacha' juna achi uyacom chi ri icaj chwi ri
ratz'ayak ri che'; ec'u tak ri che' na cuya ta
chomilajjik'obal, capok'ix biy cac'ak pa ak'.

11 »Ri'in pakatzij wi canya ri bautismo
che alak ruc' ya', c'utubal re tzelem chi tzij
alak chwach ri Dios. No'j c'u ri Jun catajin
lo chwij ri'in, c'o puk'ab cuya ri bautismo
che alak ruc' ri Santowilaj Ruxlabixel ri
Dios y ruc' ak'. Rire mds c'o uchuk'ab
chinuwach ri'in; na takal tane chwe tob xa
canmolej ruxajab. 12 Ec'u Rire colu'k'ata
tzij paquiwi ri ticawex cha' jela' cuya ri
tojbal takal chique chiquijujunal. E pacha'
juna achi ruc'a'am chi ri pu'bal uwach ri
trigo puk'ab cha' na'l cujosk'ij wa'y caresaj
rupuc' chupa. Tec'uchiri', cujoc ri trigo y
cuc'ol chupa ruc'olibal. Ec'u rupuc' cuporoj
pa ri jun ak' na jinta utakexic catenowic»
xchariJuan.

Ribautismo reri Jesus
(Mr. 1:9-11; Lc. 3:21-22)

13 Ecuchiri' ri Jesus petinak Galilea, xo-
pon chuchi' ri nimaya' Jordan cha' ri Juan
cuya ri bautismo che. 14Pero ri Juan na xraj
taj cuya ri bautismo che ri Jesus, jec'uwa'
xubi'ij che:

—Ri lic usuc' e rilal ri caya'w la ri
bautismo chwe ri'in. ;Yey e cami ca'aj la ri'
canya ri'in ri bautismo che'la? —xcha'.

15 Ectu ri Jesus xuc'ul uwach:

—E cha'ana wo'ora sa' ri cambi'ij ri'in
chawe, malic chirajawaxic e caka'an janipa
rilicusuc' chwach ri Dios—xcha'. Jec'ula'ri
Juan xuya ri bautismo che.

16 Tec'uchiri' ri Jesus xuc'ul ri bautismo,
xel lo pa ri ya'. Y na jampatana c'u
ri' xjakataj ruwa caj y xrilo echiri' ri
Ruxlabixel ri Dios xkaj lo puwi' pacha' juna
palomax. 17 Ec'uchiri', xch'aw lo Jun chila'
chicaj, jewa' xubi'ij:

«E Nuc'ajol wa'rilic c'ax canna'o

*
4:7 Na utz taj camin uwach ri Dios cha' cuc'ut ruchuk'ab.

y lic quinqui'cot che»
xcha ri Dios.

4

Ric'ambal upariJesus
(Mr. 1:12-13; Lc. 4:1-13)

1 Tec'uchiri!, ri Jesis xc'am bi ruma
ri Ruxlabixel ri Dios pa jun luwar
catz'intz'otic cha' cac'am upa ruma ritzel
winak. 2Ri Jesus xc'oji' chila' yey cuarenta
k'ijy cuarenta ak'ab c'uri'najinta c'o xutijo.
Q'uisbal re wa' xpe numic che.

3 Xkib c'u ritzel winak ruc' ri Jesus re
cuc'am upa cha' catzak pamac, jewa' xubi'jj
che:

—We Kkatzij at Uc'ajol ri Dios, chat-takan
che cha' tak wa'baj cu'an wa —xcha'.

4Ri Jesus xuc'ul uwach:

—TJewa' tz'ibital can chupa Rutzij Upixab
riDios:

Na xew ta ruma ri wa e c'as ri ticawex,

ma e c'aslic ruma ronoje tak ch'a'tem quel
lo puchi'ri Dios Dt. 8:3

—xcha'.

5 Ec'uchiri', ritzel winak xuc'am bi pa ri
santowilaj tinamit Jerusalem c'a chicaj che
ruwi ri Rocho Dios. ¢ Xubi'ij c'u che:

—We katzij at Uc'ajol ri Dios, chac'aka bi
awib c'a chu'lew y na jinta c'o cac'ulumaj,
ma jewa' tz'ibital can chupa Rutzij Upixab
ri Dios:

Ri Dios quebutak lo ru dngeles awuc'
cha' catquichajij.
Catquichap c'u ruc' ri quik'ab
cha' na ca'chika ta rawakan che juna
abaj Sal 91:11-12
—xcha'.

7Ri Jesus xuc'ul uwach:

—TJewa' tz'ibital can chupa Rutzij Upixab
riDios:

Mac'am upa ri Dios Kajawxel*
—xcha'.

8 Ec'uchiri', ritzel winak xuc'am tanchi
ubi ri Jesus chutza'm jun nimalaj juyub y
xuc'ut c'u chwach, ronoje ri takanic ca'an
puwi tak ri tinamit che ruwachulew ruc'
ronoje ruchomalil tak wa'. 9Xubi'ij c'u che:

—Ronoje tak wa' canya pak'ab we caxu-
cuba' awib chinuwach y calok'nimaj nuk'jj
—xcha'.

10Ec'uri Jesus xubi'ij che:

—Chatela chinuwach Satands, ma jewa'
tz'ibital can chupa Rutzij Upixab ri Dios:
Lic chalok'nimaj uk'ij ri Dios Kajawxel
y xew Rire chanimaj uk'ij Dt. 6:13
—xcha.

11 Ec'u ritzel winak xuya can ri Jesus y
xel bi chiri'. Xec'un c'u lo jujun angeles y
xquijeko caquinimaj ri Jesus.

Dt. 6:16

Ri Jesus cujek cac'utun chwi rutakanic ri
Dios

(Mr. 1:14-15; Lc. 4:14-15)

12Ri Jesus, echiri' xuto c'o ri Juan pa cércel,

xe'ec tanchi Galilea. 13 Xel bi pa ri tina-
mit Nazaret y xe'jekela pa ri tinamit Caper-
naum. Wa' jun tinamit c'o chuchi' ri mar pa
ri luwar re Zabulén y re Neftali. 14 Xu'an
c'uwa' cha'e cu'ana janipa rutz'ibam can ri
k'alajisanel Isaias echiri' xubi'ij:
15 Pa ri luwar re Zabulén y re Neftali,
ric'o parubeyal ri mar,
ch'aka ya' che ri nimaya' Jordan,
pa tak ri luwar re Galilea pa ejekel wi

uq'uiyal winak na e ta aj judi'ab;
16 ri ticawex ejekel pa k'eku'm xquil ri

K'ijsak

yey ri ejekel pa ri k'eku'm re camic,

xwon ri K'ijsak paquiwi' Is. 9:1-2
xcha'.
17 Chwi c'u lo ri' xujek ri Jesus catzijonic,
jewa' cubi'ij: «Tzelej tzij alak chwach riDios,
ma rutakanicri Dios petinak chila' chicaj lic
xa nakaj chi c'o wulok» cacha'.

Ri Jesus quebusiq'uij cajib e aj chapal car
(Mr. 1:16-20; Lc. 5:10-11)

18 Echiri' cabin ri Jesds chuchi' ri mar
re Galilea, xril pan quiwach queb achi-
jab quichak' quib, jun Simoén rubi' (Pedro
quecha che) yrijun chic Andrésrubi'. Rique
e aj chapal car, yey e ri' quetajin che uc'akic
ri qui atarraya pa ri mar.

19 Ec'u ri Jesus xubi'ij chique:

—Chixpetok, chixterej lo chwij, y ri'in
can'an chiwe ix aj molol ticawex, jela'
pacha' i'anom lo chique ri car —xcha
chique. 20Y na jampatana xquiya can ri
qui atarraya y xeterej bi chirij ri Jesus.

21 Xbin c'u pan jubik' chic y xeril chi
pan queb achijab quichak' quib, jun Jacobo
rubi' y ri jun chic Juan rubi'. Wa ca'ib e
uc'ajol ri Zebedeo. Rique e c'o chupa jun
barco junam ruc' ri quikaw y quetajin che
uc'ojoxic ri qui atarraya. Ec'u ri Jesus xe-
busiq'uij bi. 22Y na jampatana rique xquiya
can ri quibarco y ri quikaw, y xeterej c'u bi
chirij riJesus.

Ri Jesus cac'utun chiquiwach uq'uiyal
winak y lic e q'ui ri quebucunaj

23 Ri Jesus xic'ow che ronoje tinamit re
Galilea. Cac'utun pa tak sinagogas chu-
jujunal tinamit, cutzijoj ri Utzilaj Tzij re
rutakanic ri Dios y cucunaj ronoje uwach
yabil c'o chique ri winak.

24 Conoje ri e c'o pa tak ri tinamit re Siria
xqueta'maj tak ri cu'an ri Jesus. Xequic'am
c'ulo chwach Rire conoje riticawex ruc' tak
uq'uiyal c'axc'olil. Wa' e ri e c'o pa yabil,

T 4:19 “Ix aj molol ticawex”: Ri chac xya' chique e quequitzucuj ticawex re quebu'an utijo'n ri Jesus.

ri c'ax quic'ulumam, ri e c'o paquik'ab itzel
uxlabixel, ri quebumaj tew y ri e sic. Ec'uri
Jesus xebucunaj conoje.

25 Lic e q'ui c'u ri xeterej bi chirij. Wa'e
petinak Jerusalem y che jujun chic luwar re
Judea, cuc' ri e petinak pa tak ri tinamit re
Galilea, re Decdpolis y che jujun chic tinamit
ec'och'akaya' cherinimaya'Jordan.

5

RiJests cac'utun lo chwa jun juyub
(Lc. 6:20-26)

1 Ri Jesus, echiri' xeril ruq'uiyal winak,
xak'an chwa ri juyub y xtz'uyi'ic. Ec'u ru-
tijo'n xquimol quib ruc'. 2Jecluwa' ri xujek
uc'utic chiquiwach:

3 «Nim quik'ij calaxic ri caqueta'maj lic
chirajawaxic ri Ruxlabixel ri Dios
chique,

ma rutakanic ri Dios petinak chila' chi-
caj cu'ana que.

4Nim quik'ij calaxic ri quebok'ic,

ma riDios e cabochi'in quic'u'x.

5 Nim quik'ij calaxic ri qui'anom ch'utim

che quib chwach ri Dios,
ma caya' na chique, ri luwar ubi'tisim
chiriDios.

6 Nim quik'ij calaxic ri lic cacha quicu'x
che utzukuxic ri jusuc' binic silabic
chwachri Dios,

ma riDios e caya'w wa' chique.

7 Nim quik'ijj calaxic ri caquicut ri

c'axna'bal quic'u'x chique jujun chic,
ma ri Dios cuc'ut ri c'axna'bal uc'u'x
chique rique.

8 Nim quik'ij calaxic ri u'anom chom ri can-
ima'

chwach ri Dios,*
ma rique caquil na uwach ri Dios.

9 Nim quik'ij calaxic ri caquitzucuj utzil

chomal chiquiwach,
ma cabi'x chique rique e ralc'o'al ri
Dios.

10 Nim quik'ij calaxic ri queternabex ruc'
c'axc'obic ruma ri caqui'an ri jusuc'
chwach ri Dios,

ma rutakanic ri Dios petinak chila' chi-
caj cu'ana que.

11 »Nim ik'ij iwalaxic ri'ix echiri' wuma
ri'in quixternabex ruc' c'ax, cac'ak bi ik'jj
y cabi'x ronoje ri na utz taj chiwij yey wa'
xarak'ubal. 12 Chixqui'cotok y chixbixonok,
ma lic nim ri rajil uc'axel quic'ul chila'
chicaj. Macam c'u iwanima' che echiri'
quixya' pa c'ax, ma jela' x'an chique ri
k'alajisanelab ojertan, ri xenabej lo chi-
wach ri'ix.

Ric'ambal na'oj puwiratz'amy rik'ijjsak

*
5:8 Wa'eri

lic xa jumul quiya'om quib puk'ab ri Dios ruc' ronoje quic'u'x.

13 »Wara che ruwachulew ri'ix lic quixa-
jawax chiqueriticawex jela' pacha'ratz'am
lic cajawaxic. Yey we xsach rutzayul
ratz'am, ¢su'anic tanchi ca'an tza che? Ri'
na jinta chi c'ana uchac; que'c'ak c'u biy
caxajaxo'x can uwi' cuma ri ticawex.®

14»Ri'ix ix k'ijsak che ruwachulew. E juna
tinamit c'o lo chwi juna juyub na utz taj
quewaxic. 15Yeynautz tane catzijjunaak'y
cach'ukuwi'ruc'juna mulul re pajbal, mari
ca'an che e caya'i' lo chupa ruc'olibal chicaj
cha' jela' cutzij quiwi' conoje ri e c'o pa ri
ja. 16 Jec'ula' ri'ix, ix k'ijsak chiquiwach ri
ticawex cha' caquil ri chomilaj chac qui'ano
y jela' e caquiyac uk'ij ri Kakaw Dios c'o
chila' chicaj.

RiJesusy Rutzij Upixab ri Dios

17 »Mich'ob c'u ri'ix we ri'in in c'uninak
re co'lnusacha uwach Rutzij Upixab ri
Dios tz'ibital can cuma ri Moisés y ri
k'alajisanelab. = Ma na in c'uninak ta
che usachic uwach wa'; e in c'uninak
re co'lnuk'alajisaj rusuc'. 18 Pakatzij wi
cambi'ij chiwe: Xalok' c'a tiquil ruk'ijol
ruwa caj y ruwachulew, na quesax ta c'ana
juna letra yey na quesax tane tob xa juna
ralco juch' che Rutzij Upixab ri Dios, ma e
cu'ana na ronoje ri tz'ibitalic.

19 »Ruma c'u wa!, china ri cupalajij juna
takanic tob ne lic ch'uti'm chwach rire yey e
tanchi uc'utic cu'an chiquiwach ri ticawex,
ri' na jinta uwach chupa rutakanic ri Dios
petinak chila' chicaj. China c'u ri cucoj
Rutzij Upixab ri Dios yey jela' cuc'ut chiqui-
wach jujun chic cha' e caqui'ano, ri' lic c'o
uwach chupa rutakanic ri Dios.

20 »Pakatzij wi cambi'ij chiwe: Xew quixoc
ri'ix chupa wa takanic petinak chila' chicaj,
we ribinicisilabic e mds jusuc' chwa ri quib-
inic raj c'utunel re ri tzijpixab y ri fariseos.
No'j we na je tala', ri' na takal ta chiwe.

Ri Jesus cac'utun chwi ri oyowal
(Lc. 12:57-59)

21 »Ri'ix itom ri xbi'x lo chique ri ticawex
ojertan chupa Rutzij Upixab ri Dios: “Mat-
camisanic”;* yey china c'u ri cacamisanic,
ri' cak'at tzij puwi'.

22 »No'j ri'in cambi'ij chiwe: China ri cape
royowal chirij juna ratz-uchak', ri' cak'at
tzij puwi'. China c'u ri cuc'ak bi uk'ij ri
ratz-uchak', ri' cac'am bi chwach ri k'atbal
tzij re ri tinamit. Yey china ri cubi'ij che
junaratz-uchak': “jNajinta c'ana achac!”, ri'
catewun puwi' que'ec pa ak' chi xibalba' re
tijbal c'ax.

23 »Ruma c'u la', echiri' cac'am bi rakasa'n
chwa raltar yey chiri' cac'un chac'u'x c'o
juna awatz-achak' c'o royowal chawij,

% 5:13 Mr. 9:50; Lc. 14:34-35 % 5:21 Ex. 20:13
20:14 ¥ 5:31 Dt.24:1 ¥ 5:32 1Co. 7:10-11

T 5:25 “Ausiliar”: E pacha' juna policia wak'ij ora.

24 chaya'a na can rakasa'n chwa raltar y
jat nabe ruc' rawatz-achak'!, ja'ana utzil
chomal ruc'. Ec'uchiri', utz catpe tanchi
chwa raltar y caya c'u ri' rakasa'n chwach
riDios.

25 »We c'o junok cucoj amac y catuc'am
bi pa k'atbal tzij, nabe cha'ana pan utzil
chomal ruc' pa be cha' jela' na catu'ya'a ta
chi puk'ab raj k'atal tzij. Ma we na xa'an ta
ri', raj kK'atal tzij catuya bi puk'ab ri ausil-
iarf cha' catu'ya'a pa carcel. 26 Pakatzij wi
cambi'ij chawe: Na catel tana lo pa ri carcel
we na xatoj ta can ronoje ramac.

RiJesus cac'utun chwirimacunic chirij ri
c'ulaniquil

27 »Ri'ix itom ri xbi'x lo ojertan chupa
Rutzij Upixab ri Dios: “Matmacun chirij ri
c'ulaniquil.”*

28 »No'j ri'in cambi'ij chiwe: We c'o junok
caril juna ixok y curayij uwach re camacun
ruc', ri' ya xmacun ruc' paranima'.

29 »E uwari'che, we e rawach uwiquik'ab
ri catzakisan awe pa ri mac, chawesaj y
chac'aka bi; ma xa ne cuya ri' e cajam jun
che rawach, chwa ri catc'ak bi ruc' ronoje
racuerpo chi xibalba' re tijbal c'ax. 30 We
e rak'ab uwiquik'ab ri catzakisan awe pa ri
mac, chak'ata' y chac'aka bi; ma xa ne cuya
ri' e cajam jun che rak'ab, chwa ri catc'ak
biruc' ronoje racuerpo chi xibalba' re tijbal
c'ax.

Ri Jesus cac'utun chwirijachbal ib
(Mt. 19:3-12; Mr. 10:2-12; Lc. 16:18)

31 »Jenewa' xbi'x lo ojertan: “We juna achi
caraj cujach bi ri rixokil, xew chuya'a bi
ruwujil re jachbal ib che.”®

32 »No'j ri'in cambi'ij: We rachi cuya bi
ruwujil re jachbal ib che ri rixokil tob rixok
na macuninak ta chirij ri c'ulaniquil, ri' e
cumin ri rixokil pa ri mac. Ma we rixok ja-
chom bi cuc'am jun chic achi, camacun c'u
ri' chirij ri c'ulaniquil. Yey e rachi cac'uli'
ruc' rixok jachom bi, ri' jenela' camacun
chirij ri c'ulaniquil.®

Ri Jests cac'utun chwi ri ch'a'tem cu'an
junok echiri' c'o cujiquiba' uwach

33 »Ri'ix itom ri xbi'x lo chique ri ticawex
ojertan:  “Matsocon ruc' ri cajiquiba’
uwach; e lic cha'ana janipa rajiquibam
uwach chwach ri Dios”* cacha'.

34 »No'j ri'in cambi'ij chiwe: Lic mac'o
mijiquiba' uwach pubi' junok. Mac'o ne
mijiquiba' uwach pa rubi'ri caj, mari chila'
chicaj e tz'ulibal pa catakan wi ri Dios.
35Mac'o mijiquiba' uwach pubi' ruwa ulew,
ma ruwa ulew e utac'alibal ri rakan ri Dios.
Mac'o ne mijiquiba' uwach pubi' ri tinamit

9 5:27 Ex.

Jerusalem, ma wa' e utinamit ri Nimalaj
Takanel Dios. 36 Mac'o mijiquiba' uwach
pubi' ruwi' ijolom, ma ri'ix na quirik tane
u'anic sak o k'ek che riwi!, tob tane xa jun
chi wi'aj. 37 E chibi'ij ri jusuc'. We lic katzij,
xew chibi'ij: “Katzij.” We na katzij taj, xew
chibi'ij: “Na katzij taj.” Ma ri cacoji' uwi' ri
cabi'xic, wa' ruc' ritzel winak petinak wi.

RiJesus cac'utun chwi ri rutzil c'u'xaj
(Lc. 6:27-36)
38 »Ri'ix itom ri xbi'x lo ojertan:
We c'o junok cupuch' rawach,
ri' takal che capuch'riri're.
We c'o junok cutor bijuna awe!',
ri' takal che cator biriri're. FEx. 21:24

39 »No'j ri'in cambi'ij chiwe: Mi'an uc'axel
che ri cu'an ri na utz taj chiwe. We c'o c'u
junok cupach' k'ab xe' awe' pawiquik'ab,
chaya'a luwar che cupach' ri pa mox. 40 We
c'o junok catuchap pa ch'a'oj pa k'atbal tzij
re cumaj racoton, asu chaya'a ne can rak'u'
re pisbal awij che. 41 We c'o junok catumin
bichuxe' eka'n cha' cawekaj bijun kilometro
che, asu queb kilémetro chawekaj bi che.
42 Chatsipan che ri niba' we cutz'onoj to'bal
chawe. We c'o junok cachik'iman chawe,
ma'an xu'yal che.

43 »Itom c'u ri xbi'x lo ojertan:

C'ax chana'a rawatz-achak' Lv. 19:18
yey tzel chawila ri tzel quilow awe.

44 »No'j ri'in cambi'ijj chiwe: C'ax
chebina'a ri e aj retzelal c'u'x chiwij.
Chitz'onoj ri rutzil uc'u'x ri Dios paquiwi ri
caquitz'onoj ri na utz taj piwi ri'ix. Chi'ana
ri utz chique ri tzel quebilow iwe. Chi'ana
c'u orar paquiwi janipa ri caquic'ak bi ik'ij
y ri quixquiternabej ruc' c'axc'obic 45 cha'
jela' cak'alajinic ix ralc'o'al ri Kakaw Dios
c'o chila' chicaj. Ma Rire cu'an che ri K'ij
quel lo paquiwi ri ticawex caqui'an ri utz y
paquiwi ri caqui'an ri na utz taj, yey cutak
lorijab paquiwirijusuc' quibinic quisilabic
y paquiwirina jusuc' ta quibinic quisilabic.

46 »Ma we xXew c'ax quebina' ri c'ax
quena'w iwe, ¢sa' c'u ri' ri rajil uc'axel
quic'ulu? Ma jenela' caqui'an raj tz'onol
puak re tojonic. 47 We xew quiya rutzil
quiwachriiwatz-ichak'ri'ix, ¢sa' curi' riutz
quixtajin che u'anic? Ma jenela' caqui'an
ri na queta'am ta uwach ri Dios. 48 Chi'ana
c'ujusuc' che riibinicisilabic jela' pacha' ri
usuc'liquil ri Kakaw Dios c'o chila' chicaj.

6

Ri Jesus cac'utun chwirilimoxna
1 »Mi'an ri quictut ri jusuc' ibinic isilabic
chiwachil xa re quixilitaj cuma ri ticawex;®
ma we jela' qui'ano, na jinta rajil uc'axel
quic'ul che Rikaw Dios c'o chila' chicaj. 2E

61 Mt.23:5 © 6:15 Mr 11:25-26

uwari'che, echiri' quiya limoxna che juna
niba', mitzijoj chique ri ticawex, pacha' ri
caqui'an ri xa queb quipalaj pa tak sina-
gogas y pa tak be. Ma rique jela' caqui'ano
xew cha' cayac quik'ij. No'j ri'in pakatzij wi
cambi'ij chiwe: Ruc' c'u wa yacbal quik'ij,
ya e la' xquic'ul ri rajil uc'axel ri xqui'ano.
3E uwari'che, echiri' quiya limoxna chique
riniba'ib, mi'an chiwachil. 4Jec'ula' na jinta
c'o cana'ben re, xew Rikaw Dios queta'man
wa'. Ec'u Rire cuya na ri rajil uc'axel chiwe.

RiJesus cac'utun chwiri oracion
(Lc. 11:1-13)

5 »Echiri' quixch'a't ruc' ri Dios, mi'an
iwe'ix pacha' ri caqui'an ri xa queb
quipalaj. Ma rique lic cuc'ul quic'u'x ri
caquibololej oracién e la' e tac'al pa tak
sinagogas y pa tak jachbal be cha' jela'
quebilitaj cuma ri ticawex. No'j ri'in
pakatzij wi cambi'ij chiwe: Ruc' c'u wa
yacbal quik'ij, ya ela'xquic'ulrirajil uc'axel
ri xqui'ano. 6 No'j ri'ix echiri' quixch'a't
ruc' ri Dios, chixoc pa ja, chitz'apij lo ri
puerta y chixch'a't ruc' Rikaw Dios xa
ituquel; jec'ula' Rikaw Dios caril ri qui'an xa
ituquel y cuya na c'u ri rajil uc'axel chiwe
chiwachil.

7 »Ectuchiri' quixch'a't ruc' ri Dios, miw-
ererej ch'a'tem uq'uiyal laj pacha' caqui'an
ri na queta'am ta uwach ri Dios; ma
e caquich'ob rique ruma ri caquiwererej
ch'a'tem, quetataj ruma ri Dios. 8 Mi'an c'u
iwe'ix pacha' ri caqui'an rique, ma Rikaw
Dios lic reta'am chic sa' ri cajawax chiwe
echiri' c'amaja' ne quitz'onoj che.

9 »Ec'u ri'ix echiri' quixch'a't ruc' ri Dios
utz jewa' tak ri quibi'ij:

Kakaw Dios, Lal c'o la chila' chicaj,
ilic cheta'maxok nim uk'jj ri bi'la!
10 Peta la, takana la pakawi';
chu'ana c'u ri rajawal c'u'x la wara che
ruwachulew,
jela' pacha'ri ca'an chila' chicaj.
11Ya'a co la wak'ij ri kawa,
ri cajawax chike ronoje Kk'ij.
12 Cuyu co la kamac,
jela' pacha' ri'oj cakacuy quimac ri
emacuninak chikij.
13Y maya co la luwar chike cojtzak pa mac;
elicchojcolobejla chwach ritzel winak.
Ma pak'ab Rilal c'o wi ronoje takanic y
chuk'ab;
y xew che Rilal takal wi ri yacbal k'ij na
jinta utakexic. Amén.
14»Maweri'ix quicuy quimac tak ri ticawex,
jec'ula' ri' cu'an ri Kakaw Dios c'o chila’
chicaj, cucuy imac ri'ix. 15 No'j we ri'ix na
quicuy ta quimac tak ri ticawex, jec'ula' ri'
cu'anri Kakaw Dios, na cucuy taimac ri'ix.*

Ri Jesus cac'utun chwiri ayuno

16 »Echiri' ri'ix qui'an ayuno, mic'ut bis
che ripalaj pacha' ri caqui'an ri xa queb
quipalaj. Ma rique caqui'an wa' xa pacha'
quebilitaj cuma ri winak. Pakatzij wi
cambi'ij chiwe: Ruc' c'u wa yacbal quik'ij,
ya e la' xquic'ul ri rajil uc'axel ri xqui'ano.
17 No'j ri'ix echiri' qui'an ayuno, chich'aja
ripalaj y chixiya riwi' chi utz. 18Jec'ula' ri
ticawex na caquil tajweri'ix ix c'o pa ayuno.
Xew c'u Rikaw Dios, ri na quilitaj ta uwach,
caril ri na caquil ta ri ticawex. Ec'u ri' Rire
caya'w narirajil uc'axel chiwe.

Ribeyomalil re chila' chicaj
(Lc. 12:32-34)

19 »Mixchacun xa re quimol uc'u'xibal be-
yomalil re ruwachulew, ma ri wara e tak
ri ic'olom xa capoq'uiric y cu'an mojos,
yey queboc ne elek'omab che relek'axic bi.
20 We quiwaj quirik ri sakil beyomalil, e
chi'ana wara che ruwachulew janipa ri lic
c'ouchac chwachriDios cha'jela' c'o cutikoj
chiwe ri'ix chila' chicaj. Ma ri ic'olom chila'
na capoq'uir taj y na cu'an ta mojos, yey na
jinta ne elek'omab queboc che relek'axic bi.
21 Ma pa c'o wi ribeyomalil ri'ix, puwi wa'
que'ec wiic'u'x.

Ric'ambal na'oj puwi ri kawach
(Lc. 11:33-36)

22 »Ri kawach e pacha' candil re ri
kacuerpo, ma ruma wa' cojtzu'nic cha' utz
cojbinic. Jec'ula', we ri kawach utz u'anom,
ronoje ri kacuerpo nojinak che k'ijjsak y
cakil c'u ronoje chiutz. 23No'j we ri kawach
nautztaj, ronojerikacuerpo c'o pak'eku'm.
Jec'ula', we ri k'ijsak c'o kuc' u'anom junam
ruc' ri k'eku'm, jco'l chi lo k'eku'malil ri' oj
c'owil*

RiJesus cac'utun chwi ri puak
(Lc. 16:13)

24 »Lic c'ayew we juna aj chac e ca'ib ri
rajaw. Ma laj tzel caril ri jun yey c'ax cuna'
rijun chic; o 1aj cuyac uk'ij ri jun yey cuc'ak
bi uk'ij ri jun chic. Ruma c'u la', na utz
taj we junok cuya rib che unimaxic ri Dios
yey cuya rib che utzucuxic ri beyomalil re
ruwachulew.

RiDios quebuchajij riralc'o'al
(Lc. 12:22-31)

25 »E uwari'che cambi'ij chiwe ri'ix: Mu-
bisoj ic'u'x ric'aslem; mubisoj ne ic'u'x sa'
riwa y rimik'ina' quitijo o sa' rik'u' quicojo.
¢Na e ta neba mas c'o uwach ric'aslem ri'ix
chwach ri quitijo? ;Yey na e ta neba més c'o
uwach ri cuerpo chwach rik'u' quicojo?

26 »Chebiwilape ri tz'iquin quexiq'uic' che
ruwa caj. Rique na quetico'naj taj, na

caqui'an tane quimolonic y na jinta ne pa
caquic'ol wi ri quimolonic. Na ruc' ta c'u
ri', Rikaw Dios c'o chila' chicaj quebutzuku.
iMac'uwari' ri'ix, ri Dios quixuchajij, ma e
mas c'o iwach ri'ix chiquiwa ri tz'iquin!

27»¢C'o neba junok chiwe ri'ix curik cuna-
jtirisaj jun chic k'ij che ruc'aslem wara che
ruwachulew? Na jinta junok, tob ne lic cutij
uk'ij che. 28 ;su'be c'u ri' lic cubisoj ic'u'x
rik'u' quicojo? Chiwilape' su'anic queq'uiy
ricotz'i'j pa takjuyub; wa' na quechacun taj
yna quequeman ta nenare' cha' caqui'an ri
quik'u'. 29 Yey ri'in cambi'ij chiwe: Ri rey
Salomon, tob lic c'o uchomal ruk'u' xucojo,
wa' na xumaj ta c'ana ruchomalil tak ri
cotz'i'j. 30Jec'ula' we ri Dios u'anom chom
che ri ak'es c'o wak'ij pa juyub yey chwe'k
xa caporox paak', ¢na cuya ta camiri'ri Dios
rik'u' cajawax chiwe? jRi'ix lic xa jubik' ri
cubulibal ic'u'x ruc' ri Dios!

31 »Cambi'ij c'u chiwe: Mubisoj ic'u'x y
mibi'ij: “¢Sa' ri kawa, sa' ri kamik'ina'
cakatijo? ¢Sa' ri kak'u' cakacojo?” 32 Ma
jenela' caqui'an ri winak na queta'am ta
uwach ri Dios, e cubisoj quic'u'x tak wa'.
No'j ri'ix c'o jun Ikaw chila' chicaj lic
reta'am cajawax ronoje tak wa' chiwe.

33 »Ri lic chirajawaxic chiwe nabe e lic
chixoc il che rutakanic ri Dios y che ri
jusuc' binic silabic caraj Rire chiwe. Yey
ronoje tak c'u ri cajawaxic, xa uwi' chic
caya'taj chiwe. 34 Mubisoj pan ic'u'x ri qui-
wil chwe'k, ma chujujunal k'ij uc'amom chi
lo ruc'ayewal.

7

Mik'at tzij paquiwi jujun chic
(Lc. 6:37-38,41-42)

1»Mi'an ri xa piwe ri'ix quixu'an aj k'atal
tzij paquiwijujun chic, cha'jela'na cak'at ta
tzij piwi ri'ix. 2Ma e ru'anic quik'at tzij ri'ix
paquiwi jujun chic, jela' cu'an ri Dios piwi
ri'ix; ma ruc' ri pajbal quixpajan wi, ruc'la’
quixpaj wiri'ix.®

3 »¢su'chac e lic catzutza' ruc'aj che' c'o
chupa ruwach rawatz-achak' yey e na catoc
ta c'u il che resaxic ri che' k'ebel chupa
rawach ri'at? 4Y we k'ebel la jun che' chupa
rawach ri'at, ¢utz nawi cabi'ij che rawatz-
achak': “Chaya'a luwar chwe canwesaj la
jun uc'aj che' c'o chupa rawach”? |Na utz
taj! 5iXa queb apalaj! Nabe na chawesaj lo
la che' k'ebel chupa rawach ri'at, y jela' cat-
tzu'n chi utz cha' cato' rawatz-achak' che
resaxic lo ruc'aj che' c'o chupa ruwach rire.

6 »Miya chiquiwa ri tz'i' janipa rilic chom
chwach ri Dios, ma c'axtaj quepe chiwij y

*
6:23 Parich'a'tem hebreo, we cabi'x che junok “utz ruwach”, wa' que'elawi lic utz uc'u'x, na caxu'yan taj. Yey we

cabi'x che junok “na utz ta ruwach”, wa' que'elawi lic co ruc'u'x y lic xu'y.

9 7:2 Mr. 4:24; Lc. 6:38

caquirakach'ij ipa; jec'ula' mic'ak chiqui-
wach ri ak ri perlas c'o iwuc', ma c'axtaj xa
caquixik'ixa' uwi'.*

Chitz'onoj che ri Dios janipa ri cajawax
chiwe
(Lc. 11:9-13; 6:31)

7 »Janipa ri cajawax chiwe, chitz'onoj che
riDiosy caya'i' chiwe; chitzucuj ruc' Rire ja-
nipa ri cajawax chiwe y quiriko; chich'a'bej
Rire y lic quixucajmaj lok. & Ma china ri
cutz'onoj ri cajawax che, cuc'ul na; china
ri c'o cutzucuj, curik na; y china ri cach'aw
pan che ruchi'ja, cajaki' nalo che.

9»¢C'o neba juna achi chixo'l, we ruc'ajol
cutz'onoj pam, cuya juna abaj che; 10 o
we cutz'onoj car, cumatz ri cuya che? jNa
jintaj junok! 11 Ec'u ri' ri'ix tob xa ix
ticawex na lic ta utz ic'u'x, na ruc' ta c'u
ri', quirik uya'ic chomilaj tak sipanic chique
riwalc'o'al.  jMac'uwari' ri Kakaw Dios
c'o chila' chicaj cuya chomilaj tak sipanic
chique ri quetz'onow re che!

12»Ecturi'ix chi'ana chiqueriticawexjela'
pacha' ri quiwaj caqui'an rique chiwe. Ma
e utakanic wa' Rutzij Upixab ri Dios tz'ibital
can cuma ri Moisés y ri k'alajisanelab.

Rioquibal ch'uti'n uwach
(Lc. 13:24)

13 »Chixoc bi che ri oquibal ch'utim uwach.
Ma ri oquibal y ri be que'ec chi xibalba' lic
nim uwach, yey lic e q'ui ri queboc bi chiri'.
14No'j ri oquibal y ri be que'ec chi c'aslemal
na jinta utakexic, lic ch'uti'n uwach, yey na
e ta q'ui ri queboc bi chiri'.

Ruch'a'temriticawex cuc'utusa'ric'opa
ranima’
(Lc. 6:43-45)

15 »Lic chichajij iwib chiquiwach ri
caquibi'ij e k'alajisanelab re ri Dios yey xa
e socoso'mel. Ma wa' quec'un iwuc' ri'ix lic
chacojo' utz quic'u'x, no'j chupa ri canima'
xa pacha' e utiw lic e bik'onel. 16 Ec'u ri'ix
quiweta'maj sa' ri c'o pa canima' ri ticawex
ruma ri caqui'ano, we utz o na utz taj.

»E pacha' tak ri che" ri q'uix, na uva
ta rujik'obalil cuya'o; yey ri xuluquej, na
higos ta rujik'obalil cuya'o. 17 Jec'ula' juna
chomilaj che', lic chom rujik'obalil cuya'o;
no'j ri che' na chom taj, na jinta uchac
rujik'obalil cuya'o. 18 Ri chomilaj che' na
ube taj we na chom ta rujik'obalil cuya'o;
jec'ula' ri che' na chom taj na cuya ta
ujik'obalil chom. 19 Yey ronoje che' we
na chom taj rujik'obalil cuya'o, cachet bi
y caporox pa ak'. 20 Ri'ix quiweta'maj c'u
uwach juna che' ruma rujik'obalil cuya'o;

jec'ula' cak'alajinic sa' tak ri c'o pa canima’
ri ticawex ruma ri quibinic quisilabic.

Na conoje taj queboc chila' chicaj
(Lc. 13:25-27)

21 »Na conoje ta ri caquibi'ij chwe “Ka-
jawal, Kajawal” queboc chila' chicaj pa ru-
takanic ri Dios, ma Xxew queboc ri caqui'an
ri rajawal uc'u'x ri Nukaw c'o chila' chicaj.
22 Copon c'u ruk'ijol echiri' ri Dios cuk'at
tzij paquiwi ri ticawex, yey chupa la' la
k'ij lic e q'ui ri caquibi'ij chwe: “Wajawal,
Wajawal, ri'oj xka'an k'alajisanic chupa ri
bi' la chique ri ticawex. Yey chupa ri
bi' la xekesaj bi ri itzel uxlabixel y pa ri
bi' la xka'an uq'uiyal milagros” quecha'.
23Ec'uchiri, ri'in jewa' cambi'ij chique: “Na
xinweta'maj ta c'ana iwach, chixela wuc';
ma ri'ix xew ix 'anal re ri lic itzel uwach.”

Ri ja tz'akom lo pa'baj y ri ja x'ani' pa
sanyeb
(Lc. 6:46-49)

24 »China c'u ri cataw re ri nutzij yey cu'an
janipa ri cambi'ij, canjunimaj ruc' jun achi
lic c'o una'oj ma xutz'ak lo ri rocho pa'baj.
25Xpe c'ulorijab, lic xnimar tak ri nimaya'
y xpe lo unimal cakjik' y xumach' rib che
rija; na ruc' ta c'u ri', ri ja na xtzak ta ubi,
ma pa'baj tz'akom lo wi. 26 No'j c'u ri cuta
ri nutzij yey na cu'an ta janipa ri cambi'ij,
canjunimaj ruc' jun achina jinta una'oj, ma
xu'an ri rocho pa sanyeb. 27 Xpe c'u lo ri
jab, xenimar tak ri nimaya', xpe lo unimal
cakjik' y xumach' rib che rija. Ec'uri'rija
xwuluwub bi y xsach uwach» xcha'.

28 Echiri' xuq'uis ubi'xic wa' ri Jesus, ri
winak lic caminak canima' che ruc'utunic,
29 ma ruma ruc'utunic cak'alajinic lic c'o
uwach, na xa ta pacha' ri caqui'an raj
c'utunel re ri tzijpixab.

8

Ri Jesus cucunaj jun achi c'o yabil lepra
che
(Mr. 1:40-45; Lc. 5:12-16)

1 Ec'uchiri' xkaj lo ri Jesus chwa ri
juyub, lic uq'uiyal winak xeterej lo chirij.
2Tec'uchiri', xoponjunachic'oriyabil lepra
che, xuxuc rib chwach ri Jesus y xubi'ij che:

—Wajawal, we ca'aj co la, josk'ij la ri
nucuerpo che wa yabil —xcha'.

3 Ec'uri Jesus xuchap pana ruc' ruk'ab y
jec'uwa' xubi'ij che:

—Cuaj, chu'ana ba chom ri' racuerpo
—xcha'. Xew c'u xuq'uis ubi'xiquil wa',
na jampatana xsach ri yabil c'o che rachi.
4Ec'u ri Jesus xubi'ij che:

—Chatape', lic matzijoj che junok ri'in
xatincunaj. Jat chwach raj chacunel pa

7:6 Wa versiculo na e ta cach'a't paquiwi rawaj. Ri que'elawi e na utz taj cakaya ri chomilaj c'utunic re ri Dios

chiquiwach winak itzel quic'u'x we na cacaj taj caquic'ulu.

o 8:4 Lv. 14:1-32

Rocho Dios cha'rire carilo na jinta chilepra
chawe, y chaya'a chwach ri Dios ri kasa'n
xtakan can ri Moisés che® cha' cak'alajin
chiquiwach ri ticawex at cunutajinak chic
—=xcha'.

Ri Jesus cucunaj riraj chac jun capitdn aj
Roma
(Lc. 7:1-10)

5 Echiri' xopon ri Jesus pa ri tinamit Ca-
pernatim, Xopon jun capitdn™ que ri sol-
dados aj Roma ruc' y xujek lic quelaj che,
6jewa' cubi'ij:

—Wajawal, ri waj chaclic yewa' c'o chwa
uwarabal chiwocho. Rire xu'an sic y lic c'o
pac'ax —cacha'.

7Ri Jesus xubi'ij che:

—Ri'in quin'ec y cancunaj —xcha'.

8 Ec'u ri capitan xubi'ij che:

—Wajawal, ri'in lic na takal ta chwe coc
la chiwocho. Xew bi'ij la: “Chatcunuta-
jok”, y ruc' ri ch'a'tem la, cacunutaj ri waj
chac. 9Ma e pacha' ri'in, in c'o puk'ab jun
takanel y rire ebuya'om uq'uiyal soldados
panuk'ab. We cambi'ij c'u che junok “Jat”,
que'ec; o cambi'ij che junok chic “Chat-
petok”, capetic. Yey we cambi'ij che juna
waj chac “Cha'ana wa', cu'ano —xcha'.

10 Ri Jesus echiri' xuta wa', lic xcam ran-
ima' che y jewa' xubi'ij chique ri eteran
chirij:

—Pakatzij wi cambi'ij chiwe: Na nurikom
tane chiquixo'l raj Israel junok lic c'o uni-
mal cubulibal uc'u'x pacha' wa jun achi.
11 Cambi'jj c'u chiwe: Lic e q'ui ri quepe pa
relebal lo ri K'ij y e q'ui ri quepe putzakibal
rik'ij y queboc chwa ri mexa pa wa'im ruc'
ri Abraham, ruc' ri Isaac y ruc' ri Jacob
chupa rutakanic ri Dios c'o chila' chicaj.
12 No'j tak c'u ri caquich'obo takal chique
caquic'ul rutakanic ri Dios ruma e ratz-
uchak' can ri Abraham, ri' quebesax bi y
quec'ak bi pa ri k'eku'm; chiri' c'u ri' que-
bok'wiy cakich'ich' ruwi que' —xcha'.

13 Ectuchiri', xubi'ij ri Jesus che ri capitan:

—Oj chiochola, majela' cu'ana' pacha'ri
xcubi' c'u'x la che —xcha'. Chupa c'ula'la
jok'otaj xcunutaj riraj chac.

Ri Jesus cucunaj ruchu-uji' ri Pedro
(Mr. 1:29-34; Lc. 4:38-41)
14Ri Jests xopon chirocho ri Pedro. Chiri'
c'u ri' xril ruchu-uji' ri Pedro c'o chwa
uwarabal y lic c'o ak' chirij. 15 Ec'u ri Jesus
xuchap ruk'ab y jec'ula' xic'ow ri ak' chirij.
Ec'uchiri', rixok xyactajic y xujek quebuni-
maj.
Ri Jesus quebucunaj uq'uiyal yewa'ib
16 Echiri' xoc rak'ab, xequic'am lo chwach
ri Jesus uq'uiyal ticawex e c'o paquik'ab
itzel uxlabixel. Ec'uri Jesus ruc' ruch'a'tem

*
8:5 “Capitdn”: Wa' e aj wach que cien soldados.

xeberesaj bi tak ri itzel uxlabixel chique y
xebucunaj conoje ri yewa'ib. 17 Xu'an wa'
cha' e cu'ana ri utzijom can ri k'alajisanel
Isaias echiri' xubi'ij:

Rire xuc'am bi ri kayabil,
y xuc'am bi ri kac'axc'olil
xcha'.

Is. 53:4

Ri cacaj queterej chirij ri Jestis
(Lc. 9:57-62)

18 Ri Jesus echiri' xrilo uq'uiyal winak
quisutum rij, xebutak rutijo'n cha' quek'ax
ch'akaya'.

19Ec'ula'lajok'otaj xoponruc'riJesusjun
achi aj c'utunel re ri tzijpixab y xubi'ij che:

—Lal tijonel, ri'in quinterej bi chi'ij 1a tob
pachawi que'ec wila—xcha'.

20Ri Jesus xuc'ul uwach:

—Riyac c'o quijul y ri tz'iquin quexiq'uic'
che ruwa caj c'o quisoc; no'j Ralaxel
Chiquixo'l Ticawex na jinta ne uluwar tob
xa pa cuxlan wi—xcha'.

21C'o chi jun chique rutijo'n xubi'ij che ri
Jesus:

—Wajawal, ya'ala luwar chwe canwoy'ej
cacam na ri nukaw y canmuk canok;
tec'uchiri', quinterej chi'ij la —xcha'.

22Ec'uri Jesus xuc'ul uwach:

—Ri'at chat-terej lo chwij; chaya'a can
chique ri ecaminak chwach ri Dios cha' e
rique quemukuw ri catz-quichak' quecamic
—xcha'.

Ri Jesus cuk'atej ri cakjik' chwiri mar
(Mr. 4:35-41; Lc. 8:22-25)

23 Ec'uchiri', xoc ri Jesus pa jun barco y
rutijo'n xebec ruc'. 24 Tec'uchiri!, xpe jun
nimalaj cakjik' chwi ri mar y xujeko canoj
ribarco che ya'. Yey ri Jesus cawaric.

25Ec'urutijo'n xe'quic'osoj y xquibi'ij che:

—iKajawal! jChojcolobej la, ma cojcamic! —
xecha'.

26 Ri Jesus xuc'ul uwach:

—¢su'chac lic quixi'ij iwib? Ri'ix lic xa
jubik' ri cubulibal ic'u'x wuc' —xcha'.

Ec'uchiri' xyactajic, xuk'atej ri cakjik' y ri
ya'. Xtani' c'uri' ri cakjik' y ri ya' xyeni'ic.

27 Rutijo'm lic xcam canima' che y
xquibi'ij: «¢Sa' ruwach wa' wa'chi? jMa tob
ne ericakjik'yriya' caquicoj utzij!» xecha'.

Riqueb achijab aj Gadara e c'o paquik'ab
itzel uxlabixel
(Mr. 5:1-20; Lc. 8:26-39)

28 Echiri' xopon ri Jesus ch'aka mar pa ri
luwar re Gadara, xo'lc'ul cuma queb achi-
jab ebelinak lo chuxo'l tak mukubal que
anima'. Quicabichal e c'o paquik'ab itzel
uxlabixel y lic itzel quiwachlibal, ma cuma
rique na jinta junok quic'ow chiri'.

29 E tak c'u ri' wa' xquijeko lic co que-
siq'uinic, jewa' xquibi'ij:

—¢Su'chac co'lmina ib la kuc', Jesus, Lal
Uc'ajol ri Dios? ¢Petinak cami la re cojya la
pac'axechiri' c'amaja' ne coponrikak'ij? —
xecha'.

30 E c'o c'u uq'uiyal ak quewa' lo chini-
manaj. 31 Ec'u ri itzel uxlabixel lic xebelaj
cheriJesus:

—We cojesaj hi la, ya'a la luwar chike
cojoc bi cuc' ri ak —xecha'.

32 Ec'uchiri', xubi'ij ri Jesus chique:

—]Jix ri' —=xcha'. Tak ri itzel uxlabixel
xebel bi chique rachijab y xeboc cuc' ri ak.
Tec'uchiri!, conoje ri ak xe'quic'aka bi quib
chwijun siwan, xebe'tzaka c'a chupa ri mar
y chiri' xejik' wi.

33 Ec'u ri e chajinel que ri ak xebani-
majic. Y echiri' xebopon pa ri tinamit,
xquijek utzijoxic ronoje ri xquic'ulumaj
ri ak y ri xu'an ri Jesus chique ri queb
achijab echiri' xeberesaj paquik'ab ri itzel
uxlabixel. 34 Conoje c'u ri winak re ri tina-
mit xepe pa c'o wi ri Jests. Echiri' xquil
uwach, lic xquitz'onoj che cha' quel bi chiri'
pa tak ri quiluwar.

9

Ri Jests cucunaj jun sic
(Mr. 2:1-12; Lc. 5:17-26)

1 Ec'uchiri!, xoc ri Jests pa jun barco,
xk'ax ch'aka ya' y xopon pa ri tinamit pa
jekel wi. 2E c'o c'u jujun achijab xquic'am
lo jun achi sic chwach ri Jesus, quitelem
lo chwa jun ch'at. Echiri' ri Jesus xril ri
cubulibal quic'u'x ruc', xubi'ij che rachi sic:

—Wal, chanimarisaj ac'u'x, ma ronoje ra-
mac cuytajinak chic —xcha'.

3E c'o c'u jujun chique raj c'utunel re ri
tzijpixab jewa' xquich'obo: «Wwa jun achi
lic camacun chirij ri Dios, ma na ya'tal ta
puk'ab junok cubi'ij wa'.»

4No'j ri Jesus xuna'bej sa' ri caquich'obo;
ruma c'u ri', xubi'ij chique:

—¢su'chac cach'ob alak ri na utz taj?
5¢Sa' c'u ri na c'ayew taj cambi'ij: “Ronoje
ramac cuytajinak chic” o “Chatyactajok
y chatbinok”? 6 E cuaj c'ut queta'maj
alak wa': Ralaxel Chiquixo'l Ticawex ya'tal
puk'ab cucuy tak ri mac que ri winak che
ruwachulew —xcha'.

Xubi'ij curi' che ri sic:

—Chatyactajok, chac'ama bi rach'at y jat
cha'wocho —xcha'.

7 Xyactaj c'u ri sic y xe'ec chirocho.
8Echiri'xquil wa'riwinak, lic xcam canima'
che y xquiyac uk'ij ri Dios ruma uya'om
chique ri ticawex caqui'an tak wa'.

RiJesus cusiq'uij ri Mateo
(Mr. 2:13-17; Lc. 5:27-32)

*
9:11 “Raj tz'onol puak re tojonic”: Quil “cobrador de impuestos” pa vocabulario.

vocabulario.

9 Xel c'u bi ri Jesus chiri' y xril jun achi
aj tz'onol puak re tojonic, Mateo rubi', tz'ul
pa ri luwar pa ca'an wi ri tojonic che ri
gobierno, y xubi'ij che:

—Chat-terej lo chwij —xcha'. Y ri Mateo
xyactajic y xterej bi chirij.

10 Ec'u ri Jesus xumaj bi chirocho wa'chi
y xeboc chwa ri mexa cuc' rutijo'n. Xebo-
pon c'u uq'uiyal aj tz'onol puak re tojonicy
uq'uiyal aj maquib y xetz'uyi' junam cuc'.

11 Echiri' xquil wa' ri fariseos, xquibi'ij
chique rutijo'n ri Jesus:

—cSu'chacritijonel iwe ri'ix cawa' junam
cuc' raj tz'onol puak re tojonic* y cuc' raj
maquib? —xecha'.

12 Echiri' xuta wa' ri Jesus, xubi'ij chique:

—E janipa ri utz quiwach, na cajawax ta
aj cunanel chique; ma wa' xew chique ri e
yewa'ib cajawax wi. 13 Oj c'u alak y maja
na alak sa' que'elawi ri cubi'ij ri Dios chupa
Ruch'a'tem:

Ri lic cuaj ri'in chiwe e ri c'utubal re ri
c'axna'bal c'u'xaj,

na e ta ri cacamisax awaj re kasa'n chin-
uwach Os.
6:6

cacha'.

»Ri'in na in petinak ta che quisiq'uixic ri
jusuc' quibinic quisilabic, ma in petinak che
quisiq'uixic raj maquib cha' caquijalc'atij ri
quibinic quisilabic —xcha'.

Ritz'onobal puwi ri ayuno
(Mr. 2:18-22; Lc. 5:33-39)

14 Ectuchiri', rutijon ri Juan Aj Ya'l
Bautismo xekib ruc' ri Jesus y xquitz'onoj
che:

—c¢Su'chac ri'oj y ri fariseos lic caka'an
ayuno yey ri tijo'n rilal na caqui'an taj? —
xecha'.

15Ri Jesus xuc'ul uwach:

—¢ Utz neba quec'oji' pa bis ri esiq'uim
pa c'ulaniquil we c'a c'o rala cac'uli'ic
chiquixo'l? Na utz taj. No'j copon na ri
k'ij echiri' quesax bi rala chiquixo'l; c'a
ec'uchiri' caqui'an ayuno. 16 Na jinta junok
cuc'ojoj ruk'u' k'e'l ruc' c'ojobal c'asak, ma
ri c'ojobal c'asak, we xc'olotaj upa, e cujec’
ric'ul k'e'l y més ne curich'ij bi.

17 »Jecula' ri vino c'ac' 'anom na cak'ej ta
chupa juna surunf k'e'l. Ma we ca'ani' wa',
ri vino c'ac' echiri' canajtir uk'ij, curakij ri
surun, catix c'u ri' ri vino y ri surun na
jinta chi uchac. Ruma c'u la', ri vino c'ac'
'anom chirajawaxic wi cak'ej chupa ri su-
run c'asak cha' ucabichal wa' cacowinic —
xcha'.

T 9:17 “Surun”: Quil “odre” pa

Rumi'al ri Jairo y rixok xuchap ruk'u' ri
Jestus
(Mr. 5:21-43; Lc. 8:40-56)

18 Echiri' catajin ri Jesus che ubi'xiquil tak
wa!, xc'un lo jun achi aj wach re ri tinamit,
xuxuc rib chwach y xubi'ij che:

—Rinumi'allic c'a ela' xcamic. We tarilal
que'ec la wuc' y que'ya'a ri k'ab la puwi/,
rire cac'astaj tanchic —xcha'.

19 Ri Jesus xyactajic y xe'ec ruc' rachi,
junam cuc' rutijo'n. 20 Ec'u la', c'o jun ixok
lic yewa!, e cablajuj lo junab ri' na catani' ta
riyabil re upaic' che. Xkib c'u pana chirij ri
Jesus y xuchap ruchi' ruk'u'. 21 Ma xuch'ob
paranima': «Tob tane xew lu'k'u' canchapo,
ruc' ri' quincunutajic.»

22 Pero ri Jesus xtzu'm lo chirij, xutzu'
uwach rixok y jewa' xubi'ij che:

—Ixok, nimarisaj c'u'x la, ma xcunutaj la
ruma xcubi' c'u'xlawuc'—xcha'. Chupac'u
ri' la jok'otaj rixok asu xcunutajic.

23 Ec'uchiri' xoc bi ri Jesus chirocho rachi
aj wach, quebutzutza' ri caquich'awisaj su'
y ri winak quewokokic. 24Xubi'ij c'uriJesus
chique:

—Chixelubi, ma wa ralco ali na caminak
taj, xa cawaric—xcha'. Yey xa xquitze'ej c'u
ri xubi'ij. 25 Ec'uchiri' xebesax lo ri winak,
ri Jesus xoc bi pa c'o wi ri ralco ali; xuchap
c'u ruk'ab y wa'li xyactajic. 26 Xe'ec c'u
utzijoxic ri' wa' che ronoje tak la luwar.

Ri Jesus quebucunaj ca'ib potz'

27 Echiri' xel bi ri Jesus chiri', xeterej bi
ca'ib potz' chirij, lic co quesiq'uin che, jewa'
caquibi'ij:

—iChoj-juch' ca'n co che'la,lal Ralc'o'al can
rirey David! —xecha'.

28 Echiri' xoc ri Jesus chuchi' jun ja, xekib
ri ca'ib potz' ruc' y Rire xubi'ij chique:

—¢Quicoj ri'ix we ri'in c'o panuk'ab canya
riitzu'nibal? —xcha'.

Rique xquibi'ij:

—Cakacojo, Kajawal —xecha'.

29 Ec'u ri Jesus xuya ruk'ab puwi ri qui-
wach y xubi'ij chique:

—Chu'ana wa' iwuc' e chirij ri cubulibal
ic'u'x —xcha'.

30 Jec'ula' xcunutaj ri quiwach. Ewi ri
Jesus lic xebupixabayj, jewa' xubi'ij chique:

—Lic mitzijoj wa' che junok —xcha'.

31 No'j rique xew xebel bi, xquijek
caquitzijoj paronoje takla'laluwarrixu'an
riJesus.

Ri Jesus cucunaj jun me't

32 Echiri' catajin bi quelic ri queb achijab
xcunutaj ri quiwach, ri winak xquic'am lo
chwach ri Jesus jun achi me't c'o puk'ab jun
itzel uxlabixel. 33 Ec'uchiri' ri Jesus xresaj

© 9:38 Lc. 10:2

I 10:4 “Cananista”: Quil “Zelote” pa vocabulario.

*
10:2 “Tako'm”: Quil “ap6stol” pa vocabulario.

Mateo 10:7

biri itzel uxlabixel che, ri me't xcunutajic y
xujek cach'a'tic. E tak c'u ri winak lic xcam
canima' che wa'y xquibi'ij chiquiwach: «Na
kilom ta c'ana wa' wara Israel pacha' wa
xkil wo'ora» xecha'.

34 NoYj ri fariseos xquibi'ij: «La' la
Jesus queberesaj bi itzel uxlabixel ruma
ruchuk'ab ri cajawal ri itzel uxlabixel»
xecha'.

Ri Jests cubi'ij lic quebajawax aj chac pa
ruchacriDios
35 Echiri' ri Jesus xic'ow pa tak ronoje
tinamit y aldeas, cac'utun chupa tak ri sin-
agogas chujujunal luwar, cutzijoj ri Utzilaj
Tzijre rutakanicriDios y cucunajronoje ya-
bil y c'axc'obic. 36 Ec'uchiri' xeril ruq'uiyal
winak, lic xejuch' ca'n paranima', ma rique
pacha' e bexex e sachinak, quiquichom
quib y najinta chi chajinel que. 37 Xubi'ij c'u
chique rutijo'n: «Pakatzij wi cambi'ij chiwe:
Ri molonic cajawax u'anic, lic nim; no'j raj
chac na e q'ui taj. 38 E uwari'che, chitz'onoj
che ri Dios, ri Rajaw ri molonic, cha' quebu-
taklo aj chac chupa ruchac»* xcha'.

10

RiJestis quebucha' cablajuj utako'n
(Mr. 3:13-19; Lc. 6:12-16)

1 Ec'u ri Jesus xebusiq'uij ri cablajuj
utijo'n y xuya paquik'ab quebequesaj bi
itzelilaj uxlabixel y caquicunaj ronoje yabil
y ronoje c'axc'obic. 2 E quibi' tak wa' wa
cablajuj e tako'n:*

Nabe e Simon ri cabi'x Pedro che

y ruchak' Andrés,

Jacobo

y ruchak' Juan (wa ca'ib e uc'ajol ri Zebe-
deo),

3 Felipe,

Bartolomé,

Tomas,

Mateo ri aj tz'onol puak re tojonic,

Jacobo ruc'ajol ri Alfeo,

Lebeo ri cabi'x Tadeo che,

4Simén ri cabi'x che “ri Cananista”,

q'uisbal re, e Judas aj Iscariot,S ri xc'ayinre
riJesus.

Ri Jesus cuya bi quichac ri cablajuj
utako'n
(Mr. 6:7-13; Lc. 9:1-6)

5 Ri Jesus xebutak bi ri cablajuj y e pixa-
banic wa' xuya bi chique:

«Mix'ec pa tak ri luwar que ri na e ta
aj judi'ab, mixoc ne pa tak ri tinamit re
Samaria. 6 Jix c'u nabe cuc' ri bexex e
sachinak, wa' e ri e aj judi'ab re ri tinamit
Israel. 7Jix y jewa' chitzijoj: “Rutakanic ri

T 10:3 También cabi'x “Judas” che. Lc. 6:16

§ 10:4 “Iscariot”: Wa' e utinamit ri Judas.

Dios petinak chila' chicaj xa nakaj chi c'o
wulok.”

8 »Chebicunaj conoje ri yewa'ib cuc' tak ri
c'o ri yabil lepra chique, chebic'astajisaj ri
ecaminak y chebiwesaj bi itzel uxlabixel.
Wa chuk'ab quic'ul ri'ix e rutzil nuc'u'x
chiwe; jec'ula' mitz'onoj rajil ri chac qui'an
ruc'.

9 »Mic'am bi imeyo re oro, re plata o re
cobre. 10 Mic'am ne bi teb re ubitak iwe,
mic'am bi jun chic icoton, jun chic mola'j
ixajab o jun chic ich'ami'y. Ma e junok
cachacunic, lic takalic caya'i' janipa ri ca-
jawax che.

11 »Echiri' quixopon pa juna tinamit o pa
juna aldea, chitzucuj junok jusuc' ubinic
usilabic y chixcanaj c'u can chirocho c'ate
quixel bi chiri' echiri' quix'ec pa jun chic
tinamit.

12 »Echiri' quixoc chuchi' juna ja, chiya'a
rutzil quiwach ri e c'o chiri', quitz'onoj c'u
ri utzil chomal re ri Dios paquiwi'. 13 We
quixquic'ul c'u ri e c'o pa ri ja, cacanaj ri
utzil chomal itz'onom can paquiwi'. No'j
we rique na quixquic'ul taj, ri utzil chomal
catzelej tanchilo iwuc'.

14 »We na quixquic'ul taj y na cacaj tane
caquita ri quitzijoj, chixelubi chupa ri ja
0 pa ri tinamit yey chipupa' can rulew c'o
che ri iwakan. 15 Ma pakatzij wi cambi'ij
chiwe: Chupa ruk'ijjol ri k'atbal tzij, mds lic
c'ax ri cape paquiwi ri tinamit na xquic'ul
ta ri Utzilaj Tzij, chwa ri cape paquiwiri e aj
Sodoma y ri e aj Gomorra.*

Tak ri c'axc'obic capetic

16 »Chitape': Ri'in quixintak bi pacha' ix
bexex chiquixo'l utiw. Lic chichajij c'u iwib
chi utz jela' pacha' ru'anic cuchajij rib ri
cumatz, yey chi'ana pacha' ri palomax na
jinta c'o cu'an che junok.

17 »Lic chichajij cu iwib chiquiwach ri
winak, ma quixquic'am bi pa tak k'atbal tzij
y caquijich' ipa pa tak sinagogas. 18 Wuma
ri'in, quixquic'am ne bi chiquiwach tak raj
K'atal tzij y ri takanelab. Ruc' c'u ri' wa',
utz quik'alajisaj nuwach ri'in chiquiwach
rique y chiquiwach conoje tak ri tinamit
che ruwachulew. 19 Ectuchiri' quixquiya
chiquiwach, mubisojiclu'x sa'ri quibi'ij; ma
echiri' copon ru'orayil re quixch'a'tic, e ri
Dios caya'w lo ich'a'tem. 20 Ma na ix ta ri
quixch'a'tic, e ri Ruxlabixel Rikaw; e Rire
cuyaich'a'tem.

21 »E tak c'u ri ticawex quequiya ri
catz-quichak' pa camic; ri c'o calc'o'al
quequiya tak ri calc'o'al pa camic; ri
calc'o'al queyactaj chiquij quichu-quikaw
y quequiya pa camic. 22 Tak ri winak
lic tzel quixquil ri'ix xa ruma icojom ri

9 10:15 Gn. 19:24-25

nubi'; no'j china c'u ri cuchuk'ubej rib c'a
chupa ri q'uisbal re, e ri' ri cacolobetajic.
23 Echiri'lic quixternabex ruc' c'axc'obic pa
juna tinamit, jix che jun chic. Ma pakatzij
wi cambi'ij chiwe, c'amaja' ne quiq'uiso
quixic'ow chupa ronoje tak ri tinamit
re Israel, echiri' cac'un tanchi Ralaxel
Chiquixo'l Ticawex.

24»Najintajunatijo'n méasc'ouwach chwa
rutijonel y na jinta ne juna aj chac mas c'o
uwach chwa ri rajaw. 25 Juna tijo'n cubulok
we xu'ana jela' pacha' rutijonel y juna aj
chac cubulok we xu'ana pacha'rirajaw. We
cabi'x “Beelzebu” che ri quikaw rac'alab,
¢mac'uwari' ri cabi'x chique ri ralc'o'al?

Mixi'ij iwib chiquiwach ri winak
(Lc. 12:4-9)

26 »Mixi'ij iwib chiquiwach ri winak. Ma
copon ri k'ij echiri' janipa ri na k'alajisam
taj, cak'alajisax na; yey janipa ri ewatalic,
queta'maxic. 27 E janipa ri cambi'ij ri'in
xew chiwe ri'ix, chibi'jj ri'ix chiwachil; yey
ri canweswa' ri'in chiwe, chixsiq'uin che
ubi'xiquil pa tak be.

28 »Mixi'jj iwib chiquiwach ri c'o
paquik'ab quixquicamisaj, ma wa' xew
che ri cuerpo caqui'an wi, no'j na jinta
paquik'ab caquisach uwach ruc'aslem
junok chwachriDios. E chixi'ij iwib chwach
ri Jun c'o puk'ab quebuc'ak bi ri ticawex
junam ruc' ri quicuerpos y ri canima', chi
xibalba're tijbal c'ax.

29 »Iweta'am, ca'ib raltak co tz'iquin
quec'ayix xa chwa jun ralco meyo. Na
ruc' ta c'u ri', na catzak tane junok chique
pulew we ri Kakaw na cuya ta luwar.
30 Mac'uwari' ri'ix lic puk'ab ix c'o wi, ma
xa ne chujujunal riwi' ajilam ruma Rire.
31E uwari'che, mixi'ij iwib; ma ri'ix mas c'o
iwach chiquiwach ri raltak co tz'iquin.

32 »E junok cuk'alajisaj chiquiwach ri
winak, cubi'ijj; “In tijo'n re ri Jesus”;
jecturi'la' can'an ri'in che rire, cambi'ij
chwach ri Nukaw c'o chila' chicaj: “Katzij,
wa jun e nutijo'n” quincha'.

33 »No'j c'u ri cubi'ij chiquiwach ri winak:
“Ri'in na in ta tijo'n re ri Jesus.” Jec'uri'la'
can'an ri'in che rire, cambi'ij chwach ri
Nukaw c'o chila' chicaj: “Katzij, wa jun na
nutijo'n taj” quincha'.

Rijachbal quipari ticawex rumari Jesus
(Lc. 12:49-53; 14:26-27)
3¢ »Mich'obo we ri nuc'unic che

ruwachulew cuc'am lo utzil chomal. Na
etari', ma e cuc'amlo ch'a'oj chiquixo'l tak
ri ticawex.™ 35 Ruma c'u ri nuc'unic,
ri ticawex caquijek quech'o'jin chiquiwach

rala ruc' rukaw,

10:34 Takri ticawex quech'o'jin chiquiwach, ma ri na quec'uluw ta re ri Cristo queyactaj

chiquij ri caquicoj rubi', caqui'an c'ax chique y laj ne quequicamisaj.

rali ruc' ruchu
y ralibatz ruc' ruchu-ralib.
36 Ec'u ri' ri tzel quebilow re juna ticawex,
e mismorie c'o parocho. Mi. 7:6
37 »China ri més lic e c'ax quebuna' ruchu-
ukaw chinuwach ri'in, na takal ta che
caterej chwij; jec'ula' china ri mas lic e c'ax
quebuna' ri ralc'o'al chinuwach ri'in, ri' na
takal ta che caterej chwij.
38 »China ri na caraj taj cutij c'ax ruma

e nutijo'n,tT ri' na takal ta che caterej
chwij. 39 China ri cutij uk'ij lic quel chi
utz ruc'aslem wara che ruwachulew, ri' e
cujam ri c'aslemal chila' chicaj; no'j ri cuya
ranima' ruc'aslem wuma ri'in, ri' e curik ri
chomilaj uc'aslemal chwach ri Dios.

Rirgjiluc'axel tak ri chac
(Mr. 9:41)

40 »China ri cactuluw iwe ri'ix, in ri
quinuc'ulu; yey china ri cac'uluw we
ri'in, e cuc'ul ri Jun takayom lo we.
41 China ri cac'uluw re juna k'alajisanel
ruma e k'alajisay re rutzij ri Dios, ri rajil
uc'axel cuc'ulu e jela' pacha' ri cuc'ul juna
k'alajisanel. China ri cac'uluw re juna
ticawex ruma jusuc' rubinic chwach riDios,
rirajil uc'axel cuc'ulu e jela' pacha'ri cuc'ul
ri jusuc' ubinic usilabic chwach ri Dios.
42 China c'u ri cusipaj tob xa juna tzima
ya' joron che junok chique wa' wa ch'uti'k
ruma e nutijo'n, pakatzij wi cambi'ij chiwe,
ri' na cujam ta c'ana rirajil uc'axel» xchari
Jesus.

11

Ri Juan Aj Ya'l Bautismo quebutak lo ru-
tijo'nruc'riJesus
(Lc. 7:18-23)

1 Echiri' ri Jesus xuq'uis quipixabaxic ri
cablajuj utijo'n, xel bi chiri' re cac'utunic y
re cutzijoj Ruch'a'tem ri Dios chupa tak ri
quitinamit rutijo'n.

2RiJuan c'o pa cdrcel echiri' xuta ri cu'an
ri Cristo. Xebutak c'ulo ca'ib chique rutijo'n
ruc' Rire, 3 cha' que'quitz'onoj che:

—¢E rilal Rucha'o'n lo ri Dios, ri Jun bi'tal
chic cac'unic, o cakoy'ej chi junok chic? —
xecha'.

4RiJesus xuctul uwach:

—]Jix y chitzijoj che ri Juan ronoje wa
quixtajin che utayic y che rilic. 5 Ma ri
e potz' quetzu'nic, ri e sic quebinic, ri c'o
yabil lepra chique quecunutajic, ri e t'o'c
quetanic, ri ecaminak quec'astajic y chique
ri niba'ib catzijox ri Utzilaj Tzij." 6 Nim uk'ij

il 10:38 Pa ri ch'a'tem griego cubi'ij “ri na ruc'a'am ta rucruz”.

cutzijoj ri Utzilaj Tzij chique ri niba'ib.

Mateo 11:17

ralaxic c'u ri' ri na casach ta ri cubulibal
uc'u'x wuc' —xcha'.

Ri Jesus cach'a't puwi ri Juan Aj Ya'l
Bautismo
(Mr. 7:24-35)

7 Ec'uchiri' xebec rique, ri Jesus xujek
cach'a't puwiri Juan chique ri winak, jewa'
xubi'ij:

«Sa' ri xe'lla alak pa ri luwar
catz'intz'otic? ¢Xe'ila neba alak jun achi na
jinta ucowil xa pacha' tani cajabajo'x ruma
ritew? 8;Sa' ri xe'ila alak? ¢Xe'ila neba alak
jun achi uwikom rib ruc' chomilaj c'ul? Na
e tari', ma eta'am alak ri lic quewikikic, ri'
pa cocho e aj wach ejekel wi. 9 Cantz'onoj
c'uri: ¢Sa' ri xe'ila alak? ¢Xe'ila alak jun
k'alajisanel? Are', yey pakatzij wi cambi'jj
che alak: Rire e mds c'o uwach chiquiwa ri
jujun chic k'alajisanelab. 10 Ma jewa' cubi'ij
Ruch'a'tem ri Dios puwi ri Juan:

Ri'in cannabesaj bi ri waj chac chawach
Ri'at

cha' cuyijba'ri be chwach pan rawoponibal
Mal. 3:1

cacha'.

11 »pakatzij wi cambi'ij che alak: Na jinta
junok chique ri ticawex ebalaxinak wara
che ruwachulew maés c'o uwach chwa ri
Juan Aj Ya'l Bautismo. Pero chwi c'u ri'
wa'wa que'ec, china ri coc chupa rutakanic
ri Dios petinak chila' chicaj, tob na jinta
uwach, mds nim uk'ij ralaxic chwa ri Juan.t

12 »Ruc' ri Juan Aj Ya'l Bautismo xjek lo
utzijoxic ri Utzilaj Tzij puwi rutakanic ri
Dios petinak chila' chicaj, y wa' c'a catajin
utzijoxic wak'ij ora, tob e c'o ri caquitij
uk'ij caquik'atej wa'. Na ruc' ta c'u ri', e
ri lic caquitij uk'ij caquitzucuj wa takanic,
caya'taj chique queboc chupa. 13 Ma lic
chwach pana echiri' xujek catzijon ri Juan,
ri k'alajisanelab y ri Moisés quitz'ibam chi
lo chupa ri Tzij Pixab chwi ruc'unibal ru-
takanic ri Dios. 14 We quiwaj c'u ri'ix
quicojo, ri Juan e ri Elias, ri jun bi'tal chic
cac'unic. 15 China c'u ri c'o utanibal che
utayic, jchuta c'u ri'!

16 »¢China c'u ruc' canjunimaj wi quiwach
wa winak re wak'ij ora? E canjunimaj cuc'
ri c'o'mab quebe'tz'ula pa c'ayibal y lic que-
siq'uin chiquiwach, 17 caquibi'ij:

Echiri' ri'oj xkach'awisaj su' chiwe,
ri'ix na xiwaj taj quix-xajawic;
yey echiri' xkatunaj bix bisobal uwach
chiwe,
na xiwaj taj quixjuyuyic
quecha'.

*
11:5 Pals. 61:1 cubi'ij: Rucha'o'n lo ri Dios e

T 11:11 RiJuan Aj Ya'l Bautismo na xril ta chubi rucamic y ruc'astajibal ri

Jesus, yey na xril tane rukajibal lo ri Ruxlabixel ri Dios, ma xcamic echiri' c'amaja’ quic'ow tak wa'. E uwari'che ri xquicoj
rubi' ri Cristo chwilo rucamic ri Juan mads c'o xk'alajisax chiquiwach rique chwa ri Juan. Lc. 10:23-24; Heb. 11:39-40

18 »Jec'ula' caqui'an tak ri winak, ma
echiri' xc'un ri Juan Aj Ya'l Bautismo, rire
lic cu'an ayuno y na cutij tane vino. Yey ri
winak caquibi'ij: “Wa'wa'chi c'o puk'ab jun
itzel uxlabixel” quecha'.

19 »Xc'un c'u lo Ralaxel Chiquixo'l
Ticawex. Rire cutij ronoje ri caya' chwach,
yey tak ri winak caquibi'ij: “Wa'wa jun achi
lic japjatel y k'aba'rel, cachbi'il raj tz'onol
puakre tojonici yraj maquib” quecha'. No'j
cak'alajin na c'ut china tak rilic c'o runa'oj
ri Dios cuc' ruma ri qui'anom» xcha ri Jesus.

Ri c'axc'obic cape paquiwi ri tinamit na
caquitzelej ta quitzij
(Lc. 10:13-15)

20 Ec'uchiri!, ri Jesus lic xebuyaj ri winak
re tak ri tinamit pa u'anom wi uq'uiyal
milagros, ma rique na xquitzelej ta quitzij
chwach riDios. Jec'uwa' xubi'ij:

21 jLic tok'o' iwach ri ix aj Corazin! jLic
tok'o' iwach ri ix aj Betsaida! Ma we ta
chupa ri tinamit Tiro y ri tinamit Sidon$
xilitaj wi wa c'utubal re ruchuk'ab ri Dios
xin'an chiwach ri'ix, c'o tan Kk'ij ta lo ri'
xquitzelej quitzij chwach ri Dios, quicojom
chi c'u quik'u' c'ax rij y quitz'uyubam quib
pa chaaj ruma ri quibis. 22 E uwari'che
cambi'ij chiwe: Echiri' copon ri k'ij re ri
k'atbal tzij, mds nim ri c'axc'obic cape piwi
ri'ix chwa ri c'axc'obic cape paquiwi ri
winak re ri tinamit Tiro y ri tinamit Sidén,**

23 »Yey ri ix aj Capernaim, e chiwach ri'ix
lic yacom chi ik'ij c'a chicaj; yey na e ta
ri', ma lic cac'ak ne bi ik'ij y quixc'ak ne
bi c'a chi xibalba' re tijbal c'ax. Ma we ta
paritinamit Sodoma xilitaj wi wa milagros
xin'an chiwach ri'ix ix aj Capernaum, ri'
la' la tinamit c'a c'o tane wo'ora.* 24 Ec'u
cambi'ij wa' chiwe: Parik'ijrerik'atbal tzij,
lic nim ri c'axc'obic cape piwi ri'ix chwa ri
Xpe paquiwiri winak re ri tinamit Sodoma»
xcha'.

Ri Jesus cuyac uk'ij Rukaw
(Lc. 10:21-22)
25 Ec'u la' 1a jok'otaj ri Jesds xu'an orar
chwach Rukaw, jewa' xubi'ij:
«Nukaw, canyac k'ij 1a, Lal Rajaw ruwa caj
y ruwachulew, ma ri k'alajisam la chique
ri lic caqui'an ch'uti'n che quib, wa' ewam
la chiquiwach ri lic c'o quina'oj y lic c'o
quimajom. 26Jela' x'an la, Nukaw, ma e x'aj
lari'» xcha'.
27 Tec'uchiri', xubi'ij chique ri ticawex:
«Ronoje tak ri c'olic ya'tal lo panuk'ab
ruma ri Nukaw. Na jinta c'u junok lic
umajom usuc' chiutz sa' ruwach Ruc'ajol ri

¥ 11:19 “Raj tz'onol puak re tojonic”: Quil “cobrador de impuestos” pa vocabulario.
pa wa queb tinamit Tiro y Siddn, lic e aj tioxab y lic e aj maquib. Is. 23:1-18
Tzij y na caquicoj taj, més c'ax ri cape paquiwi' chiquiwa ri ticawex na jinta c'o quitom puwi'.

Dios, xew ri Kakaw Dios eta'mayom re. Y
na jinta ne junok umajom usuc' chi utz sa'
ruwach ri Kakaw Dios, xew Ruc'ajol ri Dios
eta'mayomre; yey puk'ab c'uri' Ruc'ajol c'o
wi china chique caraj cuk'alajisaj wiwa'.

Riuxlanem cuyari Jesus

28 »Chixpeta wuc', iwonoje ri ix cosinak y
c'o iweka'n, ma ri'in canya uxlanem chiwe.
29 Chiya'a iwib chuxe' ri nuyucu cancoj ri'in
chiwe. Chimaja c'u iwe'ix chwij, ma ri'in
utz nuc'u'x y na can'an ta nim che wib chi-
wach. We qui'an c'uri'wa', quirik na riutzil
chomal piwanima'. 30 Ma ri nuyucu ri'in,
na c'ayew ta ruc'axic bi y ri eka'n canya bi
chiwe na al taj» xcha'.

12

RiJesus e rajaw ri k'ij re uxlanibal
(Mr. 2:23-28; Lc. 6:1-5)

1 Chupa tak c'u ri' la' la k'ij pa jun k'ij
re uxlanibal, ri Jesus cuc' rutijon e ri'
quebic'ow pa tak tico'n re trigo. Ec'u
rutijo'n, ruma lic quenumic, xquijek
caquich'upila' bi ri trigo; tec'uchiri,
caquikil ruc' ri quik'ab y caquitijo.

2Echiri' ri fariseos xquil wa', xquibi'ij che
riJesus:

—Chilape la, ri e tijo'n la caqui'an ri na
takal taj ca'ani' chupa ri k'ij re uxlanibal —
xecha'.

3Ec'uriJesus xuc'ul uwach:

—c¢Naajilam ta neba alak ri xu'an ri David
julaj echiri' rire cuc' ri rachbi'il xenumic?
4Xoc c'u chupa ri Rocho Dios y junam cuc'
rirachbi'il xquitij ri pam ya'tal chi puk'ab ri
Dios;* tob na takal ta chique rique caquitijo,
ma wa' xew takal chique raj chacunel pa
Rocho Dios.

5 »¢Na iwajilam ta neba ri tz'ibital can
ruma ri Moisés chupa ri Tzij Pixab? Ma
cubi'ij e raj chacunel pa Rocho Dios na que-
buxlan ta chupa ri k'ij re uxlanibal; na ruc'
ta c'uri', wa' na mac ta chique.*

6 »Cambi'ij c'u ri'in chiwe: C'o jun wara
més nim uk'ij chwa ri Rocho Dios. 7 We ta
ri'ix imajom usuc' sa' que'elawi ri cubi'ij ri
Dios chupa Ruch'a'tem:

Ri lic cuaj Ri'in chiwe e ri c'utubal re ri
c'axna'bal c'u'xaj,

na e ta ri cacamisax awaj re kasa'n chin-
uwach Os.
6:6

cacha'; we ta c'u lic quimaj usuc' wa', ri'

na quik'at ta tzij paquiwi ri na jinta mac

qui'anom. 8 Ma Ralaxel Chiquixo'l Ticawex

e rajaw ri k'ij re uxlanibal —xcha'.

§ 11:21 Lic eta'matalic ri ejekel

*
11:22 Ri ticawex quitom ri Utzilaj
© 11:23 Gn. 19:24-28

Ri Jesus cucunaj jun achi chakijinak
uk'ab
(Mr. 3:1-6; Lc. 6:6-11)

9 Echiri' xel ri Jesus chiri', xoc chupa ri
sinagoga re ri tinamit. 10 C'o c'u jun achi
chiri' chakijinak jun uk'ab. Yey e tak ri lic
caquitzucuj su'anic caquitz'ak uchi'riJesus,
Xquitz'onoj che:

—¢Ube nawi cacunax juna yewa' chupa ri
Kk'ij re uxlanibal? —xecha'.

11Ri Jesus xuc'ul uwach:

—¢C'o nawi junok che alak we parik'ijre
uxlanibal tzakinak juna ubexex pa siwan,
na que'resaj tulok? 12 ;China c'u ri mds c'o
uwach, e rachi o e ri bexex? Ruma c'u ri,
takalic ca'an ri utz chupa ri k'ij re uxlanibal
—xcha'.

13 Ec'uchiri', xubi'ij ri Jesus che rachi
chakijinak uk'ab:

—Chasuc'upij rak'ab —xcha'.

Ec'u rachi xuyuk ruk'ab y wa' xutziric,
ruk'ab xu'an tanchi jela' pacha'ri jun chic.

14 Xebel c'u bi ri fariseos y xquich'a'tibej
chiquiwach su'anic caquisach uwach ri
Jesus.

RiJesuse Ucha'o'n lo ri Dios

15 Ri Jesus reta'am sa' ri cacaj caqui'an
che; ruma c'u la', xel bi chiri' y lic e q'ui ri
winak xeterej bi chirij. Ec'u Rire xebucunaj
conoje ri yewa'ib 16 yey lic xebupixabaj cha'
na caquik'alajisaj taj china Rire. 17 Xu'an
tak wa' cha' e xu'ana rubi'im ri Dios ruma
rik'alajisanel Isafas:

18 E waj chac wa', ri Jun nucha'om lok.

Ri'in lic c'ax canna'o y lic quinqui'cot ruc'.

Canya c'u ri Wuxlabixel puwi Rire

cha' cutzijoj rilic usuc' can'an Riin*

chiquiwach conoje tak ri tinamit che
ruwachulew.

19Na ruc' ta yaj, na ruc' ta sic' cu'an wa';

Na jinta c'u junok ri' cataw re cayajanic o
casiq'uin pa tak be.

20Yey Rire na cusach tane uwach ri xa ch'itil
chic.

E pacha'junok na que'ec ta che uk'epicjuna
su' cotoquic y na cuyubij tane juna
mecha xa cabutzutz chic;

ma cuc'ut rirutzil uc'u'x

chique tak ri paxinak quic'u'x
yrinajinta chi quichuk'ab.

Jec'uri'la' cu'ano copon na ri k'ij

echiri' na jinta chi junok cach'ijjow
uchuk'ab rilic usuc' can'an Ri'in.

21 Conoje tak c'u ri' ri tinamit che
ruwachulew

lic caquicuba' pan quic'u'x ruc' Rire Is.
42:1-4
xcha'.

18

Cabi'x cheri Jesus e uchuk'ab ritzel ri c'o
ruc'
(Mr. 3:20-30; Lc. 11:14-23)

22 Ec'uchiri', xquic'am bi chwach ri Jesus
jun achi potz' y me't yey c'o puk'ab jun itzel
uxlabixel. Ec'u ri Jesus xucunaj y jec'ula’'
wa'chi xtzu'nic y xujek cach'a'tic. 23 Conoje
c'uriwinaklic xcam canima' che y xquibi'ij:
«¢C'axtajerireriRalc'o'al canrirey David?»
xecha'.

24 Ec'u ri fariseos echiri' xquita wa',
xquibi'ij: «<Wa' wa jun achi queberesaj bi ri
itzel uxlabixel ruma ruchuk'ab ri Beelzebu,
ri cajawal ri itzel uxlabixel» xecha'.

25 Ri Jesus reta'am sa' ri caquich'obo;
ruma c'u ri', xubi'ij chique:

«We ri takanelab re juna tinamit quija-
chom quipa ruma quech'o'jin chiquiwach,
ri' na canajtir ta ri quitakanic. Yey we ri
ejekelel pa juna tinamit o pa juna ja quija-
chom quipa ruma quech'o'jin chiquiwach,
ri' na quetiqui' ta chi utz. 26 Jec'ula', we
ta ri Satands caresaj bi ri Satands chique
ri winak, ri' e pacha' cach'o'jin chiribil rib
y utuquel cujach upa rutakanic. ¢Sa' c'u
u'anic ri' canajtir rutakanic?

27 »Ralak cabi'ij alak ri'in quebenuwesaj
bi tak ri itzel uxlabixel ruc' ruchuk'ab ri
Beelzebu. We ta e ri', ichina c'u caya'w
quichuk'ab ri' ri e tijo'n alak cha' queque-
saj bi tak ri itzel uxlabixel? ;Ruc' nawi
ruchuk'ab ritzel winak caqui'ano? Tz'onoj
c'u alak ri' chique ri e tijo'n alak we e
u'anom ri'. 28 Pero we ri'in quebenuwe-
saj bi tak ri itzel uxlabixel ruc' ruchuk'ab
ri Ruxlabixel ri Dios, wa' e c'utubal re
c'uninak chi rutakanic ri Dios chixo'libal
alak.

29 »Tape alak: ¢Su'anic coc juna elek'om pa
rocho junok lic c'o uchuk'ab yey carelek'aj
c'u lo rubitak re pa ja, we na cuyut ta nabe
ri rajaw ja? Ma we relek'om uyutum chi
ri rajaw ja, c'a ec'uchiri' utz carelek'aj bi
ronojela c'o parija.

30 »China c'u ri na u'anom ta re wuc' ri'in,
ri' aj ch'a'oj chwij. Yey china ri na cato'b ta
wuc' ri'in che quic'amic lo jujun chic, ri' e
cuwulij wa chac can'ano.

31 »E uwari'che cambi'ij che alak: C'o
puk'ab ri Dios cucuy ronoje tak ri mac
que ri ticawex ruc' ronoje tak ri na utz taj
caquibi'ij, no'j na cucuy ta umac ri cach'a't
chirij ri Ruxlabixel ri Dios. 32 China ri tzel
cach'a't chirij Ralaxel Chiquixo'l Ticawex,
ri' cacuytaj umac we cutzelej utzij. No'j ri
tzel cach'a't chirij ri Santowilaj Ruxlabixel
ri Dios, ri' na cacuytaj ta c'ana umac che
wa'wa k'jj oj c'o wiy na cacuytaj tane c'ana
umac tob ne che ruk'ijol ri c'aslemal catajin
lok.

12:18 Riusuc' cu'anri Dios e ri quebu'an jusuc' chique tak ri ticawex.

Ri che' eta'matal uwach ruma ri jik'obal
cuya'o

33 »E juna chomilaj che', lic chom
rujik'obalil cuya'o; yey ri che' na chom
taj, na chom ta rujik'obalil cuya'o. Ma ri
che' queta'max uwach ruma rujik'obalil.
34 jRalak pacha' alak jupuk chi cumatz!
¢Su'anic c'u ri' cach'a'tibej alak ri utz we
itzel c'u'x alak? Ma ruc' ruch'a'tem ri
ticawex cak'alajin ronoje ri uc'olom chupa
ri ranima'. 35 Jec'ula' e junok utz uc'u'x,
echiri' cach'a'tic, e caresaj lo ri chom
uc'olom chupa ri ranima'. Yey e junok itzel
uc'u'x, echiri' cach'a'tic, e caresaj lo ri na
chom taj uc'olom chupa riranima'.

36 »Ri'in cambi'ij c'u che alak: Chupa
ri k'ij re ri k'atbal tzij, chiquijujunal
ri ticawex cata' quichi' ruma ronoje ri
ch'ulilaj ch'a'tem quel lo chwa que'. 37 Ma
chijujunal alak, we utz ri ch'a'tem alak, ri'
cak'alajinic alak jusuc'; no'j we na chom ta
ri ch'a'tem alak, ri' cak'at tzij pawi' alak»
xcha'.

Ri winak caquitz'onoj che ri Jesus
c'utubal re ruchuk'ab
(Lc. 11:29-32)
38 Ec'uchiri', jujun chique ri fariseos y raj
c'utunel re ri tzijpixab, xquibi'ij che ri Jesus:
—Lal tijonel, ri'oj cakaj cakilo ca'an la
juna c'utubal re ri chuk'ab la chikawach —
xecha'.

39Ri Jesus xuc'ul uwach:

—Ri caquitz'onoj c'utubal re ruchuk'ab
ri Dios e ri winak re wak'ij ora, ri itzel
quic'u'x y na jusuc' ta ri canima' chwach ri
Dios. No'j na caya'taj ta c'u wa' chique, ma
xew caya'taj ri clutubal x'ani' ojertan ruc'ri
k'alajisanel Jonds. 40 Ma jela' pacha'ri Jonds
xc'oji' oxib K'ij y oxib ak'ab chupa ri nimalaj
car® jec'ula' Ralaxel Chiquixo'l Ticawex
oxib k'ij y oxib ak'ab camuki' pulew.

41»Ri winak aj Ninive re ojertan queyactaj
chuparik'ijre k'atbal tzij y caquicoj quimac
riticawex re wak'ij ora. Marique xquitzelej
quitzij chwach ri Dios ruma ri tzijonic xu'an
ri Jonds chiquiwach.®* No'j ri ticawex re
wak'jj ora, c'o jun chiquixo'l mds c'o uwach
chwa riJonds, yey na queboc tane il che.

42 yJectula' echiri' copon ri k'ij re ri k'atbal
tzij,* cayactaj lo ri reina re pa surl y cucoj
quimac ri ticawex re wak'ij ora. Ma rojer-
tan lic naj petinak wirire cha' colu'xiquinaj
runa'oj ri rey Salomoén. No'j ri ticawex re
wak'jj ora, c'o jun chiquixo'l mds c'o uwach
chwari Salomoén, yey na queboc tane il che.

© 12:40 Jon. 1:17 ¥ 12:41 Jon. 3:1-10
ric'o pa sur che Israel. 1R. 10:1-3

Ri cuc'ulumaj junok echiri' juna itzelilaj
uxlabixel catzelej tanchiruc'
(Lc. 11:24-26)

43 »Echiri' juna itzelilaj uxlabixel quel bi
che juna ticawex, ri cu'ano e casutin pa tak
luwar catz'intz'otic, cutzucuj pa cajeki' wi.
Yey we na curik taj, 44 cubi'ij c'u chiribil rib:
“Quintzelej pe chupa ri wocho pa xinel lo
wi” cacha'. Ectuchiri' coponic, cu'rika rachi
pacha'juna ja c'ajinta rajaw, mesom upa y
yijbital chi utz. 45 Que'ec c'ut, quebu'c'ama
chi lo wukub rach itzelilaj uxlabixel més
itzel quiwachlibal chwa rire; y conoje c'u
ri' queboquic y quejeki' chiri'. Jec'uri'la',
rubinic rachi mds cayojtaj chwa ri petinak
lok. Ec'u caquic'ulumaj wa' ri winak itzel
quic'u'x wak'ij ora —xcha ri Jesus.

Ruchuy tak ruchak'ri Jesus
(Mr. 3:31-35; Lc. 8:19-21)

46 Ec'u ruchu y tak ruchak' ri Jesus xecun
lok echiri' Rire c'a cach'a't ne cuc' ri winak.
Xec'oji' c'u lo pa be yey lic cacaj quech'a't
ruc'.

47 C'o c'u jun xubi'ij pan che ri Jesus:

—Richulaytakrichak'la e c'o pabeyey
lic cacaj quech'a't uc' la—xcha'.

48 Ec'u ri Jesus xubi'ij che ri xbi'n pan che:

—~Chawach ri'at, ¢china c'u ri nuchu y
china tak ri nuchak'? —xcha'.

49 Ec'uchiri', ruc' ruk'ab xebuc'ut rutijo'n
y xubi'ij:

—Wa e c'o wara e nuchu y e tak nuchak’
ri'. 50 Ma china ri cu'an janipa ri caraj ri
Nukaw c'o chila' chicaj, wa' e nuchak!, e
wanab y e nuchu ri' —xcha'.

13

Ri c'ambal na'oj puwiri awanel
(Mr. 4:1-9; Lc. 8:4-8)

1Chupa la' la k'ij, ri Jests xel bi parijay
xe'tz'ula chuchi' ri mar. 2Y uq'uiyal winak
c'ut xemolotaj chiri' pa c'o wi Rire. Ruma
la', ri Jesus xoc chupa jun barco, xtz'uyi'
chupay conoje riwinak xecanaj can chuchi'
ri mar. 3 Yey Rire xujek uya'ic uq'uiyal
c'utunic chiquiwach ruc' tak c'ambal na'oj,
jewa' xubi'ij chique:

«Jun awanel xel bi cha' que'awanok.
4 Ec'uchiri' catajin che ujopopexic rija',*
c'o xtzak can chuchi' ri be. Xec'un c'u lo
tz'iquin y xo'lquitija bi.

5»C'o ija' xtzak can pa tak abaj; yey ruma
najinta uq'uiyal ulew chuxe', xel tanlorija'.
6 Ec'uchiri' xel lo ri k'ij, xc'atic; yey ruma na
jinta ratz'ayak, xchakijic.

7»C'o ija' xtzak can pa tak q'uix. Ec'uri
q'uix xq'uiyic yey rija' xjik' can chuxe'.

T 12:42 Wa jun ixok e reina re ri nacién Sabé,

*

8»No'j c'o ija' xtzak can pa chomilaj ulew.
Ec'u ri' wa' lic xu'an reka'n. C'o ne jujun
rakan xuya jun ciento, c'o jujun chic xuya
sesenta y c'o xuya treinta. 9 China c'uric'o
utanibal che utayic, jchuta c'u ri'!» xcha'.

Sa'ruchac tak ri c'ambal na'oj
(Mr. 4:10-12; Lc. 8:9-10)

10 Ec'u rutijom xekib ruc' ri Jesus y
Xquitz'onoj che:

—¢Su'be cac'utun la chiquiwach ri winak
ruc' tak c'ambal na'oj? —xecha'.

11Ri Jesus xuc'ul uwach:

—Chiwe ri'ix ya'talic cak'alajisax runa'oj
ri Dios chwi rutakanic petinak chila' chicaj;
no'j chique tak ri winak, na ya'tal taj. 12 Ma
china ri c'o umajom chic, ri' caya'taj ne
che cha' més c'o cumajo. No'j china ri na
jinta c'o umajom, camaj ne che ri cuch'obo
umajom chic. 13 Ruma la' quinch'a't cuc'
riquexaruc'tak c'ambal na'oj. Matobrique
quetzu'nic, e junam ruc' na quetzu'n taj;
tob quetanic, e junam ruc' na quetan taj y
e ri' na jinta c'o caquimaj usuc'. 14 Ma ri
quic'ulumam rique e cu'ana pacha' rubi'im
can ri Dios ruma ri k'alajisanel Isaias:

Ri'ix tob quixtanic, na jinta c'o quimaj usuc'
che ri quito;

y tob ne quixtzu'nic, na jinta c'o quimaj
usuc' che ri quiwilo.

15 Ma wa tinamit lic u'anom co ri canima’;

e pacha'lic c'ayew chique quetanic,

y ri quiwach e pacha' yupulic.

Jec'ula' na jinta c'o caquilo,

najinta c'o caquito

y najinta c'o caquimaj usuc';

yey na caquitzelej tane quitzij chinuwach

cha'jela' quebenucunaj Is. 6:9-10

xcha'.

16 »No'j ri'ix lic nim ik'ij iwalaxic, ma ri
Dios cuya chiwe quiwilo y quita janipa
ri cu'an Rire wuma ri'in. 17 Pakatzij
wi cambi'ijj chiwe: Ojertan uq'uiyal
k'alajisanelab y ticawex jusuc' quibinic
quisilabic lic xcaj caquil bi janipa ri quiwil
ri'ix wo'ora; pero na xquimaj ta chi rilic
bi. Lic xcaj caquita bi janipa ri quita ri'ix
wo'ora, pero na xquimaj ta chi utayic bi.

RiJesus cuk'alajisaj ri c'ambal na'oj puwi
ri awanel
(Mr. 4:13-20; Lc. 8:11-15)

18 »Chita c'ut sa' que'elawi ri c'ambal na'oj
puwi ri awanel. 19 Rija' xtzak can chuchi' ri
be, e pacha'riticawex quetawrerich'a'tem
chwi rutakanic ri Dios yey na caquimaj ta
usuc'. Cac'un c'ulo ritzel winak y caresaj bi
ri ch'a'tem xtiqui' pa canima'.

20 »Rija' xtzak can pa tak abaj, e pacha'
ri ticawex caquita Ruch'a'tem ri Dios y
caquicoj ruc' qui'cotemal. 21 Pero rumanae

Mateo 13:32

tiquil ta chi utz, na quecowin taj. Ma echiri'
cac'un lo c'ambal quipa o queternabex ruc'
c'ax ruma quic'ulum Ruch'a'tem ri Dios,
quepajtaj curi'.

22 »Rija' xtzak can pa tak q'uix e pacha' ri
ticawex caquita Ruch'a'temriDios. Peroru-
bis quic'u'x chwi tak ri cajawax chique, ruc'
ri socoso'nic re tak ri beyomalil, cusachisaj
uwach Ruch'a'tem ri Dios c'o pa canima'.
Ruma c'uri', najinta c'ana quijik'obalil quil-
itaj che ri quibinic.

23 »No'j rija' xtzak can pa chomilaj ulew
e pacha' ri ticawex caquita Ruch'a'tem ri
Dios, lic caquimaj usuc' y lic c'o c'u qui-
jik'obalil quilitaj che ri quibinic. E jela'
pacha' rija' lic xu'an reka'n; c'o ne jujun
rakan xuya jun ciento, c'o jujun chic xuya
sesenta y c'o xuya treinta —xcha ri Jesus.

Ri c'ambal na'oj puwi rak'es cizafia xel lo
chuxo'lritrigo

24 Ri Jesus xutzijoj tanchi jun c'ambal
na'oj chique:

«Ri cu'ana pa rutakanic ri Dios petinak
chila' chicaj e jela' pacha' ri xu'ano echiri'
jun achi xutic chomilaj ija' trigo chwa
ri rulew. 25 Ec'uchiri' quewar conoje ri
ticawex, xopon jun achi tzel caril ri ra-
jaw rulew; xe'lak'ay c'u ri' xutic can rak'es
cizafia chuxo'l ri trigof y xe'ec c'ut. 26 Xel c'u
lo ri trigo y echiri' xpok'ic, xk'alajin rak'es
c'o chupa.

27 Ec'u ri aj chaquib xe'quibi'ij che ri ra-
jaw ri ticom: “Kajawal, we chomilaj ija'
xe'tica la chwa rulew la, ¢pachawi c'u ri' xpe
wirak'es xel lo chupa?”

28 »Yey ri rajaw ri tico'n xubi'ij chique:
“C'o junok la' tzel quinrilo xolu'tica chupa.”

Xquibi'ij c'u ri raj chaquib che: “We ca'aj
la, que'kamich'a ronoje rak'es chupa.”

29 »Ec'u ri rajaw ri tico'n xubi'ij chique:
“Na qui'mich'a taj; ma we ximich' rak'es,
c'axtaj quimich' ri trigo ruc'. 30 Chiya'a
luwar cheq'uiy na junam, copon na ruk'ijol
ri molonic. Ma c'a e chiri' quebenutak
ri waj chac cha' caquimol na rak'es nabe,
caqui'an chiyata'j y caquixim upa re ca-
poroxic. Tec'uchiri', caquimol ri trigo y
que'quiya'a pa cac'oli' wi ri trigo we'in”»
xcha'.

Ric'ambal na'oj puwirija' re moxtasa
(Mr: 4:30-32; Lc. 13:18-19)

31 Ri Jesus xutzijoj tanchi jun c'ambal
na'oj chique:

«Rutakanic ri Dios petinak chila' chicaj e
pacha' juna ija' re moxtasa xutic jun achi
chwa ri rulew. 32 Pakatzij wi, la' li'ja' e mas
ch'uti'n chwa tak rija'; no'j we xq'uiyic, més
canimar chwatakrak'esycu'anapacha'jun
che'. Quec'un ne ri tz'iquin quexiq'uic' che

T 13:25 Rak'es cizafia jela' catzu'nic pacha'ri trigo yey lic na utz taj echiri' quel lo xo'libal ri trigo, ma e cuya rib wa'.



Mateo 13:33

ruwa caj y caqui'an quisoc puwi tak ruk'ab»
xcha'.

Ri c'ambal na'oj puwi rilevadura
(Lc. 13:20-21)

33 Ri Jesus xutzijoj wa jun chic c'ambal
na'oj chique:

«Rutakanic ri Dios petinak chila' chicaj e
pacha' ri levadura. Ma echiri' juna ixok
cu'an pam, cuc'am jubik' levadura y cu-
tuc chuxo'libal oxib pajbal harina; yey ri
levadura cusipowirisaj upa ronoje ri k'or»+
xcha'.

Su'be ri Jests cac'utun ruc' tak c'ambal
na'oj
(Mr. 4:33-34)

34 Ri Jesus xuc'ut ronoje wa' chique ri
winak ruc' tak c'ambal na'oj y na jinta c'o
xuc'utu we na ruc' ta c'ambal na'oj xu'ano.
35 E xu'an wa' cha' e cu'ana rubi'im can ri
jun k'alajisanel echiri' xutz'ibaj:

Ruc' tak c'ambal na'oj quinc'utunic;
e cank'alajisaj ri na eta'matal ta
chwilorijekebal re ruwachulew Sal
78:2
xcha'.

RiJesus cuk'alajisaj ri c'ambal na'oj puwi
rak'es cizafia xel lo chuxo'lri trigo

36 Ec'uchiri', ri Jesus xebuch'a'bej can ri
winak y xoc bi pa ja. Xekib c'u rutijo'n ruc'
y Xquitz'onoj che:

—Kajawal, k'alajisaj la chike sa'
que'elawi ri c'ambal na'oj puwi rak'es
cizafia—xecha'.

37Ec'uri Jesus xuc'ul uwach:

—Rachi caticow re ri chomilaj ija' e
Ralaxel Chiquixo'l Ticawex. 38 Rulew pa
catic wiri tico'n e ruwachulew. Ri chomilaj
ija' e tak ri ticawex e c'o chupa rutakanic
ri Dios. Rija' re rak'es cizafia e tak ri
ticawex eteran chirij ritzel winak. 39 Ri jun
itzel uc'u'x xutic rak'es e ritzel winak. Ri
molonic e ri q'uisbal re ruwachulew, yey ri
que'anaw re ri molonic e ri dngeles.

40 »jec'ula' pacha' ri ca'an che rak'es
cizafia, camolic y caporox pa ak', jela'
ri cu'ana che ri q'uishbal re ruwachulew.
41 Ralaxel Chiquixo'l Ticawex quebutak bi
ru éangeles cha' quequimolo y quequesaj
chupa rutakanic conoje ri equiminom ju-
jun chic pa mac y ri caqui'an ri na utz taj.
42 Quebequic'ak bi pa ri orna cajomow ak'
chupa; chiri' c'u ri' quebok' wiy cakich'ich'
ruwi que'. 43 No'j ri jusuc' quibinic quisil-
abic e jela' pacha' ri k'ij quewon chila' pa
catakan wi ri quikaw Dios. China c'uric'o
utanibal che utayic, jchuta c'u ri'l —xcha'.

Ric'ambal na'oj puwiribeyomalil muku-
talic

44 «Rutakanic ri Dios petinak chila' chicaj e
pacha'junbeyomalil ewatal can chupajuna
ulew. C'o c'u jun achi que'tzak lo puwi'y
carewaj tanchi canok. Que'ec c'u chirocho
y cu'c'ayij ronoje rubitak re; tec'uchiri', cu-
lok' ri ulew pa c'o wiri beyomalil.

Ric'ambalna'oj puwirichomilaj perlalic
q'uirajil
45 »Rutakanic ri Dios petinak chila' chi-
caj e pacha' ri cu'an juna aj c'ay cutzucuj
tak chomilaj abaj perla. 46 Ec'uchiri' curik
juna chomilaj perla lic q'ui rajil, que'ec y
cu'c'ayij ronoje rubitak re; tec'uchiri', cu-
lok' ri chomilaj abaj perla.

Ric'ambal na'oj puwiri atarraya

47 »Ri cu'an chupa rutakanic ri Dios peti-
nak chila' chicaj e pacha' ri cu'ano echiri'
cac'ak bi juna atarraya pa ri mar cha'
quebu'chapa lo uq'uiyal quiwach tak car.
48 »Echiri' nojinak chi ri atarraya che car
raj chapal car caquesaj lo chuchi' ri mar,
quetz'uyi' c'ut y quequicha' quipa ri car. E
tak c'u ri utzilaj car, quequiya pa chacach;
no'j tak c'urina e ta utz, quequic'ak bi.

49 »Jec'ula' cu'ana che ri q'uisbal re
ruwachulew. Quebel bi ri d4ngeles y
quequesaj c'u ri ticawex itzel quic'u'x
chiquixo'l ri e jusuc' chwach ri Dios.
50 Quebequic'ak c'u bi pa ri orna cajomow
ak' chupa; chiri' c'u ri' quebok' wi y
cakich'ich' ruwi que'» xcha'.

Ri beyomalil c'ac' y ri beyomalil xex chi
c'owi

51Ectuchiri', ri Jesus xutz'onoj chique:

—¢Quimaj usuc' ri'ix ronoje tak wa'? —
xcha'.

Rique xquic'ul uwach che riJesus:

—~Cakamaj usuc', Kajawal —xecha'.

52Ec'uri Jesus xubi'ij chique:

—E juna aj c'utunel re ri tzijpixab, we lic
c'o cumaj chwi rutakanic ri Dios petinak
chila' chicaj, e pacha' juna achi rajaw ja
caresaj lo che rubeyomalil uc'olom, tak ri
c'ac' y ri xex chi c'o wi; yey ucabichal wa'
cuchapabej. Mari aj c'utunel cac'utun chwi
takric'ac'umajom, junamruc'tak rixex chi
umajom lok —xcha'.

RiJestis copon pari tinamit Nazaret
(Mr. 6:1-6; Lc. 4:16-30)

53 Ri Jesus echiri' xuq'uis ubi'xic tak wa
c'ambal na'oj chique, xel bi chiri'. 54 Echiri'
xXopon parutinamit, xujek cac'utun chiri' pa
ri sinagoga. Ec'u ri winak lic xcam canima'
che y xquibi'ij:

—¢Paxu'maja wiwa'chilu'na'oj? ¢Su'anic
cu'an tak wa milagros? 55 ;Na e ta neba
uc'ajol wa' ri jun carpintero yey ralab ri
Maria? ¢Na e ta neba catzixel ri Jacobo,

¥ 13:33 Wa c'ambal na'oj puwirilevadura que'elawi tob rutakanic ri Dios xujek xa ruc' queb oxib pero wa' cumaj ronoje

ruwachulew.

ri José, ri Simén y ri Judas? 36 ;Na ejekel
ta neba ri ranab wara chikaxo'l? ;Pa c'u
xu'maja wi ronoje tak ri' wa cu'ano? —
xecha'. 57 Ewi lic e q'ui tzel xquita ri xubi'ij.

No'j riJesus xubi'ij chique:

—Chupa ronoje luwar cayac uk'ij juna
k'alajisanel; no'j chupa rutinamit o chiqui-
wach ri ratz-uchak', na cayac ta uk'ijj —
xcha'.

58Y ri Jesus na xu'an ta uq'uiyal milagros
chiri' ruma na xquicoj taj china Rire.

14

RucamicriJuan Aj Ya'l Bautismo
(Mr: 6:14-29; Lc. 9:7-9)

1 Chupa c'u la' la k'ij, ri Herodes ri rey
re Galilea xuta puwi ri chom uch'a'tibexic
ri Jests. 2 Ri Herodes xubi'ij c'u chique ri
raj chaquib: «La' e Juan Aj Ya'l Bautismo
xc'astaj lo chiquixo'l ri ecaminak; e
uwari'che c'o uchuk'ab che u'anic wa
milagros» xcha'.

3 Xubi'ij wa' ma e rire ri xutak uchapic
ri Juan cha' caya'i' pa carena y queyo'k pa
carcel. Xu'an wa' ri Herodes ma ri Juan
xuch'a'bej upa ruma u'anom rixokil che ri
Herodias, yey wa' wi'xok e rixokil ri Felipe
ruchak' ri Herodes. 4Jewa' ri xubi'ij ri Juan
che: «Lic na ube taj 'anom ixokil la che ri
rixokil ri chak' la» xcha'. 5 Ruma c'u wa' ri
Herodes lic xraj cucamisaj ri Juan, no'j lic
cuxi'ij rib chique ri tinamit ma chiquiwach
rique ri Juan e jun k'alajisanel re ri Dios.

6 Ec'uchiri' xuq'uis ujunab ri Herodes,
x'ani' jun nimak'iyj. Ec'u ri ralit rixok
Herodias xajaw chiquiwach riesiq'uim pari
nimak'ij, y wa' lic xuc'ul uc'u'x ri Herodes.
7 Ruma c'u ri', xubi'tisij cuya che rali tob
sa' ri caraj cutz'onoj, y lic xujiquiba' uwach
cu'an wa'. 8 Ec'u rali nabe na xu'tz'onoj che
ruchu y wa' xuya lo itzel na'oj che. Xubi'ij
c'u rali che ri Herodes: «Ya'a la rujolom ri
Juan Aj Ya'l Bautismo chwe pa juna plato»
xcha'.

9Rirey lic xbisonic ruma ri xtz'onox che.
No'j ruma c'u ri xujiquiba' uwach che rali
chiquiwach conoje ri e c'o ruc' pa ri wa'im,
xtakan c'u che cha' caya'i' na che rali ri
cutz'onoj. 10 Xtakan c'u che cac'atzix ru-
jolom ri Juan pa ri carcel. 11Jela' xc'am lo
rujolomrijuan pajun plato, xya' c'u cherali
y rali xu'ya'a che ruchu.

12 Tec'uchiri', rutijon ri Juan
xo'lquic'ama rucuerpo y xe'quimuku'.
Xebec c'ut, xe'quibi'ij che ri Jesus sa' ri
xuc'ulumayj ri Juan.

Ri Jests quebutzuk wo'ob mil achijab
(Mr. 6:30-44; Lc. 9:10-17; Jn. 6:1-14)
13 Echiri' ri Jesus xreta'maj puwi rucamic
ri Juan, xoc bi pa jun barco re que'ec pa
jun luwar catz'intz'otic pa na e jinta wi

winak. Yey ri winak echiri' xqueta'maj,
xebel lo pa tak ri tinamit y chakan xebec
cha' co'lquirika ri Jests. 14 Echiri' ri Jesus
xel lo pa ri barco, xrilo e c'o chi uq'uiyal
winak chiri'. Lic c'utxejuch' ca'n paranima'
y Xebucunaj conoje ri e yewa'ib chique.

15 Ectuchiri' ya coc rak'ab, rutijo'n ri Jesus
xekib ruc'y xquibi'ij che:

—Kajawal, wa luwar oj c'o wi lic
catz'intz'otic y benak k'ij chic. Utz we
quetak bi la ri winak cha' quebec pa tak
raldeas re que'quilok'o quiwa —xecha'.

16 No'j ri Jesus xubi'ij chique:

—Na cajawax taj quebec; chebitzuku ri'ix
—xcha'.

17Rique xquibi'ij che ri Jesus:

—Naq'uitariwa'imkuc'a'am, xew wo'ob
pamy ca'ib car c'o kuc' —xecha'.

18 Xubi'ij c'u ri Jesus chique:

—Chic'amalo la' chwe —xcha'.

19 Ec'uchiri', xtakan che quetz'uyi' ri
winak pa tak ri q'uim. Xuc'am c'u ri wo'ob
pam ruc' ri ca'ib car, xtzu'n chicaj y xtioxin
chwach ri Dios. Tec'uchiri', xuwech' upa ri
pam, xuya chique rutijo'n y rique xquijach
chique ri winak. 20 Conoje c'u ri winak
xewa'ic y xenoj chi utz. Tec'uchiri', xquimol
rich'aka'ta'k quikax y ruc'wa'xnojlo cabla-
juj chacach. 21 Ri xewa'ic laj e lo wo'ob mil
chi achijab yey na xebajilax tane rixokib y
rac'alab.

RiJestus cabin chwiriya'
(Mr. 6:45-52; Jn. 6:16-21)

22 Tec'uchiri', ri Jesus xebutak rutijo'n
cha' queboc bi chupa ri barco, quenabej
bi chwach y quek'ax c'a ch'aka ya' xalok'
Rire quebuch'a'bej tak can ruq'uiyal winak.
23 Echiri' ebuch'a'bem chi canok, xpaki'
chwa ri juyub cha' cu'ana orar. Xoc c'u
rak'ab, y ri Jesus utuquel c'o chiri'.

24 Ec'u ri barco pa ebenak wi rutijo'n c'o
chi pan chunic'ajal ri mar, yey c'o c'u jun
cakjik' lic curoj rib che ri barco, ma wa'
pube ri cakjik' benak wi.

25 Lic anim tan c'ut, ri Jesus xe'ec cuc'
rutijo'n, e ri' cabin chwi ri mar.

26 Rutijo'n echiri' xquilo cabin ri Jesus
chwi ri mar, lic xsach quina'oj che, xe-
siq'uin c'u ruc' xi'in ib:

—iLe' jun espiritu!l —xecha'.

27 Ec'u ri Jesds xch'aw chique, jewa'
xubi'ij:

—Chinimarisaj ic'u'x, ma ri'in in Jesus;
mixi'ij c'u iwib —xcha'.

28 Ec'uchiri', xch'aw pan ri Pedro che,
jewa' xubi'ij:

—Wajawal, we katzij e rilal, bi'ij la chwe
quin'ec uc' la, e la' quimbin chwi ri mar c'a
pac'owila—xcha'.

29Ri Jesus xubi'ij che:

—Chatpeta ri'—xcha'.

Ec'uchiri' ri Pedro xel bi pa ri barco, xu-
jeko cabin chwi ri mar cha' que'ec pa c'o
wi ri Jesus. 30 Pero echiri' xril ruchuk'ab ri
cakjik', xocxi'inib ruc' y xujek e ri' camuku-
tajic. Xsiq'uin c'u pan ri' che ri Jesus, jewa'
xubi'ij:

—iChincolobej la, Wajawal! —xcha'.

31 Na jampatana ri Jesus xuchapala' pan
che ruk'ab y xubi'ij che:

—Pedro, jna nim ta c'ana ri cubulibal
ac'u'x wuc'! ¢su'be xuxi'ij rib ac'u'x? —
xcha'.

32 Echiri' ri Jesus y ri Pedro xeboc chupa
ri barco, xtani' ri cakjik' chwi ri mar.
33 Ec'uchiri!, ri e c'o pa ri barco xekib ruc' ri
Jesus y xquilok'nimaj uk'ij, jewa' xquibi'ij:

—Pakatzij wilal Uc'ajol ri Dios —xecha'.

RiJests quebucunaj riyewa'ib e c'o Gene-
saret
(Mr. 6:53-56)

34 Echiri' xek'ax ch'aka ya', xebopon pa
ri luwar re Genesaret. 35 Ri winak, echiri'
xXquito c'o ri Jesus chiri', xquitak ubi'xiquil
pa tak ronoje la' la luwar. Xequic'am c'u lo
conoje ri yewa'ib pa c'o wiri Jesus. 36 Lic xe-
belaj c'u che riJesus cha' cuya luwar chique
tob xew caquichap ruchi' ruk'u'. Conoje c'u
ri Xxebanaw wa', xecunutajic.

15

Ricach'ulanreriticawex
(Mr. 7:1-23)

1 Ec'uchiri', jujun chique ri fariseos y raj
c'utunel re ri tzijpixab e petinak Jerusalem,
xekib ruc' ri Jesus y xquitz'onoj che:

2 —ssu'chac ri tijo'n la caquipalajij ri
quic'utu'n can ri kati'-kamam? Ma rique
na caquich'aj ta ri quik'ab nabe na echiri'
quewa'ic —xecha'.

3Ec'uri Jesus xutz'onoj chique:

—c¢Su'chac ralak capalajij alak Rutzij Up-
ixab ri Dios ruma e ca'an alak tak ri
quic'utu'n can ri mam alak? 4 Ma ri Dios
jewa' xtakan che:

Chalok'oj quik'ij rachu-akaw

yey

We c'o junok quebuyaj ruchu-ukaw ruc'
itzel ch'a'tem,

ri' lic takal che cacamisaxic

xcha riDios.

5 »No'j ralak cabi'ij alak: “Utz we junok
cubi'ij chique ruchu-ukaw: Na utz taj
canto' alak, ma ri to'bal cajawax che alak,
nubi'tisim chic re nukasa'n chwach riDios.”
6 Yey chiwach ralak, china ri cabi'n re wa',
na chirajawaxic ta chi che quebuto' ruchu-
ukaw. Jec'ula''anom alak che Rutzij Upixab
ri Dios pacha' na jinta uchac, ma e takem
alak ri xa no'jibal alak.

Ex. 20:12

Ex. 21:17

7 »iXa queb palaj alak! Lic c'u katzij
ri ubi'im lo ri Dios pawi' alak ruma ri
k'alajisanel Isaias, echiri' xubi'ij:

8 Wa' wa tinamit xa ruc' ruwaque' caquiyac
nuk'ij,

no'j ri canima'lic naj c'o wi chwe.

9Na jinta c'ana cutikoj caquilok'oj nuk'ij,

ma ri c'utunic caqui'ano xa takanic que
achijab Is. 29:13

—xcha'.

10 Ec'uchiri', xebusiq'uij ruq'uiyal winak
y xubi'ij chique:

—Lic tape alak y lic maja alak usuc' wa':
11 Ri coc bi puchi' ri ticawex na e ta ri
cach'ulan re; no'j ri ch'a'tem quel lo puchi',
ewa'ricach'ulan re —xcha'.

12 E tak c'u rutijo'n xekib ruc' y xquibi'ij
che:

—Kajawal, ¢xeta'maj la lic xpe coyowal ri
fariseos echiri' xquita ri xbi'ij la? —xecha'.

13Ri Jesus xuc'ul uwach:

—Wa' wa'chijab na jinta runa'oj ri Dios
cuc', pacha' e tico'n na e ta ticom ruma
ri Nukaw c'o chila' chicaj; ruma c'u ri',
camich' bi c'a pa ratz'ayak. 14 Mixoc il
chique, ma rique pacha' e potz' e c'amal
quiwach cach e potz'. Yey we juna potz'
cuc'am uwach juna chic potz', quicabichal
c'uri' quebe'tzak bi pa siwan —xcha'.

15 Ectuchiri, ri Pedro xubi'ij che ri Jesus:

—XK'alajisaj la chike sa' que'elawi wa jun
c'ambal na'oj —xcha'.

16 Xubi'ij c'u ri Jesus chique:

—¢Ix neba cuq'uil ri na jinta quina'oj
puwi wa'? 17 ;Na quimaj ta neba usuc'? Ma
e janipa ri coc bi puchi' ri ticawex que'ec
pa rupa y tec'uchiri', cu'pamaj bi. 18 No'j
ri ch'a'tem quel lo puchi', pa ranima' caw-
inakir wulok y ec'u wa' ri cach'ulan re ri
ticawex. 19 Ma pa ranima' ri ticawex quel
wi lo tak wa'": ritzel na'oj, ri camisanic, ri
macunic chirij ri c'ulaniquil, ri caretz'abej
uwa uk'ij ruc' jun chic na uc'ulel taj, ri elek',
ri rak'ubal y ri itzel ch'a'tem chirij junok.
20E tak wa' ri cach'ulan que ri ticawex. No'j
ricawa'junok yeyna cuch'ajtaruk'ab nabe,
wa' na cuch'ulaj ta rubinic junok —xcha'.

Ri cubulibal uc'u'x jun ixok na cuq'uil ta
riaj judi'ab
(Mr. 7:24-30)

21 Ri Jesus xel bi chiri' y xopon pa tak ri
luwar re Tiro y re Sid6n. 22 C'o c'u jun ixok
aj Canadn jekel chiri!, rire casiq'uinic xc'un
chwach riJesus, jewa' cubi'ij:

—jWajawal, lal ri Ralc'o'al can rirey David,
chinjuch' ca'n co che'la! Ma c'o jun walit lic
c'ax uc'ulumam ruma c'o puk'ab jun itzel
uxlabixel —xcha'.

23 No'j ri Jesds na xuc'ul ta c'ana uwach.
Ec'u rutijo'n xekib ruc'y lic xebelaj che ri
Jesus:

—Ch'a'bej can la li'xok ma lic casiq'uinic
teran lo chikij —xecha'.

24 Ec'uchiri', xubi'ij ri Jesus:

—Ri'in intakom lo xew cuma rutinamit ri
Dios e aj Israel, ri pacha' e bexex e sachinak
—xcha'.

25 No'j rixok xkib ruc' ri Jesus, xuxuc rib
chwach y xubi'jj che:

—iWajawal, chinto'o co la! —xcha'.

26 Ri Jesus xubi'ij che:

—Na usuc' taj we c'o junok cumaj ri
quiwa ri ralc'o'al y cuc'ak chiquiwa ri tz'i'
—xcha'.

27Xubi'ij c'u rixok:

—XKatzij, Wajawal, pero ri tz'i' caquitij ne
ruc'aj ri wa catzak chuxe' rumexa ri cajaw
—xcha'.

28 Ec'uchiri', xubi'ij ri Jesus che:

—ilIxok, lic nim ri cubulibal c'u'x la! E
chu'ana uc' la sa' ri ca'aj la —xcha'. Chupa
c'uri'la jok'otaj ri ralit xcunutajic.

Ri Jesus quebucunaj uq'uiyal yewa'ib

29Ri Jesus xel bi chiri' y xic'ow chuchi' ri
mar re Galilea; tec'uchiri', xak'an chwa ri
juyub y xtz'uyi'ic. 30 Uq'uiyal c'u winak xe-
bopon chila' pa c'o wi Rire. Yey xequic'am
loriesic, rie potz', ri e me't, ri e t'um cakan
quik'ab yuq'uiyal yewa'ib chic. Xequiya c'u
chwach ri Jesus, y Rire xebucunaj conoje.
31Ec'uri winak lic xcam canima' che echiri'
xquilo xech'aw ri e me't, ri e t'um cakan
quik'ab quecunutajic, ri e sic quebinic, ri
e potz' quetzu'nic. Y xquijek c'u caquiyac
uk'ij ri Dios re Israel.

Ri Jesus quebutzuk cajib mil achijab
(Mr. 8:1-10)

32Ec'uchiri', ri Jesus xebusiq'uij rutijon y
xubi'jj chique:

—Lic cajuch' ca'n nuc'u'x chique wa
ticawex, ma e urox k'ij wa' e c'o wuc' yey
na jinta chi quiwa. Na cuaj taj quebenutak
bi chicocho e 1a' na jinta c'o quitijom, ma
c'axtaj quebe'k'ochk'ob pa be —xcha'.

33Xquibi'jj c'u rutijo'n che:

—¢Pa que'karika wi wa re quebekatzuk
wa uq'uiyal ticawex? Ma chupa wa luwar
najinta ne c'o e jekelic —xecha'.

34Ri Jesus xutz'onoj chique:

—¢Janipa chi pam c'o iwuc'? —xcha'.

Rique xquibi'ij:

—Wukub pam c'o kuc' y jujun raltak co
car —xecha'.

35Ec'uchiri', riJesus xtakan che quetz'uyi'
ri ticawex chu'lew. 36 Xuc'am c'u ri wukub
pam puk'ab ruc' tak ri car, y xtioxin chwach
ri Dios puwi wa'. Tec'uchiri' xuwech' upay
xuya bi chique rutijo'n yey rique xquijach
chique ri winak. 37 Conoje xewa'ic y lic

® 16:4 Mt. 12:39-40
saduceos na jampatana cuyoj ri quina'oj ri winak.

Mateo 16:11

xenoj chi utz. Tec'uchiri', ruc' tak rukax
ri wa'im xquimolo, xquinojisaj wukub cha-
cach. 38Rixewa'ic e cajib mil chiachijabyey
na xebajilax tane rixokib y rac'alab.

39 Ec'uchiri!, ri Jesus xebuch'a'bej can ri
winak; xoc bi pa jun barco y xe'ec pa tak ri
luwar re Magdala.

16

Rifariseosy risaduceos caquitz'onoj mi-
lagros
(Mr. 8:11-13; Lc. 12:54-56)

1Ri fariseos y ri saduceos xebopon ruc' ri
Jesus re caquic'am upa. Xquitz'onoj c'u che
cu'an juna c'utubal re chila' chicaj chiqui-
wach cha'jela' cak'alajinic we Rire takom lo
ruma ri Dios.

2Ec'uri Jesus xuc'ul uwach:

«Echiri' que'ec la k'ij, ralak cabi'ij alak:
“Lic utz ri katiempo ma cak ruwa caj.”
3 Echiri' anim tan, cabi'ij alak: “Wak'ij lic
na utz ta ri katiempo. ma cak ruwa caj y
k'ekmuj.” jRalak Xxa queb palaj alak! Ma
carikalak uch'obic chiutzsa' ru'anomruwa
caj, yey na camaj tane alak usuc' sa' tak
ri catajin ri Dios che uc'utic chiwach alak
wak'ij ora. 4 Ri caquitz'onoj c'utubal re
ruchuk'ab ri Dios e ri winak re wak'ij ora,
ri itzel quic'u'x y na jusuc' ta ri canima’
chwach ri Dios. Pero na caya'taj ta c'u
wa' chique, ma xew caya'i' chiquiwach ri
c'utubal x'ani' ojertan ruc' ri k'alajisanel
Jonds»* xcha'. Ec'uchiri!, xebuya canok y
xe'ec.

Ri quic'utunicri fariseos
(Mr. 8:14-21)

5 Echiri' xebopon rutijon ch'aka mar,
xc'un chiquic'u'x na xquic'am tubi pam.
6 Xubi'ij c'u ri Jesus chique:

—~Chitape': Lic chichajij iwib chwa ri
levadura que ri fariseos y ri saduceos™ —
xcha'.

7 Rutijo'n xa chiquiwach xquibi'ij: «Rire
cubi'jj wa', ma na xkac'am ta lo pam»
xecha'.

8 Ri Jesus xreta'maj sa' ri caquich'a'tibej
chiquiwach, xubi'ij c'u chique:

—iE ri'ix na nim ta c'ana ri cubulibal
ic'u'x wuc'! ¢su'chac e cubisoj ic'u'x ri na
jinta pam iwuc'a'am lok? 9 ;C'amaja' neba
quimaj usuc'? ¢Na cac'un ta neba chic'u'x
echiri' xebenutzuk ri wo'ob mil chi achijab
ruc' wo'ob pam y janipa lo chacach xino-
jisaj ruc' ri quikax? 10 ;Yey na cac'un ta
neba chic'u'x echiri' xebenutzuk cajib mil
chi achijab ruc' wukub pam y janipa lo cha-
cach xinojisaj ruc' ri quikax? 11 ;Cha'taj na
ximaj ta usuc' na e ta chwiri pam xinch'a't

*
16:6 Jela' pacha'rilevadura cusipowirisaj upa ri pam, jec'ula' ri quic'utunic ri fariseos y ri

wi echiri' ximbi'ij: “Chichajij iwib che ri
levadura que ri fariseos y ri saduceos”? —
xcha'. 12 C'a ec'uchiri' xquimaj usuc' na
chwi ta ri levadura re ri pam xch'a't wi ri
Jesus, ma e chwi ri quic'utunic ri fariseos y
risaduceos.

Ri Pedro cuk'alajisaj ri Jesus e ri Cristo
(Mr. 8:27-30; Lc. 9:18-20)

13 C'o jun k'ij xebopon ri Jesus che tak
ri luwar re ri tinamit Cesarea re FilipoﬂL y
xutz'onoj c'u chique rutijo'n:

—Chiquiwa ri winak, ¢china nawi Ralaxel
Chiquixo'l Ticawex? —xcha'.

14 Rutijo'n xquibi'ij che:

—C'o quebi'n re e Juan Aj Ya'l Bautismo;
jujun chic caquibi'ijj e Elias; y jujun
chic, e Jeremias o junok chic chique ri
k'alajisanelab re ojertan —xecha'.

15 Ectuchiri', xubi'ij chique rutijo'n:

—Yey chiwach ri'ix, ¢in china ri'in? —
xcha'.

16 Ec'u ri Sim6n Pedro xubi'ij che:

—Rilal lal ri Cristo, lal Ruc'ajol ri Dios
c'aslic—xcha'.

17Ri Jesus xuc'ul uwach:

—Lic nim ak'ijj awalaxic ri'at Simon at
uc'ajol ri Jonds; ma na e ta juna ticawex
xKk'alajisan wa' chawe, e ri Nukaw c'o chila'
chicaj. 18 Ri'in cambi'ij c'u chawe: Ri'at
at Pedro.f Y chwi c'u wa' wa'baj cantic
wubi ri nu iglesia, yey ruchuk'ab ri camic
na cuch'ij tane c'ana usachic uwach ri nu
iglesia. 19Y ri'in canya pak'ab ri'at ri lawe
re rutakanic ri Dios petinak chila' chicaj.
Ec'ujanipa ri caxim wara che ruwachulew,
caximitaj chila' chicaj; yey janipa ri caquir
wara che ruwachulew, caquiritaj chila' chi-
caj*—xcha'.

20 Ec'u ri Jesus xebutak rutijo'n che cha'
na caquitzijoj ta c'ana che junok we Rire e
ri Cristo, Rucha'o'n lo ri Dios.

Ri Jesus cach'a't puwi
ruc'astajibal
(Mr. 8:31-9:1; Lc. 9:22-27)
21 Chwi c'u ri, ri Jesus xujek uk'alajisaxic
chique rutijo'n janipa ri cuc'ulumaj: E lic
chirajawaxic che que'ec Jerusalem, caya'i'
nactupac'ax cuma takrinimak winakre Is-
rael, ri nimak e aj chacunel pa Rocho Dios y
raj c'utunel re ri tzijpixab, yey cacamisaxic;
no'j churox k'ij cac'astaj lok.
22Ec'uriPedro xresaj biriJesus chiquixo'l
y xuch'a'bej upa, jewa' xubi'ij che:
—{Wajawal, lic ne muya luwar ri' ri Dios e
cac'ulumaj la wa'!l —xcha'.
23 Ec'u ri Jesus xutzu' lo uwach ri Pedro y
xubi'ij che:

rucamic 'y

—iChatel chinuwach, Satanas! Ri'at at
latz'anel chwe, ma na e ta cach'ob puwi
ri uch'obom lo ri Dios, xew e cach'ob jela'
pacha'ri caquich'ob ri winak —xcha'.

Ri chirajawaxic chique ri cacaj queterej
chirijrijesus
(Mr. 8:34-35; Lc. 9:23-27)

24 Ec'uchiri', xubi'ij ri Jesus chique ru-
tijo'n:

—We c'o junok caraj caterej lo chwij, lic
chirajawaxic che mu'an xew ri caraj rire,
e chucuyu ri c'ax cape puwi' ruma ucojom
ri nubi!, y tereja lo chwij. 25 Ma china ri
na cuya ta ranima' ruc'aslem, ri' e cujam
ri chomilaj c'aslemal chwach ri Dios; no'j
ri cuya ranima' ruc'aslem wuma ri'in, ri' e
curik ri chomilaj uc'aslemal chwach ri Dios.
26 Ma ¢sa' c'u cutikoj ri' che ri ticawex we
cu'an rajaw ronoje ruwachulew yey cusach
c'u uwach ruc'aslemal? ¢0 c'o nawi rajil
cutoj rachi chwa ruc'aslemal cha' jela' na
cujam taj? jNajintaj!

27 »Ma Ralaxel Chiquixo'l Ticawex cac'un
ruc' runimal yacbal uk'ij Rukaw y cuc' tak
ru dngeles. Ec'uchiri' cuya chique chiquiju-
junalri ticawex, rirajil uc'axel e chirij tak ri
qui'anom. 28 Pakatzij wi cambi'ij chiwe: E
c'o jujun chique wa e c'o wara na quecam
tana we na xquil tubi Ralaxel Chiquixo'l
Ticawex cac'un che rutakanic —xcha'.

17

Rijalc'atajibal uwach ri Jestis
(Mr. 9:2-13; Lc. 9:28-36)

1 Wakib k'ij c'u ubi'xiquil ri' wa' echiri'
ri Jesus xebucha' ri Pedro, ri Jacobo y
ri Juan ruchak' ri Jacobo; y xebuc'am bi
chwa jun nimalaj juyub. 2 Chila' c'ut
Xjalc'atitaj uwach ri Jesus chiquiwach. Ru-
palaj lic xwonic jela' pacha' ruwonibal ri
k'ij; yey ruk'u' xujek cawolk'inic jela' pacha’
ri k'ijsak. 3 Xakic'ate't c'ut chiquiwach
xewinakir ri Moisés y ri Elias, k'alajisanelab
re ojertan; e ri' quech'a't ruc' ri Jesus.

4Ec'uri Pedro xubi'ij che ri Jesus:

—Kajawal, lic utz xya'taj chike ri'oj oj c'o
wara. We ca'ajla, caka'an oxib rancho:™ jun
ela, junre ri Moisés y jun re ri Elias —xcha'.

5 C'a cach'a't ne ri Pedro echiri' jun sutz'
lic cawonic xuch'uk quiwi'. Y chupa cu ri
sutz' xquita rukul ri Dios, jewa' xubi'ij:

«E Nuc'ajol wa'rilic c'ax canna'o
y lic quinqui'cot che.

E chita utzij Rire»

xcha'.

T 16:13 C'o queb tinamit Cesarea quibi'. Wa' wa jun e ri c'o chwa ri juyub Hermon, pa xtakan wi ri Felipe ruc'ajol ri

Herodes. i 16:18 “Pedro”: Wa bi'aj que'elawi “abaj”.

© 16:19 Mt. 18:18; Jn. 20:23 17:4 Ruchac wa' wa

rancho xraj cu'an ri Pedro e re caquilok'nimaj quik'ij ri queb k'alajisanelab y ri Jesus.

6 Echiri' rutijo'n xquita wa', xexuqui'ic,
xquikasaj quimejelem c'a chu'lew y xoc jun
nimalaj xi'in ib cuc'.

7Ec"uchiri!, xkib ri Jesus cuc', xebuchapo
y xubi'ij chique:

—Chixyactajok, mixi'ijj iwib —=xcha'.
8 Echiri' xetzu'n apanok, na jinta junok chic
xquilo, xew ri Jesus.

9Ec'uchiri' xekajlo chwa rijuyub, ri Jesus
xebutak che:

—Mitzijoj c'ana che junok janipa ri xc'ut
chiwach, c'ate quitzijoj echiri' Ralaxel
Chiquixo'l Ticawex c'astajinak chi lo
chiquixo'l ri ecaminak —xcha'.

10Ec'uchiri, rutijo'n xquitz'onoj che:

—¢Su'be c'ut caquibi'ij raj c'utunel re ri
tzijpixab: “Lic chirajawaxic wi cac'un na ri
Elias nabe”? —xecha'.

11Ri Jesus xuc'ul uwach:

—Katzij, ri Elias nabe cac'unic y cuyi-
jba' pan ronoje chwach ruc'unibal Ralaxel
Chiquixo'l Ticawex. 12 No'j cank'alajisaj
c'u wa' chiwe: Ri Elias ya xc'unic, yey ri
winak na xqueta'maj ta uwach. Xqui'an
c'u ri' che janipa ri xcaj rique; jec'ula'
Ralaxel Chiquixo'l Ticawex cutij na ri c'ax
paquik'ab rique —xcha'.

13Ec'urutijo'n xqueta'maj e cach'a't puwi
riJuan Aj Ya'l Bautismo.

Ri Jesus cucunaj jun ala c'o puk'ab jun
itzel uxlabixel
(Mr. 9:14-29; Lc. 9:37-43)

14Echiri' xebopon pa e c'o wi tak ri winak,
c'o jun achi xkib ruc' ri Jesus, xuxuc rib
chwach y xubi'ij che:

15 —Wajawal, c'utu co ri c'axna'bal c'u'x
la che ri nuc'ajol, ma rire xa cumaj tew y
lic cutij c'ax ruma wa'; uq'uiyal laj tzakinak
pa ak' y paya'. 16Xinc'am lo cuc' wa tijo'n
la, pero rique na quich'ijom ta ucunaxic —
xcha'.

17 Ec'u ri Jesus xuc'ul uwach:

—ijEriix ticawex re wak'ij ora na cubul ta
ic'u'x wuc'yey ix sachinak! ¢Janipa chilo k'ij
cajawaxic quinc'oji' iwuc' cha' cacubi'ic'u'x
wuc'? ¢Janipa chilo k'ij quixincuyu e la' jela’
i'anom? Chic'ama lo rala wara —xcha'.

18 Ec'uchiri’, ri Jesus xutak ri itzel
uxlabixel cha' quel bicherala. Y chwic'uri'
asu xcunutaj rala.

19 Tec'uchiri!, rutijo'n ri Jesus xekib ruc'
re quech'a't ruc' quituquel y xquitz'onoj c'u
che:

—¢Su'be ri'oj na xkach'ij ta resaxic bi wa'
wa itzel uxlabixel? —xecha'.

20Ri Jesus xubi'ij chique:

—E ruma nanim tari cubulibalic'u'x ruc'
ri Dios. We ta ri cubulibal ic'u'x caq'uiyic
jela' pacha' ri caq'uiy rija' re moxtasa, utz

@ 17:24 Ex. 30:13-16
Na ruc' ta c'u ri', xutojo.

ne ri' quibi'ij che wa juyub: “Chatela bi
wara y chatk'ax pan jela"”, y e cu'ana'. Ri'
na jinta c'ayew chiwach ri'ix we ta lic c'o
cubulibal ic'u'x. 21 No'j wa' wa juch'ob itzel
uxlabixel xew utz quebesax bi ruc' oracién
y ayuno —xcha'.

RiJests cach'a't tanchi puwi rucamic
(Mr: 9:30-32; Lc. 9:43-45)

22 Ec'uchiri' e c'o pa tak ri luwar
re Galilea, ri Jesus xubi'ij chique ru-
tijo'n: «Ralaxel Chiquixo'l Ticawex caya'i'
paquik'ab rachijab 23 y cacamisax cuma;
no'j churox k'ij cac'astaj lok» xcha'. Echiri'
Xquita wa' rutijo'n, lic xquibisoj.

Ritojonic ca'anicre ri Rocho Dios

24 Echiri' ri Jesus cuc' rutijo'n xebopon pa
ri tinamit Capernaum, raj tz'onol puak re ri
tojonic xe'quila ri Pedro y xquitz'onoj che:

—¢Ri tijonel iwe'ix na cutoj ta cami ri' ri
tojonic ca'anic re ri Rocho Dios?* —xecha'.

25Ec'u ri Pedro xubi'ij:

—Rire cutojo —xcha'.

Ec'uchiri' xoc ri Pedro pa ri ja, ri Jesus
nabe na xch'aw che, jewa' xubi'ij:

—Chawach ri'at, ¢e juna rey che
ruwachulew, china chique cutz'onoj wi tak
ri tojonic ca'anic? ;Chique ri e ralc'o'al o
chiquerina e taralc'o'al? —xcha'.

26 Xubi'ij c'u ri Pedro:

—Chique rina e taralc'o'al —xcha'.

Tec'uchiri', xubi'ij ri Jesus che:

—Ec'uri e ralc'o'al na jinta c'o catz'onox
chique. 27 No'j cha' na cakapetisaj ta c'u
royowal junok, jat chuchi' ri mar y chac'aka
ri anzuelo chupa. Ec'u ri nabe car cachapo,
chajaka rupuchi' y carik jun meyo chupa.
Ruc' c'u ri', chaya'a ri tojonic can'an ri'in y
ritojonic ca'an ri'at —xcha'.

18

Chinarilic c'o uwach
(Mr. 9:33-37; Lc. 9:46-48)

1Chupa c'ula'lak'ij, rutijo'n riJesus xekib
ruc' y xquitz'onoj che:

—¢China ri mas c'o uwach chupa ru-
takanic ri Dios petinak chila' chicaj? —
xecha'. 2 Ec'uchiri!, ri Jests xusiq'uij jun
ralco c'o'm y xuya chiquinic'ajal rique.

3Xubi'ij c'u chique:

—Pakatzij wi cambi'ij chiwe: We na
quijalc'atij ta ribinic isilabic cha' quixu'an
pacha' raltak co ac'alab, na quixoc ta ri'
chupa rutakanic ri Dios petinak chila' chi-
caj. 4Jec'ula', china ri cu'an ch'uti'n che rib
pacha' wa ralco c'o'm, e lic c'o uwach ri' pa
rutakanicriDios. 5Yey chinari cuc'ul chupa
ri nubi' junok na jinta uwach pacha' wa
ralco c'o'm, e junam ruc' e in ri quinuc'ulu.

T 17:26 Ruma ri Jesus e Uc'ajol ri Dios, na chirajawaxic taj cu'an ri tojonic re ri Rocho Rukaw.



Mateo 18:6 27

Ri K'atbal tzij re ri Dios c'o paquiwi ri
caquimin jun chic pa mac
(Mr. 9:42-48; Lc. 17:1-2)

6 »China ri caminow pa mac junok chique
wa ch'uti’k™ cubul quic'u'x wuc', e ne mas
utz catzayabax bi pukul juna nimalaj ca'
re que'em y cac'ak c'u bi pa ri mar cha'
camukutaj c'a chuxe'. 7 {Tok'o' quiwach ri
ticawex ma lic c'o ri catzakisan que chupa
rina utz taj! Ma che ruwachulew lic c'o tak
wa'. Pero jlic tok'o' c'u uwach ri jun cumin
junok chic pa mac, ma e cape ri k'atbal tzij
re ri Dios puwi'!

8 »E uwari'che, we rak'ab o rawakan
e catzakisan awe pa mac, chak'ata bi y
chawesaj bi chawe. Ma xa ne cuya tob
at t'um o at jetz' catopon pa ri c'aslemal
chila' chicaj, chwa ri c'o ucabichal rak'ab
y ucabichal rawakan yey catc'ak bi chi
xibalba' pa c'o wiri ak'na jinta chi uchupic.
9Yey we rawach e catzakisan awe pa mac,
chawesaj bi y chac'aka bi. Ma xa ne cuya
tob xa jun rawach catopon pa ri c'aslemal
chila' chicaj, chwa ri c'o ucabichal rawach
yey catc'ak bi pa ak' chi xibalba' re tijbal
c'ax.

Ri c'ambal na'oj puwi ri bexex sachinak
(Lc. 15:3-7)

10 »Mic'ak bi uk'ij junok chique wa e
ch'uti'k cubul quic'u'x wuc'. Ma cambi'ij c'u
chiwe, ridngeles e chajal que rique xakie c'o
chwach ri Nukaw Dios chila' chicaj. 11 Ma
Ralaxel Chiquixo'l Ticawex xc'unic re que-
bucolobejrie sachinak. 12 ;Sa' quich'ob ri'ix
cu'an juna achi we c'o jun ciento ubexex
yey casach c'u junok chique? ;Na quebuc'ol
ta neba can ri' ri noventa y nueve y que'ec
chwa ri juyub che utzucuxic ri jun xsach
canok? 13We xurik c'ut, pakatzij wi cambi'ij
chiwe: E mds caqui'cot ruma ri jun bexex
chiquiwa ri noventa y nueve na e ta sachi-
nak. 4]Jec'uri'la', ri Nukaw c'o chila' chicaj
na caraj taj casach junok chique ri ch'uti'k
cubul quic'u'x wuc'.

Su'anic cacuy umac jun chic

15 »£ uwari'che, we rawatz-achak' cu'an
ri na utz taj chawe, chatch'a't ruc' e la'
ituquel; chabi'ij che sa' ri na utz taj u'anom
chawe. We xatuta c'ut, ri' xacoj chi utzil
chomal rawatz-achak'. 16 No'j we na xatuta
taj, jat tanchi ruc'; chac'ama c'u bi jun o
ca'ib awachbi'il awuc' cha'jela' e queb oxib
che utayic sa' ri cabi'xic.* 17 We na xebuta
ta c'u wa queb oxib, ec'uchiri' chatzijoj

chiquiwach rutinamit ri Dios. Yey we na
xoc ta c'u il chique wa', chi'ana c'u ri' che
pacha' e cuq'uil ri na queta'am ta uwach ri
Dios y e cuq'uil raj tz'onol puak re tojonic.t
18 Pakatzij wi cambi'ij chiwe: Janipa ri
quixim ri'ix wara che ruwachulew, caximi-
taj chila' chicaj. Janipa ri quiquir ri'ix wara
che ruwachulew, caquiritaj chila' chicaj.”
19 Cambi'ij c'u chiwe: We e c'o ca'ibok chiwe
wara che ruwachulew cu'an junam quic'u'x
chwi ri caquitz'onoj pa oracion, ri Nukaw
c'o chila' chicaj cuya na chique. 20 Ma pa
quimolom wi quib queb oxib pa ri nubi',
chiri' in c'o wi ri'in chiquinic'ajal rique —
xcha'.

21 Ectuchiri', ri Pedro xkib ruc' ri Jesus y
xutz'onoj che:

—Wajawal, ¢janipa laj cancuy umac juna
watz-nuchak' we xu'an ri na utz taj chwe?
¢C'a pa wukub laj nawi? —xcha'.

22Ri Jesus xuc'ul uwach:

—Na cambi'ij ta chawe xa pa wukub laj,
ma c'a wukub laj chi setenta.

Ri c'ambal na'oj puwi rachi na cucuy ta
umac jun chic

23 »Ma ri cu'an chupa rutakanic ri Dios
petinak chila' chicaj e jela' pacha' ri xu'ano
echiri' juna takanel xraj carilo we na jinta
quic'as ri raj chaquib ruc'. 24 Ec'u ri' xujek
rajilaxic, xrikitaj lo jun aj chac lic uq'uiyal
ruc'ast ruc' y xc'am lo chwach. 25 Ec'u
wa aj chac ruma na cuch'ij ta chi utojic
ruc'as, xtakan rupatrén che cha' cac'ayix bi
rire, junam ruc' ri rixokil, ri ralc'o'al y ruc'
ronoje rubitak re cha' jela' catojtaj ruc'as.
26 Pero wa aj chac xuxucuba' rib chwach
rupatronylic c'u xutz'onoj che: “Lal wajaw,
lic chinoy'ej co c'ana la ma cantoj ronoje
ri nuc'as che'la” xcha'. 27 Ec'u rupatron lic
xjuch' ca'n uc'u'x che riraj chac. Xucuy c'u
umac che ronoje ruc'as y xuya biluwar che
xe'ec.

28 »No'j c'u wa aj chac xew xel bi, xu'c'ulu
lo jun rach aj chac yey wa' c'o jubik' uc'as$
ruc'. Xuchapij c'u pukul e ri' pacha' cujitz'aj,
jewa' xubi'ij che: “iChatojola' rac'as wuc'!”
xcha che.

29 »Ec'u ri rach aj chac xuxucuba' rib
chwach vy lic xutz'onoj che: “Chacuyu co
numac, chinawoy'ej na q'uenok ma cantoj
ronoje ri nuc'as chawe” xcha'.

30 »No'j rire na xraj taj xroye'ej wa'. Ri
xu'ano e xu'ya'a ri jun chic rach aj chac pa

18:6 “Ch'uti'k”: Cuq'uil tak wa' ec'o ri najinta quichuk'ab, rina jinta quiwach oric'ac' xquicuba' quic'u'x ruc' ri Jesus.

yey jun talento e rajil wo'lajuj junab re chac. E uwari'che wa aj chac na cuch'ij ta chi c'ana cutoj ruc'as.

carcel; yey c'a ec'u quesax lok we xutoj na
ruc'as.

31 »Echiri' xquil tak wa' ri cach aj chaquib,
lic xoc chiquic'u'x. Xebec c'ut, xe'quibi'ij
che ri quipatrén ronoje ri xu'an ri jun aj
chac. 32Ec'uchiri', rupatrén xutak uc'amicy
xubi'ij che: “jAtjun aj chacitzel ac'u'x! Ri'in
xincuy amac ri'at che ronoje rac'as, ma lic
e xatz'onoj ri' chwe. 33 Ta ne e xa'an ri'at
jela' pacha' ri xin'an ri'in chawe, ta e xac'ut
ri c'axna'bal ac'u'x che rawach aj chac; no'j
naetacturixa'ano” xcha'.

34»Ecturupatrén lic xpe royowal y xtakan
che caya'l' pa c'ax y c'a e quesax lo chupa
wa' we Xutoj na ronoje ruc'as.

35 »Jec'ula' cu'an ri Nukaw c'o chila' chicaj
iwuc' ri'ix we c'o junok chiwe na cucuy ta
umac ri ratz-uchak' ruc' ronoje ranima' —

xcha'.
19

RiJesus cac'utun chwirijachbal ib
(Mt. 5:31; Mr. 10:1-12; Lc. 16:18)

1 Echiri' xuq'uis ubi'xic wa' ri Jesus, xel
bi Galilea y xe'ec pa tak ri luwar re Judea
y xopon pa tak ri luwar c'o ch'aka ya' che
ri nimaya' Jordan. 2 Lic c'ut e q'ui ri winak
xeterej bi chirij y xebucunaj ri yewa'ib
chiri'.

3 E c'o cu jujun chique ri fariseos
xekib ruc' ri Jesus xa re caquic'am upa y
xXquitz'onoj che:

—¢Ube nawi che juna achi, xa tob sa' ri
cujal wi uchi' ri rixokil, cuya bi ruwujil re
jachbal ib che? —xecha'.

4RiJesus xuctul uwach:

—¢Na ajilam ta neba alak sa' ri tz'ibital
can pa Ruch'a'tem ri Dios? Ma jewa' cubi'ij:
Che ri jekebal lo ruwachulew
echiri' ri Dios Xxebu'an ri ticawex,
chi achi chi ixok xebu'ano.
5Y cubi'ij:

Ruma curi', rachi echiri' cac'uli'ic,
caresaj rib chiquij ruchu-ukaw
cha' cajeki' ruc' ri rixokil
y quicabichal c'u ri' quebu'ana xa e jun
chwach riDios. Gn. 2:24
6 Jec'uri'la' na e ta chi ca'ib, ma xebu'ana
xa e jun. E uwari'che, ri xebujunimaj ri
Dios, na ya'tal ta che ri ticawex cujach upa
—xcha'.

7Ec'uchiri', xquitz'onoj che:

—¢Su'chac c'uri' ri Moisés xubi'ij we juna
achi caraj cujach bi ri rixokil, xew chuya'a
bi ruwujil re jachbal ib che y jec'ula' na
rixokil ta chic?®* —xecha'.

8Ri Jesus xubi'ij chique:

—Wa' e ruma lic co ri anima' alak. Ruma
la' ri Moisés xuya luwar caya'i' ruwujil re
jachbalib; no'j chelorijekebal ruwachulew

Gn. 1:27

na je ta la' ri xraj ri Dios. 9 Cambi'ij c'u
ri'in che alak: China junok cuya ruwujil re
jachbal ib che ri rixokil tob ri rixokil na ma-
cuninak ta chirij ri c'ulaniquil, yey cac'uli'
tanchiruc'juna chic ixok, ri' camacun chirij
ri c'ulaniquil. Y china ri cac'uli' ruc' rixok
jachom canok, ri' jenela' camacun chirij ri
c'ulaniquil —xcha'.

10 Ec'u rutijo'n xquibi'ij che:

—We jela' cuc'ulumaj rachi ruc' ri
c'ulaniquil, més ne utz ri' we junok na
cac'uli' taj —xecha'.

11Ri Jesus xubi'ij chique:

—Na conoje ta c'u ri ticawex caquich'ij
wa'; ma xew ri ya'tal lo chique ruma ri
Dios, caquich'ij u'anic. 12 E c'o achijab
na quec'uli' taj ma calaxibem pacha' e eu-
nucos. E c'o jujun chic na quec'uli' taj ma
'anom eunucos chique. Yey e c'o ri na
quec'uli' taj ma quiya'om quib che ri chac
re rutakanic ri Dios petinak chila' chicaj.
China ri cach'ijjow u'anic wa', chuch'ija c'u
ri' —xcha'.

RiJests cuyac quik'ij rac'alab
(Mr. 10:13-16; Lc. 18:15-17)

13 E c'o jujun raltak co ac'alab xec'am lo
chwach riJesus cha' cuya ruk'ab paquiwi'y
jela' cutz'onoj che ri Dios quebuchajij. Yey
rutijo'n xequiyaj ri ec'amayom lo que.

14 No'j ri Jesus xubi'ij chique: «Chiya'a
luwar chique ri raltak co ac'alab chepeta
na wuc'. Mebik'atej; ma ri caqui'an e
jela' pacha' rique, ri' cu'an que rutakanic
ri Dios petinak chila' chicaj» xcha'. 15 Xuya
c'u ruk'ab paquiwi ri raltak co ac'alab.
Tec'uchiri', xel bi pa ri luwar.

Junbeyom cach'a't ruc' ri Jests
(Mr. 10:17-31; Lc. 18:18-30)

16C'o c'ujun c'ac'al achi xc'un ruc'ri Jesus
y xutz'onoj che:

—Lal utzilaj tijonel, ¢sa' ri utz can'ano
cha' c'o nuc'aslemal na jinta utakexic? —
xcha'.

17Ri Jesus xuc'ul uwach:

—¢Su'be cabi'ij la “utz” chwe? Ma xa jun
rilic utz c'olic, wa' e ri Dios. Yey we ca'aj la
coc la pa ri c'aslemal na jinta utakexic ruc'
Rire, e takej la Rutzij Upixab —xcha'.

18 Rachi xubi'ij che ri Jesus:

—_¢Pachique cluri' ri tzijpixab? —xcha'.

Ri Jesus xubi'ij che:

—“Matcamisanic. Matmacun chirij ri
c'ulaniquil. Matelek'ic. Ma'an rak'ubal
chirij junok. 19 Chalok'oj quik'ij rachu-
akaw”® y “C'ax chana'a rawatz-achak' jela’
pacha' c'ax cana' awib ri'at”® —xcha'.

20 Rachi xubi'ij che ri Jesus:

9 19:19 Lv. 19:18

—Ronoje wa' nu'anom lo chwi
nuch'uti'nal. ¢sa' cturi' ri c'a chirajawaxic
chwe can'ano? —xcha'.

21Ri Jesus xubi'ij che:

—We ca'aj la e ca'an la janipa ri caraj ri
Dios che ri binic silabic la, c'ayij la ronoje
tak ri beyomalil la y jacha c'u la chique
ri niba'ib; jec'uri'la' c'o beyomalil la chila'
chicaj. Tec'uchiri', peta la, terej lo la chwij
y cuyu la ri c'ax cape pawi' la ruma lal
nutijo'n —xcha che.

22 Rachi echiri' xuta wa', lic cabisonic
xe'ec ma rire lic rajawal beyom.

23 Ec'uchiri', xubi'ij ri Jesds chique ru-
tijo'n:

—Pakatzij wi cambi'ij chiwe: Juna beyom
lic c'ayew che coc chupa rutakanic ri Dios
petinak chila' chicaj. 24 Cambi'jj tanchi c'u
chiwe: E ne més c'ayew ri coc juna beyom
chupa rutakanic ri Dios chwa ri quic'ow
juna camello chupa rutel juna acuxa' —
xcha'.

25Echiri' xquita wa' rutijo'n, lic xcam can-
ima' che y xquitz'onoj chiquiwach:

—We e ri', ¢china c'u ri' ri cacolobetajic?™
—xecha'.

26 Ri Jesus xutzu' quiwach y xubi'ij
chique:

—Ri ticawex na caquicolobej ta quib
quituquel ma wa' lic c'ayew chiquiwach;
no'jriDiosronoje cu'ano manajintac'ayew
chwach Rire —xcha'.

27 Ec'uchiri', xubi'ij ri Pedro che:

—XKajawal, ri'oj kaya'om can ronoje y oj
teran chi'ijla. ¢Sa' c'uri'ri cakac'ul ri'oj? —
xcha'.

28 Ri Jesus xuc'ul uwach:

—Pakatzij wi cambi'ij chiwe: Copon
c'u ri' ri K'ij echiri' ronoje cu'an c'ac,
wa' echiri' Ralaxel Chiquixo'l Ticawex
que'tz'ula chupa ri chomilaj tz'ulibal re
rutakanic. Jec'ula' ri'ix quixe'tz'ula chupa
cablajuj tz'ulibal re quixtakan paquiwi ri
cablajuj tinamit re Israel.T 29 Yey china c'u
ri uya'om can rocho, ebuya'om can ri ratz-
uchak', ruchu-ukaw, ri rixokil, ri ralc'o'al o
ri rulew ruma ucojom ri nubi', ri' cuc'ul na
jun ciento chic chwa ronoje la' yey cuc'ul
c'uri c'aslemal na jinta utakexic.

30 »Lic c'u e q'ui chique ri lic c'o quiwach
wo'ora, chwach apanok na jinta chi qui-
wach; yey lic e q'ui chique ri na jinta qui-
wach wo'ora, e lic cac'oji' quiwach chwach
apanok.

Mateo 20:15
20

Jun c'ambal na'oj puwi rutakanic ri Dios

1 »Ri cu'an chupa rutakanic ri Dios peti-
nak chila' chicaj e jela' pacha' ri xu'ano
echiri' juna rajaw chac anim tan xel bi che
quitzucuxic aj chaquib quebajawax chupa
rutico'n re uva. 2Xch'a't cuc' raj chaquib
puwi ri cajil y xcanajic cuya jun denario
re jun K'ij chac chique. Tec'uchiri!, xebu-
tak bi chupa rutico'n. 3 Laj che ri ubelej
ora™ anim, xel tanchi ubi y xeburik jujun
chic quimolom quib pa c'ayibal na jinta
caqui'ano.

4 »Xubi'j cu chique: “Jix  ri'ix,
jixe'chacunawuc' chuparinutico'nreuvay
tz'akat quixintojo” xcha'. Ec'u rique xebec.

5 »Pa tiq'uil K'ijT c'u ri', ri rajaw ri chac xel
tanchi ubi che quitzukuxic mds aj chac. Yey
je tanchila'xu'an che ri urox ora benak k'ij.

6 »Laj che c'u ri uro' ora benak k'ij, xel
tanchi ubi y xebu'rika lo jujun chic na jinta
caqui'ano. Xubi'ij c'u chique: “¢Su'chac ri'ix
ix c'o wara y na jinta c'o xi'an wa jun k'ij?”

7 »Xquic'ul c'u uwach rique: “E ruma na
jinta junok xojchocowic.”

»Ectuchiri', xubi'ij ri rajaw ri chac chique:
“Jix, jixe'chacuna chupa rinutico'nreuvay
tz'akat quixintojo.”

8»Echiri' xoc rak'ab, ri rajaw ri chac xubi'ij
che ri caporal: “Chebasiq'uij conoje raj
chaquib y chebatojo bi. E quebatoj nabe ri
xeboc c'unaj, y q'uisbal c'u re, quebatoj ri
xeboc nabe pa chac.”

9 »Ec'uchiri', xec'un raj chac ri xeboc be-
nak k'ij che ri uro' ora. Y chiquijujunal
c'u ri' xquic'ul jun denario. 10 Tec'uchiri',
xec'un lo ri eboquinak nabe pa chac. E
chiquiwa rique mds q'ui ri cajil caquic'ulu.
No'jnajetala'xu'ano, maxquic'ul chiquiju-
junal jun denario, pacha'ri xquic'ul ri jujun
chic.

11 »Echiri' xquic'ul ri cajil re jun K'ij,
xquijeko quech'a't chirij ri rajaw ri tico'n,
12jewa' xquibi'ij che: “Wa' wa xeboc benak
k'ij chic, xa jun ora xechacunic yey xetoj la
junam kuc' ri'oj, tob c'u ri' ri'oj xkacuy lo
ruc'atanil ri k'ij” xecha'.

13 »No'j ri rajaw chac xuc'ul uwach, jewa'
xubi'ij che jun chique: “Wamigo, mabi'ij we
na usuc' ta ri xin'an chawe. ¢Na xXojcanaj ta
neba la' catintoj jun denario? 14 Chac'ama
c'urawajilri'at yjat. Yey weri'in cuaj canya
cherixocc'unajpachac,junamruc'rixinya
chawe ri'at, 15 ¢na jinta neba panuk'ab ri'in
can'an sa' ri cuaj ruc' ri nupuak? ;0 c'ax

*
19:25 Chiquiwach raj judi'ab, we junok c'o ubeyomal e ruma utz u'anom chwach ri Dios. Caquich'ob c'uri', we c'ayew

chique ri beyomab queboc chupa rutakanic ri Dios, mds ne c'ayew ri' chique ri niba'ib.

re Israel”: Wa' e calc'o'al can ri cablajuj uc'ajol ri Jacob, ri cabi'x Israel che. Gn. 35:22-26

“hora” pa vocabulario.

ac'u'x chwijxaruma xinclutrirutzilnuc'u'x
chique jujun chic?” xcha ri rajaw ri chac.

16 »Jela' c'u ri', lic e q'ui chique ri na
jinta quiwach wo'ora, e lic cac'oji' quiwach
chwach apanok; yey lic c'u e q'ui chique ri
lic c'o quiwach wo'ora, chwach apanok na
jinta chi quiwach. Ma lic e q'ui ri esiq'uim,
tob c'u xa e jujun ri echa'talic —xcha ri
Jesus.

Ri Jesus cach'a't tanchi puwi rucamic
(Mr. 10:32-34; Lc. 18:31-34)

17 Echiri' c'o chi ri Jesus chi be re que'ec
Jerusalem, xebuc'am bi ri cablajuj utijo'n
quituquel pa jun luwar y xubi'ij chique:

18 «Chitape': E wa' cojpaki' Jerusalem,
yey ec'u Ralaxel Chiquixo'l Ticawex caya'
paquik'ab ri nimak e aj chacunel pa Ro-
cho Dios y raj c'utunel re ri tzijpixab cha'
caquik'at tzij puwi' re camic. 19 Tectuchiri',
caquiya paquik'ab ri na e ta aj judi'ab
cha' rique caquich'amij, caquijich' upa y
caquicamisaj chwa cruz. No'j churox k'jj
c'ut cac'astaj bi chiquixo'l ri ecaminak»
xcha'.

Ri xutz'onoj ri quichu ri Jacobo y ri Juan
cheriJesus
(Mr. 10:35-45)

20 Ec'uchiri', xkib ruc' ri Jesus ri quichu ri
quebuc'ajolri Zebedeo,t yec'ula'erachbi'il
ri ralab; xuxucuba' rib chwach ri Jesus ma
c'o caraj cutz'onoj che.

21RiJesus xutz'onoj che:

—¢Sa'rica'ajla? —xcha'.

Rixok xuc'ul uwach:

—Wajawal, ya'ala chique wa queb walab
quetz'uyi' uc' la pa ri takanic la, jun paw-
iquik'ab la y rijun chic, pa moxla —xcha'.

22 Ec'u ri Jesus xuc'ul uwach, y jewa'
xubi'ij chique ri queb utijo'n:

—Ri'ix na iweta'am taj sa' ri quitz'onoj.
¢Quich'ij neba ri'ix ri quinic'ow wi ri'in y ri
c'ax cape panuwi'? —xcha'.

Rique xquibi'ij:

—~Cakach'ijo—=xecha'.

23Ri Jesus xubi'ij chique:

—Katzij, ri'ix quich'ij na ri c'ax quinic'ow
wi ri'in y ri c'axc'obic cape panuwi'. Pero
ri quixtz'uyi' pa nuwiquik'ab y pa numox,
ri' na in ta quinya'w re. Ma xew caya'taj
chique ri echa'tal chi ruma ri Nukaw cha'
cu'ana na que —xcha'.

24Echiri' xquita wa'rilajuj chic utijo'n, lic
xpe coyowal chiquij ri queb quichak' quib.
25Ec'uri Jesus xebusiq'uij y xubi'ij chique:

—Iweta'am ri'ix, ri quetakan paquiwi
ri nimak tinamit quebu'ana pacha' e ra-
jaw ronoje; yey ri lic c'o quiwach quic'ow
uwi' ri takanic caqui'an paquiwi ri eya'tal
paquik'ab. 26 No'j chixo'l ri'ix na ube

30 Mateo 21:5

taj jela' cu'ano. Ma we c'o junok chiwe
ri'ix caraj cu'ana aj wach, e chuya'a rib
cu'an nimanel iwe'ix. 27 Yey e junok chiwe
caraj cu'ana nabe chixo'libal, e chuya'a rib
cu'an nimanel que conoje 28 jela' pacha'
ri cu'an Ralaxel Chiquixo'l Ticawex. Ma
Rire na xc'un taj re canimaxic; xc'unic re
co'Inimanok y re colu'ya'a rib pa camic che
quicolobexic uq'uiyal ticawex —xcha'.

RiJests quebucunaj ca'ib potz'
(Mr. 10:46-52; Lc. 18:35-43)

29 Echiri' ri Jesds cuc' rutijo'n catajin
bi quelic pa ri tinamit Jericd, lic uq'uiyal
winak xeterej bi chirij Rire. 30 E c'o c'u
ca'ib potz' etz'ul chuchi' ri be. Echiri' xquito
catajin ric'owic ri Jesus, lic xesiq'uin pan
che:

—iKajawal, lal ri Ralc'o'al can ri rey David,
choj-juch' ca'n co che'la! —xecha'.

31 Ec'u ri winak xequich'a'bej quipa cha'
na quesiq'uin ta chic, no'j ri ca'ib potz' mas
ne co xesiq'uinic, xquibi'ij:

—iKajawal, lal ri Ralc'o'al can rirey David,
choj-juch' ca'n co che'la! —xecha'.

32Ec'uchiri', xtaq'ui' ri Jesus, xebusiquij y
xutz'onoj chique:

—¢Sa' ri quiwaj can'an chiwe? —xcha'.

33Ri ca'ib potz' xquic'tul uwach:

—Kajawal, chojcunaj co la cha' cojtzu'nic
—xecha'.

34 Ec'u ri Jesus xejuch' ca'n pa ranima'
y xuya ruk'ab puwi ri quiwach. Na jam-
patana c'u ri' xetzu'nic y xeterej bi chirij ri
Jesus.

21

Riwinak caquiyac uk'ijrijests echiri' coc
Jerusalem
(Mr. 11:1-11; Lc. 19:28-40; Jn. 12:12-19)

1 Ri Jests cuc' rutijo'n xa nakaj chic e
c'o che ri tinamit Jerusalem, ya e ri' que-
boc pa raldea Betfagé, ri c'o chwach ri
juyub Olivos. Ec'uchiri', ri Jesus xebutak bi
ca'ib chique rutijo'n cha' quenabej apanok,
2jewa' xubi'ij chique:

«Jix pa raldea c'o pan chikawach. Chiri'
qui'rika jun axna yukulic yey c'o riral ruc'.
Chiquira lok y chebic'ama lo chwe. 3 We
c'o c'u junok cutz'onoj chiwe sa' ri qui'ano,
jewa! chibi'ij che: “Rawaj quebajawax che
ri Kajawal, yey c'ate cutak tanchi ulok”
quixcha'.»

4E xu'an wa' cha' e cu'ana rubi'im can ri
k'alajisanel echiri' xubi'ij:

5 Chibi'jj chique ri e aj Sion:
“Chiwilape', ri Rey iwe'ix cac'un iwuc',
u'anom lo ch'utim che rib;

ucojom lo jun buru,

I 20:20 “Ri queb uc'ajol ri Zebedeo”: Wa' e riJacobo y ri Juan.

wa' jun k'apoj buru, ral jun awaj aj eka'n”
Zac. 9:9
xcha'.

6 Ec'uchiri', xebec rutijomn y xqui'ano ja-
nipa ri xubi'ij bi ri Jesus chique. 7 Xquic'am
c'u lo ri axna junam ruc' ri ral y xquirip
ri quimanta® chiquij. Tec'uchiri', ri Jests
xucoj bi. 8 Uq'uiyal winak xquiwik ri be pa
quic'ow wiri Jesus, xquilic' tak ri quimanta
paribe; yey e c'o jujun chic xquik'at raltak
co uk'ab che' y xquilem pa la be re yacbal
uk'ij.

9 Ec'u ri winak e nabe chwach cuc' ri
eteran lo chirij xquijeko lic quesiq'uinic,
caquibi'ij:

«jKayaca uk'ij ri Ralc'o'al can ri rey David!

iNim uk'ij ralaxic rijun petinak

chupa rubi' ri Dios Kajawxel!®

iKayaca uk'ijj ri Dios c'o chila' chicaj!»
quecha'.

10 Echiri' xoc ri Jesus Jerusalem, xetucuc
conoje ri winak re ri tinamit y lic e q'ui ri
caquitz'onobej chiquiwach:

—¢China nawi wa jun achi? —quecha'.

11 Ec'u ri winak caquibi'ij:

—E ri K'alajisanel Jesus, ri aj Nazaret re
Galilea —quecha'.

Ri Jesus queberesaj bi raj c'ay chupa ri
Rocho Dios
(Mr. 11:15-19; Lc. 19:45-48; Jn. 2:13-22)

12 Ec'uchiri', xoc ri Jesus pa ri Rocho
Dios y xeberesaj bi conoje ri quec'ayinic
y ri quelok'ow chupa. Xuc'akala' tak bi
ri quimexa raj jachal uwach puak y tak
ri quixila raj c'ay palomax. 13 Xubi'ij c'u
chique:

«Ri Dios jewa' cubi'ij chupa Ruch'a'tem:
Che ri Wocho cabi'xic:
“E luwar re oracion”
cacha'.

No'j ralak 'anom alak che ri Wocho e jun
luwar que elek'omab»* xcha'.

14 Chiri' c'u ri' chupa ri Rocho Dios, xekib
ruc' ri Jesus jujun potz' cuc' jujun sic, y
ri Jesus xebucunaj. 15 Ri nimak e aj cha-
cunel pa Rocho Dios cuc' raj c'utunel re ri
tzijpixab lic xpe coyowal echiri' xquil wa
milagros y xquito lic quesiq'uin rac'alab pa
ri Rocho Dios, caquibi'ij: «jKayaca uk'ij ri
Ralc'o'al can rirey David!» quecha'.

16 Xquibi'ij c'u ri' che ri Jesus:

—¢Cata la sa' ri caquibi'ij rac'alab che'la?
—xecha'.

Ec'uriJesus xuc'ul uwach:

—Katzij wi canto. ¢Na ajilam ta neba
alak ri cubi'ij Ruch'a'tem ri Dios paquiwi
rac'alab? Ma jewa' cubi'ij:

Chiquichi' rac'alab y ri quetz'umanic

Is. 56:7

*

—xcha ri Jesus.

17 Ec'uchiri', xebuya canok y xel bi pa ri
tinamit; xe'ec c'u Betania y chiri' xcanaj can
wi la jun ak'ab.

RiJests cuchakisaj jun che' re higo
(Mr. 11:12-14, 20-26)

18 Anim tan, echiri' ri Jesus catzelej tanchi
pa ri tinamit, xpe numic che. 19 Xril c'u jun
che'rehigo c'o chuchi'ribe. Xe'rila' c'ut yey
na xurik ta tob xa juna uwach ri che', xew
ruxak c'olic.

Ec'uchiri', xubi'ij ri Jesus che ri che':

—iNa jinta chi c'ana ajik'obalil caya'o! —
xcha'. Y na jampatana xchakij ri che'.

20 Echiri' xquil wa' rutijo'n, lic xcam can-
ima' che y xquitz'onoj c'u che:

—¢Cha'taj xchakij tan wa che'? —xecha'.

21Ri Jesus xuc'ul uwach:

—Pakatzij wi cambi'ij chiwe: We ta lic
c'o cubulibal ic'u'x ruc' ri Dios y na queb ta
c'anaiparuc', ri'na xew tajewa' qui'an ri'ix
pacha' wa xin'an ri'in che ri higo. Ma utz
neri' quibi'ij che wa juyub: “Chatela waray
jate'c'ola chupa ri mar” quixcha'y e cu'ano.
22 Jec'ula' ri', e janipa ri quitz'onoj che ri
Diosruc' cubulibalic'u'x, quic'ulna—=xcha'.

China xya'w puk'ab ri Jesus catakanic
(Mr. 11:27-33; Lc. 20:1-8)

23 Echiri' xopon ri Jesus pa ri Rocho Dios,
xujek cac'utunic. Ec'u ri nimak e aj cha-
cunel re ri Rocho Dios cuc' ri nimak winak
re ri tinamit xekib ruc' y xquitz'onoj che:

—¢China xya'w pak'ab la ca'an tak la wa'?
¢China xtakaw la che ca'an tak la wa'? —
xecha'.

24Ri Jesus xuc'ul uwach:

—Ri'in can'an jun tz'onobal che alak. We
xc'ul alak uwach chwe, cambi'ij c'u ri' che
alak china ya'yom panuk'ab can'an wa'.
25 4China c'u xtakaw re ri Juan cuya ri
bautismo? ¢E ri Dios o e rachijab? —xcha'.

Ec'u rique xquijek quech'a't chiquiwach
puwiwa': «We xkac'ul uwach che: “EriDios
xtakaw re”, ri' cubi'ij rire chike: “;su'chac
c'u ri' na xcoj ta alak ri xubi'ij?” cacha
chike. 26 Yey cakaxi'ij kib cakabi'ij: “Xa
achijab xetakaw re” ma conoje ri tinamit
caquich'obo ri Juan e jun k'alajisanel re ri
Dios» xecha chiquiwach.

27Xquibi'ij c'u che ri Jesus:

—Na keta'am taj —xecha'.

Ec'u riJesus xubi'ij chique:

«Jec'uri'lal, ri'in na cambi'ij ta che alak
china ya'yom panuk'ab can'an tak wa'.

Ri c'ambal na'oj paquiwi queb alabo
quichak' quib

28 »Yey chiwach ralak ¢sa' que'elawi wa'?
C'o jun achi e c'o ca'ib uc'ajol y xubi'ij che
jun chique: “Nuc'ajol, jat wak'ij pa chac, ma
can'an numolonic re uva.”

29 »Ruc'ajol xuc'ul uwach: “Na cuaj taj”
xcha'. Pero c'ate na xujalc'atij runa'oj y
xe'ec pa ruchac rukaw. 30 Tec'uchiri', rachi
xkib ruc' ri jun chic uc'ajol y xubi'ij che
pacha' ri xubi'ij che ri ratzixel.

»Ec'u rala xuc'ul uwach: “Utz ri!, tat,
quin'ec parichac” xcha'. Yey na xe'ecta c'u
ri'»

31 Xutz'onoj c'u ri Jesus chique ri e aj
wach:

—Chiwach ralak, ¢china nawi chique wa
ca'ib alabo e xu'an ri caraj ri quikaw? —
xcha'.

Xquibi'jj c'urique:

—E ri nabe —xecha'.

Ec'uriJesus xubi'ij chique:

«Pakatzij wi cambi'ij chiwe: E raj tz'onol
puak re tojonicT y rixokib na chom ta ri
quibinic quisilabic, e rique ri nabe nenare'
queboc chupa rutakanic ri Dios chiwach
ralak. 32 Ma ri Juan Aj Ya'l Bautismo xc'un
chiwach ralak, xolu'c'utu' su'anic cajeki'
alak chi jusuc' che ruwachulew, yey ralak
na xcoj ta alak. No'j c'u raj tz'onol puak
re tojonic y rixokib na chom ta ri quibinic
quisilabic, rique xquicojo. Ec'u ralak, tob
xil alak wa', na xjalc'atij ta ri na'oj alak cha'
cacoj alak rutzij.

Ri c'ambal na'oj paquiwi raj chac itzel
quiwachlibal
(Mr. 12:1-12; Lc. 20:9-19)

33 »Tape alak wa jun chic c'ambal na'oj:
C'o jun achi rajaw jun ulew. Ec'u rire xu'an
tico'n re uva chwach. Xusut rij ruc' coral,
xuc'ot jun luwar pa cayitz' wiruwa'alriuva
y Xuyac jun ja naj uwi' re chajibal re. Xuya
c'u can pa tunulic chique jujun aj chaquib.
Tec'uchiri!, xe'ec naj.

34 »Echiri' xopon ruk'ijol ri molonic, xebu-
tak lo jujun raj chaquib cha' caquitz'onoj
chique raj tunulel ri takalic cuc'ul rire che
ri molonic. 35 No'j raj tunulel xequichap raj
chaquib ebutakom lok. Lic xqui'an c'ax che
jun chique, xquicamisaj jun chic y c'o jun
chic xqui'an pa'baj.

36 »Ec'u ri rajaw xebutak tanchi lo mas aj
chaquib, yey wa' mas e q'ui chwa ri xebu-
tak lo nabe. Ewi raj tunulel je tanchi la'
xqui'ano pacha' ri xqui'an chique ri e nabe.

37»Q'uisbal c'ure, rirajawritico'n e xutak
lo ruc'ajol cuc' raj tunulel, ma xuch'obo:
Caquic'ul na chi utz wa nuc'ajol.

38 »No'j raj tunulel echiri' xquil uwach
ruc'ajol, jewa' xquibi'ij chiquiwach: “Wa' e
uc'ajol ri rajaw rulew, ri cu'ana na rajaw

T 21:31 “Raj tz'onol puak re tojonic”: Quil “cobrador de impuestos” pa vocabulario.

we xcam rukaw. Jo' je'’kacamisaj cha' rulew
cu'an can ke'oj” xecha'.

39 »Ewi xquichapo, xquesaj bi chupa wa'
wu'lew y xquicamisaj» xcha ri Jesus.

40 Tec'uchiri', xutz'onoj chique ri e aj
wach:

—~Chiwach ralak, echiri' cac'un ri rajaw
rulew, ;sa' nawi cu'an chique raj tunulel? —
xcha'.

41 Rique xquic'ul uwach:

—Na cucuy ta c'ana quimac. Cusach na
c'u quiwach ri itzel quiwachlibal y cuya
tanchiri rulew pa tunulic chique jujun chic
aj chaquib, yey rique caquiya na ri molonic
che chupa ruk'ijol —xcha'.

42 Tec'uchiri', xubi'jj ri Jesus chique:

—¢Na ajilam ta neba ralak ri tz'ibital can

chupa Ruch'a'tem ri Dios? Ma jewa' cubi'ij:
E rabaj c'akital can cuma raj yacal ja,
eabajwa'licxajawaxic cha' catiqui'lorija.®
Wa' e ri Dios Kajawxel x'anaw re
yri'oj lic cacam kanima' che Sal. 118:22-23
cacha'.
43 Ec'u uwari'che cambi'ij che alak: Ca-
majataj na c'u che alak rutakanic ri Dios
y caya'taj chique jujun chic tinamit cha'
cuyarijik'obalil caraj ri Dios che rutakanic.
44 China c'uri catzak puwi la' la'haj, lic c'ax
ri cuc'ulumaj; yey we rabaj catzak puwi
junok, ri' xa jumul cusach uwach —xcha'.

45 Echiri' ri nimak e aj chacunel pa Rocho
Dios cuc' ri fariseos xquita tak ri c'ambal
na'oj xutzijoj ri Jesus, xquimaj usuc' chiquij
rique xbi'x wi wa'. 46 Ruma c'u ri' wa', lic
xcaj caquichap ri Jesus; no'j e xquixi'ij quib
chique ri tinamit ma rique caquich'obo ri
Jesus e jun k'alajisanel re ri Dios.

22

Ri c'ambal na'oj puwi jun nimak'ij re
c'ulaniquil

1Ri Jesus xujek tanchic cactutun ruc' tak
c'ambal na'oj chiquiwach, jewa' xubi'ij:

2 «Ri cu'ana chupa rutakanic ri Dios peti-
nak chila' chicaj e pacha' ri xuc'ulumaj jun
rey echiri' xu'an jun nimalaj nimak'ij re
ruc'ulaniquil ruc'ajol.

3 »Echiri' xopon ri k'ij re ri c'ulaniquil, ri
rey xebutak biriraj chaquib cuc' ri esiq'uim
pa ri c'ulaniquil cha' que'quibi'ij chique
quepetic, pero rique na xcaj taj xepetic.

4 »Ewi Xebutak tanchi ubi jujun chic raj
chaquib, xubi'jj bi chique: “Chibi'ij chique
ri esiq'uim chic: Ri kajaw uyijbam chi
ronoje ri wa'im; tak ri nawilo'ib y tak
ri mek' eti'o'jirisam chic, ya xecamisaxic.
Ronoje c'u ri' yijbital chic. Peta c'u alak ri'
pa rinimak'jj re c'ulaniquil” quixcha'.

9 21:42 Is. 28:16

5 »No'j ri esiq'uim chic, na xeboc ta il che.
Jun chique xe'rila ri rulew, jun chic xe'ec
pa c'ayij. 6 Yey jujun chic xequichap ri raj
chaquib rirey, lic xqui'an c'ax chique y jela’
xXequicamisaj.

7 »Ec'uchiri' xuta wa' ri rey, lic xpe roy-
owal che. Xebutak c'u bi rusoldados re
que'quisacha quiwach ri e camisanel y
que'quiporoj ri quitinamit.

8 »Tec'uchiri', xubi'ijj chique ri raj
chaquib:  “Ronoje vyijbital chi che ri
c'ulaniquil; no'j c'u ri esiq'uim nabe, na
takal ta chi chique queboc pa ri nimak'ij.
9 Jix c'u ri' wo'ora pa tak nimabe y
chebisiq'uij lo pa ri c'ulaniquil janipa tak
ri winak quebiriko” xcha'.

10 »Xebel c'u bi ri raj chaquib pa tak be y
xequimol lo quichi' conoje tak ri winak xe-
quiriko xa tob e chinok; jec'uri'la’ ri luwar
pa ca'an wi ri c'ulaniquil xnoj che winak
c'ac' esiq'uim. 11 Ec'uchiri', xoc birireyy
xeril ri esiq'uim chic. Xril c'u jun achi c'o
chiri' y na ucojom ta ruk'u' re c'ulaniquil.

12 »Xubi'ij c'u che: “Wamigo, ¢cha'taj xa-
toc lo wara we na acojom ta rak'u' re
c'ulaniquil?” xcha'. No'j rachi na xch'aw ta
q'uenok.

13 »Ectuchiri', xubi'jj ri rey chique ri quen-
iman chwa ri mexa: “Wa jun achi na
uwikom tarib, chiyutu tak ri rakan y ruk'ab
y chic'aka bi pa ri k'eku'm. Chiri' c'uri' cok'
wiy cakich'ich' wi ruwire™ xcha'.

14 »Ma tob lic e q'ui ri esiq'uim, xa e jujun
ri echa'tal chique» xcha riJesus.

Ritz'onobal puwiri tojonic ca'anic
(Mr. 12:13-17; Lc. 20:20-26)

15 Xebel c'u bi ri fariseos chiri'
y xquich'a'tibej chiquiwach su'anic
caquic'am upariJesus ruc' tak ri cubi'ij cha'
caquicoj umac. 16Xequitak c'u biri quitijo'n
rique junam cuc' jujun chique ri quitakem
ri rey Herodes. Ec'u rique xquibi'ij che ri
Jesus:

—Lal tijonel, ri'oj keta'am lic katzij ri
cabi'ij la y lic jusuc' cac'utun la chwi ri be
re ri Dios. Yey na caxi'ij tane ib la che
tak ri caquibi'ij ri ticawex; ma rilal junam
quiwach quebil la conoje, tob c'o quiwach o
na jinta quiwach. 17 Bi'ij c'u la chike: ¢Usuc'
nawi caka'an tojonic che ri nimalaj takanel
re Roma™ o na usuc' taj? —xecha'.

18 Ri Jesus, ruma reta'am ri retzelal
quic'u'x, jewa' xubi'ij chique:

—iXa queb palaj alak! ¢Su'chac cac'am
alak nupa? 19 C'utu pe alak chwe juna meyo
re ca'an tojonic ruc' —xcha'.

Ec'uchiri', xquic'ut jun denario che.

20 Ec'u ri Jesus xutz'onoj chique:

*

—¢China re wa c'axwach y china re wa
bi'aj c'o chwach wa meyo? —xcha'.

21Rique xquic'ul uwach:

—Rerinimalaj takanel re Roma —xecha'.

Xubi'ij c'u ri Jesus chique:

—VYa'a alak che ri nimalaj takanel re
Roma janipa ri takal che rire, yey ya'a c'u
alak che ri Dios janipa ri takal che ri Dios —
xcha'.

22 Echiri' xquita wa!, lic xcam canima'
che. Xquiya c'u can ri Jesus y xebec.

Ritz'onobal puwiri c'astajibal
(Mr. 12:18-27; Lc. 20:27-40)

23 Chupa c'u 1a' la jun k'ij, xec'un ruc' ri
Jesus jujun chique ri saduceos, ri caquibi'ij
na jinta c'astajibal chique ri ecaminak.
Xquitz'onoj c'u che ri Jests, 24 jewa'
xquibi'ij:

—Lal tijonel, ri Moisés xubi'ij canok: “We
c'o juna achi xcamic yey na e jinta can
ralc'o'al, ec'u ri' ruchak' cac'uli' ruc' rixok
malca'n canok y jec'ula' quec'oji' ralc'o'al
ruc' pubi' ri ratz xcamic”® xcha'.

25 »Julaj e c'o wukub achijab quichak' quib
xejeki' chikaxo'l. Ri nabe chique xc'uli'ic
yey ec'u ri' wa' Xxcamic y na e jinta can
ralc'o'al ruc' ri rixokil. Ewi ruca'm xc'uli'
ruc' rixok malca'n canok. 26 Jela' c'u ri'
ruca'm xcamic y na e jinta can ralc'o'al
ruc' rixok. Yey je tanchi la' xuc'ulumaj
rurox, rucaj y chiquijujunal ri wukub achi-
jab. 27 Q'uisbal c'u re, e xcam rixok.

28 »Chupa c'u ruk'ijol ri c'astajibal, ¢chi-
nok chique ri wukub achijab cu'ana rachijil
rixok? Ma conoje xec'uli' ruc' —xecha'.

29Ri Jesus xuc'ul uwach:

—Ralak lic sachinak alak, ma na majom
ta alak usuc' Ruch'a'temri Dios y ruchuk'ab
ri Dios. 30 Ma echiri' quec'astaj lo ri ecami-
nak, na quec'uli' ta chic yey na quequiya ta
chi ne ri calc'o'al pa c'ulaniquil; quebu'ana
c'u pacha' ri dngeles re ri Dios chila' chicaj,
ma ri dngeles na quec'uli' taj. 31 Yey puwi
ri c'astajibal que ri ecaminak, ¢na ajilam
ta neba alak rubi'im ri Dios echiri' xubi'ij:
32 “In ri Dios re ri Abraham, re ri Isaac y
re ri Jacob”?* Yey ri Dios na e ta Dios que
ri ecaminak, ma e Dios que ri e c'aslict —
xcha'.

33 Echiri' xquita wa', ri winak lic xcam
canima' che tak ruc'utunic.

Ri tz'onobal puwi ri tzijpixab mds chira-
Jjawaxic
(Mr. 12:28-34)
3¢ Ri fariseos xquimol quib echiri'
xXqueta'maj ri saduceos na xquirik ta chi
uc'ulic uwach ri Jesus.

© 22:24 Dt. 25:5-6 ¥ 22:32 Ex. 3:6,

35 C'o c'u jun chique raj c'utunel re ri
tzijpixab xraj xuc'am upa ri Jesus, jewa'
xutz'onoj che:

36 —Lal tijonel, chupa Rutzij Upixab ri
Dios, ¢pachique ri takanic mds chirajawaxic?
—xcha'.

37Ri Jesus xubi'ij che:

—“C'ax chana'a ra Dios Kajawxel ruc'
ronoje awanima', ruc' ronoje ac'u'x y ruc'
ronoje ana'oj.”* 3% Wa' e nabe tzijpixab
lic chirajawaxic y e uc'u'xibal Rutzij Up-
ixab ri Dios. 39 Yey ruca'm jewa' cubi'ij:
“C'ax chana'a rawatz-achak' jela' pacha' ri
c'ax cana' awib ri'at.”® 40 Ucabichal wa' e
uc'u'xibal Rutzij Upixab ri Dios tz'ibital can
ruma ri Moisés y cuma ri k'alajisanelab —
xcha'.

Sa'ruwach Rucha'o'n lo ri Dios
(Mr. 12:35-37; Lc. 20:41-44)

41 Ec'uchiri' c'a quimolom quib ri
fariseos, riJesus xutz'onoj chique:

42 —ssa' ri cach'ob alak chwi ri Cristo,
Rucha'o'n lo ri Dios? ¢China che upetebem
wilorire? —xcha'.

Xquic'ul c'u uwach:

—Eralc'o'al canrirey David —xecha'.

43 Ec'uchiri!, ri Jesus xutz'onoj chique:

—¢Cha'taj cabi'x che ri Cristo e ralc'o'al
can ri David? Ma ruma ri Ruxlabixel ri
Dios, ri David xubi'ij “Wajawal” che ri Cristo
echiri' rire xubi'ij:

44 Ri Dios Kajawxel xubi'ij che ri Wajawal:
“Chat-tz'ula pa nuwiquik'ab,
y chawoye'ej na ri k'ij
echiri' quebenuya ri tzel quebilow awe
chuxe' rawakan” Sal. 110:1
xcha'.
45 Ec'u ri David cubi'ij “Wajawal” che
Rucha'o'n lo ri Dios. ¢Su'be c'u ri' cabi'xic
e Ralc'o'al canrirey David?¥ —xcha'.

46Y na jinta junok xrikow uc'ulic uwach.
Chwi c'u ri' 1a' 1a jun K'ij, conoje caquixi'ij
quib caqui'an tz'onobal che.

23

Ri Jesus cuk'alajisaj tak ri quimac ri
fariseosy raj c'utunelre ritzijpixab
(Mr. 12:38-40; Lc. 11:37-54; 20:45-47)

1 Ec'uchiri', ri Jesus xubi'ij chique ri
winak y chique rutijo'n:

2 «Raj c'utunel re ri tzijpixab y ri fariseos
ya'tal paquik'ab caquik'alajisaj tak rutzi-
jpixab can ri Moisés. 3 Ruma c'u ri', ri'ix
chi'ana janipa ri caquibi'ij puwi wa tzi-
jpixab; no'j mi'an c'u iwe'ix ri na utz taj
caqui'an rique, ma junwi ri caqui'an rique
chwa ri caquic'utu.

© 22:37 Dt.6:5 ¥ 22:39 Lv. 19:18

4»Ri quitakanic rique e pacha' nimak tak
eka'n lic al y lic c'ayew ruc'axic; quequitak
c'u ri winak cha' caquekaj bi yey rique na
cacaj tane c'ana queto'b ruc' wa'.

5 »Ronoje tak ri caqui'ano xew e cha' que-
bilitaj cuma ri winak. Caqui'an che quib
pacha' lic e jusuc' chwach ri Dios; ruma c'u
la', e ri quifilacterias™ ximital chucurusil ri
quipalaj y che ri quik'ab, lic caqui'an nim
che; yeytakricordon carabab cheriquik'u',
caqui'an lic naj rakan che. ¢ Pa tak ri sin-
agogas y pa tak wa'im, lic e cuc'ul quic'u'x
quetz'uyi' chupa ri tz'ulibal que ri lic c'o
quiwach. 7Yeylic cuc'ul quic'u'x caya' rutzil
quiwach pa quebilitaj wi y cabi'x chique:
“iLal tijonel!”

8 »Ec'u ri'ix miwoy'ej cabi'x “jLal tijonel!”
chiwe, ma xa jun ri tijonel iwe, wa' e ri
Cristo. Yey ruma Rire xixu'an iwatz-ichak'
iwib. 9 Mibi'ij “Nukaw” che junok wara che
ruwachulew, ma xa jun Rikaw c'olic,ywa'e
Rikaw c'o chila' chicaj. 10 Miya luwar cabi'x
“iLal Aj C'amal Kawach!” chiwe, ma xa jun
ri Aj C'amal Iwach, wa' e ri Cristo.

11 »Ec'u ri c'o uwach chixo'libal ri'ix e
chuya'a rib cu'an nimanel iwe'ix. 12 Ma
chinarilic cu'an nim cherib, ri Dios cukasaj
uwa uk'ij; no'j chinaricu'an ch'uti'n cherib,
ri Dios cuyac uk'ij.

13 »iLic c'u tok'o' wach ralak alak aj
c'utunel re ri tzijpixab y alak fariseos! Xa
queb palaj alak! E tz'apim alak ri oquibal re
rutakanic ri Dios petinak chila' chicaj cha'
na jinta c'o queboc bi; ma na coc tane ubi
ralak y na caya tane alakluwar chique jujun
chic queboc bi.

14 »iLic tok'o' wach ralak alak aj c'utunel
re ri tzijpixab y alak fariseos! Xa queb
palaj alak! Ma camaj alak ri cocho rixokib
e malca'nib. Yey cha' na cak'alajin ta ri na
utz taj ca'an alak, e cawererej alak unimal
ch'abal echiri' ca'an alak orar. Ruma c'u
wa ca'an alak, lic unimal c'axc'olil cac'ul na
alak echiri' cak'at tzij pawi' alak ruma ri
Dios.

15 »iLic tok'o' wach ralak alak aj cutunel
reritzijpixaby alak fariseos! jXa queb palaj
alak! Ralak cak'axuj alak uwi tak mar y
cabinibej alak tak ri luwar che ruwachulew
cha' juna ticawex cu'an tijo'n alak. Yey
echiri' u'anom chi tijo'n alak, ca'an alak
che ri ticawex calaj mds itzel uwachlibal
chiwach ralak.

16 »Lic tok'o' wach ralak alak pacha' potz'
c'amal quiwach jujun chic, ma cabi'ij alak:
“We c'o junok cujiquiba' uwach juna tzij
pa rubi' ri Rocho Dios, ri' na chirajawaxic
ta che cu'an ri ubi'im; no'j we cujiquiba’

1 22:45 Wara cak'alajin wi, Rucha'o'n lo ri Dios na xew ta e jun achi ralc'o'al

uwach juna tzij pa rubi' ri oro re ri Rocho
Dios, ri' chirajawaxic che cu'an janipa ri
ubi'im” cacha alak.

17 »iNa jinta na'oj alak y alak potz'!
¢Pachique ri més c'o uwach? (Eriorooe
ri Rocho Dios, ri cu'an santo che ri oro?
18 Jenewa' ri cabi'ij ralak: “We c'o junok
cujiquiba' uwach juna tzij pa rubi' raltar,
na chirajawaxic ta che cu'an ri ubi'im; no'j
we cujiquiba' uwach juna tzij pa rubi' ri
kasa'n c'o chwi raltar, ri' chirajawaxic che
cu'an janipa ri ubi'im” cacha alak.

19 »iSachinak ri na'oj alak y alak potz"
¢Pachique ri mds c'o uwach? ¢E ri kasa'n o
e raltar ri cu'an santo che ri kasa'n? 20 Ma
china ri cujiquiba' uwach juna tzij pa rubi'
raltar, ri' na xew ta cu'an pa rubi' raltar,
ma cu'an pa rubi' ronoje ri c'o chwi ral-
tar. 21 Jec'ula', china ri cujiquiba' uwach
juna tzij pa rubi' ri Rocho Dios, na xew
ta cu'an pa rubi' ri Rocho Dios, ma ri' e
cu'an tzij pa rubi' ri Dios, ri Jun jekel chiri'.
22 Jec'ula', china ri cujiquiba' uwach juna
tzij pa rubi' ri caj, ri' cu'an pa rubi' ri
tz'ulibal pa catakan wi ri Dios y cu'an pa
rubi'riJun tz'ul chupa.

23 »jLic tok'o' wach ralak alak aj c'utunel
reritzijpixaby alak fariseos! jXa queb palaj
alak! Ma caya alak che ri Dios ri diezmo
alakreriarweno, rerianixy rericominox.
No'j na coc ta alak il che ruc'u'xibal ri Tzij
Pixab re ri Dios: Wa' e ri ca'an alak ri usuc!,
ri cac'ut alak ri c'axna'bal c'u'x alak chique
jujun chic y ri cacubi' c'u'x alak ruc' ri Dios.
Lic chirajawaxic c'u ri' ca'an alak tak wa',
junam ruc' ri caya ri diezmo alak.

24 »jAlak pacha' potz' c'amal quiwach ju-
jun chic! Marica'an alak e pacha' junok lic
cuchajij rib cha' na cubik' tubi tob xa juna
ralco us, pero cubik' bi ri nimak tak awaj
pacha'ri camello.

25 »iLic tok'o' wach ralak alak aj c'utunel
re ri tzijpixab y alak fariseos! iXa queb
palaj alak! Ma xew cach'aj alak chi utz ri
rij ri vaso y ri lak, pero na coc ta alak il
che uch'ajic rupa. Jec'uri'la' ralak lic coc
alak il che ri josk'inic re ri cuerpo, pero lic
c'o ch'ulil pa anima' alak ruma relek' y ri
na usuc' taj 'anom alak. 26 jRilal fariseo, lal
potz'! Nabe na ch'ajalaruparivaso yrilak;
jec'uri'la' cu'an chom rupa y ririj.

27 »iLic tok'o' wach ralak alak aj c'utunel
re ri tzijpixab y alak fariseos! iXa queb
palaj alak! Ma ralak alak pacha' mukubal
que anima' xew 'anom sak che ri rij; chom
catzu'nic, no'j c'u rupa nojinak che quibakil
anima' y che uq'uiyal ch'ul. 28 Jec'ula' ri
'anom ralak, ma ri binic silabic alak e quili-
tajic pacha' lic jusuc' chiquiwach ri winak;

no'j xa queb palaj alak, ma ri c'u'x alak
nojinak che uq'uiyal ch'ulil.

29»jLic tok'o' wach alak aj c'utunel re ri tz-
ijpixab y alak fariseos! jXa queb palaj alak!
Ma cayac alak chomilaj mukubal chique
ri k'alajisanelab re ojertan y cawik alak ri
mukubal que ri ticawex lic jusuc' xebinic.
30 Yey cabi'ij c'u alak: “We ta oj c'o chi
ri'oj echiri' xec'asi' ri kati'-kamam ojertan,
na caka'an ta ke'oj ri' cuc' ri xecamisan ri
k'alajisanelab” cacha alak. Pero jna e ta
c'ana u'anom! 31 Ruc' c'u ri catajin alak
che u'anic, cak'alajinic alak calc'o'al can ri
xecamisan que ri k'alajisanelab. 32 iQ'uisa
c'u alak u'anic ri' ri na utz taj xquijek lo
u'anic ri chu'kaw alak ojertan!t

33 »jRalak pacha' alak jupuk chi cumatz!
¢Su'anic quesaj ib alak chuxe' ri k'atbal tzij
re ri Dios echiri' cutak bi alak chi xibalba'?
34 E uwari'che ri'in quebenutak lo uc' alak
k'alajisanelab, waj chac lic c'o quina'oj y aj
c'utunel re Rutzij Upixab ri Dios. Pero ralak
quecamisaj alak jujun chiquerique. Ec'one
ri quecamisaj alak chwa cruz, jujun chic ca-
jich'alak quipa pa tak sinagogas y jujun chic
queternabej alak ruc' c'axc'obic pa tak tina-
mit. 35 Ruma c'u ri' cape pawi' alak ronoje
ri c'axc'obic takal chique ri xecamisan
que rachijab jusuc' xebinic, ujekebem lo
chwi rucamic ri Abel® ri jun ala lic jusuc',
c'a chwa rucamic ri Zacarias,® ruc'ajol ri
Berequias, ri xcamisaj alak chuxo'l raltar y
ri Rocho Dios. 36 Pakatzij wi cambi'ij che
alak: Ronojewa' cape paquiwiriwinakec'o
wak'ij ora» xcha'.

RiJesus cok' puwiri tinamit Jerusalem
(Lc. 13:34-35)

37 Tec'uchiri!, xubi'ij:

«jJerusalem, Jerusalem, ri'ix quebicamisaj
ri k'alajisanelab y quebi'an pa'baj janipa ri
ebutakom lo ri Dios iwuc'! E ri'in, uq'uiyal
laj lic xuaj xinmol quichi' riwalc'o'al ri'ix,
jela' pacha' cu'an juna ati' ac' chique tak
ruwi'ch echiri' cumol quichi' chuxe' tak
ruxic'; pero ri'ix na xiwaj ta q'uenok.

38 »Chitape c'ut: C'o jun K'ij ri iwocho
ri'ix cawulix canok. 39 Cambi'ij c'u chiwe
ri'ix: Chwi c'u wo'ora na quiwil ta chi c'ana
nuwach ri'in c'a echiri' copon na ruk'ijol
quibi'ij ri'ix:

Lic nim uk'jj ri jun petinak
chupa rubi' ri Dios Kajawxel
quixcha'.»

Sal. 118:26

24
Ri Jesus cach'a't chwi ruwulixic ri Rocho
Dios
(Mr. 13:1-2; Lc. 21:5-6)

T 23:32 Ri quichu-quikaw ojertan xequicamisaj tak ri k'alajisanelab re ri Dios; jec'ula’ ri fariseos xquitzucuj rucamic ri

Jests. ¥ 23:35 Gn.4:8 ¢ 23:35 2Cr. 24:20-21

1Echiri' xel biriJesus pari Rocho Dios yey
e ri' que'ec, xekib rutijo'n ruc' re caquic'ut
che, ruchomalil ri nimak tak ja re ri Rocho
Dios.”

2Ec'uriJesus xuc'ul uwach:

—¢Quiwil ri'ix ronoje wa'? Pakatzij wi
cambi'ij chiwe, wara na cacanaj ta chi
can juna abaj puwi juna chic, ma ronoje
cawulixic —xcha'.

Tak ri
ruwachulew
(Mr. 13:3-23; Lc. 21:7-24)

3 Tec'uchiri', xebopon chwa ri juyub
Olivos. Yey echiri' xtz'uyi' ri Jesus, xekib
rutijo'n ruc', y ec'u la' xa quituquel xquijek
caquitz'onoj che:

—Bi'jj co la chike, ¢jampa nawi cu'ana tak
ri'wa'? ¢Yey sa'ri c'utubal re ri c'uniballay
reri q'uisbal re ruwachulew? —xecha'.

4Ec'uri Jesus xuc'ul uwach:

«Lic chichajij iwib cha' na jinta junok
casocow iwe'ix. 5 Ma lic e q'ui ri ticawex
quec'unic y xa caquichik'imaj uwach
ri nubi!, jewa' caquibi'ij: “In ri Cristo,
Rucha'o'n lo ri Dios” quecha'. Y lic e q'ui
ri quesocotaj cuma rique.

6 »Quita c'uri' c'o ch'a'oj jewa'y c'o ch'a'oj
jela'. Mixi'ij c'u iwib che, ma lic chira-
jawaxic wi cu'ana tak wa'; no'j na e ta wa'
ri q'uisbal re ruwachulew. 7 Ma e c'o tina-
mit queyactaj chiquij jujun chic tinamit y
e c'o takanelab queyactaj chiquij jujun chic
takanelab. Cape c'u numic y yabil yey cu'an
tak cabrakan che uq'uiyal luwar. 8 Ronoje
wa' e jekebal re tak ri c'axc'obic cac'unic.

9»Ec'uchiri', quixya' ri'ix pa tak c'axc'obic
y quixcamisaxic; yey conoje tak ri tinamit
cheruwachulew lic tzel quixquilo rumaico-
jom ri nubi'. 10 Chupa tak la' 1a' k'ij, lic e
q'ui ri caquesaj quib chirij ri Dios, caquijek
lic tzel caquil quib chiquiwach y caquic'ayij
quib chiquiwach.

11 »Lic e qui ri k'alajisanelab xa e
socoso'nel queyactajic y lic e q'ui ri winak
quesocotaj cuma rique. 12 Ruma cu
ruq'uiyaric tak uwach ri mac, lic e q'ui ri
cak'ob ri rutzil c'u'xaj pa canima'. 13 China
c'urilic cuchuk'ubej rib chwach tak wa' wa
c'axc'obic c'a chupa ri q'uisbal re, e ri' ri
cacolobetajic.

14 »Yey wa Utzilaj Tzij re rutakanic ri Dios
catzijox na chique ruq'uiyal quiwach tak ri
ticawex e c'o che ruwachulew cha' conoje
caqueta'maj c'uri' wa'; tec'uchiri', cac'unlo
ri q'uisbal re ruwachulew.

15 »E uwari'che echiri' quiwil ri'ix ri lic
ch'ul y lic q'uixbal uwach caya' chupa ri

c'utubal re ri q'uishal re

24:1 “Rinimak takjare ri Rocho Dios”: Quil “templo” pa vocabulario.

Luwar Santo, jela' pacha' ri xutz'ibaj can ri
k'alajisanel Daniel;* (china c'u ri cajilan re
wa!, chumaja usuc'), 18ec'urie c'o pa tak ri
luwar re Judea chebanimaj ubi chwa tak ri
juyub. 17 China c'u ri ¢'o lo chwi ri rocho,
makaj ne lo che uc'amic bi ubitak re pa ja.
18Yey chinari c'o 1o pa juyub, matzelej ne lo
che uc'amic bi ruk'u' re pisbal rij.

19 »Chupa tak c'u la' la k'ij, lic tok'o' qui-
wachri e yewa' ixokib y ri quetz'umtisanic.
20 Lic c'u chitz'onoj che ri Dios cha' echiri'
quixanimaj bi, na e ta uk'ijol echiri' c'ax
tew y c'o jabi yey na chupa tane juna k'jj
re uxlanibal. %! Ma cac'un c'u jun unimal
c'axc'obic, wa' na u'anom ta c'ana julajok
chwi lo ri jekebal ruwachulew y na cu'ana
ta chi ne c'ana julajok. 22 We ta ri Kakaw
Dios na cuk'atij ta tak la' la k'ij re runimal
c'axc'obic, ri' na jinta junok cac'asi' canok;
pero ruma c'u c'ax quebuna' ri ebucha'om,
cuk'atij ruk'ijol wa'.

23»We c'o c'ujunok ri' cabi'n chiwe: “jChi-
wilape', wara c'o wiri Cristo!” o “jChiwilape',
le' c'olic!”, mixoc il che. 24 Ma quec'un ri
caqui'an “Cristo” che quib y ri caqui'an “e
k'alajisanelab re ri Dios” che quib, pero xa
e socoso'nel. Ec'u rique caqui'an nimak
tak c'utubal y milagros re quesocoso'n ruc',
yey c'o ne pa sak quesocotaj jujun chique ri
ebucha'om ri Dios.

25 »Chita c'u ri' ma ximbi'ij wa' chiwe ri'ix
echiri' c'amaja' ne cu'ana'. 26 E uwari'che
tob cabi'x chiwe: “Chiwilape', le' ri Cristo
c'o pa ri luwar catz'intz'otic”, mix'ec che
rilic. Tob ne cabi'x chiwe: “Chiwilape', le'
ri Cristo c'o lo pa ja”, mixoc il che. 27 Ma
jela' pacha' echiri' cayoc' ca'n ruxe' caj pa
relebal lo ri k'ij y quilitaj c'a putzakibal ri
k'ij, jela' cu'an ruc'unibal Ralaxel Chiquixo'l
Ticawex. 28 Ma lic cak'alajin ruc'unibal
chiquiwach conoje ri winak; e jela' pacha'
lic cak'alajin pa c'o wi juna caminak, ma
puwi wa' caquimol wi quib tak ri cuch.

Ruc'unibal Ralaxel Chiquixo'l Ticawex
(Mr. 13:24-37; Lc. 21:25-36; 17:25-36;
12:41-48)

29 »Xew cu quic'ow ri c'axc'obic chupa
tak la' la k'ij, cu'an k'eku'm uwach ri k'ij,
ri ic' na cuya ta chi ruwonibal, ri ch'umil
quetzak lo che ruwa caj yey conoje ri c'o
quichuk'ab che ruwa caj queyiquiyo'xic.
30Ec'uchiri', quilitaj che ruwa caj ri c'utubal
re ruc'unibal Ralaxel Chiquixo'l Ticawex.
Conoje c'uruq'uiyal quiwach tak ri ticawex
e c'o che ruwachulew quebok'ic y caquil
c'u Ralaxel Chiquixo'l Ticawex cac'un lo

9 24:15 Dn. 9:27;11:31; 12:11 T 24:17

Ruwi ri cocho raj Israel ojertan tak'aj uwi', yey wa' curik uchac re anabal oracién, re quiwa'bal y re quiwarabal chak'ab

echiri'lic cabucbutic. I 24:20 “Uk'ijol echiri' c'ax tew y c'o jab”: Quil “invierno” pa vocabulario. ¢ 24:30 Dn. 7:13;

Ap. 1:7

pa sutz' chwa ri caj ruc' ruchuk'ab y ruc'
runimal uchomalil.* 3! Quebutak c'u ru
&ngeles ruc' unimal uch'awibal trompeta re
caquimol quichi' conoje ri ebucha'om ri
Dios pa tak ronoje luwar che rucajchal ra-
jlibal ruwachulew.$

32 »E chimaja ri jun c'ambal na'oj puwi
ri che' re higo: Echiri' cujek catux lo
c'ac' uk'ab y cujek c'ut catux ruxak, ruma
c'u la' quiweta'maj xa nakaj chi c'o wi lo
ruk'ijol echiri' cabucbutic y na jinta jab.**
33 Jec'uri'la' ri'ix, echiri' quiwilo cu'ana
ronoje tak wa', chiweta'maj c'u ri' xa nakaj
chi c'o wi lo ruk'ijol ruc'unibal Ralaxel
Chiquixo'l Ticawex. 34 Pakatzij wi cambi'ij
chiwe: E c'o ticawex che tak la' la k'ij na
quecam tana we na caquil tubi ronoje wa'.
35Ruwa caj yruwachulew xa casach uwach,
no'j tak ri nuch'a'tem na casach ta uwach.

36 »Ec'u chwi ruk'ijol y ru'orayil wa', na
jintajunok eta'mayom re; na queta'am tane
ri &ngeles e c'o chila' chicaj, ma xew ri
Nukaw eta'mayom re. 37 Ma jela' pacha' ri
xu'an chupa tak ri k'ij re ri Noé, jela' cu'ana
pa ruc'unibal Ralaxel Chiquixo'l Ticawex.
38 Ma chupa tak la' la k'ij echiri' c'amaja’
caperiunimaljab, tak ri winak xew caquitij
quiwa, caquitij quiya', quec'uliic y que-
quiya ri calc'o'al pa c'ulaniquil. Ec'u que-
tajin ri' che u'aniquil echiri' xopon ruk'ijol
xoc bi ri Noé chupa ri nimalaj barco. 39 Na
xquina'bej tane ri xpe paquiwi!, c'ate c'u
xquina'o xc'un lo ri unimal jab; ri ya' xe-
buc'am bi ri winak y xecam c'u conoje.
Jec'ula' cu'ano echiri' cac'un tanchi Ralaxel
Chiquixo'l Ticawex, ma xakic'ate't cac'unic.

40 »Chupa c'u 1a' 1a k'ij, c'o cu'ana wi e c'o
queb achijab chwa juyub; jun cac'am biy ri
jun chic caya'i' canok. 41 0 e c'o queb ixokib
junam queque'nic, jun c'u cac'am bi y ri jun
chic caya'i' canok. 42Lic cut mawar iwach
ri'ix, ma na iweta'am ta ru'orayil ruc'unibal
ri Iwajawal.

43 »Ec'u chiweta'maj wa': Juna achi ra-
jaw ja we ta careta'maj ri ora echiri' co-
pon relek'om, ri' na cawar ta q'uenok y
na cuya ta luwar coc relek'om pa ri ro-
cho. 44 E uwari'che ri'ix chiyijba' iwib che
ruc'unibal Ralaxel Chiquixo'l Ticawex, ma
c'axtaj cac'unic echiri' na jinta ina'bem.

Riaj chac cachacun chiutzyriaj chacna
cachacun ta chi utz
45 »¢Chinok chiwe e pacha' juna aj chac
lic jusuc' y c'o una'oj, ri ya'om puk'ab que-
butzuk chupa ru'orayil conoje ri e c'o pa
rocho rupatrén? 46 Lic c'u nim uk'ij ralaxic
ri' ri aj chac we xc'un lo rupatron, colu'rika'

§ 24:31 “Rucajchal rajlibal ruwachulew”: Wa' que'elawi pa norte, pa sur, pa relebal k'ij y putzakibal k'ij.

“Ruk'ijol echiri' cabucbutic y na jinta jab”: Quil “verano” pa vocabulario.
ri che' re olivo ri cacoj chupa ri candil cha' cawon ri mecha.

catajin che u'anic ruchac. 47 Ma pakatzij
wi cambi'ij chiwe: Rupatrén cu'ana takanel
che rire puwironoje rubitak re.

48 »No'j we wa' wa jun aj chac cu'an ri na
utz taj y cubi'ij c'u paranima': “Ri nupatrén
c'amaja' catzelej lok” 49 y cujek c'u que-
buch'ayrirach aj chaquib; yey ec'urire xew
cawa'ic y cak'abar cuc' k'aba'relab, ¢sa' c'u
ri' ri cuc'ulumaj? 50 Cac'un lo ri' rupatrén
chuparik'ij yrioraechiri' wa'wa aj chacna
roye'em taj. 51 Cuk'at c'u tzij ri' puwi ri raj
chacylic cuya pa c'ax junam cuc'ri xa queb
quipalaj, chiri' curi' cok' wiy cakich'ich' wi
ruwire'.

25

Ric'ambal na'oj paquiwilajuj k'apoj alito

1 »Ri cu'ana pa rutakanic ri Dios petinak
chila' chicaj, e jela' pacha' ri xquic'ulumaj
lajuj k'apoj alito echiri' xquic'am bi ri
quicandil y xebec pa jun c'ulaniquil re
que'quic'ulu rala cac'uli'ic. 2E c'o c'u wo'ob
chique lic c'o quina'oj y ri wo'ob chic na
jinta quina'oj.

3 »Ri wo'ob na jinta quina'oj xquic'am bi
ri quicandil, pero na xquic'am tubi aceite re
caquinojisaj tanchic.™ 4 Ec'u ri c'o quina'oj
quinojisam biriquicandil che aceite, yey pa
rewi cuc'a'am aceite pa jun chic c'olibal.

5 Ec'u rala cac'uli'ic xmayin che ri
roponic. Ruma c'u ri', ralito xquijeko
queyuxc'a'tic y xoc lo quiwaram.

6 »Pa tiquil ak'ab c'ut, xtataj jun
casiq'uinic, jewa' cubi'ij: “jRala xc'unic!
iChixela lo che uc'ulic!” 7 Conoje c'u ri
k'apoj alito xeyactajic y xquijek uyijbaxic
ri quicandil.

8 »Ec'u ri wo'ob alito na jinta quina'oj
jewa' xquibi'ij chique ri lic c'o quina'oj:
“Chiya'a jubik' kaceite che ri c'o iwuc' ri'ix,
ma ri kacandil ri'oj catajin uchupic.”

9»No'j riwo'ob chicjewa' xquic'ul uwach:
“We cakaya iwe ri'ix, na cu'an ta ri' ke
konoje. Ji'tzucuyj c'u iwe'ix pa cac'ayix wiy
chilok'o"”

10 »Ec'uchiri' ebelinak bi ri wo'ob che
ulok'ic aceite, xc'un lo rala. Ralito c'o
quina'oj, ri quiyijbam chi pan ri quican-
dil, xeboc junam ruc' rala pa c'ulaniquil y
xtz'apix c'ulo ri puerta.

11 »Tec'uchiri', xetzelej lo ri wo'ob alito y
xech'aw apanok: “Kajawal, kajawal, jaka lo
la ri puerta chike.”

12 »Ec'u rala cac'uli'ic xuc'ul lo uwach:
“Pakatzij wi cambi'ij chiwe: Na weta'am ta
c'ana iwach.”

*
24:32

*
25:3 Erojertan e aceite 'anom ruc' ruwach

13 »Mawar c'u iwach ri' ri'ix, ma na
iweta'am tane ruk'ijol y ru'orayil echiri'
cac'un lo Ralaxel Chiquixo'l Ticawex.

Ri c'ambal na'oj puwi tak ri uya'om ri
Dios pakak'ab

14 »Ri cu'ana pa rutakanic ri Dios peti-
nak chila' chicaj, e pacha' ri xu'an jun
achi echiri' xe'ec pa jun luwar lic naj; xe-
busiq'uij c'u ri raj chaquib y xuya can
rupuak paquik'ab. 15 Che jun xuya can
wo'ob mil, che jun chic xuya can ca'ib mil
y che jun chic xuya can mil. Wa xya'
can chique e chirij ri caquich'ij uchacuxic.
Ec'uchiri', xe'ec naj.

16 »Ec'uraj chacxc'amaw can riwo'ob mil,
xu'anuc'ayruc'yjela'xuch'ac chiwo'ob mil
puwi'. 17Jec'ula' xu'an ri xc'amaw can queb
mil, xuch'ac chi queb mil puwi'. 18 No'j ri
xc'amaw can jun mil, xuc'ot jun jul y chupa
wa' xrewaj ri puak ya'tal puk'ab ruma ri
rajaw.

19 »Ic'owinak chi c'u uq'uiyal k'ij, xtzelej
tanchilori cajaw raj chaquib y xutz'onoj c'u
chique sa' ri xqui'an ruc' rupuak. 20 Nabe
xopon ri raj chac ri uc'amom can wo'ob
mil. Xuya c'u che ri rajaw ri wo'ob mil
chic xuch'ac puwi ri ya'om can che y jewa'
xubi'ij: “Wajaw, ri' ri wo'ob mil xXya can la
chwe yri' chiwo'obmil, wa'exinch'ac puwi
ri xya can la chwe” xcha'.

21 »Ri rajaw xubi'ij c'u che: “Utz ri', ri'at
at utzilaj waj chac y lic at jusuc'; ma jusuc'
xachacuj ri xa jubik' ya'tal can pak'ab. E
uwari'che wo'ora lic q'ui ri canya pak'ab.
Chatocok y chatqui'cota wuc" xcha'.

22 »Tec'uchiri', xopon raj chac ri uc'amom
can ca'ib mil y xubi'ij che: “Wajawal, ri' ri
ca'ib mil xya can la chwe y ri' chi ca'ib mil
canya che'la, wa' e xinch'ac puwi ri xya can
la chwe” xcha'.

23 »Ri rajaw xubi'ij c'u che: “Utz ri', at
utzilaj waj chac y lic at jusuc'; ma jusuc'
xachacuyj ri xa jubik' ya'tal can pak'ab. E
uwari'che wo'ora lic q'ui ri canya pak'ab.
Chatocok y lic chatqui'cota wuc"” xcha'.

24 »Ec'uchiri', xopon ri jun chic aj chac ri
ya'om can xa jun mil che, y jewa' xubi'ij
che ri rajaw: “Wajaw, ri'in weta'am lal jun
achi lic titz'itic, ma ca'an la molonic pa na
awaninak ta wi la yey camolon ne la pa na
jinta jopopem wi la. 25 E uwari'che ri'in lic
xinxi'ij wib. Xin'ec c'ut y xinmuk ri puak la
pulew. Ri'rimil ya'om can la chwe, ma ela”
xcha'.

26 »Ri rajaw xubi'ij che: “At jun waj chac
lic na utz taj y at xepu. We xach'obo can'an
molonic pa na in awaninak ta wi yey can-
mol pa na jinta nujopopem wi, 27 xa'ya'a ta
c'u ri' ri nupuak pa juna banco cha' echiri'
quintzelejlok, canc'ul ri nupuak junam ruc'
ruch'acom chic” xcha'.

28 »Tec'uchiri', xubi'ij chique jujun chicraj
chac e c'o chiri": “Chimaja che wa jun aj
chac ri mil c'o ruc' y chiya'a che ri c'o lajuj
mil ruc'. 29 Ma china ri lic q'ui c'o ruc',
caya'i' mas che y jela' cac'oji' ne uwi' ri c'o
ruc'. No'j ri na jinta c'o ruc', camaj ne che
ri xa jubik' c'o ruc'. 30 Ec'u wa' wa jun aj
chacnajintauchac,ji'c'aka biparik'eku'm;
chiri' c'uri' cok' wiy cakich'ich'wiruwi're"
xcha'.

Rik'atbal tzij paquiwi tak ri tinamit

31 »Echiri' Ralaxel Chiquixo'l Ticawex
cac'un ruc' runimal uchuk'ab cuc' conoje
ri santowilaj &ngeles, catz'uyi' na cu ri'
chupa ri chomilaj tz'ulibal re rutakanic.
32 Conoje tak c'u ri tinamit che ruwachulew
caquimol quib chwach y Rire cujach quipa
chiquijujunal, jela' pacha' cu'an juna
chajinel queberesaj ri bexex chiquixo'l
ri caprux. 33 Quebuya c'u ri bexex
puwiquik'ab Rire yey ri caprux quebuya
pumox.

34 »Ec'uchiri', ri rey cubi'ij chique ri e
c'o puwiquik'ab Rire: “jChixpetok! jLic nim
ik'ij iwalaxic ri'ix! Chixoc c'u chupa ru-
takanic ri Dios y chic'ulu janipa ri uyi-
jbam chi pan chiwe chwi lo ri jekebal re
ruwachulew. 35 Ma xinc'oji' pa numic y ri'ix
xiya nuwa; xinc'oji' pa tzajin chi' y ri'ix xiya
numik'ina'; xintzucuj pa quincanaj can wi
y ri'ix xinic'ul pa iwocho. 36 Na jinta co
nuk'u' y ri'ix xiya nuk'u'; xinc'oji' pa ya-
bil y xixe'bina wuc'; xinc'oji' pa cércel y
xini'wila" cacha'.

37 »Ec'u ri e jusuc' echiri' caquita wa,
jewa' caquibi'ij: “Kajawal, ¢jampala' xkil la
lal c'o la pa numic y xkaya wa la? ¢Jam-
pala' xkil la lal c'o la pa tzajin chi' y xkaya
mik'ina' la? 38 ;Jampala' xkil la catzucuyj la
pa cacanaj can wi la y xkac'ul la pa kocho?
¢Jampala' xkil la na jinta k'u' la y xkaya k'u'
la? 39 sJampala’ xkil la lal yewa' o c'o la pa
carcel yey xe'kila la?” quecha'.

40»Y rirey cuc'ul uwach chique: “Pakatzij
wi cambi'ij chiwe: Ronoje clurixi'an chique
wa watz-nuchak' na jinta co quiwach, chwe
ri'in xi'an wi” cacha'.

41 »Ectuchiri', cubi'ij ri rey chique rie c'o
pumox: “Ri'ixitzel iwachlibal, chixela wuc';
quix'ec c'u chupa ri ak' na cachup ta chic, ri
yijbital chi pan che ritzel winak cuc' conoje
ru angeles eteran chirij. 42 Ma ri'in xinc'oji'
pa numic yey ri'ix na xiya ta nuwa; xinc'oji'
patzajin chi!, yeyri'ix na xiya ta numik'ina'.
43 Xintzucuj pa quincanaj can wi, yey ri'ix
na xinic'ul ta pa iwocho. Na jinta co nuk'u',
yey ri'ix na xiya ta nuk'u'. Xinc'oji' pa yabil
yxinc'oji' pa cércel, yey ri'ix na xini'wila taj”
cacha'.

44 »Ectuchiri!, caquibi'ij rique che: “Ka-
jawal, ¢jampala' xKkil la canum la yey catza-
jin chi' la? ¢Jampala' xKkil la catzucuj la pa
cacanaj can wi la? ¢Jampala' xkil la na jinta
k'u'la? ;Jampala' xkil la lal yewa' o c'o la pa
carcel, yey ri'oj na xkanimaj tala?” quecha'.

45 »Ri rey cuc'ul c'u uwach chique:
“Pakatzij wi cambi'ij chiwe: Ronoje ri na
xi'an ta chique wa watz-nuchak' na jinta co
quiwach, chwe ri'in na xi'an ta wi” cacha'.

46 »Conoje c'u ri' wa' quebec pa ri
c'axc'obic na jinta utakexic, no'j ri e jusuc'
quebec pa ri c'aslemal na jinta utakexic»
xchariJesus.

26

Ri e aj wach re ri tinamit caquich'a'tibej
su'anic caquichap ri Jesus

(Mr. 14:1-2; Lc. 22:1-2; Jn. 11:45-53)

1Echiri' ri Jesus xuq'uis ubi'xiquil ronoje

wa', jewa' xubi'ij chique rutijo'n: 2 «Ri'ix
iweta'am pa queb k'ij cac'un lo ri nimak'ij
Pascua; chupa c'u ri' wa nimak'ij, Ralaxel
Chiquixo'l Ticawex caya' pa camic chwa
cruz» xcha'.

3 Ec'u ri nimak e aj chacunel pa Ro-
cho Dios cuc' raj c'utunel re ri tzijpixab y
ri nimak winak e aj wach re ri tinamit,
xquimol quib che ruwa ja re ri palacio re
ri Caifés, ri cajawal raj chacunel pa Ro-
cho Dios. 4 Chiri' xquich'a'tibej chiquiwach
su'anic caquichap ri Jesus ruc' socoso'nic re
caquicamisaj. 5 Xquibi'ij c'u chiquiwach:
«Na caka'an ta pa ri nimak'ij cha' ri tinamit
na quetucuc ta ruma wa'» xecha'.

Jun ixok cuk'ej cunabal qui' ruxlab
chu'jolomri Jests
(Mr. 14:3-9; Jn. 12:1-8)

6 Ri Jesus c'o pa ri tinamit Betania chiro-
cho ri Simon, ri jun xc'oji' ri yabil lepra che.
7 Xc'un c'u jun ixok ruc'a'am jun c'olibal
nojinak che cunabal lic qui' ruxlab y lic q'ui
rajil. Xkib cluruc'riJesus y xuk'ej ri cunabal
chu'jolom echiri' Rire tz'ul chwa ri mexa.

8 Echiri' xquil wa'rutijo'n, lic xpe coyowal
che y jewa' xquibi'ij chiquiwach:

—c¢Su'chac wa cunabal xtz'ilo'xic? 9 Ma ri
licusuc' e ta xc'ayix wa' chi uq'uiyal puak, y
ruc' c'uri' queto' ri niba'ib —xecha'.

10 Ec'u ri Jesus reta'am sa' ri caquibi'ij
chiquiwach; ruma c'u ri', jewa' xubi'ij
chique:

—c¢Su'chac quixch'a't chirij ri xu'an
wi'xok? Ma ri xu'an chwe e jun utzilaj chac.
11Riniba'ib ela'xakie c'oiwuc'; no'jri'inna
xaki ta in c'o iwuc'. 12 Yey wa xu'an wi'xok
echiri' xuk'ej wa cunabal panuwi', wa' re
uyijbaxic pan ri nucuerpo re ri mukubal

we.* 13 Pakatzij wi cambi'ij chiwe: Pa

tak catzijox wi wa Utzilaj Tzij che ronoje
ruwachulew, cacuxtax c'u wi'xok ruma ri
xu'ano —xcha'.

Ri Judas cuc'ayij ri Jestis
(Mr: 14:10-11; Lc. 22:3-6)

14Jun c'u chiqueri cablajuj utijo'nriJesus,
Judas aj Iscariot rubi', xe'ec cuc' ri nimak e
aj chacunel pa Rocho Dios 15y jewa' xubi'ij
chique:

—¢Sa'ri caya alak chwe we canya ri Jesus
pak'ab alak? —xcha'. Ec'u rique xquibi'ij
caquitoj treinta sakil puak re plata che.

16 Chwi c'u ri!, ri Judas xujek utzucuxic
su'anic cuya ri Jesus paquik'ab.

Ri Jesus cutij ri cena re Pascua cuc' ri
cablajuj utijo'n

(Mr. 14:12-25; Lc. 22:7-23; Jn. 13:21-30; 1
Co. 11:23-26)

17 Chupa c'u ri nabe Kk'ij re ri nimak'ij
echiri' catij ri pam na jinta levadura che,
rutijo'nriJesus xekib ruc' y xquitz'onoj che:

—¢Paca'aj wila que'kayijba' wiri cenare
ri nimak'ij Pascua? —xecha'.

18 Ri Jesus xubi'ij c'u chique:

—]Jix pa ri tinamit y chila' qui'rika jun
achi; chibi'ij c'u che: “Ri tijonel ke'oj jewa'
cubi'ij: Ri nuk'ijol ri'in xa nakaj chi c'o wu-
lok, y chupa ri ocho la can'an wi ri nimak'jj
Pascua junam cuc' ri nutijo'n” —xcha'.

19 Rutijo'n ri Jesus e xqui'ano jela' pacha'
ri xebutak Rire che, xe'quiyijba' c'u ri cena
re ri nimak'ij Pascua.

20 Echiri' xoc rak'ab, ri Jesus xoc chwa
ri mexa junam cuc' ri cablajuj utijo'n.
21 Ec'uchiri' quewa'ic, ri Jesus xubi'ij
chique:

—Pakatzij wi cambi'ij chiwe:
chiwe ri'ix cac'ayin we —xcha'.

22 Ec'uchiri!, rutijo'n lic xebuchap bis y
xquijek chiquijujunal caquitz'onoj che:

—Kajawal, ;c'axtaj in ri'? —quecha'.

23 Ri Jesus xuc'ul uwach:

—E ri cumu'lo rupam junam wuc' chupa
ri lak, e ri' ri cac'ayin we ri'in. 24 Pakatzij
wi Ralaxel Chiquixo'l Ticawex e catajin che
ric'owibexicjaniparitz'ibital can puwiRire
chupa Ruch'a'tem ri Dios. Pero jlic tok'o'
uwach rachi cac'ayin re! E ne mds utz che
wa'chi tamaji xalaxic —xcha'.

25 Ec'uchiri', xch'aw ri Judas, ri jun
cuc'ayij ri Jesus, jewa' xubi'ij:

—Wajawal, c'axtaj in ri'? —xcha'.

Ri Jesus xuc'ul uwach:

—Are'; at xatbi'n re —xcha'.

26 Xalok' c'u ri' quewa'ic, ri Jesds xuc'am
ri pam y xutioxij che ri Dios. Tec'uchiri'
xuwech'o, xujach chique rutijo'n y jecluwa’
xubi'ij:

C'o jun

*
26:12 Echiri' cacam junok, raj judi'ab cacatinisaj ri cuerpo y caquicoj cunabal qui' ruxlab che.

—Chic'ama' y chitija', ma e nucuerpo wa'
—xcha'.

27 Tec'uchiri' xuc'am ri c'olibal c'o vino
chupa, xutioxij che ri Dios, xuya chique y
jec'uwa' xubi'ij:

—Chitija iwonoje chuchi' wa' wa c'olibal
c'o vino chupa, 28 ma e nuquiq'uel wa',
ri caturuw na cuma uq'uiyal ticawex re
cuybal quimac, yey e cujiquiba' uwach ri
c'ac' tzij.* 29Y cambi'ij c'u chiwe: Chwi
wo'ora na cantij ta chi ruwa'al uva c'ate
qui'ntija tanchi junam iwuc' chupa ruk'ijol
rutakanic ri Nukaw —xcha'.

Ri Jesus cuk'alajisaj ri cu'an ri Pedro
echiri' carewaj we reta'am uwach
(Mr. 14:26-31; Lc. 22:31-34; Jn. 13:36-38)

30 Echiri' xquiq'uis ubixoxic ri bix,t xebec
chwa ri juyub Olivos. 31 Ectuchiri!, ri Jesus
xubi'ij chique:

—Wak'ab iwonoje ri'ix quiwesaj na iwib
chwij, ma e pacha' cubi'jj Ruch'a'tem ri
Dios:

Cancamisaj raj chajinel

y tak rubexex caquiquich bi quib Zac. 13:7
cacha'.

32 No'j echiri' quinc'astaj lo chiquixo'l ri
ecaminak, quinnabej bi chiwach c'a Galilea
—xcha'.

33Ec'uri Pedro xuc'ul uwach:

—Tob ne conoje caquesaj quib chi'ij la,
ri'in na can'an ta c'ana wa' —xcha'.

34Yey ri Jests xuc'ul uwach:

—Pakatzij wi cambi'ij chawe: Wa jun
ak'ab echiri' c'amaja' ne cabixon ri teren,
ri'at oxlaj chic abi'im na aweta'am ta
nuwach —xcha'.

35 Xubi'ij c'u ri Pedro che:

—Tob ne chirajawaxic quincam junam
uc' la, ri'in na canwewaj taj weta'am wach
la —xcha'. Jec'ula' ri' xquibi'ij conoje ru-
tijo'n.

RiJesuscu'an orar pariwerta Getsemani
(Mr. 14:32-42; Lc. 22:39-46)

36 Tectuchiri', ri Jesus xebuc'am bi rutijo'n
pa jun luwar Getsemani rubi', y xubi'ij c'u
chique:

—Chixtz'ula can wara, no'j ri'in qui'n'ana
orar chile' apanok —xcha'.

37 Yey xebuc'am c'u bi ri Pedro y ri queb
uc'ajol ri Zebedeo ruc'. Y xujek c'u ri'
lic cabisonic y lic cac'axc'ob ri ranima'.
38 Ec'uchiri', xubi'ij chique:

—C'o jun unimal bis re camic chinuc'u'x.
Chixc'ola can wara; mixwaric, e lic chi'ana
orar wuc'—xcha'.

39 Tec'uchiri', Rire xkib chi pan jubik'
chwach, xuxucuba' rib y xukasaj umejelem
c'a chu'lew, y xu'an c'u orar, jewa' xubi'ij:

9 26:28 Jer. 31:31-34

«Lal Nukaw, 'ana co la ri' chincolobej co
la cha' na quinic'ow ta chupa wa' wa
c'axc'obic. No'j na e ta c'u chu'ana ri cuaj
ri'in, ma e chu'ana janipa ri ca'aj Rilal»
xcha'.

40 Tectuchiri!, xtzelej lo pa e c'o wi can
rutijo'n y xebo'lu'rika' quewaric. Xubi'ij c'u
che ri Pedro:

—¢Lic cami na xich'jj ta c'ana ri waram
cha' qui'an orar wuc!, tob tane xa juna ora?
41 Mixwar c'ut ylic chi'ana orar cha' quich'ij
uchuk'abric'ambalipa capetic. Pakatzij wi,
lic cacha ic'u'x che u'anic ri utz, pero wa'lic
c'ayew chiwe ma e riiti'jil na jinta ucowil —
xcha'.

42 Xe'ec tanchi chucalaj, xu'ana orar,
jewa' xubi'ij:

«Lal Nukaw, we lic chirajawaxic

quinic'ow na che wa c'axc'obic, e chu'ana

c'uri'janipari ca'aj Rilal» xcha'.

43 Tec'uchiri', xtzelej tanchi lo cuc' ru-
tijo'n y xebo'lu'rika' quewaric, ma ri qui-
wach lic na cucuy ta chi ri waram.

44 Xebuya tanchi canok y xu'ana orar
churox laj, yey e mismo ri xutz'onoj che ri
Dios.

45 Ec'uchiri', xe'ec tanchi pa e c'o wi can
rutijo'n y xubi'ij chique:

—¢C'a quixwar cami ri' ri'ix? ¢C'a quix-
uxlanic? Ma e wa' xopon ru'orayil cha'
Ralaxel Chiquixo'l Ticawex caya' paquik'ab
raj maquib. 46 jChixwa'lijok! {jo'! Ma ri
cac'ayin weri'in e la' xc'unic —xcha'.

Cachap biriJestis
(Mr. 14:43-50; Lc. 22:47-53; Jn. 18:1-11)

47 C'a cach'a't ne ri Jesus echiri' xc'un lo
ri Judas, jun chique ri cablajuj utijo'n. Ec'u
rire erachbilam lo uq'uiyal winak cuc'a'am
lo espaday che'. Tak wa' etakom lo cuma ri
nimak e aj chacunel pa Rocho Diosy cumari
nimak winak re ritinamit. 48 Ec'uriJudas, ri
caya'w bire paquik'ab, ubi'im chilo chique
su'anic caqueta'maj china ri caquichapo,
jewa' ubiim: «E ri jun cantz'ub uchi', e ri'
rire. Chapa c'u bi alak.»

49 Xkib c'u ri Judas ruc' ri Jests y xuya
rutzil uwach, xubi'ij che:

—Wajawal —xcha'. Y xutz'ub uchi'.

50 Ec'uri Jesus xubi'ij che:

—Wamigo, ¢sa' ri cola'ana'? —xcha'.

Tec'uchiri', =xekib ri winak ruc'
xquichapo cha' caquic'am bi pa k'atbal tzij.

51C'o c'u jun chique ri e c'o ruc' ri Jesus,
xresaj loru espada y xujochij bi jun uxiquin
riraj chac ri cajawal raj chacunel pa Rocho
Dios.

52Ec'uri Jesus xubi'ij che:

—Chac'olo ra espada chupa ruc'olibal;
ma conoje ri quech'o'jin ruc' espada, ruc'

t 26:30 Q'uisbal re ri cena re Pascua, ri e aj judi'ab caquibixoj ri Salmos 115-118.

espada quecamic. 33 ;Na aweta'am ta cami,
we ta cuaj ri'in cantz'onoj che ri Nukaw
wo'ora, Rire quebutak lo juna cablajuj le-
gionest re dngeles wuc'? 54 No'j we ta e
xin'an ri', ¢su'anic c'u ri' cu'ana janipa ri
cubi'ij Ruch'a'tem ri Dios panuwi ri'in? —
xcha'. 55 Ec'uchiri', xubi'ij chique ri solda-
dos:

—c¢Su'chac petinak alak ruc' espada y
che'? ;Petinak cami alak che uc'amic bi
juna elek'om? Wa petinak lok ronoje k'ij
wa' c'ut in tz'uyimak chiwach alak, e la'
quinc'utun pa ri Rocho Dios. ¢Su'chac cu ri'
c'a e la' quino'lchapa alak? 56 No'j jec'uwa'
cu'ano cha' e cu'ana ri quik'alajisam can
ri k'alajisanelab pa Ruch'a'tem ri Dios —
xcha'.

Tec'uchiri', conoje rutijo'n xebanimajic y
jela' xquiya can ri Jesus.

Ri Jesus c'o chiquiwach raj K'atal tzij e aj
judi'ab

(Mr. 14:53-65; Lc. 22:54, 66-71; Jn. 18:12-
14, 19-24)

57 Ri xechapaw bi ri Jesus xquic'am bi
chwach ri Caifds, ri cajawal raj chacunel
pa Rocho Dios, pa quimolom wi quib raj
c'utunel re ri tzijpixab y ri nimak winak re
ri tinamit.

58 Ec'u ri Pedro xa naj teran pan chirij ri
Jesus, jela' xe'ela che ruwa ja re ri rocho ri
cajawal raj chacunel pa Rocho Dios. Xoc c'u
biy xe'tz'ula cuc'ri e chajinel cha' carilo sa'
ri cuq'uisbej ronoje wa'.

59 Ri nimak e aj chacunel pa Rocho
Dios cuc' tak ri nimak winak y conoje ri
uchapom wi rib ri k'atbal tzij, caquitzucuj
su'anic caquitz'ak uchi' ri Jesus cha' jela'
utz cak'at tzij re camic puwi'. 60 No'j na
jinta c'o xquirik chirij, tob uq'uiyal winak
xquinuc' rak'ubal chirij. Tec'uchiri', xebo-
ponnaca'ibxe'quitz'aka uchi' ruc' rak'ubal,
61jewa' xquibi'ij:

—Wa' wa'chi jewa' xubi'ij: “Ri'in c'o
panuk'ab canwulij ri Rocho Dios y xa pa
oxib k'ij canyac tanchic” —xecha'.

62 Ewi ri cajawal raj chacunel pa Rocho
Dios xyactajic y xubi'ij che ri Jesus:

—¢E cami la' na jinta c'ana cabi'ij ri'at?
¢Sa' c'uri cac'ulubej uwach puwi wa queta-
jin che ucojic chawij? —xcha'.

63 No'j ri Jesis na jinta c'o xubi'ij.
Ec'uchiri', jewa' xubi'ij ri cajawal raj
chacunel pa Rocho Dios:

—Chabi'ij chupa rubi' ri Dios c'aslic, we
ri'at at ri Cristo, Ruc'ajol ri Dios —xcha'.

64 Ri Jesus xubi'ij che:

—Are', e ri xbi'jj la. Y cambi'ijj c'u
che onoje alak: Quil na c'u alak Ralaxel
Chiquixo'l Ticawex tz'ul puwiquik'ab ri

I 26:53 Jun legion e c'o wakib mil soldados che.

Dios, ri lic c'o unimal uchuk'ab yey quil c'u
alakri' echiri' cac'unlo pa sutz' chwari caj*
—xcha'.

65 Ec'u ri cajawal raj chacunel pa Rocho
Dios xurich'jj ruk'u' y xubi'ij:

—Wa' wa'chilic xmacun chirij ri Dios ruc'
wa xubi'ij. {Najinta chi uchac més e aj cojol
umac! Ma lic e la' xta alak xubi'ij ri na takal
ta che. 66 ;sa' c'u ri' cabi'ij ralak che? —
xcha'.

Rique xquibi'ij:

—Lic chirij umac y takal c'u che ca-
camisaxic —xecha'.

67 Ewi e c'o jujun xquijek caquichubaj
rupalaj y lic caqui'an pa t'o'y. E c'o jujun
chic xquipach' k'ab chupalaj 68 y caquibi'ij
che:

—AtriCristo, Rucha'o'nloriDios, jchana'ij
pe c'u ri' china xch'ayaw awe! —quecha
che.

Ri Pedro cubi'ij na reta'am ta uwach ri
Jests

(Mr. 14:66-72; Lc. 22:55-62; Jn. 18:15-18,
25-27)

69 Ec'u ri Pedro tz'ul che ruwa ja echiri'
jun ali aj chac xkib ruc' y xubi'ij che:

—Rilal lal jun chique ri eteran chirij ri
Jesus, rijun aj Galilea —xcha'.

70 No'j ri Pedro xrewaj chiquiwach
conoje, jewa' xubi'ij:

—Ri'innaweta'amtane sa' puwi' catch'a't
wi—xcha'.

T1Ec'uri'quelbiriPedro chuchi'ri puerta
yey xilitaj ruma jun chic ali aj chac, y wa'li
jewa' xubi'ij chique ri e c'o chiri":

—Wa' wa jun achi e jun chique ri eteran
chirij riJesusri aj Nazaret —xcha'.

72Ri Pedro xrewaj tanchic y lic xujiquiba'
uwach ubi'xiquil:

—Ri'in na weta'am ta c'ana uwach la'
la'chi —xcha'.

73Jok'otaj cturi', rie c'o chiri' xekib ruc' ri
Pedro y xquibi'ij che:

—Pakatzij wi rilal lal jun chique rutijo'n;
ma lic k'alaj, ri cach'a't la e junam ruc' ri
quech'a't rique —xecha'.

74 Ec'u ri Pedro xujek ubi'xiquil itzel tak
tzij y lic xujiquiba' uwach, xubi'ij:

—Ri'in na weta'am ta c'ana uwach la'
la'chi —xcha'.

Xew xuq'uis ubi'xiquil wa', xbixon lo ri
teren. 75 Ectuchiri', xc'un lo chuc'u'x ri Pe-
dro ri xbi'x lo che ruma ri Jesus: «C'amaja’
ne cabixonriteren, ri'at oxlaj chic abi'im na
aweta'am ta nuwach.» Ewi xel bi ri Pedro
chiri' y lic xok'ic ruma ruc'axc'olil uc'u'x.

© 26:64 Dn.7:13; Ap. 1:7

27

RiJesus caya'i' chwach ri takanel Pilato
(Mr. 15:1; Lc. 23:1-5; Jn. 18:28-40)

1 Echiri' xsakiric, conoje ri nimak e aj
chacunel pa Rocho Dios cuc' ri nimak winak
re ri tinamit, xqui'an tzij chiquiwach puwi
ri caqui'ano cha' cak'at tzij re camic puwi
ri Jesus. 2 Yutum c'u ri Jesus, xquic'am biy
xe'quiya'a chwach ri takanel Poncio Pilato.

Ri Judas cucamisaj rib
3 Ri Judas ri xc'ayin re ri Jesus, echiri'
xrilo xk'at tzij re camic puwi ri Jesus, lic
xoc chuc'u'x ri xu'ano. Xe'ec c'ut y xutzelej
ri treinta sakil puak chique ri nimak e aj
chacunel pa Rocho Dios y chique ri nimak
winak. 4Xubi'ij c'u chique:
—Ri'in lic in macuninak, ma xinc'ayij pa
camic jun achina jinta umac —xcha'.
Pero rique xquibi'ij che:
—Na jinta ke ri'oj che la'; la' amac ri'at —
xecha'.
5 Ectuchiri', ri Judas xu'c'aka can ri puak
pariRocho Dios y xe'ec c'ut xu'jitz'aj rib.
6Ri nimak e aj chacunel pa ri Rocho Dios
xe'quimolo ri puak y xquibi'ij: «Wa' wa
puak na ube ta q'uenok cakaya pa ri caxa
re kasa'n, ma wa' rajil uquiq'uel jun achi»
xecha'.
7Tec'uchiri', xqui'an tzij chiquiwach cha'
ruc' wa' wa puak caquilok' juch'akap ulew
rubi' “Luwar re ri aj tz'akal xok'o'l”, cha'
cu'ana jun luwar re mukubal que rina e ta
aj Israel. 8 Ruma c'u la', la jun ulew c'a e
ubi'wak'ij ora “Luwar re quic"”. 9Ec'uxu'an
pacha' ri tz'ibital can ruma ri k'alajisanel
Jeremias paRuch'a'tem riDios, pa cubi'ij wi:
Xquic'am c'u ri treinta sakil puak,
ma e rajil ri' cojotal cuma raj Israel.
10Y ruc' c'u wa puak,
xquilok' rijun luwar rubi' “Luwar re ri
aj tz'akal xok'o'”,
jela' pacha'ri ubi'im lo ri Dios chwe.
11:12-13; Jer. 19:1-2; 32:6-9

Catz'ak uchi' ri Jesus chwach ri takanel
Pilato
(Mr. 15:2-5; Jn. 18:33-40)

11 Ec'uchiri' xc'am bi ri Jesus chwach ri
takanel Pilato, rire xutz'onoj che ri Jesus:

—¢Lal cami ri' ri rey que raj judi'ab? —
xcha'.

Ri Jesus xubi'j che:

—Lal cabi'n la re —xcha'.

12 Yey echiri' ri nimak e aj chacunel pa
Rocho Dios cuc' ri nimak winak re Israel
xquitz'ak uchi' ri Jesus, Rire na xuc'ul ta
c'ana uwach ri caquibi'ij rique.

13 Ruma c'u ri', ri Pilato xutz'onoj che ri
Jesus:

—¢Na cata ta cami la janipa ri caquibi'ij
chi'ijla? —xcha'.

Zac.

14 Pero ri Jesus na xuc'ul ta c'ana uwach;
ruma c'uri', ri takanellic xcam ranima' che.

Cak'at tzij re camic puwiri Jests
(Mr. 15:6-20; Lc. 23:13-25; Jn. 19:1-16)

15 Chupa c'u ri nimak'ij Pascua, ri takanel
romano xex cu'an wi cuyolopij bi jun
chique ri e c'o pa cércel, yey e ri winak
quecha'wic china ri cacaj cayolopix bi.
16 C'o c'u jun achi pa cércel lic eta'matal
uwach, Barrabds rubi'.

17 Ec'uchiri' ri winak quimolom chi quib,
ri Pilato xutz'onoj chique:

—¢China ri quiwaj ri'ix canyolopij bi, e
ri Barrabds o e ri Jesus, ri cabi'x che “e
ri Cristo”, Rucha'o'n lo ri Dios? —xcha'.
18 Xutz'onoj c'u wa' ma reta'am e c'o jujun
c'ax quic'u'x chirij riJesus, y xaruma cu ri'
quiya'om ri Jesus chwach.

19 Ectuchiri' tz'ul ri Pilato pa ri k'atbal tzij,
ririxokil xutak ubi'xiquil che: «Mac'o ma'an
la che wa jun achijusuc' ubinic usilabic, ma
wak'ij lic cabison nuc'u'x ruma xin'an jun
wachic' puwi rire yey lic xibibal uwach ri
xinwachic'aj» xcha'.

20 No'j ri nimak e aj chacunel pa Ro-
cho Dios cuc' tak ri nimak winak re Israel
xquicoj pa quijolom ri uq'uiyal winak cha'
e caquitz'onoj cayolopix bi ri Barrabds yey
e cacamisax riJesus.

21 Ri takanel xch'a't tanchi cuc' ri winak,
jewa' xutz'onoj chique:

—¢China chique wa
canyolopij bi? —xcha'.

Rique xquibi'ij:

—E yolopij bi la ri Barrabds —xecha'.

22 Tec'uchiri', xutz'onoj ri Pilato chique:

—¢Yey sa' c'u ri' can'an che ri Jesus, ri
cabi'x che “eri Cristo”, Rucha'o'n lo ri Dios?
—xcha'.

Conoje xquic'ul uwach:

—ijCamisax chwa cruz! —xecha'.

23 Ec'u ri' ri Pilato xubi'ij chique:

—¢Sa' c'urumac u'anom? —xcha'.

Pero ri winak mds co xesiq'uinic:

—ijCamisax chwa cruz! —xecha'.

24 Ri Pilato xrilo na jinta cutikoj cu'an
mas tz'onobal chique ma mds ne quetucuc
ri winak; ruma c'u ri', xutak uc'amic ya'y
ec'ula' chiquiwach ri winak xuch'aj ruk'ab,
y jewa' xubi'ij:

—Na jinta c'u numac ri'in che rucamic
wa'chi jusuc' rubinic, ma wa' imac ri'ix —
xcha'.

25 Conoje c'u ri winak xquic'ul uwach,
jewa' xquibi'ij:

—Ri'oj cuc!' ri kalc'o'al cakaya kib chuxe!'
rucamic rire —xecha'.

26 Ewi ri Pilato xuyolopij bi ri Barrabds.
Tec'uchiri', xtakan che cajich' upa ri
Jests y xuya paquik'ab ri soldados cha'
caquicamisaj chwa cruz.

ca'ib quiwaj

27 Ec'uchiri!, ri soldados re ri takanel
xquic'am bi ri Jesus pa ri palacio y xquimol
c'u quichi' conoje ri soldados cha' caquisut
rij. 28 Xquesaj c'u bi ruk'u' y xquirip
jun manta chirij yey wa' cakcoj catzu'nic.
29 Che rujolom xquicoj jun corona pach'um
ruc' q'uix y xquiya jucutaj tani pa ruk'ab
uwiquik'ab. Tec'uchiri', xexuqui' chwach y
xquijek uch'amixic, jewa' caquibi'ij che:

—iNim uk'ij ri rey que raj judi'ab! —
quecha'.

30 Yey xquichubaj rupalaj, xquimaj c'u
ri jucutaj tani puk'ab y ruc' la' xquich'ay
rujolom. 31 Echiri' xquitanaba' uch'amixic,
Xquesaj ri manta quiripom chirij y xquicoj
tanchi ruk'u'. Tec'uchiri', xquic'am bi re
que'quicamisaj chwa cruz.

RucamicriJesus chwari cruz
(Mr. 15:21-41; Lc. 23:26-49; Jn. 19:17-30)

32 Echiri' catajin quelic bi, xquic'ul jun
achi aj Cirene, Simén rubi', y xquitak che
cutelej bi ri cruz re ri Jesus. 33 Ec'uchiri!,
xebopon pa ri luwar Golgota rubi', wa'
que'elawi “luwar re ubakil ujolom anima'.
34 Xquiya c'u che ri Jesus vinagre yijbam
ruc' ak'eslic c'a; pero Rire echiri' xuna' wa',
na xraj taj xutijo.

35 Echiri' quiya'om chi ri Jests chwa ri
cruz, ri soldados ruc' jun sorteo xquijach
quib puwi ruk'u'. Jec'ula' e xu'ana pacha'
rubi'im lo ri k'alajisanel chupa Ruch'a'tem
riDios:

Xquijach quib puwi ri nuk'u',

ma xqui'an sorteo ruc'. Sal. 22:18
36 Tec'uchiri', xetz'uyi' chiri' cha' caquicha-
jij riJesus.

37 Chwi c'u lo rucruz ri Jesus tz'ibitalic
su'be xk'at tzij puwi', jewa' cubi'ij: «E JESUS
WA, RI REY QUE RAJ JUDI'AB.»

38 Xequiya c'u ca'ib elek'omab chwa cruz,
jun puwiquik'ab y jun pumox ri Jesus.

39 Ec'u ri winak quebic'ow chiri'
caquiyok' canok, caquiyiriya' ri quijolom
che, 40y jewa' caquibi'ij:

—At pe' ri abi'im cawulij ri Rocho Dios y
xa pa oxib k'ij cayac tanchic; chacolobej c'u
awib ri'. We pakatzij wi at Uc'ajol ri Dios,
chatkaj lo chwa ri cruz —quecha'.

41 Jenela' ri' xqui'an ri nimak e aj cha-
cunel pa Rocho Dios junam cuc' raj c'utunel
re ri tzijpixab, ri fariseos y ri nimak winak
reritinamit; licxquich'amij, jewa' xquibi'ij:

42 _Lic wa' c'ut e q'ui ri xebucolobej che
tak yabil y che camic, yey na curik ta wa'
c'u ucolobexic rib rire. We ta pakatzij wi e
Rey re rikatinamit Israel, kaja lo ri' utuquel
chwa ri cruz cha' jela' cakacojo e rire ri
Ucha'o'n lo ri Dios. 43 Ma lic wa' c'ut xcubi!

27:45 “Riurox ora”: Quil “hora” pa vocabulario.

© 27:46 Sal. 22:1

uc'u'x ruc' ri Dios. Yey we ta ri Dios lic
c'ax cuna'o, chucolobej ri' wo'ora, ma rire
ubi'im e Uc'ajol ri Dios —xecha'.

44 Jenela' ri' xquibi'ij relek'omab eya'om
chwa cruz pa tak utzal, lic xquich'amij.

45 Echiri' xtic'oj ri k'ij, xoc k'eku'm che
ruwachulew y wa' xu'q'uisa c'a che ri urox
ora™ benak k'ij.

46 Chupa c'u la' la' ora, ri Jesus lic co
xsiq'uinic, jewa' xubi'ij pa ri ch'a'tem
cach'a't wiRire:

—Eli, Eli, ;)lama sabactani? —xcha'. Wa'
que'elawi: “Lal nu Dios, Lal nu Dios, ¢su'be
xinok'otaj can la?”*

47 Jujun c'u chique ri e c'o chiri!, echiri'
xquita wa', xquibi'ij:

—Wa' wa'chi e cusiq'uij ri k'alajisanel
Elias —xecha'.

48Y najampatana, c'o jun chique rique lic
canicxe'ec,xu'c'amalojun esponjay xumu'
pa vinagre. Xuxim c'u chutza'm jun taniy
xXuya pan che riJesus re cutz'ubu.

49Ec'uri jujun chic xquibi'ij che:

—DMaya che, kila pe' we cac'un ri Elias re
colu'colobej —xecha'.

50 Tectuchiri', ri Jesus lic co xsiq'uin
tanchic y xuk'atisaj c'u ri ranima' puk'ab
ri Dios, asu xcamic. 51 Ec'u la' la jok'otaj
ri telént c'o chupa ri Rocho Dios xrich'rob
chunic'ajal; xujek lo puwi' y xo'lq'uis c'a
chuxe'. Rulew lic xbarbatic y ri nimak tak
abaj xejakajob upa. 52 Y xejakataj tak ri
mukubal yey uq'uiyal ticawex re rutinamit
ri Dios ecaminak chic, xec'astaj lok 53 y
xebel lo chupa tak ri mukubal. Ec'uchiri'
c'astajinak chubi ri Jesus, rique xeboc pa ri
santowilaj tinamit yey chila' xebilitaj cuma
uq'uiyal winak.

54 Ec'u ri capitdn y ri soldados echajiyom
reriJesus, echiri' xquil ri cabrakan y ronoje
tak ri xu'ano, lic xquixi'ijj quib y jewa’
xquibi'ij:

—iPakatzij wi, wa' wa'chi e Uc'ajol ri Dios!
—xecha'.

55 E c'o c'u uq'uiyal ixokib chiri'
caquitzutza' pana chinimanaj; wa'etakrie
petinak ruc' ri Jesus chwi xel 1o Galilea y lic
quinimam lok. 56 Chiquixo'l wa' wi'xokib
c'o ri Maria ri aj Magdala, c'o ri Maria ri
quichu ri Jacobo y ri José, yey c'o ri quichu
ri queb uc'ajol ri Zebedeo.

RiJesus camukic
(Mr. 15:42-47; Lc. 23:50-56; Jn. 19:38-42)
57 C'o jun achi aj Arimatea, José rubi';
rire beyom y e jun chique rutijo'n ri Jesus.
Benak k'ij rire 58 xe'ec c'u ruc' ri Pilato re
cu'tz'onoj rucuerpo ri Jesus. Ec'u ri Pilato
xtakan che caya'i' 1o rucuerpo ri Jesus che

T 27:51 “Telén”: E jun c'ul cujach upa ri

Luwar Santo ruc' ri Luwar lic Santo. Ex. 26:31-33; Heb. 6:19; 9:3-12

rire. 59 Ri José xuc'am c'u bi rucuerpo ri
Jesus, xupis bi pa jun manta lic sak €0y
xu'ya'a pa jun mukubal re rire, wa' c'ac'
c'otom pa'baj. Xutak c'u uquetebaxic can
jun nimalaj abaj chuchi' re tz'apibal re;
tec'uchiri', xe'ec. 61 E c'o c'u chiri' ri Mariari
ajMagdala yrijun chic Maria, etz'ul chwach
ri mukubal.

Quecoj e chajinel chwa ri mukubal
62Ic'owinak chi curik'ij echiri' rajjudi'ab
caquiyijba' pan janipa ri cajawax chique pa
ri k'ij re uxlanibal. Ec'uchiri', ri nimak e
aj chacunel pa Rocho Dios cuc' ri fariseos
xquimol quib ruc' ri Pilato 63y xquibi'ij che:

—Kajawal, xc'un chikac'u'x, la'lajun achi
socoso'nel echiri' c'a c'aslic jewa' xubi'ij:
“Purox K'ij quinc'astajlo chiquixo'l ri ecam-
inak.” 64 E uwari'che, taka la uchajixic chi
utz ri mukubal c'a che rurox k'ij, cha' na
quec'un ta rutijo'n chak'ab, co'lquelak'aj bi
rucuerpo y tec'uchiri', caquibi'ij chique ri
winak: “Xc'astaj lo chiquixo'l ri ecaminak.”
We ec'u xu'an ri', cu'ana ne mas unimal
rak'ubal ri' chwa ri nabe u'anom lok echiri'
xubi'ij e Rucha'o'n lo ri Dios —xecha'.

65 Ri Pilato xubi'ij chique:

—Chec'ama bi alak wa' wa e chajinel y
je'tz'apij alak chi utz ri mukubal —xcha'.

66 Xebec c'ut, xe'quitz'apij uchi' ri
mukubal chi utz, xquicoj jun sello puwi ri
nimalaj abaj tz'apibal uchi' y xequiya c'u
can ri e chajinel chiri'.

28

Ruc'astajibal ri Jestis
(Mr. 16:1-8; Lc. 24:1-12; Jn. 20:1-10)

1Ic'owinak chi ri k'ij re uxlanibal, e ri'
catajin usakiric ri nabe Kk'ij che ri semana,
ri Maria ri aj Magdala y ri jun chic Maria
xe'quila ri mukubal. 2 Xakic'ate't xpe jun
nimalaj cabrakan, yey wa' e x'anaw jun
angel re ri Dios xkaj lo chicaj. Echiri' xopon
chwach ri mukubal, xresaj rabaj utz'apim
uchi' ri mukubal y xtz'uyi' c'u puwi'. 3 Ri
angel lic cawolk'inic, catzu'n jela' pacha'
ruxe' caj echiri' cayoc' ca'nic; yey ruk'u' lic
sak pacha' ri nieve.* 4Ri soldados echiri'
xquil ri &ngel, lic xquixi'ij quib che; xqui-
jek quebirbotic y xecanaj canok pacha' chi
ecaminak.

5Ec'uchiri', xubi'ij ri dngel chique rixokib:

—Mixi'ij iwib. Ma ri'in weta'am e quitzu-
cuj ri Jesus, ri xcamisax chwa cruz. © Rire
najinta chi wara, ma c'astajinak chubi jela'
pacha' rubi'im chi ulok. Cho'liwilape wa
luwar pa xya'i' wi ri Kanimajawal. 7]Jix c'u
ri'ix, lic chiwilij bi y ji'bi'ij chique rutijo'n:
“Ri Jesus xc'astaj bi chiquixo'l ri ecaminak.
Chiwilape', Rire que'ec Galilea, canabej bi

28:3 Rinieve jela' rusakil pacha' catzu'n ri sakbach.

Mateo 28:20

chiwach; chila' c'u ri' qui'wila wi uwach.”
Ec'u xo'Inubi'ij wa' chiwe —xcha'.

8 Echiri' rixokib xebel bi chuchi' ri
mukubal, lic quixi'im quib pero c'o unimal
qui'cotemal cuc'. Queban c'u ri' xebec cha'
que'quibi'ij chique rutijo'n janipa ri xquilo
yrixbi'x bichique. E c'o c'u chibe 9 echiri' ri
Jesus xebuc'ulu y xuya rutzil quiwach. Ec'u
rique xekib ruc' y xquixuc quib chwach;
xquilak'apuj ri rakan y xquilok'nimaj uk'ij.

10Ri Jesus xubi'ij c'u chique:

—Mixi'jj iwib. Jix, ji'bi'ij chique ri nu
hermanos cha' quebec chila' Galilea y chiri'
caquil wi nuwach —xcha'.

Ri rak'ubal xqui'an ri e chajinel re ri
mukubal

11 Ec'uchiri' e c'o pan rixokib pa be, jujun
chique ri e chajinel xebec pa ri tinamit y
xe'quitzijoj chiquerinimak e aj chacunel pa
Rocho Dios ronoje ri xquic'ulumaj. 12 Ec'u
ri nimak e aj chacunel pa Rocho Dios cuc'
ri nimak winak re ri tinamit, xquich'a'bej
quib cha' caqui'an tzij chiquiwach. Xquiya
c'u uq'uiyal puak chique ri soldados 13y xe-
quitak che jewa' caquibi'ij: «Echiri' oquinak
lo kawaram chak'ab, xec'un rutijo'n ri
Jesus y xquelak'aj bi rucuerpo. 14 Yey we
xreta'maj wa' ri takanel, ri'oj cakacoj pu-
jolom cha'najintac'o cu'an chiwe» quecha'.

15 Ri soldados xquic'am c'u ri puak y e
xqui'ano janipa ri xbi'x chique. Ec'u raj
judi'ab c'a e ubi'xiquil wa' caqui'an wak'ij
ora.

Ritakanic xya' can rumari Jesus
(Mr: 16:14-18; Lc. 24:36-49; Jn. 20:19-23)

16 E tak c'u ri junlajuj utijo'n xebec Galilea
chwa ri jun juyub pa ubi'im wi ri Jesus
chique. 17 Echiri' xquil uwach ri Jesus,
lic xquilok'nimaj uk'ij, tob c'u e c'o jujun
chique c'amaja' caquicojo we pakatzij wi ri
Jesus xc'astaj lo chiquixo'l ri ecaminak.

18 Ec'uchiri', xkib ri Jesus cuc' y xubi'ij
chique:

—Ri'in ya'tal lo panuk'ab ronoje ri
takanic chila' chicaj y che ruwachulew.
19 Ruma c'u wa!, jix cuc' conoje ruq'uiyal
quiwach tak ri tinamit che ruwachulew,
chi'ana c'u e nutijo'n chique y chiya'a
ri bautismo chique pa rubi' ri Kakaw
Dios, Ruc'ajol y ri Santowilaj Ruxlabixel.
20 Chic'utu chiquiwach rique cha'e caqui'an
ronoje janipa ri ixnutakom ri'in che. Lic
chiweta'maj c'ut: Ri'in quinc'oji' iwuc'
ronoje k'ij c'a che ri q'uisbal re ruwachulew
—xcha'. Amén.

Ri Utzilaj Tzijre
Jesucristo tz'ibital can
ruma ri Marcos

CatzijonriJuan Aj Ya'l Bautismo
(Mt. 3:1-12; Lc. 3:1-9, 15-17; Jn. 1:19-28)

1 Wa' e jekebal re ri Utzilaj Tzij re ri
Kanimajawal Jesucristo, Ruc'ajol ri Dios.
2 E xu'ana pacha' ri tz'ibital can ruma ri
k'alajisanel Isafas puwi ri ubi'im lo ri Dios:
Ri'in cannabesaj bi chawach ri'at, ri waj

chac aj tzijol we'in,
cha' cuyijba' ri be chwach pan rawoponi-
bal. Mal.
3:1
3 Catataj ukul jun tzijonel casiq'uin chupa ri
luwar catz'intz'otic, jewa' cubi'ij:
“Yijba' pana alak ri be re ri Kanimajawal;
suc'upij alak rube Rire” Is. 40:3
xcha'.

4 Ri Juan catajin che uya'ic ri bautismo
pa jun luwar catz'intz'otic. E cubi'ij chique
ri winak caquitzelej quitzij chwach ri Dios,
caquic'ul ri bautismo, y jec'ula' cacuytaj ri
quimac. 5 Ewi conoje ri ticawex e c'o pa tak
riluwarre Judea y conojerie c'oJerusalem,
xebel lo che utayic ri Juan. Caquitz'onoj c'u
cuybal quimac chwach ri Dios, yey ri Juan
cuya ri bautismo chique chupa ri nimaya'
Jordan.

6 Ec'u ruk'u' ri Juan 'anom ruc' rismal
camello, y rupas ximil che rupa e jun
tz'u'um. Yey ri cutijo e ri sac' y uwa'al cab
re upa tak juyub.

7Jec'uwa' ri tzijonic cu'ano:

«C'o Jun catajin lo chwij més nim
ruchuk'ab chinuwa ri'in, ma na takal
tane chwe quinyuxi'ic re canquir ruwach
ruxajab. 8 Pakatzij wi, ri'in xinya ri
bautismo che alak ruc' ya'; no'j ri bautismo
cuya Rire che alak, e ruc' ri Santowilaj
Ruxlabixel ri Dios» cacha'.

Ribautismo reriJests
(Mt. 3:13-17; Lc. 3:21-22)

9 Chupa tak c'u la' la k'ij, ri Jesus xel lo
Nazaret, (wa' e jun tinamit re Galilea), y
x'an c'u bautizar ruma ri Juan chupa ri
nimaya' Jorddn. 10 Na jampatana xel lo ri
Jesus pariya', xrilo echiri' xjakataj ruwa caj
y ri Ruxlabixel ri Dios pacha' juna palomax
xkajlo puwi'. 11Y xch'awlo Jun chila’' chicaj,
jewa' cubi'ij:

«Atri'at Nuc'ajol y lic c'ax catinna'o.
Lic quinqui'cot chawe»
xcha che.

Ric'ambal upariJesus
(Mt. 4:1-11; Lc. 4:1-13)

12 Tec'uchiri', ri Jesus xc'am bi ruma
ri Ruxlabixel ri Dios pa jun luwar
catz'intz'otic. 13 Ri Jesus xc'oji' chila'
cuarenta k'ij chiquixo'l itzel tak awaj. Yey
chupa tak la' la k'ij, lic xc'am upa ruma ri
Satands. Ic'owinak chi c'u wa', ri dngeles
xquijek caquinimaj ri Jesus.

Ri Jesus cujek cac'utun chwi rutakanic ri
Dios
(Mt. 4:12-17; Lc. 4:14-15)

14 Echiri' ya'om chi ri Juan pa cércel, ri
Jesus xe'ec Galilea che utzijoxic ri Utzilaj
Tzij re rutakanic ri Dios, 15 jewa' cubi'ij:

«Xopon cu ruk'ijol echiri' rutakanic ri
Dios xa nakaj chi c'o lo wi; tzelej c'u tzij alak
chwach ri Dios y cojo alak ri Utzilaj Tzij»
cacha'.

Ri Jesus quebusiq'uij cajib e aj chapal car
(Mt. 4:18-22)

16 Echiri' cabin ri Jesds chuchi' ri mar
re Galilea, xeril pan ri Simén ruc' ruchak’
Andrés, eri' caquic'ak ri qui atarraya chupa
riya', marique e aj chapal car.

17 Ec'u ri Jesus xubi'ij chique:

—Chixpetok, chixterej lo chwij y ri'in
can'an chiwe ix aj molol ticawex™ jela'
pacha'i'anom lo chique ri car —xcha'.

18 Rique xquiya can ri qui atarraya y
xeterej bi chirij.

19Xbin c'u pan jubik' chic y xeril ri Jacobo
ruc'ruchak'Juan, ri quebuc'ajolriZebedeo.
Rique e c'o chupa jun barco y quetajin che
uc'ojoxic ri qui atarraya. 20 Ec'u ri Jesus
xebusiq'uij; ruma c'u ri', rique xquiya can
ri quikaw Zebedeo cuc' ri quimocom chupa
ri barco y xeterej bi chirij.

Ri Jests cucunaj jun achi c'o puk'ab jun
itzelilaj uxlabixel
(Lc. 4:31-37)
21Xeboc c'u pa ri tinamit Capernaim. Y
chupa ri k'ij re uxlanibal ri Jesus xoc pa ri
sinagoga y xujek cac'utunic. 22Y ri xetaw re
lic xcam canima' che, ma ruma ruc'utunic
cak'alajinic lic c'o uwach, na pacha' ta ri
caqui'an raj c'utunel re ri tzijpixab.
23 Chupa c'u ri sinagoga c'o jun achi c'o

puk'ab jun itzelilaj uxlabixel. Wa' xujek
casiq'uinic, jewa' xubi'ij:
24 —Lal Jests, aj Nazaret, ¢su'chac

co'lmina ib la kuc'? ¢E la' lal petinak re
co'lsacha la kawach? Ri'in weta'am lal
chinok, lal ri Santo C'ajolaxel re ri Dios —
xcha'.

25 Ec'u ri Jesus xuk'atej ri itzel uxlabixel,
jewa' xubi'ij che:

*
1:17 “Ix aj molol ticawex”: Ri chac xya' chique e quequitzucuj ticawex re quebu'an utijo'n ri Jesus. Lc. 5:10



Marcos 1:26

—iMatch'a't chic! Chatelubi che la'chi —
xcha'.

26Riitzelilaj uxlabixel xuc'ak la'chi pulew
y lic co xujabaja'; yey casiq'uinic xel bi che
la'chi.

27 Conoje c'u ri ticawex lic xcam canima'
che y caquitz'onobej tak chiquiwach:

«Sa' wa'?  ¢Sa' chi c'ac' c'utunic wa'?
Ma c'o ne puk'ab catakan paquiwi itzelilaj
uxlabixel y wa' caquicoj utzij» quecha'. 28Y
na jampatana, pa tak ronoje ri luwar re
Galilea xe'ec utzijoxic janipa tak ri cu'an ri
Jesus.

RiJesus cucunaj ruchu-uji' ri Pedro
(Mt. 8:14-15; Lc. 4:38-39)

29 Echiri' ri Jesus cuc' ri Jacobo y ri Juan
xebel bi chupa ri sinagoga, xebec chirocho
ri Simé6n y ri Andrés. 30 Ec'u ruchu-uji'
ri Simo6n c'o chwa uwarabal, c'o ak' chirij.
Xquitzijoj c'u ri' wa' che ri Jests. 31 Ewi ri
Jesus xkib ruc' la yewa!', xuchap ruk'ab y
xuto'o cha' cayactajic. Na jampatana c'u ri'
xic'ow ri ak' chirij rixok y xujeko quebuni-
maj.

RiJesus quebucunaj uq'uiyal yewa'ib
(Mt. 8:16-17; Lc. 4:40-41)

32 Echiri' benak chi ri k'ij e ri' cayubub
chic, xec'am lo chwach ri Jesus conoje ri
yewa'ib y ri e c'o paquik'ab itzel uxlabixel.
33Y conoje ri ticawex re ri tinamit xet'iki'
chuchi' ri puerta re ri ja. 34 Ec'u ri Jesus
xebucunaj uq'uiyal yewa'ib che uq'uiyal
uwach tak yabil y xeberesaj bi uq'uiyal itzel
uxlabixel; pero na xuya ta luwar chique
quech'awic ma rique queta'am china Rire.

Ri Jesus cac'utun pa tak ri luwar re
Galilea
(Lc. 4:42-44)

35 Lic anim tan echiri' lic c'a k'eku'm,
xwa'lij bi ri Jesus, xel c'u bi chupa ri tina-
mit y Xe'ec pa jun luwar catz'intz'otic cha'
cu'ana orar. 36 Ec'u ri Simén cuc' ri rachbi'il
xebec che utzucuxic.

37 Echiri' xquiriko, xquibi'ij che:

—Conoje ri winak caquitzucuj la —
xecha'.

38 Ec'u Rire xubi'ij chique:

—Jo' che utzijoxic ri Utzilaj Tzij pa tak ri
luwar e c'o lo xa nakaj, ma e nuwach ri' in
petinak Ri'in —xcha chique.

39 Xebec c'u ri', y ri Jesus catzijon chupa
tak ri sinagogas che tak ronoje ri luwar re
Galilea yey queberesaj c'u biitzel uxlabixel.

RiJests cucunaj jun achic'oriyabil lepra
che
(Mt. 8:1-4; Lc. 5:12-16)
40 Xopon c'u ruc' ri Jesds jun achi c'o ri
yabil lepra che y xuxucuba' rib chwach. Lic
xelaj c'u che, jewa' xubi'ij:

© 1:44 Lv. 14:1-32

—We ca'aj co la, josk'ij la ri nucuerpo che
wa yabil —xcha'.

41Ec'uriJesus xjuch' ca'n uc'u'x che rachi
yewa'. Xuchap pana ruc' ruk'ab y jecluwa'
xubi'jj che:

—Cuaj, chu'ana ba chom ri' racuerpo —
xcha'. 42Xew c'u xuq'uis ubi'xiquil wa', xa
pa jok'otaj ri yabil xsachic y rachi xcunuta-
jic.

43 Ec'uchiri', ri Jesus xuq'uisbej
ruch'a'tem ruc' y lic xupixabaj, 44 jewa’
xubi'jj che:

—Chatape', mac'o matzijoj che junok. Jat
chwach raj chacunel pa Rocho Dios cha'
rire carilo na jinta chi lepra chawe. Y
ruma rajosk'iquil, chaya'a c'u chwach ri
Dios ri kasa'n xtakan can ri Moisés che,*
cha' cak'alajin chiquiwach ri ticawex at
cunutajinak chic —xcha'.

45 No'j la'chi echiri' xe'ec, lic xujek utzi-
joxic ri xu'an riJesus che y jec'ula' lic xtataj
wa' cuma ri winak. Ruma c'u ri', na utz
ta chic coc ri Jesus chiwachil pa ri tinamit;
xujek c'u cacanaj can chinimanaj che ri
tinamit pa tak luwar catz'intz'otic. Na ruc'
ta c'u ri', uq'uiyal ticawex re ronoje luwar
xebopon ruc'.

2

RiJests cucunaj jun sic
(Mt. 9:1-8; Lc. 5:17-26)

1Echiri' ic'owinak chi queb oxib k'ij, xoc
tanchi ubiri Jesus pa ri tinamit Capernatim.
Tak ri winak xquito Rire c'o chuchi' jun
ja. 2Y na jampatana xemolotaj uq'uiyal
winak y ruma ri quiq'uiyal na queboc ta chi
ne chuchi' ri puerta. Ec'u ri Jesus cutzijoj
Ruch'a'tem ri Dios chique.

3Ec'uchiri', xec'un cajib achijab quitelem
lo jun achi sic. 4Yey na xquirik taj su'anic
caquiya pan chwachriJesus cumaruq'uiyal
winak. Ewi xquitek'eba' ruwi ri ja pa c'o
wi ri Jesus, xquesaj julepaj che. Chiri' c'u ri'
xquikasaj wubi la ch'at pa cotz'ol wi ri sic.

5 Ec'u ri Jests echiri' xril ri cubulibal
quic'u'x ruc', jewa' xubi'ij che ri sic:

—Wal, ronoje ramac cuytajinak chic —
xcha'.

6 Chiri' c'ut etz'ul jujun aj c'utunel re
ri tzijpixab y jewa' catajin chiquic'u'x:
7 «¢Su'chac jewa' cach'a't wa'chi? Ruc' wa
cubi'ij camacun chirij ri Dios. Ma ¢na xew
ta neba ri Dios aj cuyul mac?»

8Chupa c'ula'la jok'otaj, ri Jests xuna'bej
sa' la caquich'obo; ruma c'u ri', xubi'ij
chique:

—¢Su'chacjela’ catajin chic'u'x alak? 9Sa'
c'u ri na c'ayew taj cambi'ij che rachi sic:
“Ronoje ramac cuytajinak chic” o “Chaty-
actajok, chac'ama bi rach'at y chatbinok”?

10 E cuaj c'ut queta'maj alak wa': Ralaxel
Chiquixo'l Ticawex ya'tal puk'ab cucuy tak
ri mac que ri winak che ruwachulew —
xcha'.

11 Xubi'ij cu ri' che ri sic:

—Chatyactajok, chac'ama bi rach'at y jat
cha'wocho —xcha'.

12 Na jampatana xyactaj rachi, xutelej bi
ruch'at y chiquiwach conoje xel bi. Conoje
c'uri' xcam canima' che la xquilo y xquijek
caquiyac uk'ij ri Dios, jewa' caquibi'ij: «jNa
jinta c'ana kilom wiwa'l» quecha'.

Ri Jesus cusiq'uij ri Levi
(Mt. 9:9-13; Lc. 5:27-32)

13 Tec'uchiri', xe'ec tanchi ri Jesus chuchi'
ri mar. Conoje ri winak xekib ruc', y Rire
xujek cac'utun chiquiwach. 14 Ec'u ri' cata-
jinric'owic pariluwar pa ca'an wiri tojonic
cherigobierno, xril panajun aj tz'onol puak
re tojonic tz'ul chiri’. Wa' Levi rubi”™ yey
uc'ajol ri Alfeo. Xubi'ij c'uriJesus che:

—Chat-terej lo chwij —xcha'.

Xyactajic c'u ri Levi y xterej bi chirij.

15 Ec'u ri Jesus xumaj bi chirocho ri Levi.
Xeboc c'u chwa ri mexa cuc' rutijo'n, junam
cuc' uq'uiyal aj tz'onol puak re tojonic y
uq'uiyal aj maquib; ma lic e q'ui ri quitern-
abem bi.

16 Ec'u raj c'utunel re ri tzijpixab cuc' ri
fariseos, echiri' xquilo cawa' ri Jesus cuc'
raj maquib y raj tz'onol puak re tojonic,t
xquibi'ij chique rutijo'n ri Jesus:

—c¢Su'chacritijonel iwe ri'ix cawa' junam
cuc' raj tz'onol puak re tojonic yey cuc' raj
maquib? —xecha'.

17Echiri' xuta wa' ri Jesus, xubi'ij chique:

—E janipa ri utz quiwach, na cajawax ta
aj cunanel chique; ma wa' xew chique ri e
yewa'ib cajawax wi. Jela' c'uri!, ri'in na in
petinak ta che quisiq'uixic rijusuc' quibinic
quisilabic, ma e in petinak che quisiq'uixic
raj maquib —xcha'.

Ritz'onobal puwiri ayuno
(Mt. 9:14-17; Lc. 5:33-39)

18 Rutijo'n ri Juan Aj Ya'l Bautismo y ri
quitijo'n ri fariseos echiri' e c'o pa ayuno,
xebopon ruc' ri Jesus y xquitz'onoj che:

—¢Su'be rutijo'n ri Juan y ri quitijo'n ri
fariseos lic caqui'an ayuno, yey ri tijo'n rilal
na caqui'an ta wa'? —xecha'.

19Ri Jesus xuc'ul uwach:

—¢Ube nawi caqui'an ayuno ri esiquim
pa juna c'ulaniquil we rala cac'uli'ic c'a c'o
cuc'? Na ube taj, ma c'a c'o rala chiquixo'l.
20 No'j copon na ri k'ij echiri' quesax bi rala
chiquixo'l; c'a ec'uchiri', caqui'an ayuno.

*
2:14 Wajun achic'o queb ubi': Leviy Mateo. Mt. 9:9; Lc. 5:27

21 »Na jinta junok cuc'ojoj ruk'u' k'e'l ruc'
c'ojobal c'asak; ma ri c'ojobal c'asak, we
xc'olotaj upa, e cujec' ri c'ul k'e'l y més ne
curich'ij bi. 22Jec'ula' ri vino c'ac' na cak'ej
ta chupa juna surunt k'e’l. Ma we ca'ani'
wa', ri vino c'ac' echiri' canajtir uk'ij, cu-
rakij ri surun, catix c'u ri' ri vino y ri surun
na jinta chiuchac. Ruma c'ula', rivino c'ac'
'anom chirajawaxic wi cak'ej chupa juna
surun c'asak —xcha'.

RiJests e rajaw ri k'ij re uxlanibal
(Mt. 12:1-8; Lc. 6:1-5)

23 Chupa c'u jun k'ij re uxlanibal, ri Jesus
cuc' rutijo'n e ri' quebic'ow pa tak tico'n re
trigo. Ec'u rutijo'n xquijek caquich'upila' bi
ri trigo.

24 Ruma wa' ri fariseos xquitz'onoj che ri
Jesus:

—Chilape la, ¢su'be ri tijo'n la caqui'an ri
natakaltaj ca'ani' chuparik'ijre uxlanibal?
—xecha'.

25Ec'uri Jesus xuc'ul uwach:

—cNaajilam ta neba alak ri xu'an ri David
cuc' ri rachbi'il echiri' c'o xajawax chique y
xenumic? 26 Echiri' ri Abiatar e cajawal raj
chacunel pa Rocho Dios, ri David xoc pa ri
Rocho Dios y xutij ri pam ya'tal chi puk'ab
ri Dios,* yey wa' na takal ta chique rique
caquitijo. Naruc' ta c'uri', xuyane querie
rachbi'il. Yey wa' wa pam, xew takal chique
raj chacunel pa Rocho Dios —xcha'.

27Y jewa' xubi'ij tanchi chique:

—Ri K'jj re uxlanibal xuya can ri Dios
re to'bal que ri ticawex; na e ta xe'ani' ri
ticawex ruma ri k'ij re uxlanibal.S 28 Yey
Ralaxel Chiquixo'l Ticawex e ne rajaw rik'jj
re uxlanibal —xcha'.

3

Ri Jesus cucunaj jun achi chakijinak
uk'ab
(Mt. 12:9-14; Lc. 6:6-11)
1Jumul chicriJesus xoc chupari sinagoga
y chiri' c'o jun achi chakijinak jun uk'ab.
2E c'o c'ujujun lic quic'ac'alem we ri Jesus
cucunaj wa'chi chupa wa K'ij re uxlanibal,
cha'jela' utz caquitz'ak uchi'.
3 Xubi'ij c'u ri Jesus che rachi chakijinak
ruk'ab:
—Chatyactajok y chatc'ola chikawach
konoje —xcha'.
4 Ec'uchiri!,
caquitzutza':
—¢Sa'rilicusuc' ca'ani' parik'ij re uxlani-
bal: E ca'ani' ri utz o e ri na utz taj? ¢Utz
cacolobex ruc'aslem junok o caya' luwar

xutz'onoj chique ri

f 2:16 “Raj tz'onol puak re tojonic”: Quil “cobrador
% 2:96 15.21:16 S 2:27 RiJesus

xubi'ij wa' ma ri fariseos e xqui'an mas il uwach che ri quitakanic puwi ri k'ij re uxlanibal, chwa ri cato' ri ticawex chupa

wa' wa k'ij.

che cacamic? —xcha'. Yey najinta c'ujunok
chique xc'uluw uwach.

5 Ec'uchiri!, ri Jesus xebutzu' ruc' oyowal
tak ri quisutum rij y lic xoc bis chuc'u'x
ruma lic u'anom co ri canima'. Xubi'ij c'u
che rachi:

—Chasuc'upij rak'ab —xcha che.

Rachi xuyuk ruk'ab y wa' xutziric.

6 Xebel c'u bi ri fariseos, xquimol quib
cuc' jujun chique ri quitakem ri rey
Herodes, y junam xquich'a'tibej su'anic
caquisach uwach ri Jesus.

Uq'uiyal ticawex caquitzucuj ri Jests

7 Ri Jesus xel bi y xe'ec chuchi' ri mar
junam cuc' rutijo'n. Y uq'uiyal ticawex
xeterej bi chirij. Wa' e petinak pa tak ri
tinamit re Galilea y re Judea 8y pari tinamit
Jerusalem; e petinak pa tak ri tinamit re
Idumea, pa takritinamitec'o ch'akaya'che
rinimaya' Jordén, yey pa tak ri tinamit e c'o
chunakaj ri tinamit Tiro y ri tinamit Sidon.
Conoje wa' e petinak ruma xquito janipa ri
catajin ri Jesus che u'anic.

9 Ec'u ri Jesus xubi'ij chique rutijo'n, xaki
quiyijba' na ri barco re cak'ax chupa we
xajawax che, cha' jela' na capitz'ipo'x ta
cuma ruq'uiyal winak; 10 ma lic e q'ui ri
xebucunaj. Jec'ula' conoje ri yewa'ib caqui-
minima' quib ruc', ruma cacaj caquichapo
cha' quecunutajic.

11 Ec'u ri winak e c'o paquik'ab itzelilaj
uxlabixel, echiri' caquil uwach ri Jesus,
quexuqui' chwach y quesiq'uinic caquibi'ij:
«jRilallal Ruc'ajol ri Dios!» quecha'. 12No'jri
Jesus lic quebuk'atej cha' na caquik'alajisaj
taj china Rire.

Ri Jesus quebucha' cablajuj utako'n
(Mt. 10:1-4; Lc. 6:12-16)
13 Tec'uchiri', xak'an ri Jesus chwa
jun juyub y xebusiq'uij china tak ri xraj
quebucha'o, y rique xquimol quib ruc'
14 Xebucha' c'u cablajuj chique wa' cha'
quec'oji' ruc' y quebutak bi che utzijoxic
ri Utzilaj Tzij. 15Y xuya bi quichuk'ab re
quequicunaj yewa'ib y re quebequesaj bi
itzel uxlabixel.
16 Ec'u quibi' wa' wa cablajuj” xebucha'o:
Simon ri xcoj Pedro che,
177acobo
y ruchak' Juan (rique e uc'ajol ri Zebedeo
y xcoj ne quibi' “Boanerges”, wa'
que'elawi “E ralc'o'al ruch'awibal
jab”),

18 Andrés,

Felipe,

Bartolomé,

Mateo,

Tomas,

Jacobo ruc'ajol ri Alfeo,

Tadeo,t

Simon, ri cabi'x che “ri Cananista”,i

19y Judas aj Iscariot,S ri xc'ayin re ri Jests.

Cabi'x che ri Jesus e uchuk'ab ritzel ri c'o
ruc'
(Mt. 12:22-32; Lc. 11:14-23)

20 Tec'uchiri', xoc ri Jesus chuchi' jun
ja y xemolotaj tanchi uq'uiyal winak. Y
ruma c'u ri', ri Jesus cuc' rutijo'n na utz ta
chi ne quewa'ic. 21 Echiri' xquita ri ratz-
uchak' ri Jesus, xec'unic y xcaj caquic'am
bi cuc', ma rique caquibi'ij xsach runa'oj ri
Jesus. 22 No'j raj c'utunel re ri tzijpixab, ri
e petinak Jerusalem, xquibi'ij: «Ri Jesus c'o
puk'ab ri Beelzebu» y «Ruma c'u ruchuk'ab
wa' wa cajawal ri itzel uxlabixel, quebere-
saj bi itzel uxlabixel» xecha'.

23 Ec'u ri Jesus xebusiq'uij y ruc' c'ambal
na'oj xubi'ij chique:

«¢Sa' nawi we ta ri Satands caresaj bi ri
Satands chique ri winak? 24 We ri takanelab
re juna tinamit quijachom quipa ruma
quech'o'jin chiquiwach, ri' na quetiqui' ta
chi utz. 25Yey we ri ejekelel pa juna ja quija-
chom quib ruma quech'o'jin chiquiwach, ri'
na quetiqui' ta chi utz. 26Jec'ula', we ta ri Sa-
tands cayactaj chiribil rib y utuquel cujach
upa rutakanic, ri' na canajtir ta rutakanic,
xa casach uwach.

27 »Na jinta c'u juna elek'om coc pa rocho
junok lic c'o uchuk'ab yey carelek'aj c'u lo
rubitak re pa ja, we na cuyut ta nabe ri ra-
jaw ja. Ma we relek'om uyutum chiri rajaw
ja, c'aec'uchiri'utz carelek'aj bironojelac'o
parija.

28 Pakatzij wi cambi'ij chiwe: C'o puk'ab
ri Dios cucuy ronoje tak ri mac que ri
ticawex, ruc' ronoje tak ri na utz taj
caquibi'ij, tob china chirij; 29 no'j china ri
tzel cach'a't chirij ri Santowilaj Ruxlabixel
ri Dios, ri' na cacuytaj ta c'ana umac. Ma ri
ca'anaw wa', c'o chi ri k'atbal tzij puwi' na
jinta utakexic» xcha'.

30 Xubi'ij wa' ma rique quibi'im: «Rire c'o
puk'ab jun itzelilaj uxlabixel.»™*

Ruchuy tak ruchak'ri Jests
(Mt. 12:46-50; Lc. 8:19-21)
31Tec'uchiri', ruchu y tak ruchak’ ri Jesus
xec'unic y xec'oji' lo pa be, yey xquitak
usiq'uixic riJesus.

*
3:16 Cabi'x “tako'n” chique wa cablajuj utijo'n riJesus, rixecha' ruma Rire cha' caquitzijoj ri Utzilaj Tzij. Parich'a'tem

griego y pa caxtila wa' e “apdstol”.

I 3:18 “Cananista”: Quil “Zelote” pa vocabulario. § 3:19 “Iscariot”: Wa'e utinamitri Judas.

T 3:18 “Tadeo”: Ri Tadeo también cabi'x “Lebeo” y “Judas” che. Mt. 10:3; Lc. 6:16

*
3:30 Rimac chirij

ri Santowilaj Ruxlabixel ri Dios e ruma xquibi'ij: “Ruchuk'ab ri Jesus petinak ruc' ritzel winak”, pero na e ta u'anom ma

e uchuk'ab ri Ruxlabixel ri Dios ri c'o ruc'.

32 Ec'u ri ticawex etz'ulic, ri quisutum rij
riJesus, jewa' xquibi'ij che:

—Richulaytakrichak'laec'opabe,ela'
caquitzucuj la —xecha che.

33 Ec'uri Jesus xuc'ul uwach:

—¢China ri nuchu y china tak ri nuchak'?
—xcha'.

34 Tec'uchiri', xebutzu' ri etz'ulic quisu-
tum rij y jewa' xubi'ij chique:

—Wa e c'o wara e nuchu y e tak nuchak'
ri'. 35Ma china ri cu'an janipa ri caraj ri
Dios, wa' e nuchak', e wanab y e nuchu ri'
—xcha'.

4

Ric'ambal na'oj puwi ri awanel
(Mt. 13:1-9; Lc. 8:4-8)

1Ri Jesus xujek tanchi cac'utun chuchi' ri
marylice q'uiriticawex xemolotaj chiri' pa
c'owiRire. Ruma c'uri'xoc chupajunbarco
c'o chwi ri mar, xtz'uyi' chupa y conoje ri
ticawex e c'o pana chuchi' la mar. 2 Xujek
c'u cac'utun chiquiwach ruc' uq'uiyal tak
c'ambal na'oj, yey jun che tak ruc'utunic e
wa':

3 «jChitape'! C'o jun awanel xel bi cha'
que'awanok. 4 Ec'uchiri' catajin che
ujopopexic rija',* c'o xtzak can chuchi' ri
be. Xec'un c'u lo tz'iquin, y xo'lquitija bi.

5»C'oija' xtzak can pa tak abaj; yey ruma
najintauq'uiyal ulew chuxe', xel tanlorija'.
6 Ec'uchiri' xel lo ri k'ij, xc'atic; yey ruma na
jinta ratz'ayak, xchakijic.

7»C'o ija' xtzak can pa tak q'uix. Echiri'
ri q'uix xq'uiyic, rija' xjik' can chuxe'; ruma
c'uri', najinta reka'n xuya'o.

8»No'j c'o ija' xtzak can pa chomilaj ulew.
Ec'u ri' wa' xel lok, xq'uiyic y lic xu'an
reka'n. C'o jujun rakan xuya treinta, jujun
chic xuya sesenta y c'o ne xuya jun ciento»
xcha'.

9 Ec'uchiri', ri Jesus xubi'ij tanchi chique:
«China c'u ri c'o utanibal che utayic, jchuta
c'uri'l» xcha'.

Sa'ruchac tak ri c'ambal na'oj
(Mt. 13:10-17; Lc. 8:9-10)

10 Echiri' ri Jesus xcanaj can utuquel, ri e
c'o chunakaj y ri cablajuj utijo'n xekib ruc',
xquitz'onoj c'u chesa' que'elawiwa c'ambal
na'oj xuya chique. 11 Ec'u ri Jesus xubi'ij
chique:

«Chiwe ri'ix ya'talic cak'alajisax runa'oj
ri Dios chwi rutakanic. No'j chique tak
ri winak na e jinta chupa rutakanic, xa
ruc' tak c'ambal na'oj cabi'x ronoje chique.
12 Ma tob rique quetzu'nic, e junam ruc' na
quetzu'n taj; tob quetanic, e junam ruc' na
quetan taj y eri'najinta c'o caquimaj usuc'.

Na cacaj ta c'u ri' caquitzelej quitzij cha'
jela' cacuytaj quimac»® xcha'.

RiJesus cuk'alajisaj ri c'ambal na'oj puwi
riawanel
(Mt. 13:18-23; Lc. 8:11-15)

13 Ec'uchiri', xutz'onoj chique:

«¢Na quimaj ta cami usuc' ri' wa c'ambal
na'oj? ¢Sa' c'u u'anic ri' quimaj usuc' ronoje
tak ri c'ambal na'oj canc'ut chiwach?

14 »Ri awanel e pacha' ri caticow
Ruch'a'tem ri Dios.

15 »E c'o c'u jujun ticawex e pacha' rija'
xtzak can chuchi' ri be; wa' xtic Ruch'a'tem
ri Dios pa canima' y caquita ne ri'. Pero
cac'un c'u lo ri Satands y cumaj bi ri
Ch'a'tem xtiqui' pa canima'.

16 »E c'o jujun chic e pacha' rija' xtzak can
pa tak abaj. Wa' e ri caquita Ruch'a'tem
ri Dios y na jampatana caquic'ul ruc'
qui'cotemal. 17 Pero ruma na e tiquil ta
chi utz, na quecowin taj. Ma echiri' cac'un
lo ri c'ambal quipa o queternabex ruc'
c'ax ruma quic'ulum Ruch'a'tem ri Dios,
quepajtaj c'uri'.

18 »E c'o jujun chic e pacha' rija' xtzak can
pa tak q'uix. Wa' e ri quetaw Ruch'a'tem
ri Dios. 19 Pero rubis quic'u'x chwi tak ri
cajawax chique, ruc' ri socoso'nic re ri bey-
omalil yriquirayibal che tak ronojeric'olic;
ronoje c'u wa' e cusach uwach Ruch'a'tem
ri Dios c'o pa canima'. Ruma tak c'u ri'
wa' na jinta c'ana quijik'obalil quilitaj che
ri quibinic.

20 »E c'o c'u jujun e jela' pacha' rija'
xtzak pa chomilaj ulew. Wa' e ri caquita
Ruch'a'tem ri Dios, caquic'ul chi utz ylic c'o
quijik'obalil quilitaj che ri quibinic. E jela'
pacha'rija'lic xu'an reka'n; c'o jujun rakan
Xuya treinta, jujun chic xuya sesenta y c'o
ne xuya jun ciento» xcha'.

Ri c'ambal na'oj puwiri candil
(Lc. 8:16-18)

21Ri Jesus xubi'ij tanchi chique:

«¢C'o neba junok cutzij juna ak'y cuch'uk
uwi' ruc' juna mulul re pajbal o cuju' chuxe'
ruwarabal? ¢Na re ta neba cuya lo chupa
ruc'olibal chicaj? 22 Ma copon ri k'ij echiri'
janipa ri na Kk'alajisam taj, cak'alajisax
na; yey janipa ri ewatalic, queta'maxic.
23 China c'uri c'o utanibal che utayic, jchuta
c'uri'l» xcha'.

24Jewa' xubi'ij tanchi chique:

«Lic chita chi utz janipa ri cambi'ij chiwe,
ma “ruc' ri pajbal quixpajan wi ri'ix, ruc'
tanchi wa pajbal ca'an pajanic chiwe.” Ec'u
ri Dios cuya na chiwe lic quimaj usuc' ri
cambi'ij, we lic e quita ri nutzij. 25 Ma china
ri cuc'ul chi utz janipa ri cac'ut chwach, ri'

*
4:4 Erojertan chila' Israel echiri' caqui'an rawanic re ri trigo xa caquijopopej rija' pulew, tec'uchiri' caquich'uk uwi'

ruc'ulew. ¥ 4:12 Is. 6:9-10

cac'ut ne mas chwach y jec'ula' cumaj mas.
Yey china rina cuc'ul ta ri cac'ut chwach, ri'
camaj ne chejaniparicuch'obo umajom chi
usuc'» xcha ri Jesus.

Ric'ambal na'oj puwi ruq'uiyibal rija’

26 Xubi'ij tanchi ri Jesus chique:

«Rutakanic ri Dios e jela' pacha' juna
achi cutic rija' pulew. 27 Rachi chak'ab
que'warok y pak'ij cawa'lij tanchic; yey
na cumaj ta usuc' su'anic quel lo rija' y
caq'uiyic. 28 Ma rulew utuquel cu'an rib
che uq'uiyisaxic ri tico'n. Nabe na e quel
lo ri rakan ri tico'n, teran c'u lo rutzic';
tec'uchiri', cawachinic. 29 Ec'uchiri' ya
xri'jobic, catzak bi ri jos che ma e ri' xopon
ruk'ijol molonic» xcha'.

Ric'ambal na'oj puwi rija’' re moxtasa
(Mt. 13:31-32; Lc. 13:18-19)

30 Xubi'ij tanchi ri Jesus:

«sa' ruc' cakajunimaj wi rutakanic ri
Dios, o sa' juna c'ambal na'oj cuk'alajisaj
wa'? 31 E pacha' rija' re moxtasa echiri'
catic pulew. Ma e ija' wa' mds ch'uti'n chwa
tak rija' c'o che ruwachulew, 32 pero echiri!
tiquital chic, we xq'uiyic mds canimar chwa
tak ri tico'n c'o pa ri werta. Quel c'u lo
nimak tak uk'ab y quec'un lo ri tz'iquin
quexiq'uic' che ruwa caj y quejeki' chuxe'
rumu'j» xcha'.

Su'be ri Jesus cac'utun ruc' tak c'ambal
na'oj
(Mt. 13:34-35)

33 Ruc' uq'uiyal tak c'ambal na'oj pacha'
tak wa', xc'utun ri Jesus puwi Ruch'a'tem
ri Dios, e chirij ri caquimaj usuc' ri winak.
34 Y na jinta c'o xuc'utu we na ruc' ta
c'ambal na'oj xu'ano; no'j chique rutijo'n
xuk'alajisaj ronoje echiri' e c'o quituquel.

RiJesus cuk'atej ri cakjik' chwiri mar
(Mt. 8:23-27; Lc. 8:22-25)
35 Chupa c'u la' la jun k'ij echiri' xoc
rak'ab, ri Jesus xubi'ij chique rutijo'n:
—Jo', chojk'ax ch'aka ya' —xcha chique.
36 Echiri' ebuch'a'bem chi can ruq'uiyal
winak, rutijo'n xquic'am bi ri Jesus e la'
chupa ribarco pa tz'ul wi Rire, yey e c'o chi
jujun barcos ecachbilam bi.
37Xpe c'u jun nimalaj cakjik' chwi ri mar.
Ec'uriya'curoj rib che ribarco; y wa' xujek
canoj che ya', ya laj camukutajic. 38 Ec'u
ri Jesus c'o pa ri barco puq'uisbal re chirij,
cawar chwi jun ch'acat.
Rutijo'n xe'quic'osoj y jewa' xquibi'ij che:
—iKajawal! ¢Na coc ta cami la il chike? jMa
ya cojcamic! —xecha'.
39Ec'uriJesus xyactajic, xuk'atej ri cakjik'
yjewa'xubi'ij cheriya':

—iChat-tanalok! jChatcubulok! —xcha che.
Ri cakjik' xtani'ic y ri ya' xyeni'ic.

40 Tec'uchiri', xubi'ij chique rutijo'n:

—cSu'chac lic quixi'ij iwib? ¢Su'be na
cubul ta ic'u'x wuc'? —xcha chique.

41 Ewi xoc lo jun xi'in ib cuc' y xquibi'jj
chiquiwach:

—¢Sa' ruwach wa' wa'chi? jMa tob ne e ri
cakjik' yriya' caquicoj utzij! —xecha'.

5

Jun achi aj Gadara c'o puk'ab jun itzel
uxlabixel
(Mt. 8:28-34; Lc. 8:26-39)

1 Xebopon c'u ch'aka ya' pa ri luwar re
Gadara. 2 Echiri' xel lo ri Jesus chupa ri
barco, na jampatana xo'lc'ul ruma jun achi
elinak lo chuxo'l tak mukubal que anima',
yey wa' c'o puk'ab jun itzelilaj uxlabixel.

3 Wa' wa'chi jekel pa quemuk wi ri an-
ima' y na jinta chi c'ana junok cach'ijow
uximic, tob ne ruc' carena. 4 Ma lic uq'uiyal
laj xyut ri rakan y ruk'ab ruc' tak ch'ich'
y carena; pero rire curakara' upa, cu'an
uc'aj che y na jinta c'o cach'ijow uchuk'ab.
5 Chipak'ij chichak'ab xaki casutin chwi tak
rijuyub y chuxo'l tak mukubal que anima’',
casiq'uinic y cu'an c'ax che rib ruc' abaj.

6 Ectuchiri' chinimanaj xril pana ri Jesus,
cac'alalic xkib ruc' y xuxucuba' rib chwach.
7Y lic co xch'awic, jewa' xubi'ij:

—c¢Su'chac co'lmina ib la wuc!, Jesus lal
Uc'ajol ri Dios c'o chila' chicaj? Cantz'onoj
c'u che'la pa rubi' ri Dios, minya la pa c'ax
—xcha'.

8 Xubi'ij wa' ma ri Jesus xubi'ij che: «At
itzelilaj uxlabixel, chatelubi che wa'chi»
xcha'.

9 Ec'uri Jesus xutz'onoj che:

—¢Sa' rabi'? —xcha che.

Rire xuc'ul uwach:

—Legién™ ri nubi', ma lic oj q'ui —
xcha'. 10Yey ritzelilaj uxlabixel lic xucoj rib
chwach ri Jesus cha' na quetak tubi c'a naj
che takla'la luwar.

11 Xa chiri' c'u ri' e c'o lo uq'uiyal ak
quewa' chwa rijuyub. 12E tak c'uri itzelilaj
uxlabixel xquicoj quib chwach ri Jesus y
jewa' xquibi'ij che:

—Chojtaka bi la cuc' la ak cha' cojoc bi
cuc' —xecha'.

13'Y ri Jests xuya luwar chique. Xebel
c'u bi che rachi y xeboc bi cuc' ri ak.
Wa' wa ak laj e juna queb mil. Ec'u la'
conoje xe'quic'aka bi quib chwi jun siwan,
xebe'tzak c'a chupa ri mar y chiri' xejik' wi.

14Ec'urie chajinel que ri ak, xebanimajic.
Y janipa ri xquilo xebec che utzijoxic chupa
ri tinamit y pa tak juyub.

*
5:9 “Legién”: Wa ch'a'tem que'elok “uq'uiyal soldados”. Jun legién e c'o wakib mil soldados che. Wara que'elawi

uq'uiyal itzel uxlabixel.

Xepe c'u ri winak che rilic sa' ri x'ani'
chiri'. 15 Echiri' xec'un pa c'o wi ri Jesus,
xquilrachirilicx'an c'ax che cumaritzelilaj
uxlabixel; e ri' tz'ulic, ucojom chi uk'u'y
jusuc' chi runa'oj. Ruma wa', lic xquixi'ij
quib.

16 'Y ri xebilow wa' xquitzijoj chique
ri c'ac' xec'unic; xquitzijoj su'anic xebel
bi ritzelilaj uxlabixel che rachi y sa' ri
xquic'ulumaj tak ri ak. 17 Ewi ri winak
xquijeko quebelaj che ri Jesus cha' quel bi
chiri' pa tak ri quiluwar.

18 Ec'uchiri', riJesus xoc bi chupa ri barco.
Ec'u rachi ebelinak bi ritzelilaj uxlabixel
che, xelaj che ri Jesus cha' cuya luwar che
caterej bi chirij. 19 No'j ri Jesus na xuya ta
luwar che, jenewa' xubi'ij che:

—Jat cha'wocho cuc' rawatz-achak' y
chatzijoj chique ronoje ri utz u'anom ri
Dios awuc', ma e Xuc'ut ri c'axna'bal uc'u'x
chawe —xcha che.

20 Rachi xe'ec y xujek utzijoxic pa ri tina-
mitre DecépolisT ronojeriutzx'an cheruma
ri Jesus, y conoje ri ticawex lic cacam can-
ima'che wa'.

Rumi'alriJairoyey rixok xuchap ruk'u'ri
Jests
(Mt. 9:18-26; Lc. 8:40-56)

21Echiri' xtzelej tanchi ri Jesus ch'aka ya'
chupa ri barco, uq'uiyal ticawex xquimoc
rij y Rire xc'oji' chuchi' ri mar.

22 Xc'un c'u lo jun achi Jairo rubi!, rire e
jun chique ri e aj wach re ri sinagoga. Xew
c'u xril uwach ri Jesus, xuc'ak rib xe'rakan
uk'ab. 23Ylic xucoj rib chwach, jewa' xubi'ij
che:

—Ri numi'al cajec'owic. Jo' co la wuc/,
que'ya'a ri k'ab la puwi' cha' cacunutajic y
jela' na cacam taj —xcha'.

24Xe'ec c'uriJesusruc' rachi, yey uq'uiyal
winak xeterej bi chirij y lic caquipitz'ipa’.

25 Chiquixo'libal c'u ri' c'o jun ixok lic
yewa', e cablajuj lo junab ri' na catani' ta
ruyabil re upa ic' che. 26Y lic utijom c'ax
paquik'ab uq'uiyal e aj cun, y uq'uisom chi
ne ronoje ri c'o ruc'; yey na jinta c'ana xu-
tikoj che, ma catajin ne unimitajic ri jujun
Kk'j.

27 Echiri' xuta ri caquibi'ij puwi ri Jesus,
xumin bi rib chiquixo'libal tak ri winak.
Xkib c'u pana chirij ri Jests y xuchap ruk'u',
28 ma xuch'ob pa ranima': «Tob tane xew
lu'k'n' canchapo, ruc' ri' quincunutajic.»
29Y na jampatana xtani' ruyabil y lic xuna'
chiribil rib xcunutaj che ri c'axlaj yabil c'o
W1

30Ec'uriJesus echiri' xuna' chiribil rib c'o
uchuk'ab xelic, xebutzu' conoje ri winak y
xutz'onoj:

—¢China xchapaw ri nuk'u'? —xcha'.

T 5:20 “Decdpolis” e que'elawi “lajuj tinamit”.

31Rutijo'n xquibi'ij che:

—Rilal quil la ri winak caquipitz'ipa' la.
¢su'chacc'uri' catz'onojla: “China xchapaw
we'in”? —xecha che.

32PeroriJesus xtzu'n pa tak utzal che rilic
china xchapaw re. 33 Ec'u rixok cabirbot
ruma xi'in ib, ma rire e eta'mayom sa' ri
xuc'ulu. Xe'ec c'ut y xuxucuba' rib xe'rakan
uk'ab ri Jesus. Yey xutzijoj che Rire ronoje
ruc'ulumam y sa' ri xu'an la jok'otaj.

34Ec'uri Jesus xubi'ij che:

—Ixok, ruma ri cubulibal c'u'x la wuc!,
xcunutaj la. Oj c'u la ri' chi utzil chomal,
ma lal chi cunutajinak che ri c'axc'olil la —
xcha'.

35C'a cach'a't ne ri Jesus echiri' xec'un lo
jujun achijab e petinak chirocho ri aj wach
re risinagoga y xo'lquibi'ij che:

—Rimi'allayaxcamic; najinta chi cutikoj
cabayaba' la ri tijonel —xecha che.

36 Ec'u ri Jesus, echiri' xuta wa xo'lbi'xok,
xubi'ij che raj wach re ri sinagoga:

—Muxi'jj rib c'u'x la, xew lic cubula c'u'x
la wuc' —xcha che.

37Ri Jesus na xuya ta chi luwar che junok
caterej bi chirij; xew xebuc'am bi ri Pedro,
ri Jacobo y ri Juan ruchak' ri Jacobo ruc'.
38 Ec'uchiri' xopon chirocho raj wach re ri
sinagoga, xeril ri winak quetucuquic, que-
bok'ic y ruc' sic' quetunanic. 39 Ecu ri Jesus
xoc biy xubi'ij chique:

—¢Su'be lic quixtucuquic y quixok'ic? Ri
ralco ali na caminak taj, xa cawaric —xcha
chique.

40Yey xa xquitze'ej c'u ri xubi'ij. Pero Rire
xeberesaj lo conoje ri e c'o pa ja, xew xebu-
coj bi ruchu-ukaw ri ralco ali cuc' rutijo'n
eteran bi chirij. Xoc c'u bi pa telan wi ri
ralco ali. 41 Xuchap c'uruk'ab y jewa' xubi'ij
parich'a'tem arameo:

—jTalita cumi! —xcha che. (Wa' e
que'elawi: “Ali chuuy, jChatwa'lijok!”)

42Y na jampatana ri ralco ali xwa'lijic y
xbinic. (Rali cablajuj rujunab.) Y ri winak
lic xquixi'ij quib che wa xquilo. 43 Ec'u
ri Jesus lic xpixaban che cha' na jinta c'o
caquitzijoj wi y xtakan c'u che cha' caya'
uwa riralco ali.

6

Ri Jestis copon pari tinamit Nazaret
(Mt. 13:53-58; Lc. 4:16-30)
1Ri Jesus xel bi chiri' y Xopon pa rutina-
mit. Ec'u rutijo'n xeterej bi chirij. 2 Echiri'
xopon ri k'ij re uxlanibal, xujek cac'utun
chupa ri sinagoga. Yey uq'uiyal winak
Xquito y lic xcam canima' che, jec'uwa'
caquibi'ij:
—¢Pa xu'maja wi wa'chi ronoje tak wa'?
¢Sa'china'ojwaya'tal che, yey su'anic cu'an

tak wa milagros? 3 ;Na e ta neba jun achi
carpintero; ralab ri Maria y catzixel ri Ja-
cobo, ri José, ri Judas y ri Simén? ;Na ejekel
taneba riranab wara chikaxo'l? —quecha'.
Ewi lic e q'ui tzel xquita ri xubi'ij y xquijek
caquic'ak bi uk'ij.

4EcuriJesus xubi'ij chique:

—Chupa ronoje luwar cayac uk'ij
juna k'alajisanel. No'j chupa rutinamit,
chiquixo'l ri ratz-uchak' y pa rocho, na
cayac ta uk'ij —xcha chique. 5 Chupa
c'u ri' rutinamit xa e queb oxib ri xuya
ruk'ab paquiwi' y xebucunaj, no'j na utz taj
xu'an juna chic milagro 6 ma ri ticawex na
caquicoj taj china Rire. Ec'uriJesuslic xcam
ranima' che wa'. Xic'ow c'u pa tak ri aldeas
c'o chunakaj ri tinamit e ri' cac'utunic.

Ri Jesus cuya bi quichac ri cablajuj
utako'n
(Mt. 10:5-15; Lc. 9:1-6)

7 Tec'uchiri', xebusiq'uij ri cablajuj
utijo'n, xebutak bi pa cacab y =xuya
paquik'ab  quebequesaj bi itzelilaj
uxlabixel. 8 Yey xebutak che na jinta c'o
caquic'am bi re pa be; xew caquic'am bi ri
quich'ami'y. Na caquic'am tane bi quiteb,
quiwa o quimeyo chwi ri quipas. 9 Yey
utz caquicoj bi quixajab; no'j na utz taj
caquic'am bi jumolaj chic quik'u', xew ri
quicojom. 10Y xubi'ij bi chique:

«We quixc'ul pa juna ja, chixc'ola chiri';
c'ate quixel bi echiri' quix'ec pa jun chic
tinamit. 11 No'j we chupa juna tinamit na
quixc'ul taj y na cac'ul tane ri Utzilaj Tzij
quitzijoj, chixelubi chiri' yey chipupa' can
rulew c'o cheriiwakan; wa'e c'utubal re na
utz ta qui'anom ri ejekel chiri'. Pakatzij wi
cambi'ij chiwe: Chupa ruk'ijol ri k'atbal tzij,
mds c'ax ri cape paquiwirique chwari cape
paquiwiri e aj Sodoma y Gomorra»® xcha'.

12 Xebel c'u bi rutijom che utzijoxic
chique ri ticawex puwi ri lic chira-
jawaxic caquitzelej quitzij chwach ri Dios.
13Xebequesaj bi uq'uiyal itzel uxlabixel yey
xXquicoj aceite paquiwi uq'uiyal yewa'ib y
xequicunaj.

Rucamicri Juan Aj Ya'l Bautismo
(Mt. 14:1-12; Lc. 9:7-9)

14 Ri rey Herodes xuta puwi ri chom
uch'a'tibexic ri Jesus, ma lic xeta'max rubi'
patak ronoje luwar. Ec'uri Herodes xubi'ij:
«La' e ri Juan Aj Ya'l Bautismo xc'astaj lo
chiquixo'l ri ecaminak; e uwari'che c'o
uchuk'ab che u'anic wa milagros» xcha'.

15 Yey e c'o jujun chic quebi'n re:
«Rire e Elfas» y jujun chic quebi'n re: «E
juna k'alajisanel o laj junok chique ri
k'alajisanelab re ojertan.»

9 6:11 Gn. 19:24-29

16 Echiri' xuta wa' ri Herodes, xubi'ij:
«La' e ri Juan ri jun xintak uk'atic rujolom,
xc'astaj lo chiquixo'l ri ecaminak» xcha'.

17 Xubi'ij wa' ma e rire ri xutak uchapic
ri Juan cha' caya'i' pa carena y que'yo'k pa
carcel. Xu'an wa' ri Herodes ma ri Juan
xuch'a'bej upa ruma u'anom rixokil che ri
Herodias, yey wa' wi'xok e rixokil ri Felipe
ruchak'ri Herodes. 18 Jewa' ri xubi'ij ri Juan
che: «Lic na ube taj 'anom ixokil la che ri
rixokil ri chak'la» xcha'.

19 Ruma c'u la', rixok Herodias lic xutzu-
cuj sa' cu'an che ri Juan. Lic xraj cu-
camisaj; pero na curik taj sa' u'anic cu'ano,
20 ma ri Herodes cuxi'ij ne rib chwach ri
Juan. Yey utakom ne uchajixic cha' na jinta
cuc'ulumaj, mareta'amriJuan ejunachilic
jusuc'ylicuya'omrib puk'ab ri Dios. Echiri'
ri Herodes cuta ruc'utunic ri Juan, tob na
cumaj ta usuc', lic cacha uc'u'x che utayic.

21 Ewi xopon jun k'ij echiri' ri Herodes
xXuq'uis ujunab y xuya jun nimalaj wa'im
chique tak raj wach e c'o ruc', cuc' ri e
takanelab que rusoldados y ri e aj Galilea
lic c'o quiwach. 22 Xoc c'u bi ri ralit rixok
Herodias pa c'o wi ri Herodes cuc' conoje
tak ri e c'o chwa ri mexa, y xujek caxajaw
chiquiwach. Wa' lic xuc'ul quic'u'x conoje
ri e c'o chiri'. Ewi ri Herodes jewa' xubi'ij
chela'li:

«Chatz'onoj sa' ri cawaj, ma ri'in canya
chawe» xcha'. 23Y xujiquiba' c'uuwach che:

«Ronoje ri catz'onoj, canya chawe, tob ne
pa nic'aj che tak ri c'o panuk'ab» xcha'.

24Ewiralixel bicha'cu'tz'onoj chelu'chu:

«¢Sa' nawi ri cantz'onoj?» xcha'.

«E chatz'onoj rujolom ri Juan Aj Ya'l
Bautismo» xcha ruchu che.

25Najampatana c'uri', ralilic canic xoc bi
chwarirey Herodes y jewa' xubi'ij che:

«Cuaj caya la chwe wo'ora pa juna plato
rujolom ri Juan Aj Ya'l Bautismo» xcha che.

26Rirey lic xbisonic ruma ri xtz'onox che.
Pero ruma c'u ri xujiquiba' uwach che rali
chiquiwach conoje ri e c'o ruc' pa wa'im,
na xraj ta chic xujec' ruch'a'tem. 27 Ewi xu-
takala' bi jun soldado cha' que'ec y cuc'am
lo rujolom ri Juan. 28 Ri soldado xe'ec pa ri
carcel y xuc'atzij rujolom ri Juan. Xuc'am lo
pajunplato yxuya c'u cherali, yralixu'ya'a
che ruchu.

29 Echiri' xquita wa' rutijon ri Juan,
xo'lquic'ama rucuerpo y xe'quimuku'.

Ri Jestis quebutzuk wo'ob mil achijab
(Mt. 14:13-21; Lc. 9:10-17; Jn. 6:1-14)

30 Echiri' rutako'n ri Jesus xetzelej lo che
utzijoxic ri Utzilaj Tzij, xquimol quib ruc'
Rire y xquitzijoj che janipa ri xqui'ano y
xquic'utu. 31 Ec'u ri Jesus xubi'ij chique:

—Chixpeta wuc' ituquel, jo' cha'
coje'uxlan q'uenok pa juna luwar pa na e
jinta wi winak —xcha'. Jela' xubi'ij chique
ma lic e q'ui ri winak, e c'o ri quebec y
e c'o ri quec'unic yey rique na utz ta chi
ne quewa'ic. 32 Xeboc c'u bi ri Jesus cuc'
rutijo'n quituquel chupa jun barco y xebec
pa jun luwar catz'intz'otic. 33 Pero lic e
q'ui ri xebilowic echiri' xebec y xqueta'maj
uwach ri Jesus. Ewi uq'uiyal winak xebec
chakan, wa' ebelinak lo pa tak ri tinamit.
Nabe c'u ri' xebopon chwa ri Jesus yey
echiri' Rire xoponic, xquimol quib ruc'.

34 Echiri' xel lo ri Jesus pa ri barco, xrilo
e c'o chi uq'uiyal winak chiri'. Lic c'ut xe-
juch' ca'n paranima', ma pacha' e bexex na
jinta chajinel que. Ec'u ri Jesus xujek cuya
uq'uiyal c'utunic chiquiwach. 35 Echiri' lic
benak K'ij chic, xekib lo rutijo'n ruc'y jewa'
xquibi'ij che:

—Kajawal, wa luwar oj c'o wi lic
catz'intz'otic y benak k'ij chic. 36 Utz we
quetak bi la ri winak cha' quebec pa tak
raldeas y pa tak ri luwar c'o lo xa nakaj re
que'quilok'o quiwa, ma ri wara na jinta c'o
catijic—xecha'.

37No'j ri Jesus xuc'ul uwach:

—Chebitzuku ri'ix —xcha chique.

Rique xquibi'ij che:

—¢E cami ca'aj la ri' que'kalok'o quiwa
conoje wa ticawex cha' quekatzuku? jRi
rajil wa' e junam ruc' queb ciento k'ij re
chac! —xecha'.

38 Ri Jesus xubi'ij chique:

—¢Janipa chi pam c'o iwuc'? Jix ji'wilape'
—xcha chique.

Echiri' xqueta'maj, xquibi'ij che:

—Xa wo'ob chi pam y ca'ib chi car —
xecha'.

39 Ec'u ri Jesus xtakan che quetz'uyi'
conoje ri ticawex chimutza'j pa tak ri rax
q'uim. 40 Xetz'uyi' c'u chimutza'j re jujun
ciento y re nic'aj ciento.

41 Ec'u ri Jesus xuc'am ri wo'ob pam ruc'
ri ca'ib car, xtzu'n chicaj y xtioxin chwach
ri Dios. Tec'uchiri', xuwech' upa ri pam y
xuya chique rutijo'n cha' caquijach chique
ri winak. Y jela' xu'an ruc' ri queb car,
xjachi' c'uri' wa' chique conoje.

42 Conoje c'u ri winak xewa'ic y xenoj chi
utz. 43 Tec'uchiri', xquimol ri ch'aka'ta'’k
pam y car, y ruc' wa' xnoj lo cablajuj cha-
cach. 4 Yey ri xewa'ic e lo wo'ob mil chi
achijab.

RiJesus cabin chwiriya'
(Mt. 14:22-27; Jn. 6:15-21)

45 Tec'uchiri!, ri Jesus xebutak rutijo'n
cha' queboc bi chupa ri barco, quenabej bi
chwach y quek'ax c'a ch'aka ya' che ri tina-
mit Betsaida, xalok' Rire quebuch'a'bej tak
can ruq'uiyal winak. 46 Echiri' ebuch'a'bem

chi canok, xel bi chwa ri juyub cha' cu'ana
orar.

47 Echiri' xoc rak'ab, ri barco c'o chi
punic'ajal ri mar, yey ri Jesus utuquel cana-
jinak can chu'lew. 48 Anim tan c'u ri!, ri
Jesus xeril pan rutijo'n lic ruc' c'ax quetajin
che ubinisaxic ri barco ruma runimal tew
petinak chiquiwach. Ec'uriJesus xe'ec cuc';
e ri' cabin chwi ri mar, ya e ri' quic'ow
chiquiwach.

49 Pero rutijo'n echiri' xquilo cabin chwi
ri ya', xquich'obo e juna espiritu. Xquijek
c'u ri' quesiq'uinic, 30 ma conoje xquilo y
lic xquixi'ij quib che. Tec'uchiri, ri Jesus
xebuch'a'bej, jewa' xubi'ij chique:

—Chinimarisaj ic'u'x, ma ri'in in Jesus;
mixi'ij c'u iwib —xcha chique.

51 Xoc c'u bi ri Jesus cuc' chupa ri barco;
ec'u runimal tew xtani'ic. Rutijo'n lic xcam
canima' che, 52 ma c'amaja' ne caquimaj
usuc' ri xu'an ri Jesus echiri' xu'an q'ui che
ri pam, ma e pacha' ch'ukutal ri quina'oj.

RiJesus quebucunaj riyewa'ib e c'o Gene-
saret
(Mt. 14:34-36)

53 Ectuchiri' xquik'axuj ri ya', xebopon
che ri luwar re Genesaret y xquixim ri
barco chuchi'riya'. 54Echiri' xebello chupa
ribarco, najampatana ri winak xqueta'maj
uwach ri Jesus.

55Xebec c'u ri' re caquitzijoj puwi ri Jesus
pa tak ronoje ri luwar re Genesaret. Yey
ri winak re ronoje tak luwar xquijek que-
quic'am taklo yewa'ib e telem lo chwa ch'at
c'a pa ri luwar pa quitom c'o wi ri Jesus.
56Y tob pa tak chawi xoc wi ri Jesus, pa
tak tinamit, pa tak aldeas o pa tak juyub,
e c'o ri quequiya ri yewa'ib chuchi' tak ri
be y caquicoj c'u quib chwach ri Jesus cha'
cuya luwar chique tob ne xew ruchi' ruk'u'
caquichapo. Conoje c'u ri quebanaw wa',
quecunutajic.

7

Ricach'ulan reri ticawex
(Mt. 15:1-20)

1 Ec'u ri fariseos cuc' jujun chique raj
c'utunel re ri tzijpixab e petinak Jerusalem,
xquimol quib ruc' ri Jesus. 2 Wa' wa'chijab
xquijek quequich'a'tibej jujun chique ru-
tijo'n ri Jesus ma xequilo quewa'ic yey na
quich'ajom ta ri quik'ab. Y wa' na e ta
quic'utu'n can ri cati-quimam. 3 Ma ri
fariseos y ri nic'aj chic aj judi'ab e lic
quitakem ri quic'utu'n can ri cati'-quimam.
Rique na quewa' taj we na caquich'aj ta
nabe ri quik'ab chi utz. 4Y echiri' quet-
zelej lo pa c'aybal, na jinta c'o caquitijo
we na caquich'aj ta nabe ri quik'ab, jela'
pacha' ri c'utum can chique. Yey quitakem
uq'uiyal c'utunic xa quimajom can chiquij

cati'-quimam, jela' pacha' ru'anic cach'aj
tak upa ri tijbal ya', ri xaro, rubitak sa'ch
re ch'ich' y rujosk'ixic ri ch'at re warabal.
5Ruma c'u la' ri fariseos y raj c'utunel re ri
tzijpixab xquitz'onoj che ri Jesus:

—¢Su'be ri tijo'n la na quitakem ta ri
quic'utu'n can ri kati'-kamam? Ma rique
quewa'ic tob e la' na quich'ajom ta ri
quik'ab —xecha'.

6 Ec'u ri Jesus xuc'ul uwach:

—iXaqueb palaj alak! Lic katzij ri tz'ibital
can ruma ri k'alajisanel Isaias pawi' alak.
Ma jewa' xutz'ibaj canok:

Wa' wa tinamit xa ruc' ruwaque' caquiyac
nuk'ij,
no'j ri canima' lic naj c'o wi chwe.
7Na jinta c'ana cutikoj caquilok'oj nuk'ij,
ma ri c'utunic caqui'ano xa takanic que
achijab. Is. 29:13
8Ec'uralak e ya'om can alak Rutzij Upixabri
Diosyeliccocalakil che u'anicriquic'utu'n
can ri ticawex, pacha' ca'an alak ruc' ru-
josk'ixic ri tijbal ya' y ruch'ajic upa ri xaro;
yey c'o ne jujun chic pacha' tak wa' ca'an
alak xa majom can alak —xcha'. 9Je tanchi
c'u wa' xubi'ij chique:

—Ralak 'anom alak che Rutzij Upixab
ri Dios pacha' na jinta uchac, ruma e lic
catajin alak che u'anic ri quic'utu'n can ri
ticawex. 10 Ma ri Moisés jewa' utz'ibam can
ojertan:

Chalok'oj quik'ij rachu-akaw

yey

We c'o junok quebuyaj ruchu-ukaw ruc'
itzel ch'a'tem, ri' lic takal che ca-
camisaxic Ex.
21:17

xcha ri Moisés.

11 »No'j ralak cabi'ij alak: “Utz we juna
achi xew cubi'ij chique ruchu-ukaw: Na utz
taj canto' alak, ma ri to'bal cajawax che
alak, nubi'tisim chic re nukasa'n chwach
ri Dios.” 12 Yey chiwach ralak, china ri
cabi'n re wa', na chirajawaxic ta chi che
quebuto' ruchu-ukaw. 13 Jec'uri'la' 'anom
alak che Rutzij Upixab ri Dios pacha' na
jinta uchac, ruma tak ri no'jibal petinak lo
chique ri chu'kaw alak. Yey takem alak
uq'uiyal c'utunic pacha' tak wa' —xcha'.

14 Tec'uchiri, ri Jesus xebusiq'uij conoje
ruq'uiyal ticawex y jewa' xubi'ij chique:

—Lic tanape onoje alak y lic maja alak
usuc' wa" 15 Ri cach'ulan ri ranima' ri
ticawex na e ta ri cutij bi, ma e ri quel lo pa
ranima', e wa'ricach'ulanre. 16 China c'uri
c'o utanibal che utayic, jchuta c'uri'l —xcha
chique.

17 Ec'u ri Jests xebuya can ruq'uiyal
ticawex y xoc bi che jun ja. Tec'uchiri'
rutijo'n xqui'an tz'onobal che puwi wa
c'ambal na'oj. 18 Ewi rire xubi'ij chique:

Ex. 20:12

—¢Ix neba jun ri'ix chique ri na jinta
quina'oj puwiwa'? ¢(Naquimaj taneba usuc'
ericach'ulanriranima'riticawexnaetari
cutij bi? 19Ma e janipa ri cutij bi, ri' na coc ta
chupa ri ranima'; xa chupa rupa que'ec wi.
Tec'uchiri', cu'pamaj bi —xcha'. Ruc' wa'ri
Jesus xraj xubi'ij e ronoje tak ri re catijic, lic
utz. 20Je tanchi wa' xubi'ij chique:

—E ri quello paranima' ri ticawex, e wa'
ri cach'ulan re. 21 Ma pa ranima' ri ticawex
quel wi lo tak ritzel na'oj, ri macunic chirij
ri c'ulaniquil, ri caretz'abej uwa uk'ij ruc'
jun chic na uc'ulel taj, ri camisanic, 22 ri
elek!, ri rayinic re puak, ri retzelal c'u'xaj,
ri socoso'nic; ri rayibal re ri ti'jil, ri c'ax
c'u'xaj chirij jun chic, ri itzel ch'a'tem chirij
junok, ricu'an nim chiribil rib, rina cuch'ob
tana sa'ri cu'ano. 23Ronoje tak wa' wa itzel
uwach, chupa ri ranima' ri ticawex quel
wulok y e cach'ulan re rubinic —xcha'.

Ri cubulibal uc'u'x jun ixok na cuq'uil ta
riaj judi'ab
(Mt. 15:21-28)

24 Xel bi ri Jesus chiri' y xopon pa tak ri
luwar re Tiro y re Sidén. Xoc c'u chuchi' jun
ja. Na xraj taj c'o queta'man re we Rire c'o
chiri'; naruc'ta c'uri', xqueta'maj ri winak.
25 C'o c'u jun ixok, e ri ralit c'o puk'ab jun
itzel uxlabixel. Xew xuto c'o ri Jesus chiri!,
xc'unic y xuc'ak rib xe'rakan uk'ab ri Jesus.
26 Ec'u rixok na cuq'uil ta ri aj judi'ab yey
alaxel pa ri luwar re Sirofenicia. Xelaj c'u
che cha' caresaj bi ri itzel uxlabixel che ri
ralit.

27Ec'uri Jesus xubi'ij che:

—~Chirajawaxic na nabe quewa'ic y
quenoj ri e ralc'o'al ri rajaw ja, ma na usuc'
taj we junok cumaj ri quiwa ri ralc'o'al y
cuc'ak bi chiquiwa ri tz'i' —xcha che.

28 Rixok xuc'ul uwach:

—Katzij, Kajawal, pero ¢na quewa' ta
nebaritz'i' ruc'ruc'aj quiwarac'alab catzak
chuxe' ri mexa? —xcha'.

29Ri Jesus xubi'ij che:

—Ruma wa xabi'ijj, canya chawe ri
xatz'onoj.  Jat c'u wo'ora ma ri itzel
uxlabixel elinak chubi che rawalit —xcha'.

30 Ec'uchiri' xopon rixok chirocho,
xu'rika ri ralit cotz'ol chwa uwarabal yey
elinak chubi ri itzel uxlabixel che.

Ri Jests
cach'ikch'otic

31 Ec'uchiri', xel tanchi ubi ri Jesus che
tak ri luwar re Tiro y xic'ow pa ri tinamit
Siddén. Xopon c'u chuchi' ri mar re Galilea
y xe'ela pa tak ri luwar re Decdpolis. 32 Chiri'
xquic'am lo chwach ri Jesus jun achi t'o'c y
cach'ikch'otic, yey ri ec'amayom lok xebelaj
che cha' cuya ruk'ab puwi'.

33 Ec'u ri Jesus xresaj bi rachi chiquixo'l
ri winak. Tec'uchiri' xuju' ruwi tak uk'ab

cucunaj jun achi to'c y

puxiquin rachi y xucoj jubik' uc'axaj tza'm
ri rak'. 34 Xtzu'n chicaj, xuq'uis uc'u'x y
jec'uwa' xubi'ij che rachi: «;Efatal» (Wa' pa
ri ch'a'tem arameo que'elawi “chatjakata-
jok”.) 35 Na jampatana c'u ri', rachi xjakataj
ruxiquin, xquiritaj ri rak' y xujeko cach'a't
chi utz.

36 Ec'u ri Jesus lic xebupixabaj ri winak
cha' na jinta c'ana c'o caquitzijoj wi, no'j
ri winak tob ne quepixabaxic, mds ne
xebec che utzijoxic. 37 Lic c'u cacam
canima' ri winak che y jewa' caquibi'ij:
«Ronoje ri cu'ano lic utz, mari e t'o'c cu'an
chique quetanic yey ri e me't cu'an chique
quech'awic.»

8

RiJesus quebutzuk cajib mil ticawex
(Mt. 15:32-39)

1 Chupa tak la' la k'ij xquimol quib
uq'uiyal ticawex. Y ruma na jinta quiwa
re caquitijo, ri Jesus xebusiq'uij rutijo'n y
xubi'jj chique:

2 —Ljc cajuch' ca'n nuc'u'x chique wa
ticawex ma e urox k'ijj wa' e c'o wuc' y
na jinta chi quiwa. 3 Yey we e la' quebe-
nutak bi chicocho y na jinta c'o quitijom,
ri' quebe'k'ochk'ob pa be, ma e c'o jujun
chique lic naj e petinak wi—xcha'.

4Rutijo'n xquibi'ij che:

—Pero, ¢pa carikitaj wi wa re quetzuk wa
uq'uiyal ticawex? Ma chupa wa luwar na
jinta ne c'o e jekelic —xecha'.

5RiJesus xutz'onoj c'u chique:

—¢Janipa chi pam c'o iwuc'?
chique.

—Wukub —xecha rique.

6 Ewi ri Jesus xtakan che quetz'uyi' ri
ticawex chu'lew. Xuc'am c'u ri wukub
pam y xtioxin chwach ri Dios. Tec'uchiri',
xuwech' upa y xuya chique rutijo'n cha'
caquijach chique ruq'uiyal ticawex; y rique
e xqui'ano. 7 Yey cuc'a'am ne jujun raltak
co car. Ec'uri Jesus xtioxin chwach ri Dios
puwiwa'y xtakan c'u che cajachi' chique ri
winak.

8Xewa' c'uty lic xenoj chi utz. Tec'uchiri!,
xmol ri ch'aka'ta'’k quikax y ruc' wa' xnoj
wukub chacach. 9Ri xewa'ic, 1aj e juna cajib
mil ticawex.

Ec'uriJesus xebuch'a'bej canok, 19xoc c'u
bichuparibarco cuc' rutijo'n y xebec pa tak
riluwar re Dalmanuta.

—=xcha

Ri fariseos caquitz'onoj juna c'utubal re
ruchuk'ab ri Jesus
(Mt. 16:1-4; Lc. 12:54-56)
11 C'o jun K'ij ri fariseos xebopon ruc'
ri Jests y xquijeko e la' xa pa ch'a'tem
caquichap pa ch'a'oj. Xquitz'onoj c'u che

cu'an juna c'utubal re chila' chicaj chiqui-
wach cha' cak'alajinic we Rire takom lo
ruma ri Dios; wa' xqui'ano xa re c'ambal
upa.

12 Ec'u ri Jesus lic xuq'uis uc'u'x y xubi'ij
chique:

«Su'be ri ticawex re wak'ij ora e
caquitz'onoj can'an juna c'utubal cha'
cak'alajinic we intakom lo ruma ri Dios?
Pakatzij wi cambi'ij chiwe: Na jinta juna
c'utubal caya'taj chique» xcha'. 13 Ewi
xebuya canok, xoc tanchi ubichuparibarco
y xk'ax ch'akaya'.

Ri quic'utunic rifariseos
(Mt. 16:5-12)

14 Ec'u rutijo'n ri Jesus xic'ow chiquicu'x
caquic'am bi pam y xa jun chi pam c'o cuc'
chupa la barco. 15 Ewi ri Jesus xebupix-
abaj, jewa' xubi'ij chique: «Lic chichajijiwib
chwa ri “levadura”™ que ri fariseos y chwa
ri “levadura” re ri Herodes» xcha'.

16 Rutijo'n xquibi'ij c'u chiquiwach: «Cu-
bi'ijj wa' ma reta'am na jinta pam xkac'am
lok» xecha'.

17Ri Jesus xreta'maj sa' la caquich'a'tibe;j
chiquiwach y xubi'ij c'u chique:

—¢Su'be quich'a'tibej chiwach puwirina
xic'am ta lo pam? ¢C'amaja' neba quimaj
usuc'? ¢Lic cami c'a ch'ukutal rina'oj? 18 C'o
wa' c'uiwach yey e pacha' na quixtzu'n taj.
C'o wa' c'u ixiquin yey e pacha' na quixtan
taj. ¢Lic neba na cac'un ta chic'u'x 19 echiri'
xinjach ri wo'ob pam chique ri wo'ob mil
ticawex? ¢Janipa c'u chacach xinojisaj ruc' ri
quikax? —xcha'.

Rutijo'n xquic'ul uwach:

—~Cablajuj chacach —xecha'.

20Xutz'onoj tanchi chique:

—Yey echiri' xinjach ri wukub pam
chique ri cajib mil ticawex, ¢janipa lo
chacach xinojisaj ruc' ri quikax? —xcha'.

Rique xquic'ul uwach:

—Wukub chacach —xecha'.

21Jec'uwa' xuq'uisbej cuc":

—¢Su'be c'u ri' c'amaja' c'ana quimaj
usuc'? —xcha chique.

Ri Jesus cucunaj jun potz' pa ri tinamit

Betsaida

22 Tec'uchiri', xebopon pa ri tinamit Bet-
saida. Tak ri winak xquic'am lo jun potz'
chwa riJesus y xebelaj c'u che cha' cucunaj.
23 Ec'u ri Jesus xuchap ruk'ab ri potz', xre-
saj bi chupa ri tinamit y xchuban che tak
ruwach. Tec'uchiri', xuya ruk'ab puwi' y
xutz'onoj che we caril q'uenok.

24Ri potz' xtzu'n pana chwach y xubi'ij:

—Quebenuwil rachijab pacha' chi e che'
quebinic —xcha'.

8:15 “Levadura”: Jela' pacha' rilevadura cusipowirisaj upa ri pam; jec'ula' ri quina'oj ri fariseos y ri Herodes, na

jampatana cuyoj ri quina'oj ri winak.

25 Ri Jesus xuya tanchi ruk'ab puwi
ruwach ri potz'. Jec'ula' ri potz' xcunutajic
y utz xtzu'nic. Xtzu'n c'u pana naj y xril
ronoje chi utz.

26 Tec'uchiri' ri Jesus xutak bi chirocho y
jewa' xubi'ij che:

—Matoc bi pa ri tinamit y matzijoj ne
c'ana che junok e ri'in xatincunaj —xcha
che.

Ri Pedro cuk'alajisaj ri Jesus e ri Cristo
(Mt. 16:13-20; Lc. 9:18-21)
27 Ri Jesus cuc' rutijo'n xebec pa tak ri

aldeas re ri tinamit Cesarea re FilipoJL Yey
chupa c'u ri be, ri Jesus xutz'onoj chique
rutijo'n:

—Chiquiwariwinak, ¢in chinanawiri'in?
—xcha'.

28 Rique xquic'ul uwach che:

—C'o quebin re, lal ri Juan Aj Yal
Bautismo; jujun chic caquibi'ij lal ri
Elias; y jujun chic, lal junok chique tak ri
k'alajisanelab re ojertan —xecha'.

29 Tec'uchiri!, xutz'onoj chique:

—Yey chiwach ri'ix, ¢in china ri'in? —
xcha'.

Ri Pedro xuc'ul uwach:

—Rilal lal ri Cristo, Rucha'o'n lo ri Dios —
xcha'.

30 Ewi ri Jesus xebutak che na caquitzijoj
ta che junok china Rire.

Ri Jesus cach'at puwi
ruc'astajibal
(Mt. 16:21-28; Lc. 9:22-27)
31Xujek c'u ubi'xiquil chique:
«Lic chirajawaxic che Ralaxel Chiquixo'l
Ticawex cutij na ri c'ax y cac'ak bi uk'ij
cuma rinimak winak re ri tinamit, ri nimak
e aj chacunel pa Rocho Dios y raj c'utunel
re ri tzijpixab. Tec'uchiri', cacamisaxic;
no'j churox k'ij cac'astaj lok» xcha'. 32 Wa'
xuk'alajisaj chi utz chique.
Ec'u ri Pedro xresaj bi ri Jesus chiquixo'l
y xuch'a'bej upa ruma ri xubi'ij. 33 No'j ri
Jesus xutzu'lo quiwach rutijo'n y xuch'a'bej
c'u upa ri Pedro, jewa' xubi'ij che:
—iChatel chinuwach, Satandas! Ma ri'at na
e ta cach'ob puwi ri uch'obom lo ri Dios,
xew e cach'ob jela' pacha' ri caquich'ob ri
winak —xcha che.

Ri chirajawaxic chique ri cacaj queterej
chirijriJesus
(Mt. 16:24-28; Lc. 9:23-27)
34 Ec'uchiri', xebusiq'uij ri winak y ru-
tijo'n, y jec'uwa' xubi'ij chique:
«We c'o junok caraj caterej lo chwij, lic
chirajawaxic che mu'an xew ri caraj rire,
e chucuyu ri c'ax cape puwi' ruma ucojom

rucamic 'y

ri nubi' yey tereja lo chwij. 35 Ma china
ri na cuya ta ranima' ruc'aslem, ri' e cu-
jam ri chomilaj c'aslemal chwach ri Dios;
no'j ri cuya ranima' ruc'aslem wumari'iny
ruma ri Utzilaj Tzij, ri' e curik ri chomilaj
uc'aslemal chwach ri Dios. 36 Ma ¢sa' cu
cutikoj ri' che ri ticawex we cu'an rajaw
ronoje ruwachulew yey cusach c'u uwach
ruc'aslemal? 37 ;0 c'o nawi rajil cutoj rachi
chwa ruc'aslemal cha' na cujam taj? iNa
jintaj!

38 »Mixq'uix c'u chwe ri'in y che ri
nuch'a'tem chiquiwach raj maquib re
wak'ij ora, ri na jusuc' tari canima' chwach
ri Dios. Ma ri ca'anaw wa', ri in Alaxel
Chiquixo'l Ticawex quinq'uix che rire
echiri' quinc'un lo ruc' runimal uchomalil
ri Nukaw y cuc' tak ri santowilaj angeles»
xcha'.

9

1Tec'uchiri', xubi'ij chique:
—Pakatzij wi cambi'ij chiwe: E c'o jujun
chique wa e c'o wara, na quecam tana we na
xquil tubi ruc'unibal rutakanic ri Dios ruc'
unimal chuk'ab —xcha'.

Rijalc'atajibal uwachri Jests
(Mt. 17:1-13; Lc. 9:28-36)

2Wakib k'ij c'u ubi'xiquil ri' wa', echiri' ri
Jesus xebucha' ri Pedro, ri Jacobo y ri Juan
y xebuc'am bi quituquel chwa jun nimalaj
juyub. Chila' c'ut xjalc'atitaj uwach ri Jesus
chiquiwach. 3 Ruk'u' lic cawolk'inic, xu'an
lic sak pacha' ri nieve;* rusakil xilitajic
na jinta c'o ca'anaw re che ruwachulew.
4 Xakic'ate't c'ut chiquiwach xewinakir ri
Elias y ri Moisés, k'alajisanelab re ojertan; e
ri' quech'a't ruc' ri Jesus.

5Ec'uri Pedro xubi'ij che ri Jesus:

—Kajawal, lic utz xya'taj chike ri'oj oj c'o
wara. Ka'ana oxib rancho:f jun e la, jun
re ri Moisés y jun re ri Elfas —xcha'. 8 Ri
Pedro xubi'ij wa' ruma na cuna' taj sa' ri
cubi'ij, ma rire cuc' ri queb chic rachbi'il lic
quixi'im quib.

7Ec'uchiri', xkaj lo jun sutz'y xu'an mu'j
paquiwi'. Chupa c'u ri' ri sutz' xquita rukul
ri Dios, jewa' xubi'ij:
«E Nuc'ajol wa'rilic c'ax canna'o;
e chita utzij Rire»
xcha'.

8 C'ate c'u xquilo, xew chiri Jesus c'o cuc'.

9 Echiri' xekaj lo chwa ri juyub, ri Jesus
xebutak che na caquitzijoj ta c'ana che
junok janipa ri xquilo; c'ate caquitzi-
joj echiri' Ralaxel Chiquixo'l Ticawex
c'astajinak chi lo chiquixo'l ri ecaminak.
10 Ec'u rique lic xquic'ol pa canima' ri

T 8:27 C'o queb tinamit Cesarea quibi'. Wa jun e ri c'o chwa ri juyub Hermon pa xtakan wi ri Felipe, ruc'ajol ri

Herodes.
re caquilok'nimaj quik'ij ri queb k'alajisanelab y ri Jesus.

*
9:3 Rinieve jela' rusakil pacha' catzu'n ri sakbach.

9:5 Ruchac wa' wa rancho xraj cu'an ri Pedro e

xbi'x chique y xquijek caquitz'onobej
chiquiwach puwisa' que'elawiri c'astajibal
lo re Ralaxel Chiquixo'l Ticawex.

11 Ec'uchiri', xquitz'onoj che ri Jesus:

—¢Su'be raj c'utunel re ri tzijpixab
caquibi'jj lic chirajawaxic nabe na cac'un
ri Elias chwach pan ruc'unibal Ralaxel
Chiquixo'l Ticawex? —xecha'.

12Ec'u ri Jesus xuc'ul uwach:

—Katzij, lic chirajawaxic nabe na cac'un
ri Elias y cuyijba' pan ronoje chwach
ruc'unibal Ralaxel Chiquixo'l Ticawex.
Pero ¢sa' quich'ob ri'ix puwi ri tz'ibital can
chupa Rutzij Upixab ri Dios? Ma cubi'ij
lic chirajawaxic na, Ralaxel Chiquixo'l
Ticawex cutij c'ax y na jinta uk'ij ca'anic.
13 No'j c'u ri'in cank'alajisaj wa' chiwe: Ri
Elias ya xc'unic yey ri winak xqui'an che
janipa ri xcaj rique, jela' pacha' ri tz'ibital
can puwi rire —xcha'.

Ri Jesus cucunaj jun ala c'o puk'ab jun
itzel uxlabixel
(Mt. 17:14-21; Lc. 9:37-43)

14 Echiri' xebopon pa e c'o wi can ri ju-
jun chic utijo'n, xquilo e c'o uq'uiyal winak
quisutum quij yey raj c'utunel re ri tzi-
jpixab quequichapala' che ch'a'oj. 15 Conoje
c'u ri winak lic xequi'cotic echiri' xquil
ri Jesus. Quebanic xe'quic'ulu' apanok y
xquiya rutzil uwach. 16 Xutz'onoj c'u Rire
chique:

—¢Sa' puwi cachapala' wi ib alak cuc'
rique? —xcha'.

17 C'o c'u jun chiquixo'l ruq'uiyal winak
jewa' xuc'ul uwach:

—Lal tijonel, nuc'amom lo ri nuc'ajol
chiwach la, ma rire c'o puk'ab jun itzel
uxlabixel u'anom me't che. 18 Xa tob pa
cuchap wi, cuc'ak pulew. Ec'uchiri!, rala
cujek capuluwan ruc'axaj, cakich'ich' ruwi
tak re' y cacanaj can junchi chuc'uchic.
Xintz'onoj c'u chique ri tijo'n la cha' caque-
saj bi ri itzel uxlabixel, pero rique na
xquich'ij ta resaxic bi—xcha'.

19 Ectu ri Jests xuc'ul uwach, jewa' xubi'ij
chique:

—ijEriix ticawex re wak'ij ora, na cubul ta
c'anaic'u'xwuc'! ¢Janipa chilok'ij cajawaxic
quinc'oji' iwuc' cha' cacubi'icu'x wuc'? ¢Ja-
nipa chi lo k'ij quixincuyu e 1a' jela' i'anom?
Chic'ama lo rala wara —xcha'.

20 Xquic'am c'u lo rala chwach. Ec'u ri
itzel uxlabixel echiri' xril uwach ri Jesus,
lic co xujabaja' rala. Ec'u rala xtzak
pulew y xujeko cubalcatila' rib, capuluwan
ruc'axaj.

21Ri Jesus xutz'onoj c'u che rukaw rala:

—¢Jampa ujekom lo wa' che? —xcha'.

Rachi xuc'ul uwach:

—Chuch'uti'nal upetebem lok. 22Uq'uiyal
laj uc'akom pa ak'y pa ya' re camisaxic

uwach. We c'o co pak'ab la cato' la, c'utu
coric'axna'bal c'u'xla chike y chojto'o la —
xcha'.

23Ri Jesus xuc'ul uwach:

—¢Su'be cabi'ij la chwe we c'o panuk'ab
can'anwa'? Mawe c'ojunoklic cubul uc'u'x
wuc!', ronoje quel pana ruc' —xcha'.

24 Ec'u rukaw rala na jampatana co
xch'awic, jewa' xubi'ij:

—Cubul nuc'u'x uc' la, xew chinto'o co la
cha' canimar ri cubulibal nuc'u'x —xcha'.

25 Ec'u ri Jesus echiri' xrilo catajin
quimolotajic ruq'uiyal winak, xtakan puwi
riitzelilaj uxlabixel, jewa' xubi'ij che:

—Itzelilaj uxlabixel, ria'anom me'ty t'o'c
che walla, ri'in catintako: Jat, chatelubi y
mat-tzelej chilo c'ana ruc' —xcha che.

26 Ewi ri itzel uxlabixel xsiq'uinic y lic co
xujabaja’' rala; tec'uchiri', xel bi. Ec'u rala
xcanaj canok pacha' caminak chic. Ruma
ri',lice q'uiri xebi'n re: «yaxcamic» xecha'.

27 Pero ri Jests xuchap ruk'ab, xuyaco; y
rala xtaq'ui'ic.

28 Ectuchiri!, xoc bi ri Jesus chuchi' jun ja.
Ec'u rutijo'n xech'a't ruc' xa quituquel chic,
jewa' xquitz'onoj che:

—¢Su'be ri'oj na xkach'ij tubi resaxic wa'
wa itzel uxlabixel? —xecha'.

29Ri Jesus xuc'ul uwach:

—E tak wa' wa juch'ob itzel uxlabixel,
xew utz quebesax bi ruc' oracién y ayuno —
xcha'.

RiJests cach'a't tanchi puwi rucamic
(Mt. 17:22-23; Lc. 9:43-45)

30Echiri' xebel bi chiri', xebic'ow pa tak ri
luwar re Galilea. Pero ri Jesus na xraj taj c'o
queta'man re, 3! ma cac'utun chiquiwach
rutijo'n. Jecluwa' cubi'ij chique:

«Ralaxel Chiquixo'l Ticawex caya'l'
paquik'ab rachijab y cacamisax cuma, no'j
echiri' caminak chic, cac'astaj lo churox
k'ij» xcha'.

32 Ec'u rutijon na xquimaj ta usuc'
la cubi'ijj chique, yey caquixi'ij quib
caquitz'onoj che riJesus sa' que'elawi wa'.

Chinarilic c'o uwach
(Mt. 18:1-5; Lc. 9:46-48)

33 Xebopon c'u chupa ri tinamit Caper-
naum y echiri' e c'o chi chuchi' jun ja,
xutz'onoj chique rutijo'n:

—¢Sa' puwi quichapala' wi iwib chiwach
echiri' quixtajin lo chi be? —xcha chique.

34Yey na jinta c'u junok chique xch'awic;
ma echiri' c'a quetajin lo chi be, e caquicha-
pala' quib chiquiwach puwi' chinok chique
caya'i' mas uwach.

35 Ewi ri Jesus xtz'uyi'ic, xebusiq'uij ri
cablajuj utijo'n y xubi'ij chique:

—We c'o junok caraj e rire ri cac'oji' nabe
chiquiwach conoje, ri' chirajawaxic che e

cacanaj can pa q'uisbal chique conoje y
cuya rib quebunimaj —xcha chique.

36 Xuc'am c'u jun ralco c'o'm y xuya
chiquinic'ajal rique. Xuk'aluj c'ut y jewa'
xubi'ij chique:

37 —China ri cuc'ul chupa ri nubi' junok
na jinta uwach pacha' wa ralco c'o'm, e
junam ruc' in ri quinuc'ulu; yey china ri
cac'uluw we ri'in, na xew ta quinuc'ul ri'in,
ma e cuc'ul ri Jun takayom lo we ri'in —
xcha'.

China ri na cach'ojin ta chikij, ri' e
kuq'uil
(Lc. 9:49-50)

38 Ec'u ri Juan xubi'ij che ri Jesus:

—Kajawal, xkil jun achi queberesaj bi
itzel uxlabixel chupa ri bi' la yey rire na
kuq'uil taj. Ec'u ri'oj xkabi'ij che mu'an chi
wa' —xecha'.

39Ri Jesus xuc'ul uwach:

—We c'o ca'anaw wa', mik'atej, ma na
jinta junok cu'an juna milagro chupa ri
nubi' yey pa jok'otaj c'uri' cach'a't lo chwij.
40 Ma china ri na cach'o'jin ta chikij, ri' e
kuq'uil. 41 China ri cusipaj juna tzima iya'
chupa ri nubi' ruma ix re ri Cristo, pakatzij
wi cambi'ij chiwe, ri' na cujam ta c'ana ri
rajil uc'axel.

Ri K'atbal tzij re ri Dios c'o paquiwi ri
caquimin jun chic pa mac
(Mt. 18:6-9; Lc. 17:1-2)

42 »No'j china ri cumin pa mac junok
chique wa ch'uti'k¥ cubul quic'u'x wuc', e ne
mas utz catzayabax bi pukul juna nimalaj
ca're que'em y cac'ak c'u bi chupa ri mar.

43 »We rak'ab e catzakisan awe pa mac,
chak'ata bi. Ma xa ne cuya tob at t'um
catopon pa ri c'aslemal chila' chicaj, chwa
ri c'o ucabichal rak'ab yey catc'ak bi chi
xibalba' re tijbal c'ax, chupa ri ak' na jinta
chi uchupic
44pana quecam ta wi ramoloy
quetijow que wa' wa winak ecaminak,
yey riak' na jinta chi uchupic. Is. 66:24

45 »Yey we rawakan e catzakisan awe pa
mac, chak'ata bi. Ma xa ne cuya tob at jetz'
catopon pa ri c'aslemal chila' chicaj, chwa
ri c'o ucabichal rawakan yey catc'ak bi chi
xibalba' re tijbal c'ax, chupa ri ak' na jinta
chi uchupic
46 pa na quecam ta wi ramoloy
quetijow que wa' wa winak ecaminak,
yey ri ak' na jinta chi uchupic. Is. 66:24

47 »Yey we rawach e catzakisan awe pa
mac, chawesaj bi. Ma xa ne cuya ri xa jun
rawach catoc pa rutakanic ri Dios, chwa
ri c'o ucabichal rawach yey catc'ak bi chi
xibalba're tijbal c'ax

48pa na quecam ta wi ramoloy
quetijow que wa' wa winak ecaminak,
yey ri ak' na jinta chi uchupic. Is. 66:24
49 »Chirajawaxic c'ut conoje cac'am na
quipa, pacha' quebic'owisax pa ak'. E
pacha' ri ca'an ruc' ronoje kasa'n caya'i'
chwach ri Dios: cacowisax ruma ratz'am.®
50 E ratz'am lic cajawaxic, no'j we xsach
rutzayul, ¢su'anic tanchi ca'an tza che?
Chirajawaxic c'ut lic c'o cutikoj ribinic
isilabic ri'ix jela' pacha' ratz'am lic curik
uchac.* C'ola c'u rutzil chomal chiwach
chijujunal —xcha chique.

10

RiJests cac'utun chwirijachbal ib
(Mt. 5:31;19:1-12; Lc. 16:18)

1Ri Jesus xel bi che ri tinamit Capernaum
y xe'ec pa tak ri luwar re Judea y che tak ri
luwar c'o ch'akaya'cherinimaya'Jordan. E
tak c'uriwinak xquimol quib ruc', y Rire xu-
jek cac'utun chiquiwach pacha'ri xex cu'an
wi. 2Xekib c'u ri fariseos ruc' y xqui'an jun
tz'onobal che xa re c'ambal upa:

—¢Ya'tal nawi puk'ab juna achi cuya bi
ruwujil re jachbal ib che ri rixokil? —
xecha'.

3Ec'uriJesus xuc'ul uwach:

—¢Sa' cubi'ijritakanic xu'an can ri Moisés
che alak? —xcha'.

4Rique xquibi'ij:

—Ri Moisés xuya luwar che rachi cuya bi
ruwujil re jachbal ib che ririxokil y jec'ula’
na rixokil ta chic® —xecha'.

5RiJesus xubi'ij chique:

—Xutz'ibaj ne can ri' wa' wa jun takanic
ma e ruma lic co ri anima' alak. 6 No'j
Ruch'a'tem ri Dios cubi'ij:

Che ri jekebal lo ruwachulew
echiri' ri Dios xebu'an ri ticawex,
chi achi chi ixok xebu'ano.

7Y cubi'ij:

Ruma c'uri', rachi echiri' cac'uli'ic,
caresaj rib chiquij ruchu-ukaw
cha' cajeki' ruc' ri rixokil;

8y quicabichal c'u ri' quebu'ana
xa e jun chwach ri Dios Gn. 2:24
cacha'. Jec'uri'la', na e ta chi ca'ib ma
xebu'ana xa e jun. 9 E uwari'che, ri xebu-
junimaj ri Dios, na ya'tal ta che ri ticawex
cujach quipa —xcha'.

10 Ec'uchiri' e c'o chi chija, rutijo'n
xquitz'onoj tanchi che puwi wa xutzijoj.
11Ri Jesus xubi'ij chique:

—E junok cuya ruwujil re jachbal ib che
ri rixokil yey cac'uli' tanchi ruc' juna chic
ixok, ri' camacun chwach ri Dios chirij ri
nabe rixokil. 12 Jec'ula' rixok, we cuya

Gn. 1:27

I 9:42 “Ch'uti'’k”: Wa' e tak ri na jinta quichuk'ab, ri na jinta quiwach o ri c'ac' xquicuba' quic'u'x ruc'riJestis. < 9:49

Lv.2:13 ¥ 9:50 Mt. 5:13; Lc. 14:34-35

9 10:4 Dt. 24:1

ruwujil re jachbal ib che ri rachijil* yey
cac'uli' tanchi ruc' juna chic achi, ri' jenela'
camacun chirij ri c'ulaniquil —xcha'.

RiJesus cuyac quik'ij rac'alab
(Mt. 19:13-15; Lc. 18:15-17)

13 E c'o jujun raltak co ac'alab xec'am lo
chwach ri Jesus cha' cuya ruk'ab paquiwi'.
No'j rutijo'n Xequiyaj ri ec'amayom lo que.

14 Ri Jesus, echiri' xril wa', xpe roy-
owal y jewa' xubi'ij chique: «Chiya'a luwar
chique ri raltak co ac'alab chepeta na
wuc'. Mebik'atej; ma ri caqui'an e jela'
pacha'rique, ri' cu'an que rutakanic ri Dios.
15 Pakatzij wi cambi'ij chiwe: China ri na
cuc'ul ta rutakanic ri Dios jela' pacha' cu'an
juna ralco c'o'm, ri' na coc ta chupa» xcha'.
16 Tec'uchiri', xebuk'alyj riraltak co ac'alab,
xuya ruk'ab paquiwi' y xebu'an bendecir.

Junbeyom cach'a't ruc'ri Jests
(Mt. 19:16-30; Lc. 18:18-30)

17 Echiri' catajin bi relic ri Jesds re cumaj
tanchi ubi rube, cac'alalic xopon jun ruc',
xuxucuba' rib chwach y xutz'onoj c'u che:

—Lal utzilaj tijonel, ¢sa'ri can'ano cha'c'o
nuc'aslemal na jinta utakexic? —xcha'.

18 Ri Jesus xuc'ul uwach:

—¢Su'be cabi'ij la “utz” chwe? Ma xa jun
rilic utz c'olic, wa' e ri Dios. 19 Rilal eta'am
chi la sa' tak Rutzij Upixab ri Dios: “Mat-
macun chirij ri c'ulaniquil. Matcamisanic.
Matelek'ic. Ma'an rak'ubal chirij junok.
Mac'o ma'an xa ruc' socoso'nic. Chalok'oj
quik'ij rachu-akaw”® —xcha che.

20 Rachi xuc'ul uwach:

—Lal tijonel, ronoje wa' nu'anom lo chwi
nuch'uti'nal —xcha'.

21 Ewi ri Jesus xutzu' uwach y lic xjuch’
can uc'u'x che. Xubi'jj c'u che:

—Xa jun chi ri lic chirajawaxic wi ca'an
la: Oj la, c'ayij la ronoje tak ri beyomalil la
yjacha c'ula chique riniba'ib; jec'uri'la’ c'o
beyomualil la chila' chicaj. Tec'uchiri', peta
la, terej lo la chwij y cuyu la ri c'ax cape
pawi' la ruma lal nutijo'n —xcha che.

22 Ec'u rachi lic xuchap ranima' che ri
xubi'ij ri Jesus; lic cabisonic xe'ec, ma rire
lic rajawal beyom.

23 Tec'uchiri', ri Jesds xebutzu' conoje y
xubi'ij chique rutijo'n:

—Ri e beyomab lic c'ayew chique queboc
chupa rutakanic ri Dios —xcha'.

24 Rutijo'n ri Jesus lic xcam canima' che
wa xubi'ij. Rire xubi'ij c'u chique:

—Ix walc'o'al, e janipa ri lic quicubam
quic'u'x ruc' ri quibeyomalil, lic c'ayew
chique queboc chupa rutakanic ri Dios.

25 E ne maés c'ayew coc juna beyom chupa
rutakanic ri Dios chwa ri quic'ow juna
camello chupa rutel juna acuxa' —xcha'.

26 Rique lic xcam canima' che wa' y
xquibi'ij c'u chiquiwach: «We e ri', ¢china c'u
ri' ri cacolobetajic?»T xecha.

27 Ec'u ri Jesus xutzu' quiwach, xubi'ij
chique:

—Ri ticawex na caquicolobej ta quib
quituquel ma wa' lic c'ayew chiquiwach,
no'jriDiosronoje cu'ano manajinta c'ayew
chwach Rire —xcha'.

28 Ec'u ri Pedro xujek ubi'xiquil che ri
Jesus:

—Kajawal, e ri'oj kaya'om can ronoje y oj
teran chi'ij la—=xcha'.

29Ri Jesus xubi'ij:

—Pakatzij wi cambi'ij chiwe: China ri
uya'om can rocho, ebuya'om can ri ratz-
uchak', ruchu-ukaw, ri rixokil, ri ralc'o'al o
rulew, ruma ucojom ri nubi' ri'in y ruma
rutzijoxic ri Utzilaj Tzij, 30 ri' cuc'ul wara
che ruwachulew chupa tak wa k'ij oj c'o wi,
juncientorirajiluc'axel rumatakriuya'om
canok, tob lic cutij c'ax ruma wa'. Yey
chwach c'u apanok cuc'ul na ri c'aslemal
na jinta utakexic. 31 Lic c'u e q'ui chique ri
lic c'o quiwach wo'ora, chwach apanok na
jinta chi quiwach; yey lic e q'ui chique ri na
jinta quiwach wo'ora, e lic cac'oji' quiwach
chwach apanok —xcha'.

RiJesus cach'a't tanchi puwi rucamic
(Mt. 20:17-19; Lc. 18:31-34)

32 Ec'u ri' quimajom bi ri be re quepaki'
Jerusalem, yey ri Jesus nabe bi chiquiwach.
Ec'u rutijo'n lic sachinak quina'oj y ruc'
xi'in ib eteran chirij. Ec'uchiri', ri Jesus
xebuc'am tanchi ubi quituquel ri cablajuj
utijo'n y xujek ubi'xiquil chique sa' tak ri
caric'owibej. 33 Jewa' xubi'ij:

—Chitape': E wa' cojpaki' Jerusalem,
yey Ralaxel Chiquixo'l Ticawex caya' na
paquik'ab ri nimak e aj chacunel pa Ro-
cho Dios y raj c'utunel re ri tzijpixab, cha'
caquik'at tzij puwi' re camic y caquiya
paquik'ab ri winak na e ta aj judi'ab.
34 Cach'amix c'u ri', cajich' upa, cachubaxic
y cacamisaxic. No'j churox Kk'ij cac'astaj bi
chiquixo'l ri ecaminak —xcha'.

Ri xquitz'onoj ri Jacobo y ri Juan che ri
Jests
(Mt. 20:20-28)
35Ec'uriJacoboyriJuan, ri queb uc'ajolri
Zebedeo, xekib ruc' ri Jesus y xquibi'ij che:
—Kajawal, cakaj ca'an co la chike janipa
wa cakatz'onoj che'la —xecha'.

*
10:12 Chupa ritakanicre ri Moisés, na ya'tal ta che juna ixok cuya bi ruwujil re jachbal ib che rirachijil, pero chupa ri

takanic que rina e ta aj Israel, caya' luwar chique rixokib caqui'an wa'.

@ 10:19 Ex. 20:12-16 10:26 Chiquiwach

rajjudi'ab, we junok c'o ubeyomal e ruma utz u'anom chwach ri Dios. Caquich'ob c'urique, we c'ayew chique ri beyomab
queboc chupa rutakanic ri Dios, més ne c'ayew ri' chique riniba'ib.

36 —¢sa' ri quiwaj can'an chiwe? —xcha
riJesus chique.

37Rique xquibi'ij che:

—E cakaj ri'oj caya la chike chupa ri
chomilaj takanic la, jun chike catz'uyi' paw-
iquik'ab la yey ri jun chic pa mox la —
xecha'.

38 Ri Jesus xubi'ij c'u chique:

—Ri'ix na iweta'am taj sa' la quitz'onoj.
¢Quich'ij neba ri'ix ri quinic'ow wi ri'in y ri
c'ax cape panuwi'? —xcha'.

39 Rique xquibi'ij:

—Cakach'ijo —=xecha'.

Ri Jesus xubi'ij chique:

—Katzij, ri'ix quich'ij na ri c'ax quinic'ow
wiri'in y ri c'axc'obic cape panuwi'. 40 No'j
c'u ri quixtz'uyi' pa nuwiquik'ab y pa nu-
mox, na in ta quinya'w re, ma xew caya'taj
chique ri echa'tal chic cha' cu'ana na que —
xcha'.

41 Ri lajuj chic tijo'n, echiri' xquita wa',
lic xpe coyowal chiquij ri Jacobo y ri Juan.
42 Ec'u ri Jesus xebusiq'uij y xubi'ij chique:

—Iweta'am ri'ix, ri ecojtalic e takanelab
paquiwirinimak tinamit quebu'ana pacha'
e rajaw ronoje, yey ri lic c'o quiwach
quic'ow uwi' ri takanic caqui'an paquiwi
ri eya'tal paquik'ab. 43 No'j chixo'l ri'ix na
ube taj jela' cu'ano. Ma we c'o junok chiwe
ri'ix caraj cu'ana aj wach, e chuya'a rib
cu'an nimanel iwe'ix. 44 Yey e junok chiwe
caraj cu'ana nabe chixo'libal, e chuya'a rib
cu'an nimanel que conoje. 45 Ma Ralaxel
Chiquixo'l Ticawex na xc'un taj re cani-
maxic. Rire xc'unic re co'lnimanok y re
colu'ya'a rib pa camic che quicolobexic
uq'uiyal ticawex —xcha'.

RiJesus cucunaj jun potz' Bartimeo rubi’
(Mt. 20:29-34; Lc. 18:35-43)

46 Ectuchiri', riJesus cuc' rutijo'n xebic'ow
chupa ri tinamit Jerico, y uq'uiyal winak
xeterej bi chirij. Echiri' catajin bi quelic
chupa ri tinamit, xebic'ow pa tz'ul wi ri
Bartimeo, wa' e jun potz' uc'ajol ri Timeo.
Rire e ri' cutz'onoj limoxna. 47 Ec'uchiri'
xuto e Jesus ri aj Nazaret ri catajin ric'owic,
xujeko casiq'uinic:

—iJesUs, lal ri Ralc'o'al can ri rey David,
chinjuch' ca'n co che'la! —xcha'. 48 Uq'uiyal
winak xquich'a'bej upa cha' na casiq'uin ta
chic, no'j rire més ne co casiq'uinic:

—iLal ri Ralc'o'al can ri rey David, chin-
juch'ca'n co che'la! —cacha'.

49Ec'uriJesus xtaq'ui'ic y xutak usiq'uixic
ri potz'. Ri xebe'siq'uin re xquibi'ij che:

—iChanimarisaj ac'u'x! jChatyactajok! Ri
Jesus catusiq'uij —xecha'.

S0Ripotz' xuc'ak can ruk'u' uripom chirij,
Xyactajic y xopon pa c'o wiri Jesus.

11:7 “Manta” e jun c'ul caquicoj ri aj Israel re ojertan, tob achijab o ixokib, pacha' po't woca'j re carabexic.

Sal. 118:26

51Ri Jesus xubi'ij c'u che:

—¢Sa'ri cawaj can'an chawe? —xcha'.

Ri potz' xuc'ul uwach:

—Lal tijonel, cuaj quintzu'n tanchic —
xcha'.

52Ec'uri Jesus xubi'ij che:

—Jat chi utzil chomal, ma ruma ri cubu-
libal ac'u'x wuc'!, at cunutajinak chic —
xcha'. Chupa c'u ri' la jok'otaj, ri potz'
xtzu'nic y xterej bi chirij ri Jesus.

11

Riwinak caquiyac uk'ij riJests echiri' coc
Jerusalem
(Mt. 21:1-11; Lc. 19:28-40; Jn. 12:12-19)

1Ri Jesus cuc' rutijo'n xa nakaj chi e c'o
lo che ri tinamit Jerusalem, ya e ri' quebo-
pon chwach ri juyub Olivos pa tak raldeas
Betfagé y Betania. Ec'uchiri', ri Jesus xebu-
tak bi ca'ib chique rutijo'n cha' quenabej
apanok, 2jewa' xubi'ij chique:

—]Jix pa raldea c'o pan chikawach. Xew
c'u quixoponic, qui'rika jun k'apoj buru
yukulic. Wa' na jinta junok cojoyom re.
Chiquira'y chic'ama lok. 3We c'o c'u junok
cutz'onoj chiwe: “sSu'chac qui'an wa'?”,
chibi'ij che: “Rawaj cajawax che ri Kajawal,
yey c'ate cutak tanchi ulok” —quixcha'.

4 Xebec cut y xquirik ri k'apoj buru
yukubam pa be chunakaj jun puerta. Ewi
xquiquir lok. 5Jujun c'u chique ri e c'o chiri'
Xquitz'onoj:

—¢Sa' ri qui'ano? ;Su'be quiquir ri k'apoj
buru? —xecha'.

6Rique e xquibi'ij janipa ribi'im bi chique
ruma ri Jesus; ewi xya' lo chique xquiquir
lok. 7 Xquic'am c'u lo ri k'apoj buru y
xquirip ri quimanta™ chirij. Ec'u ri Jests
xucoj bi.

8Uq'uiyal winak xquiwik ri be pa quic'ow
wi ri Jesus, xquilic' tak ri quimanta pa ri be;
yey e c'o jujun chic xquik'at raltak co uk'ab
che' y xquilem pa la be re yachal uk'ij. 9 Ri
winak e nabejinak chwach cuc' ri eteran lo
chirij xquijeko lic quesiq'uinic, caquibi'ij:
«jKayaca uk'ij!
iNim uk'ijj ralaxic ri jun petinak chupa rubi'

ri Dios Kajawxel!®
10 iNim uwach uk'jj ri takanic re ri kamam
David cac'un lok!
iKayaca uk'ij ri Dios c'o chila' chicaj!»
quecha'.

11 Xopon c'u ri Jesus Jerusalem y xoc
chupa ri Rocho Dios. Xa xril c'u ronoje sa'
tak ri c'o chupa; pero ruma ya e ri' coc
rak'ab, xe'ec Betania cuc' ri cablajuj utijo'n.

Ri Jesuis cuchakisaj jun che' re higo
(Mt. 21:18-19)

% 11:9

12 Chuca'm k'ij c'ut echiri' xebel bi Beta-
nia, ri Jests xpe numic che. 13Y chinimanaj
xril pana jun che' re higo lic c'o uxak. Ewi
xe'ec xe'rila' we c'o ujik'obalil curiko. Yey
echiri' xopon ruc', na jinta c'o xurik che,
xew ruxak c'olic, ma na uk'ijol taj c'o uwach
ri higos. 14 Ewi ri Jesus xubi'ij che ri che' re
higo:

—Na jinta chi c'ana junok cutij jik'obal
chawe —xcha'. Yey wa xubi'ij, xquita ru-
tijo'n.

Ri Jesus queberesaj bi raj c'ay chupa ri
Rocho Dios
(Mt. 21:12-17; Lc. 19:45-48; Jn. 2:13-22)

15 Xebopon c'u Jerusalem y echiri' xoc bi
ri Jesus chupa ri Rocho Dios, xujek lo que-
saxic conoje ri quec'ayinic y ri quelok'ow
chupa. Yey xuxulc'atila' tak bi ri mexa que
ri e aj jachal uwach puak y tak ri xila que
ri e aj c'ay palomax. 16Y na xuya ta luwar
che junok c'o ruc'a'am quic'ow pa ri Rocho
Dios xa re cuk'at ube. 17 Xujek c'u cac'utun
chiquiwach, jewa' cubi'ij:

«¢Na eta'am ta neba alak ri tz'ibital can
chupaRuch'a'temriDios? Ma ri Dios cubi'ij:
Che ri Wocho cabi'xic:

“E luwar re oracion

que conoje tak ri tinamit che ruwachulew”
Is. 56:7

cacha'. No'j ralak, 'anom alak che ri Wocho

e jun luwar que elek'omab»® xcha'.

18 Wa' xquita raj c'utunel re ri tzijpixab y
rinimak e aj chacunel pa Rocho Dios. Ruma
c'u ri', caquitzucuj sa' u'anic caquicamisaj
ma caquixi'ij quib che ruma conoje ri winak
lic cacam canima' che tak ruc'utunic.

19 Ec'uchiri' xoc rak'ab, ri Jesus xel bi
chupa ri tinamit.

Riche're higo chakijinak chic
(Mt. 21:19-22)

20 Chuca'm Kk'ij anim echiri' xebic'ow ri
Jesus cuc' rutijo'n pa c'o wi ri che' re higo,
xquilo chakijinak lo c'a pa ratz'ayak. 21 Ewi
ri Pedro xc'un lo chuc'u'x tak ri ch'a'tem
xubi'ij can ri Jesus che ri che'. Xubi'ij c'u ri'
cheriJesus:

—Wajawal, chilape la, ri che' re higo ri
xbi'ij 1a che na cuya ta chi ujik'obalil,* wa'
chakijinak chic —xcha'.

22 Ri Jesus xuc'ul uwach:

—Lic cubula ic'u'x ruc' ri Dios; 23 ma
pakatzij wi cambi'ij chiwe: China junok
cabi'n che wa jun juyub: “Chatela wara y
jate'c'ola chupa ri mar” yey lic cujiquiba'
c'u uc'u'x che la xubi'ij, ri' lic e cu'ana'.
24 Uwari'che cambi'ij chiwe: E janipa ri
quitz'onoj che ri Dios yey cubul c'u ic'u'x
che caya'taj na chiwe, quic'ul na cluri'.

9 11:17 Jer. 7:11 ¥ 11:21 Mr 11:14

25 Jec'ula', echiri' qui'an orar, we c'o
chic'u'x ri macunic re junok chiwij, chicuyu
umac cha' jela' ri Kakaw c'o chila' chicaj
cucuy imac ri'ix. 26 Ma we ri'ix na quicuy ta
umac junok, jec'ula' cu'an ri Kakaw Dios c'o
chila' chicaj, na cucuy ta imac ri'ix —xcha'.

China xya'w puk'ab ri Jests catakanic
(Mt. 21:23-27; Lc. 20:1-8)

27Xebopon tanchi Jerusalem ri Jesus cuc'
rutijo'n. Y echiri' cabin chupa ri Rocho Dios,
ri nimak e aj chacunel cuc' raj c'utunel re
ri tzijpixab y ri nimak winak re ri tinamit,
xekib ruc'. 28 Xquitz'onoj c'u che:

—¢Chinaxya'wpak'ablaca'antaklawa'?*
¢China xtakaw la che ca'an tak la wa'? —
xecha'.

29Ri Jesus xuc'ul uwach:

—Ri'in can'an jun tz'onobal che alak. We
xc'ul alak uwach, cambi'ij c'u ri' che alak
chinaya'yom panuk'ab can'anwa'. 30 4China
c'uxtakawreriJuan cuyaribautismo? ¢Eri
Dios o erachijab? C'ulu alak uwach —xcha'.

31 Ec'u rique xquijek quech'a't chiqui-
wach puwi wa'": «We xkac'ul uwach che:
“E ri Dios xtakaw re,” ri' cubi'ij rire chike:
“¢Su'chac c'u ri' na xcoj ta alak ri xubi'ij?”
cacha chike. 32 ;Yey we xkabi'ij xa achijab
xetakaw re..?» xecha chiquiwach. Yey lic
caquixi'ij quib chique ri winak, ma conoje
caquich'obo ri Juan e jun sakil k'alajisanel
re ri Dios. 33 Xquibi'ij c'u che ri Jesus:

—Na keta'am taj —xecha'.

Ec'u ri Jesus xubi'ij chique:

—Jec'uri'la', ri'in na cambi'jj ta che alak
china ya'yom panuk'ab can'an tak wa' —

xcha'.
12

Ri c'ambal na'oj paquiwi raj chac itzel
quiwachlibal
(Mt. 21:33-46; Lc. 20:9-19)

1Ec'uchiri', ri Jesus xujek cac'utun chiqui-
wach ri e aj wach ruc' tak c'ambal na'oj,
xubi'ij chique:

«C'o jun achi xu'an tico'n re uva chwach
ri rulew. Xusut c'u rij ruc' coral, xuc'ot
jun luwar pa cayitz' wi ruwa'al ri uva y
xXuyac jun ja naj uwi' re chajibal re. Xuya
c'u can pa tunulic chique jujun aj chaquib.
Tec'uchiri', xe'ec naj.

2 »Echiri' xopon ruk'ijol ri molonic, xutak
lo jun raj chac cha' cu'tz'onoj chique tak raj
tunulel ri takalic cuc'ul rire che ri molonic.
3No'j raj tunulel xquichap raj chac takom lo
cuc', xquich'ayo y xquitak bi; e ri' na jinta
xquiya bi che.

4 »Ri rajaw ri tico'n xutak chi lo jun raj
chac cuc', yey raj tunulel xquirakij rujolom
ruc' abaj y lic xquiq'uixbesaj bi. 5 Ri rajaw
ri tico'n xutak chi lo jun chic raj chac cuc';

© 11:28 Mr. 11:15-16

ec'uri' wa' asu xquicamisaj. Y xebutak chi
lo jujun chic; yey chique conoje wa', e c'ori
xequich'ayo y e c'o ri xequicamisaj.

6 »Ec'u ri rajaw ri tico'n xa jun chi ri c'o
ruc' re cutak bi, e ruc'ajol lic c'ax cuna'o.
Q'uisbal c'u re, e xutak lo ruc'ajol cuc' raj
tunulel ma xuch'obo: “Ruma e nuc'ajol,
caquic'ul na chi utz.”

7 »No'j raj tununel xquibi'ij chiquiwach:
“Wa' e uc'ajol ri rajaw rulew, ri cu'ana na
rajaw we xcam rukaw. Jo', je'kacamisaj
cha' rulew cu'an can ke'oj” xecha'. 8 Ewi
xquichapo y xquicamisaj.  Tec'uchiri!,
xquesaj bi rucuerpo chupa wa' wu'lew y
xe'quic'aka bi» xcha ri Jesus.

9Tec'uchiri', xutz'onoj chique rie ajwach:

—Chiwach ralak, ¢sa' nawi cu'an ri rajaw
ri tico'n chique raj tunulel? Ri'in cambi'ij:
Cac'unic, cusach quiwach raj tunulel y cuya
rutico'n paquik'ab jujun chic.

10»¢Na ajilam ta neba ralak ri tz'ibital can
chupa Ruch'a'tem ri Dios? Ma jewa' cubi'ij:
E rabaj c'akital can cuma raj yacal ja,
eabajwa'licxajawaxiccha' catiqui'lorija.®
11E ri Dios Kajawxel x'anaw re wa',
yey chikawach ri'oj, wa' lic na jinta c'ana

ilitajinak wi Sal. 118:22-23
—xcha'.

12 Ec'u ri e aj wach lic xquitzucuj su'anic
caquichap riJesus ma xquimaj usuc' chiquij
rique xubi'ijj wi wa jun c'ambal na'oj.
Pero ruma c'u caquixi'ij quib chiquiwach
ruq'uiyal winak, xquiya canok y xebec.

Ritz'onobal puwiri tojonic ca'anic
(Mt. 22:15-22; Lc. 20:20-26)

13 Xetak c'u lo ruc' ri Jesus jujun chique
ri fariseos y jujun chique ri quitakem ri rey
Herodes, re caquic'am upa ruc' tak ri cubi'ij
cha' caquicoj umac. 4 Ec'uchiri', xebopon
ruc' ri Jesus y xquibi'ij che:

—Lal tijonel, ri'oj keta'am lic katzij ri
cabi'ijj la. Na caxi'ij ta ib la che tak ri
caquibi'jj ri ticawex, ma rilal junam qui-
wach quebil la conoje, tob c'o quiwach o
na jinta quiwach; yey lic jusuc' cac'utun la
chwi ri be re ri Dios. Cakatz'onoj c'u che'la:
¢Usuc' nawi caka'an tojonic che ri nimalaj
takanel re Roma™ o na usuc' taj? ¢Cakaya
nawi o na cakaya taj? —xecha'.

15 Ec'u ri Jesus, ruma reta'am rique xa
queb quipalaj, jewa' xubi'ij chique:

—¢Su'chac cac'am alak nupa? C'ama pe
lo alak juna meyo re ca'an tojonic ruc' cha'
canwilo —xcha'.

16 Rique xquic'am lo jun meyo che.

Ewi ri Jesus xubi'ij chique:

% 12:10 Is. 28:16; Hch. 4:11; Ro. 9:31-33; 1 P. 2:6-8

—¢China re wa c'axwach y china re wa
bi'aj c'o chwach wa meyo? —xcha'.

Rique xquic'ul uwach:

—Rerinimalaj takanel re Roma —xecha'.

17 Ec'u ri Jesds xuc'ul uwach, xubi'ij
chique:

—Ya'a alak che ri nimalaj takanel re
Roma janipa ri takal che rire, yey ya'a c'u
alak che riDios janipa ri takal che ri Dios —
xcha'.

Lic c'u xcam canima' che ri Jesis ma Rire
lic xurik uc'ulic uwach ri tz'onobal xqui'an
che.

Ritz'onobal puwiri c'astajibal
(Mt. 22:23-33; Lc. 20:27-40)

18 Ec'uchiri', jujun chique ri saduceos,
ri caquibi'ij na jinta c'astajibal chique ri
ecaminak, xec'un ruc' ri Jesus y xquitz'onoj
c'u che:

19 —Lal tijonel, ri Moisés xutz'ibaj can
chike: “We ri ratz junok cacamic y na e
jinta can ralc'o'al ruc' ri rixokil, ec'u ri'
ruchak'utz cac'uli' ruc' rixok malca'n canok
y jec'ula’ quec'oji' ralc'o'al ruc' pubi! ri ratz
xcamic”®* xcha'.

20 »julaj e c'o wukub achijab quichak'
quib. Ri nabe chique xc'uli'ic, yey ec'u ri'
wa' xcamic y na e jinta can ralc'o'al ruc'
ri rixokil. 21Jela' c'u ri' ruca'm xc'uli' ruc'
rixok malca'n canok. Ec'u ri' wa' xcamic
y na e jinta can ralc'o'al ruc' rixok. Yey
je tanchi la' xuc'ulumaj rurox. 22 Jec'ula'
xquic'ulumaj ri wukub achijab; xecamic, e
ri' na jinta calc'o'al xquiya canok. Q'uisbal
c'ure, e xcam rixok.

23 »Chupa c'u ruk'ijol ri c'astajibal, echiri!
quec'astaj lo ri wukub achijab, ¢chinok
chique cu'ana rachijil rixok? Ma conoje
xec'uli' ruc' —xecha'.

24Ri Jesus xuc'ul uwach:

—Ralak lic sachinak alak, ma na majom
ta alak usuc' Ruch'a'temri Dios y ruchuk'ab
ri Dios. 25 Ma echiri' quec'astaj lo ri ecami-
nak, na quec'uli' ta chic yey na quequiya ta
chi ne ri calc'o'al pa c'ulaniquil; quebu'ana
c'u pacha'ri dngeles e c'o chila' chicaj, mari
angeles na quec'uli' taj.

26 »No'j puwi c'uri c'astajibal que ri ecam-
inak, ¢na ajilam ta neba alak ri xutz'ibaj can
ri Moisés puwi ri xubi'ij ri Dios che echiri'
xch'a't ruc' chupa ri jumocaj xuluquej? Ma
jewa' xubi'ij che: “In ri Dios re ri Abraham,
rerilsaacyrerijacob”® xcha'. 27Yey ri Dios
na e ta Dios que ri ecaminak, ma e Dios que
rie c'aslic.” E uwari'che ralak lic na usuc' ta
rina'oj alak puwiri c'astajibal —xcha'.

*
12:14 “Ri nimalaj takanel re Roma”: Quil “César, emperador”
® 12:26 Ex. 3:6,15

t 12:27 Wa' wa'chijab ecaminak chic echiri' ri Dios

Dios qui'que.”



Marcos 12:28

Ri tz'onobal puwi ri tzijpixab mds chira-
Jjawaxic
(Mt. 22:34-40)

28 Ec'uchiri!, xkib ruc' ri Jesus jun chique
raj c'utunel re ri tzijpixab. Wa' wa'chi xuto
echiri' ri Jesus lic xurik uc'ulic uwach ri
tz'onobal que ri saduceos. Xutz'onoj c'u
che:

—Chupa Rutzij Upixab ri Dios, ¢ pachique ri
takanic mds chirajawaxic? —xcha'.

29Ri Jesus xuc'ul uwach:

—Ruc'u'xibal ronoje ri Tzij Pixab re ri
Diosewa':

Chita!, ix aj Israel;

ri Dios Kajawxel, xa jun Rire.

30 C'ax c'u chana'a ra Dios Kajawxel

ruc' ronoje awanima', ruc' ronoje ac'u'x,
ruc' ronoje ana'oj y ruc' ronoje
achuk'ab. Dt. 6:4-5

E uc'u'xibal wa' Rutzij Upixab ri Dios. 31 Yey

ruca'm jewa' cubi'ij:

C'ax chana'a rawatz-achak'

jela' pacha'ric'ax cana' awib ri'at.
19:18

Najinta chic'ujuna tzij mds c'o uwach chwa

tak wa' —xcha'.

32 Jec'uwa' xubi'ij raj c'utunel re ri tzi-
jpixab che ri Jesus:

—Lic utz, lal tijonel; lic katzij ri cabi'ij
la: “Xa jun ri Dios c'olic y na jinta junok
chic.”® 33 Yey ri lic chirajawaxic wi e c'ax
cakana' ri Dios ruc' ronoje kanima', ruc'
ronoje kana'oj, ruc' ronoje kac'u'x y ruc'
ronoje ri kachuk'ab;® yey ri c'ax quekana'
ri katz-kachak' jela' pacha' ri c'ax cakana'
kib ri'oj.* Wa' e mds chirajawaxic chiquiwa
rawaj eporom chwi raltar ruc' tak ri caya'i'
chwach ri Dios* —xcha'.

34 Echiri' ri Jesus xrilo lic c'o una'oj raj
c'utunel re ri tzijpixab, xubi'ij che:

—Lic xa nakaj lal c'o wi che rutakanic ri
Dios —xcha'.

Y na jinta chi c'u junok xraj xu'an juna
tz'onobal che.

Lv.

Sa'ruwach Rucha'o'n lo ri Dios
(Mt. 22:41-46; Lc. 20:41-44)

35 Echiri' cac'utun ri Jesus chupa ri Rocho
Dios, jewa' xubi'ij:

—¢Su'be raj c'utunel re ri tzijpixab
caquibi'ij: “Ri Cristo, Rucha'o'n lo ri Dios,
e Ralc'o'al can rirey David”? 36 Ma ri David,
ruma ri Santowilaj Ruxlabixel ri Dios, jewa'
xubi'ij:

Ri Dios Kajawxel xubi'ij che ri Wajawal:
“Chat-tz'ula pa nuwiquik'ab,
y chawoye'ej na ri K'ij
echiri' quebenuya ri tzel quebilow awe
chuxe' rawakan” Sal. 110:1

xcha'.
37 Ec'u ri David cubi'ij “Wajawal” che
Rucha'o'n lo ri Dios. ¢Su'be c'u ri' cabi'xic
e Ralc'o'al canrirey David? —xcha'.

Y uq'uiyal winak re ri tinamit lic ruc'
ronoje quic'u'x caquita ri cubi'ij.

Ri Jesus cuk'alajisaj ri quimac raj
c'utunelreritzijpixab
(Mt. 23:1-36; Lc. 11:37-54; 20:45-47)

38 Ec'u ri Jesus jewa' cubi'ijj chupa
ruc'utunic:

«Lic chichajij iwib; mi'an c'uiwe'ix pacha'
ri caqui'an raj c'utunel re ri tzijpixab. Ma
rique e lic cuc'ul quic'u'x ri quejurur chupa
ri quik'u' cha' quilitajic lic c'o quiwach y ri
caya' rutzil quiwach pa quebilitaj wi. 39 Yey
pa tak sinagogas y pa tak wa'im lic cuc'ul
quic'u'x ri quetz'uyi' chupa ri tz'ulibal que
ri lic c'o quiwach. 40 Rique caquimaj ru-
bitak que rixokib e malcamib. Y cha'
cayac quik'ij, caqui'an nimak ch'abal echiri'
caqui'an orar. Ruma c'u ri caqui'ano, rique
lic unimal c'axc'olil ri caquic'ulu echiri'
cak'at tzij paquiwi'» cacha'.

Rikasa'n xuya jun ixok malca'n
(Lc. 21:1-4)

41 Ri Jesus tz'ul pana chwach ri caxa pa
caya' wi ri kasa'n yey lic cutzutza' echiri'
ri winak caquiya can ri quikasa'n chupa
ri caxa. Y lic e q'ui ri beyomab caquiya
uq'uiyal kasa'n.

42Xopon c'u jun ixok niba' yey malcamy
xuya chupa ri caxa ca'ib raltak co meyo lic
na q'ui ta rajil.

43 Ec'u ri Jesus xebusiquij rutijon y
xubi'ij chique:

—Pakatzij wi cambi'ij chiwe: Chwach ri
Dios, wa' wi'xok niba' y malca'n, e ne xuya
mas pa ri caxa chwa ri xquiya conoje. 44 Ma
conoje xa e xquiya ruwi' ri quipuak; no'j
wi'xok tob lic niba' e xuya ronoje ri puak
c'oruc', wa'e re culok' rilic cajawax che —
xcha'.

13

Ri Jests cach'a't chwi ruwulixic ri Rocho
Dios
(Mt. 24:1-2; Lc. 21:5-6)
1Echiri'xel biriJesus pariRocho Dios, jun
chique rutijo'n jewa' xubi'ij che:
—Kajawal, jchilape la wa chomilaj tak abaj
ywanimaktakjareriRocho Dios!™ —xcha'.
2RiJesus xuc'ul uwach:
—¢Cawil wa' wa nimak tak ja? Wara na
cacanaj ta can juna abaj chwi juna chic, ma
ronoje cawulixic —xcha'.

*
© 12:33 Os. 6:6 13:1 “Rinimak tak jareri

Tak ri
ruwachulew
(Mt. 24:3-28; Lc. 17:22-24; 21:7-24)

3 Ri Jesus xtz'uyi' chwa ri juyub Olivos,
ri c'o chwach pana ri Rocho Dios. Ec'u ri
Pedro, ri Jacobo, ri Juan y ri Andrés, xa
quituquel xquitz'onoj che:

4—Bi'ij cola chike, ¢jampanawi cu'ana tak
ri' wa'? ¢Yey sa' ri c'utubal quilitajic echiri'
cu'ana'? —xecha'.

5 Ec'uriJesus xujek ubi'xiquil chique:

«Lic chichajij iwib cha' na jinta junok
casocow iwe'ix. ¢ Ma lic e q'ui ri ticawex
quec'unic y xa caquichik'imaj uwach
ri nubi!, jewa' caquibi'ij: “In ri Cristo,
Rucha'o'nlo ri Dios” quecha'. Ylic e q'uiri
quesocotaj cuma rique.

7 »Ec'uchiri' quito c'o ch'a'oj jewa' y c'o
ch'a'oj jela', mixi'ij iwib che; ma lic chira-
jawaxic wi cu'ana tak wa'. No'j na e ta wa'
ri q'uisbal re ruwachulew. 8 Ma e c'o tina-
mit queyactaj chiquij jujun chic tinamit y
e c'o takanelab queyactaj chiquij jujun chic
takanelab. Cu'an tak cabrakan che uq'uiyal
luwar, cape tak numic y ri winak caquijeko
lic quetucuquic. Ronoje wa' xa e jekebal re
ri c'axc'obic cac'unic.

9 »Lic chichajij c'u iwib, ma quixc'am bi
pa tak k'atbal tzij y cajich' ne ipa chupa
tak ri sinagogas. Y ruma c'u icojom ri
nubi', quixc'am bi chiquiwach ri takanelab
ychiquiwachrireyes, cha'jela' quik'alajisaj
ri Utzilaj Tzij chiquiwach. 10 Lic c'ut chi-
rajawaxic nabe na catzijox ri Utzilaj Tzij
chique conoje ruq'uiyal quiwach tak ri
ticawex e c'o che ruwachulew. 11 Yey echiri!
quixc'am bi re quixe'yo'k pa tak Kk'atbal
tzij, mubisoj ic'u'x y mich'ob nenare' sa' ri
quibi'ij. Ri'ix xew chibi'ij janipa ri cuya
ri Dios chiwe chupa ri ora, ma na ix ta ri
quixch'awic, e ri Santowilaj Ruxlabixel ri
Dios.

12 »E tak c'u ri ticawex quequiya ri catz-
quichak' pa camic; ri c'o calc'o'al que-
quiya tak ri calc'o'al pa camic; ri e alc'o'al
queyactaj chiquij quichu-quikaw y que-
quicamisaj. 13 Lic c'ut tzel quixil cuma tak
ri winak ruma icojom ri nubi'. Pero china
c'u ri cuchuk'ubej rib chwach tak wa' wa
c'axc'obic c'a chupa ri q'uisbal re, e ri' ri
cacolobetajic.

14 »Echiri' ri'ix quiwil ri lic ch'ul y lic
q'uixbal uwach caya' pa ri luwar pa lic na
takal ta wi, jela' pacha' ri xutz'ibaj can ri
k'alajisanel Daniel® (china c'u ri cajilan re
wa', chumaja usuc'); ec'uchiri, ri e c'o pa
tak riluwar re Judea, chebanimaj ubi chwa

c'utubal re ri q'uisbal re

9 13:6 Mt. 24:2-3 ¥ 13:14 Dn. 9:27; 11:31; 12:11

curik uchac re anabal oracién, re quiwa'bal y re quiwarabal chak'ab echiri' lic cabucbutic.

¥ 13:27 “Rucajchal rajlibal ruwachulew”: Wa' que'elawi pa norte, pa sur, pa relebal k'ij y putzakibal k'ij.

tak ri juyub. 15 China c'u ri c'o lo chwi ri
rochoﬂL makaj nelo che uc'amic bi ubitak re
paja. 18Yeychinaric'olopajuyub, matzelej
lo che uc'amic bi ruk'u' re pisbal rij.

17 »Chupa tak c'u la' 1a Kk'ij, lic tok'o' qui-
wach ri e yewa' ixokib y ri quetz'umtisanic.
18 Lic c'u chitz'onoj che ri Dios cha' echiri'
quixanimaj bi na e ta uk'ijol echiri' c'ax
tew y c'o jab. 19 Ma tak la' la k'ij re uni-
mal c'axc'olil, na u'anom ta c'ana julajok
chwi lo echiri' ri Dios xu'an ruwachulew
y na cu'ana ta chi ne c'ana julajok. 20 We
ta ri Kakaw Dios na cuk'atij ta tak la' la
k'ij re runimal c'axc'obic, ri' na jinta junok
cac'asi' canok; no'j ruma c'u c'ax quebuna'
ri ebucha'om, cuk'atij ruk'ijol wa'.

21 »We c'o c'u junok cabi'n chiwe: “jChi-
wilape', wara c'o wiri Cristo!” o “jChiwilape',
le' c'olic!”, mixoc il che. 22 Ma quec'un ri
caqui'an “Cristo” che quib y ri caqui'an e
k'alajisanelab re ri Dios che quib, pero xa
e socoso'mel. Ec'u rique caqui'an nimak
tak c'utubal y milagros re quesocoso'n ruc',
yey c'o ne pa sak quesocotaj jujun chique ri
ebucha'om ri Dios. 23 Lic c'u chichajij iwib,
ma ximbi'ij ronoje wa' chiwe ri'ix echiri'
c'amaja' ne cu'ana'.

Ruc'unibal Ralaxel Chiquixo'l Ticawex
(Mt. 24:29-35,42-44; Lc. 21:25-36)

24 »Ectuchiri' ic'owinak chi ri c'axc'obic
che tak la' 1a' k'ij, cu'an k'eku'm uwach
ri' ri K'ij, y ri ic' na cuya ta chi ruwoni-
bal. 25 Ri ch'umil quetzak lo che ruwa
caj, y conoje ri c'o quichuk'ab che ruwa
caj queyiquiyo'xic. 26 Ec'uchiri!, quilitaj
Ralaxel Chiquixo'l Ticawex cac'un lo pa
sutz' ruc' runimal uchuk'ab y ruc' runimal
uchomalil.* 27 Quebutak c'u ru dngeles che
umolic quichi' conoje ri ebucha'om ri Dios
pa tak ronoje luwar che rucajchal rajlibal
ruwachulew.} Cujek c'u ri' che jun luwar,
yey cuq'uisbej che jun chic.

28 »E chimaja ri jun c'ambal na'oj puwi
ri che' re higo: Echiri' cujek catux lo
c'ac' uk'ab y cujek c'ut catux ruxak, ruma
c'u la' quiweta'maj xa nakaj chi c'o wi lo
ruk'ijol echiri' cabucbutic y na jinta jab.$
29 Jec'uri'la' ri'ix, echiri' quiwilo cu'ana
ronoje tak wa', chiweta'maj c'u ri' xa nakaj
chi c'o wi lo ruk'ijol ruc'unibal Ralaxel
Chiquixo'l Ticawex. 30 Pakatzij wi cambi'ij
chiwe: E c'o ticawex re wa' wa Kk'ij na
quecam tana we na xquil tubi ronoje wa'.
31Ruwa caj y ruwachulew xa casach uwach,
no'j tak ri nuch'a'tem na casach ta uwach.

f 13:15 Ruwi ri cocho raj Israel ojertan tak'aj uwi' yey wa'

© 13:26 Dn. 7:13; Ap. 1:7
§ 13:28

“Ruk'ijol echiri' cabucbutic y na jinta jab”: Quil “verano” pa vocabulario.

32 »Ec'u chwi ruk'ijol y ru'orayil wa', na
jintajunok eta'mayom re; na queta'am tane
ri &ngeles e c'o chila' chicaj, na reta'am
tane ri C'ajolaxel, ma xew ri Kakaw Dios
eta'mayom re.

33 »Chiwila c'u ri', mawar iwach y lic
chi'ana orar, ma na iweta'am taj jampala'
copon ruk'ijol wa'. 34Ri cu'ana' e pacha'
echiri' juna achi que'ec naj. Ec'uchiri'
que'ec, cuya can ri rocho paquik'ab ri
raj chaquib y chiquijujunal wa' cuya can
quichac. Cubi'ij c'u can che ri chajinel re
ri puerta: “Lic matcos che uchajixic ri ja”
cacha'. 35Jec'uri'la' ri'ix, lic mawar iwach,
ma na iweta'am taj jampala' cac'un lo ri
rajaw ja; laj echiri' coc rak'ab, laj pa tiq'uil
ak'ab, laj pa nabe uch'awibal ri teren o
echiri' quel lo ri k'jj. 36 Mawar c'u iwach
ri', cha' we xakic'ate't xc'un lo ri Iwajaw, na
quixurik taj quixwaric. 37 Ec'u wa cambi'ij
ri'in chiwe ri'ix, cambi'ij chique conoje: Lic
mawar iwach» xcha ri Jesus.

14

Ri e a c'amal wach re ri tinamit
caquich'a'tibej su'anic caquichap ri Jesus

(Mt. 26:1-5; Lc. 22:1-2; Jn. 11:45-53)

1Echiri' queb K'ij chi copon wi ri nimak'ij

Pascua y ri nimak'ij re tijoj pam na jinta
levadura che,” tak ri nimak e aj chacunel pa
Rocho Dios cuc' raj c'utunel re ri tzijpixab,
lic caquitzucuj su'anic caquichap ri Jesus
ruc' socoso'nic re caquicamisaj. 2 Xquibi'ij
c'ut: «Na caka'an ta pa wa nimak'ij cha' ri
tinamit na quetucuc ta ruma wa'» xecha'.

Jun ixok cuk'ej cunabal qui' ruxlab
chu'jolomri Jesus
(Mt. 26:6-13; Jn. 12:1-8)

3 C'o c'u ri Jesus pa ri tinamit Betania
chirocho ri Simdn, rijun xc'oji' ri yabil lepra
che. Ec'uchiri' tz'ul ri Jesus chwa ri mexa,
xopon jun ixok ruc'a'am jun c'olibal noji-
nak che cunabal lic qui' ruxlab y lic q'ui
rajil, wa' 'anatal ruc' sakil nardo. Rixok
xutek'ij uchi' ri c'olibal; tec'uchiri', xuk'ej ri
cunabal chu'jolom ri Jesus.

4E c'o c'u jujun chique ri e c'o chiri' xpe
coyowal echiri' xquil wa', y jewa' xquibi'ij
chiquiwach:

—¢Su'chac wa cunabal xtz'ilo'xic? 5 Ma
ri lic usuc' e ta xc'ayix wa' chi oxib ciento
denarios, y ruc' wa' queto' ri niba'ib —
xecha'. Ylic c'uri' quech'a't chirij rixok.

6 Ec'u ri Jesus xubi'ij chique:

—NMic'ak bi uk'ij wi'xok. ¢Su'be quixch'a't
chirij rixu'ano? Marixu'an chwe e jun utzi-
laj chac. 7Riniba'ib e la' xaki e c'o iwuc' yey

utz quebito'o jampala' quiwaj ri'ix, no'j ri'in
na xaki ta in c'o iwuc'. 8 Wi'xok e xu'ano
janipa ri xuch'ij u'aniquil; ruc' cu wa' e
xnabej pan che uyijbaxic ri nucuerpo che ri
mukubal we.t 9 Pakatzij wi cambi'ij chiwe:
Pa tak catzijox wi wa Utzilaj Tzij che ronoje
ruwachulew, cacuxtax c'u wi'xok ruma ri
xu'ano —xcha'.

RiJudas cuc'ayij ri Jesus
(Mt. 26:14-16; Lc. 22:3-6)

10 Ewi ri Judas aj Iscariot, jun chique ri
cablajuj utijo'n ri Jesus, xe'ec cuc' ri nimak
e aj chacunel pa Rocho Dios re cuya ri Jesus
paquik'ab. 11 Rique, echiri' xquita wa', lic
xequi'cot che y xquibi'tisij nenare' caquiya
puak che. Ec'u ri' ri Judas xujek utzucuxic
su'anic cuya ri Jesus paquik'ab.

Ri Jests cutij ri cena re Pascua cuc' ri
cablajyj utijo'n

(Mt. 26:17-29; Lc. 22:7-23; Jn. 13:21-30;
1 Co. 11:23-26)

12 Chupa c'u ri nabe k'ij re ri nimak'ij
echiri' catij ri pam na jinta levadura che y
quecamisax chwi raltar tak ri k'apoj bexex
re ri Pascua,” rutijo'n ri Jesus xquitz'onoj
che:

—¢Paca'aj wila que'kayijba' wiri cenare
Pascua? —xecha'.

13 Ewi xebutak bi ca'ib chique rutijomn y
xubi'ij bi chique:

—]Jix pa ri tinamit y echiri' quic'ul jun
achi ruc'a'am jun cura' ya', chixterej bi
chirij. 14 Pa c'u coc wubi wa' wa'chi, chibi'ij
cherirajaw ja: “Jewa' cubi'j ri tijonel ke'oj:
¢Pachawi c'o wi ri luwar pa cantij wi ri cena
re Pascua cuc' ri nutijo'n?” quixcha che.
15 Ec'u ri cu'an ri rajaw ja e cucut chiwe
jun nimalaj luwar chicaj pa ri cale' ja, wa'
yijbital chic. Chiri' c'uri' chiyijba' wiricena
re Pascua —xcha'.

16 Xebec c'u rutijo'n, xeboc pa ri tinamit y
xe'quirika' jela' pacha' ri xubi'ij bi ri Jesus
chique. Y xquiyijba' c'u ri cena re Pascua.

17 Ec'uchiri' xoc rak'ab, xopon ri Jesus
junam cuc' ri cablajuj utijo'n. 18 Ectuchiri'
e c'o chwa ri mexa, e ri' quewa'ic, ri Jesus
xubi'ij:

—Pakatzij wi cambi'ij chiwe: Jun chiwe
wa ix c'o wara wuc' pa wa'im, e cac'ayin we
—xcha'.

19 Ewi rique xquijek lic quebisonic y
chiquijujunal caquitz'onoj che:

—¢C'axtaj inri'? —cacha jun.

—¢C'axtaj in ri'? —cacha jun chic.

20Ri Jesus xuc'ul uwach; jewa' xubi'ij:

—Wa' e jun chiwe wa ix cablajuj, e ri
cumu' lo ruwa junam wuc' chupa ri lak.

*
14:1 Xew caq'uis ri nimak'ij Pascua, cajeker ri wukub Kk'ij re ri nimak'ij echiri' raj Israel na caquitij ta pam c'o levadura

che. Ex. 12; Dt. 16:1-17; Lv. 23:5-6
ruxlabche. ¢ 14:12 Ex. 12:1-13; Lv. 23:5-6

14:8 Echiri' cacam junok, raj judi'ab cacatinisaj ri cuerpo y caquicoj cunabal qui'

21 Pakatzij wi Ralaxel Chiquixo'l Ticawex e
catajin che ric'owibexic janipa ri tz'ibital
can chupa Ruch'a'tem ri Dios puwi Rire.
Pero jlic c'u tok'o' uwach rachi cac'ayin re!
E ne més utz che wa'chi tamaji xalaxic —
xcha'.

22 Xalok' c'u ri' quewa'ic, ri Jesus xuc'am
ri pam y xutioxij che ri Dios. Ewi xuwech'o,
xujach chique yjec'uwa' xubi'ij:

—Chitija', ma e nucuerpo wa' —xcha'.

23 Xuc'am c'u ri c'olibal c'o vino chupa,
yey echiri' utioxim chi che ri Dios, xuya
chique y conoje xquitij chuchi' wa' wa
c'olibal. 24 Xubi'ij c'u chique:

—E nuquiq'uel wa', ri caturuw na cuma
uq'uiyal ticawex re cuybal quimac, yey wa'
e cujiquiba' uwach ri c'ac' tzij.* 25 Pakatzij
wi cambi'ij chiwe: Na cantij ta chi ruwa'al
uva, c'ate qui'ntija tanchi chupa ruk'ijol ru-
takanic ri Dios —xcha'.

Ri Jesus cuk'alajisaj ri cu'an ri Pedro
echiri' carewaj we reta'am uwach
(Mt. 26:30-35; Lc. 22:31-34; Jn. 13:36-38)

26 Echiri' xquiq'uis ubixoxic ri bix, xebec
chwa ri juyub Olivos. 27 Ectuchiri' ri Jesus
xubi'ij chique:

—Wak'ab iwonoje ri'ix quiwesaj na iwib
chwij, ma e pacha' cubi'ij Ruch'a'tem ri
Dios:

Cancamisaj raj chajinel

yey tak c'u ri' rubexex caquiquich bi quib
Zac. 13:7

cacha'.

28 No'j ectuchiri' quinc'astaj lo chiquixo'l ri

ecaminak, quinnabej bi chiwach c'a Galilea

—xcha'.

29 Ec'u ri Pedro xubi'ij:

—Tob ne conoje caquesaj quib chi'ij la,
ri'in na can'an ta wa' —xcha'.

30Yey ri Jests xuc'ul uwach:

—Pakatzij wi cambi'ij chawe: Wa jun
ak'ab, echiri' c'amaja' ne cabixon calaj ri
teren, ri'at oxlaj chic abi'im na aweta'am ta
nuwach —xcha'.

31No'j ri Pedro lic xujiquiba' ubi'xiquil:

—Tob ne chirajawaxic quincam junam
uc' la, ri'in na canwewaj taj we weta'am
wach la—xcha'. Jec'ula' ri' xquibi'ij conoje.

RiJestis cu'an orar pariwerta Getsemani
(Mt. 26:36-46; Lc. 22:39-46)
32 Xebopon c'u pa jun luwar Getsemani
rubi'. Ec'u riJesus xubi'ij chique rutijo'n:
—Chixtz'ula can wara, no'j ri'in qui'n'ana
orar —xcha'.
33 Yey xebuc'am c'u bi ri Pedro, ri Jacobo
y ri Juan ruc'. Xujek c'u ri' lic cabisonic y
cac'axc'ob ri ranima'. 34 Xubi'ij c'u chique:

9 14:24 Jer. 31:31-34

—C'o jun unimal bis re camic chinuc'u'x.
Chixc'ola can wara; mixwaric y lic chi'ana
orar —xcha'.

35 Tec'uchiri!, ri Jesus xkib chi pana jubik'
chwach, xukasaj umejelem c'a chu'lew, y
xutz'onoj che ri Dios we ta cuya na che
na quic'ow ta chupa ru'orayil ri c'axc'obic,
36jewa' xubi'ij:

«Tat, Lal Nukaw, chiwach Rilal na jinta

c'ana c'ayew; chincolobej co la cha' na

quinic'ow ta chupa wa' wa c'axc'obic.

No'j na e ta c'u chu'ana ri cuaj ri'in, ma e

chu'ana' janipa ri ca'aj Rilal» xcha'.

37 Tec'uchiri', xtzelej lo pa e c'o wi can
rutijo'n y xebo'lu'rika' quewaric. Xubi'ij cu
cheri Pedro:

—¢Catwar cami ri'? ¢Na xXacuy ta c'ana
ri waram cha' ca'an orar wuc', tob tane
xa juna ora? 38 Mixwar c'ut, y lic chi'ana
orar cha' quich'ij uchuk'ab ri c'ambal ipa
capetic. Pakatzij wi, lic cacha ic'u'x che
u'anic ri utz, no'j wa' lic c'ayew chiwe ma e
riiti'jil na jinta ucowil —xcha'.

39 Ec'u ri Jesus xe'ec tanchic, xu'ana orar,
yey e xutz'onoj che ri Dios ri ujekom chi
lo utz'onoxic nabe. 40 Tec'uchiri', xtzelej
tanchi lo cuc' rutijo'n y xebo'lu'rika' que-
waric; ma ri quiwach lic na cucuy ta chi ri
waram y na caquirik ta chic sa' ri caquibi'ij
che. 41 Xtzelej c'u lo churox laj y xubi'jj
chique:

—¢C'a quixwar cami ri' ri'ix? ¢C'a quix-
uxlanic? jCu'an na c'ula'' Ma e wa' xopon
ru'orayil cha' Ralaxel Chiquixo'l Ticawex
caya' paquik'ab raj maquib. 42 jChixwa'lijok!
iJo'! Chiwila', ma ri cac'ayin we ri'in e la'
xc'unic —xcha'.

Cachap biriJestis
(Mt. 26:47-56; Lc. 22:47-53; Jn. 18:2-11)

43 C'a cach'a't ne ri Jesus echiri' xc'un lo
ri Judas, jun chique ri cablajuj utijo'n. Ec'u
rire erachbilam lo uq'uiyal winak cuc'a'am
lo espada y che'. Tak wa' etakom lo cuma ri
nimak e aj chacunel pa Rocho Dios, tak raj
c'utunel re ri tzijpixab y ri nimak winak re
ri tinamit.

44 Ec'u ri Judas, ri caya'w bi re paquik'ab,
ubi'im chi lo chique su'anic caqueta'maj
china ri caquichapo, jewa' ubi'im: «E rijun
cantz'ub uchi, e ri' rire. Chapa c'u alak y
c'ama bi alak, yey checojo bi alak e chajinel
re cha' na canimaj tubi» xcha'. 45 Ec'uchiri’
xc'unic, maji chic xkib ruc' ri Jesus y xubi'ij
che:

—jWajawal, Wajawal!
xutz'ub uchi'.

46 Ec'uchiri', ri winak xquichap ri Jesus
cha' caquic'am bi pa k'atbal tzij.

—xcha che. Y

i 14:26 Q'uisbal re ri cena re Pascua, ri caqui'an raj judi'ab e caquibixoj ri Salmos 115-118.

47 C'o c'u jun chique rutijo'n e c'o chiri,
xresajloru espada y xujochij bijun uxiquin
riraj chac ri cajawal raj chacunel pa Rocho
Dios.

48 Xubi'ij c'u ri Jesus chique:

—¢su'chac petinak alak ruc' espada y
che'? ;Petinak cami alak che uc'amic bi juna
elek'om? 49 Wa petinak lok ronoje k'ij wa'
c'ut quinc'utun chiwach alak pa ri Rocho
Dios. ¢Su'chac c'uri' c'a e la' quino'lchapa
alak? No'j jec'uwa' cu'ano cha' e cu'ana
janiparik'alajisam can chupa Ruch'a'temri
Dios —xcha chique.

50 Tec'uchiri!, conoje rutijo'n xebanimajic
y jela' xquiya can riJesus.

Jun ala canimajic
51 C'o c'u jun ala teran bi chirij ri Jesus,
upisom rib xa chupa jun sdbana; rire xchap
cuma ri soldados. 52 Pero rala xusolij can
rusébanay ela' ch'analic xanimajic.

Ri Jesus c'o chiquiwach raj k'atal tzij e aj
judi'ab

(Mt. 26:57-68; Lc. 22:54-55, 63-71; Jn.
18:12-14, 19-24)

53 Xquic'am c'u bi ri Jesus chwach
ri cajawal raj chacunel pa Rocho Dios.
Tec'uchiri', xquimol quib ri nimak e aj
chacunel cuc' ri nimak winak re ri tinamit
y raj c'utunel re ri tzijpixab.

54 Ec'u ri Pedro xa naj teran pan chirij
ri Jests y xoc bi c'a che ruwa ja re ri ro-
cho ri cajawal raj chacunel pa Rocho Dios.
Xe'tz'ula c'u cuc'rie chajinel, eri' cumik'isaj
rib chuchi'ri ak'.

55 Ri nimak e aj chacunel pa Rocho Dios
cuc' conoje ri uchapom wi rib ri k'atbal tzij,
caquitzucuj su'anic caquicoj umac ri Jesus
cha'jela' utz cak'at tzij re camic puwi', no'j
na jinta c'o xquirik chirij. 56 Ma lic e q'ui ri
winak xquitz'ak uchi', pero lic junwi tak ri
xquibi'ij. 57 Ewi xeyactaj jujun y xquitz'ak
uchi', jewa' xquibi'ij chirij:

58 —Ri'oj xkato echiri' xubi'ij: “Canwulij
wa Rocho Dios 'anatal xa cuma rachijab,
yey xa pa oxib k'ij canyac jun chic na 'anatal
ta cuma rachijab” —xecha'. 59 Naruc'ta c'u
ri', lic junwi tak ri xquibi'ij.

60 Ewi ri cajawal raj chacunel pa Rocho
Dios xyactaj chiquixo'l y xutz'onoj che ri
Jesus:

—¢E cami la' na jinta c'ana cabi'ij ri'at?
¢Sa' c'uri cac'ulubej uwach puwi wa queta-
jin che ucojic chawij? —xcha'.

61 Pero ri Jesus xa xuto y na jinta c'o
xubi'ij. Tec'uchiri', xu'an jun chic tz'onobal
cheriJesus:

—c¢Atbari'ri Cristo, Ruc'ajol ri Dios, ri Jun
lic nim uk'ij? —=xcha che.

62Ri Jesus xuc'ul uwach:

© 14:62 Dn. 7:13; Ap. 1:7

—Katzij, “In Ri'in.” Quil na c'u
alak Ralaxel Chiquixo'l Ticawex tz'ul
puwiquik'ab ri Dios, ri lic c'o unimal
uchuk'ab yey quil c'u alak ri' echiri' cac'un
lo pa sutz' chwa ri caj® —xcha'.

63 Ec'u ri cajawal raj chacunel pa Rocho
Dios xurich'ij ruk'u' y xubi'ij:

—iNa jinta chi uchac mads e aj cojol umac!
64 Ma lic e 1a' xta alak xmacun chirij ri Dios
echiri' xubi'ijrilic na takal ta che. ¢Sa' c'uri'
cabi'ij ralak che? —xcha'.

Ewi conoje xquik'at tzij puwi ri Jesus y
xquibi'ij lic takal che cacamisaxic.

65 Y e c'o jujun xquijek caquichubaj;
caquich'uk rupalaj, caqui'an pa t'o'y yey
caquibi'ij c'u che:

—~Chana'ij pe' china xch'ayaw awe —
quecha che. Yey ri e chajinel caquipach'
k'ab chupalaj.

Ri Pedro cubi'ij na reta'am ta uwach ri
Jests

(Mt. 26:69-75; Lc. 22:55-62; Jn. 18:15-18,
25-27)

66 Ec'u ri Pedro c'o iquem che ruwa ja
echiri' xc'un lo jun ali raj chac ri cajawal
raj chacunel pa Rocho Dios. 67 Ectuchiri' rali
xril ri Pedro cumik'isaj rib chuchi' ri ak', lic
xutzutza' uwach y xubi'ij che:

—Rilal lal jun chique ri eteran chirij ri
Jesus ri aj Nazaret —xcha che.

68 Ewi ri Pedro xrewaj, jewa' xuc'ul
uwach:

—Ri'in na weta'am ta uwach y na
weta'am tane sa' puwi' catch'a't wi —xcha'.
Xel c'u bi chuchi' ri puerta. Tec'uchiri',
xch'aw ri teren.

69 Ec'u rali aj chac echiri' xril tanchi ri
Pedro, xujek ubi'xiquil chique tak ri e c'o
chiri":

—Wa' wa'chi e jun chique rutijo'n riJesus
—xcha'.

70 No'j ri Pedro xrewaj tanchic. Jok'otaj
c'uri', e takri e c'o chiri' xquibi'ij tanchi che
ri Pedro:

—Pakatzij wi rilal lal jun chique rutijo'n;
lic k'alaj lal aj Galilea, ma ri cach'a't la e
junam ruc' ri quech'a't rique —xecha'.

71 Ewi ri Pedro xujek ubi'xiquil itzel tak
tzij y lic xujiquiba' uwach, xubi'ij:

—Ri'in na weta'am ta c'ana uwach wa'
wa'chi cabi'ij alak —xcha'.

72Ec'uriterenxch'aw chucalaj. Ewixc'un
lo chuc'u'x ri Pedro ri xbi'x lo che ruma ri
Jesus: «C'amaja' ne cabixon ri teren chu-
calaj, ri'at oxlaj chic abi'im na aweta'am ta
nuwach.» Ec'u catajin wa' pujolom, xumaj
rok'ej.

Catz'ak uchi' ri Jesus chwach ri takanel
Pilato
(Mt. 27:11-14; Jn. 18:33-40)

1 Echiri' xsakiric, ri nimak e aj chacunel
pa Rocho Dios cuc' tak ri nimak winak re ri
tinamit, raj c'utunel re ri tzijpixab y conoje
ri uchapom wi rib ri k'atbal tzij, qui'anom
chi tzij chiquiwach puwi sa' ri caqui'an ruc'
ri Jesus. Xquic'am c'u bi ri Jesus yututalic
y xe'quiya'a chwach ri takanel Pilato. 2 Ri
Pilato xutz'onoj c'u che ri Jesus:

—¢Lal cami ri' ri rey que raj judi'ab? —
xcha che.

Ri Jesus xuc'ul uwach:

—Lal cabi'n la re —xcha che.

3Yeyrinimak e aj chacunel pa Rocho Dios
lic caquitz'ak uchi'.

4Xutz'onoj tanchi c'uritakanel Pilato che:

—¢E cami la' na cac'ul ta la uwach? ;Na
cata ta camila janipa chi mac caquicoj chi'ij
la? —xcha che.

5 Na ruc' ta c'u ri!, ri Jesus na xuc'ul ta
uwach. Ruma c'u wa', ri Pilato lic xcam
ranima' che.

Cak'at tzij re camic puwiri Jests
(Mt. 27:15-31; Lc. 23:13-25; Jn. 19:1-16)

6 Chupa c'u ri nimak'ij Pascua, ri takanel
romano xex cu'an wi cuyolopij bi jun
chique ri e c'o pa cdrcel, yey e ri winak
quecha'wic china ri cacaj cayolopix bi. 7C'o
c'ujun achi Barrabds rubi!, rire c'o pa cdrcel
cuc' jujun rachbi'il ruma xqui'an camic
echiri' xeyactaj chirij ri takanel aj Roma.
8 Xebopon c'u uq'uiyal winak chwach ri
takanel Pilato y xquijek utz'onoxic che e
cu'an pacha' tak ri u'anom lo ronoje junab.

9 Ewi ri takanel Pilato xutz'onoj chique:

—¢Ca'aj alak canyolopij bi ri rey que
raj judi'ab? —=xcha'. 10 Xubi'ijj wa' ma
reta'am ri nimak e aj chacunel pa Rocho
Dios xe'quiya'a ri Jesus chwach, xa ruma
c'ax quic'u'x chirij.

11 Ec'u ri nimak e aj chacunel pa Rocho
Dios xquicoj pa quijolom ri uq'uiyal winak
e caquitz'onoj cayolopix bi ri Barrabas. Yey
rique jela' xqui'ano.

12 Ri Pilato xutz'onoj tanchi chique:

—¢Sa'c'uri' ca'aj alak can'an ruc' ri cabi'ij
alak e rey que raj judi'ab? —xcha'.

13 Yey ri winak lic xesiq'uin tanchi che
uc'ulic uwach:

—iCamisax chwa cruz! —xecha'.

14 Ec'u ri takanel Pilato xutz'onoj chique:

—¢Sa' c'urumac u'anom? —xcha'.

No'j ri winak mas co xesiq'uinic:

—ijCamisax chwa cruz! —xecha'.

15 Ewi ri Pilato xa ruma xraj cacanaj can
chi utz cuc' ruq'uiyal winak, e xuyolopij bi

*
15:17 “Morato”: Quil “purpura” pa vocabulario.

ri Barrabds. Yey xebutak ri soldados che
ujich'ic upa ri Jesus. Tec'uchiri', xuya bi
paquik'ab re caquicamisaj chwa cruz.

16 Ri soldados xquic'am c'u biri Jesus che
ruwa jarerupalacioritakanel. Chiri'xmoli'
quichi' conoje tak ri soldados. 17 Ec'u ri

soldados xquicoj jun c'ul morato™ che ri
Jests. Che c'u rujolom xquicoj jun corona
pach'um ruc' q'uix. 18 Xquijek c'u que-
siq'uin che, jewa' caquibi'ij:

—iNim uk'ij ri rey que raj judi'ab! —
quecha'.

19 Caquich'ay rujolom ruc' jucutaj tani
y caquichubaj rupalaj. Caquixucuba' c'u
quib chwach, lic xa u'aniquil caquiyac uk'ij.
20 Echiri' ya lic xquich'amij, xquesaj ri
c'ul morato quicojom che y xquicoj tanchi
ruk'u'. Xquesaj c'u bi cha' que'quicamisaj
chwa cruz.

RucamicriJesus chwari cruz
(Mt. 27:32-56; Lc. 23:26-49; Jn. 19:17-30)

21 C'o c'u jun achi aj Cirene petinak pa
juyub e ri' quic'ow chiri'. Ec'u ri soldados
xquitak che cutelej bi ri cruz re ri Jesus.
Rachi, Simoén rubi!, rire e quikaw ri Alejan-
dro y Rufo.

22 Y xquic'am bi ri Jests pa jun luwar
Golgota cabi'x che, wa' que'elawi “luwar re
ubakil ujolom anima'. 23 Yey xquiya' che
ri Jesus vino cojotal mirra ruc'; no'j Rire na
xXutij taj.

24 Echiri' quiya'om chi ri Jesus chwa ri
cruz, ri soldados ruc' jun sorteo xquijach
quib puwi ruk'u' cha' caquilo sa' tak ri
caquic'am bi chiquijujunal.

25 Anim che ri ubelej ora,t xquiya ri Jests
chwa ri cruz. 26 Chwi c'u lo rucruz ri Jesus
tz'ibitalic su'be xKk'at tzij puwi', jewa' cubi'ij:
«RIREY QUE RAJ JUDI'AB.»

27Xequiya c'u ca'ib elek'omab chwa cruz,
jun puwiquik'ab y jun pumox ri Jesus.

28 Ec'u xu'ana ri' ri tz'ibital can chupa
Rutzij Upixab ri Dios:

E jun Rire xajilax bi cuc' ri winak itzel
quicu'x. Is. 53:12

29 Ri winak quebic'ow chiri' caquiyok'
canok, caquiyiriya' ri quijolom che vy
jec'uwa' caquibi'ij che:

—ijah! At pe' ri abi'im cawulij ri Ro-
cho Dios y xa pa oxib k'ij cayac tanchic.
30 Chacolobej c'u awib ri' y chatkaj lo chwa
ri cruz —quecha'.

31 Jenela' ri' xqui'an ri nimak e aj cha-
cunel pa Rocho Dios junam cuc' raj c'utunel
re ri tzijpixab; rique lic caquich'amij, jewa’
caquibi'ij chiquiwach:

—Lic wa' c'ut e q'ui ri xebucolobej che
tak yabil y che camic, yey na curik ta wa'
ucolobexic rib rire. 32 La' la'chi cabi'x

i 15:25 “Riubelej ora”: Quil “hora” pa vocabulario.

“Cristo, Rey que Raj Israel” che, kaja lo ri'
utuquel chwaricruz cha' cakilo yjela' caka-
cojo erire ri Ucha'o'nlo ri Dios —quecha'.

Yjenela'rica'ib eya'om chwa cruz junam
ruc', lic xquich'amij Rire.

33 Ec'uchiri' xtic'oj ri k'ij, xoc k'eku'm che
ruwachulew y wa' xu'q'uisa c'a che ri urox
ora benakKk'ij. 3¢Chupa c'ula'la ora, riJesus
lic co xsiq'uinic, jewa' xubi'ij pa ri ch'a'tem
cach'a't wi Rire:

—Eloi, Eloi, ¢lama sabactani? —xcha'. Wa'
que'elawi: “Lal nu Dios, Lal nu Dios, ¢su'be
xinok'otaj canla?”®

35 Jujun c'u chique ri e c'o chiri', echiri'
xquita wa', xquibi'ij:

—Chitape', wa'chi e
k'alajisanel Elias —xecha'.

36 C'o c'u jun xe'ec lic canic, xumu' jun
esponja pa vinagre, xuxim c'u chutza'm jun
tani y xuya pan che ri Jesus re cutz'ubu, y
jec'uwa' xubi'ij:

—XKila pe' we cac'un ri Elias re colu'kasaj
lo chwa ri cruz —xcha'.

37 No'j ri Jesus lic co xsiq'uinic y jela'
xcamic. 38 Ec'uchiri, ri telén c'o chupa ri
Rocho Diost xrich'rob chunic'ajal; xujek lo
puwi'y xo'lq'uis c'a chuxe'.

39 Ec'u ri capitanS tac'al chwach ri Jests,
echiri' xuto xsiq'uinic yey xrilo sa' rucamic,
jewa' xubi'ij:

—ijPakatzij wi, wa' wa'chi e Uc'ajol ri Dios!
—=xcha'.

40E c'o c'u jujun ixokib caquitzutza' pana
chinimanaj. Chiquixo'l wa' e c'o ri Maria ri
aj Magdala, ri Salomé y ri Maria quichu ri
Jacobo (ri més c'ac'al) y ri José. 41 Wa' wa
ixokib lic xeterej chirij ri Jesus y lic quini-
mam lok echiri' Rire c'o Galilea. Rique cuc'
jujun chic uq'uiyal ixokib, xepaki' lo ruc' pa
ri tinamit Jerusalem.

cusiquij ri

RiJesus camukic
(Mt. 27:57-61; Lc. 23:50-56; Jn. 19:38-42)

42 Benak Kk'ij, echiri' raj judi'ab caquiy-
ijba' pan janipa ri cajawax chique pa ri
k'ij re uxlanibal, 43 ri José aj Arimatea xoc
chwach ri takanel Pilato y na xuxi'ij ta
c'ana rib xutz'onoj rucuerpo ri Jests" cha'
cuc'am bi. (Ri José lic c'o uwach chique
ri uchapom wi rib ri k'atbal tzij yey lic
roye'em ruc'unibal rutakanic ri Dios.)

44 Ri Pilato lic xcam ranima' che echiri'
xuto caminak chi ri Jests. Ewi xusiq'uij
ri capitdn cha' cutz'onoj che we katzij.
45 Echiri' xuta chi uchi' ri capitdn caminak

© 15:34 Sal. 22:1
6:19; 9:3-12

§ 15:39 “Capitan”: Wa' e aj wach que cien soldados.

chi ri Jesus, xuya luwar che ri José cuc'am
bi rucuerpo.

46 Ec'u ri José xulok' jun manta, xukasaj
lo rucuerpo ri Jesus chwa ri cruz y xupis bi
chupa ri manta. Xu'ya'a c'u ri' chupa jun
mukubal c'otom pa'baj y xutak uquetebaxic
can jun nimalaj abaj chuchi' re tz'apibal re.
47Yey ri Mariariaj Magdala y ri Maria ruchu
riJosé, xquilo pa xmuk can wi.

16

Ruc'astajibal ri Jests
(Mt. 28:1-10; Lc. 24:1-12; Jn. 20:1-10)

1 Echiri' xic'ow ri Kk'ij re uxlanibal, ri
Maria ri aj Magdala, ri Salomé y ri Maria
ruchu ri Jacobo, xquilok' cunabal lic qui'
ruxlab re caquibal rucuerpo riJesus chupa.
2Ec'u ri nabe k'ij re ri semana lic anim c'a
e ri' quel lo ri K'ij, xebec pa mukutal wi ri
Jesus. 3 Caquibi'ij c'u chiquiwach: «¢China
quesanrabaj chike c'o chuchi' ri mukubal?»
quecha'.

4 Pero c'ate xquilo, rabaj esam chic, yey
wa' lic nim. 5 Ec'uchiri' xeboc bi chupa ri
mukubal, xquil jun ala tz'ul pa uwiquik'ab
chique, ucojom jun c'ul sak lic naj rakan.
Yey rique lic xquixi'ij quib che. € Ec'u rire
xubi'ij chique:

—Mixi'jj iwib. Ri'ix e quitzucuj ri Jesus ri
aj Nazaret, ri xcamisax chwa cruz; Rire na
jinta chi wara, ma c'astajinak chubi. Chi-
wila wa luwar pa xya'i' wi rucuerpo. 7Ec'u
ri'ix jix, ji'bi'ij chique rutijo'n y che ri Pedro:
“Rire que'ec Galilea, canabej bi chiwach;
chila' c'u ri' qui'wila wi uwach, jela' pacha'
ri ubi'im chilo chiwe” —xcha'.

8 Ec'u rixokib xebel bi chuchi' ri mukubal
lic quebirbotic rumabenak quina'oj puwiri
xquilo; yeynajintane c'ana c'o xquitzijoj wi
ruma quixi'im quib.

Ri Jestis cuc'ut uwach chwach ri Maria ri
aj Magdala

(Jn. 20:11-18)

9Ec'uchiri' c'astajinak chilo riJesus, anim

tan cherinabek'ijre ri semana, nabe xuc'ut
uwach chwach ri Maria ri aj Magdala, ri e
resam bi wukub itzel uxlabixel che. 10 Rire
xe'ec c'ut cha' cu'tzijoj ruc'astajibal ri Jesus
chique ri xeterej chirij yey xebu'rika c'u
ri' lic quebisonic y quebok'ic. 11 Yey rique
echiri' xquito c'astajinak chi lo ri Jesus y
xilitaj uwach ruma ri Maria, na xquicoj taj.

Ri Jesus cuc'ut uwach chiquiwach ca'ib
utijo'’n

(Lc. 24:13-35)

I 15:38 “Teldén”: E jun c'ul cujach upa ri Luwar Santo ruc' ri Luwar lic Santo. Ex. 26:31-33; Heb.

*
15:43 Chupa tak rutakanic ri Dios cubi'ij we

c'o junok cacamisax chwa che', chirajawaxic camukic echiri' c'amaja' coc rak'ab. Ruma c'u wa', ri José xraj cumuk can
rucuerpo ri Jesus echiri' c'amaja' cajeker ri k'ij re uxlanibal yey wa' cajeker pa roquibal ak'ab. Dt. 21:22-23

12 Tec'uchiri', ri Jesds xuc'ut uwach
chiquiwach ca'ib chique rutijo'n, no'j
junwi u'aniquil xu'an wa' echiri' rique e ri'
quebinic quebec pa juyub. 13 Ec'u wa ca'ib
xetzelejic, xe'quitzijoj chique ri jujun chic
tijo'n; yey wa' na xcoj tane chwiquik'ab.

Ri takanic xuya canri Jests
(Mt. 28:16-20; Lc. 24:36-49; Jn. 20:19-23)
14Q'uisbal chic'ure, riJests xuc'ut uwach
chiquiwach ri junlajuj utijo'n echiri' rique
etz'ul chwa mexa, yey xuch'a'bej quipa
ruma na cubul ta quic'u'x ruc' y ruma
u'anom lic co ri canima', ma na xquicoj ta
que ri xebilow re ri Jesus c'astajinak chic.
15 Xubi'ij c'u chique:

—Jix che ronoje ruwachulew y chitzijoj ri
Utzilaj Tzij chique conoje ri ticawex. 16 Ec'u
ri quecojow re y caquic'ul ri bautismo,
quecolobetajic. No'j c'u ri na quecojow
ta re, cak'at na tzij paquiwi. 17 Yey
chique ri quecojow re, quilitaj c'utubal re
ruchuk'ab ri Dios. Pa ri nubi' quebequesaj
bi itzel uxlabixel, quech'a't pa jujun chic
c'ac' ch'a'tem, 18 caquichap tak ne cumatz
paquik'ab. Yey we c'o ri xquitijo y na
quina'bem taj camisabal que, na jinta c'o
cu'an chique. Caquiya ri quik'ab paquiwi
tak ri yewa'ib, y wa' quecunutajic —xcha'.

Ri Jesus catzelej chila’ chicaj
(Lc. 24:50-53)

19 Ecu ri Kanimajawal echiri' ch'a'tinak
chi cuc', xc'ul pana chila' chicaj y xtz'uyi'
puwiquik'ab ri Dios. 20 E tak c'u rutijo'n
xebel bi che utzijoxic ri Utzilaj Tzij pa tak
ronoje luwar. Yey ri Kanimajawal xebuto'o,
xuya chique caquic'ut ruchuk'ab ri Dios
cha'ruc'wa' cujiquiba' uwach ri Utzilaj Tzij.
Amén.

Ri Utzilaj Tzij re Jesucristo
tz'ibital can ruma ri Lucas

Ri Lucas catz'iban pan che ri Tedfilo, jun
achi lic c'o uwach
1Uq'uiyal ticawex quitz'ibam chi puwisa'
tak ri u'anom ri Dios chikaxo'l ri'oj, ri nabe
kacojom rubi' ri Jesucristo. 2 Quitz'ibam c'u
ri c'utum lo chike cuma ri raj chac ri Dios,
ri xebilow chi utz ri xu'an ri Kanimajawal
Jesucristo chwi xujek lo ruchac. Yey e rique
ri xquitzijoj ri Utzilaj Tzij puwi Rire.
3 Ri'in mismo lic xinweta'maj na chi utz
y nuch'obom lo rakan puwi ronoje sa' tak
ri xu'ano chwi lo ruc'unic ri Kanimajawal
che ruwachulew. Yey chinuwach ri'in, lic
utz quintz'iban pan che'la Tedfilo y cantzijoj
rusuc' wa' che'la chuchola'j4cha' queta'maj
la chi utz puwi ri K'ijsak c'utum chiwach la.

Jun dngel cuk'alajisaj ri ralaxibal ri Juan

Aj Ya'l Bautismo
5Echiri' ri Herodes catakan puwiri luwar
re Judea, c'o jun aj chacunel pa Rocho Dios,

Zacarias rubi'. Rire e cuq'uil raj Abias.” Ri
rixokil Elizabet e cuq'uil ri ralc'o'al can ri
Aardn. SRi Zacarias y ri Elizabet junam lic
ejusuc' chwach riDios, yey lic quebocil che
ronoje Rutzij Upixab ri Dios Kajawxel y na
jinta junok catz'akaw mac chiquij. 7 Pero
rique na jinta juna calc'o'al, ma ri Elizabet
na utz taj calanic yey quicabichal e nimak
winak chic.

8Xopon c'u ruk'ijol echiri' ri Zacarias cuc'
ri rachbi'il e aj Abias que'quilok'oj uk'ij ri
Dios. 9 Ec'u raj chacunel pa Rocho Dios
caqui'an jun sorteo cha' caquicha'o china
chique coc chupa ri Luwar Santo pa ri
Rocho Dios re cu'poroj incienso. Jec'ula'
xqui'an wa sorteo, y wa' xtzak puwi ri
Zacarias.

10 Echiri' xopon ru'orayil re caporox ri
incienso, conoje ri ec'o chwach ri Luwar
Santo quetajin che u'anic orar.

11 Ec'uchiri, jun &ngel re ri Dios Kajawxel
xwinakir chwach ri Zacarias puwiquik'ab ri
altar pa caporox wi ri incienso. 12 Echiri' ri
Zacarias xril ri dngel, xcam ranima' che y lic
xuxi'jj rib.

13 No'j ri dngel xubi'ij che:

—Zacarfas, maxi'ij awib, ma ri Dios utom
chi ri atz'onom che. Ruc' c'u rawixokil
cac'oji’ jun ac'ajol yey Juan rubi' cacojo.
14 Cac'oji' c'u qui'cotemal awuc' y lic e q'ui
ri quequi'cot che ri ralaxibal rac'ajol, 15 ma
rire cu'ana lic nim uk'ij chwach ri Dios. Na
cuchina'aj ta vino y na cuchina'aj ta ya' re

Lucas 1:28

k'abaric; y e ne chiri' c'a matzem, ruc'a'am
chi lo ruchuk'ab ri Santowilaj Ruxlabixel
ri Dios. 16Y ruma c'u Rire, lic e q'ui
chique ri e aj Israel quetzelej jumul chic
ruc' ri Dios Kajawxel y caquiya tanchi quib
puk'ab. 17Ec'uwa Juan canabejlo chwachri
Kanimajawal ruc' ruchuk'ab ri Ruxlabixel
ri Dios jela' pacha' ri k'alajisanel Elias re
ojertan. Yey ri chac colu'ana' e cucoj utzil
chomal chiquixo'l ri ticawex cuc'ri calc'o'al
y cujalc'atij ri quina'oj ri na e ta cojol tzij
cha' cu'ana pacha' ri quina'oj ri quebin
jusuc'. Jec'uri'la' rire quebuyijba' ri tinamit
cha' caquic'ul chi utz ri Kanimajawal —
xcha ri dngel.

18 Ri Zacarias xutz'onoj c'u che:

—¢Su'anic cacubi' nuc'u'x che wa'? Ma
ri'in lic in nimalaj winak chic yey jenela' ri
wixokil —xcha'.

19Ri dngel xuc'ul uwach, jewa' xubi'ij che:

—Ri'in in Gabriel, intakom lo ruma ri
Dios Kajawxel cha' quino'lch'a't awuc' y
co'lnuya'a wa utzilaj tzij chawe. 20 No'j
wo'ora catcanaj canok at me't, y na utz ta
c'uri' catch'awic, ma na xacoj ta ri ximbi'jj
chawe. Copon na c'u ri k'ij echiri' calax
rac'ajol; c'a ec'uchiri', utz catch'aw tanchic
—xcha che.

21Ec'urie c'o pan chwach ri Luwar Santo
coye'em jampala' quel lo ri Zacarias, yey
lic xubisoj quic'u'x ma lic xmayin chupa ri
Luwar Santo pa ri Rocho Dios. 22 Echiri'
xel lo ri Zacarias, na utz ta cach'aw chique;
xa cu'an chi c'utubal ruc' ruk'ab chique ma
xcanaj can me't. Y jela' xquimaj usuc' c'o
xc'ut chwach ri Zacarias chupa ri Luwar
Santo.

23 Echiri' ri Zacarias xuq'uis tak ruk'ijol
cachacun chupa ri Rocho Dios, xe'ec chi-
rocho. 24 C'a tec'uchiri', ri rixokil Eliza-
bet xcanajic yewa' ixok. Wo'ob ic' c'u ri'
xuchajij rib chirocho, e ri' na xel tubi. Yey
xaki jewa' ri cuch'obo: 25 «E ri Nukaw Dios
'anayom wa' chwe ma xinjuch' ca'n che y
xresaj ri ch'amibal we.»

Jun dngel cuk'alajisaj riralaxibal ri Jests
26 Ic'owinak chi c'u wakib ic' ri' echiri' ri
angel Gabriel xtak lo ruma ri Dios chupa jun
tinamit Nazaret rubi', pariluwar re Galilea.
27Xtak lo ruc' jun k'apoj ali Maria rubi', yey
rire lic jusuc' rubinic chwach ri Dios. Ri
Maria unimam chic cac'uli' ruc' jun ala José
rubi', yey rire e jun chique riralc'o'al can ri
rey David. 28 Ec'uchiri', xoc bi ri dngel pa c'o
wiri Maria, y jewa' ri rutzil uwach xuya'o:
—ijChatqui'cotok! E ri'at lic nim ak'ij
awalaxic chiquixo'l conoje rixokib. Ma ri
Dios Kajawxel c'o awuc' yey ac'ulum ri uni-
mal rutzil uc'u'x Rire —xcha che.

*
1:5 “Raj Abias”: Rojertan e c'o 24 grupos aj chacunel pa Rocho Dios. Chujujunal grupo c'o quibi', y “Abias” e jun chique

wa grupos.

29 Ri Marfa echiri' xuta wa' wa ch'a'tem,
xsach una'oj puwi' y jewa' xutz'onoj chiribil
rib: “¢Sa' que'elawi wa cabi'x chwe?”

30 Ec'uchiri', ri 4ngel jewa' xubi'ij che:

—NMaria, maxi'ij awib, ma arikom ri uni-
mal rutzil uc'u'x ri Dios. 31 Ec'u wo'ora
catcanajic at yewa' ixok, calax jun awalab
y Jesus rubi' cacojo. 32 Rire lic nim uk'ij
y cabi'x che e Uc'ajol ri Jun catakan chwi
ronoje. Ec'u ri Dios Kajawxel cuya puk'ab
cu'an rey jela' pacha' ri rey David, ru-
mam re ojertan. 33Y caya'taj che catakan
puwiritinamitIsrael yey rutakanic na jinta
utakexic —xcha che.

34 Ec'u ri Maria xutz'onoj che ri dngel:

—¢Su'anic cu'ana ri' wa', we ri'in c'a jinta
ne wachijil? —xcha'.

35Ri &ngel xuctul uwach:

—E ri Santowilaj Ruxlabixel ri Dios
cakaj lo pawi' y ruchuk'ab ri Jun catakan
chwi ronoje, cuch'uk awi' pacha' sutz'.
E uwari'che rac'a calaxic cabi'x che e
Santowilaj Uc'ajol ri Dios. 36 Y chatape wa/,
jenela' rawatz-achak'Elizabet umatzem chi
jun ac'a tob lic nimalaj winak chic. E ri
cabi'x che na utz taj calanic, wo'ora yewa'
ixoky euwakibic'wa'. 37Ma chwach ri Dios
najinta c'ana c'ayew —xcha che.

38 Ectuchiri', xubi'ij ri Maria:

—Ri'in puk'ab ri Nukaw Dios in c'o wi.
Ec'u Rire chu'ana wuc' janipa ri xbi'ij la
chwe —xcha'. Ec'uchiri!, ri 4ngel xel bi
chwach.

RiMaria que'bina ruc'ri Elizabet

39 C'o c'u jun Kk'ij ri Maria xuyac bi rib y
lic canic xumaj bi ube chujuyub chupa jun
tinamit re Judea. 40 Echiri' Xxoponic, xoc
chirocho ri Zacarias y xuya rutzil uwach ri
Elizabet. 41 Xew c'u xuta ri Elizabet ri rutzil
uwach xya' ruma ri Maria, rac'a umatzem
lic xuyiquij rib y ri Santowilaj Ruxlabixel ri
Dios xkaj puwi ri Elizabet. 42 Ruma c'u ri/,
lic co xch'awic, jewa' xubi'ij:

—Nim ak'ij awalaxic ri'at chiquixo'libal
conoje rixokib y nim uk'ij rawalab am-
atzem. 43 ;Cha'taj ya'tajinak can wa' chwe
ri'in co'lbina ruchu ri Kanimajawal wuc'?
44 Ma xew xinta ri rutzil nuwach xaya'o, na
jampatana rac'a numatzem lic xuyiquij rib
ruma ruqui'cotemal. 45 Nim ak'ij awalaxic
ri'at ma xacoj ronoje janipa ri xbi'x chawe
ruma ri Dios Kajawxel yey wa'lic e cu'ana’
—xcha'.

46 Ectuchiri!, ri Maria xubi'ij:

«Ri'in lic canyac uk'ij ri Dios Kajawxel,

47 y ri wanima' lic caqui'cot ruc' ri Dios
Nucolobenel;

48 ma xinjuch' ca'm che, tob in jun raj chac
najinta co nuwach.

Chwi c'u ri' wo'ora conoje ri ticawex
caquibi'ij na chwe:

“Lic nim ak'ij awalaxic ri'at”

49ma e ruchuk'ab ri Dios Kajawxel

lic sa'ch tak ri utz u'anom wuc'.

Ec'u rubi' Rire lic nim uk'ij Santo.

50Y cuc'ut narirutzil uc'u'x chique janipari
c'oxi'in ib pa canima' chwach Rire.

51 Rire e 'anayom uq'uiyal chac ruc'
ruchuk'ab.

Usachisam ri quina'oj ri caqui'an nim che
quib,

52y resam ri takanic paquik'ab ri e nimak
takanelab;

yey uyacom quik'ij ri lic na jinta co qui-
wach.

53 Chique ri quenumic, uya'om quibeyoma-
1il;

no'j ri beyomab xebutak bi y na jinta c'o
xuya bi chique.

54 Ebuto'om c'u rutinamit Israel, tak ri raj

chac Rire;

yey na umesc'utam ta uc'utic ri rutzil ucu'x

55najinta utakexic che ri Abrahamy chique
conoje riralc'o'al canok,

jela' pacha' rubi'tisim chique ri kati-
kamam' ojertan» xcha'.

56'Y ri Maria laj oxib ic' xcanaj can chi-
rocho ri Elizabet. C'a tec'uchiri!, xtzelej lo
chirocho.

Riralaxibal ri Juan Aj Ya'l Bautismo

57 Ectuchiri' xopon ruk'ij ri Elizabet re
cutzir uwach, xalax ri ralab. 58Y echiri' ri
ejekel lo chunakaj rire y tak ri c'o chux che
Xquito xutzir uwach ruma runimal rutzil
uc'u'x ri Dios c'utum lo che, lic xequi'cot
junam ruc'.

59 Echiri' rac'a xuq'uis wajxakib k'ij
ralaxic, xec'un lo ri quecojow ri retalil re
circuncisién cha'caqui'anwa' che. Yey rubi'
Xcaj caquicojo e Zacarias, jela' pacha' rubi'
rukaw.

60 No'j ruchu xubi'ij chique:

—Na cacoj ta Zacarias che, ma Juan rubi'
cacojic —xcha'.

61 Xquibi'ij c'u che:

—¢Su'be ri'? Ma na jinta junok chiquixo'l
ri atz-chak'la jela' rubi' —xecha'.

62 Ec'uchiri', ruc' ri quik'ab xquitz'onoj
pan che rukaw rac'a sa' ri bi'aj caraj rire
cacoj che. 63 Ec'u rukaw rac'a xutz'onoj
juperaj tz'alam re tz'ibanic y jewa' xutz'ibaj
chwach: «Juan rubi' cacojic.» Y conoje lic
xcam canima' che.

64 C'a ec'uchiri, ri Zacarias xjakataj
ruch'awibal y jela' utz xch'aw tanchic. Y
xujek c'u ri' cuyac uk'ij ri Dios.

65Y conoje ri ticawex catajin wa' pa qui-
jolom ruc' xi'in ib, y xe'ec c'u utzijoxic wa'

T 1:55 “Rubi'tisim chique ri kati'-kamam”: Ri bi'tisinic xu'an ri Dios chique e cutak lo jun Colobenel.

chique conoje ri e c'o pa tak ri juyub re
Judea. 66 Yey janipa c'u ri xetaw re rutzi-
joxic, xquic'ol wa' pa canima'y caquich'ob
c'u rakan: «¢Sa' nawi ruwach wa ralco ala
echiri' canimaric?» quecha'. Jewa' xquibi'ij
ma lic k'alaj ri Dios uk'alajisam ruchuk'ab
puwi'.

67 Ec'uchiri', ri Zacarias rukaw ri ralco
ala xujek cak'alajisanic ma ri Santowilaj
Ruxlabixel ri Dios xkaj lo puwi'; jec'uwa'
xubi'ij:

68 «Lic nim uk'ij ri Dios Kajawxel re Israel

ma xc'un kuc' re cojo'lucolobej ri oj utina-
mit.

69 Xutak lo jun Kacolobenel lic c'o uchuk'ab

yey Rire elinak lo chiquixo'l ri ralc'o'al can
ri David, riraj chac ri Dios.

70 Ma ojertan e ubiim lo wa' cuma ri
k'alajisanelab e jusuc' chwach.

71 Ubi'im cojo'lucolobej paquik'ab ri tzel
quebilow ke

y paquik'ab ri quech'amin ke'oj

72 cha' cuc'ut ri rutzil uc'u'x chique ri kati'-
kamam

y na cumesc'utaj ta ri santowilaj utzij
u'anom lo ojertan

73 puwiribi'tisinic xu'an che ri kakaw Abra-
ham.

74 Ubi'tisim cojo'lresaj paquik'ab ri tzel que-
bilow ke

cha'jela' naruc' ta xi'in ib cakalok'nimaj

75ronoje k'ij che ri kac'aslem

ruc' jun santowilaj kabinic kasilabic y
jusuc' kac'oji'ic chwach Rire.

76 Ec'u ri'at nuc'ajol, cabi'x chawe

atk'alajisanel reriJun catakan chwironoje;

ma catnabej bi chwach ri Kanimajawal

re cabi'ij chique ri winak caquiyijba'

ri quibinic quisilabic chwa ruc'unibal Rire.

77Y catnabej bi chwach cha' ri katinamit

caqueta'maj ri Dios quebucolobej ma cucuy
ri quimac.

78 Ec'u ri ka Dios, ruma ri unimal rutzil
uc'u'x,

cutak lo ri Jun kuc' re chila' chicaj, wa' e
pacha'riK'ijsak re rusakribal

79cha' quebuya pak'ijsakrie c'o pak'eku'm
y e c'o chuxe' ri camic,

yey cuc'am kawach chupa ri be re ri utzil
chomal» xcha'.

80'Y ruc'ajol ri Zacarias catajin unimaric
y catajin uc'oji'ic uchuk'ab chwach ri Dios.
Xjeki' c'u pa tak luwar catz'intz'otic, xopon
na ruk'ijol echiri' xuc'ut uwach chiquiwach
ri tinamit Israel.

2

Riralaxibalri Jests
(Mt. 1:18-25)
1 Chupa tak la' la k'ij, ri Augusto ri ni-
malaj takanel re Roma, xtakan che ca'an
jun ajilanic chique conoje ri ticawex re tak

ri tinamit pa catakan wi rire. 2 E nabe
ajilanic xtakan che u'anic, yey x'ani' wa'
echiri' ri Cirenio e aj wach re ri nacién
Siria. 3 Ruma wa ajilanic, conoje ri ticawex
quebec chiquijujunal pa ri quitinamit cha'
quebajilaxic.

4 E uwari'che ri José xel bi chiri' Galilea
chupa raldea Nazaret pa jekel wi, y xe'ec
Judea chupa raldea Belén pa xalax wi ri
rey David, ma ri José ralc'o'al can ri David.
5 Ruma c'u wa ajilanic, xe'ec junam ruc' ri
Maria, ri ya'tal chi che re rixokil. Yey ri
Maria yewa' ixok chic.

6 Ec'uchiri' e c'o chi Belén, xopon ruk'ijol
cutzir uwach ri Maria. 7 Ruma c'u na
xquirik ta luwar pa mesoén, xec'oji' pa jun
luwar re quiwarabal chicop. Xalax c'u ri'
ri nabe ralab ri Maria. Rire xupis rac'a chi
utz pa c'ul y xucotz'oba' pa jun canawa re
quiwa'bal chicop.

Raj chajal que bexex que'quilari Jestis

8 Chunakaj Belén e c'o aj chajal bexex
caquic'owibej rak'ab pa juyub re que-
quichajij ri quibexex.

9 Yey xakic'ate't xwinakir jun dngel re ri
Dios Kajawxel chiquiwach. Ewi runimal
uchomalil ri Dios xutzij quiwi' y rique lic
xquixi'ij quib che. 10 Pero ri dngel xubi'ij
chique:

«Mixi'ij iwib, ma nuc'amom lo utzilaj tzij
chiwe re unimal qui'cotemal chique conoje
rutinamit ri Dios. 11 Ma wak'ij pa ri tinamit
re ri rey David, xalax jun Colobenel iwe; e
ri Kanimajawal, Rucha'o'n lo ri Dios. 12Ri
c'utubalre wa'e quirikriralco ac'a pistal pa
c'ul, cotz'ol chupa jun canawa re quiwa'bal
chicop» xcha chique.

13 Ec'u la' la jok'otaj uq'uiyal dngeles re
chila' chicaj xakic'ate't xewinakir ruc' rijun
angel, e ri' caquibixoj rubi' ri Dios, jewa'
caquibi'ij:

14 «jNim uk'ij ri Dios c'o chila' chicaj!

Yey che ruwachulew, c'ola ri utzil chomal
re ri Dios cuc' ri caquic'ul ri rutzil uc'u'x
Rire» xecha'.

15 Ec'uchiri' xetzelej ri dngeles chila' chi-
caj, raj chajal bexex jewa' xquibi'ij chiqui-
wach: «o' ri' c'a chila' Belén. Je'kila wa
xolu'bi'jj ri Dios Kajawxel chike» xecha'.

16 Lic c'u quebanic xebec y xe'quirika
ri Maria, ri José yey ri ralco ac'a cotz'ol
chupari canawa re quiwa'bal chicop. 17 Yey
echiri' xquil uwach ri ralco ac'a, xquitzijoj
ri xubi'ij ri dngel chique chwi Rire. 18Y
conoje ri xetaw re wa', lic xcam canima'
che ri caquitzijoj raj chajal bexex. 19 No'j ri
Marialicuc'olom ronoje wa' paranima'ylic
cuch'ob rakan puwi'.

20 Tec'uchiri', raj chajal bexex xetzelejic,
quebixonic y caquiyac uk'ij ri Dios ruma

ronoje ri xquilo y xquito, ma e xu'ano
pacha' ri bi'im bi chique ruma ri dngel.

RiJesus caya' puk'ab ri Kakaw

21 Echiri' xuq'uis wajxakib k'ij ralaxic ri
ralco ac'a, xcoj ri retalil re circuncision che.
Y Jesus rubi' xcojic, ma echiri' c'amaja' ne
camatzexic, ri dngel xubi'ij e bi'aj wa' cacoj
che.

22 Xopon c'u ri k'ij echiri' chirajawaxic ri
José y ri Maria quebec Jerusalem ruma ri
quijosk'iquil chwach ri Dios, jela' pacha'
ri c'o chupa ri takanic re ri Moisés.®
Xquic'am c'u bi ri ralco ac'a Jerusalem
cha' caquiya puk'ab ri Dios Kajawxel.
23 Xqui'an wa' ma jewa' tz'ibital chupa
Rutzij Upixab ri Dios Kajawxel: «Conoje
ri raltak co alabo quebalax nabe, queya'
puk'ab ri Dios Kajawxel»® cacha'. 24 Xebec
c'u ri' cha' que'quiya'a ri quikasa'n pacha'
ri cubi'ij chupa Rutzij Upixab ri Dios
Kajawzxel: (Juc'ulaj xmucur o juc'ulaj raltak
co palomax»® cacha'.

25 Chiri' Jerusalem c'o jun achi Simedn
rubi'. Rire lic jusuc' rubinic usilabic, lic
cucuxtaj ri Dios y roye'em ri colobetajic re
ritinamit Israel. Ri Santowilaj Ruxlabixel ri
Dios c'o ruc' 26 y uk'alajisam chi che, na ca-
cam tana we na caril tubi uwach Rucha'o'n
lo ri Dios. 27 Ec'u wa'chi xuna' pa ranima'
ruma ri Ruxlabixel ri Dios que'ec pa ri Ro-
cho Dios, y xe'ec c'ut. Ecuchiri!, ruchu-
ukaw riralco ac'a Jesus xquic'amlo pariRo-
cho Dios cha' caqui'an ruc' pacha' ri cubi'ij
ri takanic re ri Tzij Pixab. 28 Ewi ri Sime6n
xuk'alyj ri ralco ac'a y xuyac uk'ij ri Dios,
jewa' xubi'ij:

29 «Lal Dios Kajawxel, ri'in xa in jun aj chac
la.

Ec'uwo'ora utz quincam chi utzil chomal,

ma X'an la janipa ri bi'tisim la chwe;

30ya xinwil uwach ri Colobenel,

31riya'omla chiquiwach conoje tak ri tina-
mit che ruwachulew.

32Y Rire e K'ijsak cuk'alajisaj ri be re ri Dios
chique conoje tak ruq'uiyal quiwach
ri ticawex che ruwachulew,®

yey ruma Rire cayac uk'ij ri tinamit la Is-
rael» xcha'.

33 Ruchu-ukaw ri Jesus lic cacam can-
ima' che tak ri cabi'x chwi ri ralco ac'a.
34 Ec'uchiri', ri Simedn xebu'an bendecir.
Yey jewa' xubi'ij che ri Maria ruchu riJesus:

—iChatape'! Ruma wa ralco ac'a lic e q'ui
chique ri tinamit Israel queyactajic yey lic
e q'ui ri quetzakic.* Ma Rire ya'tal lo ruma
ri Dios re jun c'utubal; no'j uq'uiyal ticawex
na caquic'ul taj y lic tzel caquilo. 35Yjec'ula’
cak'alajinic sa' ri c'o pa canima' uq'uiyal
ticawex, we utz o na utz taj. Yey cambi'ij

O 2:22 Lv.12 ¥ 2:23 Ex. 13:2 ¥ 2:24 Lv. 12:8

chique ri cablajuj uc'ajol ri Jacob.

o 2:32 Is. 42:6

c'u chawe ri'at: Copon na jun K'ij echiri'
lic c'ax cuna' ac'u'x, ma e cu'ana pacha'
quic'owisax juna cuchilo pa rawanima' —
xcha'.

36 Chiri' c'u ri' c'o jun ixok k'alajisanel
Ana rubi', umi'al ri Fanuel, ri ralc'o'al
can ri Aser® Rire lic nimalaj winak
chic. Wukub junab c'uli'nak echiri' xcam ri
rachijil, 37 yey ya e ochenta y cuatro junab
ri' malca'n canok. Rire xaki c'o pa ri Rocho
Dios y culok'nimaj ri Dios ruc' ayuno y ruc'
oracién chipak'ij chichak'ab. 3% Xopon c'u
pan ri' ri Ana pa c'o wi ri Jesus y xtioxin
chwach ri Dios. Ec'uchiri!, xujeko cach'a't
puwi ri ralco ac'a chique conoje ri coye'em
ri colobetajic re Jerusalem.

39 Echiri' ruchu-ukaw ri Jesus xquiq'uis
u'anic ronoje ri tz'ibital chupa Rutzij Up-
ixab ri Dios, xetzelej tanchi Galilea chupa
ri tinamit Nazaret. 40Y ri ralco ac'a catajin
uq'uiyic, catajin uc'oji'ic uchuk'ab y catajin
uc'oji'ic una'oj. Yey ri unimal rutzil uc'u'x ri
Dios c'o ruc'.

Ri Jesus y ruchu-ukaw que'qui'ana ri ni-
mak'ij Pascua

41Ronoje junab ruchu-ukaw ri Jesus que-
bec Jerusalem re que'qui'ana ri nimak'jj
Pascua. 42 Echiri' ri Jests xuq'uis cablajuj
junab, ruchu-ukaw xebec Jerusalem jela'
pacha' xex caqui'an wi, yey xquic'am bi ri
Jesus cuc'.

43 Ec'uchiri' xq'uis ri nimak'ij, ruchu-
ukaw xquimaj lo quibe. No'j ri Jesus xcanaj
can Jerusalem, yey wa' na xquina'bej ta
ruchu-ukaw. 44 E pa quina'oj rique petinak
ri Jesus chiquixo'l ri e cachbi'il. Xebin c'u
jun K'ij; c'a tec'uchiri', xquijek caquitzucuj
ri Jesus chiquixo'l ri catz-quichak' y tak
ri queta'am quiwach, 45 pero na xquirik
taj. Ruma c'u ri', xetzelej pa ri tinamit
Jerusalem cha' quequitzucuj chila'.

46 Ec'uchiri' ic'owinak chi oxib k'j
caquitzucuj, xe'quirika ri Jesus chupa ri
Rocho Dios tz'ul chiquixo'l doctorab re ri
tzijpixab. Rire quebutata'y cu'an tz'onobal
chique. 47Y conoje ri quetaw re lic cacam
canima' che runa'oj y che ri clulubal uwach
cu'an chique. 48 Echiri' xquil wa' ruchu-
ukaw, lic xcam canima' che y jewa' xubi'jj
ruchu che:

—Walab, ¢su'chac jewa' ca'an chike?
Rakaw y ri'in lic paxinak chi kac'u'x che
atzucuxic —xcha che.

49 Ec'u ri Jesus xubi'ij chique:

—¢su'chac quintzucuj alak? ¢Na eta'am ta
neba alak pa quinrikitaj wi? Ma lic chira-
jawaxic quinc'oji' cheri chacre ri Nukaw —
xcha chique. 50 No'j rique na xquimaj tane
usuc' ri xubi'ij chique.

*
© 2:34 Lc. 20:17-18 2:36 RiAserejun

51 Tec'uchiri!, ri Jesus xtzelej Nazaret ju-
nam cuc' ruchu-ukaw y e ri' lic uya'om rib
chitakic cuma rique. Ec'u ruchu catajin
chuc'u'x tak wa' y lic uc'olom ronoje pa
ranima'.

52Y ri Jesus catajin unimaric y catajin
uc'oji'ic mds runa'oj ri Dios ruc'. Ronoje ri
cu'ano lic utz chwach ri Dios y chiquiwach
conoje ri ticawex.

3

CatzijonriJuan Aj Ya'l Bautismo
(Mt. 3:1-12; Mr. 1:1-8; Jn. 1:19-28)

1 Chupa ri wo'lajuj junab re rutakanic ri
nimalaj takanel Tiberio, ri aj wach re Judea
e ri Poncio Pilato, ri aj wach re Galilea e ri
Herodes, ri aj wach re Iturea y re Traconite
e ri Felipe ruchak' ri Herodes, y ri aj wach
re Abilinia e ri Lisanias. 2 Ec'u ri Anés y
ri Caifés e cajawal raj chacunel pa Rocho
Dios. Chupa tak c'u ri' 1a' la k'ij, ri Dios
xXuya rutzij che ri Juan ruc'ajol ri Zacarias,
chupa ri luwar catz'intz'otic. 3 Rire xel biy
xe'ec che ronoje tak ri luwar e c'o chuchi'
ri nimaya' Jordan re cubi'ij chique ri winak
caquitzelej quitzij chwach ri Dios, caquic'ul
ri bautismo, y jec'ula' cacuytaj ri quimac.
4 Wa xu'an ri Juan e ri tz'ibital can chupa
ruch'a'tem ri k'alajisanel Isafas, pa cubi'ij
wi:

Catataj ukul jun tzijonel casiq'uin chupa ri
luwar catz'intz'otic, jewa' cubi'ij:

“Yijba' pana alak ri be re ri Kanimajawal;

suc'upij alak rube Rire.

5 Chirajawaxic c'ut capak' ronoje juyub

y cabalix upa ronoje siwan;

casuc'upix ri nimabe na jusuc' taj

y casuc'upix c'u uwi' chi utz.*

6Y conoje c'uri winak caquil na ri colobeta-
jic cuyari Dios” Is.
40:3-5

cacha'.

7Uq'uiyal c'u winak xec'un ruc' ri Juan
cha' caquic'ul ri bautismo cuya rire. Ec'u
rire jewa' xubi'ij chique:

—iRalak pacha' alak jupuk chi cumatz!
¢China xbi'n re we utz quesaj ib alak chwach
ri unimal c'axc'obic cutak lo ri Dios pawi'
alak? 8Bina alakjusuc'cha'jela' cak'alajinic
jalc'atim chiri binic silabic alak, jela' pacha'
ri takal chique ri quitzelem chi quitzij. Y
mach'ob ne alak chi ibil ib alak wa': “Ri'oj
utz ka'anom ma oj ralc'o'al can ri Abra-
ham.” Ma ri'in cambi'ij che alak, we xraj
ri Dios, utz cu'an ralc'o'al ri Abraham tob
ne che tak wa'baj. 9 Yey jiquil chi ne
uwach ruk'atbal tzij ri Dios pawi' alak, e
pacha' juna achi uyacom chi ri icaj chwi ri

ratz'ayak ri che'; ec'u tak ri che' na cuya ta
chomilaj jik'obal, capok'ix biy cac'ak pa ak'
—xcha chique.

10Ec'u ri winak jewa' xquitz'onoj che:

—¢Sa' c'uri' ri caka'ano cha' cu'an chom
ri kabinic kasilabic? —xecha'.

11Y rire xuc'ul uwach chique:

—Chinaric'o ca'ib uk'u', chusipaj jun che
ri na jinta uk'u'; y china ri lic c'o catij ruc',
chuya'a que ri na jinta c'o caquitijo —xcha
chique.

12Ec'urajtz'onol puakre tojonic xebopon
ruc' ri Juan cha' caquic'ul ri bautismo y
jewa' xquitz'onoj che:

—Lal tijonel, ¢sa' ri chirajawaxic caka'an
ri'oj? —xecha'.

13Y rire jewa' xubi'ij chique:

—Xew chitz'onoj ri puak re tojonic bi'tal
ruma ri takanel romano; mitz'onoj uwi' —
xcha'.

14 Ec'u ri soldados xquitz'onoj che, jewa'
xquibi'j:

—Yey ri'oj, ¢sa' ri chirajawaxic caka'ano?
—xecha'.

Ewi jewa' xubi'ij chique:

—NMimaj ubitak re junok y mi'an ri quix-
ibij upa junok ruc' camic. Micoj umac ri
na jinta umac y chixqui'cota ruc' riwajil —
xcha'.

15 Tak ri winak lic coye'em ruc'unibal
ri Cristo y conoje caquitz'onobej chiquibil
quib we ri Juan e ri Cristo, Rucha'o'n lo ri
Dios. 16 Ruma c'u wa', ri Juan jewa' xubi'ij
chique:

—Ri'in pakatzij wi canya ri bautismo che
alak ruc' ya'; no'j c'o Jun catajin lok mas
c'ouwach y més c'ouchuk'ab chinuwa ri'in.
Na takal tane chwe ri'in canquir ruwach
ruxajab. Ri bautismo cuya Rire che alak, e
ruc' ri Santowilaj Ruxlabixel ri Dios y ruc'
ak'. 17Ri cu'ano e pacha' juna achi ruc'a'am
chi ri pu'bal uwach ri trigo puk'ab cha'
na'l cujosk'ij wa' y caresaj rupuc' chupa.
Tec'uchiri', cujoc ri trigo y cuc'ol chupa
ruc'olibal. Ec'u rupuc' cuporoj pa ri jun ak'
na jinta utakexic catenowict —xcha.

18Jec'ula', ruc' uq'uiyal pixabanic ri Juan
cutzijoj ri Utzilaj Tzij chique ri winak. 19Y
xuch'a'bej ne upa ri rey Herodes ruma
u'anom rixokil che ri Herodias yey wa'
wi'xok e rixokil ri Felipe ruchak' ri Herodes.
Xuch'a'bej c'u upa ruma tak ronoje rina utz
taj u'anom. 20 Yey ri Herodes xuya ne mds
uwi' ri na utz taj u'anom, ma xtakan che
caya'riJuan pa cdrcel.

Ribautismo reri Jesus
(Mt. 3:13-17; Mr. 1:9-11)

*
3:5 Wa c'ambal na'oj que'elawi lic chirajawaxic chique tak ri ticawex caquiyijba' ri quibinic quisilabic che ruc'unic ri

Kanimajawal.

3:17 Wa' e jun c'ambal na'oj puwi ri k'atbal tzij cu'an ri Jests chikawach apanok paquiwi ri ticawex.

21 C'o c'u jun K'j echiri' lic uq'uiyal
ticawex caquic'ul ri bautismo, xopon ri
Jesus y xuc'ul ri bautismo. Echiri' catajin
che u'anic orar, xjakataj ruwa caj 22y ri
Santowilaj Ruxlabixel ri Dios xkaj lo puwi'
pacha' juna palomax. Y xch'aw lo Jun chila'
chicaj, jewa' cubi'ij:

«Atri'at Nuc'ajol, y lic c'ax catinna'o.
Lic quinqui'cot chawe»
xcha che.

Rierati-umam ri Jests ojertan
(Mt. 1:1-17)
23RiJesuslaj treinta rujunab echiri' xujek
ri chac takom lo che u'anic ruma ri Dios.
Cabi'x che ri Jesus, e uc'ajol ri José.
Yey riJosé, e ralc'o'al ri EIi.
24Ri Eli e ralc'o'al ri Matat;
ri Matat e ralc'o'al ri Levi;
ri Levi e ralc'o'al ri Melqui;
ri Melqui e ralc'o'al riJana;
riJana eralc'o'al riJosé;
251i José e ralc'o'al ri Matatias;
ri Matatias e ralc'o'al ri Amos;
ri Amos e ralc'o'al ri Nahum;
ri Nahum e ralc'o'al ri Esli;
ri Esli e ralc'o'al ri Nagai;
26ri Nagai e ralc'o'al ri Maat;
ri Maat e ralc'o'al ri Matatias;
ri Matatias e ralc'o'al ri Semei;
ri Semei e ralc'o'al ri José;
riJosé eralc'o'al ri Judé;
27ri Judd e ralc'o'al ri Joana;
riJoana eralc'o'al ri Resa;
ri Resa e ralc'o'al ri Zorobabel;
ri Zorobabel e ralc'o'al ri Salatiel;
ri Salatiel e ralc'o'al ri Neri;
287i Neri e ralc'o'al ri Melqui;
ri Melqui e ralc'o'al ri Adi;
ri Adi e ralc'o'al ri Cosam;
ri Cosam e ralc'o'al ri Elmodam;
ri Elmodam e ralc'o'al ri Er;
297i Er e ralc'o'al ri Josué;
riJosué e ralc'o'al ri Eliezer;
ri Eliezer e ralc'o'al ri Jorim;
riJorim e ralc'o'al ri Matat;
30ri Matat e ralc'o'al ri Levi;
riLevi e ralc'o'al ri Simeodn;
ri Simeon e ralc'o'al ri Judé;
riJudd e ralc'o'al ri José;
riJosé eralc'o'al ri Jonan;
riJonén e ralc'o'al ri Eliaquim;
31rj Eliaquim e ralc'o'al ri Melea;
ri Melea e ralc'o'al ri Maindn;
ri Mainan e ralc'o'al ri Matata;
ri Matata e ralc'o'al ri Natan;
32ri Natan e ralc'o'al ri David;
ri David e ralc'o'al ri Isai;
rilsai eralc'o'al ri Obed;
ri Obed e ralc'o'al ri Booz;
ri Booz e ralc'o'al ri Salmoén;

I 3:23 RiJosé xu'an uc'ajol che ri Jesus.

ri Salmon e ralc'o'al ri Naason;
33ri Naason e ralc'o'al ri Aminadab;
ri Aminadab e ralc'o'al ri Aram,;
ri Aram e ralc'o'al ri Esrom,;

ri Esrom e ralc'o'al ri Fares;

ri Fares eralc'o'al ri Judé;
34rjiJudd e ralc'o'al ri Jacob;
riJacob e ralc'o'al ri Isaac;
rilsaac eralc'o'al ri Abraham;

ri Abraham e ralc'o'al ri Taré;

ri Taré e ralc'o'al ri Nacor;

35ri Nacor e ralc'o'al ri Serug;

ri Serug e ralc'o'al ri Ragau;

ri Ragau e ralc'o'al ri Peleg;

ri Peleg e ralc'o'al ri Heber;

ri Heber e ralc'o'al ri Sala;

36ri Sala e ralc'o'al ri Caindn;

ri Caindn e ralc'o'al ri Arfaxad;

ri Arfaxad e ralc'o'al ri Sem;

ri Sem e ralc'o'al ri Noé;

ri Noé e ralc'o'al ri Lamec;

37ri Lamec e ralc'o'al ri Matusalén;
ri Matusalén e ralc'o'al ri Enoc;

ri Enoc e ralc'o'al riJared;
riJared e ralc'o'al ri Mahalaleel;
ri Mahalaleel e ralc'o'al ri Caindn;
38ri Cainan e ralc'o'al ri Ends;

ri Ends e ralc'o'al ri Set;
riSeteralc'o'al ri Addn;

yey ri Addn e ralc'o'al ri Dios.

4

Ric'ambal upariJesus
(Mt. 4:1-11; Mr. 1:12-13)

1 Ec'u ri Jesus xel bi che ri luwar re ri
nimaya' Jorddn yey lic c'o ri Ruxlabixel ri
Dios ruc'. Xc'am c'u bi ruma ri Ruxlabixel
ri Dios pa jun luwar catz'intz'otic. 2 Xc'oji'
chila' cuarenta k'ij y xc'am upa ruma ritzel
winak. Yey chupa tak wa' wa K'ij na jinta c'o
xutijo. Chuq'uisbal c'ure ri cuarenta k'ij, lic
Xnumic.

3Ec'uchiri!, ritzel winak jewa' xubi'ij che:

—We Kkatzij at Uc'ajol ri Dios, chat-takan
che cha' wa'baj cu'an wa —xcha che.

4Ri Jesus xuc'ul uwach:

—TJewa' tz'ibital can chupa Rutzij Upixab
ri Dios:

Na xew ta ruma ri wa e c'as ri ticawex;

ma e c'aslic ruma tak ronoje rubi'im ri Dios
Dt. 8:3

—xcha.

SEc'uchiri', ritzel winak xuc'am bi ri Jesus
chutza'm jun nimalaj juyub y xa pa jok'otaj
xuc'ut c'u chwach, ronoje ri takanic ca'an
puwi tak ri tinamit che ruwachulew 6y
jewa' xubi'ij che:

—Ronoje wa cawilo ruc' ronoje ruchoma-
lil tak wa', canya pak'ab, ma ya'tal can
panuk'ab ri'in yey panuk'ab c'o wi china

che cuaj canya wi. 7 Canya c'u ronoje wa'
pak'ab ri'at we caxucuba' awib chinuwach
y calok'nimaj nuk'ij —xcha che.

8RiJesus xuctul uwach:

—Chatela chinuwach Satanas, ma jewa'
tz'ibital can chupa Rutzij Upixab ri Dios:
Lic chalok'nimaj uk'jj ri Dios Kajawxel
y xew Rire chanimaj uk'ij Dt. 6:13
—xcha'.

9 Tec'uchiri', ritzel xuc'am bi ri Jesus
chupa ri tinamit Jerusalem c'a chicaj che
ruwi ri Rocho Dios y jewa' xubi'ij che:

—We katzij at Uc'ajol ri Dios, chac'aka
bi awib c'a chu'lew 10 yey na jinta c'o
cac'ulumaj, ma jewa' tz'ibital can chupa
Rutzij Upixab ri Dios:

Ri Dios quebutak lo ru éngeles awuc' cha'
catquichajij.
11 Catquichap c'u ruc' ri quik'ab
cha' na ca'chika ta rawakan che juna
abaj Sal. 91:11,12
—xcha'.

12 Ri Jesus xuc'ul uwach:

—TJewa' tz'ibital can chupa Rutzij Upixab
riDios:

Mac'am upa ri Dios Kajawxel
—=xcha'.

13 Echiri' ritzel winak na xurik ta chic
su'anic cuc'am upa ri Jesus, xel chiri' y
xroye'ej na c'u ri' jampala' cuc'am tanchi
upa.

Dt. 6:16

Ri Jestis cujek cac'utun chwi rutakanic ri
Dios
(Mt. 4:12-17; Mr. 1:14-15)

14 Ec'uchiri', ri Jesus xe'ec tanchi Galilea y
licc'oruchuk'ab ri Ruxlabixel ri Dios ruc'. Y
xe'ec utzijoxic puwi Rire pa tak tinamit y pa
tak raldeas re Galilea. 15 Cac'utun c'u pa tak
sinagogasy conoje ri quetaw re lic caquiyac
uk'ij.

Ri Jesus copon pari tinamit Nazaret
(Mt. 13:53-58; Mr. 6:1-6)

16 Xopon c'u ri Jests chupa ri tinamit
Nazaret pa xq'uiy wi. Y chupa ri k'ij re
uxlanibal xoc chupa ri sinagoga jela' pacha'
xex cu'an wi. Xtaq'ui' c'u ri' cha' carajilaj
Rutzij Upixab ri Dios. 17Y xya' che Rire
ri jubotaj wuj™ re ri K'alajisanel Isafas. Y
echiri' xujak upa, xurik pa cubi'ij wi:

18 Ri Ruxlabixel ri Dios Kajawxel c'o
panuwi!,

ma inucha'om lok cha' co'lnuya'a ri Utzilaj
Tzij chique ri niba'ib.

Inutakom lok cha' cambochi'ij quictu'x rilic
e c'opa bis,

co'lnutzijoj quelebal lo que ri e c'o chi pre-
soyil,

quebenutzu'nisaj ri e potz',

*
4:17 “Jubotaj wuj”: Quil “rollo” pa vocabulario.
© 4:27 2R.5:1-14

quebenuwesaj lo pa c'ax ri lic quitijom
c'axc'olil,

19y co'lnutzijoj ruk'ijol ri c'utubal re rirutzil
uc'u'xri Dios Kajawxel.  Is. 61:1-2

20 Ec'uchiri' xuq'uis rajilaxic Rutzij Up-
ixab ri Dios, xuboto y xuya tanchi che ri aj
chac re ri sinagoga, y xtz'uyi' chiquiwach
ri e c'o chiri'. Y conoje lic caquitzutza' pan
uwach. 21 Ec'uchiri', xubi'ij chique:

«Wa' wa xinwajilaj che Ruch'a'tem riDios,
wak'ij xujek bi rilic chiwach alak» xcha'.

22 Conoje ri xetaw re, caquiyac uk'ij y lic
caminak canima' che ri chomilaj uch'a'tem,
jewa' caquibi'ij: «¢Naetanebauc'ajolriJosé
wa'?» quecha'.

23Y ri Jesus xubi'ij chique:

«Laj ne cabi'ij alak chwe: “Cunanel, cha-
cunaj awib chawibil awib. Cha'ana c'u
ri' chupa wa tinamit tak ri c'utubal re
ruchuk'abriDiosjela' pacha'rikatom xa'an
chila' Capernaum” cacha alak chwe.»

24Y xubi'ij tanchi wa'":

«Pakatzij wi cambi'ij che alak: Na jinta
juna k'alajisanel cac'ul chi utz chupa ruti-
namit. 25 Pakatzij wi cambi'ij che alak:
Rojertan lic e q'ui rixokib e malca'nib
e c'o chupa ri tinamit Israel chwach ri
k'alajisanel Elias echiri' na xu'an ta jab oxib
junab ruc' nic'aj y xpe c'u ri jun unimal
numic chupa ronoje wa tinamit.¢ 26 Na
ruc' ta c'u ri', ri Dios na xutak tubi ri Elias
ruc' junok chique wa malca'nib aj Israel;
ma e xutak bi ruc' jun ixok malca'n aj
Sarepta,t jun tinamit c'o chunakaj ri tina-
mit Sidén. 27 Yey ojertan lic e q'ui ri c'o
ri yabil lepra chique echiri' ri k'alajisanel
Eliseo c'o chupa ri tinamit Israel. Na ruc' ta
c'uri', najinta junok chique xcunutajic, ma
xXew xcunutaj ri Naaman, ri jun aj Siria»®
xcha'.

28 Echiri' xquita wa', conoje ri e c'o chupa
ri sinagoga lic xpe coyowal. 29 Xeyactaj
c'ut y xquesaj lo ri Jesus pa ri tinamit y
xquic'am bi c'a chutza'm jun nimalaj juyub
cha' caquic'ak bi pa siwan. 30No'j riJesus xa
xic'ow chiquixo'ly xe'ec.

Ri Jests cucunaj jun achi c'o puk'ab jun
itzelilaj uxlabixel
(Mr. 1:21-28)
31Ri Jesus xopon chupa ri tinamit Caper-
naum re Galilea y xujek cac'utun chiqui-
wach ri winak chupa tak ri k'ij re uxlanibal.
32Y conoje lic cacam canima' che, ma ruma
ruc'utunic cak'alajinic lic c'o uwach.
33C'o c'u chiri' chupa ri sinagoga jun achi
c'o puk'ab jun itzelilaj uxlabixel, yey wa' lic
co xch'awic, jewa' xubi'ij:
34—Jesus,lal aj Nazaret, ¢su'chac co'lmina
ib la kuc'? ¢Lal cami petinak ri' re co'lsacha

il 4:26 Ri tinamit Sarepta na re ta Israel.

lakawach? Ri'in weta'amlal chinok, rilallal
ri Santo C'ajolaxel re ri Dios —xcha'.

35 Ec'uri Jesus xuk'atej, jewa' xubi'ij che:

—iMatch'a't chic! Chatelubi che la'chi —
xcha'.

Ewi ri itzel uxlabixel xuc'ak rachi pulew
chiquixo'lriwinak y xel biruc'. Yey na jinta
c'ax xu'an can che.

36 Y conoje ri winak lic cacam canima'
che y jewa' caquibi'ij chiquiwach: «¢sa' chi
ch'a'temal wa'? Ma lic c'o puk'ab quebutak
bi ri itzelilaj uxlabixel. Quebutak bi ruc'
ruchuk'ab y quebel bi» quecha'.

37 Che ronoje tak ri luwar c'o lo xa nakaj,
xe'ec utzijoxic janipa tak ri cu'an riJesus.

Ri Jestus cucunaj ruchu-uji' ri Pedro
(Mt. 8:14-15; Mr. 1:29-31)

38 Ec'uchiri' xel bi ri Jests chupa ri sina-
goga, xopon chirocho ri Simén} Y ruchu-
uji' ri Simon lic cakopow pa ak'. Xquitz'onoj
c'u che ri Jesus cha' cucunaj canok. 39 Ec'u
ri Jesus xyuxi' puwi', xuk'atej ri ak' chirij
y jela' xic'ow ri ak' chirij. Na jampatana
xyactaj rixok y xujeko quebunimaj.

RiJesus quebucunaj uq'uiyal yewa'ib
(Mt. 8:16-17; Mr: 1:32-34)

40 Chutzakibal k'ij conoje ri c'o quiyewa'
ruma uq'uiyal uwach yabil xequic'am lo
ruc' ri Jesus. Rire xuya ruk'ab paquiwi'
chiquijujunal y xebucunaj. 41 Jenela'
xebel bi itzelilaj uxlabixel chique uq'uiyal
winak. Echiri' quebel bi, quesiq'uinic,
jewa' caquibi'ij: «jRilal lal Ruc'ajol ri Dios!»
quecha'. No'j ri Jesus xebuk'atej y na xuya
ta luwar chique quech'awic, ma rique
queta'am chic Rire e Ucha'o'n lo ri Dios.

RiJesuscatzijonpatakriluwarre Galilea
(Mr. 1:35-39)

42 Echiri' xsakiric, ri Jesus xel bi chupa
ri tinamit y xe'ec chupa jun luwar
catz'intz'otic. Y ri winak xe'quitzucuj.
Ec'uchiri' xebopon c'a pa la c'o wi, xcaj
caquik'atej cha' na quebuya ta canok.

43 No'j Rire jewa' xubi'ij chique: «Lic chi-
rajawaxic quin'ec pa tak tinamit re cantzijoj
ri Utzilaj Tzij re rutakanic ri Dios chique ri
ticawex c'amaja' caquita wa', ma ruma wa'
intakom lok» xcha'.

44Xe'ec c'u che utzijoxic ri Utzilaj Tzij pa
tak ri sinagogas re Galilea.

5

RiJesus cuya jun c'ac’ chac che ri Pedro
1C'o jun k'ij ri Jesus c'o chuchi' ri mar
re Genesaret,” yey uq'uiyal winak xebo-
ponic lic caquiminima' quib ruc' che utayic

I 4:38 Wa jun achi Simoén, e Pedro rutijo'n ri Jesis. Mr. 3:16; Mt. 10:2

Rutzij Upixab ri Dios. 2 Ri Jesus xril pan
ca'ib barco c'o chuchi' ri ya'; ec'u raj cha-
pal car ebelinak lo chupa che uch'ajic tak
ri qui atarraya. 3 Ec'uchiri', ri Jesus xoc
chupa jun chique ri ca'ib barco. Y ri rajaw
wa' e ri Simén. Xubi'ij c'u ri Jesus che ri
Simo6n cumin bi c'ana ri barco chupa ri ya'.
Ec'uriJesus xtz'uyi' chupa y xujek cac'utun
chique ruq'uiyal ticawex. 4 Echiri' xuq'uis
ruc'utunic, jewa' xubi'ij che ri Simon:

—Wo'ora chac'ama bi ri barco chupa ri
mar pa lic cho wiy chiliq'uij tak c'u ri atar-
raya chiri' cha' jela' quebichap car —xcha
che.

5Ri Simén xuc'ul uwach:

—Lal tijonel, ronoje rak'ab xojchacunicy
najinta car xkachapo. No'j we rilal quintak
la, can'an ri' —xcha che.

6 Echiri'" xquiliq'uij bi ri atarraya,
xXequichap uq'uiyal car y ri atarraya
xujeko carakarobic. 7 Ec'uchiri', xqui'an
pan quik'ab chique ri cachbi'il e c'o
chupa ri jun chic barco cha' quepetic
y quebo'lquito'o'. Echiri' xebopon ri
cachbi'il, junam xquibalij lo ri queb barco
che car y ruma la' ya laj quemukutajic.
8 Ri Simoén Pedro echiri' xril wa', xuxuc rib
chwach riJesusy jewa' xubi'ij che:

—Chel co la wuc', Wajawal. Na takal ta
chwe c'o la wuc' ma in jun achi aj mac —
xcha che. 9 Xubi'ij wa' ri Pedro ma ruma
ruq'uiyal car xequichapo, lic xoc xi'in ib
ruc' junam cuc' conoje ri e c'o ruc' pa ri
barco; 10jec'ula' xoc xi'in ib cuc' ri Jacobo
y ri Juan; rique e uc'ajol ri Zebedeo y e
rachbi'il ri Simén.

Pero ri Jesus xubi'ij che ri Simén:

—Maxi'ij awib; chwi wo'ora catu'an at aj
molol ticawex! pacha' a'anom lo chique ri
car —xcha'.

11 Ec'uchiri' xquesaj lo ri barcos chupa
ri mar, Xquiya can ronoje wa'y xeterej bi
chirij ri Jesus.

Ri Jests cucunaj jun achi c'o yabil lepra
che
(Mt. 8:1-4; Mr. 1:40-45)
12RjiJesus c'o chupa jun tinamit re Galilea
echiri' xopon jun achi ruc', yey wa'chi
lic catajin uk'ayic rucuerpo ruma ri ya-
bil lepra. Rire echiri' xril uwach ri Jesus,
xuxuc rib chwach, xukasaj rupalaj chu'lew
y xutz'onoj che:
—Wajawal, we ca'aj co la, josk'ij la ri
nucuerpo che wa yabil —xcha'.
13 Ec'uchiri!, ri Jests xuchap pana ruc'
ruk'ab y jecluwa' xubi'ij che:

*
5:1 Wa jun mar c'o oxib ubi': mar re

Genesaret, mar re Galilea y mar re Tiberias. T 5:10 “Ajmolol ticawex”: Ri chac xya' che ri Simén Pedro e quebutzucuj

ticawex re quebu'an utijo'n ri Jesus. Mt. 4:19; Mr. 1:17

—Cuaj, chu'ana ba chom ri' racuerpo —
xcha'.

Xew c'u xuq'uis ubi'xiquil wa', na jam-
patana xsach ri yabil c'o che rachi. 14Ec'uri
Jesus xutak che na cutzijoj ta wa' che junok.
Xubi'ij c'u che:

—Jat chwach raj chacunel pa Rocho Dios
cha' rire carilo na jinta chi lepra chawe.
Y ruma rajosk'iquil, chaya'a c'u chwach ri
Dios ri kasa'n xtakan can ri Moisés che,*
cha' cak'alajin chiquiwach ri ticawex at
cunutajinak chic —xcha'.

15Na ruc' ta c'u ri', e ruma tak ri cu'an ri
Jesus, rutzijoxic Rire catajin mdas reta'maxic
cuma ri winak y lic c'u e q'ui caquimol quib
cha' caquita ri cubi'ij y quecunutaj bi che ri
quiyabil. 16 No'j ri Jesus quel bi, que'ec pa
tak luwar catz'intz'otic re cu'ana orar.

Ri Jesus cucunaj jun sic
(Mt. 9:1-8; Mr. 2:1-12)

17 E xu'an wa' jun k'ij echiri' ri Jesus
cac'utun chiquiwach ri winak. Etz'ul c'u
chiri'rifariseos y raj c'utunel re ri tzijpixab;
rique e petinak Jerusalem y pa tak ri tina-
mit y raldeas re Galilea y re Judea. Yey
ruchuk'ab ri Dios Kajawxel c'o ruc' ri Jesus
cha' cacunanic.

18y xec'un c'ulojujun achijab quitelemlo
jun achi sic chwa ch'at. Xcaj c'u caquicoj bi
pa ja cha' caquiya chwach ri Jesus, 19 pero
na xquirik taj sa' rucojic bi cuma ruq'uiyal
winak. E uwari'che xebak'an chwi ri ja,
xquesaj julepaj che ruwi', xquikasaj c'u lo
ri sic e la' cotz'ol chwa ruch'at y xquiya
chwach ri Jesus chiquinic'ajal ri winak.

20 Echiri' ri Jesus xril ri cubulibal quictu'x
ruc', jewa' xubi'ij che ri sic:

—Achi, ronoje ramac cuytajinak chic —
xcha'.

21 Ec'uchiri', raj c'utunel re ri tzijpixab y
ri fariseos xquijek caquich'ob rakan: «;Sa'
ruwach wa'chi? Rire camacun chirij ri Dios
echiri' cubi'ij cucuy mac. Ma ¢na Xew ta
nebari Dios aj cuyul mac?»

22Ec'uriJesus xuna'bejsa'ri caquich'obo;
ruma c'u ri', xubi'ij chique:

—¢Su'chac jela' catajin chic'u'x alak?
23;sa' c'u ri na c'ayew taj cambi'ij: “Ronoje
ramac cuytajinak chic” o “Chatyactajok
y chatbinok”? 24 E cuaj c'ut queta'maj
alak wa': Ralaxel Chiquixo'l Ticawex ya'tal
puk'ab cucuy tak ri mac que ri winak che
ruwachulew —xcha'.

Xubi'ij c'uri' che risic:

—Chatyactajok, chac'ama bi rach'at y jat
cha'wocho —xcha'.

9 5:14 Lv. 14:1-32

re tojonic”: Quil “cobrador de impuestos” pa vocabulario.

cac'uli'ic yey tak rutijo'n e pacha' ri quequi'cot ruc' pa nimak'ij.

cach'a't puwi rucamic ri Jesus.

I 5:27 Wa jun achi c'o queb ubi": Levi y Mateo. Mt. 9:9; Mr. 2:13

25 Chupa c'u la' la jok'otaj xyactaj ri sic
chiquiwach. Xuc'am c'u bi ruch'at pa ri
cotz'ol wi y xe'ec chirocho, e ri' lic cuyac
uk'ij ri Dios. 26 Conoje c'u ri' lic xcam can-
ima' che y xquijek caquiyac uk'ij ri Dios. Y
ruma ri xi'in ib c'o pa canima' chwach ri
Dios, xquibi'ij: «Wak'ij kilom ruchuk'ab ri
Dios» xecha'.

RiJestls cusiq'uij ri Levi
(Mt. 9:9-13; Mr. 2:13-17)

27 Chuq'uisbal re wa', xe'ec ri Jesus y xril
jun achi aj tz'onol puak re tojonic, Levi
rubi',} tz'ul pariluwar pa ca'an wiri tojonic
che ri gobierno. Y riJesus xubi'ij che:

—Chat-terej lo chwij —xcha'.

28 Ri Levi xyactajic, xuya can ronoje y
xterej bi chirij.

29 Ewi chirocho xu'an jun nimak'ij che ri
Jesus. Y lic e q'ui rirach e aj tz'onol puak re
tojonicyuq'uiyal winak etz'ul chwa ri mexa
cuc'ri Jesus y rutijo'n.

30 Ec'uchiri', raj ctutunel re ri tzijpixab
cuc' ri fariseos xequich'a'tibej rutijo'n ri
Jesus, y jewa' xquibi'ij chique:

—¢Su'chac quixwa' cuc' raj tz'onol puak
re tojonic§ y cuc' raj maquib? —xecha'.

31Ec'uriJesus xuc'ul uwach:

—E janipa ri utz quiwach, na cajawax ta
aj cunanel chique; ma wa' xew chique ri e
yewa'ib cajawax wi. 32Jela' c'uri', ri'innain
petinak ta che quisiq'uixic rijusuc' quibinic
quisilabic, ma e in petinak che quisiq'uixic
raj maquib cha' caquijalc'atij ri quibinic
quisilabic —xcha'.

Ritz'onobal puwi ri ayuno
(Mt. 9:14-17; Mr. 2:18-22)

33 Ec'uchiri', xquitz'onoj che ri Jesus:

—¢Su'be rutijo'n ri Juan Aj Ya'l Bautismo
caqui'an ayuno uq'uiyal laj y lic caqui'an
orar jela'pacha'caka'anrioj fariseos, no'jri
tijo'n rilal xew quewa'ic y na caqui'an tane
ayuno? —xecha'.

34Y Rire xuc'ul uwach:

—¢Utz neba caqui'an ayuno ri esiq'uim
pa c'ulaniquil we c'a c'o rala cac'uli'ic
chiquixo'l?** Na utz taj. 35 No'j copon na
ri k'ij echiri' quesax bi rala chiquixo'L; 1t c'a
ec'uchiri', caqui'an ayuno —xcha'.

36 Tec'uchiri', xutzijoj jun c'ambal na'oj
chique, jewa' xubi'ij:

«Na jinta junok cuk'at ch'akap che ruk'u'
c'asak cha' cuc'ojoj ruk'u' k'e'l ruc'. Ma we
ta jela' cu'ano, ri' na utz ta chi ruk'u' c'asak
yey neri c'asak na cuc'ulaj ta rib ruc' ruk'u’
k'e'l.

§ 5:30 “Raj tz'onol puak

*
5:34 Chupa wa c'ambal na'oj ri Jesus e pacha' rala
il 5:35 “Echiri' quesax bi rala chiquixo'l”: Wa'e

Eay 5:37 “Surun”: Quil “odre” pa vocabulario.

37 »Jec'ula’' ri vino c'ac' 'anom na cak'ej ta
chupajuna surunif k'e'l. Ma we ca'ani' wa,
ri vino c'ac' echiri' canajtir uk'ij, curakij ri
surun, catix c'u ri' ri vino y ri surun na
jinta chi uchac. 38 Ruma c'u la', ri vino c'ac'
'anom chirajawaxic wi cak'ej chupa juna
surun c'asak cha' ucabichal wa' cacowinic.
39 Yey junok uc'amom rib che cutij ri vino
naj chi uk'ij, na caraj taj cutij ri c'ac' vino,
ma cubi'ij: “Ri vino naj chi uk'ij e més utz
chwa ri c'ac' vino”»$8 xcha'.

6

RiJesus e rajaw ri k'ij re uxlanibal
(Mt. 12:1-8; Mr. 2:23-28)

1E xu'an wa' chupa jun k'jj re uxlanibal:
RiJesus cuc' rutijo'n catajin quic'owic pa tak
tico'n re trigo, yey rutijo'n caquich'upila' bi
ri trigo, caquikil ruc' ri quik'ab y caquitijo.

2 Ec'uchiri', jujun chique ri fariseos
xXquitz'onoj chique:

—¢Su'be qui'an ri'ix ri na takal taj ca'ani'
chupa ri k'ij re uxlanibal? —xecha'.

3Ec'uriJesus xuc'ul uwach:

—¢Na ajilam ta neba alak ri xu'an ri David
echiri' rire cuc' ri rachbi'il xenumic? 4 Xoc
c'u chupa ri Rocho Dios y xuc'am ri pam
ya'tal chi puk'ab ri Dios. Xutijo y xujach
chique ri rachbi'i;* yey wa' na takal ta
chique caquitijo, ma xew takal chique raj
chacunel pa ri Rocho Dios caquitijo—xcha'.
5Y xuq'uisbej cuc', jewa' xubi'ij: —Ralaxel
Chiquixo'l Ticawex e ne rajaw ri k'ij re
uxlanibal —xcha'.

Ri Jesus cucunagj jun achi chakijinak
uk'ab
(Mt. 12:9-14; Mr. 3:1-6)

6 E xu'an wa' chupa jun chic k'ij re
uxlanibal: Ri Jesus xoc chupa jun sinagoga
y xujeko cac'utunic. Chiri' c'u ri' c'o jun
achi chakijinak ruk'ab uwiquik'ab. 7 Yey
raj c'utunel re ri tzijpixab y ri fariseos lic
quic'ac'alem we ri Jesus cucunaj wa'chi
chupa wa k'ijj re uxlanibal, cha' jela'
caquicoj umac.

8No'j riJests reta'am sa' ri caquich'obo y
xubi'jj c'u che rachi chakijinak ruk'ab:

—Chatyactajok y chatc'ola chikawach
konoje —=xcha'. Ewi rachi xyactajic y
xtaq'ui' chiquiwach.

9 Ec'uchiri!, ri Jesds xubi'ij chique:

—Can'an jun tz'onobal che alak. ¢sa'ri
lic usuc' ca'ani' chupa ri k'ij re uxlanibal: E
ca'ani'riutz, o erinautztaj? ;Utzcacolobex

ruc'aslem junok o caya' luwar che cacamic?
—=xcha'.

10 Ec'uchiri', ri Jesus xutzu' quiwach
conoje ri e c'o chiri', y xubi'ij che rachi:

—Chasuc'upij rak'ab —xcha'.

Rachi e xu'ano, y ruk'ab xutziric.

11 Ectu ri fariseos y ri aj c'utunel re
ri tzijpixab lic xpe coyowal y xquijek
caquich'a'tibej chiquiwach sa' ri caqui'an
cheriJesus.

Ri Jestis quebucha' cablajuj utako'n
(Mt. 10:1-4; Mr: 3:13-19)

12 C'o jun k'ij ri Jesus xe'ec chwa juyub
cha' cu'ana orar. Xic'ow c'u jun ak'ab
cach'a't ruc' ri Dios. 13 Echiri' xsakiric,
xebusiq'uij rutijo'n y chique wa' xebucha'
cablajuj, v xubi'ij rique e “takon”.” 14 E
quibi'wa':

Simon ri xcoj Pedro che

y ruchak' Andrés,

Jacobo

y Juan,

Felipe,

Bartolomé,

15 Mateo,

Tomas,

Jacobo ruc'ajol ri Alfeo,
Simdn ri cabi'x che “ri Zelote”,
16 Judas ruc'ajol ri Jacobo,t

y Judas aj Iscariot, ri xc'ayin re ri Jestis.

RiJesus quebucajmaj uq'uiyal winak
(Mt. 4:23-25)

17 Tec'uchiri!, ri Jests cuc' rutijo'n xekaj
lo chwa ri juyub y xec'oji' pa jun tak'aj
cuc' uq'uiyal winak re ronoje tak ri luwar
re Judea, re Jerusalem yey re Tiro y re
Sid6n, queb tinamit e c'o chuchi' ri mar.
Rique e petinak cha' caquita ri c'utunic re
riJesusy cha' quecunutaj bi che ri quiyabil.
18Yeyjanipariquitijom c'ax cumariitzelilaj
uxlabixel, quecunutajic. 19 Ruma c'u ri
quiyabil, conoje ri winak cacaj caquichap ri
Jesus, ma Rire ruc' ruchuk'ab quebucunaj
conoje.

RiJests cac'utun chiquiwach rutijo'n
(Mt. 5:1-12)
20 Ec'uchiri!, ri Jesus xutzu' quiwach ru-
tijo'n y xubi'ij chique:
«Nim ik'ij iwalaxic tob ix niba', ma ix cuq'uil
ri e c'o puk'ab ri Dios.
21Nim ik'ijiwalaxic tob wo'ora quitij numic,
ma copon na ri k'ij echiri' quixcubi'
chi utz ma ri Dios cuya ronoje ri ca-
jawax chiwe.

§§ 5:39 Ric'ambal na'oj pariversiculos 36-39 e que'elawilic chirajawaxic cac'ul ronoje ri Utzilaj Tzij y na utz taj cuc'ulaj

rib ri c'ac' tzij ruc' ri quic'utu'n can ri kati'-kamam.

 6:4 1S.21:1-6

*
6:13 “Tako'n”: Parich'a'tem griego y pa

caxtilawa'e “apdstol”. Cabi'x “tako'n” chique ri cablajuj utijo'n ri Jesus, ri xecha' ruma Rire cha' caquitzijoj ri Utzilaj Tzij

y caquitic iglesias.
che. Mt. 10:3; Mr. 3:18

6:16 Parich'a'tem griego cubi'ij “Judas re Jacobo”. Ri Judas cabi'x también “Tadeo” y “Lebeo”

I 6:16 “Iscariot”: Wa'e utinamit ri Judas.

Nim ik'ij iwalaxic tob wo'ora quixok'ic, ma
copon na ri k'ij echiri' canoj ri iwan-
ima' che qui'cotemal.

22 Nim ik'ij iwalaxic echiri' lic tzel quixil
cuma ri winak, quixquesaj bi
chiquixo'l, caquic'ak bi uk'ij ribi!,
caquibi'ij chiwe lic itzel iwachlibal
ruma ix utijo'n Ralaxel Chiquixo'l
Ticawex.

23 »Echiri' ca'an wa' chiwe, lic chixqui'cotok
y chixbixonok, ma lic nim ri rajil uc'axel
quic'ul chila' chicaj. Macam c'u iwanima'
che echiri' quixya' pa c'ax; ma e tak ri
que'anaw wa' chiwe, e caqui'ano pacha' ri
qui'anom lo ri cati'-quimam ojertan chique
ri e k'alajisanelab re ri Dios.

24Tok'o' ¢'u wach ralak alak beyomab,S ma
c'ulum chi alak ri cuya qui'cotemal
che alak, no'j moye'ej chi c'u alak
we c'a cac'ul alak wa' chikawach
apanok.

25Tok'o'wach alakrilicc'o catijalak wo'ora,
ma chikawach apanok catij alak nu-
mic.

Tok'o'wach alakrilic caqui'cot alak wo'ora,
ma chikawach apanok cac'oji' alak
pa bis.

26 Tok'o' wach alak echiri' lic cayac k'ij
alak, ma ojertan jela' xqui'an ri
chu'kaw alak, e xquiyac quik'ij ri
k'alajisanelab xa e socoso'nel.

RiJesus cac'utun chwi rirutzil c'u'xaj
(Mt. 5:38-48;7:12)

27 »Wo'ora cambi'ij chiwe ri'ix ri quixtaw
we: C'ax chebina'a ri e aj retzelal c'u'x
chiwij. Chi'ana ri utz chique ri tzel que-
bilow iwe. 28 Chitz'onoj ri rutzil uc'u'x ri
Dios paquiwi ri caquitz'onoj ri na utz taj
piwi ri'ix. Chi'ana c'u orar paquiwi ri tzel
quech'a't chiwij.*™ 29Y we c'o junok cupach!'
k'ab xe' awe!, chaya'a luwar che cupach'
ri jun chic xe awe'. Y we c'o junok cumaj
rak'u' re pisbal awij, chaya'a ne luwar che
cuc'am bi racoton. 30 Chatsipan che ri niba'
we cutz'onoj to'bal chawe. Y we c'o junok
cumaj rubitak awe, matz'onoj tanchi che.
31 Ec'u ri'ix chi'ana chique ri ticawex jela'
pacha' ri quiwaj caqui'an rique chiwe.

32 »Ma we xew c'ax quebina' ri c'ax
quena'w iwe, mich'ob rakan takal chiwe
cayac ik'ijj ruma wa'; ma jenela' caqui'an
tak ri winak aj maquib; rique xew c'ax
quequina' ri c'ax quena'w que. 33Y we
Xew qui'an ri utz chique ri caqui'an ri utz
chiwe, mich'ob rakan we takal chiwe cayac
ik'ij ruma wa'; ma jenela' caqui'an tak ri
winak aj maquib. 34 Yey we xew quiya
chak'i'm chique ri iweta'am chic quic'ul na

§ 6:24 “Beyomab”: Wa' e ri xew cubul quic'u'x ruc' ri quibeyomalil yey na cubul ta quic'u'x ruc' ri Dios.

ri chik'imbal re chique, mich'ob rakan we
takal chiwe cayac ik'ij ruma wa'; ma jenela’
caqui'an tak ri winak aj maquib; xew
quechik'iman chique ri caquiya chik'imbal
re chique.

35 »No'j ri'ix, c'ax chebina'a ri tzel que-
bilow iwe y chi'ana ri utz chique. Chiya'a
chak'i'm na jinta c'o quiwoy'ej chwach. We
qui'an wa', lic nim ri sipanic quic'ul chila’
chicaj; yey ec'uchiri', pakatzij wi quixu'an
ix ralc'o'al ri Jun catakan chwi ronoje, ma
jela' cu'an Rire, cuctutrirutzil uc'u'x chique
ri itzel quic'u'x, ri na quetioxin ta chwach
ri Dios. 36 C'ola c'u ri' ri c'axna'bal c'u'xaj
iwuc' jela' pacha' ri Kakaw Dios lic c'o
c'axna'bal uc'u'x.

Mik'at tzij paquiwi jujun chic
(Mt. 7:1-5)

37»Mi'an ri xa piwe ri'ix quixu'an aj k'atal
tzij paquiwi jujun chic, y jela' na cak'at ta
c'u tzij piwi ri'ix. Mi'an ri c'ax quixch'aw
chiquij jujun chic, y jela' na ca'an ta wa'
chiwe ri'ix. We c'o junok camacun chiwij,
chicuyu umacy jela' cacuytajimac ri'ix.

38 Chixsipanok y jela' ri Dios casipan
chiwe ruc' jun pajbal lic nim, lic tzanal upa
y capulputic; ma ruc' ri pajbal quixpajan
wi ri'ix, ruc' tanchi wa pajbal ca'an pajanic
chiwe» xcha ri Jesus.

39Y xubi'ij jun c'ambal na'oj chique:

«¢Utz neba juna potz' cuc'am uwach
jun chic potz'? ¢Na quebe'tzak ta nawi
quicabichal pa siwan? 40 Juna tijo'n na
reta'am ta mds chwa ri reta'am rutijonel.
Yey we lic q'ui ri cumajo, ri' e cu'ana pacha'
rutijonel.

41 »;su'chac e lic catzutza' ruc'aj che' c'o
chupa ruwach rawatz-achak' yey e na catoc
tail che resaxic ri che' k'ebel chupa rawach
ri'at? 42Y we na catoc ta c'u il che ri che'
k'ebel chupa rawach ri'at, utz nawi cabi'ij
che rawatz-achak': “Watz-nuchak', chaya'a
luwar chwe canwesaj la jun uc'aj che' c'o
chuparawach”? {Nautztaj! {Xaqueb apalaj!
Nabe na chawesaj lo la che' k'ebel chupa
rawach ri'at, y jela' cat-tzu'n chi utz cha'
cato' rawatz-achak' che resaxic lo ruc'aj
che' c'o chupa ruwach rire.

Ruch'a'temriticawex cuc'utusa'ric'opa
ranima’
(Mt. 7:15-20)

43 »Jjinta juna chomilaj che' cuya
ujik'obalil na chom taj, yey juna che' na
chom taj, na cuya ta ujik'obalil chom.
44 Ma ronoje che' eta'matal uwach ruma
rujik'obalil. Na camol ta higos che tak
ri xuluquej y na camol ta uvas che tak ri
xucuye'.

ok
6:28 We

c'o caqui'an ri na utz taj chike, na ube taj caka'an ke'oj cuc'; e katz'onoj che ri Dios cha' coc ri utz pa canima' rique.

45 »Jec'ula' e junok utz uc'u'x, echiri'
cach'a'tic, e quel lo ri utz uc'olom chupa
ri ranima'. Yey e junok itzel uc'u'x, echiri'
cach'a'tic, e quel lo ri na utz taj uc'olom
chupa ri ranima'. Ma ruc' ruch'a'tem ri
ticawex, cak'alajinic sa' ri c'o chupa ri ran-
ima'.

Ri ja tz'akom lo pa'baj y ri ja x'ani' pa
sanyeb
(Mt. 7:24-27)

46 »gsu'chac quibi'ij chwe “Kajawal, Ka-
jawal”, yey na qui'an ta ri cambi'ij chiwe?
47 Cambi'ij c'u chiwe china ruc' cajunimax
wi ri jun cape wuc!, cuta ri nutzij y cu'an
janipa ri cambi'ij:

48 »Wa' e canjunimaj ruc' jun achi xuyac
jun rocho. Xuc'ot ri jul y lic naj xukasaj y
xutz'ak c'u lo ruparakan ri ja chwi abaj. Y
echiri' xpe lo jab, lic xnimar ri nimaya' y
rutza'mriya'lic xuroj rib cherija; yeyrija
xuch'ij uchuk'ab, ma chwi abaj tz'akom lo
wi. 499 No'j ri jun xuta ri nutzij y na xu'an ta
janiparicambi'ij, e canjunimajruc'jun achi
xu'an ri rocho pa sanyeb y na xucoj ta lo
ucowil ruparakan ri ja. Y echiri' lic xnimar
rinimaya', rutza'mya'lic xuroj rib cherija.
Ec'u ri' ri ja xwuluwub bi y xsach uwach»
xcha riJesus.

7

Ri Jesus cucunaj riraj chac jun capitdn aj
Roma
(Mt. 8:5-13)

1Ri Jesus echiri' xuq'uis cac'utun chiqui-
wach ri ticawex, xe'ec Capernaim. 2 Chiri'
jekel jun capitan™ aj Roma y c'o jun raj chac
lic yewa' yey cajec'owic. Ec'u ri capitdn lic
c'ax cuna'o. 3 Ec'uchiri' xuto sa' tak ri cabi'x
puwiriJesus, xebutak bi jujun nimak winak
e ajwach querajjudi'ab cha' quebe'elaj che
capetic y colu'cunaj ri raj chac. 4 Ec'uchiri'
ri nimak winak xebopon ruc' ri Jesus, lic
xebelaj che, jewa' xquibi'ij:

—Kajawal, wa jun capitén lic takal che
cato' la, 5> ma lic c'ax cuna' ri katinamit
y Xojuto' ne che uyaquic ri kasinagoga —
xecha'.

6 Ec'u ri Jesus xe'ec cuc'. Ec'uchiri' xe-
bopon chunakaj ri ja, ri capitdn xebutak
lo jujun ramigos ruc' ri Jesus cha' jewa'
caquibi'ij che: «Wajawal, macosisaj ib la che
cape la, ma na takal ta chwe coc la chi-
wocho; 7ruma la' Xinch'obo na takal tane
chwe quinopon chiwach la. Xew bi'jj la:
“Chatcunutajok”, y ruc' ri ch'a'tem la, ca-
cunutaj ri waj chac. 8 Ma e pacha' ri'in,
in c'o puk'ab jun takanel y rire ebuya'om
uq'uiyal soldados panuk'ab. We cambi'ij
c'u che junok: “Jat”, que'ec; o cambi'ij che

*
7:2 “Capitdn”: Wa' e aj wach que cien soldados.

junok chic: “Chatpetok”, capetic. Yey we
cambi'ij che juna waj chac: “E cha'anawa",
cu'ano.»

9Echiri' riJests xuta ri xubi'ijlori capitan,
lic xcam ranima' che. Xutzu' c'u pan qui-
wach ri winak eteran chirij y jewa' xubi'ij
chique:

—Cambi'ijj chiwe, na nurikom tane
chiquixo'l raj Israel junok lic c'o unimal
cubulibal uc'u'x pacha' wa jun achi—=xcha'.

10Ec'uchiri' ri etakom bi xetzelej chirocho
ri capitdn, xe'quirika riraj chac cunutajinak
chic.

Ri Jesus cuc'astajisaj ri ralab jun ixok
malca'n

111c'owinak chi wa', ri Jesus xe'ec pa jun
tinamit Nain rubi'. E q'ui chique rutijo'n
y uq'uiyal winak e rachbi'il bi. 12 Echiri'
xebopon chunakaj ri tinamit, xril jun an-
ima' telem, e ri' que'mukok. Yey wa' e jun
ala ralc'o'al jun ixok malca'n y xew ne co
ralab ri'. Uq'uiyal c'u winak re ri tinamit
cachbilam rixok. 13 Echiri' ri Kanimajawal
xril rixok, lic xjuch' ca'n paranima'y xubi'ij
che:

—NMok' chila—xcha'.

14 Ec'uchiri!, ri Jesus xkib cuc' y xuchap
ri ch'at pa telem wi ri anima'. Ec'uri e
teleyom re xetaq'ui'ic. Y ri Jesus xubi'ij che
ri caminak:

—Ala, cambi'ij chawe: jChatyactajok! —
xcha'.

15 Ec'uchiri', rala caminak chic xyactajic
y xujeko cach'a'tic. YriJesus xuya bi puk'ab
ruchu. 18 Echiri' xquil wa' ri winak, conoje
xcam canima' che y xquijeko caquiyac uk'ij
ri Dios, caquibi'ij:

—Jun nimalaj k'alajisanel xwinakir
chikaxo'l. Ri Dios c'uninak cha' cojuto' ri
oj utinamit —xecha'.

17 Conoje cu ri e c'o Judea y ri e c'o lo
chunakaj xqueta'maj ri xu'an ri Jesus.

Ri Juan Aj Ya'l Bautismo quebutak lo ru-
tijo'nruc'riJesus
(Mt. 11:2-6)

18 Ec'u ri Juan xreta'maj ronoje wa',
ma rutijo'n xquitzijoj che. Ec'uchiri', xe-
busiq'uij ca'ib chique 19y jewa' xubi'ij:

—Jix ruc' ri Jesus y chitz'onoj che we Rire
eRucha'o'nloriDios, ri Jun bi'talic cac'unic,
o cakoy'ej chi junok chic —xcha'.

20 Ectuchiri!, rutijo'n ri Juan xebec ruc' ri
Jesusy jewa' xquibi'ij che:

—Ri Juan Aj Ya'l Bautismo ojutakom lok
cha' cakatz'onoj che'la we lal Rucha'o'n lo
ri Dios, ri Jun bi'talic cac'unic o cakoy'ej chi
junok chic —xecha che.

21Chupac'ula'la orariJests xujek quebu-
cunaj uq'uiyal winak che tak yabil y che tak

c'axc'olil, quebucolobej ri e c'o paquik'ab
itzel uxlabixel y quebutzu'nisaj uq'uiyal
potz'. 22 Tec'uchiri', ri Jesus xuc'ul uwach ri
tz'onobal que rutijo'n ri Juan:

—]Jix y chitzijoj che ri Juan ronoje ri xi-
wilo y ri xito. Ma ri e potz' quetzu'nic, rie
sic quebinic, ri c'o yabil lepra chique que-
cunutajic, ri e t'o'c quetanic, ri ecaminak
quec'astajic y chique ri niba'ib catzijox ri
Utzilaj Tzij.t 23 Nim uk'ij ralaxic c'u ri' ri na
casach ta uc'u'x wuc' —xcha'.

Ri Jesus cach'a't puwi ri Juan Aj Ya'l
Bautismo
(Mt. 11:7-19)

24Echiri' xebec ri etakom lo ruma ri Juan,
riJesus xujek cach'a't puwiriJuan chique ri
winak, jewa' xubi'ij:

«Sa' ri xe'illa alak pa ri luwar
catz'intz'otic? ¢Xe'ila neba alak jun achi
na jinta ucowil xa pacha' tani cajabajo'x
ruma ri tew? 25;sa' ri xe'ila alak? ¢Xxe'ila
nebaalakjun achiuwikomribruc' chomilaj
c'ul? Na e ta ri', ma eta'am alak ri lic
quewikikic y c'o cuc' janipa ri caquirayij, ri'
pa cocho e aj wach ejekel wi. 26 Cantz'onoj
curi: ¢Sa' ri xe'ila alak? ¢Xe'ila alak jun
k'alajisanel? Are', yey pakatzij wi cambi'ij
che alak: E jun més c'o uwach chiquiwa ri
jujun chic k'alajisanelab. 27 Ma jewa' cubi'ij
Ruch'a'tem ri Dios puwi riJuan:

Ri'in cannabesaj bi ri waj chac chawach
Ri'at

cha' cuyijba'ri be chwach pan rawoponibal
Mal. 3:1

cacha'.

28 Cambi'ij c'u che alak: Chique ri ticawex
ebalaxinak wara che ruwachulew, na jinta
juna k'alajisanel mds c'o uwach chwa ri
Juan Aj Ya'l Bautismo. Pero chwi c'u ri'
wa' wa que'ec, china ri coc chupa rutakanic
ri Dios, tob na jinta uwach, mds nim uk'ij
ralaxic chwa ri Juan»% xcha ri Jestis.

29 Echiri' ri winak y ri aj tz'onol puak re
tojonic® xquita wa', xqueta'maj pakatzij wi
ri Dios lic jusuc'. E uwari'che xquitzelej
quitzij y xquic'ul ri bautismo cuya ri Juan.
30No'jrifariseos yraj c'utunel reritzijpixab
xquic'ak bi uk'ij ri rajawal uc'u'x ri Dios
xc'ut chique, ma na xquitzelej ta quitzij y na
xquic'ul ta ri bautismo cuya ri Juan.

31Je tanchi wa' xubi'ij ri Jesus:

«¢China cu ruc' canjunimaj wi quiwach
ri winak re wak'ij ora? ¢Sa' ruc' e junam
wi? 32E canjunimaj quiwach cuc'ri c'o'mab
etz'ul pa c'ayibal quesiq'uin chiquiwach,
caquibi'ij:

T 7:22 Janipa ri xu'an ri Jesus e bi'tal chi can ruma ri k'alajisanel Isafas. Is. 35:5-6; 61:1-2

11:11. ¥ 7:29 Le. 3:12
Quil “cobrador de impuestos” pa vocabulario.

ch'a'tem griego cubi'ij “c'ax cuna'o”.

§ 7:34 “Japjatel” e cabi'x che juna ticawex lic jik'.

i 7:37 “Alabastro”: Jun chomilaj abaj lic q'ui rajil.

“Echiri' ri'oj xkach'awisaj su' chiwe,

ri'ix na xiwaj taj quix-xajawic;

yey echiri' xkatunaj bix bisobal uwach
chiwe,

na xiwaj taj quixjuyuyic” —quecha'.

33 Jec'ula' ralak, ma echiri' xc'un ri Juan

Aj Ya'l Bautismo, rire lic cu'an ayuno y

na cutij tane vino. Yey ralak cabi'ij alak:

“Wa' wa'chi c'o puk'ab jun itzel uxlabixel”

cacha alak. 34Xc'un c'ulo Ralaxel Chiquixo'l

Ticawex. Rire cutij ronoje ri caya' chwach,

yey ralak cabi'ij alak: “Wa' wa jun achi

lic japjatel§ y k'aba'rel, cachbi'il raj tz'onol

puak re tojonic  y raj maquib” cacha alak.

35 Pero cak'alajin na c'ut china tak ri lic c'o

runa'oj ri Dios cuc' ruma ri qui'anom» xcha

riJesus.

Ri Jesuis cucuy umac jun ixok aj mac

36 Tec'uchiri', xsiq'uix ri Jesus ruma jun
fariseo Simoén rubi' cha' que'wo'k ruc'. Ec'u
ri Jesus xe'ec chirocho ri fariseo y xtz'uyi'
chwarimexa. 37C'oc'ujunixok aj palatina-
mit na utz ta rubinic usilabic. Echiri' rire
xreta'maj cawa' riJesus chirocho ri fariseo,
xuc'am bi jun c'olibal 'anatal ruc' alabas-
troft nojinak che cunabal lic qui' ruxlab.
38 Cok' c'u ri' Xxopon xe'rakan ri Jesus. Yey
ruc' ruwa'al uwach xujek cuch'akaba' ri
rakan ri Jesus, y ruc' c'u ruwi' cuchakisaj;
cutz'ub ri rakan y cusok' ri cunabal lic qui'
ruxlab che.

39Echiri' xrilwa'rifariseo, risiq'uiyomre
riJesus, xuch'obo: «We ta wa'chi pakatzij wi
k'alajisanel, cuna'bej ri' sa' rubinic usilabic
wi'xok cachapaw re, ma wa' wi'xok lic aj
mac.»

40 Ec'uchiri!, ri Jesus jewa' xubi'ij che:

—Simon, c'o cuaj cambi'ij che'la—xcha'.

Ri fariseo xubi'ij che:

—Bi'ijla, Wajawal —xcha'.

41Xubi'ij c'u ri Jesus:

—Ec'o ca'ib achijab c'o quic'as ruc' jun
achi cuya puak pa chak'i'm. Jun chique,
uc'as wo'ob ciento denarios y ri jun chic,
uc'as cincuenta denarios. 4% Quicabichal
na caquirik ta chic sa' rutojic. Ec'u rachi
aj ya'l chak'i'm xucuy quimac quicabichal
che ri quic'as. Wo'ora, Simon, bi'ij la
chwe ;china chique wa ca'ib achijab maés
catioxini* chwach rachi aj ya'l chak'i'm? —
xcha'.

43Ri Simdn xuc'ul uwach:

—Chinuwach ri'in, e ri jun achi ri xcuytaj
umac che ri c'as mds q'ui —xcha'.

Y ri Jesus xubi'ij che:

—Ri xbi'ij la, lic are' —xcha'.

i 7:28 Quil nota Mateo
*
7:34 “Raj tz'onol puak re tojonic”:

ki 7:42 Pari

44Ec'uchiri', ri Jestus xutzu' uwach rixok y
xubi'ij che ri Simoén:

—¢Quil la wa jun ixok? Echiri' xinoc lo
ri'in chi ocho la, rilal na xya ta la nuya'
re ch'ajbal ri wakan. No'j wa jun ixok
xuch'akaba' ri wakan ruc' ruwa'al uwach y
xuchakisaj ruc' ruwi'. 45 Yey rilal na xtz'ub
tane la nuchi'; no'j rire chwi echiri' xinoc
lok, narok'otam ta cutz'ub ri wakan. 46 Rilal
na xsok' tane la aceite chwi nujolom; no'j
rire xusok' cunabal lic qui' ruxlab che ri

wakan.88 47 Cambi'ij c'u che'la: Rire xu'an
wa' ma nucuyum chi ruq'uiyal umac; e
uwari'che lic cuc'ut ri rutzil uc'u'x chwe.
No'j e junok na lic ta q'ui rumac cuytajinak,
ri' xa jubik' ri rutzil uc'u'x cuc'utu —xcha
che ri Simon.

48 Ectuchiri!, xubi'ij che rixok:

—Ixok, ronoje ramac cuytajinak chic —
xcha'.

49 Ecu ri etz'ul ruc' ri Jests chwa ri mexa
xquijeko caquich'a'tibej chiquiwach, jewa'
caquibi'ij: «Sa' nawi ruwach wa jun achi
cucuy mac?» quecha'.

50 Pero ri Jesus xubi'ij che rixok:

—Ruma ri cubulibal ac'u'x, xatcolobeta-
jic; jat c'u chi utzil chomal —xcha che.

8

Rixokib e to'belreri Jesus

1Ic'owinak chi c'u wa!, ri Jesus cabin pa
tak ronoje tinamit y aldeas cutzijoj ri Utzilaj
Tzij re rutakanic ri Dios. E rachbi'il c'u ri
cablajuj utijo'n, 2 cuc' jujun ixokib ri ebere-
sam paquik'ab itzel uxlabixel y ebucunam
che uq'uiyal yabil. Chiquixo'l e c'o ri Maria
ri ebelinak wukub itzel uxlabixel che, 3 ri
Juana rixokil rachi Chuza ri aj wach re
rubitak re ri Rey Herodes, ri Susana cuc'
jujun chic ixokib caquinimaj ri Jesus ruc'
tak rubitak que.

Ric'ambal na'oj puwiri awanel
(Mt. 13:1-9; Mr. 4:1-9)

4 C'o jun k'ijj lic e q'ui ri winak xebel lo
pa tak tinamit y xquimol quib ruc' ri Jesus.
Ec'uchiri', ri Jesus xujek cac'utun chiqui-
wach ruc' tak c'ambal na'oj, jewa' xubi'ij:

5 Julaj jun awanel xel bi che rawaxic ri
rija'. Ec'uchiri' catajin che ujopopexic rija‘,*
c'o xtzak can chuchi' ri be. Y wa' xyik' uwi'
cuma ri quebic'owic y xtij bi cuma tak ri
tz'iquin.

6»C'oija' xtzak can pa tak abaj; yey echiri'
xel lok, xchakijic ma na camu'mut ta ruxe'.

7»C'o ija' xtzak can pa tak q'uix. Ec'uri'
wa'xq'uiy junam ruc' ri q'uix, pero xjik' can
chuxe'ri q'uix.

8 »No'j c'o xtzak can pa chomilaj ulew.
Ec'uri'wa', echiri' xq'uiyic, lic xu'an reka'n;
chujujunal rakan xel jun ciento che» xcha'.

Tec'uchiri', lic co xch'aw ri Jesus, jewa'
xubi'ij: «China c'uri c'o utanibal che utayic,
ichuta c'uri'l» xcha'.

Sa'ruchac tak ri c'ambal na'oj
(Mt. 13:10-17; Mr. 4:10-12)

9 Tec'uchiri', rutijo'n xquitz'onoj che:

—¢Sa' que'elawi wa c'ambal na'oj? —
xecha'.

10Ri Jesus xubi'ij chique:

«Chiwe ri'ix ya'talic cak'alajisax runa'oj ri
Dios chwi rutakanic. No'j chique ri winak,
canc'ut xew ruc' c'ambal na'oj. Ma tob
rique quetzu'nic, e junam ruc' na quetzu'n
taj; tob quetanic, e junam ruc' na quetan taj
y eri' najinta c'o caquimaj usuc'.®

RiJesus cuk'alajisaj ri c'ambal na'oj puwi
riawanel
(Mt. 13:18-23; Mr. 4:13-20)

11 »wo'ora cank'alajisaj
que'elawi wa c'ambal na'oj.
Ruch'a'tem ri Dios.

12 »Ri xtzak can chuchi' ri be, e pacha'
ri ticawex caquita Ruch'a'tem ri Dios, pero
cac'un lo ritzel winak y caresaj wa' pa can-
ima' cha' na caquicoj taj y na quecolobetaj
tac'uri'.

13 »Ri xtzak can pa tak abaj, e pacha'
ri ticawex caquita Ruch'a'tem ri Dios y
caquic'ul ruc' qui'cotemal; no'j na e tiquil
ta chi utz. Caquicoj c'u Ruch'a'tem xa queb
oxib k'ij; yey echiri' cac'unlo c'ambal quipa,
caquesaj bi quib chirijj ri Dios.

14 »Ri xtzak can pa tak q'uix, e pacha'
ri ticawex caquita Ruch'a'tem ri Dios, yey
na caqui'an taj sa' ri cubi'ij. Coq'uil c'u ri'
casach uwach Ruch'a'tem riDios c'o pa can-
ima' ruma rubis quic'u'x, ri quibeyomalil y
rukusil ruwachulew; y na chom ta c'uri' ri
quilitaj che ri quibinic.

15 »No'j ri xtzak can pa chomilaj ulew,
e pacha' ri ticawex caquic'ul pa sakil wi
Ruch'a'tem ri Dios y ruc' ronoje quic'u'x
caquic'ol pa canima'. Lic chom c'u ri' ri
quilitaj che ri quibinic.

chiwe sa'
Rija' e

Ri c'ambal na'oj puwi jun ak' tzijtalic
(Mr. 4:21-25)

16 »Najinta junok cutzij juna ak'y cuch'uk
uwi' ruc' juna mulul re pajbal o cuju' chuxe'
ruwarabal. Maricu'an che, e cuyalo chupa
ruc'olibal chicaj cha' jela' cutzij quiwi' ri
queboc bi. 17 Ma copon ri k'ij echiri' janipa
ri na k'alajisam taj, cak'alajisax na; yey
janipa ri ewatalic, queta'macxic.

§§ 7:46 Ri caqui'an raj Israel ojertan cha' caquiyac uk'ij juna binel chicocho, e caquiya uya' re ch'ajbal ri rakan,

caquitz'ub uchi' y caquisok' aceite qui' ruxlab chwi rujolom.
re ritrigo xa caquijopopej rija' pulew, tec'uchiri' caquich'uk uwi' ruc' ulew.

8:5 Erojertan chila' Israel echiri' caqui'an rawanic
“ 8:10 Is. 6:9

18 E uwari'che chita chi utz janipa ri
cambi'ij chiwe; ma china ri cuc'ul chi utz
janipa ri cac'ut chwach, ri' cac'ut ne mas
chwachyjec'ula' cumaj mas. Yey chinarina
cuc'ul ta ri cac'ut chwach, ri' camaj ne che
janipa ri cuch'obo umajom chi usuc'» xcha
riJesus.

Ruchuy tak ruchak'riJests
(Mt. 12:46-50; Mr. 3:31-35)

19 Julaj echiri' lic e c'o uq'uiyal winak
ruc' ri Jesus, ruchu y tak ruchak' xo'lquila’,
yey na utz ta c'u xekib ruc' cuma ruq'uiyal
winak. 20 Ec'uchiri', xbi'x che ri Jesus:

—Ri chu la y tak ri chak'la e c'o pabey
cacaj caquil wach la.

21 Rire xuc'ul uwach:

—E ri quetaw re Rutzij Upixab ri Dios y
caqui'an ronoje ri cubi'ij, wa' e nuchuye
tak nuchak' ri' —xcha'.

RiJesus cuk'atej ri cakjik' chwiri mar
(Mt. 8:23-27; Mr. 4:35-41)

22 C'o jun k'ij ri Jesus xoc chupa jun barco
junam cuc' rutijo'n y xubi'ij chique:

—]Jo', chojk'ax ch'aka ya'—xcha chique. Y
xebec cluri'.

23 Echiri' quebin chwi ri mar, ri Jesus
xwaric. Ewi xpe jun nimalaj cakjik' chwi
ri mar y xujek canoj ri barco che ya'y e
ri' yalaj camukutajic. 24 Na jampatana c'ut
xe'quic'osoj ri Jesus, jewa' xquibi'ij che:

—iKajawal, Kajawal! jCojcamic! —=xecha
che.

Echiri' xyactaj ri Jesus, xuk'atej ri cakjik'.
Ec'u ri ya' quel chicaj, xyeni'ic y ri tew
xtani'ic. 25 Tec'uchiri', xubi'ij chique ru-
tijo'n:

—¢Sa' xu'an ri cubulibal ic'u'x wuc'? —
xcha chique.

Pero rutijo'n lic quixi'im quib y caminak
canima' che. Xquibi'ij c'u chiquiwach: «;Sa'
ruwach wa'wa'chi? jMa tob ne ri cakjik' y ri
ya' caquicoj utzij!» xecha'.

Jun achi aj Gadara c'o puk'ab jun itzel
uxlabixel
(Mt. 8:28-34; Mr: 5:1-20)

26 Ec'uchiri', xebopon pa ri luwar re
Gadara c'o ch'aka ya' che Galilea. 27 Echiri'
xKkaj riJesus chu'lew, xo'lc'ul ruma jun achi
ajpalatinamit. C'otank'ijwa'chic'opuk'ab
jun itzel uxlabixel. Na cucoj ta uk'u' y na
jekel ta chirocho, ma jekel pa tak mukubal
que anima'. 28 Wa'chi, echiri' xril uwach ri
Jesus, licxsiq'uinic y xuxuc rib chwach. Ylic
co xch'awic, jewa' xubi'ij:

—¢su'chac co'lmina ib la wuc!, Jesus, lal
Uc'ajol ri Dios c'o chila' chicaj? Cantz'onoj
co che'la na quinya ta la pa c'ax —xcha'.
29 (Xubi'ij wa' ma ri Jesus cutak ri itzelilaj

uxlabixel cha' quel bi che rachi. Yey lic c'o
tan k'ij rachi c'o puk'ab wa'. Y tob cayut
pa carena y pa griyetas, ronoje curakij y
cac'am bi ruma ri itzel uxlabixel pa tak
luwar catz'intz'otic.)

30 Ec'uri Jesus xutz'onoj che rachi:

—¢Sa' rabi'? —xcha'.

Rire xubi'ij:

—Legic’)rﬂL —xcha'. Xubi'jjwa'malice q'ui
riitzel uxlabixel eboquinak ruc'. 31 Ec'u tak
ri itzel uxlabixel lic xquicoj quib chwach ri
Jesus cha' na quebutak tubi pa ri siwan na
jinta utakexic uchoyil upa.*

32 E c'o c'u uq'uiyal ak quewa' chwa ri
juyub y tak ri itzel uxlabixel xquitz'onoj
cha' queboc bi cuc' ri ak. Ec'u ri Jesus
xuya luwar chique. 33 Ec'uchiri', xebel bi
che rachi y xeboc bi cuc' ri ak. Y conoje
wa' xe'quic'aka bi quib chwi jun siwan,
xebe'tzak chupa ri mar y xejik'ic.

34Ec'uri quechajin que ri ak, echiri' xquil
tak wa', xebanimajic y janipa ri xquilo xe-
bec che utzijoxic chupa ri tinamit y pa tak
juyub.

35 Xepe c'u ri winak che rilic sa' ri x'ani'
chiri'. Echiri' xec'un pa c'o wi ri Jesus,
xquirik rachi ri ebelinak chubi ri itzel
uxlabixel che, tz'ul xe'rakan uk'ab ri Jesus,
ucojom chi uk'u' y jusuc' chi runa'oj. Ruma
wa', lic xquixi'ij quib. 36Y ri xebilow wa'
xXquitzijoj chique ri c'ac' xec'unic, su'anic
xcolobetaj rachiri xebel biri itzel uxlabixel
che. 37 Ectuchiri', conoje ri winak pa tak ri
luwar re Gadara xebelaj che ri Jesus quel bi
chiri' ma lic quixi'im quib che. Y riJesus xoc
chupa ribarco cha' catzelejic.

38 Ec'uchiri!, rachi ri ebelinak bi ri itzel
uxlabixel che, xelaj che ri Jesus cha' cuya
luwar che caterej bi chirij; pero ri Jesus
xutak che cacanaj canok, jewa' xubi'ij che:

39 —Chat-tzelej cha'wocho y chatzijoj
chique ri ticawex ronoje ri utz u'anom ri
Dios awuc' —xcha'.

Yrachiexu'ano; xe'ec che utzijoxic chupa
ronoje ri tinamit ri utz x'an che ruma ri
Jesus.

Rumi'alriJairoyey rixok xuchap ruk'u'ri

Jests

(Mt. 9:18-26; Mr. 5:21-43)

40 Echiri' xtzelej ri Jesus ch'aka ya', ri
winak xquic'ul ruc' qui'cotemal ma conoje
lic coye'em. 4! Ec'uchiri', xopon jun achi
Jairo rubi', rire aj wach re ri sinagoga.
Wa' wa'chi xuxuc rib xe'rakan uk'ab ri
Jesus y lic xelaj che que'ec chirocho, 42 ma
Xa jun co rumi'al y laj cablajuj rujunab,
yey cajec'owic. Ec'uchiri' xe'ec ri Jesus
ruc', uq'uiyal winak xeterej bi chirij y lic
caquipitz'ipa'.

T 8:30 “Legion”: Wa ch'a'tem que'elok “uq'uiyal soldados”. Jun legion e c'o wakib mil soldados che. Wara que'elawi

uq'uiyal itzel uxlabixel. * 8:31 Ap. 20:1-3

43 Chiquixo'libal c'u ri winak c'o jun ixok
lic yewa!, e cablajuj lo junab ri' na catani'
ta ri yabil re upa ic' che. Ronoje ri c'o
ruc' uq'uisom chi ne cuc' ri aj cun, yey na
jinta junok xrikow ucunaxic ri yabil c'o che.
44Rire xkib c'u pana chirij ri Jesus y xuchap
ruchi'ruk'u'. Ychupac'ula'lajok'otaj xtani'
ruyabil.

45 Ec'uchiri!, ri Jesus xutz'onoj:

—¢China ri xchapaw we'in? —xcha'.

Yey na jinta junok cuya rib chupa.
Ec'uchiri' ri Pedro y ri rachbi'il xquibi'ij:

—Kajawal, ri winak caquipitz'ipa' la y
caquiminima' la. ¢Su'chac c'u ri' catz'onoj
la: “;China ri xchapaw we'in?” —xecha'.

46 No'j ri Jesus xubi'ij:

—C'o jun xinchapawic ma xinna'o c'o jun
xcunutaj ruc' ri nuchuk'ab —xcha'.

47 Echiri' rixok xrilo xna'betaj ruma ri
Jesus, xpetic cabirbotic. Xuxucuba' c'u rib
xe'rakan uk'ab ri Jesus y xutzijoj chiqui-
wach conoje ri winak su'be xuchap ruk'u' ri
Jesus y cha'taj xa pa jok'otaj xcunutajic.

48 Ec'u ri Jesus xubi'ij che:

—Ixok, ruma ri cubulibal c'u'x la wuc!,
xcunutaj la. Oj c'ula ri' chi utzil chomal —
xcha'.

49 C'a cach'a't ne ri Jesus, echiri' xc'un lo
jun petinak chirocho ri aj wach re ri sina-
goga y xolu'bi'jj che ri Jairo:

—Rimi'allayaxcamic; najinta chi cutikoj
cabayaba' la ri tijonel —xcha'.

50 Echiri' xuta wa' ri Jesus, xubi'ij che ri
Jairo:

—Muxi'jj rib c'u'x la, xew lic cubula c'u'x
la wuc' y jela' cacolobetaj ri mi'al la che ri
camic —xcha'.

51 Ec'uchiri' xopon chirocho ri Jairo, ri
Jesus xew xebucoj bi ri Pedro, ri Jacobo, ri
Juan y ruchu-ukaw ri ralco ali; y na xuya
ta luwar che junok chic coc bi. 52 Conoje ri
winak quebok'ic y lic quetunanic. No'j ri
Jesus xubi'ij chique:

—Mixok'ic, ma ri ralco ali na caminak
taj, xa cawaric —xcha'. 53 Ec'u rique xa
xXquitze'ej ri xubi'ij, ma queta'am caminak
chic.

54 No'j riJesus xuchap ruk'ab riralco ali y
lic co xubi'ij:

—Ali chuuy, jchatyactajok! —xcha'.

55 Ectuchiri' xtzelej lo ri ranima' y chupa
c'ula'lajok'otaj xyactajic. YriJesus xebutak
cheuya'icuwa. 56 Ec'u ruchu-ukaw lic xcam
canima' che, pero ri Jesus xebutak che na
caquibi'ij ta che junok wa xu'ano.

9

Ri Jesus cuya bi quichac ri cablajuj
utako'n
(Mt. 10:5-15; Mr. 6:7-13)

1 Ri Jesus xumol quichi' ri cablajuj
utijo'n y xuya paquik'ab quebequesaj bi
itzelilaj uxlabixel y quequicunaj ri yewa'ib.
2 Xebutak c'u bi ri' che utzijoxic rutakanic
ri Dios y che quicunaxic ri yewa'ib. 3 Jewa'
xubi'ij chique:

«Mac'o mic'am bi re pa be; mic'am bi
ich'ami'y, iteb, iwa, imeyo o jun chic icoton.
4We xixc'ul pa juna ja, chixc'ola chiri' c'ate
quixel bi echiri' quix'ec pa jun chic tinamit.
5 We chupa juna tinamit na quixc'ul taj,
chixelubi chiri' y chipupa' can rulew c'o
che ri iwakan, wa' e c'utubal re na utz ta
qui'anom ri ejekel chiri'» xcha chique.

6Xebel c'ubirutijo'n yxebec patakaldeas
re caquitzijoj ri Utzilaj Tzij y re quequicunaj
yewa'ib che ronoje luwar.

Ri Herodes cuta puwiri cu'an ri Jests
(Mt. 14:1-12; Mr: 6:14-29)
7Ri Herodes, ri rey re Galilea, xuta puwi
ronoje ri cu'an ri Jesus. Ruma c'u wa', lic
sachinak runa'oj, ma e c'o jujun quebi'n re:
«La' e ri Juan xc'astaj lo chiquixo'l ri ecam-
inak» quecha'. 8 Yey e c'o jujun caquibi'ij:
«Rire e Elfas xwinakir lok.» Y e c'o jujun chic
caquibi'ij: «E junok chique ri k'alajisanelab
re ojertan xc'astaj lok» quecha'. 9 No'j ri
rey Herodes xubi'ij: «Ri'in xintak uc'atzixic
rujolom ri Juan. ¢China c'u ri' wa' wa'chi lic
sa'chi ri quintajin che utayic puwi'?» xcha'.
Y cutzucuj c'ut su'anic caril uwach ri Jesus.

Ri Jesus quebutzuk wo'ob mil achijab
(Mt. 14:13-21; Mr. 6:30-44; Jn. 6:1-14)

10 Echiri' xetzelej lo ri cablajuj utako'n
ri Jesus, xquitzijoj che Rire janipa tak
ri xqui'ano. Ec'uchiri, xec'am bi ruma
ri Jesus y xebec quituquel pa jun luwar
catz'intz'otic chunakaj jun tinamit Betsaida
rubi'.

11 No'j ri winak echiri' xqueta'maj, xebel
lo patakri tinamit y xebec cha' que'quirika
ri Jesus. Yey Rire xebuc'ul chi utz, xujek
catzijon chiquiwach puwi rutakanic ri Dios
y xebucunaj ri e yewa'ib chique.

12Echiri' catajin ubenam ri k'ij, xekib lo ri
cablajuj utijo'n y xquibi'ij che:

—Kajawal, utz we quetak bi la ri winak
pa tak raldeas y pa tak ri luwar c'o lo xa
nakaj cha' que'quitzucuj pa quewar wi y
sa' ri caquitijo, ma ri wara pa oj c'o wi lic
catz'intz'otic —xecha che.

13 No'j ri Jesus xubi'ij chique:

—Chebitzuku ri'ix —xcha'.

Ec'u rutijo'n xquibi'ij che:

—Xa wo'ob pam y ca'ib car c'o kuc'. Xew
we e la' coj'ec y que'kalok'o wa'im que
conoje wa uq'uiyal winak, quekatzuk c'u ri'
—xecha'.

14Laj elowo'obmil chiachijabe c'o chiri'.
Ec'u ri Jesus xubi'ij chique rutijo'n:

—Chibi'ij chique ri winak quetz'uyi'
chimutza'j re nic'aj ciento chujujunal —
xcha'.

15 Jela' xqui'ano, xequitzuyuba' conoje.
16 Ec'uchiri' ri Jesus xuc'am ri wo'ob pam y
ri ca'ib car, xtzu'n chicaj y xtioxin chwach
ri Dios. Xuya c'u bi chique rutijo'n cha'
caquijach chique ri winak. 17 Conoje c'u ri
winak xewa'ic y xenoj chi utz. Tec'uchiri!,
xquimol ri ch'aka'ta'k quikax y ruc' wa'
xnoj lo cablajuj chacach.

Ri Pedro cuk'alajisaj riJesus e ri Cristo
(Mt. 16:13-20; Mr. 8:27-30)

18 C'o jun K'jj ri Jests utuquel cach'a't ruc'
ri Dios, yey xew rutijo'n e c'o ruc'. Ewi
xutz'onoj chique:

—Chiquiwach ri winak, ¢in china nawi
ri'in? —xcha'.

19 Rutijo'n xquic'ul uwach che:

—C'o quebim re lal ri Juan Aj Ya'l
Bautismo; jujun chic caquibi'ij lal ri Elias;
y jujun chic, lal junok chic chique ri
k'alajisanelab re ojertan c'astajinak lok —
xecha'.

20 Ec'uchiri', xutz'onoj tanchi chique:

—Yey chiwach ri'ix, ¢in china ri'in? —
xcha'.

Ec'uri Pedro xuc'ul uwach:

—Rilal 1al ri Cristo, Rucha'o'n lo ri Dios
—=xcha'. 21 Pero ri Jesus lic xebutak che na
caquitzijoj ta c'ana che junok china Rire.

Ri  Jesus
ruc'astajibal
(Mt. 16:21-23; Mr. 8:31-9:1)

22 Ec'uchiri', xubi'ij chique:

—Lic chirajawaxic che Ralaxel Chiquixo'l
Ticawex cutij na ri c'ax y cac'ak bi uk'ij
cuma rinimak winak re ri tinamit, ri nimak
e aj chacunel pa Rocho Dios y raj c'utunel
reritzijpixab. Tec'uchiri', cacamisaxic; no'j
churox K'ij cac'astaj lok —xcha'.

cach'a't puwi rucamic y

Ri chirajawaxic chique ri cacaj queterej
chirij rijesus
(Mt. 16:24-28; Mr. 8:34-38)

23 Xubi'ij tanchi c'u chique conoje:

—We c'o junok caraj caterej lo chwij,
lic chirajawaxic che mu'an xew ri caraj
rire, e ronoje k'ijj chucuyu ri c'ax cape
puwi' ruma ucojom ri nubi'; yey utz cu ri'
caterej lo chwij. 24 Ma china ri na cuya
ta ranima' ruc'aslem, ri' e cujam ri chomi-
laj c'aslemal chwach ri Dios; no'j ri cuya
ranima' ruc'aslem wuma ri'in, ri' e curik ri
chomilaj uc'aslemal chwach ri Dios.

25 »¢sa' c'u cutikoj ri' che juna ticawex
we cu'an rajaw ronoje ruwachulew, yey
e cujam ruc'aslemal y jela' cusach uwach
chiribil rib? 26 Ma china ri caq'uix chwe

ri'in y che ri nuch'a'tem, jela' c'u ri' ri in
Alaxel Chiquixo'l Ticawex quing'uix che
rire echiri' quinctun tanchi ruc' runimal
nuchomalil, junam ruc' runimal uchomalil
ri Nukaw y cuc' tak ri santowilaj dngeles.
27 Ri'in pakatzij wi cambi'ij chiwe: E c'o
jujun chique wa e c'o wara na quecam tana
we na xquil tubi rutakanic ri Dios —xcha'.

Rijalc'atajibal uwach riJestus
(Mt. 17:1-8; Mr. 9:2-8)

28 Laj wajxakib Kk'ij ri' ubi'im wa' ri Jesus
echiri' xebucha' ri Pedro, ri Juan y riJacobo
y xel bi cuc' chwa jun juyub cha' que'ch'a't
ruc' ri Dios. 29 Yey echiri' cach'a't ruc' ri
Dios, xjalc'atitaj rupalaj y ruk'u' xu'an lic
sak y cawolk'inic.

30'Y xewinakir c'u queb achijab e ri'
quech'a't ruc'. Wa' e ri Moisés y ri Elias,
k'alajisanelab re ojertan. 31 Ec'u rique sutu-
tal quij ruc' jun chomilaj k'ijsak. Y quech'a't
puwi rucamic ri Jesuds, ri cuc'ulumaj na
chila' Jerusalem.

32Ri Pedro cuc' ri rachbi'il lic c'o waram
chique, pero xtzor ca'n quiwach y xquil c'u
runimal uwonibal ri Jesus y ri ca'ib achijab
e c'o ruc'. 33 Ec'uchiri' catajin bi quelic ri
ca'ib achijab ruc' ri Jesus, ri Pedro xubi'jj
cheriJesus:

—Kajawal, lic utz xya'taj chike oj c'o
wara. Ka'ana c'u oxib rancho:” jun e la, jun
reriMoisésyjunreriElias—xcha'. RiPedro
xubi'ij wa' ruma na cuna' taj sa' ri cubi'ij.
34 C'a cach'a't ne ri Pedro, echiri' xpe jun
sutz' y xuch'uk quiwi'. Lic c'u xquixi'ij quib
ri' echiri' xech'ukutaj ruma ri sutz'.

35 Ec'uchiri', xquita rukul ri Dios chupa ri
sutz', jewa' cubi'ij:

«E Nuc'ajol wa'rilic c'ax canna'o;
e chita utzij Rire»
cacha'.

36 Ectuchiri' xq'uis ubi'xiquil wa', na e
jinta chiri ca'ib achijab ruc' ri Jesus. Chupa
tak c'u ri' 1a' la k'ij, ri Pedro, ri Juan y ri
Jacobo na xquitzijoj ta c'ana che junok wa'
wa xquilo.

Ri Jesus cucunaj jun ala c'o puk'ab jun
itzel uxlabixel
(Mt. 17:14-21; Mr. 9:14-29)

37 Chuca'm k'ij echiri' xekaj lo chwa ri
juyub, uq'uiyal winak xebel lo che uc'ulic ri
Jesus. 38 C'o c'u jun achi chiquixo'l ri winak
lic co xch'awic, jewa' xubi'ij:

—Lal tijonel, 'ana co la ri', cunaj la wa
nuc'ajol, ma xew ne co walc'o'al wa'. 39 Rire
cachaptaj ruma jun itzel uxlabixel. Yey
echiri' ritzel uxlabixel cuchapo, rala xa-
kic'ate't cujek casiq'uinic, catzak pulew, lic
co cujabaja' rib y capuluwan ruc'axaj. Ec'u
ri itzel uxlabixel lic cu'an can c'ax che y lic

9:33 Ruchac wa' wa rancho xraj cu'an ri Pedro, e re caquilok'nimaj quik'ij ri queb k'alajisanelab y ri Jesus.

na caraj taj quel bi ruc'. 40 Ya xinelaj co
chique ri tijo'n la cha' caquesaj bi ri itzel
uxlabixel, pero rique na xquich'ij ta resaxic
bi—=xcha'.

41 Ec'u ri Jesus xuc'ul uwach:

—iE ri ix ticawex re wak'ij ora, na cubul
ta ic'u'x wuc' yey ix sachinak! ¢Janipa chilo
K'ij cajawaxic quinc'oji' iwuc' cha' cacubi'
ic'u'x wuc'? ¢Janipa chi lo k'ij quixincuyu e
la'jela' i'anom? —xcha'. Ec'uchiri', xubi'ij
che rachi: —C'ama lo ri c'ajol la wara —
xcha'.

42 Echiri' rala xkib ruc' ri Jesus, xc'ak
pulew vy lic co xjabajo'x ruma ri itzelilaj
uxlabixel. Pero ri Jesus xutak ri itzelilaj
uxlabixel cha' quel bi che rala y jec'ula' xu-
cunaj can rala. Tec'uchiri', xuya bi puk'ab
rukaw. 43Y conoje xcam canima' che runi-
mal uchuk'ab ri Dios.

Ri Jesus cach'a't tanchi puwi rucamic
(Mt. 17:22-23; Mr. 9:30-32)

Ruma c'u conoje caminak canima' che
ri cu'an ri Jesus, Rire jewa' xubi'ij chique
rutijo'n:

44 —Lic chita chi utz wa' y mic'ow
chic'u'x: Ralaxel Chiquixo'l Ticawex caya'i'
paquik'ab rachijab cha' rique caquik'at tzij
puwi' —xcha'.

45 No'j rutijo'n na xquimaj ta usuc'
la cubi'ij, ma c'amaja' caya'taj chique
caquimaj usuc' wa'. Yey caquixi'ij quib
caquitz'onoj che riJesus sa' que'elawi wa'.

Chinarilic c'o uwach
(Mt. 18:1-5; Mr. 9:33-37)

46 Ec'uchiri', rutijo'n ri Jesus xquijeko
caquichapala' quib chiquiwach puwi' chi-
nok chique caya'i' mas uwach. 47 Ewi ri
Jesus xuna'bej ri c'o pa canima'. Xuc'am c'u
jun ralco c'o'm y xuya putzal. 48 Xubi'ij c'u
chique:

—China ri cuc'ul chupa ri nubi' junok na
jinta uwach pacha' wa ralco c'o'm, e junam
ruc' einriquinuc'ulu. Yey chinaricac'uluw
we ri'in, e cuc'ul c'u ri Jun takayom lo we.
Ma ericu'an ch'uti'n cherib, e lic c'o uwach
ri' chwach ri Dios —xcha'.

China ri na cach'ojin ta chikij, ri' e
kuq'uil
(Mr: 9:38-40)
49 Ecuchiri!, ri Juan xubi'ij che ri Jesus:
—Kajawal, xKkil jun achi queberesaj bi
itzel uxlabixel chupa ri bi' la; yey ri'oj xk-
abi'ij che mu'an chi wa', ma rire na kuq'uil
taj —xcha'.
50 Ec'uri Jesus xubi'ij che ri Juan:
—We c'o ca'anaw wa', mik'atej; ma china
rina cach'o'jin ta chikij, ri' e kuq'uil—xcha'.

RiJacobo y riJuan queyaj rumari Jests

© 9:54 2R.1:9-12

51 E xu'an wa' echiri' ya copon ruk'ijol
cac'am pan ri Jesus chila' chicaj: Rire xa
jumul xujiquiba' uwach que'ec chupa ri
tinamit Jerusalem. 52 Xebunabesaj bi ru-
tijo'n chwach Rire. Rique xebec y xeboc
chupa jun aldea que ri aj Samaria cha'
caquitzucuj pa cacanaj wi ri Jesus chiri'.
53 Pero ri aj Samaria na xcaj taj caquic'ulu
ma xquina'bej Jerusalem que'ec wi.

54Echiri'riJacobo yriJuan, ri queb utijo'n
riJesus xquil wa', xquibi'ij che:

—Kajawal, ¢ca'aj la cojtakan che cha'
cakaj lo ak' chila' chicaj y jec'ula' casach
quiwach conoje, jela' pacha' xu'an ri
k'alajisanel Elias ojertan?® —xecha'.

55 Pero ri Jesus xutzu' quiwach y xe-
buyajo, jewa' xubi'ij chique:

—Ri'ix na iweta'am taj sa' chi uxlabixel
xcojow wa' pijolom. 56 Ma ri in Alaxel
Chiquixo'l Ticawex na in ta c'uninak che
usachic quiwach ri ticawex; ma in petinak
che quicolobexic —xcha'. Ec'uchiri', xebec
tanchi chupa jun chic aldea.

Ri cacaj queterej chirij ri Jests
(Mt. 8:18-22)

57Xalok' c'uri' e c'o chi be, c'o jun xubi'ij
cheriJesus:

—Wajawal, ri'in quinterej bi chi'ij la tob
pachawi que'ec wila —xcha'.

58 Ec'uri Jesus xubi'ij che:

—Riyac c'o quijul y ri tz'iquin quexiq'uic'
che ruwa caj c'o quisoc; no'j Ralaxel
Chiquixo'l Ticawex na jinta ne uluwar tob
xa pa cuxlan wi—xcha'.

59 Tec'uchiri!, xubi'ij che jun chic achi:

—Chat-terej lo chwij —xcha'.

Ec'u rachi xubi'ij che ri Jesus:

—Wajawal, ya'a la luwar chwe canwoy'ej
cacam na ri nukaw y canmuk canok;
tec'uchiri', quinterej chi'ij la —xcha'.

60 Ri Jesus xubi'ij che:

—Chaya'a can chique ri ecaminak
chwach ri Dios cha' e rique quemukuw ri
catz-quichak' quecamic; no'j ri'at jat y chat-
tzijon puwi rutakanic ri Dios —xcha'.

61 Tec'uchiri!, c'o tanchi jun jewa' xubi'ij
che riJesus:

—Wajawal, ri'in cuaj quinterej bi chi'ij
la. Pero nabe na ya'a la luwar chwe quebe-
nuch'a'bej can ri watz-nuchak' e c'o pa wo-
cho —xcha'.

62Ri Jesus xubi'ij che:

—Na jinta junok echiri' uchapom ra-
bixobal catzu'n can chirij, ma ri' na jusuc'
ta ri chac cu'ano. Jec'uri'la', we junok na
uya'om ta can ronoje, na takal ta che c'o
chupa rutakanic ri Dios —xcha'.

Ri Jestis quebunabesaj bi setenta utijo'n
chwach

1Tec'uchiri', ri Kanimajawal xebucha' chi
setenta utijo'n y xebutak bi pa cacab cha'
quenabej bi chwach Rire pa ronoje tak tina-
mit y luwar pa que'ec wi. 2 Echiri' c'amaja’
quebel bi, riJesus xubi'ij chique:

«Pakatzij wi cambi'ij chiwe: Ri molonic
cajawaxic ca'anic, lic nim; no'j raj chac na
e q'ui taj. E uwari'che chitz'onoj che ri Dios,
riRajaw rimolonic, cha' quebutaklo aj chac
re caqui'an ri molonic. 3 jjix! Pero chitape"
Ri'in quixintak bi pacha'ix bexex chiquixo'l
utiw.”

4 »Echiri' quix'ec, mic'am bi uc'olibal
imeyo, mic'am bi iteb, mic'am bi jun chic
mola'j ixajab. Yey mixtaq'ui' pa be re quiya
can rutzil uwach junok.

5 »We xixoc chuchi' juna ja, ri nabe
ich'a'tem quibi'ij e wa': “C'ola ri utzil
chomal re ri Dios pawi' alak.” & We c'o
junok chiri' lic caraj cuc'ul ri utzil chomal
re ri Dios, cuc'ul c'u ri'. No'j we na jinta
cac'uluw re ri utzil chomal re ri Dios, wa'
catzelej tanchi lo iwuc'. 7 Pa quixc'ul wi,
chixcanaj chiri' chupa ri ja; mixk'ax che
jujun chic ja. Utz quitij ri caya' chiwe; ma e
junok cachacunic, lic takal che catojic. 8 We
xixoc chupa juna tinamit y xixc'ul pa juna
ja, chitija'sa'ri caya'lo chiwach y mitz'onoj
ri quiwaj ri'ix.

9 »Chebicunaj c'uri e yewa'ib e c'o chupa ri
tinamit y chibi'ij chique conoje: “Rutakanic
ri Dios xa nakaj chi c'o wilo che alak”t

10 »we xixoc c'u chupa juna tinamit yey
na quixc'ul taj, chixelubi pa tak be y chibi'ij:
11 “Tob ne rulew re wa tinamit alak c'o che
rikakan, cakapu' canok cha' queta'maj alak
na utz ta ri x'an alak. Pero cheta'maj alak
chi utz wa'": Rutakanic ri Dios xa nakaj chi
c'o wi lo che alak” quixcha'. 12 Cambi'ij cu
chiwe: M4s lic c'ax ri cape na paquiwi ri
tinamit na caquic'ul ta ri Utzilaj Tzij, chwa
ri cape paquiwi ri e aj Sodoma y ri e aj
Gomorra.®

Ri c'axc'obic cape paquiwi ri tinamit na
caquitzelej ta quitzij
(Mt. 11:20-24)

13 »jLic tok'o' iwach ri ix aj Corazin! jLic
tok'o' iwach ri ix aj Betsaida! Ma we ta
chupa ri tinamit Tiro y ri tinamit Sidént
xilitaj wi wa c'utubal re ruchuk'ab ri Dios
xin'an chiwach ri'ix, c'o tan k'ij ta lo ri'

xquitzelej quitzij chwach ri Dios, quicojom
c'u quik'u' c'ax rij y quitztuyubam quib pa
chaaj ruma ri quibis. 14 E uwari'che echiri'
copon ri K'ij re ri k'atbal tzij, mas nim ri
c'axc'obic cape piwi' chwari c'axc'obic cape
paquiwi ri winak re ri tinamit Tiro y ri
tinamit Sidén.S 15 Ec'u ri ix aj Capernatim,
e chiwach ri'ix lic yacom chi ik'jj c'a chicaj;
yey na e ta ri', ma lic cac'ak ne bi ik'ij y
quixc'ak ne bi c'a chi xibalba' re tijbal c'ax.

16 »China ri cataw iwe'ix, in ri quinuto;
china ri tzel quilow iwe, in ri tzel quinrilo;
china ri tzel quilow we ri'in, e tzel caril ri
Jun takayom lo we ri'in» xcha ri Jesus.

17 Xebec c'u ri' ri setenta. Y ec'uchiri'
xetzelej lok, lic quequi'cotic. Xquitzijoj c'u
cheriJesus:

—Kajawal, jtak ri itzel uxlabixel xquicoj
katzij echiri' chupa ri bi' la xojtakan che
quebel bi chique ri winak! —xecha'.

18 Ri Jesus xubi'ij chique:

—Ri'in xinwil ri Satands xc'ak lo chi-
caj pacha' jun rayo.* 19 jChiwilape'!l Ri'in
nuya'om ichuk'ab cha' quich'ij uchuk'ab
ritzel winak y na jinta c'o quic'ulumaj tob
ne quiyik'iya' quiwi' cumatz y sina'j.

20 Pero ri'ix mixqui'cot ruma caquicoj
itzij ri itzel uxlabixel; e chixqui'cota ruma
tz'ibital ribi" chila' chicaj —xcha'.

Rugqui'cotemal ri Jestis
(Mt. 11:25-27;13:16-17)

21Ec'u 1a' la jok'otaj, ri Jesus lic xqui'cot
ruma ri Santowilaj Ruxlabixel ri Dios y
xubi'ij:

«Nukaw, canyac K'jj la, Lal Rajaw ruwa
caj y ruwachulew, ma tak ri k'alajisam la
chique rilic caqui'an ch'uti'n che quib, wa'
ewam la chiquiwach ri lic c'o quina'oj y lic
c'o quimajom. Jela' x'an la, Nukaw, ma e
x'ajlari'» xcha'.

22 Tec'uchiri', xubi'jj chique ri ticawex:

«Ronoje tak ri c'olic ya'tal lo panuk'ab
ruma ri Nukaw. Na jinta c'u junok umajom
usuc' chi utz sa' ruwach Ruc'ajol ri Dios;
xew ri Kakaw Dios eta'mayom re. Y na
jinta ne junok umajom usuc' chi utz sa'
ruwach ri Kakaw Dios, xew Ruc'ajol ri Dios
eta'mayomre; yey puk'ab c'uri' Ruc'ajol c'o
wi china chique caraj cuk'alajisaj wi wa'»
xcha'.

23 Tec'uchiri' xkib cuc' rutijo'n y e la' xa
quituquel xubi'ij chique:

«Nim quik'ij calaxic ri caquilo janipa ri
iwilom ri'ix. 24 Ma cambi'ij c'u chiwe lic e

10:3 RiJesusxubi'ijwa' ma e c'o winak tzel quequil ri caquitzijoj ri Utzilaj Tzij y caqui'an c'ax chique. 1 10:9 Xubi'ij

“Rutakanic ri Dios xa nakaj chi c'o wi” ma ya xc'un ri Kanimajawal yey rutakanic ya e ri' cujek cuc' conoje ri caquicoj

rubi'. ¥ 10:12 Gn. 19:24-28
maquib. Is. 23:1-18

ticawex na jinta quitom. % 10:18 Ap. 12:7-9

i 10:13 Lic eta'matalic ri ejekel pa wa queb tinamit Tiro y Sidén e aj tioxab y lic e aj
§ 10:14 Riticawex quitom ri Utzilaj Tzij y na caquicoj taj, mds c'ax ri cape paquiwi' chiquiwa ri
9 10:20 Flp. 4:3; Ap. 13:8

q'ui ri k'alajisanelab y ri takanelab re ojer-
tan lic xcaj caquil bi janipa ri quiwil ri'ix
wo'ora, pero na xquimaj ta chi rilic bi. Lic
xcaj caquita bi janipa ri quita ri'ix wo'ora,
pero na xquimaj ta chi utayic bi»* xcha'.

Ric'ambalna'oj puwirachiaj Samarialic
utz uc'u'x

25C'ojun aj c'utunel re ri tzijpixab xyacta-
jic y jewa' xubi'ij cha' cuc'am upa ri Jesus:

—Wajawal, ¢sa' ri can'ano cha' c'o
nuc'aslemal na jinta utakexic? —xcha'.

26 Ri Jesus xubi'ij che:

—¢Sa' ri tz'ibital chupa Rutzij Upixab ri
Dios? ¢Sa' ri camaj la usuc' che? —xcha'.

27Y raj wach xuc'ul uwach:

—Jewa' tz'ibitalic:

C'ax chana'a ra Dios Kajawxel ruc' ronoje
awanima',

ruc' ronoje ac'u'x, ruc' ronoje achuk'ab y
ruc' ronoje ana'oj; Dt. 6:5

yey

C'ax chana'a rawatz-achak'

jela' pacha'ric'ax cana' awibri'at Lv. 19:18

—=xcha'.

28Y ri Jesus xubi'ij che:

—Lic utz ri xc'ulubej wi la uwach. 'Ana
c'u la wa' y cac'oji' c'aslemal la na jinta
utakexic® —xcha'.

29 Pero raj wach na caraj taj cutzak rib y
xubi'ij c'u che ri Jesus:

—¢Yey china ri watz-nuchak'? —xcha'.

30Ri Jesus jewa' xubi'ij che:

«C'o jun achi xel chupa ri tinamit
Jerusalem y xe'ec pa ri tinamit Jericé. Pa
be cut xtzak paquik'ab jujun elek'omab.
Relek'omab xquimaj bi ronoje rubitak re y
lic xqui'an can c'ax che. Cajec'owic xquiya
canok y xebec.

31 »Ec'uchiri!, chupa ri be xc'un lo jun
aj chacunel pa Rocho Dios. Y echiri' xril
rachi'anom can c'ax che, xa xutzu' canok y
xic'owic.

32 »Tec'uchiri' xc'un lo jun chic achi aj
levita, to'bel que raj chacunel pa Rocho
Dios. Echiri' xopon chunakaj rachi 'anom
can c'ax che, xa xutzu' canok y xic'owic.

33»Xc'un c'ulojun achiaj Samaria. Echiri'
xc'un chunakaj rachi 'anom can c'ax che
y xrilo sa' ru'anom, lic xjuch' ca'n pa ran-
ima'** 34 Xkib c'u ruc', xucunaj uwach
ruc'ax ruc' aceite y ruc' vino, y xuch'uk
uwach ruc'ax ruc' c'ul. Xuyac bi chwi
rucawayu', xuc'am bi chupa jun mesén y
xuchajij chi utz. 35 Echiri' xel chiri' chuca'm
k'ij, xresaj lo ca'ib denarios pubolxa y xuya
can che ri rajaw ri mesén, y jewa' xubi'ij
che: “Chajij co la wa'chi chwe. We na xu'an

© 10:24 Heb. 11:13,39-40 ¢ 10:28 Lv. 18:5

aj Samaria y ri e aj judi'ab lic tzel caquil quib.

ta c'u wa puak canya can che'la, echiri'
quintzelej lok, canyijba' che'la” xcha'.»

36 Tec'uchiri' ri Jesus xubi'ij che raj
c'utunel:

—~Chiwach rilal, ¢china chique wa oxib
achijab xu'an ratz-uchak' rachi xchapataj
cuma relek'omab pa be? —xcha'.

37Raj c'utunel xubi'ij:

—Chinuwach ri'in, e ri jun xuc'ut ri
c'axna'bal uc'u'x che —xcha'.

Ec'uchiri' xubi'ij ri Jesus che:

—Licare'. Jela' c'uri''ana la rilal —xcha'.

Ri Jesus que'bina cuc' ri Martay ri Maria

38 Echiri' ri Jesus c'o chi be, xoc chupa jun
aldea. Chiri' c'o jun ixok Marta rubi' y rire
xuc'ul ri Jesus chirocho. 39 Wi'kxok Marta c'o
jun uchak' Mariarubi'. Ec'uri Maria xtz'uyi'
chwach ri Jesus cha' cuta ri cubi'ij. 4% No'j
ri Marta lic e ubis uc'u'x tak ri ca'an pa ja.
Ec'uchiri', xkib ruc' ri Jesus y jewa' xubi'ij
che:

—Wajawal, ¢lic cami e la' na coc ta la il
che ri cu'an ri nuchak'? Ma inuya'om can
nutuquel chwach ri nimanic. Bi'ij co la che
quinuto'o —xcha'.

41No'j ri Jesus xubi'ij che:

—Marta, Marta, ri'at lic e ubis ac'u'xy e
sachinak ana'oj puwiri ca'ano. 42Xajun c'u
ri lic chirajawaxic wi ca'anic, wa' e ri més
utz, y ri Maria e ucha'om wa';t yey na jinta
junok camajaw wa' che —xcha'.

11

RiJests cac'utun chwirioracion
(Mt. 6:5-15;7:7-11)

1C'o jun k'ij ri Jesus cach'a't ruc' ri Dios.
Y echiri' xuq'uis u'anic orar, jun chique
rutijo'n xubi'ij che:

—Kajawal, c'utu la chike su'anic caka'an
orar, jela' pacha' xu'an ri Juan cuc' rutijo'n
—xcha'.

2Y ri Jesus xubi'ij chique:

—Echiri' quixch'a't ruc' ri Dios, utz jewa'
quibi'ij:

Kakaw Dios, Lal c'o la chila' chicaj,

ilic cheta'maxok nim uk'ij ri bi'la!

Peta la, takana la pakawi';

chu'ana c'u ri rajawal c'u'x la wara che
ruwachulew,

jela' pacha'ri ca'an chila' chicaj.

3Ya'a co la wak'ij ri kawa, ri cajawax chike
ronoje k'ij.

4 Cuyu co la kamac,

jela' pacha' ri'oj cakacuy quimac conoje ri
emacuninak chikij.

Y maya co la luwar chike cojtzak pa mac;

e lic chojcolobej la chwach ritzel winak

10:33 Wa'chi aj Samaria xuto' rachi e cuq'uil raj judi'ab, tobrie

Tt 10:42 Rixu'an ri Maria e xuya rib che utayic ri cubi'ij ri Jesus; ec'u

ri nimanic xu'an ri Marta che ri Jesus, utz pero wa' xa re jok'otaj ma xa re ruwachulew y na jinta ucowil.

—xcha'.

5 Ec'uri Jesus xubi'ij tanchi chique:

«We ta e la' c'o junok chiwe, pa tiq'uil
ak'ab que'ec chirocho juna ramigo y jewa'
cubi'ij che: “Wamigo, ma'an co ri' canjal
oxib nuwa chawe, 6 ma xc'un jun wamigo
petinak naj y na jinta chinuwa re cantzuku”
cacha che.

7»Ec'urire cuc'ul lo uwach c'a paja, jewa'
cubi'ij lo che: “Minach'ich'a', ma ri puerta
tz'apil chic y oj cotz'ol chi cuc' ri walc'o'al.
Na utz ta c'u ri' quinyactajic cha' qui'nya'a
bi chawe” cacha'.

8 »Cambi'ij c'u ri'in chiwe: Rachi tob na
cayactaj ta lo che uto'ic ri ramigo ruma
camigos quib, pero cuto'o xa ruma ri
ramigo lic na xrok'otaj ta utz'onoxic.

9 E uwari'che cambi'ijj ri'in chiwe: Janipa
ri cajawax chiwe, chitz'onoj che ri Dios y
caya'l' chiwe; chitzucuj ruc' Rire janipa ri
cajawax chiwe y quiriko; chich'a'bej Rire y
quixucajmaj lok. 10 Ma china ri quel uchi'
che utz'onoxic, cuc'ul na; china ri c'o cutzu-
cuj, curik na; y china ri cach'aw pan che
ruchi'ja, cajaki' na lo che.

11»¢C'o nebajuna achi chixo'l, we ruc'ajol
cutz'onoj pam, cuya juna abaj che; o we
cutz'onoj car, cuya juna cumatz che? 12;0
c'o neba juna achi we ruc'ajol cutz'onoj
sakmolob che, cuya juna sina'j che? |Na
jinta junok! 13 Ec'u ri'ix tob xa ix ticawex
na lic ta utz ic'u'x, na ruc' ta c'u ri,
quirik uya'ic chomilaj tak sipanic chique
riwalc'o'al.  jMac'uwari' ri Kakaw Dios
c'o chila' chicaj cuya ne lo ri Santowilaj
Ruxlabixel chique ri quetz'onow re!» xcha
riJesus.

Cabi'x che ri Jests e uchuk'ab ritzelri c'o
ruc'
(Mt. 12:22-30; Mr. 3:20-27)

14 E xu'an wa' echiri' ri Jesus caresaj bi
jun itzel uxlabixel che jun achi me'turisam
ruma ri itzel uxlabixel. Ec'uchiri' eli-
nak chubi ri itzel uxlabixel, rachi xujek
cach'a'tic. Yey tak ri winak lic xcam canima'
che wa'. 15Pero e c'o jujun chique xquibi'ij:
«Rire queberesaj bi ri itzel uxlabixel ruma
ruchuk'ab ri Beelzebu, ri cajawal ri itzel
uxlabixel» xecha'.

16Y e c'o chi jujun xa re caquic'am upa ri
Jesus, caquitz'onoj che cu'an juna c'utubal
re chila' chicaj cha' cak'alajinic we Rire
takom lo ruma ri Dios. 17 Pero ri Jesus
reta'am sa' ri caquich'obo; ruma c'u ri!,
xubi'ij chique:

«We ri takanelab re juna tinamit quija-
chom quipa ruma quech'o'jin chiquiwach,

Lucas 11:28

ri' na canajtir ta ri quitakanic. Yey we ri
ejekelel pa juna ja quijachom quipa ruma
quech'o'jin chiquiwach, ri' na quetiqui' ta
chi utz.

18 Jec'uri'la', we ta ri Satands cuc' ri itzel
uxlabixel caquijek quech'o'jin chiquiwach,
¢su'anic c'u ri' catiqui' rutakanic? Cambi'ij
wa' ma ralak cabi'ij alak ri'in quebenuwe-
saj bi ri itzel uxlabixel ruma ruchuk'ab ri
Beelzebu.

19 »We ta e ri', ¢china caya'w quichuk'ab
ri' ri e tijo'n ralak cha' quequesaj bi itzelilaj
uxlabixel? ;Ruc' nawi ruchuk'ab ritzel
caqui'ano? Tz'onoj c'u alak ri' chique ri
e tijo'n alak we e u'anom ri'. 20 Pero we
ri'in quebenuwesaj bi ri itzel uxlabixel ruc'
ruchuk'ab riDios, wa'e c'utubal re c'uninak
chi rutakanic ri Dios chixo'libal alak.

21 »We c'o juna achi lic c'o uchuk'ab y lic
c'o uchapabal puk'ab re cuchajij ri rocho,
najinta c'u cuc'ulumaj ri' rubitak re. 22 No'j
we xc'un lo junok chic mds c'o uchuk'ab
chwarirajaw ja, ri' cuch'ij uchuk'ab, cumaj
c'u cherirajaw jarichapabal rilic ucubam
uc'u'x ruc', cuc'am bi ronoje rubitak re y
cujach chique jujun chic.* 23 Cambi'ij c'u
che alak: Chinarinau'anom tarewuc'ri'in,
ri' aj ch'a'oj chwij. Yey china ri na cato'b ta
wuc' ri'in che quic'amic lo jujun chic, ri' e
cuwulij wa chac can'ano.

Ri cuc'ulumaj junok echiri' juna itzelilaj
uxlabixel catzelej tanchiruc'
(Mt. 12:43-45)

24 »Echiri' juna itzelilaj uxlabixel quel bi
ruc'juna ticawex, ri cu'ano e casutin pa tak
luwar catz'intz'otic re cutzucuj pa cajeki’
wi. Yey we na curik taj, cubi'ij c'u chiri-
bil rib: “Quintzelej pe chupa ri wocho, pa
xinel lo wi” cacha'. 25 Ec'uchiri' coponic,
cu'rika rachi pacha' juna ja mesom upa y
yijbital chi utz. 26 Que'ec c'ut, quebu'c'ama
chi 1o wukub rach itzel uxlabixel mads itzel
quiwachlibal chwarire; y conoje c'uri' que-
boquic y quejeki' chiri'. Jec'uri'la', rubinic
rachi mas cayojtaj chwa ri petinak lok»t
xcha ri Jesus.

Nim quik'ij calaxic ri quecojow re Rutzij

Upixab ri Dios

27Echiri' c'a catajin ri Jesus che ubi'xiquil
wa', c'o jun ixok chiquixo'l ruq'uiyal winak
lic co xch'awic, jewa' xubi'ij che:

—Nim uk'jj ralaxic rixok xya'w e la
chwachulew y xtz'umtisan e la—xcha'.

28 No'j ri Jesus xubi'ij che:

—Maés nim quik'ij calaxic ri quetaw re y
quecojow re Rutzij Upixab ri Dios —xcha'.

*
11:22 Wa jun c'ambal na'oj e que'elawi ritzel lic c'o uchuk'ab, pero ri Jestis mds c'o uchuk'ab chwa ritzel. E uwari'che

c'o puk'ab Rire queberesaj lo ri winak puk'ab ritzel.

11:26 Wa jun c'ambal na'oj e que'elawi we juna ticawex na

cuya ta rib puk'ab ri Dios, e ritzel cu'an ri're che. Ma konoje ri oj ticawex c'o kajaw, tob e ritzel o e ri Dios.

Ri winak caquitz'onoj che ri Jesus

c'utubal re ruchuk'ab
(Mt. 12:38-42)
29 Echiri' wuq'uiyal winak catajin
quimolotajic ruc' ri Jesds, rire xujek

ubi'xiquil chique:

«Ri ticawex re wak'ij ora lic itzel quic'u'x,
ma e caquitz'onoj can'an juna c'utubal re
ruchuk'ab ri Dios chiquiwach. No'j na
caya'taj tac'uwa'chique, ma xew caya'tajri
c'utubal x'ani' ojertan ruc' ri Jonds.* 30 Ma
jela' pacha' ri Jonds xolu'ana jun c'utubal
chiquiwach ri aj Ninive, jec'uri'la' Ralaxel
Chiquixo'l Ticawex colu'ana jun c'utubal
chiquiwach ri ticawex re wak'ij ora.

31 »Echiri' copon ri K'ij re k'atbal tzij,* cay-
actaj lo ri reina re pa surf y cucoj quimac
ri ticawex re wak'ij ora. Ma rojertan lic naj
petinak wi rire cha' colu'xiquinaj runa'oj ri
rey Salomon. No'j ri ticawex re wak'ij ora,
c'o jun chiquixo'l mds c'o uwach chwa ri
Salomon, yey na queboc tane il che.

32 yJec'ula' ri winak aj Ninive re ojer-
tan queyactaj chupa ri k'ij re k'atbal tzij
y caquicoj quimac ri ticawex re wak'ij
ora. Ma rique xquitzelej quitzij chwach ri
Dios ruma ri tzijonic xu'an ri Jonds chiqui-
wach.* No'j ri ticawex re wak'ij ora, c'o jun
chiquixo'lmads c'o uwach chwariJonds, yey
na queboc tane il che.

Ric'ambal na'oj puwi ri candil
(Mt. 6:22-23)

33 »Na jinta junok echiri' cutzij juna ak',
que'rewaj lo chupa juna luwar pa na k'alaj
ta wi. Na cuch'uk tane uwi' ruc' juna mulul
re pajbal; ri cu'an che, e cuya lo chupa
ruc'olibal chicaj cha' jela' cutzij quiwi' ri
queboc bi.

34 »Ri kawach e pacha' candil re ri
kacuerpo, ma ruma wa' cojtzu'nic cha'
utz cojbinic. Jec'ula', we ri kawach lic utz
u'anom, ronoje ri kacuerpo nojinak che
K'ijsak y cakil c'u ronoje chi utz. No'j we
ri kawach na utz taj, ronoje ri kacuerpo c'o
pa k'eku'm.$

35 »Lic c'u chajij ib alak; e mabi'ij alak:
“0j c'o pa k'ijsak”, yey na cana'bej ta alak
pa k'eku'm c'o wi alak. 36 No'j we pakatzij
wi c'o chi alak pa K'ijsak y na jinta chi re
ri k'eku'm che alak, ri' ronoje cak'alajin
chiwach alak jela' pacha' juna candil cutzij
ribe alak ruc' ruwonibal» xcha'.

RiJesus cuk'alajisaj ri quimac ri fariseos
yraj c'utunelreritzijpixab

(Mt. 23:1-36; Mr. 12:38-40; Lc. 20:45-47)
@ 11:29 Mt. 12:39-40
1R.10:1-4

© 11:31 Ap. 20:11-15
© 11:32 Jon. 3:1-10

yna caxu'yan taj. Yey we “na utz ta ruwach”, wa' que'elawi lic co ruc'u'x y lic xu'y.

37 Ec'uchiri' ri Jesds xuq'uis cac'utunic,
xsiq'uix ruma jun fariseo cha' que'wo'ka
chirocho. Ri Jesus xe'ec, xoc c'u chupa ri ja
y xtz'uyi' chwa ri mexa. 38 Echiri' xril wa' ri
fariseo, lic xcam ranima' che ma na xuch'aj
ta nabe ruk'ab jela' pacha' caqui'an che ri
quijosk'iquil ri fariseos.

39 Ec'u ri Kanimajawal jewa' xubi'ij che:

—Ralak alak fariseos lic coc alak il che ri
cach'aj alak chi utz ririj ri vaso y rilak pero
na coc ta alak il che uch'ajic rupa. Jec'uri'la’'
ralak lic coc alak il che ri josk'inic re ri
cuerpo, pero lic nojinak ri anima' alak che
rayinic y che rina utz taj.

40 »iLic na jinta c'ana na'oj alak! Ri Jun
x'anaw re ri quilitaj che ri cuerpo alak, ¢na
e taneba ri x'anaw re ri anima' alak? 41 We
pakatzij wi ca'aj alak cu'an chom ri binic
silabic alak chwach ri Kakaw, sipan alak
chique riniba'ib ruc'ri c'o uc' alak.

42 »iLic tok'o' wach ralak alak fariseos! Lic
coc alak il che jujun tzijpixab, ma caya alak
cheriDiosridiezmo reriarweno, reriruda
y re ronoje ichaj; no'j na ca'an ta alak ri lic
usuc'ynac'ax tacana'alakriDios. Yeyrilic
chirajawaxic wi e ca'an alak ri usuc' y c'ax
cana' alak ri Dios, junam ruc' ri caya alak ri
diezmo alak.

43 »iLic tok'o' wach ralak alak fariseos, ri
lic ca'an nim che ib alak! Ma lic cuc'ul
c'u'x alak ri catz'uyi' alak pa tak sinagogas
chupa ri tz'ulibal que rilic c'o quiwach y lic
cuc'ul c'u'x alak ri caya' rutzil wach alak pa
quilitaj wi alak.

44 »iLic tok'o' wach ralak alak aj c'utunel
re ri tzijpixab y alak fariseos! Xa queb
palaj alak, ma e quech'ulaj alak ri winak
ruc' ri cac'ut alak. Pacha' alak mukubal
que anima' na quilitaj taj; ec'u ri winak
quebic'ow puwi' y na caquina'bej taj ruc'
wa' caquich'ulaj quib»™* xcha'.

45 Ec'uchiri!, jun chique ri e aj c'utunel re
ri tzijpixab jewa' xubi'ij che riJesus:

—Lal tijonel, echiri' cabi'ij la wa', oj jun
ri'oj cojyaj la—xcha'.

46 Ri Jesus xubi'ij:

«jLic tok'o' wach ralak alak aj c'utunel re
ri tzijpixab! Lic ca'an alak c'ax chique ri
winak ruc' ri takanic alak. Ma wa takanic
alak e pacha' nimak tak ekan lic al y lic
c'ayew ruc'axic; quetak c'u alak ri winak
cha' caquekaj bi yey ralak na ca'aj tane alak
cato'b c'ana alak ruc' wa'.

47 »iLic tok'o' wach alak! Ma cayac alak
chomilaj mukubal chique ri k'alajisanelab
xXecamisax cuma ri mam alak ojertan.

i 11:31 Wa jun ixok e reina re ri nacién Saba ri c'o pa sur che Israel.

§ 11:34 Parich'a'tem hebreo we junok “utz ruwach”, wa' que'elawi lic utz uc'u'x

£
11:44 Paritzijpixab re ojertan

cubi'ij juna ticawex cuch'ulaj rib we cuchap juna anima' o cataq'ui' puwi juna mukubal. Nm. 19:16

48 Ruc' ri ca'an alak cak'alajisaj alak
junam tzij alak cuc' ri mam alak. Ma
rique na xquic'ul ta ri e k'alajisanelab y
Xequicamisaj; jenela' ralak na cata ta alak
ri quitzij tz'ibital canok, tob cayijba' alak ri'
ri quimukubal.

49 »E uwari'che ri Dios, ri lic c'o sakil
na'oj ruc', jewa' cubi'ij: “Quebenutak bi
e k'alajisanelab y e tako'n chiquiwach wa
ticawex. Y chique c'u wa' wa aj chac we'in,
c'oriquequicamisajy c'o ri quequiternabej
ruc' c'ax” cachari Dios. S0 Ec'u uwari'che, ri
alak ticawex re wak'ij ora, pawi' alak c'o wi
ri quiquiq'uel ri k'alajisanelab ecamisam
chwi lo ri jekebal re ruwachulew, 51 chwi
lo rucamic ri Abel* c'a chwa rucamic ri
Zacarias, ri xcamisax chuxo'l raltar y ri Ro-
cho Dios.* Pakatzij wi cambi'ij che alak, ri
Dios cuk'at tzij pawi' alak ruma ri quicamic
rique.

5Z»iTok'o' wach ralak alak aj c'utunel re ri
tzijpixab! Ma alak latz'anel chique ri cacaj
caqueta'maj ri K'ijsak. Ewam alak rusuc'
Rutzij Upixab ri Dios, jec'ula' na coc ta alak
pa ri K'ijsak yey na caya tane alak luwar
chique ri winak queboquic» xcha'.

53 Echiri' ri Jesus catajin che ubi'xiquil
wa' chique, raj c'utunel re ri tzijpixab y ri
fariseos lic xpe coyowal chirij y xquijeko
caquichapala' ruc' uq'uiyal tz'onobal. 54 Lic
xquitij ri' che cha' rire cubi'ij ri na usuc' taj
yruc' wa' caquicoj umac.

12

Rimacunic caqui'an ri xa queb quipalaj

1 Catajin quimolotajic uq'uiyal winak na
jinta chi quitakexic, y ruma wa' lic caqui-
minima' quib chiquiwach. Ec'uchiri!, ri
Jesus xujeko cac'utunic; nabe xujek cach'a't
cuc' rutijo'n, jewa' xubi'ij chique:

«Lic mi'an iwe pacha' ri caqui'an ri
fariseos, ma rique xa queb quipalaj. Jela'
pacha' ri levadura cojotal chupa ri k'or
re pam yey wa' na quilitaj taj, jec'ula' ri
fariseos quewam ri na utz taj pa canima'.
2No'j copon ri k'ij echiri' ronoje ri ch'ukutal
uwi' wo'ora, quel lo chi sak; yey ronoje
ri ca'an xa xe'lak'ay, queta'maxic. 3 E
uwari'che copon ri K'ij echiri' janipa ri
ibi'im ri'ix pa k'eku'm, quel lo chi Kk'ij sak;
yey e ri xa iwesewo'm pa juna ja, quesax
utzijolal pa tak be.

Mixi'ij iwib chiquiwach ri winak
(Mt. 10:26-33)

4 »Cambi'ij c'u chiwe ri'ix ix wamigos:
Mixi'ij iwib chiquiwach ri c'o paquik'ab
quixquicamisaj, ma wa' xew che ri cuerpo
caqui'an wi; yey echiri' ix caminak chic,
na jinta chi caqui'an chiwe. 3 Cambi'ij
c'u chiwe china chwach chirajawaxic wi

9 11:51 Gn.4:8 ¥ 11:51 2Cr. 24:19-21

quixi'ij iwib: E chixi'jj iwib chwach ri
Jun c'o puk'ab caresaj ric'aslemal ri'ix y
tec'uchiri' quixuc'ak bi chi xibalba' re tijbal
c'ax. Pakatzij wi e chixi'ij iwib ri' chwach
Rire.

6 »lweta'am wo'ob raltak co tz'iquin
quec'ayix xa chwa queb oxib raltak
co meyo. Na ruc' ta c'u ri, ri Dios
na cumesc'utaj ta c'ana junok chique.
7 Mac'uwari' ri'ix na quixumesc'utaj ta
q'uenok, ma chujujunal ne riwi' ajilam
ruma Rire. E uwari'che, mixi'ij iwib; ma
ri'ix més c'o iwach chiquiwa ri raltak co
tz'iquin.

8 »Pakatzij wi cambi'ij chiwe: E junok
cuk'alajisaj chiquiwach ri winak, cubi'ij:
“In tijo'n re ri Jesus”, jec'uri'la' can'an ri'in
che rire; ri in Alaxel Chiquixo'l Ticawex
cambi'ij chiquiwach ri dngeles re ri Dios:
“Katzij, wa jun e nutijo'n” quincha'. 9 No'j
c'u ri cubi'ij chiquiwach ri winak: “Ri'in
na in ta tijo'n re ri Jesus”, jec'uri'la' can'an
ri'in che rire; cambi'ij chiquiwach ri dngeles
re ri Dios: “Katzij, wa jun na nutijo'n taj”
quincha'.

10 »We c'o junok cach'a't chwij ri'in, ri
in Alaxel Chiquixo'l Ticawex, ri Dios cucuy
umac we cutzelej utzij. No'j china ri tzel
cach'a't chirij ri Santowilaj Ruxlabixel ri
Dios, ri' na cacuytaj ta umac.

11 »Mixi'ij iwib echiri' wuma ri'in
quixc'am bi chiquiwach raj wach re ri
sinagogas o chiquiwach raj k'atal tzij y raj
wach re ri tinamit; mubisoj ne ic'u'x sa'
ri c'ulubal uwach qui'an chique, 12 ma ri
Santowilaj Ruxlabixel ri Dios cuk'alajisaj
chiwe sa' ri chirajawaxic quibi'ij» xcha ri
Jesus.

Rirayinic reribeyomalil

13 Ectuchiri', jun chique ruq'uiyal winak
xubi'ij che riJesus:

—Lal tijonel, bi'ij la che ri watz cuya
ri takal chwe ri'in che tak ri cuxtabal
quiya'om can ri kachu-kakaw —xcha'.

14Ec'uri Jesus xuc'ul uwach:

—Achi, /china incojoyom re in aj k'atal
tzij pawi' alak cha' can'an wa jachanic? —
xcha'.

15 Tec'uchiri', xubi'ij chique ri winak:

—Tape alak, lic chajij ib alak chi utz
chwach ronoje rayinic, ma na e ta rubey-
omalil rachi ri cuya chomilaj c'aslemal che
—xcha'.

16 Ectuchiri' xutzijoj wa jun c'ambal na'oj
chique:

«C'o jun achi lic beyom yey ri rulew lic
uq'uiyal molonic xuya'o. 17 Ec'u ri beyom
xuch'ob rakan chiribil rib: “;Sa' can'ano?
Ma na jinta chi pa canc'ol wi wu'q'uiyal
molonic xin'ano.”



Lucas 12:18

18 »Tectuchiri' xubi'ij chiribil rib: “E
can'an wa': Canwulij tak wa c'olibal
nu'anom re molonic y canyac jujun chic
més nima'k, cha' chupa canc'ol wi ri

numolonic y tak ri nubeyomalil. 19Y
cambi'ijj c'u ri' chiwibil wib: Ri'in lic
q'ui chi ri nubeyomalil c'oltalic, wa'

cucuy re uq'uiyal junab. Ec'u wo'ora utz
quinuxlanic, quinwa'ic, cantij nuya' y
can'an ronoje ri cuaj ri'in.”

20 »No'j ri Dios xubi'ij che: “Achi, lic na
jinta c'ana ana'oj. iTok'o' awach! Ma e
wak'ab catcamic; yey ronoje c'u rabeyoma-
lil ac'olom, ¢china re canok?” xuchixic.

21 »Jec'urila' cuc'ulumaj juna achi we
cuc'ol uq'uiyal beyomalil xa ri're, pero
chwach ri Dios lic niba'» xcha ri Jesus
chique ri winak.

Ri Dios quebuchajij riralc'o'al
(Mt. 6:25-34)

22 Tec'uchiri' xubi'ij ri Jesus chique ru-
tijo'n:

«E uwari'che cambi'ijj wa' chiwe: Mu-
bisoj ic'u'x ric'aslem; mubisoj ne ic'u'x sa'
ri quitijo y sa' rik'u' quicojo. 23 Ma ri
kac'aslemal e mas c'o uwach chwa ri kawa,
yey ri kacuerpo e més c'o uwach chwa ri
kak'u'.*

24 »Chebiwilape ri joj. Rique na quetico'naj
taj, na caqui'an tane quimolonic, na jinta ne
pa caquic'ol wi ri quimolonic; na ruc' ta c'u
ri' ri Dios quebutzuku. jMac'uwari' ri'ix, ri
Dios quixuchajij! jMa e mds c'o iwach ri'ix
chiquiwa ri tz'iquin!

25»¢C'oneba junok chiwe ri'ix curik cuna-
jtirisaj jun chic k'ij che ruc'aslem wara che
ruwachulew? Na jinta junok tob ne lic cutij
uk'ij che. 26 Ruma c'u ri', na jinta cutikoj we
lic cubisoj ic'u'x ri cajawax chiwe.

27 »Chiwilape' su'anic caq'uiy ri cotz'i'j pa
tak juyub. Wa' na cachacun taj y na caque-
man ta nenare' cha' cu'an ruk'u'. Yey ri'in
cambi'ij chiwe: Ri rey Salomdn, tob lic c'o
uchomal ruk'u' xucojo, wa' na xumaj ta
c'ana ruchomalil tak ri cotz'i'j. 28Jec'ula' we
ri Dios u'anom chom che ri ak'es c'o wak'ij
pajuyub yey chwe'k xa caporox pa ak', ¢na
cuyatacamiri'ri Diosrik'u' cajawax chiwe?
iRi'ix lic xa jubik' ri cubulibal ic'u'x ruc' ri
Dios!

29 »Cambi'ij c'u chiwe ri'ix: Mubisoj ic'u'x
sa' riwa y sa' rimik'ina' quitijo. Mapax ne
ic'u'x che, 30 ma jenela' caqui'an ri winak
na queta'am ta uwach ri Dios, e cubisoj
quic'u'x tak wa'. No'j ri'ix c'o jun Ikaw lic
reta'am cajawax tak wa' chiwe. 31 Ri lic chi-
rajawaxic chiwe e lic chixoc il che rutakanic
ri Dios; yey ronoje tak c'u ri cajawaxic, xa
uwi' chic caya'taj chiwe.

Ribeyomalilre chila' chicaj
(Mt. 6:19-21)

32 »Ri'ix ix nutijo'n, muxi'ij rib ic'u'x che
ric'aslem, ma ri'ix tob na ix ta q'ui, ri
Kakaw lic caqui'cot che cuya chiwe ri'ix
quixoc chupa rutakanic y quixtakan ruc'
Rire. 33 Chic'ayij ri beyomalil c'o iwuc'
cha' utz quebito' ri niba'ib. Ma we qui'an
wa!, e pacha' quic'ol ribeyomalil pa na jinta
c'o cuc'ulumaj wi y jela' c'o cutikoj chiwe
chila' chicaj. Ma e tak ri c'o chila' chicaj
na cajar taj, na capoq'uir taj, yey na jinta
ne elek'omab queboc che. 34 Ma pa c'o wi
ribeyomalil ri'ix, puwi wa' que'ec wiic'u'x.

Chiyijba' iwib che ruc'unibal ri Kanima-
jawal

35 »Lic chiyijba' iwib, pacha' raj chaquib
quiyijbam quib chi utz y tzijtal ri quican-
dil, 36 ma coye'em ri cajaw catzelej lo pa
ri nimak'ij re c'ulaniquil. Y jela' echiri'
rire cac'unic y cach'aw pan chwa ri puerta,
caquijakala' tan lo che. 37 Nim quik'jj
calaxic raj chaquib we xc'un lo ri cajaw,
quebolu'rika' na quewar taj. Pakatzij wi
cambi'ij chiwe, ri cajaw quebucoj chwa
mexa y quebunimaj chiquijujunal. 38 Lic
nim quik'ij calaxic raj chaquib, tob ri cajaw
xXmayinic, we xc'un lo pa tiq'uil ak'ab o pa
sakribal, quebolu'rika' na quewar taj.

39 Ec'u chiweta'maj wa': Juna achi rajaw
ja, we ta careta'maj ri ora echiri' copon
relek'om, ri' na cawar ta q'uenok y na cuya
ta luwar carakix ri rocho re ca'an elek'
chupa. 40 Jec'ula' ri'ix chiyijba' iwib che
ruc'unibal Ralaxel Chiquixo'l Ticawex, ma
c'axtaj cac'unic echiri' na jinta ina'bem»
xcha'.

Riaj chac cachacun chiutzyriaj chacna
cachacun ta chi utz
(Mt. 24:45-51)

41 Ec'uchiri', ri Pedro xutz'onoj che ri
Jesus:

—Kajawal, ¢xew chike ri'oj cabi'ij la wa
c'ambal na'oj o chique conoje ri winak? —
xcha'.

42Ec'u ri Kanimajawal xuc'ul uwach:

«¢Chinok chiwe ri'ix e pacha' juna aj chac
lic jusuc' y c'o una'oj, ya'tal puk'ab que-
butzuk chupa ru'orayil conoje ri e c'o pa
rocho rupatrén? 43 Lic cu nim uk'ij ralaxic
ri'riaj chac, we xc'unlo rupatron, colu'rika’
catajin che u'anic ruchac. 44 Pakatzij wi
cambi'ij chiwe: Rupatrdén cu'ana takanel
che rire puwironoje rubitak re.

45»No'j we wa' wa jun aj chac jewa' cubi'ij
pa ranima': “Ri nupatron c'amaja' catzelej
lok” y cujek c'u lic quebuch'ay raj chaquib
chi achijab chi ixokib; yey ec'u rire xew
cawa'ic y cak'abaric, ¢sa' nawi ri' ri ca'an

*
12:23 RiDios e caya'w ri kac'aslem y ri kacuerpo; mac'uwari' cuya ri kawa y ri kak'u'.

che? 46 Cac'un lo ri' rupatrén chupa ri k'ij y
ri ora echiri' wa' wa aj chac na roye'em taj.
Cuk'at c'u tzij puwi ri raj chac y lic cuya pa
c'ax junam cuc' conoje rina e ta jusuc'.

47 »Ec'u juna aj chac, we reta'am sa' ri
caraj rupatrén pero na cucoj ta utzij y na
cu'an ta ri bi'im che, ri' lic ca'an c'ax che.
48No'j juna aj chac cu'an rina utz taj yey na
reta'am ta c'ut we na utz ta ri cu'ano, ri' na
licta c'ax ca'an che. Ma chinarilic c'o ya'tal
chukul, chikawach apanoklic c'oroye'emri
Dios che; yey china ri lic q'ui ya'tal puk'ab,
mas ne roye'em ri Dios che chwa ri roye'em
cherijun na lic ta q'uiri ya'tal puk'ab.

Rijachbal quipari ticawex rumari Jesus
(Mt. 10:34-36)

49 »pacha' ak' ri co'lnuquik'a che
ruwachulew. jEc'u ri canrayij ri'in ta
asu cumaj ak'! 50 Lic c'u chirajawaxic
quinic'ow na chupa jun unimal c'axc'obic.
iNa quic'ow ta ri bis chinuc'u'x, c'a echiri'
quinic'ow chupa wa' 5! E chiwach ri'ix,
¢ri nuc'unic che ruwachulew cuc'am lo
utzil chomal? Na e ta ri'. Ma pakatzij
wi cambi'ij e cuc'am lo jachbal quipa tak

ri ticawex.T 52 Chwi wo'ora y chikawach
apanok we e c'o wo'obok pa juna ja, wuma
ri'in c'o pa sak caquijach quipa; ma oxib
quech'o'jin cuc' ca'iby ca'ib quech'o'jin cuc'
oxib. 33 Quech'o'jin chiquiwach rachi ruc'
ruc'ajol, rixok ruc' ri ralit y ruchu-ralib ruc'
ralibatz» xcha ri Jesus.

Ri winak na xquina'bej taj echiri' xc'un
Rucha'o'n lo ri Dios
(Mt. 16:1-4; Mr. 8:11-13)

54 Yey xubi'ij ri Jests chique ruq'uiyal
winak:

«Echiri' quil alak ri sutz' quel lo pukajibal
ri k'ij, xew quil alak y cabi'ij alak: “Cape
jab” y e cu'ano. 55Y echiri' cajum ca'n ri
tew cape lo pa sur, cabi'ij alak: “Lic cu'an
buc” y e cu'ano. 56 {Xa queb palaj alak! Carik
alak uch'obic chi utz sa' ru'anom ruwa caj
y ruwachulew; ¢su'chac c'u ri' na camaj
tane alak usuc' ri catajin ri Dios che uc'utic
chiwach alak wak'ij ora?

Kayijba' kib chwach ri Dios
(Mt. 5:25-26)

57 »¢su'chac na cach'ob ta alak chi utz sa'
ri lic usuc' chirajawaxic ca'an alak? 58 We
cac'am bi la pa k'atbal tzij ruma junok uco-
jom mac chi'ij la, e lic utz ri ca'an la utzil
chomal ruc' pa be xalok' c'amaja' copon la
chwa ri aj k'atal tzij. Ma we na x'an ta la
wa!, copon na la chwach ri aj k'atal tzij.
Y we xopon c'u la chwach rire, caya' bi la

Lucas 13:12

puk'ab ri ausiliar? y rire cu'ya'a la pa cércel.
59 Cambi'ij c'ut, na quel ta lo la chiri' we na
Xtoj ta can la ronoje ri tz'onom chi'ij la»$
xcha ri Jesus.

13

Lic chirajawaxic wi cakatzelej katzij
chwach riDios

1 Chupa wa' wa k'jj e c'o jujun chiri'
xquitzijoj che ri Jesus sa' ri xquic'ulumaj
jujun aj Galilea, ri xecamisax ruma utzij
ri takanel Pilato echiri' quetajin che uya'ic
ri quikasa'n re chicop chwa ri altar pa ri
Rocho Dios. Yey ri quiquiq'uel wa' wa aj
Galilea xquich ca'n puwi ri quiquiq'uel ri
chicop.

2Ec'uriJesus xuc'ul uwach:

—¢E cach'ob nawi alak, wa' wa aj
Galilea xecamisaxic ma e més e aj maquib
chiquiwa ri cach aj Galilea? 3 Pakatzij wi
cambi'ij che alak, na e ta ri'. Yey ralak, we
na catzelej ta tzij alak chwach ri Dios, e ne
jun ralak casach wach alak.

4 »;0 sa' nawi cach'ob alak puwi ri
xquic'ulumaj ri e dieciocho, ri xecamic
echiri' xtzak lo ri Torre re Siloé paquiwi'?
¢E cach'ob nawi alak, wa winak xecamic
ma c'o mds quimac chiquiwa ri cach aj
Jerusalem? S5 Pakatzij wi cambi'ij che alak,
naetari'. Yey ne ralak, we na catzelej ta tzij
alak chwach ri Dios, e ne jun ralak casach
wach alak —xcha'.

Ri c'ambal na'oj puwi ri che' re higo na
jinta ujik'obalil

6Xutzijoj c'u wa jun c'ambal na'oj chique:

«C'o jun achi uticom jun che' re higo
chupa rutico'n. Xc'un c'u lok re colu'tzucuj
ujik'obalil ri higo yey na jinta xurik che.
7 Xubi'ij c'u che ri chajinel re rutico'n:
“Chawilape', e urox junab wa' quinc'unic
co'Inutzucuyj ujik'obalil wa che' re higo, yey
na jinta c'ana ujik'obalil canriko. Wo'ora
chacheta bi ma ¢sa' cutikoj c'o chupa wa'
wu'lew?” xcha'.

8 Ec'uri chajinel xubi'ij che: “Wajaw, ya'a
chi la wa junab che, ma cantij chi na uk'ij
canc'ot rij y cancoj abono chuxe'. 9 C'axtaj
cuya ujik'obalil; no'j we na xuya taj, c'a
ec'uchiri' utz cachet bi” xcha'.»

Ri Jesus cucunaj jun ixok pa jun K'ij re
uxlanibal
10Pa jun k'ij re uxlanibal ri Jesus cac'utun
chupa jun sinagoga. 1! C'o c'u jun ixok
chiri' e dieciocho lo junab ri' lic c'uyuq'uic
u'anom ri rij ruma jun itzel uxlabixel, yey
na utz ta ne cusuc'upij rib. 12Y ri Jesus

T 12:51 Takriticawex quech'o'jin chiquiwach, marina quec'uluw tare ri Cristo c'o retzelal quic'u'x chiquij ri quicojom

rubi'.

I 12:58 “Ausiliar”: E pacha' juna policia wak'ij ora.

§ 12:59 Wajun c'ambalna'oj e que'elawilic chirajawaxic

kayijba' ri kabinic kasilabic y ka'ana utzil chomal ruc' ri Dios xalok' c'a oj c'aslic y xalok' c'amaja' copon ri k'ij re ri k'atbal

tzij.

echiri' xril rixok, xusiq'uij apanok y jewa'
xubi'ij che:

—Ixok, lal cunutajinak chi che ri yabil c'o
wila—xcha'. 13Y xuya ruk'ab puwi rixok; y
chupa c'ula'la jok'otaj rixok xsuc'upitajic y
xujeko cuyac uk'jj ri Dios.

14 Ec'u ri takanel re ri sinagoga lic xpe
royowal chirij ri Jesis ma xcunan chupa
ri K'ij re uxlanibal, y xubi'ij c'u chique ri
winak:

—C'o wakib K'ij re chac; chupa wa' utz
cape alak re cacunax bi alak, perolicna ube
taj cacunax alak chupa riKk'ij re uxlanibal —
xcha'.

15 Ec'u ri Jesus xubi'ij:

—iXa queb palaj alak! Onoje ralak ¢na
caquir ta neba alak ri boyex y ri buru chupa
ri k'ij re uxlanibal cha' cac'am bi alak chi
tijoj ya'? Ca'an ne alak wa' chique yey xa e
awaj. 16 Mac'uwari' takal che wi'xok cato'ic,
ma rire ralc'o'al can ri Abraham,” yey e
dieciocho lo junab wa' “yututal” ruma ri
Satands. ¢Na utz ta camiri' quesax chupa ri
yabil pa ri k'ij re uxlanibal? —xcha'.

17 Echiri' xubi'ij wa' ri Jesus, lic xeq'uix
conoje ri tzel quebilow re; no'j conoje ri
winak lic quequi'cot ruma ri c'utubal re
runimal uchuk'ab ri Dios cu'an ri Jesus.

Ric'ambal na'oj puwirija' re moxtasa
(Mt. 13:31-32; Mr. 4:30-32)
18 Ec'uchiri', xubi'ij tanchi ri Jesus:
«¢Sa'ruc' cajunimax wirutakanic ri Dios?
19Ri'in canjunimaj ruc'junaija' re moxtasa,
ri xc'am bi ruma jun achi y xtiqui' chupa
ri werta. Ec'u ri' wa' xq'uiyic y lic xu'an
bojobic; yeyritz'iquin quexiq'uic' che ruwa
caj xqui'an quisoc puwi tak ruk'ab» xcha'.

Ric'ambal na'oj puwi ri levadura
(Mt. 13:33)

20Y xubi'ij tanchi ri Jesus:

«Sa' ruc' canjunimaj wi rutakanic ri
Dios? 21Ejela' pacha'rilevadura, ma echiri'
juna ixok cu'an pam, cutuc jubik' levadura
xo'libal oxib pajbal harina y ri levadura

cusipowirisaj upa ronoje ri k'or»t xcha.

China tak ri quecolobetajic
(Mt. 7:13-14, 21-23)

22 Echiri' ri Jests c'o chi be re que'ec
Jerusalem, xic'ow pa tak tinamit y pa tak
aldeas, e ri' cac'utunic. 23Y c'o c'ujun xbi'n
che:

—Wajawal, ¢xa nawi jujun ri quecolobe-
tajic? —xcha che.

Y riJesus xuc'ul uwach:

24 «Lic chich'iquiquej iwib cha' quixoc
chupa ri nutakanic che ri oquibal xa
ch'uti'n uwach, ma cambi'ij chiwe: Copon

na ri k'ij echiri' lic e q'ui ri cacaj queboc bi,
no'j na caya'taj ta chique queboc bi.

25 »Ma e cu'ana pacha' ri rajaw juna ja
echiri' cu'an juna nimak'ij. Echiri' ebo-
quinak chi conoje ri ebusiq'uim, cutz'apij
lo ri puerta, y na jinta chi c'u junok coquic.
Jec'ula' ri' ri quic'ulumaj ri'ix, na quixoc
ta chubi. Quijek c'u ri' quixch'aw apanok:
“Kajaw, Kajaw, ya'a co la chike cojoc bi”
quixcha'.

»Yey Rire jec'uwa' cuc'ul lo uwach chiwe:
“Ri'in na weta'am taj pa ix petinak wi ri'ix”
cacha chiwe.

26 »Ec'uchiri!, quijek ubi'xic: “Oj wa' c'u
wo'kinak uc' la yey xc'utun ne la pa tak ri
be re ri katinamit” quixcha che.

27 »No'j Rire cubi'ij lo chiwe: “Pakatzij wi,
ri'in na weta'am taj pa ix petinak wi ri'ix.
Chixela chinuwach, iwonoje riix 'anal reri
lic itzel uwach” cacha chiwe.

28 »Ectuchiri', lic quixok'ic y cakich'ich'
ruwi iwe' echiri' quebiwil ri Abraham, ri
Isaac y riJacob cuc' conoje ri k'alajisanelab
e c'o ruc' ri Kakaw pa rutakanic chila' chi-
caj; yey ec'uri'ri'ix na jinta pik'ab quixoc bi
cuc'. 29No'jec'orinaetaajjudi'ab e petinak
pa relebal lo ri K'ij, putzakibal ri k'ij y pa
ronoje luwar che ruwachulew, ri' queboc
chwa ri mexa pa rutakanic ri Dios.

30 »Chiwilape c'u ri', ma e c'o jujun chique
ri na jinta quiwach wara che ruwachulew,
e lic cac'oji' quiwach chwach ri Dios chila’
chicaj; yey e c'o ri lic c'o quiwach wara
che ruwachulew, e cu'ana na jinta quiwach
chwach riDios chila' chicaj» xcha'.

RiJestls cok' puwiri tinamit Jerusalem
(Mt. 23:37-39)

31 Chupa c'u wa' wa k'ij xekib jujun
fariseos ruc' ri Jesus y jewa' xquibi'ij che:

—Chelubi la y oj la ma ri rey Herodes
caraj cucamisaj la —xecha'.

32Y ri Jesus xubi'ij chique:

—Oj alak y je'bi'ij alak che la' la'chi, ri
e pacha' juna yac: “Wak'ijj y chwe'k c'a
quebenuwesaj bi ri itzel uxlabixel y can'an
cunanic yey cabij c'ut canq'uis ri nuchac”
cacha alak che. 33 Pero che c'u wo'xib
k'ij chirajawaxic wi cambinibej pan nube
quin'ec, ma na takal ta che juna k'alajisanel
cacam c'a naj che Jerusalem —xcha'.

34 Tec'uchiri' xubi'ij:

«jJerusalem, Jerusalem, ri'ix quebicamisaj
ri k'alajisanelab y quebi'an pa'baj janipa ri
ebutakom lo ri Dios iwuc'! E ri'in uq'uiyal
laj lic xuaj xinmol quichi' riwalc'o'al ri'ix
jela' pacha' cu'an juna ati' ac' chique tak
ruwi'ch echiri' cumol quichi' chuxe' tak
ruxic', no'j ri'ix na xiwaj ta q'uenok.

*
13:16 RiajIsraellic caquiyac uk'ijri Abrahamy caquibi'ij quikaw che, ma e nabe cati'-quimam. T 13:21 Wac'ambal
na'oj puwirilevadura e que'elawi tob rutakanic ri Dios xujek xa ruc' queb oxib pero wa' cumaj ronoje ruwachulew.

35 »Chitape c'ut, c'o jun k'ij echiri' riiwocho
ri'ix cawulix canok. Cambi'ij c'u chiwe na
quiwil ta chi nuwach c'a echiri' copon na
ruk'ijol quibi'ij:

Lic nim uk'ij rijun petinak
chupa rubi' ri Dios Kajawxel
quixcha'.»

Sal. 118:26

14

RiJesus cucunaj jun achi chupajun k'ij re
uxlanibal

1E xu'an wa' chupa jun k'jj re uxlanibal:
Ri Jesus xsiq'uix ruma jun fariseo lic c'o
uwach cha' que'wo'k chirocho. Y chila'e c'o
jujun chique ri fariseos lic quic'ac'alem we
riJesus cacunan pa ri k'ij re uxlanibal. 2Ma
chiri' chwach Rire c'o jun achi lic yewa!,
wa'lijinak rucuerpo.

3 Ec'uchiri', ri Jesds xutz'onoj chique ri
fariseos y raj c'utunel re ri tzijpixab, jewa'
xubi'ij:

—¢Ube nawiri ca'an cunanic chupa ri K'ij
re uxlanibal o na ube taj? —xcha'.

4Pero rique na jinta xquic'ulubej uwach.

Ec'u ri Jesus xuya ruk'ab puwi ri
yewa', xucunaj y xubi'ijj che utz que'ec.
5 Tec'uchiri' xubi'ij chique:

—¢C'onebajunok che alak, we rucawayu'
o ruboyex catzak pa siwan, na que'resala’
tulok tob chupa jun k'ij re uxlanibal? ¢China
na ca'anaw ta wa'? —xcha'.

6 Ec'u rique na xquirik ta uc'ulic uwach
che.

Pixabanic chique ri quesiq'uix pa juna
nimak'ij

7 Ec'u ri Jesus xrilo sa' ri caqui'an ri
esiq'uim pa ri wa'im, conoje caquimajala'
quib puwi tak ri tz'ulibal que ri lic c'o qui-
wach. E uwari'che, xubi'ij wa c'ambal na'oj
chique ri echocom:

8 «Echiri' casiq'uix la ruma junok pa
juna nimak'ij re c'ulaniquil, na ube taj we
que'tz'ula la chupa ri tz'ulibal que ri lic
c'o quiwach; ma c'axtaj cac'un lo junok
chocom mds c'o uwach chiwach rilal. 9 Yey
cakib c'u ri' ri rajaw ri nimak'ij uc' la y
cubi'ij che'la: “Ya'a can la wa tz'ulibal che
wa jun chic” cacha'. Ruma c'u la', cape ri
q'uixlay que'tz'ulalo la c'a chirij.

10 »E uwari'che, ri chirajawaxic ca'an la
echiri' casiq'uix la pa juna wa'im e wa"
We xopon la, me'tz'ula la chupa ri tz'ulibal
que ri lic c'o quiwach. Jela' echiri' cac'un
lo ri siq'uiyom e la, jewa' cubi'ij che'la:
“Wamigo, je'tz'ula la més chwach” cacha'.
Jec'ula' catac'abax Kk'ij la chiquiwachriec'o
chwach ri mexa uc'la. 11 Ma china ri cu'an
lic nim che rib, ri Dios cukasaj uwa uk'ij;
no'j china ri cu'an ch'uti'n che rib, ri Dios
cuyac uk'ij» xcha ri Jesus.

Ri na quebelaj ta che ri siq'uibal cu'an ri
Kakaw

12 Tec'uchiri', xubi'ij che ri fariseo, ri
siq'uiyom re pa ri wa'im:

—Echiri' ca'an la juna wa'im, na xew ta
quesiq'uij la ri amigos la, ri e atz-chak' la,
ri e c'o chux che'la y ri beyomab e c'o lo chi
nakajla. Ma we ca'an la wa', rique caqui'an
uc'axel che'la, caquisiq'uij la pa juna wa'im
y jec'uri'la' asu cac'ul la ri tzelebal uwach
cherix'anla.

13 »E uwari'che, ri chirajawaxic ca'an la
echiri' ca'an la juna nimak'ij, e chebesiq'uij
la ri niba'ib, ri t'um cakan quik'ab, ri e sic
y ri e potz'. 14 Jec'urila' nim k'ij alaxic
la, ma rique na caquich'ij ta uya'ic uc'axel
che'la; pero e cac'ul la ri rajil uc'axel echiri'
quec'astajlo rilic e jusuc' chwach ri Dios —
xcha riJesus.

15 Echiri' xuta wa' jun chique ri etz'ul
chwa ri mexa, jewa' xubi'ij che: «jNim uk'ij
ralaxic china ri cawa' pa ri nimalaj nimabal
cuya ri Dios pa rutakanic!» xcha'.

16 Ec'u ri Jesus xubi'ij che:

«Julaj c'o jun achi xuch'obo cuya jun ni-
malaj nimabal y lic e q'ui ri xebusiq'uij.
17 Ec'uchiri' xopon ru orayil ri nimabal, xu-
tak bi jun raj chac cha' cubi'ij chique ri
echocom chic: “Peta c'u alak ma yijbital chi
ronoje” cacha'.

18»No'j chiquijujunal xquijek caquitz'onoj
cuybal quimac ruma na quebec taj. Ri nabe
xubi'ij: “Xinlok' co juch'akap wulew y lic
chirajawaxic quinwila'. Chabi'ij co che
rapatrén chucuyu numac ma na quin'ec
taj” xcha'.

19 »Ri jun chic xubi'ij: “Xinlok' co wo'ob
yunta boyexab y ec'u wa' qui'ntija quik'ij
pa chac. Chabi'ij co che rapatrén chucuyu
numac ma na quin'ec taj” xcha'.

20 »Yey jun chic xubi'ij: “Ri'in lic c'ac'
xinc'uli'ic; y ruma la' na quin'ec taj” xcha'.

21 »Echiri' xtzelej lo raj chac, xubi'ij ronoje
wa' che rupatrén. Ec'u rupatrén lic xpe
royowal y xubi'ij che riraj chac: “Chok'otan
ri', jat pa tak c'aybal y pa tak be re ri tinamit
y chebac'ama lo ri e niba'ib, ri t'um cakan
quik'ab, ri e potz' y ri e sic” xcha'.

22 »Xe'ec c'u raj chac. Y echiri' xtzelej
lok, xubi'ij che rupatrén: “Wajaw, ya xin'an
ronoje ri xintak la che; na ruc' ta c'u ri', lic
c'a c'o luwar chwa tak ri mexa” xcha'.

23 »Xubi'ij tanchi c'u rachi che ri raj chac:
“Chatelubitza'm tinamit yjat patak nimabe
y pa tak cuxcul be. Chamina uwach chique
ri winak cha' quepetic y jela' canoj uwa
tak ri mexa nuyijbam chic re wa nimabal.
24 Yey pakatzij wi cambi'ij chawe: Na jinta
junok chique ri xenusiq'uij nabe, cutij re ri
nimabal nuyijbam” xcha'.»

Ri c'ax caric'owibej ri caterej chirij ri
Jestus

25Echiri'riJesus c'o chibe, uq'uiyal winak
eteran chirij. Ec'u Rire xtzu'n chirij y jewa'
xubi'jj chique:

26 «We c'o junok caraj caterej lo chwij,
lic chirajawaxic che mds c'ax quinuna' ri'in
chiquiwa conoje, ma we e mds c'ax que-
buna' ruchu-ukaw, ri rixokil, ri ralc'o'al, ri
ratz-uchak'y mdsne c'ax cuna'ribrire chin-
uwa ri'in, ri' na takal ta che cu'an nutijo'n.
27E uwari'che, china ri na cuya ta ranima'

cutij c'ax ruma ri caterej lo chwij,” ri' na
takal ta che cu'an nutijo'n.

28»Mawe c'ojunok caraj cu'an nutijo'n, lic
chuch'obo na rakan we cucuy ri c'axc'obic
cape puwi' ruma ri caterej lo chwij.

»E jela' pacha'rica'anic echiri' cayac juna
nimalaj ja. Ma ¢c'o neba junok che alak
na cuch'ob ta rakan chi utz nabe na puwi
ri cajawax che cha' cuyac ri ja y carajilaj
na c'uri'janipa ri cumaj bi cha' careta'maj
we xakare' cuch'ij uyaquic ri ja? 29 Ma
we na cu'an ta wa', echiri' uticom chi c'u
ruparakanri ja, cuchakaba' u'aniquil ruma
na jinta chi puak re cuq'uiso; yey conoje
c'uri'ri quebilowre, caquijek caquich'amij,
30 caquibi'ij: “Wa'chi xujek uyaquic wa ja,
yey na xuq'uis ta chic” quecha'.

31 »Jec'ula' ¢sa' nawi cu'an juna rey xa
e lajuj mil rusoldados chwa juna chic rey
petinak pa ch'a'oj chirij ruc' veinte mil sol-
dados? Ri cu'ano e nabe na cuch'ob na
rakan chi utz we xakare' cuch'ij uchuk'ab
rijun chic rey e c'o mds usoldados. 32Y we
cuch'obo na cuch'ij taj, ri cu'ano e xalok' c'a
naj c'o wi lo ri jun chic rey, quebutak c'u
bi achijab cha' que'qui'ana ri utzil chomal
ruc'.t 33Jecturi'la', we c'o junok che alak
caraj caterej lo chwij, lic chirajawaxic che
cuya can ronojeric'o ruc';f ma wena cu'an
tawa', na takal ta che cu'an nutijo'n.

Ric'ambal na'oj puwiratz'am
(Mt. 5:13; Mr. 9:50)

34 »E ratz'am lic cajawaxic; no'j we xsach
rutzayul, ¢su'anic tanchi ca'an tza che?
35Ma na curik ta uchac che rulew y na utz
ta ne ca'an abono ruc'. Ec'u ri ca'an che,
e catix bi.8 China c'u ri c'o utanibal che
utayic, jchuta c'u ri'!» xcha ri Jesus.

14:27 Parich'a'tem griego cubi'ij “ri na ruc'a'am ta rucruz”.

e uwari'che ka'ana utzil chomal ruc' Rire wo'ora, xalok' c'amaja' coje'ela chwach.

ri c'o kuc' cakaya puk'ab ri Kanimajawal.

cutikoj we junok cubi'ij e utijo'n ri Jesus yey na cuya ta ranima’ caric'owibej c'ax ruma Rire.

re tojonic”: Quil “cobrador de impuestos” pa vocabulario.

Ri c'ambal na'oj puwi rachi cutzucuj
rubexex sachinak
(Mt. 18:10-14)

1Conoje raj tz'onol puak re tojonic* y tak
raj maquib quekib ruc'riJesus cha' caquita
ruch'a'tem. 2 Pero ri fariseos y raj cutunel
re ri tzijpixab lic caquich'a'tibej, jewa'
caquibi'ij: «wa'chi quebuc'ul raj maquib y
cawa' cuc'» quecha'.

3 E uwari'che ri Jests xutzijoj wa jun
c'ambal na'oj chique, jewa' xubi'ij:

4 «Sa' nawi cu'an junok che alak we e
c'o jun ciento ubexex yey casach c'u junok
chique? ¢Na quebuc'ol ta neba can ri' ri
noventay nueve pari quiluwar y que'ec c'u
che utzucuxic ri jun xsach canok? Yey na
cuxlan ta che utzucuxic c'a echiri' cu'rika
lok. 5 Ec'uchiri' curiko, lic caqui'cotic cuya
lo chirij ukul. 6Y echiri' copon chirocho,
cumol quichi' ri ramigos y ri ratz-uchak', y
jewa' cubi'ij chique: “Chixqui'cota wuc' ma
xinrik ri nubexex sachinak” cacha'.

7 »Cambi'ij c'u ri'in che alak: Mas ne
c'o qui'cotemal chila' chicaj ruma juna aj
mac cutzelej utzij chwach ri Dios, chiquiwa
noventay nueve jusuc' e c'olic y na cajawax
taj cacuytaj quimac.

Ri c'ambal na'oj puwi rixok cutzucuj
rusakil puak
8 »We e la' juna ixok c'o lajuj sakil puak
ruc' yey cutzak c'u junok, ¢sa' ri cu'ano?
Cutzij ak' y na'l cumes rupa ja, cutzucuyj
c'u coq'uil yey na cuxlan ta che utzucuxic
c'a echiri' cu'rika lok. 9Y ec'uchiri' urikom
chic, cumol quichi' ri ramigos y ri ratz-
uchak' y cubi'ij c'u chique: “Chixqui'cota
wuc' ma xinrik wa sakil puak nutzakom”
cacha'. 10 Cambi'ij c'u ri'in che alak: Jela'
ri qui'cotemal que ri dngeles chwach ri Dios
echiri' juna aj mac cutzelej utzij» xcha ri
Jesus.

Ric'ambal na'oj puwi jun ala sachinak

11 Xutzijoj c'u wa jun c'ambal na'oj
chique, jewa' xubi'ij:

«C'o jun achi e c'o ca'ib uc'ajol. 12 Jun k'ij
ri chak'ixel xubi'ij che rukaw: “Tat, jacha
la upa ri beyomalil la y asu ya'a la janipa ri
takal chwe ri'in” xcha che rukaw. Y rukaw
e xu'ano. Xujach c'u rubeyomalil, Xxuya ri
takal che ruc'ajol atzixel y ri takal che ri
chak'ixel.

13 »C'amaja' c'u naj ujachic upa, rala
chak'ixel xuc'ayij ronoje ri xya' che, xumol
bi uchi' ri puak y xe'ec naj chupa jun chic

T 14:32 Ri'oj na cakach'ij ta c'ana ruchuk'ab ri Dios,

i 14:33 Wa' e que'elawi ronoje

§ 14:35 We ratz'am xsach rutzayul, na jinta chi uchac. Jec'ula', na jinta

15:1 “Raj tz'onol puak

tinamit. Chila' c'u ri' xutz'ila' ronoje rubey-
omalil, ma xu'an ruc' ri puak ronoje ri xraj
rire. 14 Ec'uchiri' xuq'uis ronoje rurajil, xpe
jun nimalaj numic chupa la' la tinamit pa
c'o wi. Y xujek lic cutij c'ax.

15 »Xe'ec c'ut che utzucuxic uchac ruc' jun
achi aj chila'. Yey rachi xutak bi pa juyub
che quichajixic uq'uiyal ak. 16 Ec'u rala
xujek lic canumic, curayij uwach tob ne e ri
quecha' ri ak, pero na jinta junok caya'w re
che.

17 »Tec'uchiri', xc'un runa'oj y chiribil
rib xuch'ob rakan: “Chila' chirocho ri
nukaw lic c'o caquitij ruq'uiyal mocom; yey
ri'in wara quincam che numic. 18 Ec'u
wo'ora quintzelej chirochorinukaw yjewa'
cambi'ij che: Tat, in macuninak chwach ri
Dios y chiwach rilal. 19 Na takal ta chic
cabi'x chwe in c'ajol la. 'Ana la chwe pacha'
xa in chi jun mocom la” xcha chiribil rib.
20Y ec'u xu'ano. Xumaj bi ube chirocho
rukaw.

»Ec'u rukaw, echiri' xril pana ruc'ajol
chinimanaj, lic xjuch' ca'n pa ranima'. Lic
c'u ri' canic xe'ec y xu'c'ulu apanok. Xu-
lak'apuj y xutz'ub uchi'.

21 »Y rala xubi'ij che rukaw: “Nukaw, in
macuninak chwach ri Dios y chiwach rilal.
Na takal ta chic cabi'x chwe in c'ajol la”
xcha'.

22 ypero rukaw xubi'ij chique ri raj
chaquib: “Ji'wesala' lo ri c'ul mas chom y
chiwika'. Chicojo juna mapak'ab che ruwi
uk'ab y uxajab che ri rakan. 23 Yey ji'c'ama
lorimek'licti'o'jirisam y chicamisaj. Katija
c'u ri', chojqui'cotok y ka'ana nimak'ij,
24mawa nuc'ajol e junam ruc' caminak chic
yey wo'ora xc'astaj lok. Rire sachinak chic
pero xrikitajic” xcha chique. Y xquijeko lic
quequi'cotic.

25 »Ec'u ruc'ajol atzixel benak pa juyub;
yey echiri' xc'un lo chunakaj ri ja, xuta ri
musica lic cat'ikowic y ri quexajaw pa ri
nimak'ij. 26 Xusiq'uij c'u pan jun chique raj
chaquib y xutz'onoj che sa' ri catajinic.

27 »Raj chac xubi'ij che: “Xc'un ri chak’
la. Ruma c'u la', ri kaw la lic xqui'cot
che ma utz uwach xc'unic, na jinta c'o
xuc'ulumaj. E uwari'che, xutak ucamisaxic
ri mek' ti'o'jirisam cha' caka'an nimak'ij”
xcha che.

28 »Ec'u ri atzixel lic xpe royowal y na xraj
taj coc bi. Xel na c'u lo rukaw y lic xelaj
che cha' coc bi. 29 No'j rire xuc'ul uwach,
jewa' xubi'ij che rukaw: “Rilal eta'am la
janipalojunabwa'in chacuninak uc'layna
nupalajim ta tzij la julajok. Naruc'ta c'uri,
naya'om tane la chwe tob xa juna ralco nu-
caprux cha' can'an nimak'ij y quinqui'cot
cuc' ri wamigos. 30 Yey ec'u wo'ora xc'un
wa jun c'ajol la, ri xa xu'tz'ila' lo ri puak la
cuc' ixokib na chom ta quibinic; na ruc' ta

c'uri', ruma rire, xtak la ucamisaxic ri mek'
ti'o'jirisam” xcha che.

31 »Ec'u rukaw xubi'ij che: “Nuc'ajol, ri'at
ronoje k'ij at c'o wuc', yey rubitak we,
ronoje awe'at chic. 32 No'j wo'ora lic chira-
jawaxic wi caka'an nimak'ij y cojqui'cotic,
ma wa'chak' e junam ruc' caminak chic yey
wo'ora xc'astaj lok. Rire sachinak chic pero
xrikitajic” xcha'.»

16

Ruchapabexic ri kabeyomalil

1Ec'uri Jesus xutzijoj wa' chique rutijo'n:
«C'o jun achi beyom y rire c'o jun raj chac
chajinel re ronoje rubitak re. Xopon c'u
ubi'xiquil che ri beyom, ri raj chac catajin
bi che uq'uisic rubeyomalil. 2Ec'u ri beyom
xusiq'uij riraj chac y jewa' xubi'ij che: “¢Sa’
wa' wa canta chawe? Ma xbi'x chwe, ri'at
e catz'ila' rubitak we. Ruma c'u ri', wo'ora
na at ta chi chajinel chwi rubitak we, pero
chaya'a can chwe chuchola'j tz'ibital chwa
wuj sa' ri xa'an ruc' tak ri nuya'om pak'ab”
xcha'.

3 »Ewi ri raj chac xuch'ob rakan: “¢Sa'
ri can'an wo'ora? Ma ri wajaw caresaj ri
nuchac chwe. Yey ri'in na cancuy taj quin-
chacun pa juyub y quing'uix che cantz'onoj
limoxna. 4jAh! Weta'am chic sa' ri can'ano
cha' e c'o wamigos quec'uluw we'in chic-
ocho echiri' na jinta chi nuchac” xcha pa
ranima'.

5 »Xebusiq'uij c'u chiquijujunal ri c'o
quic'as ruc' ri rajaw. Xutz'onoj che ri nabe:
“¢Janipa rac'as ruc' ri wajaw?” xcha che.

6 »Y raj c'as xuc'ul uwach: “Nuc'as jun
ciento tena'x aceite” xcha che.

»Y raj chac xubi'ijj che: “Ri' ruwujil
rac'as. Chok'otan chat-tz'ulok, chayojo ri
jun ciento y chacojo xa nic'aj ciento chic”
xcha'.

7 »Tec'uchiri!, xutz'onoj che jun chic: “Y
ri'at, ¢janipa rac'as?” xcha'.

»Y raj c'as xubi'ij: “Nuc'as jun ciento quin-
tal trigo” xcha'.

»Y raj chac xubi'ij che: “Ri' ruwujil rac'as.
Chayojo ri jun ciento y chacojo xa ochenta
quintal chic” xcha'.

8 »Ec'u ri rajaw, echiri' xreta'maj sa' ri
xu'an ri raj chac, jewa' xubi'ij: “jJa'! jLic
c'o una'oj wa jun achi, tob na jusuc' ta ri
u'anom!” xcha'.»

Xubi'ij c'uri Jesus chique rutijo'n:

«Pakatzij wi ri winak na e ta jusuc', mas
c'o quina'oj che uchapabexic rubitak que,
chiquiwa ri e c'o pa ri K'ijsak. 9 E uwari'che
cambi'ij chiwe: Chichapabej chi utz ri puak
y rubitak iwe y ruc' wa' chebito'o ri niba'ib
y jec'ula' rique quebu'ana iwamigos. Ma
echiri' copon ri K'ij na jinta chi puak iwuc',

quixc'ul na chila' chicaj pa caya'i' wi chiwe
ri c'aslemal na jinta utakexic.

10 »E junok jusuc' uchapabexic cu'an ri
xa jubik' ya'tal puk'ab, jec'uri'la' cu'ano we
xya'i' q'ui puk'ab. No'j we na jusuc' ta
uchapabexic cu'anrixa jubik'ya'tal puk'ab,
jecuri'la' we xya'i' q'ui puk'ab, na jusuc'
ta ri cu'an ruc'. 11 Ec'u ri' ri'ix, we na
jusuc' ta uchapabexic i'anom ri beyoma-
1il xa re ruwachulew, ¢;china c'u caya'w ri'
pik'ab ri sakil beyomalil re chila' chicaj?
Na jinta junok. 12Yey we e la' na jusuc' ta
uchapabexic i'anom ri ya'om pik'ab xa pa
chak'i'm, ¢china c'u ri' caraj cuya beyomalil
chiwe? Na jinta junok.

13 »Lic c'ayew we juna aj chac e ca'ib ri
rajaw. Ma laj tzel caril ri jun yey c'ax cuna'
rijun chic; o laj cuyac uk'ij ri jun yey cuc'ak
bi uk'jj ri jun chic. Ruma c'u la', na utz
taj we junok cuya rib che cunimaj ri Dios
yey cuya rib che utzucuxic ri beyomalil re
ruwachulew» xcha ri Jestus.

14 Echiri' xquita wa' ri fariseos, ri lic
que'ec quic'u'x ruc' ri puak, xa xquitze'ej ri
cubi'ij ri Jesus.

15 Ec'u Rire xubi'ij chique:

«Ralak fariseos, lic ca'an chi ibil ib alak
pacha' lic alak jusuc' chiquiwach ri winak,
peroriDiosreta'amsa'ric'o paanima'alak.
Ma ronoje tak ri lic yacom uk'ij cuma ri
winak, wa' lic tzel quilitaj ruma ri Dios.

Ri Tzij Pixaby rutakanic ri Dios

16»Rik'alajisanelab yri Moisés quitz'ibam
chi lo chupa ri Tzij Pixab chwi rutakanic ri
Dios cac'un na; yey ruc' c'u ri Juan xjeki'
wi utzijoxic ruc'unibal rutakanic ri Dios, y
conoje c'u ri winak lic caquitij uk'ij queboc
chupa wa'. 17 Na ruc' ta c'uri', lic c'o uwach
wa Tzij Pixab tz'ibital canok, ma e ne mas
c'ayew cajalc'atix jubik'ok che wa' chwa ri
casach uwach ruwa caj y ruwachulew.

Ri Jesus cac'utun chwirijachbal ib
(Mt. 5:31-32;19:1-12; Mr. 10:1-12)

18 »China junok cuya ruwujil re jach-
bal ib che ri rixokil yey cac'uli' tanchi
ruc' juna chic ixok, ri' camacun chirij ri
c'ulaniquil. Yey china ri cac'uli' ruc' rixok
jachom canok, ri' jenela' camacun chirij ri
c'ulaniquil.

Ribeyomy ri Ldzaro

19 »C'o jun achi lic beyom, e tak ruk'u'
cucojo 'anatal ruc' c'ul morato™ y ruc' c'ul
lino rubi!, yey wa' lic q'ui rajil. Rire ronoje
k'ij cu'an nimak nimanic pa rocho. 20Y
chunakaj c'u ri puerta catz'uyi' jun niba'
Léazarorubi'yeywa'lic cak'ololrij che ch'a'c.

16:19 “Morato”: Quil “purpura” pa vocabulario.

quikaw che, ma e nabe quimam.

21 Ec'u wa niba' lic curayij pan uwach ri
kax catzak chuxe' rumexa ri beyom; yey
quec'un tak ne lo ri tz'i' y caquirik'ira'
uwach ruc'ax cak'ololic.

22 »Xopon c'ujun k'ij xcam riniba' y xc'am
bi cuma ri dngeles y xya' c'u putzal ri Abra-
ham. Tec'uchiri', xcam ri beyom y xmukic.

23 »Ec'uchiri' c'o chi pa c'ax ri beyom
chupa ri luwar que ri ecaminak, chini-
manaj xril pan ri Abraham ruc' ri Lazaro
putzal. 24 Ec'u ri beyom xsiq'uin apanok,
jewa' xubi'ij: “Nukaw Abraham, chinjuch'’
ca'n co che'la, taka lo la ri Lazaro cha' cumu'
ruwi uk'ab pa ya' re colu'jorij ri wak', ma lic
c'ax in c'o chupa wa ak' xcha che.

25 »No'j ri Abraham xubi'ij pan che:
“At wal, c'una chac'u'x echiri' at c'as che
ruwachulew, lic xac'ul janipa ri xarayij; no'j
ri Lazaro lic c'ax ri xuc'ul rire che ruc'aslem
che ruwachulew. Ec'u wo'ora rire lic utz
u'anom wara, no'j ri'at at c'o pa ri c'ax.}
26 Yey chikaxo'l ri'oj y ri'at c'o jun nimalaj
siwan. Ruma c'u wa', ri e c'o wara na utz taj
quek'ax paniwuc'; yrie c'o iwuc', na utz taj
quek'ax lo wara” xcha ri Abraham.

27 »Xubi'ij c'u ri beyom che: “Cantz'onoj
co che'la, nukaw Abraham, taka bi la
ri Lazaro chirocho ri nukaw chwachulew,
28 ma chila' e c'o can wo'ob nuchak'. Taka
c'u bi la ri Lazaro cha' quebu'pixabaj y jela’
naquepetarique chupawaluwarrec'axpa
wa in c'o wiri'in” xcha'.

29 »Y ri Abraham xubi'ij che: “C'o chi
paquik'ab rique ri Tzij Pixab tz'ibital can
cuma ri Moisés y ri k'alajisanelab. jEc'u
quita que ri'"” xcha'.

30 »Ec'u ri beyom xubi'ij che: “Nukaw
Abraham, rique na queboc ta il che wa'
Pero we ta e la' c'o junok c'astajinak bi
chiquixo'l ri ecaminak yey cawinakir
chiquiwach, ri' caquitzelej na quitzij
chwach riDios” xcha'.

31 »Ec'uchiri' xubi'ij ri Abraham che: “We
rique na queboc tail che riquitz'ibam canri
Moisés y ri k'alajisanelab, na caquijalc'atij
ta ri quibinic quisilabic tob ne cawinakir
chiquiwach junok c'astajinak bi chiquixo'l
ri ecaminak” xcha ri Abraham.»

17

Ri K'atbal tzij re ri Dios c'o paquiwi ri
caquimin jun chic pa mac
(Mt. 18:6-7,21-22; Mr. 9:42)
1Ri Jesus xubi'ij chique rutijo'n:
«Che ruwachulew lic c'o tzakibal pa mac,
pero jlic tok'o' c'u uwach ri cumin junok
chic chupa ri na utz taj, ma e cape ri k'atbal

T 16:24 Ri aj Israel lic caquiyac uk'ij ri Abraham y caquibi'ij

¥ 16:25 Wa jun versiculo na e ta que'elawi conoje ri beyomab quebec pa c'ax y

conoje ri niba'ib quecolobetajic. Ma ri Abraham mismo e jun achi lic beyom y rire xcolobetajic.

tzij re ri Dios puwi'! 2Ma e ne mds utz cuya
ri catzayabax bi pukul juna nimalaj ca' re
que'em y cac'ak c'u bi chupa ri mar, chwa
ri cumin junok pacha' wa ch'uti'’k™ chupa ri
na utz taj.

Pixabanic puwiri cuybal mac

3 »Lic chiwila c'u iwib ri'ix. Ma we
juna awatz-achak' cu'an ri na utz taj
chawe, chach'a'bej upa. Y we xutzelej utzij
chawach, chacuyu umac. 4 Tob ne cu'an
ri na utz taj chawe wukub laj chupa ri jun
k'ij y wukub laj colu'tzelej utzij chawach,
chacuyu umac» xcha ri Jesus.

5 Ec'uchiri' xquibi'ij ri cablajuj e utako'n
che:

—Nimarisaj la ri cubulibal kacu'x —
xecha'.

6Y ri Kanimajawal Jesucristo jewa' xubi'ij
chique:

—We ta ri cubulibal ic'u'x caq'uiyic jela'
pacha' caq'uiy rija' re moxtasa, utz ne ri'
quibi'ij che wa jun che': “Chumich'a bi rib
waray chutica rib chuparimar”ye cu'ana'
—xcha'.

Mi'an nim che iwib ruma quixchacun pa
ruchacriDios

7TEc'uri Jesus xubi'ij:

«We e la' junok chiwe c'o juna raj chac
cachacun pa abixbal o quebuchajij chicop,
yey echiri' catzelejlo pajuyub, ¢quibi'ijj nawi
che: “Chatocok, chat-tz'ula chwa ri mexa”?
8iNa e ta qui'ano! Ri quibi'ij che e wa': “Cha-
jekauyijbaxicriwa'imy chayijba'awib cha'
caya lo ri nuwa chwa ri mexa. Ec'uchiri'
in wo'kinak chi ri'in, c'a tec'uchiri' catwa'
ri'at” quixcha'. 9 ¢Cutioxij nawi ri patrén che
ri raj chac ruma xu'an ri xutak che? Na
cutioxij taj.

10 Jec'ula' ri'ix, echiri' i'anom chi ronoje
ri ixtakom che u'anic ruma ri Dios, jewa'
chibi'ij: “Ri'oj xa oj mocom, na takal ta co
chike cayac kak'ij ma xew ka'anom ri ubi'im
ri Dios chike” quixcha'.»

Na e ta q'uiri quetioxin che ri Kakaw

11 Echiri' ri Jesus c'o chi be re que'ec
Jerusalem, catajin ric'owic pa ri be, ri cu-
jachupariluwarre Samariaruc'riluwarre
Galilea. 12 Echiri' catajin roquic chupa jun
aldea, lajuj achijab c'o ri yabil lepra chique
xebello che uc'ulicyey chinimanaj xetaq'ui'
wi lo che ri Jests.t 13 Xquijek c'u quesiq'uin
che, jewa' caquibi'ij:

—iJesus, lal tijonel, choj-juch' ca'n co
che'la! —quecha'.

14Ec'uchiri'xeril panriJesus, jewa' xubi'ij
chique:

—Oj alak, je'c'utu ib alak chiquiwach raj
chacunel pa Rocho Diost —xcha chique.

Xebec c'ut, y echiri' quetajin chi be, xe-
cunutaj che ri quiyabil.

15C'o c'u jun chique, echiri' xrilo cunuta-
jinak chic, xtzelej lok y xujeko casiq'uinic,
lic cuyac uk'ij ri Dios. 16 Xuxucuba' c'u
rib xe'rakan uk'ab ri Jesus, xukasaj rupalaj
c'a chu'lew y lic catioxin chwach, yey wa'
wa'chi aj Samaria.

17Ec'u ri Jesus jewa' xubi'ij:

—¢Na e ta neba lajuj ri xecunutajic? Yey
ri belejeb chic, ¢pa e c'o wi? 18 ;su'chac
na xetzelej ta lo rique cha' caquiyac uk'ij ri
Dios? Ma xew xtzelejlo wa jun achi yeyrire
na aj tane Israel —xcha'.

19 Xubi'ij c'u che rachi:

—Chatyactajok y chamaja bi abe. Ma
ruma ri cubulibal ac'u'x wuc', xatcolobetaj
che ri yabil —xcha'.

Ruc'unibal Ralaxel Chiquixo'l Ticawex
(Mt. 24:23-28, 36-41)

20 Ri fariseos xquitz'onoj che ri Jesus:

—c¢Jampala' cac'un rutakanic ri Dios che
ruwachulew? —xecha'.

Y riJesus xuc'ul uwach:

—Ri jekebal rutakanic ri Dios na jinta
c'utubal re quilitajic. 21 Na jinta ne junok
cubi'ij: “jRi' c'o wara!” o “jLe' c'olic!” Ma
tape alak: Rutakanic ri Dios c'o chi chixo'l
alak —xcha chique.

22 Ectuchiri' ri Jesus xubi'ij tanchi chique
rutijo'n:

«Copon c'u ri k'ij echiri' lic quiwaj quiwil
tob ne xa juna k'ijj che ruk'ijol Ralaxel
Chiquixo'l Ticawex echiri' catakan che
ruwachulew; pero na quiwil taj. 23 Cu'ana
c'u ri' e c'o caquibi'ij chiwe: “Ri' c'o
wara!” o “jLe' c'olic!” Pero ri'ix mix'ec,
na quebiternabej ta nenare'. 24 Ma echiri'
cac'un Ralaxel Chiquixo'l Ticawex, conoje
caquil ruc'unibal jela' pacha' cu'ano echiri'
cayoc' ca'n ruxe' caj y ruwonibal wa'
cuwonisaj ronoje.

25 Pero lic c'u chirajawaxic nabe na cutij
ri c'ax y lic cac'ak bi uk'ij cuma ri winak re
wak'ij ora.

26 »Majela' pacha' rixu'an chupa tak ri k'ij
re ri Noé, jela' cu'ana pa ruc'unibal Ralaxel
Chiquixo'l Ticawex. 27 Ma conoje ri winak
caquitij quiwa, caquitij quiya', quec'uli'ic
y quequiya ri calc'o'al pa c'ulaniquil. Ec'u
quetajin ri' che u'aniquil, echiri' xopon
ruk'ijol xoc bi ri Noé chupa ri nimalaj

17:2 “Ch'uti'’k”: Wa' e cach'a't paquiwi ri na jinta quichuk'ab, na jinta quiwach o ri c'ac' xcubi' quic'u'x ruc' ri Jesus.

T 17:12 Jewa' xqui'ano ma chupa ri Tzij Pixab cubi'ij na utz taj cakib junok c'o lepra che ruc' junok na jinta wa yabil

che. 17:14 Ri Tzij Pixab re ri Moisés cubi'ij we junok na jinta chi lepra che, chirajawaxic cuc'utu rib chwach jun aj

chacunel pa Rocho Dios cha'rire cubi'ij we utz chic que'c'ola chiquixo'l ri ratz-uchak'. Lv. 14:1-32

barco; c'a tec'uchiri' xpe riunimal jab yjela'
xusach quiwach conoje.

28 Jec'uri'la' xu'an ojertan chupa tak ri
k'ij re ri Lot: tak ri winak caquitij quiwa,
caquitij quiya', quelok'owic, quec'ayinic,
queticomajic y caquiyac cocho. 29 Yey
chupa c'u ri K'ij echiri' xel bi ri Lot chupa
ri tinamit Sodoma, xpe lo ak' chicaj cajinow
ruc' azufre® y xecam conoje ri e c'o chupa
ri tinamit. 30 Jec'uri'la' cu'ana pa ruk'ijol
echiri' cak'alajin uwach Ralaxel Chiquixo'l
Ticawex, ma tak ri winak na cacoy'ej ta
ruc'unibal.

31»Chupa c'uri'lak'ij, chinaric'olo chwiri
rocho, makaj lo che uc'amic ubitak re pa ja;
ychinaric'opajuyub, matzelejlo paritina-
mit. 32 C'una chic'u'x ri'ix sa' ri xuc'ulumaj
ri rixokil ri Lot.* 33 China ri lic cutij ri' che
na cuya ta ranima' ruc'aslem, ri' e cujam
ri chomilaj uc'aslemal chwach ri Dios; no'j
chinaricuyaranima' ruc'aslem wumari'in,
ri' e curik ri chomilaj uc'aslemal chwach ri
Dios.

34 »Pakatzij wi cambi'ij chiwe: Chupa la'
la'k'ab c'o cu'ana wi e c'o ca'ibok quewar
junam; jun cac'am bi y ri jun chic caya'i'
canok. 350 laj e c'o ca'ib ixokib junam
queque'nic; jun cac'am bi y ri jun chic
caya'i' canok. 36 Pa e c'o wi ca'ibok chwa
juyub; jun cac'am bi y ri jun chic caya'i'
canok» xcha ri Jesus.

37 Ec'uchiri' rutijo'n xquic'ul uwach,
jewa' xquibi'jj che:

—Kajawal, ¢pachawi cu'ana wi wa'?
xecha'.

Y ri Jesus xubi'ij chique:

—Lic cak'alajinic pa cu'ana wi, jela'
pacha' cak'alajinic pa c'o wi juna caminak,
ma puwiwa' caquimol wi quib tak ri c'uch$
—=xcha'.

18

Ri c'ambal na'oj puwi jun ixok malca'ny
jun aj K'atal tzij

1 Ec'u ri Jesus xutzijoj wa jun c'ambal
na'oj cha' cuc'ut chique rutijo'n rilic chira-
jawaxic wi na cacok'otaj taj caqui'an orar
chwach ri Dios y na capax tane quic'u'x che
roy'exic ri c'ulubal uwach. 2Jewa' xubi'ij
chique:

«Chupa jun tinamit c'o jun aj k'atal tzij na
cuxi'ij tarib chwach riDios y na cuxi'ij tarib
chwach juna achi. 3C'o c'u jun ixok malca'n
chupa wa tinamit, ronoje k'ij cac'un chwach
raj k'atal tzij y cubi'ij che: “K'ata la tzij puwi
jun ticawex cach'o'jin chwij” cacha che.

4 »Ec'u raj k'atal tzij lic naj e ri' na xraj taj
cu'anricutz'onoj wi'xok. Tec'uchiri', xubi'ij

© 17:29 Gn. 19:24-25; Ap. 14:10 ¥ 17:32 Gn. 19:26

Kanimajawal lic cak'alajinic, ma conoje ri winak caquil wa'.

“cobrador de impuestos” pa vocabulario.

paranima': “Tob na canxi'ij ta wib chwach
ri Dios y na canxi'ij ta wib chwach juna
achi, 5can'an na c'u wa k'atbal tzij cutz'onoj
wi'xok malca'n. Ma we na canto' taj, xaki
quino'luch'ich'a' yey wa' na cancuy ta chic”
xcharaj k'atal tzij.»

6Ec'uchiri', ri Kanimajawal xubi'ij chique
rutijo'n:

«Xita curi' sa' ri xubi'ij wa aj k'atal tzij na
utz tauc'u'x. Xu'an c'urixutz'onojrixok che
ma rire na xrok'otaj ta utz'onoxic.

7 »We juna achi na utz ta uc'u'x cu'an
wa', jmacuwari' ri Dios cu'an ri usuc'
y quebuto' c'u ri ebucha'om Rire we
rique caquich'a'bej chipak'ij chichak'ab!
¢{Camayin neba Rire che uc'ulic uwach?
8 Cambi'ij chiwe: Na jampatana ri Dios
cuc'ulubej lo uwach y cu'an cu ri usuc'
chique. Pero echiri' cac'un tanchi Ralaxel
Chiquixo'l Ticawex, ¢c'a queburik nawi
ticawex che ruwachulew c'a c'o cubulibal
quic'u'x ruc' ri Dios?» xcha ri Jesus.

Ri c'ambal na'oj puwi jun fariseo y jun aj
tz'onol puak re tojonic

9E c'ojujun caquich'obolic e jusuc'; ruma
c'u ri', lic c'u caquic'ak bi quik'ij ri jujun
chic. Ec'u ri Jesus xutzijoj wa jun c'ambal
na'oj chique:

10 «E c'o ca'ib achijab xebec pa ri Rocho
Dios cha' que'qui'ana orar; jun e cuq'uil
ri fariseos y ri jun chic, aj tz'onol puak re
tojonic. 11 Ec'u ri fariseo e ri' tac'alic xujek
cu'an orar; lic cuyac uk'ij chiribil rib, jewa'
cubi'ij: “Lal Dios, cantioxij che'la ma ri'in
na in ta jela' pacha' ri juch'ob achijab: ri
elek'omab, ri na e ta jusuc', ri quemacun
chirij ri c'ulaniquil. Ri'in na in tane jela'
pacha' la jun aj tz'onol puak re tojonic.”
12Ri'in calaj can'an ayuno ronoje semana, y
canya ri nudiezmo che ronoje ri canch'aco”
cacha ri fariseo.

13 »No'j raj tz'onol puak re tojonic xa naj
xc'oji' wi apanok. Na caraj tane catzu'n
chicaj; cut'ikit'a' ruwa uc'u'x, jewa' cubi'ij:
“Lal Dios Kajawxel, jcuyu co la numac, ma
ri'inlicin aj mac!” cacha'.

14 »Cambi'ij c'u chiwe: Wa aj tz'onol puak
re tojonic xtzelej chirocho 'anom chi jusuc'
che ruma ri Dios; no'j ri fariseo, na xcuy ta
rumac. Ma china ri cu'an nim che rib, ri
Dios cukasaj uwa uk'ij; no'j china ri cu'an
ch'uti'n che rib, ri Dios cuyac uk'ij» xcha'.

RiJests cuyac quik'ij rac'alab
(Mt. 19:13-15; Mr. 10:13-16)

15 E c'o jujun raltak co ac'alab xec'am
lo chwach ri Jesus cha' Rire cuya ruk'ab

§ 17:37 Wa c'ambal na'oj e que'elawi ruc'unibal ri

*
Lc. 17:24 18:11 “Raj tz'onol puak re tojonic”: Quil

paquiwi'. Yey rutijo'n echiri' xquil wa', xe-
quiyaj ri ec'amayom lo que.

16 No'j ri Jesus xebusiq'uij pan rac'alab
y jewa' xubi'ijj chique rutijo'n: «Chiya'a
luwar chique ri raltak co ac'alab chepeta
na wuc'. Mebik'atej; ma ri caqui'an e jela'
pacha'rique, ri' cu'an que rutakanic ri Dios.
17 Pakatzij wi cambi'ij chiwe: China ri na
cuc'ul ta rutakanic ri Dios jela' pacha' cu'an
juna ralco c'o'm, ri' na coc ta chupa ru-
takanic ri Dios» xcha'.

Junbeyom cach'a't ruc'ri Jests
(Mt. 19:16-30; Mr. 10:17-31)

18 C'o jun aj wach xc'un ruc' ri Jesus y
xutz'onoj che:

—Lal utzilaj tijonel, ¢sa'ri can'ano cha'c'o
nuc'aslemal na jinta utakexic? —xcha'.

19Ri Jesus xuc'ul uwach:

—¢Su'be cabi'jj la “utz” chwe? Ma xa Jun
rilic utz c'olic, wa' e ri Dios. 20 Rilal eta'am
chi la sa' tak Rutzij Upixab ri Dios: “Mat-
macun chirij ri c'ulaniquil. Matcamisanic.
Matelek'ic. Ma'an rak'ubal chirij junok.
Chalok'oj quik'ij rachu-akaw”® —xcha che.

21 Rachi xubi'ij:

—Ronoje  wa'
nuch'uti'nal —xcha'.

22 Echiri' ri Jesus xuta wa', jewa' xubi'ij
che:

—C'a c'o ri lic chirajawaxic ca'an la: E
c'ayijlaronoje tak ribeyomalilla yjacha cu
la chique riniba'ib; jec'uri'la' c'o beyomalil
la chila' chicaj. Tec'uchiri' petalay terejalo
la chwij —xcha'.

23Ec'uchiri' xuta wa' rachi, lic xuchap bis,
ma rire lic beyom.

24Echiri'riJesus xrilo lic xuchap bis rachi,
jewa' xubi'ij:

—Riebeyomab, lic c'ayew chique queboc
chupa rutakanic ri Dios. 25 Ma e ne mas
c'ayew ri coc juna beyom chupa rutakanic
ri Dios chwa ri quic'ow juna camello chupa
rutel juna acuxa' —xcha'.

26 Ewi ri xetaw re wa', xquibi'ij:

—We e ri', ¢china c'u ri' ri cacolobetajic?T
—xecha'.

27Xubi'"ij c'u ri Jesus chique:

—Ri ticawex na caquicolobej ta quib
quituquel, ma wa' lic c'ayew chiquiwach;
no'j ri Dios cu'ano ma na jinta c'ayew
chwach Rire —xcha'.

28 Ec'uchiri', xubi'ij ri Pedro:

—XKajawal, e ri'oj kaya'om can ronoje y oj
teran chi'ij la—xcha'.

29 Ec'u ri Jesus xubi'ij chique:

—Pakatzij wi cambi'ij chiwe: China ri
uya'om can rocho, ebuya'om can ruchu-
ukaw, ri ratz-uchak', ri rixokil o ri ralc'o'al

nu'anom lo chwi

© 18:20 Ex. 20:12-16

ruma rutakanic ri Dios; 30 ruma tak c'u
wa' wa uya'om canok, lic q'ui ri rajil
uc'axel cuc'ul wara che ruwachulew. Yey
chikawach apanok cuc'ul nari c'aslemal na
jinta utakexic —xcha'.

RiJests cach'a't tanchi puwi rucamic
(Mt. 20:17-19; Mr. 10:32-34)
31RiJesus xumol quichi' ri cablajuj utijo'n
y jewa' xubi'ij chique: «Chitape'. E wa'
cojpaki' Jerusalem y chila' cu'ana ronoje
ri tz'ibital can cuma ri k'alajisanelab chwi
Ralaxel Chiquixo'l Ticawex: 32 caya' c'u
paquik'ab ri na e ta aj judi'ab, cach'amixic,
cayok'ic y cachubaxic. 33 Echiri' lic jich'om
chi upa, cacamisaxic. No'j churox Kk'ij
cac'astaj lo chiquixo'l ri ecaminak» xcha ri
Jesus.
34Pero rutijo'n na jinta xquimaj usuc' che
wa', ma c'amaja' caya'taj chique caquimaj
usuc'.

Ri Jesus cucunaj jun potz' chunakaj ri
tinamit Jerico
(Mt. 20:29-34; Mr. 10:46-52)

35 E xu'an wa' echiri' ri Jesus xa nakaj
chi c'o wi che ri tinamit Jericd. C'o jun
potz' tz'ul chuchi' ri be, cutz'onoj limoxna.
36 Ectuchiri' xuto catajin quic'owic uq'uiyal
winak, xutz'onobej:

—¢Sa'la'la catajin ric'owic? —xcha'.

37Y c'o xebi'n che:

—E Jesus ri aj Nazaret catajin ric'owic —
xecha'.

38 Ec'uchiri!, rire lic co xsiq'uinic, jewa'
xubi'ij:

—iJesus, lal ri Ralc'o'al can ri rey David,
chinjuch' ca'n co che'la! —xcha'.

39 Yey ri winak e nabejinak xquich'a'bej
upa cha' na casiq'uin ta chic. No'j ri potz'
maés ne co casiq'uinic, jewa' cubi'ij:

—iLal ri Ralc'o'al can ri rey David, chin-
juch'ca'n co che'la! —xcha'.

40 Ec'uchiri' ri Jesus xtaq'ui'ic y xutak
uc'amic ri potz'. Y echiri' xc'am lo chwach,
riJesus xutz'onoj che:

41_—;sa' ri cawaj can'an chawe? —xcha'.

Y ri potz' xubi'jj che:

—Wajawal, 'ana la chwe quintzu'nic —
xcha'.

42Ec'u ri Jesus xubi'ij che:

—iChat-tzu'n ba ri'! Ma ruma ri cubulibal
ac'u'x wuc', at cunutajinak chic —xcha'.

43 Xakic'ate't c'u ri' xtzu'nic y xterej bi
chirij ri Jesus, e ri' cuyac uk'ij ri Dios.
Y conoje ri winak xebilow re xquijeko
caquibixoj rubi' ri Dios.

f 18:26 Chiquiwach raj judi'ab, we junok c'o ubeyomal e ruma utz u'anom chwach ri Dios.

Caquich'ob c'urique, we c'ayew chique ri beyomab queboc chupa rutakanic ri Dios, mds ne c'ayew ri' chique ri niba'ib.

19

RiZaqueo cuc'ulrijests chirocho

1 Ri Jesus xopon Jericd, e ri' catajin
ric'owic chupa ri tinamit. 2 C'o c'u jun achi
chiri' Zaqueo rubi', aj wach que raj tz'onol
puak re tojonic yey rire lic beyom. 3 Rire
lic cutij ri' che su'anic caril uwach ri Jesus,
pero na utz taj carilo cuma ruq'uiyal winak,
ma xa ch'uti'n rakan. 4 Lic c'ut canic xe'ec
xnabej bi chiquiwach ri winak y xak'an
chwi jun che' cha' caril uwach ri Jesus, ma
chiri' quic'ow wiRire.

5 Echiri' xopon ri Jesus chuxe' ri che',
xtzu'n chicaj y xril panriZaqueo; y jec'uwa'
xubi'ij pan che:

—Zaqueo, chok'otan kaja lo la, ma wak'ij
lic chirajawaxic quine'canaj can chiochola
—xcha'.

8Y ri Zaqueo maji chic xkaj lok y xuc'ul ri
Jesus chirocho ruc' qui'cotemal.

7 Ectuchiri' xquil wa' ri winak, conoje
xquijek quech'a't chirij ri Jestis ma xcanaj
can chirocho jun achilic aj mac.”

8 Ectuchiri', ri Zaqueo xtaq'ui'ic y jewa'
xubi'ij che ri Kanimajawal:

—Tape la, wajawal: Pa nic'aj che ri nube-
yomalil cansipaj chique ri niba'ib; yey we
nu'anom elek' che junok ruc' socoso'nic,
cajlaj ruc'axel cantzelej che —xcha'.

9 Ewi ri Jesus xubi'ij:

—Wak'ij xc'un ri colobetajic chupa wa
rochoriZaqueo, marire e cuq'uilriralc'o'al
can ri Abraham.! 10 Yey ri in Alaxel
Chiquixo'l Ticawex, in c'uninak che quitzu-
cuxic y che quicolobexic ri e sachinak pa
mac —xcha'.

Ri c'ambal na'oj puwi ri xqui'an lajuj aj
chaquib ruc' ri puak xya' can paquik'ab

11 Echiri' caquitata' wa' ri winak, ri Jesus
xujek utzijoxic jun c'ambal na'oj chique.
Ma xa nakaj chi c'o wi che ri tinamit
Jerusalem yey e chiquiwach ri winak,
echiri' ri Jesus coc chiri', cuk'alajisaj uwach
y jela' cajeker rutakanic ri Dios. 12 Xubi'jj
c'uriJesus:

«C'o jun achi lic c'o uwach e ri' que'ec
chupa jun tinamit lic naj cha' chila'
ca'an rey che; y jela' echiri' catzelej 1ok,
cujek rutakanic puwi rutinamit. 13 Yey
echiri' c'amaja' que'ec, xebusiq'uij lajuj raj
chaquib y xuya can chique chiquijujunal
jun sakil puak “mina”¥ quecha che y xubi'ij
can chique: “Chixch'acan chirij wa puak
xalok' ri'in na in jintaj, y quiya tanchi chwe
echiri' quintzelej lok” xcha'.

14 »pero ri winak re ri tinamit lic tzel
caquilo y xequitak c'u bi jujun achijab cha'
que'quibi'ij che ri jun caya'w re ri takanic
che: “Na cakaj ta cu'an rey wa'chi pakawi"
quecha'.

15»Naruc'ta c'uri', xya'taj che rachicu'an
rey. Ec'uchiri' xtzelej lok, xutak quisiq'uixic
ri raj chaquib uya'om can puak paquik'ab,
ma caraj careta'maj janipa ri xquich'ac
chiquijujunal.

16 »Xc'un ri nabe y jewa' xubi'ij che: “Wa-
jaw, ruc'ri jun mina ya'om canla panuk'ab,
xinch'ac chi lajuj chirij” xcha'.

17»Rirey xubi'ij che: “Utzri'. Atjun utzilaj
aj chac. Ruma c'u xarik uchapabexic chiutz
rinaq'uitaj, wo'ora canya pak'ab at takanel
paquiwi lajuj tinamit” xcha'.

18 »Xc'un c'u lo jun chic raj chac y jewa'
xubi'ij che: “Wajaw, ruc' ri jun mina ya'om
can la panuk'ab, xinch'ac chi wo'ob chirij”
xcha'.

19»Y ri rey jewa' xubi'ij che: “Ri'at canya
pak'ab at takanel paquiwi wo'ob tinamit”
xcha'.

20 »Xc'un c'u jun chic y jewa' xubi'ij che:
“Wajaw, ri' ri jun mina la ya'om can la
panuk'ab. Wa' lic nuc'olom chi utz chupa
jun su't 21 ma lic xinxi'ij wib che'la ruma lic
lal titz'itic. Rilal ca'an e la che ri na lal ta
c'oloyom re, yey camol ne la ri na xtic ta 1a”
xcha'.

22 »ec'uchiri!, ri rey xubi'ij che: “Ri'at at
jun aj chac na jinta c'ana achac. Ruc' ne
la ch'a'tem xabi'ij, cank'at tzij pawi'. We
xach'obrakanlicin titz'itic ma can'an we'in
che ri na in ta inc'oloyom re, yey canmol
ne ri na xintic taj, 23 ¢su'be c'u ri' na xaya
ta ri nupuak pa banco cha' we xintzelej lok
co'Inuc'ama' ruc' ri uch'acom chic?” xcha'.

24 »Xubi'ij c'u chique ri e c'o chiri': “Chi-
maja ri mina che wa jun aj chac y chiya'a
cheri c'o lajuj mina ruc™” xcha'.

25 »Ec'u rique xquibi'ij che: “Kajaw, jpero
rire c'o chilajuj mina ruc'!” xecha che.

26 »Y ri takanel xuc'ul uwach: “Pakatzij
wi cambi'ij chiwe: China ri lic q'ui c'o ruc',
caya'i' ne mds che;$ no'j ri na jinta c'o
ruc', camaji' ne che ri xa jubik' c'o ruc'
27Ec'u wo'ora, chebic'ama lo wara ri winak
lic tzel quinquilo, ri na xcaj taj quinu'an
rey paquiwi!, y chebicamisaj chinuwach”
xcha'»

Riwinak caquiyac uk'ijrijests echiri' coc
Jerusalem
(Mt. 21:1-11; Mr. 11:1-11; Jn. 12:12-19)

19:7 Ri winak lic tzel caquil ri Zaqueo ma rire e jun aj tz'onol puak re tojonic. Quil “cobrador de impuestos” pa

vocabulario.
ruc' ri Dios jela' pacha' xu'an ri Abraham ojertan.

cien k'ij re chac.
uwach pa rutakanic ri Dios.

f 19:9 Tob ri Zaqueo macuninak, takal che xcolobetajic ma xujalc'atij rubinic usilabic y xcubi' uc'u'x
I 19:13 “Mina”: Jun puak lic g'ui rajil. E ri cuch'ac jun mocom pa

§ 19:26 Jun na'oj puwi wa jun versiculo: China ri cu'an chi utz ri chac re ri Dios ya'om puk'ab, caya'

28 Echiri' xubi'ij wa', ri Jesus xumaj tanchi
ubi ube y xpaki' Jerusalem junam cuc' ru-
tijo'n. 29 Ec'uchiri' xebopon chwach ri
juyub Olivos, chunakaj raldeas Betfagé y
Betania, ri Jesus xebutak bi ca'ib chique ru-
tijo'n cha' quenabej apanok, 30 jewa' xubi'ij
chique:

«Jix pa raldea c'o pan chikawach. Y
echiri' quixoc chupa, qui'rika jun k'apoj
buru yukulic. Wa' na jinta junok cojoyom
re. Chiquira' y chic'ama' lok. 31 We
c'o c'u junok catz'onow chiwe: “;Su'chac
quiquiro?”, jewa' quic'ul uwach: “Ma ca-
jawax che ri Kajawal” quixcha'.»

32 Xebec c'u ri ca'ib etakom bi y xquirik
ri buru jela' pacha' ri bi'tal bi chique.
33 Ec'uchiri' quetajin che uquiric ri k'apoj
buru, tak ri rajaw xquibi'ij chique:

—¢Su'chac quiquir la buru? —xecha'.

34Y rique xquibi'ij:

—Ma cajawax che ri Kajawal —xecha'.

35 Ewi xquic'am lo ri buru ruc' ri Jesus.
Ec'uchiri' quiripom chi ri quimanta™ chwi
rik'apoj buru, xcak'anisaj ri Jesus puwi'.

36 Echiri' catajin ric'owic riJesus, ri winak
caquilic' tak ri quimanta pa la be re yacbal
uk'ij. 37 Y echiri' catajin roponic chu-
nakaj ri xulanic re ri juyub Olivos, conoje
ruq'uiyal utijo'n xquijeko lic caquiyac uk'ij
ri Dios ruc' qui'cotemal ma quilom tak
ri c'utubal re ruchuk'ab u'anom ri Jesus,
38jewa' caquibi'ij:

«jLic nim uk'ij ri Rey petinak chupa rubi' ri
Dios Kajawxel!®

iUtzil chomalil c'o chila' chicaj

y lic nim uwach uk'ij ri Dios chila' chicaj!»
quecha'.

39 E c'o c'u jujun fariseos chiquixo'l
ruq'uiyal winak xquibi'ij che ri Jesus:

—Lal tijonel, chebek'atejlaritijo'nlacha'
na caquibi'ij ta chi wa' —xecha'.

40No'j ri Jesus xuc'ul uwach:

—Pakatzij wi cambi'ij che alak, we ta
rique caquitanaba' ubi'xiquil wa', e tak
rabaj caquijek caquiyac nuk'ij —xcha'.

41'Y echiri' ri Jesus xopon chunakaj
Jerusalem y xril pan ri tinamit, xujek lic
cok' puwi!, 42jewa' xubi'ij:

«jTok'o' iwach ri'ix aj Jerusalem! we ta
c'u quiweta'maj wak'ij ora sa' ri cac'amaw
lo utzil chomal chiwe! No'j wa' pacha'
ewatal chiwach wo'ora. 43 Cac'un c'u ri k'jj
echiri' ri tzel quebilow iwe caquisut rij ri
tinamit Jerusalem y caquiwoc iwij cha' na
quixanimaj tubi. Tec'uchiri', quepe chiwij.
44 Quixquicamisaj iwonoje y caquiwulij ri
tinamit cha'na jinta juna ja cataq'ui' canok.
Quic'ulumaj c'u wa' ma na xiweta'maj taj
jampa xc'un ri Colobenel iwuc'» xcha'.

Ri Jesus queberesaj bi raj c'ay chupa ri
Rocho Dios
(Mt. 21:12-17; Mr. 11:15-19; Jn. 2:13-22)
45 Echiri' xoc ri Jesus pa ri Rocho Dios,
xujek lo quesaxic conoje ri quec'ayinic y ri
quelok'ow chupa. 46Y jewa' xubi'ij chique:
«RiDios jewa' cubi'ij chupa Ruch'a'tem:
Ri Wocho e luwar re oracion Is. 56:7
cacha'.
No'j ralak 'anom alak che ri Wocho e jun
luwar que elek'omab»® xcha'.
47Y ronoje k'ij cac'utun ri Jesus pa ri Ro-
cho Dios; no'j ri nimak e aj chacunel, raj
c'utunel re ri tzijpixab y raj wach re ri tina-
mit lic caquitzucuj su'anic caquicamisaj ri
Jesus. 48 Pero na caquirik taj su'anic, ma
conoje ri winak lic cacaj caquita ri cubi'ij

Rire.
20

China xya'w puk'ab ri Jests catakanic
(Mt. 21:23-27; Mr. 11:27-33)

1C'o jun k'ij ri Jesus cac'utun pa ri Rocho
Dios, cutzijoj ri Utzilaj Tzij chique ri winak.
Xebopon c'u ri nimak e aj chacunel re ri
Rocho Dios junam cuc' raj c'utunel re ri
tzijpixab y ri nimak winak re ri tinamit, 2y
xXquitz'onoj che:

—Bi'ij la chike: ¢China xya'w pak'ab la
ca'an taklawa'?® ¢China xtakawla che ca'an
tak la wa'? —xecha'.

3Y riJesus xuctul uwach:

—Ri'in can'an jun tz'onobal che alak;
c'ulu c'u alak uwach. 4 ¢China xtakaw re
ri Juan cuya ri bautismo? ¢E ri Dios o e
rachijab? —xcha'.

SEc'urique xquijek quech'a't chiquiwach
puwi wa'" «We xkac'ul uwach che: “E ri
Dios”, ri' cubi'ij rire chike: “;Su'chac c'u ri'
na xcoj ta alak ri xubi'ij?” cacha chike. 6 Yey
we xkabi'ij “e rachijab”, conoje ri' ri tina-
mit cojquicamisaj pa'baj; ma rique lic qui-
jiquibam uwach riJuan e jun k'alajisanel re
ri Dios» xecha chiquiwach.

7Xquibi'ij c'u che ri Jesus:

—Na keta'am taj —xecha'.

8 Ec'u ri Jesus xubi'ij chique:

—]Jec'uri'la!, ri'in na cambi'jj ta che alak
china ya'yom panuk'ab can'an tak wa' —
xcha'.

Ri c'ambal na'oj paquiwi raj chac itzel
quiwachlibal
(Mt. 21:33-44; Mr. 12:1-11)

9 Ec'uchiri!, ri Jests xujek utzijoxic wa
c'ambal na'oj chique ri winak:

«C'o jun achi xu'an tico'n re uva chwach
ri rulew. Tec'uchiri', xuya can pa tunulic
chique jujun aj chaquib. Xe'ec c'u ri' y
uq'uiyal k'ij xsachi'ic.

19:35 “Manta” e jun c'ul caquicoj ri aj Israel re ojertan, tob achijab o ixokib, pacha' po't woca'j re carabexic.

© 19:38 Sal. 118:26  © 19:46 Jer. 7:11

© 20:2 Lc. 19:45

10 »Echiri' xopon ruk'ijol ri molonic, xutak
lo jun raj chac cha' cu'tz'onoj chique raj
tunulel ri takalic cuc'ul rire che ri molonic.
No'j raj tunulel xquich'ayo y xquitak bi; e ri'
na jinta xquiya bi che.

11 »Ec'u ri rajaw xutak lo jun chic raj
chac. No'j raj tunulel xqui'an c'ax che jela'
pacha' xqui'an che ri nabe; xquich'ayo, lic
xquiq'uixbesaj y xquitak bi. Yey na jinta
xquiya bi che.

12 »Y ri rajaw xutak lo rurox aj chac. Pero
raj tunulel lic xqui'an c'ax che y xquesaj bi
chupa wa' wu'lew.

13 »Ec'uchiri!, ri rajaw xubi'ij chiribil rib:
“¢Sa' ri can'an wo'ora? Cantak bi ri nuc'ajol
licc'ax canna'o;* ma c'axtaj we xquil uwach
rire, caquic'ul na chi utz.”

14 »No'j raj tunulel echiri' xquil uwach
ruc'ajol rachi, xech'a't chiquiwach, jewa'
xquibi'ij: “Wa' e uc'ajol ri rajaw rulew,
ri cu'ana na rajaw we xcam rukaw. Jo'
je'’kacamisaj cha' rulew cu'an can ke'oj”
xecha'.

15 »Xquesaj c'u bi ruc'ajol rachi chupa wa'
wu'lew y xquicamisaj» xcha ri Jesus.

Tec'uchiri' xutz'onoj chique ri winak:

—Chiwach ralak, ¢sa' nawi cu'an ri rajaw
ritico'n chique raj tunulel? 16 Ri'in cambi'ij:
Cac'unic, cusach quiwach wa aj tunulel y
cuya ri rulew pa tunulic chique jujun chict
—xcha'.

Ec'uchiri' xquita wa' ri winak, xquibi'ij:

—iMu'an ne co ri' wa' ri Dios chike! —
xecha'.

17 Pero ri Jesus lic xutzutza' quiwach y
jewa' xubi'ij chique:

—¢Sa' c'u ri cabi'ij alak che wa tz'ibital
can chupa Rutzij Upixab ri Dios? Ma jewa'
cubi'ij:

E rabaj c'akital can cuma raj yacal ja,

e abajwa'lic xajawaxic cha' catiqui'lorija®
Sal 118:22

cacha'. 18 China c'uri catzak puwi la' la'baj,

lic c'ax ri cuc'ulumaj; yey we rabaj catzak

puwi junok, ri' xa jumul cusach uwacht —

xcha'.

19 Ec'uchiri!, ri nimak e aj chacunel pa
Rocho Dios cuc'raj c'utunel reritzijpixablic
Xquitzucuyj su'anic asu caquichap biriJesus,
ma xquimaj usuc' chiquij rique xubi'ij wi
wa c'ambal na'oj; no'j na xqui'an taj ruma
ri quixi'in ib chiquiwach ri winak.

Ritz'onobal puwiri tojonic ca'anic
(Mt. 22:15-22; Mr. 12:12-17)

20 Ec'u raj wach lic quic'ac'alem ri Jesus
y xequitak bi achijab qui'anom che quib
pacha' lic e jusuc', cha' caquic'am upa ri
Jesus ruc' tak ri cubi'ij y jela' caquicoj umac
y caquiya c'u puk'ab ri takanel re ri gob-
ierno romano.$ 21 Xquitz'onoj c'u che ri
Jesus:

—Lal tijonel, ri'oj keta'am lic usuc' ronoje
ricabi'ijlayricac'utla, yeyrilalliclal jusuc'
cuc' conoje ri ticawex. Pakatzij wi e cac'ut
la ri be re ri Dios. 22 ;Usuc' nawi ri caka'an
tojonic che ri nimalaj takanel re Roma " o
na usuc' taj? —xecha'.

23 No'j ri Jesus, ruma reta'am ri retzelal
quic'u'x, jewa' xubi'ij chique:

—¢Su'chac cac'am alak nupa? 24 C'utu pe
alak chwe juna meyo re ca'an tojonic ruc'.
¢Chinare wa c'axwach y china re wa bi'aj c'o
chwach wa meyo? —xcha'.

Rique xquic'ul uwach:

—Rerinimalaj takanel re Roma —xecha'.

25 Xubi'ij c'u ri Jesus chique:

—VYa'a alak che ri nimalaj takanel re
Roma janipa ri takal che rire; yey ya'a c'u
alak che ri Dios janipa ri takal che ri Dios —
xcha'.

26 Ec'u ri quic'ac'alem ri Jesus na xquirik
ta juna ch'a'tem xubi'ij chique ri winak
chirij ri gobierno. E nelic xcam canima' che
ri c'ulubal uwach xuya'o y na jinta chi c'u
xquibi'ij che.

Ritz'onobal puwiri c'astajibal
(Mt. 22:23-33; Mr. 12:18-27)

27Xec'un c'u ruc' ri Jesus jujun chique ri
saduceos, ri caquibi'ij na jinta c'astajibal
chique ri ecaminak. Xquitz'onoj c'u che:

28 —Lal tijonel, ri Moisés xutz'ibaj can
chike: “We ri ratz junok cacamic y na e
jinta can ralc'o'al ruc' ri rixokil, ec'u ri'
ruchak' cac'uli' ruc' rixok malca'n canok y
jec'ula' quec'oji' ralc'o'al ruc', pubi' ri ratz
xcamic”.®

29 »julaj e c'o wukub achijab quichak'
quib. Ri nabe chique xc'uli'ic, yey ec'u
ri' wa' Xcamic y na e jinta can ralc'o'al
ruc' ri rixokil. 30 Jela' c'u ri' ruca'm
xc'uli' ruc' rixok malca'n canok. Ec'u ri'
wa' Xxcamic y na e jinta can ralc'o'al ruc'
rixok. 31Yey je tanchi la' xuc'ulumaj rurox.
Jec'ula' xquic'ulumaj ri wukub achijab; xe-
camic, e ri' na jinta calc'o'al xquiya canok.
32 Q'uisbal c'u re, e xcam rixok. 33 Chupa

20:13 Ruc' wa c'ambal na'oj ri Jesus cuk'alajisaj china ri xtakaw lok, e Rukaw Dios. Quil ri tz'onobal pa versiculo 2.

T 20:16 Ruc' wa jun c'ambal na'oj ri Jesus xuk'alajisaj sa' ri caquic'ulumaj raj wach re ri tinamit Israel we na caquic'ul

ta Rire, Rucha'o'n lo ri Dios. 9 20:17 Is. 28:16

20:18 Echiri' cubi'ij “rabaj”, wa' que'elawi e ri Jesus. China rina

cacubi' ta uc'u'x ruc' Rire, cape rik'atbal tzij re ri Dios puwi'. Dn. 2:34-35 § 20:20 Ritzel quebilow riJesusxcaj xquicoj

umac chwach ri takanel romano, ma xew c'o puk'ab ri gobierno romano cuk'at tzij re camic puwi junok.
“Ri nimalaj takanel re Roma”: Quil “César, emperador” pa vocabulario.

%
20:22
© 20:28 Dt. 25:5-6

c'u ruk'ijol ri c'astajibal, ¢chinok chique ri
wukub achijab cu'ana rachijil rixok? Ma
conoje xec'uli' ruc' —xecha'.

34Y ri Jesus xuc'ul uwach:

—Wara che ruwachulew ri ticawex c'o
quixokilal y c'o cachijilal yey caquiya ri
calc'o'al pa c'ulaniquil. 35 No'j ri caya'taj
chique quec'astajic y c'o quic'aslemal na
jinta utakexic chila' chicaj, rique na jinta
chi quixokilal, na jinta chi cachijilal y na
jinta chi ne c'o cuya ralc'o'al pa c'ulaniquil.
36 Ma chila' chicaj na jinta chi camic chique,
quebu'ana c'u pacha' ri dngeles. Yey e
ralc'o'al ri Dios; e uwari'che ya'tal chique
quec'astaj chiquixo'l ri ecaminak. 37 Yey
puwi c'u ri c'astajibal que ri ecaminak,
c'una pe chic'u'x alak ri xutz'ibaj can ri
Moisés puwi ri xubi'ij ri Dios che echiri'
xch'a't ruc' chupa ri jumocaj xuluquej,
jewa' xubi'ij ri Dios che: “In ri Dios re
ri Abraham, re ri Isaac y re ri Jacob”™@
xcha'. Chiri' c'u ri' xuk'alajisaj ri Moisés c'o
c'astajibal, 38 ma ri Dios na e ta Dios que ri
ecaminak ma e Dios que ri e c'aslic.tt Ma
conoje ri e ralc'o'al ri Dios, tob ecaminak
chic, e c'as chwach ri Dios —xcha'.

39 Ec'uchiri' jujun chique raj c'utunel re ri
tzijpixab, jewa' xquibi'ij che ri Jesus:

—Lal tijonel, lic utz ri xbi'ij la —xecha'.
40Y ri Saduceos na jinta chi c'o xquitz'onoj
che ruma xquina' quib chwach.

Sa'ruwach Rucha'o'n lo ri Dios
(Mt. 22:41-46; Mr. 12:35-37)
41Ec'uchiri' ri Jesus xubi'ij:

«sSu'be cabi'x che ri Cristo e “Ralc'o'al can
rirey David”? 42 Ma ri David jewa' xutz'ibaj
can chupa rilibro re Salmos:

43 Ri Dios Kajawxel xubi'ij che ri Wajawal:
“Chat-tz'ula pa nuwiquik'ab,
y chawoye'ej na ri K'ij
echiri' quebenuya ri tzel quebilow awe
chuxe' rawakan” Sal. 110:1
xcha'.
44 Ec'u ri David cubi'ij “Wajawal” che
Rucha'o'n lo ri Dios. ¢Su'be c'u ri' cabi'xic
e Ralc'o'al can ri rey David?» xcha'.

Ri Jesus cuk'algjisaj ri quimac raj
c'utunel reritzijpixab
(Mt. 23:1-36; Mr. 12:38-40; Lc. 11:37-54)

45 Chiquiwach c'u ri winak quetaw re, ri
Jesus xubi'ij chique rutijo'n:

46 «Lic chichajij iwib; mi'an c'u iwe'ix
pacha' ri caqui'an raj c'utunel re ri tzi-
jpixab. Ma rique lic cuc'ul quic'u'x ri que-
jurur chupa ri quik'u' cha' quilitajic lic c'o
quiwach. Lic cuc'ul quic'u'x ri caya' rutzil
quiwach pa quebilitaj wi. Yey pa tak sin-
agogas y pa tak wa'im e lic cuc'ul quic'u'x

© 20:37 Ex. 3:6

ri quetz'uyi' chupa ri tz'ulibal que ri lic
c'o quiwach. 47 Rique caquimaj ri cocho
quic'olibal rixokib e malca'nib; yey cha' na
cak'alajin ta ri na utz taj caqui'ano, caquiw-
ererej unimal ch'abal echiri' caqui'an orar.
Ruma c'uwa caqui'ano, lic unimal c'axc'olil
caquic'ul na echiri' cak'at tzij paquiwi'»
xcha'.

21

Rikasa'n xuya jun ixok malca'n
(Mr. 12:41-44)

1Ri Jesus xebutzu' pan ri beyomab echiri'
caquiyariquikasa'n chuparicaxarekasa'n
pariRochoDios. 2Yxril c'ujunixok malcam
lic niba' echiri' xuya chupa ri caxa ca'ib
raltak co meyo lic na q'ui ta rajil. 3 Ec'u ri
Jesus xubi'ij:

—Pakatzij wi cambi'ij chiwe, chwach ri
Dios wa jun ixok niba' y malca'n e ne xuya
mas chwa ri xquiya conoje. 4Ma conoje xa e
xXquiya ruwi' ri quipuak; no'j wi'xok tob lic
niba' e xuya ronoje ri puak c'o ruc', wa' ere
culok'rilic cajawax che —xcha ri Jesus.

Tak ri
ruwachulew
(Mt. 24:1-28; Mr. 13:1-23)

5 Chiri' curi' e c'o jujun quech'a't chwi ri
Rocho Dios, caquibi'ij lic chom u'anom ruc'
tak ri chomilaj abaj y ruc' tak ri chomilaj
wikibal ya'tal cuma ri ticawex.

Ec'u ri Jesus xubi'ij chique:

6 —Cac'un c'u ri k'ij echiri' ronoje wa
quitzutza', cawulixic; jec'ula', na cacanaj ta
chijuna abaj puwi' jun chic —xcha'.

7Techuchiri' xquitz'onoj che riJesus, jewa'
xquibi'ij:

—Kajawal, ¢{jampanawicu'ana takri' wa'?
¢Yey sa'ri c'utubal quilitajic echiri' cu'ana'?
—xecha'.

8Ri Jesus xubi'ij c'u chique:

—Lic chichajij iwib cha' na quixso-
cotaj taj; ma e q'ui ri quec'unic y xa
caquichik'imaj uwach ri nubi', jewa'
caquibi'ij: “In ri Cristo, Rucha'o'n lo ri
Dios, yey lic xa nakaj chi c'o wi lo ruk'ijol
ri nutakanic,” quecha'. No'j ri'ix mixterej
bi chiquij. 9Y echiri' quito c'o ch'a'oj y
quetucuc ri winak che ruwachulew, mixi'jj
iwib che. Ma lic chirajawaxic nabe na
cu'ana na ronoje wa', no'j c'amaja' ne ri'
ri q'uisbal re ruwachulew —xcha'.

10 Xubi'ij c'u chique:

«Ec'o tinamit queyactaj chiquij jujun chic
tinamit y e c'o takanelab queyactaj chiquij
jujun chic takanelab. 11 Cu'an nimak
tak cabrakan. Che uq'uiyal luwar che
ruwachulew cape numic y yabil paquiwi ri

c'utubal re ri q'uisbal re

Tt 20:38 Wa' wa'chijab ecaminak chic echiri' ri Dios xubi'ij wa'. Na ruc' ta c'uri', e c'as chwach ri

Dios. Yey we ta rique sachinak chi quiwach, ri Dios na cubi'ij ta ri': “In ri Dios qui'que.”

ticawex. Yey che ruwa caj quilitajnimak tak
c'utubal xibibal uwach.

12 »Pero chwach tak c'u ri' wa', ri'ix quitij
na c'ax ruma icojom ri nubi', quixchapic y
quixternabex ruc' c'ax, quixya' paquik'ab
rajwachrerisinagogas cha' rique caquik'at
tzij piwi' y quixc'am bi pa cércel, quixc'am
bi chiquiwach ri reyes y chiquiwach ri
takanelab. 13Jec'uri'la', utz quik'alajisaj ri
Utzilaj Tzij chiquiwach. 14 Mixoc il che sa'
ruc'ulic uwach qui'ano echiri' quito' iwib
chiquiwach rique; 15 ma e ri'in quinya'w
ich'a'tem yey ina'oj cha' conoje ri tzel que-
bilow iwe na caquirik ta chi uc'ulic uwach
chiwe.

16 »Yey quixya' ne pa k'atbal tzij cuma
richu-ikaw, cuma tak riwatz-ichak!, cuma
tak ri c'o chux chiwe y cuma ri iwamigos.
Y jujun chiwe queya' pa camic. 17 Lic c'u
tzel quixil cuma tak ri winak ruma icojom
ri nubi'. 18 Na ruc' ta c'u ri', mubisoj ic'u'x
ma ix c'o puk'ab ri Dios y na jinta ne tob
xa juna iwi' casachic.” 19 Ma we quich'ij
uchuk'ab ronoje, quic'ul na ri colobetajic y
ri c'aslemal na jinta utakexic.

Ri tinamit Jerusalem cawulixic

20 »Echiri' quiwil ri soldados caquijek
caquisut rij ri tinamit Jerusalem, chi-
weta'maj c'ut e ri' copon ri k'ijj cawulix
ri tinamit. 2! Ec'u ri winak e c'o pa ri
luwar re Judea, chebanimaj ubi chwa tak
juyub; y ri e c'o chupa ri tinamit Jerusalem
chebelubi; yey ri e c'o pa juyub, meboc
chi lo Jerusalem, 22 ma wa' e uk'ijol k'atbal
tzij, echiri' cu'ana' janipa ri tz'ibital chupa
Rutzij Upixab ri Dios puwiwa'. 23 Chupa tak
c'u la' la k'ij, lic tok'o' quiwach ri e yewa'
ixokib y ri quetz'umtisanic, ma lic sa'ch
ri nimak c'axc'obic cape che ruwachulew
ruma ri royowal ri Dios chiquij wa' wa
tinamit.

24 »Lic e q'ui ri quecamisax ruc' espada
y e q'ui quec'am bi chi presoyil pa jujun
chic tinamit che ronoje ruwachulew.! Yey
ri tinamit Jerusalem cac'oji' c'u paquik'ab ri
na e ta aj Israel cha' quetakan puwi', c'a pa
copon wiruk'ijol ubi'im chiri Dios.

Ruc'unibal Ralaxel Chiquixo'l Ticawex
(Mt. 24:29-35, 42-44; Mr. 13:24-37)

25 »Chwa c'u ri' ri caj quilitaj c'utubal che
ri K'ij, che riic'y che tak ri ch'umil; yey tak
ri winak che ruwachulew casach quina'oj
y caquijek caquixi'ij quib che ri nimalaj

uch'awibal ri mar y che ri ya' lic quel chi-
caj chwi ri mar. 26 Quek'ocholaj tak ri
winak, que'ec ri quina'oj y quetzak pulew
ruma xi'in ib che ri c'axc'obic cape che
ruwachulew; ma e tak ri c'o quichuk'ab che
ruwa caj queyiquiyo'xic. 27 C'a tec'uchiri'
quilitaj Ralaxel Chiquixo'l Ticawex cac'un
lo pa sutz' ruc' ruchuk'ab y ruc' runimal
uchomalil.* 28 Ec'uchiri' cujek quilitaj wa
c'utubal, lic chichuk'ubej iwib che roy'exic
ri icolobetajic chwa ri c'axc'obic» xcha ri
Jesus.

29 Ri Jesus xutzijoj c'u wa jun c'ambal
na'oj chique:

«Chiwilape ri che' re higo y conoje tak ri
che'. 30 Echiri' quiwilo quetuxic, iweta'am
xa nakaj chi c'o wi lo ruk'ijol echiri'
cabucbutic y na jinta jab.f 31Jec'ula' echiri'
quiwilo cu'ana ronoje tak wa', chiweta'maj
xa nakaj chi c'o wi lo ruk'ijol echiri' ri
Dios catakan puwi ronoje. 32 Pakatzij wi
cambi'ij chiwe: E c'o ticawex re wa' wa K'jj
naquecamtanawenaxquil tubironojewa'.
33Ruwa caj y ruwachulew xa casach uwach,
no'j ri nuch'a'tem na casach ta uwach.

Chixc'ola jusuc', e chiwoy'ej ruc'unibal ri
Cristo

34 »Lic chichajij iwib cha' na quiya ta iwib
che tak ri rayinic re ri mac, che ri k'abaric
y che rubis ic'u'x re ruwachulew, ma
c'axtaj cac'un lo ruk'ijol Ralaxel Chiquixo'l
Ticawex echiri' na iwoye'em taj. 35 Ma
ruc'unibal Rire chiquiwach ri e c'o che
ruwachulew, xakic'ate't cu'ana', jela'
pacha' echiri' juna awaj xakic'ate't catzak
palaso re cachapic.

36 »Mawar c'u iwach, xaki e chixch'a't ruc'
ri Dios cha' c'o ichuk'ab chwa wa catajin
lokyjela' takal chiwe quixcolobetaj chwach
ronoje wa', y na quixq'uix ta c'u ri' quix-
taq'ui' chwach Ralaxel Chiquixo'l Ticawex
echiri' cac'un lok» xcha'.

37Ec'u ri' ri Jesus e tak ri pak'ij cac'utun
pariRocho Dios yey e tak ri chak'ab quel bi
que'c'ola chwa rijuyub Olivos. 38Y conoje ri
winak anim tan quebopon chupa ri Rocho
Dios cha' que'quita ruch'a'tem ri Jesus.

22

RiJudas cuc'ayij ri Jesus
(Mt. 26:1-5, 14-16; Mr. 14:1-2, 10-11; Jn.
11:45-53)
1Xa nakaj chi c'o wi lo ri nimak'ij echiri'
catij ri pam na jinta levadura che. 2Y ri

21:18 Tob ri kacuerpo wara che ruwachulew ca'an c'ax che, wa' xa re jok'otaj; ma ri Dios ubi'tisim jun c'ac' cuerpo

chike y wa' na jinta junok ca'anaw c'ax che. 1 Co. 15:42-44,52-54; 2 Co. 4:14-18; 5:1-30

21:24 Wa'xu'ana chupa ri

junab 70 D.C. cuarenta junab chwi rucamic ri Jesus, echiri' ri soldados romanos xe'quiwulij ri tinamit Jerusalem. Conoje
rie aj judi'ab e c'o Jerusalem, pa nic'aj chique xecamisaxic y pa nic'aj xec'am bi chi presoyil. Xew xecolobetaj ri xquicoj

sa' ri xubi'ij can ri Jesus, ma xebel bi chupa ri tinamit echiri' c'amaja' sutum rij wa' cuma ri soldados.

7:13; Ap. 1.7

© 21:27 Dn.

i 21:30 “Ruk'ijol echiri' cabucbutic y na jinta jab”: Quil “verano” pa vocabulario.

nimak e aj chacunel pa Rocho Dios cuc'
tak raj c'utunel re ri tzijpixab lic quetajin
che utzucuxic su'anic caquiya ri Jesus pa
camic, pero caquixi'ij quib caqui'an chi-
wachil cuma ruq'uiyal winak eteran chirij.
3 Ec'u ri Judas aj Iscariot,” jun chique ri
cablajuj utijo'n ri Jesus, xuya luwar che ri
Satands xoc pa ranima'. 4Xe'ec c'u cuc' ri
nimak e aj chacunel pa Rocho Dios y cuc'
ri e aj wach que ri e chajinel re ri Rocho
Dios cha' cach'a't cuc' puwi' su'anic cuya ri
Jesus paquik'ab. 3 Rique lic xequi'cot che
y xquibi'tisij meyo che ri Judas we cu'an
wa'. 6 Ec'u rire xuya uchi' che y xujek c'u
utzucuxic su'anic cuyari Jesds paquik'ab xa
xe'lak'ay cha' na caquina'bej ta ri winak.

Ri Jesus cutij ri cena re Pascua cuc' ri
cablajuj utijo'n

(Mt. 26:17-29; Mr. 14:12-25; Jn. 13:21-
30; 1 Co. 11:23-26)

7Xopon c'u ri nimak'ij echiri' catij ri pam
na jinta levadura che. Chupa c'u wa' wa
k'ij chirajawaxic quecamisax tak ri k'apoj
bexex re Pascua.* 8 Ec'u ri Jesus xebutak bi
ri Pedro y riJuan, jewa' xubi'ij bi chique:

—]Jix, ji'yijba' ri cena re Pascua cha' jela'
cakatijo —xcha'.

9Y rique xquitz'onoj che:

—¢Pa ca'aj wi la que'kayijba' wi? —
xecha'.

10Y ri Jesus xubi'ij chique:

—Chitape': Echiri' quixoc chupa ri tina-
mit, quic'ul jun achi ruc'a'am jun cura' ya'.
Chixterej bi chirij c'a chuchi' ri ja pa coc
wubi 11 y chibi'ij c'u che rachi rajaw ja:
“Jewa' cubi'ij ri tijonel ke'oj: ¢Pachawi c'o wi
ri luwar pa cantij wi ri cena re Pascua cuc'
ri nutijo'n?” quixcha che. 12Ec'uri cu'an
rirajaw ja e cuc'ut chiwe jun nimalaj luwar
chicaj pa ri cale' ja, wa' yijbital chic. Chiri'
c'u ri' chiyijba' ri cena re Pascua —xcha ri
Jesus chique.

13 Xebec c'u rutijo'n y xe'quirika' jela'
pacha' ri xubi'ij bi ri Jesus chique. Y xquiyi-
jba' c'uricenare Pascua.

14 Ec'uchiri' xopon ru'orayil ri cena, ri
Jests junam cuc' rutako'n xeboc chwa ri
mexa. 15Y ri Jesds xubi'ij chique:

—iLic nurayim lo utijic junam iwuc' wa
cena re Pascua chwach pan ri c'axc'obic
canwic'owibej! 16 Ma cambi'ij c'u chiwe na
cantij ta chi c'u juna chic cena re Pascua
iwuc', c'ate na echiri' copon rik'ij cu'ana na
janipa ribi'tisim lok puwi rutakanic ri Dios
—xcha'.

17 Tec'uchiri', xuc'am ri c'olibal c'o vino
chupa y xutioxij che ri Dios. Xubi'ij cu
chique rutijo'n:

*
22:3 “Iscariot”: Wa' e utinamit ri Judas.

© 22:7 Ex. 12:1-13; Lv. 23:5-6

—Chic'ama wa' y chitija iwe chuchi' wa'
wa c'olibal. 18 Ma cambi'ij chiwe: Na cantij
ta chi ruwa'al uva c'ate na echiri' catiqui'
rutakanic ri Dios —xcha'.

19Tec'uchiri', xuc'am ri pam y xutioxij che
ri Dios. Xuwech'o y xujach chique, jec'uwa'
xubi'ij:

—E nucuerpo wa', ri caya'i' pa camic
iwuma ri'ix.  Ec'uchiri' qui'an tak wa'
chikawach apanok, chi'ana' cuxtabal we
ri'in —xcha'.

20 Q'uisbal c'u re ri cena, xuc'am tanchi ri
c'olibal c'o vino chupa y jewa' xubi'ij:

—Wa' ri ri' e ri c'ac' tzij* cajiquibax
uwach ruc' ri nuquiq'uel caturuw iwuma
ri'ix re cuybal imac. 21 Yey ec'u ri cac'ayin
we'in, c'o wuc' junam chwa wa mexa.
22 Ec'u Ralaxel Chiquixo'l Ticawex e
caric'owibej janipa ri ubi'im lo ri Dios
puwi Rire. Pero jlic c'u tok'o' uwach rachi
cac'ayinre! —xcha'.

23Ec'uchiri'xquijek rutijo'n caquitz'onobej
chiquiwach china nawi chique ca'anaw
wa'.

Chinari mds c'o uwach chwach ri Dios

24 Rutijo'n ri Jesds caquichapala' quib
chiquiwach puwi' chinok chique més c'o
uwach. 25 No'j ri Jesus xubi'ij chique:

«Rireyes que ri nimak tinamit lic quic'ow
uwi' ri quitakanic caqui'an paquiwi ri
winak. Naruc' ta c'uri', caquibi'ij che quib:
“E to'bel que ri tinamit.”

26 »No'j ri'ix mi'an iwe pacha' ri caqui'an
rique. China ri lic c'o uwach chixo'l, e
chu'ana pacha' na jinta uwach; yey ri c'o
puk'ab catakanic, e chuya'a rib cu'an ni-
manel.

27 »Chiquiwach ri winak, ¢china c'u ri mas
c'ouwach, ericatz'uyi' chwarimexa o eraj
chac caniman chwa ri mexa? ;/Na e ta neba
ri catz'uyi' chwa ri mexa? No'j ri'in in c'o
chiwach ri'ix pacha' raj chac canimanic.

28 Yey ri'ix ix c'oji'mak wuc' che ri
c'axc'obic in ic'owinak wi. 29 »Cambi'ij c'u
chiwe: Pacha' ri Nukaw uya'om panuk'ab
ri'in quintakanic, jec'ula' can'an ri'in chiwe
ri'ix, canya pik'ab quixtakanic 30 cha'
jela' quixwa' chwa ri numexa chupa ri
nutakanic y quixtz'uyi' c'ut re quixtakan

paquiwiri cablajuj tinamit re Israel» xcha'.
Ri Jesus cuk'alajisaj ri cu'an ri Pedro
echiri' carewaj we reta'am uwach
(Mt. 26:31-35; Mr. 14:27-31; Lc. 9:1-6;
10:1-4; Jn. 13:36-38)
31Ec'u ri Kanimajawal xubi'ij:
—iSim6n, Simoén, chatape'!' E ri Sa-
tands utz'onom che ri Dios cha' caya'taj
che cuc'am ipa ri'ix. Quixuyiquiya' c'u ri'

% 22:20 Jer 31:31-3¢ | 22:30 “Ri

cablajuj tinamit re Israel” e ri calc'o'al can ri cablajuj uc'ajol ri Jacob, ri cabi'x “Israel” che. Gn. 35:22-26

jela' pacha' ca'an che ri trigo echiri' capu'
uwach. 32No'j ri'inlic nutz'onom che ri Dios
pawi' ri'at, cha' na casach ta ri cubulibal
ac'u'x wuc'. Ec'u ri' ri'at, echiri' cacubi'
tanchi ac'u'x wuc', e chanimarisaj quic'u'x
tak rawachbi'il —xcha'.

33Y ri Simén xubi'ij che:

—Wajawal, ri'in nuya'om wanima' quin-
terej chi'ij 1a, tob que'ec la pa cdrcel; yey we
xya'nela pa camic, ri'in quincam junam uc'
la—xcha'.

34Ec'uriJesus xuc'ul uwach:

—Pedro, pakatzij wi cambi'ijj chawe:
Wak'ab echiri' c'amaja' ne cabixon ri teren,
ri'at oxlaj chic abi'im na aweta'am ta
nuwach —xcha'.

Ri Jesus quebupixabaj rutijo'n

35Y chique rutijo'n xubi'ij:

—Echiri' xixintak bi che utzijoxic ri Utzi-
laj Tzij, ximbi'ijj chiwe na quic'am tubi
uc'olibal imeyo, na quic'am tubi iteb, na
quic'am tubi jun chic mola'j ixajab,* ¢c'o
neba xajawax chiwe? —xcha chique.

Y rique xquic'ul uwach:

—Na jintaj —xecha'.

36 Ectuchiri', xubi'ij chique:

—No'j wo'ora, china ri c'o uc'olibal
umeyo, chuc'ama bi; china ri c'o uteb,
chuc'ama bi; y china ri na jinta espada
ruc', chuc'ayij ruk'u' re pisbal rij y chulok'o
juna espada. 37 Ma cambi'ij c'u chiwe lic
chirajawaxic wi e cu'ana na wa tz'ibital can
panuwiri'in chupa Ruch'a'tem ri Dios:
X'an che pacha' juna aj palajiy tzij Is. 53:12
cacha'. Ec'u janipa ri tz'ibital can panuwi
ri'in, e lic cu'ana na —xcha'.

38 Ectuchiri', xquibi'ij rique che ri Jesus:

—Kajawal, ri' queb espada c'o kuc' —
xecha'.

No'j rire xubi'ij chique:

—iCu'an na la"! Mixch'a't chi puwiwa' —
xcha'.

RiJestscu'an orar pariwerta Getsemani
(Mt. 26:36-46; Mr. 14:32-42)

39 Tec'uchiri, xel bi ri Jesus. Xe'ec
chwa ri juyub Olivos, y rutijo'n xeterej bi
chirij. 40Echiri' xebopon chila', jewa' xubi'ij
chique:

—Lic chitz'onoj che ri Dios cha' quich'ij
uchuk'ab ri c'ambal ipa capetic —xcha'.

41 Ec'uchiri', rire xbin chi pan jubik' mads
chiquiwach, xuxucuba' rib y xujek cach'a't
ruc' ri Dios, 42jewa' cubi'ij:

«Lal Nukaw, we utz chiwach la, chin-

colobej co la cha' na quinic'ow ta chupa

wa'wa c'axc'obic. No'j na e ta c'u chu'ana
ri cuaj ri'in, ma e chu'ana janipa ri ra-
jawal c'u'x Rilal» xcha'.

43 Ec'uchiri', xwinakir jun dngel re chicaj
chwach re colu'ya'a unimal uchuk'ab. 44Y

© 22:35 Lc. 10:1-4

chupa c'uri' runimal uc'axc'olil, ri Jesus xu-
jek cu'an orar ruc' unimal uchuk'ab. Ruma
c'u la' xujeko nimak t'oba'j quic' ruc'atan
catzak chwa rulew.

45 Echiri' xuq'uis cu'an orar, xyactajic,
xtzelej lo pa e c'o wi can rutijon y
xebo'lu'rika' quewaric ruma ri bis oquinak
chiquictu'x. 46 Xubi'ij c'u chique:

—¢su'be quixwaric?  Chixyactajok y
chitz'onoj che ri Dios cha' jela' quich'jj
uchuk'ab ri c'ambal ipa capetic —xcha'.

Cachap biriJesus
(Mt. 26:47-56; Mr. 14:43-50; Jn. 18:2-11)

47 C'a cach'a't ne ri Jesus, echiri' xebopon
uq'uiyal winaklic quewokokic. YeyriJudas,
jun chique ri cablajuj utijo'n ri Jesus, nabe
bi chiquiwach ruq'uiyal winak. Rire xkib
ruc' ri Jesus cha' cutz'ub uchi'. 48 Ec'u ri
Jesus xubi'ij che:

—]Judas, ¢e 1la' ruc' jun tz'ubuj chi'aj
cac'ayij Ralaxel Chiquixo'l Ticawex? —
xcha'.

49Ri e c'o ruc' ri Jesus, echiri' xquilo sa' ri
catajinic, xquitz'onoj che:

—Kajawal, ¢utz nawi cojch'o'jin ruc' es-
pada? —xecha'.

50 Ectuchiri', jun chique rutijo'n xujochij
biruxiquin uwiquik'abrirajchacricajawal
raj chacunel pa Rocho Dios.

51 Pero ri Jesus xubi'ij chique:

—iMi'an chi wa'l —=xcha'. Xuchap c'u
ruxiquin raj chac y xucunaj. 52 Tec'uchiri',
xubi'ij chique ri e petinak che uchapic bi,
wa' e ri nimak e aj chacunel pa Rocho Dios,
rieajwach querie chajinel re ri Rocho Dios
y ri nimak winak re ri tinamit:

—c¢Su'chac petinak alak ruc' espada y
che'? ;Petinak cami alak che uc'amic bi juna
elek'om? 53Ronoje k'ijwa' c'utin c'o uc' alak
pa ri Rocho Dios. ¢Su'chac c'uri' c'a e la'
quino'lchapa alak? No'j ec'u wa' xopon ri
oraya'tal che alak echiri' rirajaw rik'eku'm
cuc'ut ruchuk'ab —xcha'.

Ri Pedro cubi'ij na reta'am ta uwach ri
Jests

(Mt. 26:57-58, 69-75; Mr. 14:53-54, 66-
72;Jn. 18:12-18, 25-27)

54 Xquichap c'u bi ri Jesds y xquic'am bi
chirocho ri cajawal raj chacunel pa Rocho
Dios. YriPedro chinimanaj teran pan chirij.
55E c'o c'u jujun xquinuc' ak' che ruwa ja, y
xetz'uyi' chuchi' ri ak'. Yey ri Pedro xtz'uyi'
chiquixo'l. 56 C'o c'u jun ali aj chac xril ri
Pedro tz'ul chuchi' ri ak'. Rali lic xutzutza'
uwach y jewa' xubi'ij:

—Wa'wa'chi e jun chique ri eteran chirij
riJesus —xcha'.

57No'j ri Pedro jewa' xubi'ij che:

—Alj, ri'in na weta'am ta uwach —xcha'.

58Jok'otaj curi' c'o jun achi xrilo y jewa'
xubi'ij che:

—Rilal lal jun chique rutijo'n ri Jesis —
xcha'.

No'j ri Pedro xubi'ij che rachi:

—Ri'in na in ta jun chique rutijon —
xcha'.

59Laj pajunorachturi' c'otanchijunjewa’
xubi'ij:

—Pakatzij wi wa' wa'chi e jun chique ru-
tijo'n ri Jesus, ma aj Galilea—xcha'.

60 No'j ri Pedro xubi'ij che:

—Achi, ri'in na weta'am tane sa' puwi'
cach'a'tla —xcha'. C'a cach'a't ne ri Pedro
echiri' xbixon lo ri teren.

61 Ectuchiri', ri Kanimajawal xtzu'n lo
chirij y e xutzu' lo uwach ri Pedro. Ecu
ri Pedro xc'un chuc'u'x sa' rubi'im can ri
Kanimajawal che: «C'amaja' ne cabixon ri
teren, ri'at oxlaj chic abi'im na aweta'am ta
nuwach.»

62 Ewi ri Pedro xel bi chiri' y lic xok'ic
ruma ruc'axc'olil uc'u'x.

RiJestus cach'amixic
(Mt. 26:67-68; Mr. 14:65)

63 Rachijab echajiyom re ri Jesus
lic caquich'amij y lic caquich'ayo.
64 Caquich'uk ruwach y caquitz'onoj che:

—iChana'ij pe' china xch'ayaw awe! —
quecha'. 65 Lic kabichi ri caquibi'ij che ruc'
c'axlaj ch'a'tem.

Ri Jesus c'o chiquiwach raj k'atal tzij e aj
judi'ab

(Mt. 26:59-66; Mr. 14:55-64; Jn. 18:19-
24)

66 Echiri' xsakiric, xquimol quib ri nimak
winak re ri tinamit, ri nimak e aj chacunel
pa Rocho Dios cuc' raj c'utunel re ri tzi-
jpixab; wa'e takriuchapom wiribrik'atbal
tzij. Rique xquitak uc'amic ri Jesus chiqui-
wach y jewa' xquibi'ij che:

67 —Chabi'ij chike we at ri Cristo,
Rucha'o'n lo ri Dios —xecha'.

Y ri Jesus xubi'ij chique:

—Tob cambi'ij che alak “In”, na cacoj ta
alak. 68 Yey we can'an tz'onobal che alak, na
cac'ul ta alak uwach y na quintzokopij tane
ubi alak. 69 Pero Ralaxel Chiquixo'l Ticawex
catz'uyi' na c'u puwiquik'ab ri Dios, rilic c'o
unimal uchuk'ab —xcha'.

70 Tectuchiri', conoje xquitz'onoj che ri
Jesus:

—¢ At pe'ri' Ruc'ajol ri Dios? —xecha che.

Y riJesus xuc'ul uwach:

—E ralak xbi'n alak re, e ri'in —xcha'.

71 Ec'uchiri', xquibi'ij rique:

—Na jinta chi uchac mads e aj cojol umac,
ma lic oj xojtaw re ri xubi'ij ruc' ruwa re' —
xecha'.

Lucas 23:12
23

Catz'ak uchi' ri Jesus chwach ri takanel
Pilato
(Mt. 27:11-14; Mr. 15:1-5; Jn. 18:33-40)
1Ec'uchiri', xeyactaj conoje ri quimolom
quib y xquic'am bi ri Jesus chwach ri Pi-
lato. 2Y xquijek c'u caquitz'ak uchi', jewa'
caquibi'ij:

—Karikom wa jun achi cusachisaj
quina'oj ri katinamit, quebuk'atej ri winak
cha' na caqui'an ta ri tojonic ca'an che ri
nimalaj takanel re Roma™ y cubi'ij e rire ri
Cristo, ri cha'tal lo ruma ri Dios re catakan
paquiwi raj judi'ab —quecha'.

3Xutz'onoj c'uri Pilato che ri Jesus:

—¢Lal cami ri' ri rey que raj judi'ab? —
xcha'.

Y ri Jesus xubi'ij che:

—Lal cabi'n la re —xcha'.

4 Ri Pilato xubi'ij c'u chique ri nimak e aj
chacunel pa Rocho Dios y chique conoje ri
winak:

—~Chinuwach ri'in, wa jun achi na jinta
umac —xcha'.

5Pero ri winak maés co quesiq'uinic, jewa'
caquibi'ij:

—Ruc' ri cuc'utu lic catajin usachic
quina'oj ri ticawex chupa tak ri luwar re
Judea; xujek lo wa' Galilea y wo'ora jela’
cu'an wara Jerusalem —quecha'.

RiJests cac'am bi chwach rirey Herodes

6 Echiri' ri Pilato xuto petinak ri Jesus
Galilea, xutz'onobej we rire aj chila'. 7Y
echiri' xreta'maj aj Galilea ri Jesus, xutak
bi chwach ri Herodes, ma rire e rey re
chila', yey la'la' k'ij wi c'o ri Herodes chiri'
Jerusalem.

8 Ec'uchiri' ri Herodes xril uwach ri Jesus,
lic xqui'cotic, ma lic c'o tan K'ij ri' urayim
caril uwach. Ma sa'ch tak ri utom che yey
roye'em caril uwach cha'riJesus cu'an juna
c'utubal re ruchuk'ab chwach. 9Y xujek c'u
u'anic uq'uiyal tz'onobal che, pero ri Jesus
na cuc'ul ta uwach.

10 Ec'u ri nimak e aj chacunel pa Rocho
Dios cuc' raj c'utunel re ri tzijpixab, lic
quesiq'uin che ucojic umac ri Jesus. 11 Ewi
ri Herodes cuc' rusoldados lic xquic'ak bi
uk'ij ri Jesus; xqui'an che pacha' juna rey,
xquicoj bijun chomilaj c'ul che re ch'amibal
re. Tec'uchiri', xtakan che cac'am tanchi
ubi chwach ri Pilato. 12 Chupa la' la jun
k'ij ri Pilato y ri Herodes xquijek quech'aw
tanchi chiquiwach, ma e ri petinak lok lic
tzel caquil quib.

Cak'at tzij re camic puwiri Jests
(Mt. 27:15-31; Mr. 15:6-20; Jn. 19:1-16)

*
23:2 Wa xquibi'ij ri winak chirij ri Jests, na e ta c'ana u'anom. Lc. 20:22-25

13 Ec'u ri Pilato xumol quichi' ri nimak e
aj chacunel paRocho Dios cuc'rajwachreri
tinamit yey tak ri winak, 14y jec'uwa' xubi'ij
chique:

—~C'amom lo alak wa jun achi chin-
uwach y cabi'jj alak rire catajin che usachic
quina'oj ri winak re ri tinamit. No'j ri'in
xin'an tz'onobal che y xinta uchi' chiwach
alak, yey na jinta juna mac nurikom chirij
pacha' ri mac cacoj alak che. 13Y jenela' ri
rey Herodes, na jinta juna mac xurik che;
ma xintak bi chwach, yey rire xutak tanchi
lo wuc'. K'alaj c'u ri' na jinta mac u'anom
re takal che cacamisaxic. 16 E uwari'che
Xew canya pa c'ax; tec'uchiri' canyolopij bi
—=xcha'. 17 (Xubi'ijj wa' ma ronoje junab
chupa rinimak'ij Pascua, ri Pilato xex cu'an
wi cuyolopij bi jun preso chiquiwach ri
winak.)

18 No'j conoje ruq'uiyal winak junam lic
co xesiq'uin che ubi'xiquil:

—iEtakabilariJesus pa camic yey yolopij
bi la ri Barrabas! —xecha'. 19 (Wa'chi
Barrabds ya'om pa cdrcel ruma utitz'itiquil
u'anom Jerusalem chirij ri gobierno ro-
mano y ruma jun camic xu'ano.)

20Ri Pilato xch'a't tanchi cuc' ri winak, ma
rire e caraj cuyolopij bi ri Jesus.

21 No'j ri winak xesiq'uin tanchi che
ubi'xiquil:

—ijCamisax chwa cruz!
cruz! —quecha'.

22 Churox laj c'u ri' ri Pilato jewa' xubi'ij:

—¢Sa' c'u rumac wa'chi u'anom? Ma
ri'in na jinta juna mac nurikom chirij re
takal che cacamisaxic. Canya na pa c'ax,
tec'uchiri' canyolopij bi —xcha'.

23 No'j ri winak na caquitanaba' taj lic
co quesiq'uin che utz'onoxic cacamisax ri
Jesus chwa cruz.

Q'uisbal c'u re, xya'taj na chique ri cacaj.
24 Ewi ri Pilato xutak u'anic ri caquitz'onoj:
25 xuyolopij c'u bi ri jun ya'om pa carcel
ruma utitz'itiquil u'anom chirij ri gobierno
romano y ruma jun camic xu'ano, ma e
xXquitz'onoj ri' ri winak. Y xuya luwar ca-
camisax ri Jesus, jela' pacha'ri cacaj rique.

jCamisax chwa

RucamicriJesus chwaricruz
(Mt. 27:32-56; Mr. 15:21-41; Jn. 19:17-
30)

26 Ec'uchiri', ri soldados xquic'am bi
ri Jesus re que'quicamisaj chwa ri cruz.
Echiri' c'o chi be, xquichap bi jun achi aj
Cirene, Simodn rubi', petinak pa juyub e ri'
quic'ow chiri'. Y xquiya bi ri cruz chwi
uteleb cha' cutelej bi chirij ri Jesus.

27Y lic uq'uiyal winak eteran bi. Y e c'o
ixokib chiquixo'l lic quetunanic y cacok'ej

ri Jesus, ma lic c'ax una'om quic'u'x ruma
ri ca'an che. 28 No'j ri Jesus xebutzu' pan
rixokib quebok'ic y jewa' xubi'ij chique:

—Ixokib ix aj Jerusalem, miniwok'ej ri'in;
e chiwok'ej ri catajin lo piwi ri'ix y paquiwi'
ri iwalc'o'al. 29 jChitape'! Copon na ri k'jj
echiri' cabi'xic: “Nim quik'ij calaxic rixokib
na quebalan taj cuc' ri na jinta calc'o'al y ri
na quetz'umtisan taj” jela' cabi'xic. 30Ruma
c'uri' ri unimal c'axc'obic e c'o wi, ri winak
cacaj quecamic y jec'uwa' caquibi'ij che tak
rijuyub nima'k y ch'uti'k:

Chix-tzaka lo pakawi'
re quich'uk kawi' 0s. 10:8
quecha'. 31 Ma we caya' pa camic junok na
jinta umac, ¢sa' c'u ri' ri caquic'ulumaj rilic
c'o quimac?t —xcha'.

32Yey ec'amom bijunam ruc'riJesus ca'ib
elek'omab cha' quecamisax chwa cruz.
33 Echiri' xebopon pa ri luwar cabi'x che
“Luwar re Ubakil Ujolom Anima", chiri'
xya' wi ri Jesus chwa ri cruz; y ri ca'ib
elek'omab, jun xya' puwiquik'ab y jun
pumox Rire.

34 Ewi ri Jesus xubi'ij:

—Nukaw, cuyu la quimac, ma na quima-
jom ta usuc' sa' wa quetajin che u'anic —
xcha'.

Ec'u ri soldados ruc' jun sorteo xquijach
quib puwi ruk'u'®* 35Y ruq'uiyal winak
Xa caquitzutza' ri catajin u'anic. Yey ne
raj wach re ri tinamit caquich'amij ri Jesus,
jewa' caquibi'ij:

—Lic wa' c'ut e q'ui ri xebucolobej che
tak yabil y che camic. We ta rire e ri
Cristo, Rucha'o'n lo ri Dios, chucolobej rib
ri' wo'ora, —quecha'.

36 Jec'ula' ri' xqui'an ri soldados, lic
caquich'amij ri Jesus. Quekib ruc' y
caquibi'tisij vinagre che re cutijo, 37y jewa'
caquibi'ij che:

—We ta pakatzij wi at ri rey que raj
judi'ab, chacolobej c'u awib ri' —quecha'.

38 Chwi c'u lo ri cruz re ri Jesus, pa ri
ch'a'tem griego, pa ri ch'a'tem latin y pa ri
ch'a'tem hebreo tz'ibital wa': «WA' E REY
QUE RA]J JUDI'AB.»

39Y jun chique ri ca'ib elek'omab eya'om
chwa cruz, lic cuch'amij ri Jesus, jewa'
cubi'ij:

—¢Na at ta neba ri Cristo, Rucha'o'n lo ri
Dios? Chacolobej c'u awib ri' junam kuc'
ri'oj—cacha'.

40 No'j ri jun chic elek'om xuyajo, jewa'
xubi'jj che ri rachbi'il:

—Ri'at na caxi'ij ta c'ana awib chwach
ri Dios, yey junam oj c'o pa wa c'axc'obic
k'atom pakawi'. 41 Ri'at y ri'in pakatzij wi,

i 23:31 Parich'a'tem griego cubi'ij: “Ma we caqui'an wa' che juna che' rax uwach, ¢sa' c'uri' cuc'ulumaj ri che' chaki'j?”
Wa c'ambal na'oj que'elawi: Xya' ri Jests pa camic, tob na jinta umac; mac'uwari' mds c'ax ri takal chique raj Jerusalem,

ma rique lic c'o quimac. © 23:34 Sal. 22:18

takal chike cakac'ulumaj wa', ma e tojbal re
ri na utz taj ka'anom. No'j wa'chi na jinta
umac —xcha'.

42 Ec'uchiri', xubi'ij che ri Jesus:

—Wajawal, chinc'una co chic'u'x la
echiri' co'ltakana la —xcha'.

43Y ri Jesus xubi'ij che:

—Pakatzij wi cambi'ij chawe: Wak'ij ne
ri' catopon wuc' chila' chupa ri chomilaj
luwar? pa e c'o wirie colobetajinak—xcha'.

44 Echiri' xtic'oj ri k'ij, xoc k'eku'm che
ruwachulew y wa' xu'q'uisa c'a che ri urox
ora$ benak k'ij; 45 oxib ora na xwon ta ri
K'ij. Yey chupa c'u ri Rocho Dios, ri telon™™
xrich'rob lo chunic'ajal.

46 Ectuchiri!, ri Jesus lic co xch'awic, jewa'
xubi'ij:

—Nukaw, pak'ab la cank'atisaj wiri wan-
ima'™ —xcha'. Xew xubi'ij wa', asu xcamic.

47 Ri capitdn que ri soldados echiri' xrilo
sa' ri xu'ano, xuyac uk'ij ri Dios, jewa'
xubi'ij:

—Pakatzij wi wa'chi lic jusuc' y na jinta
umac —xcha'.

48 Ec'u ruq'uiyal winak echiri' xquilo sa'
ri xu'ano, xebel chiri', caquit'ikit'a' ruwa
quic'u'x ruma quixi'in ib. 49 Yey c'u ri lic
xqueta'maj uwach ri Jesus cuc' tak rixokib
e petinak ruc' chwi xel lo Galilea, rique
xec'oji' pana chinimanaj y xquil ronoje ri
xu'ano.

Ri Jesus camukic
(Mt. 27:57-61; Mr. 15:42-47; Jn. 19:38-
42)

50 C'o c'u jun achi José rubi', aj Arimatea,
jun tinamit re Judea. Rire e jun chique ri
uchapom wi rib ri k'atbal tzij, jun achi lic
utz uc'u'x y lic jusuc' rubinic usilabic. 51 Yey
lic roye'em ruc'unibal rutakanic ri Dios.
Ec'u rire lic na xuc'ul ta uc'u'x ri xqui'an
ri rachbi'il. 52 Xopon c'u chwach ri Pilato
y xu'tz'onoj che caya' luwar che cumuk ru-
cuerpo ri Jesus. Y xya' luwar che. 53 Xe'ec
c'ut y xu'kasaj lo rucuerpo chwa ri cruz.
Xupis c'u chupa jun manta. Tec'uchiri',
xu'ya'a pa jun mukubal c'otom pa'baj, yey
wa' na jinta junok mukum chupa.

54 Ec'u benak Kk'ij ri' echiri' raj judi'ab
caquiyijba' pan janipa ri cajawax chique
pa ri kK'ij re uxlanibal, y wa' ya copon
ru orayil.Tt 55 Yey rixokib e petinak lo
Galilea ruc' ri Jesus, xeterej bi chirij ri
José y xquil ri mukubal pa xquiya wi can
rucuerpo ri Jesds. 56 Echiri' xetzelej lok,
xquijekela' uyijbaxic cunabal lic qui' ruxlab
cha' que'quicojo che rucuerpo ri Jesus.

I 23:43 Wa chomilaj luwar e ri cabi'x “Paraiso” che. § 23:44 “Riuroxora”: Quil “hora” pa vocabulario.
“Tel6n”: E jun c'ul cujach upa ri Luwar Santo ruc' ri Luwar lic Santo. Ex. 26:31-33; Heb. 6:19; 9:3-12

Ec'uchiri' xoc ri k'ij re uxlanibal, xebuxlan
c'ut pacha' ri cubi'ij Rutzij Upixab ri Dios.

24

Ruc'astajibal ri Jests
(Mt. 28:1-10; Mr. 16:1-8; Jn. 20:1-10)

1 Ri nabe Kk'ij re ri semana lic anim tan
rixokib e petinak lo Galilea y jujun chic
ixokib, xebec pa mukutal wi ri Jesus, yey
cuc'a'am bi cunabal lic qui' ruxlab, ri quiy-
ijbam lok. 2Yey xe'quirika rabaj esam chi
chuchi' ri mukubal. 3Xeboc c'u bi chupa ri
mukubal, pero na xquirik ta chi rucuerpo
ri Kanimajawal Jesucristo. 4 Lic c'ut be-
nak ri quina'oj puwi wa', echiri' xakic'ate't
xewinakir ca'ib achijab chiquiwach, lic ca-
wolk'in ri quik'u'. 3Rixokib lic xquixi'ij quib
y xquikasaj ri quipalaj pulew.

Ec'uri ca'ib achijab xquibi'ij chique:

—c¢Su'chac quitzucuj chiquixo'l ri ecami-
nak ri Jun c'aslic? 6 Rire na jinta chi wara,
ma c'astajinak chi lo chiquixo'l ri ecami-
nak. C'una chic'u'x sa' rubi'im lo chiwe
echiri' c'a c'o Galilea, 7 echiri' xubi'ij: “Lic
chirajawaxic wiRalaxel Chiquixo'l Ticawex
caya' paquik'ab achijab aj maquib cha' ca-
camisax chwa cruz, no'j Rire cac'astaj lo
churox k'ij”* —xecha'. 8 C'a ec'uchiri' xc'un
chiquic'u'x rixokib ruch'a'tem ri Jesus.

9 Echiri' xetzelej lo chila' pa ri mukubal,
Xquitzijoj ronoje wa' chique ri junlajuj
tako'n y chique conoje ri e c'o cuc'. 10 Ec'u
ri xetzijon wa' e ri Maria ri aj Magdala, ri
Juana, ri Maria uchu ri Santiago y jujun
cachbi'il. 11 Yey ri tako'n na xquicoj ta ri
xquitzijoj rixokib, ma e chiquiwach rique,
wa ixokib ech'u'jerinak.

12 Ec'u ri Pedro xyactaj bi y lic canic xe'ec
pa c'o wi ri mukubal re ri Jests. Y echiri'
xoch'in pan chupa, xrilo xew chi c'o can ri
jutak raba'j c'ul pa xbolk'otix wi ri Jesus.
Xe'ec c'ut lic caminak ranima' che ri xriloy
cutz'onoj chiribil rib sa' nawi wa'.

RiJesus cuc'ut uwach chiquiwach ri queb
utijo'n chuparibe re Ematis
(Mr. 16:12-13)

13 Chupa la' 1a' k'ij, ca'ib chique rutijo'n
quebin chupa ri be re que'ec pa raldea
Emaus, wa' c'o lo pa once kilémetro che
ri tinamit Jerusalem. 14 Xalok' c'u que-
bin chupa ri be, rique quech'a't chiqui-
wach puwi ri c'ac' ic'owinak. 15 Yey echiri'
quech'a't chiquiwach, ri Jesus xkib cuc'
y xerachbilaj bi. 16 Pero rique pacha'
ch'ukutal ri quiwach, ma tob xquilo na
xXqueta'maj ta uwach.

%
23:45
© 23:46 Sal. 31:5

i 23:54 Chiquiwach raj judi'ab, ri k'ij re uxlanibal cajeker echiri' coc rak'ab viernes y caq'uis echiri' coc rak'ab sabado.

© 24:7 Lc. 9:22;18:31-33

17Ec'u ri Jesus xubi'ij chique:

—¢Sa' puwi' cach'a't wialak chupa wa be?
JY su'chac cabison alak? —xcha'.

18 Jun c'u chique, Cleofas rubi', xuc'ul
uwach, jewa' xubi'ij:

—Laj xew rilal chique conoje ri ebinel
e c'o Jerusalem na eta'am ta la sa' ri c'ac'
ic'owinak chupa tak wa' wa k'ij —xcha'.

19 Xubi'ij c'u ri Jesus chique:

—¢Sa' ri xu'ano? —xcha'.

Ewi xquibi'ij che:

—E cojch'a't puwi ri xuc'ulumaj ri Jesus
ri aj Nazaret, ri nimalaj k'alajisanel lic c'o
uchuk'ab che tak ri cu'ano y ri cubi'ij; rire
lic yacom uk'ij ruma ri Dios y cuma tak ri
ticawex re ri tinamit. 20 Yey ri nimak e aj
chacunel pa Rocho Dios cuc' raj wach re ri
katinamit xquiya puk'ab ri takanel romano
cha' cak'at tzij puwi' y cacamisax chwa
cruz. 21 Chwi c'u rucamic e urox k'ij wa'.
Yey ri'oj xcubi' kac'u'x e rire ri cucolobej ri
katinamit Israel.

22 »Yey quisachisam ne kana'oj jujun
ixokib ebare jun chikaxo'l ri'oj oj utijo'n can
ri Jesus. Ma rique lic anim tan xebopon
chupa rumukubal, 23 pero na xquirik ta
chi rucuerpo ri Jesus. Xetzelej c'u lo kuc!,
caquitzijoj chike xewinakir jujun dngeles
chiquiwach, yey wa' xquibi'ij chique: “Rire
c'astajinak chi lo chiquixo'l ri ecaminak.”
24 Xebec c'u jujun chike ri'oj chupa ru-
mukubal y e xquilo jela' pacha' ri quibi'im
rixokib chike. No'j na xquil ta uwach ri
Jesus —xecha'.

25 Ec'u ri Jesus xubi'ij chique:

—iTok'0o' wach alak ma lic na camaj ta
alak usuc'y camayin alak che ucojic janipa
ri quibi'im can ri k'alajisanelab! 26 ;Na
chirajawaxic ta neba ri Cristo, Rucha'o'n
lo ri Dios, cutij na ronoje wa c'axc'obic y
tec'uchiri' que'ec chila' chicaj pa cayac wi
uk'ij? —xcha'.

27 Xuk'alajisaj c'u chique ronoje ri cubi'ij
chupa Ruch'a'tem ri Dios chwi Rire, xu-
jek lo ruc' ri tz'ibital can ruma ri Moisés
yey tec'uchiri' xuk'alajisaj janipa ri tz'ibital
chwi Rire cuma conoje ri k'alajisanelab.

28 Ec'uchiri' xebopon chupa raldea pa
quebec wi ri queb achijab, ri Jesus xu'an
pacha' e ri' xumaj chubi rube. 29 Pero
rique lic xebelaj che cacanaj can cuc', jewa'
xquibi'ij che:

—Canaj can la kuc', ma benak chi ri K'ij
yey ya coc rak'ab —xecha'.

RiJesus xoc c'u bi y xcanaj can chiri' cuc'.
30 Echiri' e c'o chi chwa ri mexa, xuc'am ri
pam y xtioxin chwach ri Dios, xuwech' c'u
upa y xuya chique. 31 C'a ec'uchiri' xjakataj
ri quiwach y xqueta'maj uwach. Pero ri
Jesus e la' chiquiwach xmalca'nic.

© 24:44 Lc.9:22;18:31-33 ¥ 24:46 Is. 53:1-12; Os. 6:2

32 Xquibi'ij ctu ri' chiquiwach:

—¢Na camik'mot ta neba kac'u'x che
qui'cotemal echiri' rire cach'a't kuc' paribe
y cuk'alajisaj chike Rutzij Upixab ri Dios? —
xecha'.

33 Na jampatana xeyactajic y xetzelej
Jerusalem. Chiri' xebo'lquirika ri junlajuj
tako'n quimolom quib cuc' ri cachbi'il. 34Y
rique xquibi'ij chique wa ca'ib: «jPakatzij wi
c'astajinak lo ri Kanimajawal Jesucristo ma
xilitaj uwach ruma ri Simén!» quecha'.

35 Yey la ca'ib xquijek utzijoxic sa' ri
xquic'ulumaj chupa ri be echiri' xebec
Emaus y su'anic xqueta'maj uwach ri Jesus
echiri' xuwech' upa ri pam.

Ri Jesus cuc'ut uwach chiquiwach ru-
tijo'n

(Mt. 28:16-20; Mr. 16:14-18; Jn. 20:19-
23)

36 C'a quetajin ne che uch'a'tibexic ri
quilom y ri quitom, echiri' ri Jesus xwinakir
chiquiwach, xakic'ate't xtaq'ui' chiquixo'ly
jewa' xubi'ij chique:

—C'ola utzil chomal iwuc' —xcha'.

37 Yey rique lic xquixi'ijj quib che, ma
e chiquiwach rique laj juna espiritu ri
caquitzutza' uwach. 38 No'j ri Jesus xubi'ij
chique:

—¢Su'chac cuxi'ij rib ic'u'x y na quicoj taj
we in c'aslic? 39 Chiwilape ri nuk'ab y ri
wakan; chichapape ruc'rik'ab yjela' quiwil
chiutzlicinriin c'oiwuc'y naxatainjuna
espiritu, ma juna espiritu na jinta uti'jil y na
jinta ubakil pacha' ri quiwil chwe ri'in —
xcha'.

40'Y ec'uchiri' cubi'ij wa', xuc'ut ruk'ab
y ri rakan chiquiwach. 41 Ec'u rique lic
quequi'cotic y caminak canima' che yey na
caquirik taj su'anic caquicoj ri caquilo.

Ec'uchiri', ri Jesus xubi'ij chique:

—¢Sa'ric'o iwuc' re catijic? —xcha'.

42 Xquiya c'u che, juch'akap car bolom
y uwa'al cab c'a c'o pa cera. 43 Ewi Rire
xuc'amo y xutij chiquiwach.

44Ec'uchiri', xubi'ij chique:

—E nubi'im lo wa' chiwe echiri' c'a in
c'o iwuc":* Lic chirajawaxic wi cu'ana na
janipa ri tz'ibital can panuwi ri'in chupa ri
Tzij Pixab re ri Moisés, chupa ri quitz'ibam
can ri k'alajisanelab y chupa tak ri Salmos
—=xcha.

45 C'a tec'uchiri' xujak ri quina'oj cha'
caquimaj usuc' chi utz Rutzij Upixab ri Dios.
46 Xubi'ij c'u chique:

—Jewa' ri tz'ibital can pa Ruch'a'tem
ri Dios: Lic chirajawaxic wi ri Cristo,
Rucha'o'n lo ri Dios, cutij c'ax, cacamic y
cac'astajlo churox k'ij;* 47y chupa c'u rubi!,
catzijox ri Utzilaj Tzij re tzelebal tzij y re

cuybal mac chique conoje ruq'uiyal qui-
wach tak ri ticawex e c'o che ruwachulew,
yey cajeker utzijoxic wa' Jerusalem. 48 Ri'ix
quibi'ij c'uri' chique ri winak janipa tak wa
xiwilo y xito. 49 Chitape": Ri'in cantak lo
piwi ri'ix ri Jun™ ubi'tisim lo ri Nukaw; pero
chixc'ola wara chupa wa tinamit Jerusalem
cha' quiwoy'ej na quic'ul wa chuk'ab cape
chila' chicaj —xcha'.

RiJesus catzelej chila' chicaj
(Mr. 16:19-20)

50 Ec'uchiri!, ri Jesus xebuc'am bi rutijo'n
y xebec chunakaj Betania. Xuyac c'u ruk'ab
paquiwi' y xebu'an bendecir. 51 Echiri' cata-
jin che u'anic wa', xujeko xel bi chiquixo'ly
xc'am c'u bi chila' chicaj.

52 Ewi rutijo'n lic xquilok'nimaj uk'ij ri
Jesus. Tec'uchiri' xetzelej chupa ri tinamit
Jerusalem ruc'unimal qui'cotemal chupari
canima'. 53Y xaki e c'o chupa ri Rocho Dios,
quebixonic y caquiyac uk'ij ri Dios. Amén.

*
24:49 Wa' e ri Santowilaj Ruxlabixel ri Dios. J1. 2:28-29; Jn. 14:16-17



Juan 1:1 116

Ri Utzilaj Tzij re Jesucristo
tz'ibital can rumari Juan

RiTzijreriDios

1Cherijekeballo re ruwachulew, xex chic'o
lowiri Tzij;*

ri Tzij xex chi c'o lo wi ruc' ri Dios yey ri Tzij
eriDios.

2Ec'uri Jun cabi'x “Ri Tzij” che, xex chi c'o
lo wiruc'ri Dios chwi echiri' c'amaja’
ne cajeker lo ruwachulew.

3 Ruma ne Rire, ri Dios xu'an ronoje ri c'o
che ruwachulew.

We tamaji Rire, na cu'an ta ri' ri Dios janipa
ric'olic.

4Ruc' c'u Rire c'o wiri c'aslemal,

yey wa c'aslemal e K'ijsak chique ri ticawex.

5RiK'ijsak cawon chupa ri k'eku'm,

y rik'eku'm na cuch'jj ta c'ana uchupic.
6 C'o jun achi Juan rubi' yey rire takom
lo ruma ri Dios. 7 Ri Juan xc'unic cha'
cuk'alajisaj ri K'ijsak. Xolu'tzijoj c'u ri
K'ijsak cha' jela' ri ticawex caquicoj ri
K'ijsak. 8Ri Juan na e ta ri K'ijsak, pero rire
xc'unic re co'ltzijon puwiri K'ijsak.
9Ri sakil K'ijsak c'uninak che ruwachulew,
e cak'alajisan runa'oj ri Dios chiquiwach
tak ri ticawex.

10 Tob Rire e 'anayom re ronoje ri c'o che
ruwachulew;

echiri' xc'un che ruwachulew,

tak ri winak na xqueta'maj ta uwach.

11 Rjre Xc'un cuc' rutinamit,

pero rutinamit na xquic'ul taj.

12 Conoje c'u ri' ri xquic'ulu y xquicoj rubi',

xya'taj chique quebu'an e ralc'o'al ri Dios.

13 Ec'u rique xebu'an ralc'o'al ri Dios,T

na cuma ta ri quichu-quikaw

naruma ta rayibal que ticawex,

yey na ruma tane ri xraj juna achi;

ma e ruma ri xraj ri Dios.

14 Ec'u wa Tzij* xu'an achi,

xjeki' c'u chikaxo'l ri'oj,

y xkil runimal uchomalil.

Y wa unimal uchomalil

e ri xuya ri Dios che Rire ruma xew Uc'ajol
ri',

yey Rire lic c'o unimal rutzil c'u'xaj y sakil
K'ijsak ruc'.

15 Ri Juan xtzijon chwi Rire, jewa' xubi'ij:
«Puwi Rire nubi'im chilo wa'": E ri Jun cata-
jin lo chwij, mds c'o uwach chinuwa ri'in
ma Rire xex chi c'o lo wi echiri' c'amaja’
quinalax ri'in» xcha'.

*
1:1 “RiTzij” e ri Kanimajawal Jesucristo ma e Rire ri cuk'alajisaj ri Dios chike.

16 Che ronoje tak ri c'o puk'ab, kac'amom co
ke'oj,

ma ri unimal rutzil uc'u'x kuc' xaki ule'om
rib.

17Ri Tzij Pixab xya' ruma ri Moisés;

no'jriunimal rutzil uc'u'x ri Dios y ri K'ijsak

e xk'alajin ruma ri Kanimajawal Jesucristo.

18 Na jinta junok iliyom uwach ri Dios;

pero ri'oj xketa'maj uwach ruma ri Jun lic
xajun uc'u'x ruc' ri Dios,

wa' e Ruc'ajol ri Dios, rilic xew Uc'ajol ri'.

Rajjudi'ab caquitz'onoj cheriJuan Aj Ya'l
Bautismo chinarire
(Mt. 3:11-12; Mr. 1:7-8; Lc. 3:15-17)

19E c'o jujun e aj judi'ab re ri tinamit
Jerusalem xequitak lo raj chacunel re ri Ro-
cho Dios y raj levitas ruc', cha' caquitz'onoj
cheriJuan chinarire. Yeyri c'ulubal uwach
xuya'o, lic k'alaj; 20 na jinta c'o xrewaj
chique. Jec'uwa' xuk'alajisaj chique:

—Ri'in na in ta Rucha'o'n lo ri Dios —
xcha'.

21 Ec'uchiri', xquitz'onoj tanchi che:

—¢Lal china c'u ri'? ¢Lal ri k'alajisanel
Elias? —xecha'.

Y rire xubi'ij:

—Na in taj —xcha'.

Xquitz'onoj c'u che:

—¢Laj lal ri' ri jun K'alajisanel re ri Dios
koye'em cac'unic? —xecha'.

Rire xuc'ul c'u uwach:

—Na in taj —xcha'.

22Ec'uchiri', xquibi'ij tanchi che:

—¢Lal china c'u ri'? Ma ri'oj oj petinak re
cakac'am bi juna c'ulubal uwach chique ri
xetakaw lo ke'oj. Bi'ij la chike sa' ri wach la
—xecha'.

23Y rire xuc'ul uwach:

—Ri'in in ri jun tzijonel casiquin che
ubi'xiquil chupa ri luwar catz'intz'otic:
“Suc'upij alak rube ri Kanimajawal” jela'
pacha' ri tz'ibital can ruma ri k'alajisanel
Isaias® —xcha'.

24 Ri etakom lok re quebo'lch'a't ruc' ri
Juan, e cuq'uil ri fariseos. 25 Xquitz'onoj c'u
ri' che riJuan:

—¢Sa' c'uuchacri' cayala ri bautismo we
na lal ta Rucha'o'n lo ri Dios, na lal tane ri
Elias yey na lal tane ri jun k'alajisanel re ri
Dios koye'em cac'unic? —xecha'.

26 Ri Juan xuc'ul uwach:

—Ri'in canya ri bautismo ruc' ya', no'j
chixo'l ralak c'o Jun na eta'am ta alak
uwach. 27 Ec'u wa' wa Jun catajin lo chwij
ri'in, eriJunxex chic'olo wiechiri' c'amaja’
quinalax ri'in y na takal tane chwe ri'in
canquir ruwach ruxajab —xcha'.

T 1:13 Rajjudi'ab xquich'ob rakan

rique e ralc'o'al ri Dios xa cuma e ralc'o'al can ri Abraham, ri Isaac y ri Jacob. Pero ri kalaxibal chwach ri Dios na e ta

pacha' ri quixu'manic ri ticawex che ruwachulew.

9 1:14 Jn. 1:1

9 1:23 Is. 40:3

28 Ronoje wa' xu'an pa ri luwar Betdbara,
ch'akaya' cherinimaya'Jorddn, pa cuya wi
bautismo ri Juan.

Ribautismo reri Jests

29 Chuca'm Kk'ij c'ut riJuan xril panriJesus
eri' catajin roponic ruc' y jewa' xubi'ij:

«Chiwilape', wa' e ri K'apoj Bexex re ri
Dios, ri quesan re ri quimac ri ticawex che
ronoje ruwachulew. 30 Puwi rire xintzijon
wi echiri' ximbi'ij: “Chwij ri'in catajin lo
jun achi; rire mas c'o uwach chinuwach
ri'in. Wa' xex chi c'o lo wi echiri' c'amaja’'
quinalax ri'in.” 31 Ri petinak lok na xin-
weta'maj taj china ri jun catajin lok; na
ruc' ta c'u ri', ri'in xinc'unic re canya ri
bautismo ruc' ya', cha' jela' ri tinamit Israel
caqueta'maj uwach rire» xcha'.

32Xubi'ij c'uri Juan:

«Ri'in xinwil ri Ruxlabixel ri Dios xkaj lo
chicaj pacha' juna palomax y xc'oji' puwi
rire. 33 Ec'u ri petinak lok na xinweta'maj
taj china ri jun catajin lok; pero ri xtakaw
lo we ri'in cha' canya ri bautismo ruc' ya',
jewa' xubi'ij chwe: “Echiri' cawil ri Santow-
ilaj Ruxlabixel ri Dios cakaj lok y cac'oji'
puwijun achi, e rireri cuya ri bautismo ruc'
ri Ruxlabixel ri Dios.” 34 Ec'u ri'in xinwilo
y cank'alajisaj c'u wa'": Pakatzij wi, rire e
Uc'ajol ri Dios» xcha'.

Rienabe utijo'nriJesus

35 Chuca'm k'ij c'ut, ri Juan c'o tanchi
chiri' junam cuc' ca'ib chique rutijo'n rire.
36 Echiri' xrilo xic'ow ri Jesus, jewa' xubi'ij:

—Chiwilape', wa' e ri K'apoj Bexex re ri
Diost —xcha'.

37 Echiri' ri ca'ib utijon ri Juan xquito
xubi'ijj wa', xeterej bi chirij ri Jesus.
38 Ectuchiri' ri Jests xtzu'n chirij y xrilo
eteran chirij, xubi'ij chique:

—¢Sa' ri quitzucuj? —xcha'.

Rique xquibi'ij che:

—Rabi (wa' que'elawi “lal tijonel”),
¢pachawi jekel wila? —xecha'.

39 Ri Jesus xuc'ul uwach:

—Chixpetok, cho'liwila' —xcha'.

Xebec c'ut, xquilo pa jekel wi Rire y xe-
canaj c'u can la jun benebal k'ij chiri' ruc',
ma laj ucaj ora$ chic. 40 Ri Andrés ruchak'
ri Simdn Pedro, e jun chique ri ca'ib xquita
ri xubi'ij ri Juan y xeterej bi chirij ri Jesus.
41 Ec'u ri Andrés nabe na xu'tzucuj ri ratz
Simdn; y echiri' xuriko, jewa' xubi'ij che:

—Ya xkarik ri Mesias —xcha'. (“Mesias”
e que'elawi ri Cristo, Rucha'o'n lo ri Dios.)
42 Xuc'am c'u bi ri Simén pa c'o wi ri Jesus.

117 Juan 2:1

Ec'uriJesus echiri' xril uwach, jewa' xubi'jj
che:

—Ri'at at Simon, ruc'ajol ri Jonds; pero
wo'ora rabi' cancojo e Cefas (wa' que'elok
Pedro)™™ —xcha.

Ri Jesus quebusiq'uij ri Felipe y ri
Natanael

43 Chuca'm k'jj c'ut, ri Jesus xraj xe'ec pari
luwar re Galilea. Xe'ec c'ut y xuc'ul jun achi
Felipe rubi'y xubi'ij che:

—Chat-tereja lo chwij —xcha'.

44 Ri Felipe aj pa ri tinamit Betsaida, wa'
e tinamit pa ejekel wi ri Andrés y ri Pe-
dro. 45 Ec'u ri Felipe xu'tzucuj ri Natanael
y echiri' xuriko, jewa' xubi'ij che:

—Xkarik rijun ri xtz'iban ri Moisés puwi'
chupa ri Tzij Pixab, yey ri k'alajisanelab
jenela' xetz'iban puwi: Wa' e ri Jesus,
ruc'ajol ri José ri aj Nazaret —xcha che.

46 Xubi'ij c'u ri Natanael:

—¢C'o neba utz quel lo chupa ri tinamit
Nazaret? —xcha'.

Ri Felipe xuc'ul uwach:

—Sa'a, chawilape' —xcha'.

47 Ri Jesus, echiri' xrilo catajin roponic ri
Natanael ruc', jewa' xubi'ij:

—Wa jun achi catajin lo uc'unic, e jun
sakil aj Israel y na jinta socoso'nic ruc' —
xcha'.

48 Ec'u ri Natanael xutz'onoj che:

—¢Cha'taj eta'am la nuwach? —xcha'.

Ri Jesus xubi'ij che:

—Ri'in xinwil pan awach echiri' c'amaja’
ne catusiq'uij ri Felipe, echiri' at c'o chuxe'
rijun che' re higo —xcha'.

49 Xubi'ij c'u ri Natanael che:

—Lal tijonel, rilal lal Uc'ajol ri Dios y ri
Rey que raj Israel —xcha'.

50Ri Jesus xuc'ul uwach:

—¢Cacoj cami ri' wa' xa ruma ximbi'ij
chawe xatinwil pan chuxe' ri jun che' re
higo? Chikawach apanok, cawil ne c'utubal
mads nima'k chwa tak wa' —xcha'.

51Y xubi'ij ri Jesus:

—Pakatzij wi cambi'ijj chiwe: Wa
chikawach apanok quiwil ne ruwa caj
jakalic y quebiwil ri &ngeles re ri Dios
quebak'anic y quekaj lo* chwi Ralaxel
Chiquixo'l Ticawex —xcha'.

2

Jun c'ulaniquil pa ri tinamit Cand re
Galilea
1 Oxib Kk'j ric'owic wa', x'an jun
c'ulaniquil pa ri tinamit Cand re Galilea.
Ruchu ri Jesus e jun chique ri e c'o chiri'.

i 1:36 “Bexex re ri Dios”: Jewa' xubi'ij ri Juan puwi ri Jestis ma Rire xo'lcam ruma ri kamac; x'an che pacha' ca'an
]

rojertan echiri' cacamisax juna awaj puc'axel ri ticawex aj mac. Lv. 5:6; 16:3

vocabulario.
© 1:51 Gn. 28:12-13

§ 1:39 “Ucaj ora”: Quil “hora” pa

£3
1:42 “Cefas” e jun ch'a'tem griego yey “Pedro” e jun ch'a'tem arameo. Ucabichal que'elawi “abaj”.

2Ec'uriJesuds, junam cuc' rutijo'n, xesiq'uix
paric'ulaniquil.

3Yey c'amaja' ne caq'uis ri nimak'ij echiri'
xq'uisrivino. Ec'uruchuriJesusxubi'ij che:

—Xq'uis ri vino quetajin che ujachic —
xcha'.

4RiJesuds xuctul uwach:

—Tape la, ¢su'chac cabi'ij la wa' chwe
ri'in? Ma c'amaja' copon ri ora cank'alajisaj
nuwach —xcha'.

5 Ec'u ruchu ri Jestus xubi'ij chique ri
queniman chiri":

—E 'ana alak ronoje ri cubi'ij rire che alak
—xcha'.

6 Chiri' c'uri' c'o wakib tena'x 'anatal ruc'
abaj, wa' cac'oli' ya' chupa re quijosk'iquil
raj judi'ab chwach ri Dios. Chujujunal
tena'x, laj cocjunaochenta ojuna cienlitros
ya' chupa.

7 Ri Jestus xubi'ij chique ri queniman
chiri":

—Nojisaj alak che ya' tak wa tena'x —
xcha'.

Ec'urique xquinojisaj chi utz.

8 Ectuchiri!, ri Jesus xubi'ij chique:

—Wo'ora chesaj lo alak jubik' y c'ama bi
alak che ri aj wach re wa nimak'ij —xcha'.
Y rique jela' xqui'ano.

9 Ec'u ri aj wach re ri nimak'ijj xuna'
ri ya' 'anom vino che, tob na reta'am ta
nenare' pa xpe wi. Xew ri queniman chiri'
queta'am, ma e rique xebesanloriya'. Ec'u
ri aj wach xusiq'uij rala xc'uli'ic 10y jewa'
xubi'ij che:

—Conoje ri ticawex nabe na e caquijach
ri chomilaj vino, yey echiri' ri echocom lic
q'ui chi ri quitijom, c'a ec'uchiri' cajachi' ri
xaki tob vino. No'j ri'at c'a e la' xawesaj lo
ri sakil vino che wa q'uisbal re wa nimak'ij
—xcha'.

11 E nabe c'utubal wa' re ruchuk'ab ri
Dios xu'an ri Jesus chila' Cand re Galilea.
Ruc' wa' xuk'alajisaj ri unimal uwach uk'ij
yruma la' rutijo'n lic xcubi' quic'u'x ruc'.

12 Echiri' ic'owinak chi wa!, ri Jesus ruc'
ruchu, cuc' tak ruchak' y rutijo'n xebec pari
tinamit Capernaum. Yey na xec'oji' ta chiri'
uq'uiyal K'ij.

Ri Jesus queberesaj bi raj c'ay chupa ri
Rocho Dios

(Mt. 21:12-13; Mr. 11:15-18; Lc. 19:45-
46)

13 Xa nakaj chi c'o wi lo ri Pascua, wa' e
quinimak'ij raj judi'ab. Ec'uriJesus xe'ec pa
ri tinamit Jerusalem. 14 Chiri' pa ri Rocho
Dios, xebu'rika ri e aj c'ay boyexab, bexex
y palomax, cuc' ri e aj jachal uwach puak™
etz'ul chiri'.

15 Ec'uchiri', ri Jesus xu'an jun asial y ruc'
wa' xeberesaj lo pa ri Rocho Dios conoje
rique junam cuc' tak ri bexex yriboyexab e
c'o pa c'ayij. Xuxulc'atila' tak bi ri quimexa
rie ajjachaluwach puak, yjela' xquichico'b
bi ri puak. 16 Xubi'ij c'u chique raj c'ay que
palomax:

—iChesaj bi alak tak wa'l jMa'an alak
c'aybal che ri Rocho ri Nukaw! —xcha'.

17 Ec'uchiri', xc'un chiquic'u'x rutijo'n ri
tz'ibital pa Ruch'a'tem ri Dios pa cubi'ij wi:
Ruchajixic ri Ocho la
lic e ubis nuc'u'x ri'
cacha'.

18 Ec'u raj judi'ab xquitz'onoj che:

—¢Sa' ri c'utubal ca'an la chikawach cha'
cakacojo ya'tal pak'ab la ca'an la wa'? —
xecha'.

19Ri Jesus xuc'ul uwach:

—We xwulij alak wa rocho ri Dios, xa pa
oxib k'jj ri'in canyac tanchic —xcha'.

20 Xquibi'ij c'u raj judi'ab che:

—Wa' wa Rocho Dios pa cuarenta y seis
junab xutzin wi. ¢Cayac cami la ri' rilal pa
oxib k'ij? —xecha'.

21 Pero ri “Rocho Dios” xch'a't ri Jesus
puwi', e rucuerpo Rire. 22 E uwari'che,
echiri' xc'astaj lo chiquixo'l ri ecaminak,
rutijo'n xc'un chiquic'u'x ri ubi'im chi lo
chique. C'a ec'uchiri' xquimaj usuc' y
Xquicoj ri tz'ibital can chupa Ruch'a'tem ri
Dios puwiriJesus y ri bi'tal can ruma Rire.

Sal. 69:9

Ri Jests reta'am sa' ri c'o pa canima' ri
ticawex
23 Echiri' c'o ri Jesus Jerusalem pa ri ni-
mak'ij Pascua, lic e q'ui ri ticawex xquicoj
rubi' Rire ruma xquil tak ri c'utubal re
ruchuk'ab ri Dios xu'ano. 24 No'j ri Jesus na
xcubi' ta uc'u'x cuc' malic reta'am quiwach
conoje. 25 Na xajawax tane cabi'x che sa' ri
caquich'ob rakan ri winak, ma Rire reta'am
sa'ric'o chuparicanima'.

3

RiJesus cach'a't ruc' ri Nicodemo

1 C'o jun achi Nicodemo rubi'; rire e
cuq'uil ri fariseos yey e jun aj wach que raj
judi'ab. ZRire xe'bina ruc'riJests chak'aby
xubi'ij che:

—Lal tijonel, lic k'alaj lal takom lo la
ruma riDios re co'lc'utun la chikawach, ma
na jinta junok ca'anaw janipa wa c'utubal
ca'an la, we na jinta ri Dios ruc' —xcha'.

3Ec'uriJesus xubi'ij che:

—Pakatzij wi cambi'ij che'la: E junok we
na calax ta tanchic, ri' na caya'taj ta che coc
chupa rutakanic ri Dios —xcha'.

4Ri Nicodemo xutz'onoj che:

*
2:14 Q'ui uwach ri puak caquic'am tak lo ri ticawex yey pa ri Rocho Dios xa jun uwach ri puak cac'ulic. E uwari'che

caquijal uwach ri puak echiri' caquiya wa' re kasa'n.

—¢Su'anic c'u ri' calax junok e la' nim
chic? ¢Utz neba la' camatzex tanchi ruma
ruchu cha' calax tanchic? —xcha'.

5RiJesus xuc'ul uwach:

—Pakatzij wi cambi'ij che'la: China ri na
calax ta ruc' ya'y ruc' ri Ruxlabixel ri Dios,
ri' na takal ta che coc chupa rutakanic ri
Dios. ¢ E junok calax cuma ruchu-ukaw, ri'
lic rewi e jun ticawex; no'j ri calax ruma ri
Ruxlabixel riDios, ri' c'o uc'aslemal chwach
ri Dios. 7 Macam c'u anima' la che wa
ximbi'ij che'la: “Lic chirajawaxic chique
conoje ri ticawex quebalax na tanchic.” 8 E
pacha'ri tew xa tob pa cawelel wi, xew cata
la cajuxuxic, perona eta'am ta la pa cape wi
y pa cumaj wubi. Jec'ula' ri quebalax ruma
ri Ruxlabixel ri Dios na quilitaj taj su'anic ri
Dios cuya ri c'ac' quic'aslemal —xcha'.

9Ecuri Nicodemo xutz'onoj tanchic:

—¢Su'anic cu'ana wa'? —xcha'.

10Ri Jesus xuc'ul uwach:

—Lal tijonel chiquiwach raj Israel, ¢yey
na eta'am tane la wa'? 11 Pakatzij wi
cambi'ij wa' che'la: Ri'oj e cakatzijoj janipa
riketa'am y rikilom; na ruc' ta c'u ri', ralak
na cacoj ta alak sa' ri cantzijoj che alak.
12 We na cacoj ta alak echiri' quintzijon
puwi tak ri xa re ruwachulew, ¢sa' c'uu'anic
ri' cacoj alak echiri' quintzijon chiwach
alak puwi tak ri re ri Dios c'o chila' chicaj?
13 Na jinta junok benak chila' chicaj, xew ri
jun petinak chila', wa' e Ralaxel Chiquixo'l
Ticawex. 14 Ma jela' pacha' xu'an ri Moisés
echiri' xuyac jun cumatz chutza'm jun che'
pa ri luwar catz'intz'otic;” jec'ula' lic chi-
rajawaxic wi Ralaxel Chiquixo'l Ticawex
cayaqui' chwa jun che't 15 cha' china ri
cacubi' uc'u'x ruc' Rire, na casach ta uwach,
ma c'o uc'aslemal na jinta utakexic.

Rirutzil uc'u'x ri Dios chique ri ticawex

16 »Ri Dios lic c'ax xebuna' ri e c'o che
ruwachulew; y ruma c'u wa', xutak lo
Ruc'ajol, ri lic xew Uc'ajol ri', cha' china ri
cacubi' uc'u'x ruc' Rire na casach ta uwach,
ma c'o uc'aslemal na jinta utakexic. 17 Mari
Dios na xutak taloRuc'ajol che ruwachulew
re colu'k'ata tzij paquiwi ri ticawex; ri xu-
tak wulok e cha' quebolu'colobej. 18 China
c'u ri cacubi' uc'u'x ruc' Ruc'ajol ri Dios,
ri' na jinta ri k'atbal tzij re ri Dios puwi';
no'j china ri na cacubi' ta uc'u'x ruc', ri'
c'o chi ri k'atbal tzij re ri Dios puwi' ruma
na xucoj ta rubi' Ruc'ajol ri Dios, ri lic xew
Uc'ajol ri'. 19 Yey ri k'atbal tzij cu'an ri
Dios e ruma wa': Ri K'ijsak re ri Dios xc'un
che ruwachulew, pero tak ri ticawex e mds

xuc'ul quic'u'x ri k'eku'malil re ri mac chwa
ri K'ijsak; ma ri quetajin che u'anic, lic na
chom taj. 20 Conoje ri caqui'an ri na utz
taj, tzel caquil ri K'ijsak y na quekib ta ruc'
cha' na cak'alajin ta ri na utz taj quetajin
che u'anic. 21 No'j conoje ri caquitijoj quib
chejun sakil binic silabic, ri' quekib chwach
ri K'ijsak cha' cak'alajinic, ri quetajin che
u'anic e ri caraj ri Dios chique —xcha'.

Ri Juan Aj Ya'l Bautismo cuyac uk'ij ri
Jesus

22 Tec'uchiri', ri Jesds junam cuc' rutijo'n
xebec Judea; uq'uiyal k'ij xc'oji' chiri' cuc'y
cuya ri bautismo chique ri ticawex. 23 Ec'u
ri Juan catajin che uya'ic ri bautismo pa ri
tinamit Enén chunakaj Salim, ma chila' lic
c'o ya'. Quebopon c'u ri ticawex ruc' cha'
caquic'ul ri bautismo. 24 Ri Juan xu'an wa'
echiri' c'amaja' caya'i' pa cdrcel.

25 Ec'uchiri!, jujun chique rutijo'n ri Juan
cuc'jujune ajjudi'ab xquijek quech'a't chwi
tak ri takanic chwi ri quijosk'iquil chwach
ri Dios. 26 Xebec c'ut xe'quibi'ij che ri Juan:

—Lal tijonel, tape la, e ri jun xopon
uc' la ch'aka ya' che ri nimaya' Jorddn,
ri xk'alajisan la puwi', wo'ora catajin che
uya'ic ri bautismo y conoje ri ticawex
eteran chirij —xecha'.

27Ec'uri Juan xubi'ij chique:

«Na jinta c'o cuc'ul junok we na e ta ri
Dios chila' chicaj caya'w re che. 28 Ri'ix
xinito echiri' ximbi'ij chiwe: Ri'in na in ta
Rucha'o'n lo ri Dios, xa in jun k'alajisanel
intakom lo nabe chwach Rire.

29 »E pacha' pa juna c'ulaniquil. Ri lic
c'o uwach na e ta ri ramigo rala, e rala
cac'uliic ma e uc'a'yom re rali. Yey ri
ramigo c'o putzal rala, e lic caqui'cot che
utayic ri cubi'ij rala. Jec'ula' ri'in wo'ora lic
quinqui'cotic ma ya xc'un ri Cristo. 30 Lic
c'u chirajawaxic mds canimarisax uk'ij rire,
chwa ri canimarisax nuk'jj ri'in.

Ri Jun cape chila' chicaj

31 »Ri jun cape chila' chicaj, e mas nim
uwach uk'ij chiquiwa conoje. Ec'u junok
na re ta chila' chicaj, e re ruwachulew y e
cach'a't puwi tak ri re ruwachulew. No'j
ri jun cape chila' chicaj, e mds lic nim
uwach uk'ij chiquiwa conoje. 32 Yey rire
e cuk'alajisaj sa' ri rilom y sa' rutom che
ri Dios; na ruc' ta c'u ri', tak ri winak na
caquicoj taj. 33 Yey we c'o junok cacojow
ri cuk'alajisaj rire, ri' cujiquiba' uwach lic
katzij ri cubi'jj ri Dios. 34 Ma ri jun takom lo
ruma ri Dios, e cutzijoj ri cubi'ij ri Dios. Ma
ri Dios na xuxu'yaj ta ri Ruxlabixel uya'om

*
3:14 Ri Moisés xtak ruma ri Dios cu'an jun uc'axwach cumatz, yey wa' xu'an ruc' ch'ich' bronce. Y xtak che cuya
wa' chicaj chutza'm jun che' chiquiwach ri tinamit, cha' e janipa ri quecojow utzij ri Dios y caquitzu' pan ruc'axwach

ri cumatz, na quecam taj. Nm. 21:4-9
quecolobetajic. Jn. 8:28; 12:32-33

T 3:14 Ri Jesus xyaqui' chwa ri cruz cha' e janipa ri cacubi' quic'u'x ruc',

che; e uwari'che, xaki c'o ri Ruxlabixel ruc'.
35Ri Dios lic c'ax cuna' Ruc'ajol yey uya'om
puk'ab rire ronoje ri c'olic. 36 China c'u
ri cacubi' uc'u'x ruc' Ruc'ajol ri Dios, c'o
uc'aslemal na jinta utakexic; no'j chinarina
caraj taj cacubi' uc'u'x ruc' Ruc'ajol ri Dios,
ri'najintauc'aslemal ruc'ri Dios yey k'atom
chi tzij puwi' ruma ri Dios» xcha'.

4

RiJesusy rixok aj Samaria

1RiJesus xreta'maj, ri fariseos xquito mds
e q'uirutijo'n Rire chiquiwa rutijo'nriJuan,
yey mds e q'uiri caquic'ul ri bautismo ruma
Rire chiquiwari caquic'ul ri bautismo ruma
ri Juan. 2 (Tob na e ta c'u ri Jesus ri cuya ri
bautismo, ma e tak rutijo'n ri queya'w re.)
3Ruma c'u ri Jesus reta'am ri xquita rique,
xel bi pa ri luwar re Judea y xtzelej tanchi
pariluwar re Galilea.

4Yey chirajawaxic che ri Jesus quic'ow pa
ri luwar re Samaria.* 5 Jec'ula' xe'ela pa
jun tinamit Sicar rubi', c'o che ri luwar re
Samaria, chunakaj rulew xuya can ri Jacob
che ruc'ajol José. € Chiri' c'o wi ri jun pozo
uc'otom can ri Jacob. Ruma c'u cosinak ri
Jesus cheribe u'anomlok, xtz'uyi' chunakaj
ri pozo echiri' ya cu'ana pa tig'uil k'ij.

7Xc'un c'u lo jun ixok aj Samaria, e ri'
co'lresaj bi uya' pa ri pozo, yey ri Jesus
xubi'ij che:

—Sipaj la jubik' nuya' —xcha'. & Yey
rutijon ri Jesus ebenak pa ri tinamit
xe'quilok'o quiwa.

9Rixok aj Samaria xubi'ij c'u che:

—¢Sa'ri'la' catz'onoj ya'la chwe? Marilal
lal cuq'uil raj judi'ab yey ri'in in aj Samaria
—xcha'. Xubi'jj wa' ma raj judi'ab na
quech'aw ta chiquiwach cuc' raj Samaria.

10 Ewi ri Jesus xuc'ul uwach:

—We ta c'u queta'maj la sa' ri cusipaj ri
Dios che'la yey we ta queta'maj la in china
ri'in, ri cantz'onoj nuya' che'la, ri' e ne rilal
catz'onoj la ya' chwe yey ri'in canya cu
che'lari ya' cuya c'aslemalt —xcha'.

11 Rixok xubi'ij che ri Jesus:

—Wajawal, na jinta ne sa' ruc' quesaj lo
lariya' yey ri pozo lic naj upa. ;Pachawi c'u
ri' quesaj wilo lari ya' cuya c'aslemal? 12E
ri kamam Jacob xuya can wa jun pozo chike
ojertan, ma wara xutij wi uya' rire cuc' tak
riralc'o'alytakrirawaj. ¢Masnebac'owach
rilal chwach rire? —xcha'.

13 Ri Jesus xuc'ul uwach:

—Conoje ri quetijow re wa' wa ya', catza-
jin tanchi quichi'. 14 No'j china ri catijow re

riya' canya ri'in, ri' na cachakij ta chi c'ana
uchi'. Mariya' canyari'in, cu'an pacha' jun
ac'al calax lo pa ranima' re cuya uc'aslemal
na jinta utakexic®* —xcha'.

15 Xubi'ij c'u rixok che:

—Wajawal, ya'a co la we'in ri' 1a' la ya',
cha' na cachakij ta chi nuchi' y na quinc'un
ta chineri' c'a warare co'lnuwesaj bi nuya'
—xcha'.

16 Pero ri Jesus xubi'ij che:

—O0jla, je'siq'uijlariachijillayc'ama'c'u
lola wara —xcha'.

17 Ewi rixok xubi'ij:

—Ri'in na jinta wachijil —xcha'.

Xubi'jj c'uriJesus che:

—LKatzijrixbi'ijla, najinta achijilla. 18Ma
e wo'ob lo rachijab e c'oji'nak uc' la yey
rachi c'o uc'la wo'ora na achijil tala. Ruma
c'uri, lic katzij ri xbi'ij la —xcha'.

19 Echiri' xuta wa' rixok, xubi'ij che ri
Jesus:

—Wajawal, e cuna' nuc'u'x ri'in, rilal lal
k'alajisanel re ri Dios. 20 Ri kati-kamam ri
0j aj Samaria lic xquilok'nimaj uk'ij ri Dios
chwach wa juyub,§ no'j ri alak aj judi'ab
cabi'ij alak e Jerusalem ri luwar pa chira-
jawaxic wi calok'nimax wi uk'ij ri Dios —
xcha'.

21Ri Jesus xubi'ij che:

—Ixok, lic cojo la wa cambi'ij che'la, ma
copon na ri k'ij na xew ta chi calok'nimax
uk'ij ri Dios wara chwa wa juyub o c'a chila'
Jerusalem, ma utz ca'ani' wa' pa ronoje
luwar.

22Ralak alak aj Samaria, na eta'am ta alak
china ri calok'nimaj alak uk'ij; no'j ri'oj lic
keta'am chi utz china ri cakalok'nimaj uk'ij,
mari colobetajic cape cuc' raj judi'ab.

23 No'j copon na c'u ri k'ijj yey ecu
uk'ijol wa' xoponic echiri' e janipa ri
caquilok'nimaj uk'ij ri Kakaw Dios pa sakil
wi, caqui'ano ruma ri Ruxlabixel c'o pa
canima'. Ma e caraj wa' ri Kakaw Dios
chique conoje ri quelokmiman re. 24 Ma ri
Dios e Uxlabixel; Rire na quilitaj ta uwach.
E uwari'che conoje ri quelok'niman uk'ij,
lic chirajawaxic wi qui'ana wa' pa sakil wi
ruma ri Ruxlabixel c'o pa canima' —xcha'.

25 Xubi'ij c'u rixok che ri Jesus:

—Ri'in weta'am cac'un Rucha'o'n lo ri
Dios, ri cabi'x “Cristo” che; y echiri' cac'un
Rire, cuk'alajisaj ronoje chike —xcha'.

26 Ri Jesus xubi'ij che:

—Wa' wa cabi'ijla e ri'in, ri quinch'a't uc'
la—xcha'.

*
4:4 Ojertan raj judi'ab caquik'at quibe cha' na quebic'ow ta Samaria, ma ri e aj Samaria cuc' ri e aj judi'ab lic tzel

caquil quib. Yey ri Jesus reta'am cajawaxic ri e aj Samaria caquita ri Utzilaj Tzij puwi Rire.

§ 4:20 Wa' e rijuyub Gerizim rubi'.

27Ec'uchiri', xetzelej lo rutijo'n y lic xcam
canima' che ma ri Jesus cach'a't ruc' jun
ixok. Naruc'ta c'uri', najinta junok chique
xutz'onoj sa' puwi' cach'a't wi ruc' rixok.

28 Ec'uchiri', rixok xuya can ruc'amba’,
xe'ec pa ri tinamit y jewa' cubi'ij chique ri
winak:

29 —Peta alak, je'ila’ alak jun achi ubi'im
chwe janipa ri nu'anom. ¢{Na e ta nawi rire
ri Cristo? —cacha'.

30 Ec'uchiri', xebel bi ri winak pa ri tina-
mit y xebec chila' pa c'o wiri Jesus.

31Echiri' c'amaja' quebopon ri winak, ru-
tijo'n xquitij ri' che, jewa' xquibi'ij:

—Lal tijonel, tija wa la —xecha che.

32 Ri Jesus xubi'ij chique:

—Ri'in c'o ri nuwa cantijo, tob ri'ix na
iweta'am taj sa' wa' —xcha'.

33 Ec'u rutijo'n xquijek caquibi'ij chiqui-
wach: «;C'o nawi junok xc'amaw lo uwa?»
xecha'.

34 Ec'u ri Jesus xubi'ij chique:

«Rinuwari'in eri can'anrirajawal uc'u'x
ritakayomlowe'iny canq'uis na c'uruchac.
35Ri'ix quibi'ij: “Cajib ic' chic copon wi cha'
ca'an ri molonic.” No'j ri'in cambi'ij chiwe:
Chixtzu'n apanok y chiwila chi utz ri tico'n,
ma yari'j chic, utz chic camolic. 36 Ri cacha-
cun che ri molonic, cuc'ul nari tojbal re yey
janiparicumolo, c'o cutikoj che ruc'aslemal
na jinta utakexic. Jec'ula', ri caticow re
junam quequi'cot ruc' ri camolonic. 37 Ma
e cu'ana pacha' ri cabi'xic: “Jun ri caticow
re yey jun chic ri ca'anaw re ri molonic.”
38 Ri'in xixintak bi re quimol ri na xitic ta
ri'ix; ma e jujun chic ri xeticow re. Ec'u
wo'ora c'o quic'ul ri'ix che ri chac que
rique» xcha'.

39 E q'ui chique ri e aj Samaria xcubi'
quic'u'x ruc' ri Jesus ruma ri xutzijoj rixok
echiri' xubi'ij chique: «Rire xubi'ij chwe ja-
nipa ri nu'anom.» 40 Ruma c'u la', rique
xec'un ruc' ri Jesus y lic xebelaj che cha'
cacanaj cuc'. Ewi Rire queb K'ij xcanaj
can cuc'. 4! Yey mds e q'ui ri xcubi'
quic'u'x ruc' ruma ri xutzijoj Rire chiqui-
wach. 42 Xquibi'ij c'u che rixok:

—Wo'ora lic cubul kac'u'x ruc' rire na
xXew ta ruma ri xatzijoj ri'at chike, ma e
ruma ri xkata ruch'a'tem rire. Keta'am c'u
ri' rire pakatzij wi e ri Cristo, ri Colobenel
re ruwachulew —xecha'.

Ri Jesus cucunaj ruc'ajol jun achi lic c'o
uwach
43 Echiri' ic'owinak chi ca'ib k'ij, ri Jesus
xel bi chiri' Samaria, xumaj bi ube y xe'ec
c'a Galilea. 44 Ubi'im chi c'u ri Jesus: “Juna
k'alajisanel na cayac ta uk'ij pa rutinamit.”
45 Na ruc' ta c'u ri', echiri' xopon chila'
Galilea, ri aj chiri' lic xquic'ul chi utz, ma

k%

rique xebopon pa ri nimak'ij Pascua chila'
Jerusalem y xquilo janipa tak ri xu'an ri
Jesus pa ri nimak'ij.

46 Ectuchiri', ri Jesus xtzelej pa ri tinamit
Cana re Galilea pa xu'an wi vino che ri ya'.
C'o c'u jun aj wach raj chac ri rey chila'
Capernaum, y rire c'o jun uc'ajol lic yewa'.
47 Wa wa'chi echiri' xuto ri Jesus petinak
Judea y c'o chi chiri' Galilea, xe'ec c'u che
rilic y lic xe'elaj che cha' que'ec chirocho re
cu'cunaj ruc'ajol cajec'owic. 48 Xubi'ij c'u ri
Jesus che:

—Ralak na cacubi' ta c'u'x alak wuc' we
na quil ta tak c'utubal re ri nuchuk'ab o tak
milagros can'ano —xcha'.

49 Ri raj chac ri rey xubi'ij tanchi che ri
Jesus:

—Wajawal, peta co la wuc' chiwocho, ma
rinuc'ajol cajec'owic —xcha'.

50 Xubi'ij c'uri Jesus che:

—~Ojlachiochola, maric'ajollanacacam
taj—xcha'.

Rachi xucoj ri xbi'x che ruma ri Jesus y
xe'ec. 51 Echiri' catajin roponic chirocho, ri
raj chaquib xebel lo che uc'ulic y xquibi'ij
che:

—iRi c'ajol la na xcam taj ma xcunutajic!
—xecha'.

52Ec'u rire xutz'onoj chique jampala' xu-
jeko utz uwach ruc'ajol. Y rique xquibi'ij
che:

—Iwir che ri nabe ora™* benak k'ij xic'ow
ri ak' chirij —xecha'.

53 Jec'ula' rukaw rala xreta'maj e ora ri'
xubi'ij ri Jesus che: «Ri c'ajol la na cacam
taj.» Ruma c'uri'la', rire cuc' conojerie c'o
pa rocho xcubi' quic'u'x ruc' ri Jesus.

54 Wa jun cunanic e uca'm c'utubal re
ruchuk'ab ri Dios xu'an ri Jesus chila'
Galilea echiri' tzelejinak lo Judea.

5

RiJesus cucunaj jun sic chuchi'riatinibal
Betesda

1 C'ate tanchi c'u ri', ri Jesus xtzelej
Jerusalem echiri' raj judi'ab c'o jun quini-
mak'ij.

2 Chupa c'u la' la tinamit, chunakaj ri
Oquibal que Bexex, c'o jun nimalaj atinibal,
“Betesda” rubi' pa ri ch'a'tem hebreo. Wa'
wo'ob uchi' ja c'o che. 3 Chiri' e c'o uq'uiyal
yewa'ib e cotz'erinak; e c'o potz!, jetz' y
sic. Conoje rique coye'em echiri' casilab ri
ya', 4 ma xa chirij ora cakaj lo jun 4ngel y
curujura'upariya'. Ecuri'rinabe cuc'ak bi
rib chupa, ri' quel lok cunutajinak chic tob
sa' riyabil c'o che.

5C'o c'ujun achi e treinta y ocho junab ri'
yewa'. 6 Echiri' ri Jesus xrilo cotz'ol chiri!

y xreta'maj uq'uiyal junab jela' u'anom,
xutz'onoj c'uri' che:

—¢Cawaj catcunutajic? —xcha'.

7Rachi jewa' xuc'ul uwach:

—Wajawal, na jinta junok cac'amaw bi
we chupa ri atinibal echiri' carujurut upa
ri ya'. Lic nutijom chi nuk'ij che canc'ak
bi wib chupa; pero echiri' cuaj can'ano,
c'ate canwilo jun chic canabej chinuwach
—=xcha'.

8Ri Jesus xubi'ij che:

—Chatyactajok, chac'ama bi rach'at y
chatbinok —xcha'.

9Chupa c'ula'lajok'otaj rachi xcunutajic,
xuc'am bi ruch'at y xujeko cabinic. Yey wa'
xu'an pa jun k'jj re uxlanibal.

10 Ruma c'uri', ri e aj judi'ab xquibi'ij che
rachi xcunutajic:

—Wak'ij e k'ij re uxlanibal, y na ube ta
chawe cawuc'a'aj rach'at —xecha'.

11Rachi xuc'ul c'u uwach chique:

—Ri jun xinucunaj e xbi'n re chwe:
“Chac'ama birach'at y chatbinok” —xcha'.

12X quitz'onoj c'u che:

—¢China ri xbi'n chawe: “Chac'ama bi
rach'at y chatbinok”? —xecha'.

13 Ec'u rachi na reta'am taj china ri xcu-
naw re, ma ri Jesus xel bi chiquixo'l ri
ticawex e c'o chiri'.

14 Tec'uchiri', ri Jests xu'rika rachi pa ri
Rocho Dios y xubi'ij che:

—Chawilape: Wo'ora at cunutajinak
chic; matmacun chi c'u ri', ma c'axtaj cape
juna c'axc'obic més nim pawi' —xcha'.

15Xe'ec rachi y xu'tzijoj chique raj judi'ab
eriJesusxcunawre. 16Rumawa', rajjudi'ab
xquijek uternabexic ri Jesus y caquitzucuj
su'anic caquicamisaj, marire cu'an cunanic
parik'jj re uxlanibal.

17Ec'u ri Jesus xubi'ij chique:

—Ri Nukaw na rok'otam taj cachacunicy
jecula'ri' can'an ri'in —xcha'.

18 Ruma wa' raj judi'ab mas xquiya quib
che ucamisaxic ri Jesus, ma e chiquiwach
rique cupalajij ri takanic puwi ri k'ij re
uxlanibal. Ynaxewtawa',macujunimajne
rib ruc' ri Dios echiri' cubi'ij ri Dios e Ukaw.

Ruc'ajolri Dios ya'tal puk'ab catakanic

19 Ec'u ri Jesus xubi'ij chique:

«Pakatzij wi cambi'ij che alak: Ruc'ajol ri
Dios najinta c'o cu'an xa pare Rire; ma xew
cu'an pacha'ri carilo cu'an Rukaw. Janipa
tak ri cu'an Rukaw, jec'ula' cu'an Ruc'ajol.

20 »Ma ri Dios lic c'ax cuna' Ruc'ajol y
cuc'ut c'u che ronoje ri cu'ano. Yey c'o ne
ri més nimak tak chac cuc'ut chwach. Y we
xu'an c'uwa',lic cacam ne anima' ralak che.
21 Ma jela' pacha' ri Dios quebuc'astajisaj
ri ecaminak y cuya quic'aslemal, jec'ula'
Ruc'ajol cuya c'aslemal china che ri caraj
cuya wi. 22 Yey ri Dios na cuk'at tane tzij

puwi junok, ma puk'ab Ruc'ajol uya'om wi
cuk'at tzij paquiwi ri ticawex, 23 cha' jela'
conoje ri ticawex caquiyac uk'ij Ruc'ajol,
jela' pacha' caqui'an che uyaquic uk'ij ri
Dios. Yey china ri na cuyac ta uk'ij Ruc'ajol
riDios, na cuyac ta c'u uk'ij ri' ri Jun xtakaw
lore, wa' e riDios.

24 »Pakatzij wi cambi'ij che alak: China ri
lic cuta chi utz ri cambi'ij ri'in y cacubi'
uc'u'x ruc' ri xtakaw lowe, ri' c'o uc'aslemal
na jinta utakexic y na cuc'ul ta ri c'axc'olil
re rik'atbal tzij. Jec'ula', na jinta chi puk'ab
ri camic, ma asu xk'ax chupa ri c'aslemal.
25 Pakatzij wi cambi'ij che alak: Copon
c'u ri ora y e chi uk'ijol wa' echiri' ri na
jinta quic'aslem chwach ri Dios, caquita
rukul Ruc'ajol ri Dios. Yey china tak c'u
ri' ri caquicoj utzij, c'o quic'aslemal na
jinta utakexic. 26 Ma puk'ab ri Kakaw
Dios c'o wi cuya c'aslemal; jec'ula' uya'om
puk'ab Ruc'ajol cuya c'aslemal. 27 Yey ri
Dios uya'om ne puk'ab Ruc'ajol cuk'at tzij
paquiwi ri ticawex, ma Ruc'ajol e Alaxel
Chiquixo'l Ticawex.

28 »Macam anima' alak che wa', ma copon
ri ora echiri' conoje ri ecaminak caquita
rukul Rire. 29 Janipa ri xqui'an ri utz, ri'
queyactaj lo che jun c'astajibal re c'aslemal.
No'j janipa c'u ri xqui'an ri na utz taj,
ri' queyactaj lo che ri k'atbal tzij ca'an
paquiwi'.

Riquek'alajisan re sa' ruwach ri Jestis

30 »Na jinta c'o can'an xa pa we ri'in. Ri
k'atbal tzij can'ano e ri quinutak ri Nukaw
che u'anic. Yey lic jusuc' ri k'atbal tzij
can'ano. Na e ta can'an ri' ri cuaj ri'in;
ma e can'an janipa ri caraj ri Nukaw, ri
xtakaw lo we. 31 We ta e la' xa chiwibil wib
ri'in cank'alajisaj sa' ri nuwach, ri' na jinta
uchac ri cambi'ij. 32 C'o c'u Jun cak'alajisan
nuwach, wa' e ri Nukaw, y weta'am c'ut
ronoje ri cuk'alajisaj Rire panuwi ri'in, lic
katzij.

33 »Ralak xtak ne bi alak utz'onoxic che
ri Juan panuwi ri'in; y ri c'ulubal uwach
xu'an lo rire, lic katzij. 34 Pero ri'in na
cajawax ta chwe c'o junok cuk'alajisaj sa'
ri nuwach. Xew c'u cancuxtaj che alak ri
xubi'jj ri Juan panuwi ri'in cha' cacoj alak y
jela' cacolobetaj alak. 35 Ma riJuan e pacha'
juna ak' carepowic y cawon chi utz. Pero
ralak xa jok'otaj xqui'cot alak che ri K'ijsak
Xutzijoj.

36 »C'o c'u jun c'utubal més c'o uwach
chwa ri xuk'alajisaj ri Juan panuwi ri'in.
Ma ronoje rubiim lo ri Nukaw chwe
re co'lnu'ana', e ri quintajin che u'anic.
Yey ruma tak ri can'ano, cak'alajinic, e
ri Nukaw ri xtakaw lo we'in. 37 Yey ri
cak'alajisan re sa' ri nuwach ri'in e ri
Nukaw, ri takayom lo we'in. Pero lic k'alaj

na tom ta c'ana alak rukul ri Dios y na ilom
ta alak uwach, yey 38 Ruch'a'tem Rire na
oquinak ta pa anima' alak; ma na cubul ta
c'u'x alak ruc' ri jun utakom lo ri Dios.

39 »Lic c'u catijoj ib alak che Ruch'a'tem ri
Dios tz'ibital canok; ma ralak cach'ob alak e
chupa wa' carikitaj wi ri c'aslemal na jinta
utakexic. jYey ec'u ri' Ruch'a'tem ri Dios ri
cak'alajisan nuwach ri'in! 40 Na ruc' ta c'u
ri', na ca'aj ta alak cape alak wuc' cha' jela'
cac'ul alak wa' wa c'aslemal.

41 »Ri'in na e ta cantzucuj ri yacbal nuk'ij
caqui'an ri winak. 42 Yey lic ne weta'am ri
c'u'x alak, ma ralak na c'ax ta cana' alak ri
Dios pa sakil wi. 43 Ri'in in petinak pa rubi'
ri Nukaw yey ralak na cacoj ta alak nutzij.
No'j we ta ela' cac'un chilo jun chic y xa pa
re catzijonic, ri' e cacoj alak re.

44 »;Su'anic cacubi' cu'x alak wuc' ri'in,
we xew catzucuj yacbal k'ij alak chiwach
ralak yey na catzucuj ta alak ri sakil yacbal
k'ij, ri xew cape ruc' ri Dios? 45 E chiwach
ralak cancoj mac alak chwach ri Nukaw; na
e tari'. Ma ri cacojow mac chi'ij alak, e ri
junlic cubam c'u'x alak ruc'; wa' e ri Moisés.
46 Ma we ta e la' lic cacoj alak ri ubi'im lo
ri Moisés, ri' cacoj alak ri cantzijoj ri'in. Ma
rire panuwi ri'in xtz'iban wi. 47 No'j we na
cacoj ta alak rutz'ibam can ri Moisés, ¢sa'
c'u u'anic ri' cacoj alak ri cambi'ij ri'in che
alak?» xchariJesus.

6

Ri Jests quebutzuk wo'ob mil achijab
(Mt. 14:13-21; Mr. 6:30-44; Lc. 9:10-17)

1 C'ate tanchi c'u ri', ri Jesus xuk'axuj ri
mar re Galilea, ri cabi'x mar re Tiberias
che. 2Yey uq'uiyal winak eteran chirij ma
quilom tak ri c'utubal re ruchuk'ab cu'an
cuc' ri yewa'ib.

3 Ec'uchiri', ri Jesus xel bi chwa jun juyub
y xtz'uyi' chila' junam cuc' rutijo'n. 4 Xa
nakaj chi c'owilo ruk'ijol ri Pascua, ri quin-
imak'ij raj judi'ab.

5 Echiri' ri Jesus xeril ruq'uiyal winak e
petinak ruc', xubi'ij c'u che ri Felipe:

—¢Pa que'kalok'o wi quiwa conoje
wu'q'uiyal winak cha' quewa'ic? —xcha'.

6 Xubi'ij wa' che ri Felipe xa re c'ambal
upa, ma Rire reta'am chic sa' ri cu'ano.

7Ri Felipe xuc'ul uwach:

—E la' calok'i' pam ruc' rajil queb ciento
k'ij re chac, na cu'an taj tob ne xa jutak bik'
caya'i' chiquijujunal —xcha'.

8 Ewi jun chique rutijo'n (wa' e ri Andrés,
ri quichak' quib ruc' ri Pedro) xubi'ij che ri
Jesus:

9—C'ojun ralco ala wara ruc'a'am wo'ob
pamre cebaday ca'ib car; pero ¢sa' couchac
wa' che wa uq'uiyal winak? —xcha'.

10Xubi'ij curi Jesus:

—Chibi'ijj chique winak
quetz'uyi'ic—xcha'.

Lic c'ut c'o rax q'uim pari e c'o wiy
xetz'uyi' laj e 1o wo'ob mil chi achijab.

11 Ectuchiri!, ri Jesus xuc'am ri pam, xu-
tioxij che ri Dios y xujach chique rutijo'n.
Y rique xquijach chique ri winak etz'ulic.
Jec'ula'xu'an che ri car. Xuya chiquijujunal
janipa ri cacaj. 12 Echiri' ri winak lic xenoj
chi utz, ri Jesus xubi'ij chique rutijo'n:

—~Chimolo ri ch'aka'ta'’k quikax cha' na
jinta c'o cac'ak bi —xcha'.

13 Xquimol cu ri ch'aka'ta'’k quikax
na xquitij ta che ri wo'ob pam re
cebada y ruc' wa' xquinojisaj cablajuj
chacach. 14 Ec'u ri winak, echiri' xquil
wa c'utubal re ruchuk'ab ri Dios xu'an
ri Jesus, jewa' xquibi'ij: «Pakatzij wi, wa'
e ri jun K'alajisanel koye'em cac'un che
ruwachulew» xecha'.

15 Pero ri Jests ruma reta'am chic cacaj
caquic'am bi re caqui'an rey che, xresaj bi
rib chiquixo'l y xel bi chwa ri juyub cha'
cac'oji' utuquel.

conoje ri

RiJests cabin chwiriya'
(Mt. 14:22-27; Mr. 6:45-52)

16 Echiri' xoc rak'ab, rutijo'n ri Jesus xekaj
chuchi' ri mar. 17 Xeboc bi chupa jun barco
y ec'uri' quek'ax ch'aka ya' cha' quebopon
Capernaum; malick'eku'm chicyriJesisna
c'uninak taj.

18 Xpe c'u jun cakjik' chwi ri mar y ri tew
xujek cuxulc'atila' riya'. 19 Echiri' ebininak
chi laj wo'ob o wakib kilémetro chwi ri mar,
c'ate xquilo cabin ri Jesus chwi ri ya', e ri'
catajin roponic chunakaj ri barco; y rique
lic xquixi'ij quib che.

20 No'j ri Jesus xubi'ij chique:

—iMixi'ij iwib, ma ri'in in Jesus! —xcha'.

21 Ewi rique lic quequi'cotic xquic'ul ri
Jesus chupa ri barco. Tec'uchiri', xebopon
pariluwar pa quebec wi.

Riwinak caquitzucuj ri Jesus

22 Chuca'm k'ij c'ut, ri winak ecanajinak
can ch'aka mar xquina'bej rutijo'n ri Jesus
ebenak chi chupa ri barco ri xew ri' c'o
chiri' iwir lo ri', yey ri Jesus na xe'ec ta
cuc' rutijo'n. 23 Xec'un c'u lo jujun barcos e
petinak Tiberias, chunakaj ri luwar pa xtiji'
wi ri pam, echiri' ri Kanimajawal utioxim
chiwa' cheriDios. 24Echiri' ri winak xquilo
najintariJesus chiri' y na e jinta ne rutijo'n,
xeboc bi chupa wa barcos y xebec Caper-
naum cha' caquitzucuj ri Jesus.

RiJesus e ri pam cuya c'aslemal
25 Echiri' xebopon ri winak ch'aka mar,
xe'quirika ri Jesus y xquitz'onoj che:
—Lal tijonel, ¢jampa Xc'un la wara? —
xecha'.
26 Ec'u i Jesus xubi'ij chique:

—Pakatzij wi cambi'ij che alak: Quintzu-
cuj alak xa ruma lic xwa' alak chi utz y xnoj
alak chi utz, na e ta ruma xmaj alak usuc'
takric'utubal re ruchuk'ab ri Dios nu'anom
lok. 27 Maya c'u ib alak che utzucuxic ri
wa xa caq'uisic; e lic ya'a ib alak che utzu-
cuxic ri wa na quic'ow ta c'ana uk'ij, ri cuya
c'aslemal na jinta utakexic. Yey ri caya'w
wa' che alak, e Ralaxel Chiquixo'l Ticawex,
richa'tallo ruma ri Kakaw Diosre cu'an wa'
—xcha'.

28 Xquitz'onoj c'u che:

—¢Sa' tak ri caka'ano cha' e caka'an ja-
nipa ri caraj ri Dios chike? —xecha'.

29Ri Jesus xuc'ul uwach:

—Ri caraj ri Dios ca'an alak, e ri cacubi'
c'u'x alak ruc' ri jun utakom lo Rire —xcha'.

30Ec'uchiri' xquitz'onoj che:

—¢Sa' ri c'utubal re ruchuk'ab ri Dios
ca'anla chikawach cha' cakilo yjela' cacubi'
kac'u'x uc'la? ¢Sa' ri carik la u'anic? 31 Ma
ri kati'-kamam ojertan xquitij ri mané pari
luwar catz'intz'otic,” jela' pacha' ri cubi'ij
Ruch'a'tem ri Dios:

Xuya pam chique,
y wa' petinak chila' chicaj
—=xecha'.

32 Ri Jesus xuc'ul uwach:

—Pakatzij wi cambi'ij che alak: Na e ta ri
Moisés xya'w reri pam petinak chila' chicaj;
eriNukaw ri caya'w risakil pam cape chila'
chicaj. 33 Ma ri Pam cuya ri Dios e ri jun
petinak chila' chicaj, ri caya'w c'aslemal
chique ri ticawex —xcha'.

34Xquitz'onoj c'u che:

—Kajawal, ya'a co la ke'oj ri' la' la pam
ronoje k'ij —xecha'.

35Ri Jesus xubi'ij chique:

—In ri in pam cuya c'aslemal. China ri
cape wuc'ri'in, na cutij ta chi numic; y china
ri cacubi' uc'u'x wuc', ri' na cachakij ta chi
c'ana uchi'.

36 »Pero e pacha' ri nubi'im chi lo che
alak: Ralak na cacubi' ta c'u'x alak wuc!,
tob ne ilom alak nuwach. 37 Ma conoje ri
queya'i' chwe ruma ri Nukaw, quec'un wuc'
ri'in; yey china c'u ri' ri cape wuc' ri'in, na
canmach'aj tubi.

38 »Ri'in na ximpe ta chila' chicaj xa re
co'lnu'ana ri cuaj ri'in, ma e in petinak
re co'lnu'ana ri caraj ri Jun xtakaw lo we.
39 Yey ri caraj ri Nukaw, ri xintakaw lok, e
na canjam ta can junok chique ri ebuya'om
Rire chwe; ma e quenuc'astajisaj 1o conoje
wa' chupa ri q'uisbal k'ij. 40 Ec'u ri lic caraj
ri Nukaw, ri xtakaw lo we'in, e wa': Conoje
ri ticawex, ri caquiya ri quiwach wuc' ri in
Uc'ajol ri Dios y cacubi' c'u quic'u'x wuc',
cac'oji’ quic'aslemal na jinta utakexic. Ec'u

Sal. 78:24

ri'in quenuc'astajisaj lo chiquixo'l ri ecami-
nak chupa ri q'uisbal k'ijj —xcha'.

41 Ruc' c'u ri' wa', raj judi'ab xquijek
quech'a't chirij ri Jesus ruma ri xubi'ij: «In
riin pam petinak chila' chicaj.» 42 Xquibi'ij
c'uri: «Na e ta neba Jesus wa', ruc'ajol ri
José? Ri'oj keta'am uwach rukaw y keta'am
uwach ruchu. ;Su'chac c'uri' cubi'ij petinak
chila' chicaj?» xecha'.

43 Xubi'ij c'u ri Jesus chique:

—Mixch'a'tiben chiwach chirij wa
ximbi'ij. 44 Ma na jinta junok cape wuc'
ri'in, we na e ta c'amayom lo ri Nukaw,
ri takayom lo we'in. Yey ri cape wuc',
canc'astajisaj lo chupa ri q'uisbal k'ij.

45 »Jewa' cubi'ij Ruch'a'tem ri Dios chupa
ri tz'ibital can cuma ri k'alajisanelab:
Copon na ri k'ij echiri' e ri Dios ri cac'utun

chiquiwach conoje Is. 54:13
cacha'. Y conoje ri caquita ri cubi'ij ri
Nukaw y caquimaj c'u que janipa ri cubi'ij,
ri' quec'un wuc' ri'in. 46 Ma na jinta jun
chiciliyom uwach ri Kakaw Dios; xew rijun
petinak ruc' ri Dios, e iliyom uwach.

47 »Pakatzij wi cambi'ij che alak: China
ri cacubi' uc'u'x wuc' ri'in, c'o uc'aslemal
na jinta utakexic. 48 Ma in ri in pam cuya
c'aslemal.

49 »Qjertan ri chu'kaw alak xquitij ri mand
pa ri luwar catz'intz'otic; na ruc' ta c'u ri',
rique xecamic. 30No'jri'in e quinch'a't chwi
ri pam cape chila' chicaj; yey we c'o junok
catijow re wa', ri' na cacam taj.

51»Ri pam re c'aslemal petinak chila' chi-
caj e ri'in. China c'u catijow re wa pam,
c'o uc'aslemal na jinta utakexic. Yey ri pam
canyari'in, erinuti'jil canya pa c'ax cha' tak
ri ticawex c'o quic'aslemal chwach ri Dios
—xcha'.

52Ec'uchiri', raj judi'ab xquijek caquicha-
pala' quib chiquiwach, jewa' caquibi'ij:
«¢Su'anic wa'chi caraj cuya chitijic ruti'jil
chike?» quecha'.

53 Ri Jesus xubi'ij chique:

—Pakatzij wi cambi'ij che alak: We e
lIa' na catij ta alak ri nuti'jil ri in Alaxel
Chiquixo'l Ticawex y we na catij ta alak
ri nuquiq'uel, ri' na jinta c'aslemal alak.
54 China c'u ri cutij ri nuti'jil y ri nuquiq'uel,
ri' c'o uc'aslemal na jinta utakexic, yey ri'in
canc'astajisaj lo chupa ri q'uisbal k'ij. 55 Ma
rinuti'jil e sakil wa'im y ri nuquiq'uel e sakil
ya'. 56 China c'u ri cutij ri nuti'jil y cutij ri
nuquiq'uel, ri' cac'oji' wuc' y ri'in quinc'oji'
ruc' rire.

57 »Ri Kakaw Dios, ri aj ya'l c'aslemal, e ri
xtakaw lo we'in; yey c'o nuc'aslemal ruma
Rire. Jec'ula' china ri cutij ri nuti'jil ri'in,
ri' c'o uc'aslemal wuma ri'in. 58 Quinch'a't
chwi ri pam petinak chila' chicaj. Wa' na

e ta pacha' ri mana xquitij ri chu'kaw alak
ojertan. Ma tob xquitij ri mand, rique xe-
camic. No'j chinari cutij re wa pam cambi'ij
ri'in, ri' c'o uc'aslemal na jinta utakexic —
xcha'.

59 E c'utunic wa' xu'an ri Jesus pa
quimolom wi quib chupa ri sinagoga re
Capernaum.

Ruch'a'tem ri Jesus cuya c'aslemal na
jinta utakexic

60 Echiri' xquita ri c'utunic xu'an ri Jesus,
lic e q'ui chique rutijo'n xquibi'ij: «Wa' wa
cubi'ij, lic c'ax utayic. ¢C'o neba junok
cach'ijow uc'ulic?» xecha'.

61 Ec'u ri Jesus xuna'bej ri ch'a'tibenic
caqui'an chwi ruc'utunic. Xutz'onoj c'u
chique:

—¢Cu'an c'ax wa' che alak? 62 ;Sa' c'u ri'
ri ca'an alak we ta e la' quil alak Ralaxel
Chiquixo'l Ticawex cak'an chila' chicaj pa
petinak wi? 63 Ri sakil c'aslemal na jinta
utakexic petinak ruc' ri Ruxlabixel ri Dios;
naetaripetinakxaruc'riticawex, mari'na
jintauchacre cuya risakil c'aslemal. Ec'uri
ch'a'tem nubi'im ri'in che alak, wa' petinak
ruc' ri Ruxlabixel ri Dios, ri aj ya'l c'aslemal.
64 Pero e c'o c'u jujun chixo'l alak na cubul
ta quic'u'x wuc' —xcha'. Ri Jesus xubi'ij wa'
ma xex chi reta'am wi china tak ri na cubul
ta quic'u'x ruc' y china ri cac'ayin re.

65 Xubi'ij tanchi ri Jesus:

—Ec'u uwari'che nubi'im che alak: Na
jinta junok cape wuc', we na e ta ri Nukaw
c'amayom lo re —xcha'.

66 Chwi c'u ri', e gq'ui chique rutijo'n ri
Jesus xquiya canok y na xeterej ta chi chirij.

67 Ectuchiri'!, xutz'onoj ri Jesus chique ri
cablajuj utijo'n:

—¢Quiwaj neba ri'ix qui'an iwe quiniya
canok, pacha' ri xqui'an rique? —xcha'.

68 Ri Sim6n Pedro xuc'ul uwach:

—Kajawal, ¢china chi chirij coj'ec wi?
Ma xew uc' rilal c'o ri ch'a'tem cuya
c'aslemal na jinta utakexic. 69 Ri'oj lic cubul
chi kac'u'x uc' la y lic keta'am wa'" Lal
Rucha'o'n lo ri Dios, Ruc'ajol ri Dios c'aslic
—=xcha'.

70Ri Jesus xuc'ul uwach:

—¢Na in ta neba incha'yom iwe ri'ix ix
cablajuj? Na ruc' ta c'u ri', jun chiwe c'o
ritzel winak pa ranima' —xcha'.

71Echiri'xubi'ij wa', riJesus e xch'a't puwi
ri Judas aj Iscariot™ ruc'ajol ri Simdén; ma
e ri Judas cac'ayin re, tob e jun chique ri
cablajuj utijo'n.

*
6:71 “Iscariot”: Wa' e utinamit ri Judas.

Ruchak'ri Jesus na caquicoj taj we Rire e
Rucha'o'n lo ri Dios

1 C'ate tanchi c'u ri', ri Jesus xbin pa tak
riluwar re Galilea; na xraj taj cac'oji' Judea
ma chila' raj judi'ab cacaj caquicamisaj.
2Xa c'u nakaj chi c'o wi lo ruk'ijol ri quin-
imak'ij raj judi'ab echiri' caqui'an quiran-
cho.* 3E tak c'u ruchak xquibi'jj che:

—Matcanaj can wara; jat Judea cha' ri
jujun chic atijo'n e c'o chila' caquilo sa' tak
ri ca'ano. 4 Ma we junok caraj queta'max
uwach, ronoje ri cu'ano cu'an chiwachil. E
uwari'che, cha'ana wa' chiquiwach conoje
ri ticawex —xecha che. 5 Xquibi'ij wa' che
ma na caquicoj taj we Rire e Rucha'o'n lo ri
Dios, tob ne rique e uchak' ri Jesus.

6 Xubi'ij c'u Rire chique:

—Ri nuk'ijol ri'in c'amaja' coponic; no'j
ri'ix, xa tob pachique Kk'ij utz chiwach.
7 Ri ticawex re ruwachulew na tzel ta
quixquil ri'ix; no'j ri'in lic tzel quinquilo,
ma cank'alajisaj chi utz ri quimac. 8 Jix
ri'ix che ri nimak'ij; no'j ri'in na quin'ec
ta wo'ora, ma c'amaja' copon ri nuk'ijol —
xcha'. 9Xubi'ij c'u wa' y xcanaj can Galilea.

Ri Jestis copon pa ri nimak'ij re tak ri
rancho

10 Ec'uchiri' ebenak chi ruchak!, ri Jesus
xe'ec pa ri nimak'ij, pero na xe'ec ta chi-
wachil cha' tak ri winak na caquina'bej taj.

11Pa ri nimak'ij raj judi'ab lic caquitzucuj
ri Jesus, y jewa' caquibi'ij: «;Pa nawi c'o wi
la'la jun achi?» quecha'.

12 Chiquixo'l ri winak lic e q'ui ri
caquich'a'tibej ri Jesus. Jujun caquibi'ij:
«La' la Jesus lic utz uc'u'x» quecha'. Yey
e c'o jujun chic caquibi'ij; «La' la Jesus
lic na utz ta ri cu'ano ma xa quebusoc
ri winak» quecha'. 13 Pero na jinta c'u
junok cach'a't puwi ri Jesus chiwachil; xa
xe'lak'ay quech'a't puwi', ma caquixi'ij quib
chiquiwach raj judi'ab e aj wach.

14 Ec'u ri' nic'ajarinak chi ri nimak'ij xo-
pon ri Jesus pa ri Rocho Dios y xujeko
cac'utun chiquiwach.

15Raj judi'ab lic xcam canima' che y jewa'
xquibi'ij: «;Cha'taj lic c'o reta'am yey na
jinta c'o c'utuyum chwach?» xecha'.

16 Ri Jesus xuc'ul uwach:

—Ri quintajin che uc'utic na xa ta pa
we ri'in can'ano; ma wa' petinak ruc' ri
takayom lo we'in. 17 We c'o c'u junok
lic cuya rib che u'anic ri caraj ri Dios, ri'
careta'maj we ri canc'utu ruc' ri Dios cape
wi, 0 we xa pa we ri'in quinch'a'tic. 18 Ma
china ri xa pa re cach'a'tic, ri' xew caraj

*
7:2 Ronoje junab raj judi'ab caqui'an wa nimak'ij pa q'uisbal ruk'ijol

ri molonic. Che wa nimak'ij, raj Israel caquiyijba' quirancho 'anom ruc' uk'ab che'y quejeki' wukub k'ij chupa. Wa' e
cuxtabal re ri cuarenta junab xebin chupa ri luwar catz'intz'otic echiri' na jinta cocho. Lv. 23:34; Dt. 16:13

cayac uk'ij cuma ri winak. No'j china ri
caraj e cayac uk'ij ri takayom lo re, ri' lic
katzij ri cutzijoj y na jinta c'ana rak'ubal
cu'ano.

19 »¢Na katzij ta neba la' e ri Moisés xya'w
che alak ri Tzij Pixab? Na ruc' ta c'uri', na
jinta junok che alak ca'anaw re ronoje ri
c'o chupa wa Tzij Pixab. ¢Su'chac ca'aj alak
quincamisaj alak? —xcha'.

20 Ec'u tak ri winak xquic'ul uwach:

—Lal c'opuk'abjunitzel uxlabixel. ¢China
ri caraj cacamisan e la? —xecha'.

21RiJesus xubi'ij chique:

—Ri'in c'o jun c'utubal re ruchuk'ab ri
Dios xin'ano, yey onoje ralak lic cacam an-
ima' alak che ma xin'an wa' chupa ri k'ij re
uxlanibal.®

22 »Pakatzij wi, ri Moisés xuya che alak ri
jun takanic re ri retalil re circuncision tob
na e tarire xjekow lok, ma e xejekow loreri

kati'-kamam ojertan.t Yey ralak cacoj alak
ri retalil re circuncisién che junok tob pa
ri k'ij re uxlanibal. 23 Ca'an alak wa' ma ri
takanic re ri Moisés cutak che ca'ani' ri cir-
cuncision pa ri uwajxak Kk'ij ralaxibem juna
ralco ala. Ca'an c'u alak ri', tob wa' catzak
pa ri K'ij re uxlanibal, cha' na capalajij ta
alak watakanicre ri Moisés. ¢Su'be c'uri'c'o
oyowal alak chwij ri'in ruma xincunaj jun
achi pa ri k'ij re uxlanibal?

24 »Macoj alak umac junok xa ruma
cach'ob alak eta'am alak ri u'anom; ri 'ana
alak e ch'obo alak ruc' sakil na'oj puwi ri
pakatzij wi u'anom, we c'o umac o na jintaj
—xcha'.

RiJesus cuk'alajisaj pa petinak wi Rire

25 E c'o jujun chique ri e aj Jerusalem
caquitz'onobej: «¢Na e ta achi wa' quetajin
che utzucuxic re caquicamisaj? 26 ;Su'chac
c'uri'caya'luwar che cach'a't chiwachil yey
najinta ne junok cak'aten re? ;Quicojom chi
nawi raj wach re ri tinamit rire e ri Cristo,
Rucha'o'n lo ri Dios? 27 Ma ri'oj keta'am
chi utz pa cape wi wa'chi; no'j we xc'un ri
Cristo, ri' na jinta junok eta'mayom re pa
cape wi» quecha'.

28 Ri Jesus cac'utun pa ri Rocho Dios
echiri' xuta wa'. Lic co c'u xsiq'uin che
ubi'xiquil:

—Cabi'ij ralak lic eta'am alak nuwach y
lic eta'am alak pa quimpe wi. Pero lic
cheta'maj c'u alak wa'": Ri'in na in petinak
ta xa pa we ri'in, ma intakom lo ruma ri
Jun lic ube ronoje tak ri cu'ano. Yey ralak
na eta'am ta alak uwach Rire. 29 No'j ri'in
weta'am uwach, ma ruc' Rire in petinak wi
y e Rire takayom lo we'in —xcha'.

30 Ec'uchiri', raj wach xcaj e ri' caquichap
biriJesus; peronajintajunokx'anawre, ma
c'amaja' copon ruk'ijol. 31 Na ruc' ta c'u ri',
chiquixo'l ruq'uiyal winak, lic e q'ui xcubi'
quic'u'x ruc' ri Jesus y caquibi'ij: «Chiwach
ralak, echiri' cac'un Rucha'o'n lo ri Dios,
¢cu'an cami mds c'utubal ri' re ruchuk'ab ri
Dios chwa wa cu'an wa'chi?» quecha'.

Rifariseos cacaj caquiyariJesus pa cdrcel

32 Ri fariseos xquita ri caquibi'ij ri winak
puwi ri Jesus. E uwari'che, rique cuc' ri ni-
mak e aj chacunel pa Rocho Dios xequitak bi
ri e chajinel re ri Rocho Dios cha' caquichap
lo ri Jesus.

33Xubi'ij c'uri Jesus:

—Ri'in na naj ta chi quinc'oji' uc' alak, ma
quintzelejruc' ri takayom lo we'in. 34 Copon
na c'uri' ri k'ij echiri' quintzucuj alak; pero
na quinrik ta alak, ma na copon ta alak pa
quine'c'ola wiri'in —xcha'.

35 Ec'u ri e aj judi'ab =xquijek
caquitz'onobej chiquiwach: «;Pa nawi
que'ec wi wa'chi yey na que'karika ta
ri'oj? ¢Que'ec nawi cuc' ri e aj judi'ab ejekel
chiquixo'l ri e aj griegos y que'c'utuna
chiquiwach? 36 ;sa' que'elawi wa xubi'ij
chike: “Quintzucuj alak; pero na quinrik ta
alak, ma na copon ta alak pa quine'c'ola wi
ri'in”?» quecha'.

Takriac'alreya' c'aslic

37 Che ri q'uisbal re ri nimalaj nimak'ij,
ri Jesus xtaq'ui' chiquiwach ri winak y co
xsiq'uin che ubi'xiquil:

«We c'o junok catzajin uchi', petok y
chutija re ri ya' c'o wuc', 38 ma e pacha'
cubi'ij Ruch'a'tem ri Dios: Ri cacubi' uc'u'x
wuc' ri'in, cu'ana pacha' cajuljut tak lo ac'al
reya'c'aslic pa ranima'»* xcha'.

39 Ruc' wa' ri Jesus e cach'a't puwi ri
Ruxlabixel ri Dios ri caquic'ul na janipa ri
cacubi'quic'u'xruc'. Yey c'amaja’' c'u cac'un
ri' ri Ruxlabixel ri Dios ma c'amaja' ne
que'ec ri Jesus chila' chicaj pa cak'alajisax
wi runimal uchomalil.

Riwinak quech'a't puwi chinari Jestis

40 E c'o c'u jujun chique ri winak, echiri'
xXquita wa', jewa' caquibi'ij: «Pakatzij wi
wa'chi e ri jun Kk'alajisanel re ri Dios
koye'em cac'unic» quecha'. 41 Jujun chic
jewa' caquibi'ij: «wa' wa'chi e ri Cristo,
Rucha'o'n lo ri Dios» quecha'. Yey jujun
chic jewa' caquibi'ij: «¢Galilea neba cape wi
lori Cristo? 42Na Galilea taj, ma tz'ibital can
chupa Ruch'a'tem ri Dios, ri Cristo calax lo
chiquixo'l ri ratz-uchak' can ri rey David
pa ri tinamit Belén, rutinamit ri David»
quecha'. 43 Jec'ula' ri' ri winak jachatal

t 7:22 C'amaja' ne calax ri Moisés echiri' ri Dios xubi'ij chique ri tinamit Israel caquicoj ri retalil
re circuncisién chique conoje ri raltak co alabo pa ri uwajxak k'ij calaxibem. Gn. 17:10-12; Lv. 12:3

© 7:38 Zac. 14:8

quipa ruma junwi tak ri caquich'ob rakan
puwi ri Jestis. 44 E c'o ne jujun chique ri
winak xcaj caquichap bi ri Jesus, pero na
jinta junok x'anaw re.

Raj wach reri tinamit caquic'ak bi uk'ij ri
Jesus

45Ri e chajinelre ri Rocho Dios xetzelej pa
e c'o wi ri xetakaw lo que, wa' e ri fariseos
y ri nimak e aj chacunel pa Rocho Dios, yey
rique xquitz'onoj chique raj chajinel:

—¢Su'chac na xic'am ta lo ri Jesus? —
xecha'.

46 Ri e chajinel jec'uwa' xquictul uwach:

—iNa jinta junok jela' ch'a'tinak pacha'
cach'a't wa' wa'chi! —xecha'.

47Ec'u ri fariseos xquibi'ij chique:

—¢Xixsocotaj cami ri' ri'ix ruma rire?
48 ;C'oneba junok chique rajwachreritina-
mit o chique ri fariseos xcubi' uc'u'x ruc'
wa' wa'chi? 499No'j wa winak eteran chirij ri
Jesus, lic itzel quiwachlibal ma na caquimaj
ta c'ana usuc' ri Tzij Pixab —xecha'.

50 Ec'u ri Nicodemo, ri jun fariseo xo-
pon julaj chak'ab ruc' ri Jesus, jewa' xubi'ij
chique:

51 —Cubi'jj ri Tzij ke'oj, na utz taj cak'at
tzij puwi junok, we na cata' ta uchi' nabe y
we na queta'max ta nabe we c'o juna mac
u'anom —xcha'.

52Xquic'ul c'u uwach ri Nicodemo:

—¢Lal cami aj Galilea rilal? Chajilaj la chi
utz Ruch'a'tem ri Dios y jela' queta'maj la
we c'o juna k'alajisanel elinak lo chiquixo'l
raj Galilea —xecha'.

53 Ec'uchiri', chiquijujunal xebec chico-
cho.

8

Catz'onox cheriJests cuk'at tzij puwijun
ixok na jusuc' ta ubinic

1 Ri Jesus xe'ec chwa ri juyub Olivos.
2 Echiri' xsakiric, xtzelej tanchi pa ri Rocho
Dios. Conoje ri winak xekib ruc' y Rire
xtz'uyi' chiquiwach y xujeko cu'an c'utunic.

3 Ec'uchiri, raj c'utunel re ri tzijpixab y
ri fariseos xquic'am lo jun ixok chwach.
Wa' wi'xok xquimajo e ri' camacun chirij
ri c'ulaniquil ruc' jun achi na rachijil taj.
Xquiya c'u chiquinic'ajal conoje ri e c'o
chiri' 4y jewa' xquibi'ij che ri Jesus:

—Lal tijonel, wa jun ixok xkamajo lic e ri'
camacun chirij ri c'ulaniquil ruc' jun achi
na rachijil taj. 5 Yey ri Moisés, chupa ri Tzij
Pixab catakan che ca'an pa'baj juna ixok
we cu'an wa'.® Sa' c'u ri cabi'jj rilal che?
—=xecha'. 6 Xquibi'ij wa' che ri Jesus xa re
c'ambal upa cha' caquicoj umac.

Ec'u ri Jests xch'uqui'ic y ruc' ruwi
uk'ab xujek catz'iban chwa rulew. 7 Yey
rique lic caquic'ot upa cha' cuc'ul uwach ri

© 8:5 Lv.20:10; Dt. 22:22-24 < 8:17 Dt. 19:15

tz'onobal. Ec'u ri Jesus xtaq'ui'ic y xubi'jj
chique:

—We c'o junok che alak cuna'o na jinta
c'ana umac, e nabe ri' chuc'aka rabaj che
wi'kxok —xcha'. 8 Tec'uchiri', xch'uqui'
tanchic y ruc' ruwi uk'ab xtz'iban tanchi
chwa rulew.

9 Conoje rique echiri' xquita wa' wa
xubi'ij, xquina' quib c'o quimac. E
uwari'che, pa jujun xebel bi. Nabe xebel
bi ri e nimak winak; tec'uchiri', ri e c'ac'al.
Echiri' conoje ebelinak chubi, xew ri Jesus
y rixok xecanaj can chiri'.

10 Ec'uchiri' xtaq'ui' ri Jesus y xrilo na
jinta chi junok chiri', xew chi rixok, xubi'ij
c'uche:

—Ixok ¢pa e c'o wiri caquicoj amac? ¢Na
jinta junok xuk'at tzij re camic pawi'? —
xcha'.

11Rixok xubi'ij che:

—Na jinta junok, Wajawal —xcha'.

Ec'uchiri', ri Jesus xubi'ij che:

—Jenela' ri'in na cank'at ta tzij re camic
pawi'. Jat c'uri' y matmacun chic —xcha'.

RiJestseriK'ijjsak

12 Ri Jesus xch'a't tanchi cuc' ri winak,
jewa' xubi'ij chique:

—InriK'ijsak che ruwachulew. China c'u
ri caterej lo chwij, na cabin ta chi q'uenok
pak'eku'm ma c'oriK'ijsak ruc' yey wa' e ri
cuya c'aslemal —xcha'.

13 Ec'uchiri', ri fariseos xquibi'ij che ri
Jesus:

—Najinta uchacricabi'ijla, ma xa chi'ibil
ib la cabi'ijla sa' ri wach la —xecha'.

14Ri Jesus xuc'ul uwach:

—Tob in ri quink'alajisan re sa' ri
nuwach, ri cambi'ij lic katzij; ma weta'am
pa in petinak wi y weta'am pa quin'ec wi.
No'jralak na eta'am ta alak pa in petinak wi
y na eta'am tane alak pa quin'ec wi.

15 »Ralak, echiri' cabi'ij alak sa' ri cach'ob
alak puwi junok, ca'an alak wa' xa ruc' ri
na'oj re ruwachulew. No'j ri'in na je ta la'
can'ano. 16 Echiri' c'o cank'alajisaj chirij
junok, katzij ri cambi'ij. Ma na xa ta pa we
ri'inri cambi'ij; marinuna'ojri'inlicjunam
ruc' runa'oj ri Nukaw, ri xtakaw lo we'in.

17 »Yey chupa ri Tzij Pixab e alak, tz'ibital
canok: “We e c'o ca'ib ticawex junam caqui-
jiquiba'uwachricaquibi'j, e cacoj queri'.”*
18 Ri cank'alajisaj ri'in chiwibil wib, ca-
jiquibax uwach ruma ri Nukaw, ri takayom
lo we'in —xcha'.

19 Xquitz'onoj c'u che:

—¢Pachuc'owirikaw la? —xecha'.

Ri Jesus xuc'ul uwach:

—Ralak na eta'am ta alak nuwach ri'in y
naeta'am ta alak uwach ri Nukaw; ma we ta

eta'am alak nuwach ri'in, jec'ula' ri' eta'am
alak uwach ri Nukaw —xcha'.

20 Ri Jesus xubi'ij wa' echiri' cac'utun pa
ri Rocho Dios, chiri' pa c'o wi ri caxa re
kasa'n. No'j na jinta junok xchapaw bi re,
ma c'amaja’' copon ruk'ijol.

RiJesus petinak chila' chicaj

21Xubi'ij tanchi ri Jesus chique:

—Ri'in quin'ec y ralak quintzucuj cu
alak, pero cacam na c'u alak ri' pa ri mac
alak. Ma pa quin'ec wi ri'in, na copon ta
ralak chila' —xcha'.

22 Xquibi'ij c'u raj judi'ab chiquiwach:
«Laj cucamisaj rib; e uwari'che cubi'ij na
utz taj cojopon ri'oj chila' pa que'ec wirire»
xecha'.

23 Ec'u ri Jesus xubi'ij chique:

—Ralak na alak ta re chila' chicaj, no'j
ri'in in petinak chila' chicaj. Ralak alak
re ruwachulew, no'j ri'in na in ta re
ruwachulew. 24 E uwari'che ximbi'ij cacam
nac'ualakri'parimacalak. Ma we na cacoj

ta alak “In Ri'in”," ri' cacam alak pa ri mac
alak —xcha'.

25 Ectuchiri' xquitz'onoj che:

—c¢Lal china c'uri' rilal? —xecha'.

Ri Jesus xuc'ul uwach:

—E ri nubi'im chi lo che alak. 26 Ri'in lic
c'o weta'am chi'ij alak re cojobal mac alak y
re k'atbal tzij pawi' alak; pero xew cambi'ij
chiquiwach conoje ri ticawex sa' ri nutom
che ri takayom lo we'in, yey Rire lic katzij
janipa ri cubi'ij —xcha'.

27 Ri Jesus e cach'a't puwi Rukaw, pero
rique na xquimaj ta usuc' wa'.

28 E uwari'che ri Jesus xubi'ij chique:

—Echiri' cayac alak Ralaxel Chiquixo'l
Ticawex y caya alak chwa ri cruz,® c'a
ec'uchiri' queta'maj alak ri': “In Ri'in”. Yey
na jinta c'o can'an xa pa we ri'in, ma xew
cambi'ij janipa ruc'utum ri Nukaw chwe.
29 Maritakayom lo we'in c'o wuc'; ri Nukaw
na inuya'om ta can nutuquel, ma ri'in xew
can'ano janipa ri caraj Rire —xcha'.

30 Echiri' xubi'ij tak wa' ri Jesus, lic e q'ui
ri xquicojo Rire e rijun k'alajisanel coye'em
cac'unic.

Rie c'o puk'ab ri Dios y rie c'o puk'ab ri
mac

31 Ec'uchiri!, ri Jesus xubi'ij chique ri e
aj judi'ab xquicojo Rire e ri jun k'alajisanel
coye'em cac'unic.

—We catakej c'u alak janipa wa cambi'ij
che alak, ri' pakatzij wi cu'an alak nutijo'n;
32y jec'ula' queta'maj alak ri K'ijsak, y ri
K'ijsak caresajlo alak puk'ab ri ajaw alak —
xcha'.

33 Rique xquic'ul uwach:

* "
8:24 Wa' que'elawi ri Jesus xex chi c'o wiy na jinta utakexic ruc'aslemal. Ex. 3:14; Is. 43:10; Ap. 1:4

—Ri'oj oj ralc'o'al can ri Abraham y na
0j c'ojimak ta puk'ab junok. ;Su'be c'u ri'
cabi'jj la chike cojesax lo puk'ab ri kajaw?
—xecha'.

34Ri Jesus xubi'ij chique:

—Pakatzij wi cambi'ij che alak: Conoje ri
quemacunic, puk'ab ri mac e c'o wi. 35 Juna
ajchacpajanajunamtauwachruc'ruc'ajol
ri rajaw ja, ma ri aj chac xa ajilam Kk'ij
c'o pa ja; no'j ruc'ajol na jinta utakexic e
ralc'o'al rukaw. 36 E uwari'che, we Ruc'ajol
ri Dios caresajlo alak che ri mac c'o wi alak,
pakatzij wi c'u ri' caquiritaj lo alak che ri
mac.

37 »Ri'in weta'am alak ralc'o'al can ri
Abraham; na ruc' ta c'u ri', ca'aj alak quin-
camisaj alak ma na cac'ul ta alak ri canc'ut
che alak. 38 Ri'in e cambi'ij ri uc'utum ri
Nukaw chwe, yey ralak e ca'an alak janipa
rubi'im ri kaw alak —xcha'.

39 Rique xquictul uwach:

—Ri kakaw ri'oj e ri Abraham —xecha'.

Ec'u riJesus xubi'ij chique:

—We ta pakatzij wi alak ralc'o'al ri Abra-
ham, e ca'an alak ri' ri xu'an rire. 40 No'j
ralak na je ta la' catajin alak che u'anic.
Ma tob nubi'im che alak ri K'ijsak uc'utum
ri Dios chwe, na ruc' ta c'u ri', ca'aj alak
quincamisaj alak. iRi Abraham na je ta la'
xu'ano! 41 Ralak e ca'an alak pacha'ri cu'an
ri kaw alak —xcha'.

Ec'uchiri', xquibi'ij rique che:

—Ri'oj na oj ta pacha' ri winak na
queta'am taj china ri quikaw; ma xa jun
ri Kakaw, e ri Dios —xecha'.

42Xubi'ij c'u ri Jesus chique:

—We ta pakatzij wi e kaw alak ri Dios,
ralak lic c'ax quinna' alak ri', ma ri'in ruc'
ri Dios in petinak wi yey ri' in c'o chiwach
alak. Na in petinak ta c'u xa pa we ri'in, ma
e ri Dios takayom lo we'in.

43 »¢Su'be na camaj ta alak usuc' janipa
ri cambi'ij che alak? E ruma ri na ca'aj ta
alak cata alak ri cambi'ij ri'in. 44 Ri kaw alak
e ritzel winak, ma e ca'an alak sa' ri caraj
rire. Ritzel winak aj camisanel chwi lo ri
jekebal ruwachulew. Yey rire na xtiqui' ta
can pa ri K'ijsak, y na jinta ne c'ana K'ijsak
ruc'. Echiri' cu'an rak'ubal, e cuk'alajisaj sa'
ri c'o pa ranima'; ma xex wi aj rak'ul yey
ronoje rak'ubal ruc' rire cape wi. 45 No'j
ri'in e cank'alajisaj ri lic katzij, yey ralak na
cacoj ta alak.

46 »;C'o nawi junok che alak curik juna
mac chwij? Yey we katzij ri cambi'ij, ¢su'be
c'uri' na cacoj ta alak? 47 E junok ralc'o'al
ri Dios, e cuta Ruch'a'tem ri Dios; no'j ralak
na alak taralc'o'al ri Dios, ma na cata ta alak
Ruch'a'tem —xcha'.

o 8:28 Jn.

Ri Cristo xex chi c'o lo wi chwa ri Abra-
ham

48 Ec'uchiri!, raj judi'ab xquibi'ij che ri
Jesus:

—Lic katzij ri xkabi'ij pawi' la: Rilal lal
cuq'uilriaj Samaria ylal c'o puk'ab junitzel
uxlabixel —xecha'.

49 Ec'u ri Jesus xuc'ul uwach chique:

—Ri'in na in jinta puk'ab juna itzel
uxlabixel; ri can'ano e canyac uk'ij ri
Nukaw y ralak cac'ak bi alak nuk'ij. 50 Ri'in
na cantzucuyj ta yacbal nuk'ij, tob c'o Jun
caraj cayaqui' nuk'ij yey puk'ab Rire c'o
wi cuk'alajisaj china ri c'o K'ijsak ruc'.
51 Pakatzij wi cambi'ij che alak: China ri
cacojow re ri cank'alajisaj ri'in, na cacam
taj ma c'o uc'aslemal na jinta utakexic —
xcha'.

52 Ectuchiri', raj judi'ab xquic'ul uwach:

—Wo'ora cakajiquiba' uwach, lal c'o
puk'abjunitzel uxlabixel. Mari Abrahamy
rik'alajisanelab xecamic, yey rilal cabi'ijla:
“China cacojow reri cank'alajisaj, na cacam
taj ma c'o uc'aslemal na jinta utakexic.”
53 ;Lic neba mas c'o wach rilal chwa ri
kakaw Abraham? Rire xcamic yey tak ri
k'alajisanelab xecamic. Chiwach rilal, ¢sa'
riwachla? —xecha'.

54Ri Jesus xuc'ul uwach:

—We canyac nuk'ij ri'in chiwibil wib,
ri' na jinta uchac ri yacbal nuk'ij can'ano;
no'j c'u ri cayacaw nuk'ij e ri Nukaw, ri
cabi'ij alak e Dios alak. 55 Ec'u ralak na
eta'am ta alak uwach Rire; no'j ri'in lic
weta'am uwach. We ta e la' cambi'ij na
weta'am ta uwach, ri' quinelic in aj rak'ul
jela' pacha' ralak. No'j ri'in pakatzij wi
weta'am uwach Rire yey lic can'an ronoje
ri cubi'ij. 56 Ri Abraham, ri mam alak ojer-
tan, lic xqui'cotic echiri' xreta'maj quinc'un
che ruwachulew; xril pan ri nuk'ijol y lic
xqui'cot che —xcha'.

57 Ec'uchiri', raj judi'ab xquibi'ij che ri
Jesus:

—~C'amaja' ne cincuenta ri junab la, ¢yey
cabi'ijlaxillauwachri Abraham? —xecha'.

58 Ri Jesus xuc'ul uwach:

—Pakatzij wi cambi'ij che alak: Ri'in xex
chi in c'o lo wi echiri' c'amaja' ne calax ri
Abraham —xcha'.

59 Ec'uchiri!, ri winak xquijek caquisic'
abaj re caqui'an ri Jesus pa'baj; no'j Rire
xewax chiquiwach, e la' xic'ow chiquixo'ly
xel bi che ri Rocho Dios.

9

RiJesus cucunaj jun achi ralaxibem potz'

1 Ri Jestus echiri' catajin chi be, xril

jun achi ralaxibem potz'. 2 Ec'u rutijo'n
Xquitz'onoj che:

—Lal tijonel, ¢wa jun achi xalaxic potz'
ruma nawi quimac ruchu-ukaw o ruma
umac rire? —xecha'.

3RiJesus xucul uwach chique:

—Na ruma ta umac rire y na ruma tane
quimac ruchu-ukaw; wa' e u'anom cha'
ruchuk'ab ri Dios cak'alajin ruc' rire.

4 Lic chirajawaxic chwe can'an ruchac
ri takayom lo we'in xalok' c'a pak'ij, ma
cac'un lo rak'ab echiri' na jinta chi junok
utz cachacunic. 3 Xalok' c'u in c'o ri'in
wara che wu'wachulew, in ri in K'ijsak che
ruwachulew —xcha'.

6 Echiri' ubi'im chi wa', ri Jests xchuban
chwa rulew, xu'an jubik' xok'o'l ruc'
ruc'axaj. Tec'uchiri', xusok' che ruwach ri
potz'. 7Ec'uchiri', xubi'ij che:

—Jat, ja'ch'ajarawach pariya're Siloé —
xcha'. (Siloé que'elawi “ri Takom lok”.)

Ri potz' e xu'ano; xe'ec y xu'ch'aja
ruwach. Ec'uchiri' xtzelej lok, catzu'n chic.

8 Ec'u ri ejekel lo chunakaj ri potz' y
ri quilom xaki cu'an ulimoxna, jewa'
caquibi'ij: «,Na e ta neba achi wa' catz'uyi'
chi'be y cu'an ulimoxna?» quecha'.

9 Jujun chic caquibi'ij: «Katzij,
quecha'.

Jujun chic caquibi'ij: «Na e tarire, toblice
catzu'mic» quecha'.

No'j rachi cunutajinak chic, lic cujiquiba’
uwach, jewa' cubi'ij: «Katzij, in wa' c'ut»
cacha'.

10 Xquitz'onoj c'u che:

—¢Cha'ta la' xat-tzu'nic? —xecha che.

11 Rire xuc'ul uwach:

—E ri jun achi Jesus ubi', xu'an jubik'
xok'0'], xusok' che ri nuwach y xubi'ij chwe:
“Jat pa c'o wi ri ya' re Siloé y ja'ch'aja
rawach chupa.” Xin'ec c'u ri', y echiri'
xinch'aj ri nuwach, xinjek quintzu'nic —
xcha'.

12 Xquitz'onoj c'u che:

—¢Pac'owiri'la'la'chi? —xecha che.

Rire xuc'ul uwach:

—Na weta'am taj pa c'o wi—xcha'.

are'»

Rifariseos caquita uchi'ripotz' cunutaji-
nak chic

13 Ec'uchiri' xquic'am bi ri potz' cunuta-
jinak chic chiquiwach ri fariseos; 14 ma e
pa jun k'ij re uxlanibal echiri' ri Jesus xu'an
xok'o'l y xucunaj ri potz'.

15 Jenela' ri fariseos xquitz'onoj che
cha'taj xtzu'nic.

Rire xuc'ul uwach chique:

—Rachi xusok' xok'o'l che ri nuwach,
xinch'aj c'u ri nuwach y wo'ora quintzu'nic
—xcha.

16 Ec'uchiri', jujun chique ri fariseos
caquibi'ij chiquiwach: «La' la'chi x'anaw
re wa', na ruc' ta ri Dios petinak wi; ma e

cu'an ri na ube taj ca'ani' chupa ri k'ij re
uxlanibal» quecha'.

Jujun chic caquibi'ij: «We rire aj mac,
¢su'anic c'u ri' cu'an wa c'utubal re
ruchuk'ab ri Dios?» quecha'.

Ruma c'u la', xquijach quipa ri fariseos
chiquiwach.

17 Ec'uchiri',
cunutajinak chic:

—¢Sa'ricabi'jj ri'at chwirachi xutzu'nisaj
rawach? —xecha'.

Rire xuc'ul uwach:

—Ri'in cambi'jj e jun k'alajisanel —xcha'.

18 Pero raj judi'ab na xcaj taj caquicojo
we rachi xex potz' wi y wo'ora catzu'nic.
Ruma wa' xequisiq'uij ruchu-ukaw, 19y
xXquitz'onoj c'u chique:

—¢E alc'o'al alak wa', ri cabi'ij alak ralax-
ibem potz'? ;Cha'taj catzu'n wo'ora? —
xecha'.

20 Ruchu-ukaw rachi xquic'ul uwach:

—Ri'ojlicketa'am e kalc'o'al wa'y xalaxic
potz'. 21 No'j na keta'am taj cha'taj catzu'n
wo'ora, y na keta'am ta nenare' china xcu-
nan re. Tz'onoj alak che, ma rire nim chic
—xecha'.

22 Ruchu-ukaw rachi xquibi'ij wa' ruma
caquixi'ij quib, ma wa aj wach que raj
judi'ab qui'anom chi tzij chiquiwach cha'
na quec'ul ta chi pa ri sinagoga janipa ri
caquijiquiba' uwach ri Jesus e ri Cristo,
Rucha'o'n lo ri Dios. 23 E uwari'che ruchu-
ukaw rachi xquibi'ij: «Tz'onoj alak che, ma
rire nim chic.»

24 Ec'uchiri!, raj judi'ab xquitak tanchi
usiq'uixic rachi cunutajinak chic y xquibi'ij
che:

—Wo'ora chajiquiba' uwach chwach ri
Dios ri cabi'ij. Ma ri'oj keta'am wa' wa'chi
lic aj mac —=xecha'.

25 Ec'u rire xubi'ij:

—We rire aj mac na weta'am ta c'u ri'
ri'in, xew weta'am e ri petinak lok in potz'
yey wo'ora quintzu'nic —xcha'.

26 Xquitz'onoj tanchi che:

—¢Sa' ri xu'an chawe?
xutzu'nisaj rawach? —xecha'.

27Rachi xuc'ul uwach:

—Ri'in ya ximbi'ij che alak y na x'aj
ta cata alak. ¢Su'chac clu ri' ca'aj alak
cambi'jj tanchic? ¢Ca'aj cami ralak cu'an
alak utijo'n? —xcha'.

28 Ec'urique xquiyajo, jewa' xquibi'ij che:

—Ri'at e catakej la' la jun achi, no'j ri'oj
e cakatakej rutz'ibam can ri Moisés. 29 Ma
ri'oj keta'am ri Dios xch'a't ruc' ri Moisés;
no'jla'lajun achi, na keta'am taj pa petinak
wi—xecha che.

xquitz'onoj che rachi

¢Su'anic

30 Ec'u rire xubi'ij chique:

—iE la' la lic cacam wanima' ri'in che!
Ma ralak na eta'am ta alak pa petinak wi
wa'chi, yey rire xutzu'nisaj ri nuwach ri'in.
31Keta'am c'u chi utz, ri Dios na quebuta ta
raj maquib, xew quebuta ri caquilok'oj uk'jj
y caqui'an ri rajawal uc'u'x Rire. 32 Chwi
lo ri jekebal ruwachulew, na jinta tatajinak
wi we c'o junok utzu'nisam juna ticawex
potz' chwi ralaxic. 33 We tamaji wa jun achi
petinak ruc'ri Dios, ri' najinta puk'ab cu'an
wa'—xcha'.

34Xquibi'ij c'u che:

—Ri'at lic pa mac xatalax wi. ;Cawaj cami
ri' catc'utun chikawach? —xecha che.

Chwi c'u ri' 1a', na xquic'ul ta chi pa ri
sinagoga.

Ri potz' cunutajinak chic cucoj rubi' ri
Jests

35 Ec'u ri Jesus xreta'maj na caquic'ul
ta chi pa ri sinagoga rachi cunutajinak.
Uwari'che echiri' xuc'ulu, jewa' xubi'ij che:

—¢Cubul  ac'u'x  ri'at ruc' Ralaxel
Chiquixo'l Ticawex? —xcha'.

36 Rachi xuc'ul uwach:

—Wajawal, bi'ij la chwe china rire cha'
cacubi' nuc'u'x ruc' —xcha'.

37Ri Jesus xubi'ij che:

—Awilom chi uwach; ma in ri' ri
quinch'a't awuc' —xcha'.

38 Ec'uchiri', rachi xuxucuba' rib chwach
y xulok'nimaj uk'ij, jewa' xubi'ij che:

—Wajawal, ri'in cacubi' nuc'u'x uc' la —
xcha'.

39 Ec'uri Jesus xubi'ij:

—Ri'in in c'uninak che ruwachulew cha'
wuma ri'in cak'alajinic china ri caquic'ul
ri K'ijsak y china ri na caquic'ul taj. In
c'uninak c'u ri' cha' e ri na quetzu'n taj,
cajakataj ri quiwach y jela' caquil ri K'ijsak;
yey ec'u ri “quetzu'nic”, cach'ukutaj ri qui-
wach y na caquil ta ri K'ijsak —xcha'.

40 Jujun c'u chique ri fariseos, ri e c'o
pan chunakaj ri Jesus, echiri' xquita wa',
xXquitz'onoj che:

—¢E cami que'elawi ri' oj potz' ri'oj? —
xecha'.

41Ri Jesus xuc'ul uwach:

—We ta caya ib alak chupa na quil ta alak
ri K'ijsak, na jinta mac alak ri'. No'j ruma
ri cabi'ij alak quil alak chi utz ri K'ijsak, e
cacanaj c'u alak ri' chupa ri mac alak™ —
xcha'.

10

Tak ri bexex queta'am uwach ri chajinel
que

*
9:41 Juna aj mac we cuya rib chupa rumac y cutzucuyj ri K'ijsak, cuc'ul c'u ri' ri cuybal mac. No'j ri fariseos xquil ri

K'ijsak re ri Cristo yey na xcaj taj caquic'ulu. Chiquiwach rique na jinta quimac y lic queta'am chi ronoje puwi ri Dios; e

uwari'che na utz taj caquic'ul ri cuybal mac re ri Dios.

1Ri Jesus xubi'ij:
«Pakatzij wi cambi'ij che alak: China ri na
coc tubi che ruchi' ri coral que ri bexex
yey xa tob c'u pa coc wubij, ri' elek'om y
e querelek'aj bi ri bexex. 2No'j c'u ri coc
bi che ruchi' ri coral, ri' e chajinel que ri
bexex. 3 Ec'u rire echiri' copon chwach
ruchi' ri coral, ri chajinel c'o che ruchi'
coral, cujakala' lo che. Yey tak ri bexex
queta'am ruch'awibal ri chajinel que, ma
rire quebusiq'uij ruc' ri quibi' chiquijujunal
y queberesaj bi pa ri coral. 4 Echiri' eresam
chubi conoje rubexex pa ri coral, canabej
bi chiquiwach y conoje rubexex queterej
bi chirij ma queta'am ruch'awibal. 5 No'j
tak ri bexex na queterej tubi chirij junok
we na queta'am ta uwach; ri caqui'ano
e quebanimaj chwach ma na queta'am ta
ruch'awibal» xcha'.

6 Ri Jesus xubi'ij wa jun c'ambal na'oj
chique, pero rique na xquimaj ta usuc' sa'
ri caraj cubi'ij chique.

RiJesus e utzilaj chajinel que bexex
7Ec'uchiri', xubi'ij ri Jesus:
«Pakatzij wi cambi'ij che alak: In riin uchi'
ri coral pa queboc wi ri bexex. 8 Conoje ri

xec'un nabe chinuwach” ri'in e elek'omab y
xa e quequelek'aj biri bexex; pero ri bexex
na xequicajmaj ta rique.

9 »In ri in uchi' ri coral que ri bexex.
China ri coc bi wuma ri'in, ri' cacolobeta-
jic y cachajix chi utz pacha' ri bexex que-
boquisax chak'ab pa ri coral y quebesax
bi pak'ij re quebe'wo'k pa chomilaj q'uim.
10Juna elek'om xew cac'unic re cu'an elek',
cu'an camic y cusach uwach ronoje. No'j
ri'inin c'uninak re canya c'aslemal che alak
yey wa'e jun chomilaj c'aslemal na jinta chi
uq'uisic.

11»Inriin utzilaj chajinel que bexex. Juna
utzilaj chajinel que bexex cuya ranima' ca-
cam cuma rubexex. 12 No'j juna mocom
cachacun xa ruma catojic. Echiri' carilo
cac'un lo rutiw, canimajic y quebuya can ri
bexex; ma na e ta chajinel que y na e tane
cajaw. E uwari'che cuya luwar che rutiw
quebuchap ri bexex y quebuquicherisaj bi.
13 Wa mocom canimajic ma na coc ta il
chique ribexex, xew e coc il che ri cuch'aco.

14 »In ri in utzilaj chajinel que bexex, ma
ri'in weta'am quiwach ri nubexex y rique
queta'am nuwach ri'in. 15 Jela' pacha' ri
Nukaw reta'am nuwach ri'in, jec'ula' ri'in
weta'am uwach Rire; yey canya wanima'
quincam cuma ri nubexex.

16 »E c'ojujun chic nubexex na e ta cuq'uil
wa e c'o pa wa coral. Lic chirajawaxic

wi quebe'nuc'ama' lok. We xebenusiq'uij,
caquicoj nutzij y jela' quebu'ana xa jun pa
ri coral y xa jun ri chajinel que.

17 »Ruma c'u 1a', ri Nukaw c'ax quinuna'o,
ma ri'in canya ri nuc'aslem pa camic yey
canc'am tanchi wa' echiri' quinc'astaj lo
chiquixo'l ri ecaminak. 18 Na ya'tal ta
puk'ab junok caresaj ri nuc'aslem we na
in ta quinya'w re che. Panuk'ab ri'in c'o
wi canya wib pa camic y panuk'ab c'o wi
quinc'astaj lo chiquixo'l ri ecaminak. Yey
wa' e ri Nukaw ya'yom panuk'ab» xcha'.

19 Echiri' raj judi'ab xquita wa ch'a'tem,
xquijach tanchi quipa chiquiwach, ma e c'o
ri Xecojow re y e c'o ri na xecojow taj. 20E
q'ui chique jewa' caquibi'ij: «La' c'o puk'ab
juna itzel uxlabixel y ch'u'jerinak. ¢Su'chac
cata alak re?» quecha'.

21 No'j c'o jujun chic jewa' caquibi'ij:
«Na jinta junok jela' cach'a'tic we c'o
puk'ab juna itzel uxlabixel. ¢C'o neba juna
itzel uxlabixel quebutzu'nisaj ri e potz'?»
quecha'.

Raj wach que raj judi'ab na caquicoj taj
weri Jests e Ucha'o'n lo ri Dios

22 Chupa c'u ruk'ijol echiri' c'ax tew y c'o
jab,T eri' catajin ri nimak'ij re ri Rocho Dios
chila' Jerusalem. 23Y ri Jesus cabin che ri
Rocho Dios pa riluwar cabi'x che “Ruchi'Ja
re Salomén”t

24 Ec'u raj judi'ab xquisut rij ri Jesus y
jewa' xquibi'ij che:

—c¢Jampa xaki e wa' na cak'alajisaj ta la
chikawach sa' ri wach la? We lal c'u
Rucha'o'n lo ri Dios, asu bi'ij la chike —
xecha'.

25Ri Jesus xuc'ul uwach:

—Nubi'im chi che alak, yey na cacoj ta
alak. Ronoje takri chac can'ano, e ri Nukaw
intakayom che can'ano. Ruc' tak c'u wa
can'ano, cak'alajinic in china ri'in. 26 No'j
ralak na cacoj ta alak, ma na alak ta cuq'uil
rinubexex, jela' pacha' ri nubi'im chilo che
alak.

27 Tak ri nubexex queta'am chi ri
nuch'awibal; yey ri'in weta'am quiwach
y rique eteran chwij. 28 Ri'in canya
quic'aslemal na jinta utakexic cha' jela' na
casach ta c'ana quiwach y na jinta ne junok
queberesaj panuk'ab. 29 Yey e ri Nukaw
ri Xxeya'w que panuk'ab, y Rire mds c'o
uwach chiquiwa conoje. Ruma c'u ri', na
jinta junok queberesaj puk'ab Rire. 30 Ma ri
Nukaw y ri'in xa oj jun —xcha'.

Raj wach que raj judi'ab cacaj caqui'anri
Jesus pa'baj

10:8 “Conoje ri xec'un nabe chinuwach”: Wa' e ri caquibi'ij e k'alajisanel re ri Dios tob na e taj. Pa wa c'ambal na'oj

ri bexex e rutinamit ri Dios.

T 10:22 “Ruk'ijol echiri' c'ax tew y c'o jab”: Quil “invierno” pa vocabulario.

i 10:23

“Ruchi' Ja re Salomoén”: Jun corredor uk'ab ri tapia re ri Rocho Dios.

31 Julaj chic raj judi'ab xquic'am abaj
paquik'ab re caqui'an riJesus pa'baj.

32 Pero Rire xubi'ij chique:

—Lic q'ui ri utzilaj chac nu'anom chi-
wach alak ruc' ruchuk'ab ri Nukaw. ¢Ruma
pachique che tak wa nu'anom quin'an alak
pa'baj? —xcha'.

33Raj judi'ab xquictul uwach:

—Na caka'an ta la pa'baj ruma ri utz
'anom la; e ruma macuninak la chirij ri Dios
ruc' ri ch'a'tem la. Ma rilal xa lal jun achiy
ca'an Dios che ib la—xecha'.

34 Ectuchiri', ri Jesus xubi'ij chique:

—Jewa! tz'ibital can chupa ri Tzij Pixab
c'o uc' alak: “Ximbi'ij: Ri'ix ix dios.”$ 35 Ri
Dios xubi'ij c'u “dios” chique ri xquic'ul
Ruch'a'tem, yey Ruch'a'tem na cajalc'atitaj
taj. 36 ¢Su'anic c'u ri' cabi'ij alak chwe in
macuninak xa ruma ri ximbi'ij in Uc'ajol
ri Dios? ma ri Dios xinucha' lo ri'in yey
xinutak lo che ruwachulew.

37»We na e ta can'an ruchac ri Nukaw, utz
c'uri' we na cacoj ta alak ri cambi'ij. 38 No'j
we e can'an ruchac ri Nukaw, cojo c'u alak
ri' in china ri'in ruma tak ri can'ano, na xa
ta ruma ri cambi'ij. Y jela' queta'maj alak y
cacoj alakri': Ri Nukaw wuc'ri'in yri'in ruc'
Rire, xa 0j jun —xcha'.

39 Ecu raj judi'ab =xcaj tanchic
caquichapo, pero na xquichap taj ma ri
Jesus xel bi chiquixo'l.

40 Y xuk'axuj c'u ri nimaya' Jorddn pa
Xuya wi bautismo ri Juan y xcanaj can
chila'. 41 Uq'uiyal winak xebopon ruc'
xe'quila' y jewa' caquibi'ij: «Ri Juan na
xu'an ta juna c'utubal re ruchuk'ab ri Dios
chikawach; naruc'ta c'uri', ronoje ri xubi'ij
can chwi wa' wa'chi, lic katzij» quecha'.

42Y lic e q'ui ri xcubi' quic'u'x ruc' ri Jesus
chila'.

11

Rucamic ri Ldzaro

1C'o c'ujun achi yewa', Lazaro rubi'. Rire
aj Betania, y chila' ejekel wiriranab Mariay
Marta. 2Wa'wa Maria e ri xuk'ej cunabal lic
qui' ruxlab cherirakanriJesus y xuchakisaj
ruc' ruwi'.® 3 Ec'u ri queb ixokib quichak'
quib jewa' xquitak ubi'xiquil che ri Jesus:
«Kajawal, ri jun lic c'ax cana' la, lic yewa'.»

4 Echiri' ri Jesus xuta wa', jewa' xubi'ij:
«Wa' wa yabil na re ta camic, ma re yacbal
uk'ijri Dios yre yacbal uk'ij Ruc'ajol ri Dios»
xcha'.

5 Ec'u ri Jesus lic c'ax quebuna' ri oxib
quichak' quib: Ri Marta, ri Mariay ri Lazaro.
6 Na ruc' ta c'u ri', echiri' xuto yewa' ri
Lézaro, c'a xcanaj chi can queb k'ij pa ri

luwar pa c'o wi. 7 Tec'uchiri', xubi'ij chique
rutijo'n:

—]Jo' tanchi Judea —xcha'.

8 Ec'u rutijo'n xquibi'ij che:

—Lal tijonel, ¢na c'ac' ta neba la' raj
judi'ab ya laj xquicamisaj la pa'baj? Na ruc'
ta c'uri!, ¢gwo'ora que'ec tanchi la chila'? —
xecha'.

9Ri Jesus xubi'ij chique:

—¢Na Kkatzij ta neba la' cablajuj ora c'o
che ri jun K'ij? Yey e junok cabin pak'jj
na cuchik ta ri rakan, ma caril rube ruma
ri k'ijsak re ruwachulew. 10 No'j we junok
cabin chak'ab, ri' cuchik ri rakan ma pa
k'eku'm c'o wi—=xcha'.

11 Tec'uchiri', xubi'ij chique:

—E rikamigo Lazaro, cawaric. Quin'ec c'u
che uc'osoxic —xcha'.

12Xquibi'ij c'u rutijo'n che:

—Kajawal, utz we cawaric, ma ri' e
c'utubal re cutzir uwach —xecha'. 13 Ri
xquich'ob rique e xa cuxlan ri Lazaro; no'j ri
Jesus e cach'a't puwi rucamic ri Lazaro.

14Euwari'che riJesus xuk'alajisaj chique:

—Ri Lazaro caminak chic. 15 Yey iwuma
c'uri'ix, lic quinqui'cotic ri na in jinta chila'
ruc' echiri' xcamic, ma jela' canimar ri
cubulibal ic'u'x wuc'. Wo'ora jo', je'kila' —
xcha'.

16 Ec'uchiri', ri Toma4s ri cabi'x “Yo'x” che,
xubi'ij chique ri jujun chic rachbi'il:

—~Coj'ecri' cha'jela' cojcam junam ruc' ri
Jesus —xcha'.

RiJesus eri cac'astajisan lo que ri ecami-
nak

17 Cajib k'ij chi lo ri' mukutal ri Lazaro
echiri' ri Jesds xopon Betania. 18 Wa'
xa chunakaj Jerusalem c'o wi, laj oxib
kilémetro c'o wi lo che. 19 E q'ui chique raj
judi'ab e petinak cuc' ri Maria y ri Marta
re co'lquibochi'ij quic'u'x ruma rucamic ri
quixibal. 20 Ec'uchiri' ri Marta xuto catajin
roponic ri Jesus, xel bi che uc'ulic; no'j ri
Maria xcanaj can chwa ja.

21Ec'u ri Marta xubi'ij che ri Jestus:

—Wajawal, we ta e 1a' c'o la wara, na
cacam tari'rinuxibal. 22Naruc'ta cturi', lic
weta'am, tob ne c'a e wa', ri Dios cuya che'la
ronoje ri catz'onoj la che —xcha'.

23 Ri Jesus xubi'ij che:

—Raxibal cac'astaj lo chiquixo'l ri ecami-
nak —xcha'.

24Ri Marta xubi'ij che:

—XKatzij, ri'in weta'am cac'astaj lo che
ri q'uisbal k'ij re ruwachulew echiri'
quec'astaj lo conoje ri ecaminak —xcha'.

25 Ri Jesus xubi'ij che:

—Eri'inri quinc'astajisan lo que ri ecam-
inak yeyeri'inri quinya'w c'aslemal. China

§ 10:34 Ojertan cabi'x “dios” chique ri e aj wach re ri tinamit. Salmos 82:6 e jun pixabanic xuya ri Dios chique ri e aj

wach y cubi'ij rique e “dios” y e ralc'o'al ri Dios.

9 11:2 Jn. 12:1-8

c'u ri cacubi' uc'u'x wuc', tob cacamic,
cac'astajic. 26 Yey conoje ri e c'aslic y
cacubi' quic'u'x wuc', na quecam taj ma c'o
quic'aslemal na jinta utakexic ruc' ri Dios.
¢Cacojri'atwa'? —xcha'.

27Ri Marta xuc'ul uwach:

—~Cancojo, Wajawal, ma ri'in nucojom ri-
lallalri Cristo, Ruc'ajol ri Dios, ribi'tisim lok
cac'un che ruwachulew —xcha'.

Ri Jestus cok' chwa rumukubal ri Ldzaro

28 Echiri' ri Marta xuq'uis ubi'xic wa',
xe'ec che usiq'uixic ruchak' Maria y xew che
rire xubi'ij:

—Ri Kajawal c'o wara y catusiq'uij —
xcha'.

29 Xew xuta wa' ri Maria, na jampatana
xyactaj bi y xe'rila ri Jests. 30 Ri Jesus
c'amaja' ne coc pa ri tinamit, ma c'a c'o pa
riluwar pa xc'ul wi ruma ri Marta.

31 Ec'u raj judi'ab e c'o ruc' ri Maria re
caquibochi'ij uc'u'x, xquilo echiri' na jam-
patana xyactajic y canic xel bi. Rique
xeterej c'u bi chirij, ma e chiquiwach rique
eri' que'ec chwa ri mukubal cha' que'rok'ej
ruxibal.

32Echiri' ri Maria xopon pa c'o wiri Jests,
xew xril uwach, xuxuc rib chwach, y jewa'
xubi'ij che:

—Wajawal, we ta e la' lal c'o la wara, na
cacam tari' ri nuxibal —xcha'.

33RiJesus echiri' xrilo lic quebok' ri Maria
y raj judi'ab eteran lo chirij, lic xoc chuc'u'x
y xuchap bis. 34Xubi'ij c'u chique:

—¢Paximuk wi? —xcha'.

Rique xquibi'ij:

—Kajawal, petala y chilape la—xecha'.

35Ec'uri Jesus xok'ic.

36 Xquibi'ij c'u raj judi'ab:

—iChilape alak, lic c'ax cuna'o! —xecha'.

37E c'o jujun chique raj judi'ab xquibi'ij:

—Wa wal'chi e xtzu'nisan re ri jun potz'.
¢Su'be c'uri' na jinta xu'ano cha' na cacam
tari Lazaro? —xecha'.

Ri Jesus cuc'astajisaj
chiquixo'l ri ecaminak

38 RiJesus lic xoc tanchi bis chuc'u'x, xkib
chwarimukubal. Wa'junjul worotal pa'baj
y tz'apal uchi' ruc' jun abaj. 39 Ec'u ri Jesus
xubi'ij:

—Chiwesaj la'baj —xcha'.

Yey ri Marta, ri ranab can ri caminak,
xubi'ij che:

—Wajawal, la' lic chu chic, ma e ucaj k'ij
wa' mukutalic —xcha'.

40Ri Jesus xubi'ij che:

—¢Na nubi'im ta neba chawe, we cacubi'
ac'u'x wuc', cawil runimal uwach uk'ij ri
Dios? —xcha'.

41 Ewi xquesaj rabaj c'o chuchi' ri
mukubal.

Ec'uchiri', ri Jesus xtzu'n chicaj y xubi'ij:

lo ri Ldzaro

—Lal Nukaw, maltiox co che'la ma in-
tom chi la. 42 Ri'in weta'am lic xaki quinta
la, pero cambi'ij c'u wa' cuma wu'q'uiyal
ticawex e c'o wara, cha' rique caquicojo lal
takayom lo we —xcha'.

43 Echiri' xuq'uis ubi'xiquil wa', lic co
xsiq'uin che ubi'xiquil:

—iLazaro, chatelulok! —xcha'.

44 Ewi ri Lazaro xel 1ok, bolk'otim ri rakan
y ruk'ab pa c'ul yey rupalaj ch'ukutal ruc'
jun c'ul. Ruma c'ula', ri Jesus xubi'ij chique:

—~Chiquira ri c'ul c'o che cha' utz que'ec
—xcha'.

Ri e aj wach re ri tinamit caqui'an tzij
chiquiwach cha' caquicamisaj ri Jests
(Mt. 26:1-5; Mr. 14:1-2; Lc. 22:1-2)

45 E q'ui c'u chique raj judi'ab, ri e peti-
nak che ubochi'ixic uc'u'x ri Maria, echiri'
xquil ri xu'an ri Jesus, xquicuba' quic'u'x
ruc'. 46 No'j e c'o jujun chique xebec cuc'
ri fariseos, y xe'quitzijoj chique ri xu'an ri
Jesus.

47 Ec'u ri nimak e aj chacunel pa Rocho
Dios y ri fariseos xquimol quib cuc' jujun
chic chiquerie aj k'atal tzij y jewa' xquibi'ij:

—¢Sa' ri caka'ano? Ma wa'chi lic uq'uiyal
c'utubal re ruchuk'ab cu'ano. 48 We na
cakak'atej taj, conoje cacubi' quic'u'x ruc'
y quec'un c'u lo ri' raj wach re Roma cha'
co'lquiwulij wa Luwar pa cakalok'nimaj wi
ri Dios y wa katinamit —xecha'.

49 Ec'uchiri' ri Caifés, ri cajawal raj cha-
cunel pa Rocho Dios che la' la junab, jewa'
xubi'ij chique:

—Ralak na jinta eta'am alak. 50 Na
cach'ob ta alak rakan chi utz, ma e mas utz
we xa jun chi achi cacam puc'axel ri tinamit
chwari casach quiwach conoje ri katinamit
—xcha'.

51 Ri Caifds na xa ta pa re rire xubi'ij
wa'. Ma ruma e cajawal raj chacunel pa
Rocho Dios che la' la junab, ri Dios xuya
che cuk'alajisaj e cacam riJesus paquic'axel
conoje ri tinamit e aj judi'ab. 52Y na xew
ta cuma ri tinamit Israel xcam ri Jesus,
ma xcamic cha' cu'an xa jun chique conoje
ri e ralc'o'al ri Dios equicherinak bi che
ruwachulew.

53Ec'urajjudi'ab chwila'lak'ijwixqui'an
tzij chiquiwach cha' caquicamisaj ri Jesus.
54 Ruma c'u wa', ri Jesus na xbin ta chi
chiquixo'l chiwachil. Ewi xel bi pa ri
luwar re Judea y xe'ec chunakaj ri luwar
catz'intz'otic, pa jun tinamit Efrain rubi'.
Chiri' xcanaj can wi junam cuc' rutijo'n.

55 Xa nakaj chi c'o wi lo ri Pascua, wa' e
quinimak'ij raj judi'ab. Uq'uiyal winak re
tak ri tinamit xepaki' Jerusalem re caqui'an

ri quijosk'iquil chwach ri Dios,” cha' jela'
takal chique caqui'an ri nimak'ij Pascua.
56 E tak c'u ri winak quetajin che utzu-
cuxic ri Jesus, yey echiri' e c'o pa ri Ro-
cho Dios, caquitz'onobej chiquiwach: «¢sa'
nawi quich'ob ri'ix? ;Cac'un nawi pa wa
nimak'ij?» quecha'.

57 Yey ri fariseos cuc' ri nimak e aj cha-
cunel pa Rocho Dios etakaninak che we c'o
junok careta'maj pa c'o wi ri Jesus, chubi'ij
cha' que'quichapa ulok.

12

Jun ixok cuk'ej cunabal qui' ruxlab cheri
rakanriJesus
(Mt. 26:6-13; Mr: 14:3-9)

1Wakib k'ij chi clu ri' che ri nimak'ij Pas-
cua, ri Jesus xe'ec Betania pa jekel wi ri
Lézaro, ri jun xuc'astajisaj lo che ri camic.
2 Chiri' xqui'an wi jun wa'im re yacbal uk'ij
riJesus. Ec'uri Marta e caniman ri wa'im y
ri Lazaro e jun chique ri etz'ul chwa ri mexa
ruc'ri Jesus.

3Ec'uri Maria xuc'am lo jun libra re sakil
nardo, wa'e jun cunabal lic qui' ruxlab y lic
q'ui rajil. Xuk'ej c'u ri' che ri rakan ri Jesus;
tec'uchiri', xuchakisaj ruc' ruwi'. Ronoje
c'u rupa ja lic xmuyuy che ri ruxlab wa
cunabal.

4 C'o c'u chiri' ri Judas aj Iscariot, jun
chique rutijo'n ri Jesus. (E ri cac'ayin re ri
Jesus). Rire xubi'ij:

5—;su'be naxc'ayix tawa'wa cunabal chi
oxib ciento denarios cha' ruc' ri rajil queto'
ri niba'ib? —=xcha'. 6 Ri Judas xubi'ij wa'
na e ta ruma caraj quebuto' ri niba'ib, ma
e ruma rire elek'om. Yey puk'ab c'o wi ri
bolxa pa c'olotal wi ri puak que rutako'n ri
Jesusy c'o ne caresaj che.

7Ec'uri Jesus xubi'ij che ri Judas:

—Match'a't chirij wi'kok, ma wa cunabal
xex chi uc'olom re pan ruk'ijol ri mukubal
we.” 8 Ma tak ri niba'ib ronoje Kk'ij e c'o
iwuc', no'j ri'in na xaki ta in c'o iwuc' —
xcha'.

Raj  judi'ab  caquitzucuj  su'anic
caquicamisaj ri Ldzaro

9E q'ui chique raj judi'ab xqueta'maj c'o
ri Jesus chila' Betania. Xebec c'u che rilic,
na xew ta ruma cacaj que'quila ri Jesus, ma
cacaj que'quila ri Lazaro, ri jun xuc'astajisaj
lo chiquixo'l ri ecaminak. 19 Ruma c'u ri', ri
nimak e aj chacunel pa Rocho Dios xqui'an
tzij chiquiwach cha' caquicamisaj ri Lazaro;
11 ma ruma rire, e q'ui chique raj judi'ab

xquesaj bi quib cuc' y e xcubi' quic'u'x ruc'
riJesus.

Riwinak caquiyac uk'ij riJestsechiri' coc
Jerusalem
(Mt. 21:1-11; Mr: 11:1-11; Lc. 19:28-40)

12 E q'ui ri winak eboponinak Jerusalem
ruma ri nimak'ij Pascua. Chuca'm K'ij c'u
ri' Xqueta'maj copon ri Jesus pa ri tinamit.
13 Xquik'at c'u uxak palma y xebel bi che
uc'ulic. Ec'uchiri', xquijeko lic quesiq'uinic,
jewa' caquibi'ij:

«jKayaca uk'ij!

iNim uk'ij ri jun petinak chupa rubi' ri Dios
Kajawxel!®

iRire e ri Rey re Israel!l» quecha'.

14 Ri Jesus urikom lo jun k'apoj buru
y ucojom lok, pacha' tz'ibital can chupa
Ruch'a'tem ri Dios:

15 Mixi'ij iwib ri ix aj Sion.
Chiwilape', ri Rey iwe'ix cac'unic,
ucojom lo jun k'apoj buru

cacha'.

16 Echiri' xu'an tak wa', rutijo'n na
xXquimaj ta usuc'; c'a e xXquimaj usuc'
echiri' lic xyac uk'ij ri Jesus chiquiwach
ruma ruc'astajibal. C'a ec'uchiri' xc'un
chiquic'u'x, e janipa ri x'ani' che, ronoje
wa' tz'ibital can pa Ruch'a'tem ri Dios.

17 E tak ri e c'o ruc' ri Jesus echiri' Rire
xusiq'uij pan ri Lazaro chupa ri mukubal y
xuc'astajisaj lo chiquixo'l ri ecaminak, que-
tajin che utzijoxic ri xquilo. 18 Ruma wa/',
uq'uiyal winak xebel lo che uc'ulic ri Jesus,
ma xquita ri catzijox puwi wa c'utubal re
ruchuk'ab.

19 Ectuchiri!, ri fariseos xquibi'ij chiqui-
wach: «Quiwil c'u 1a', lic na jinta cutikoj
sa' ri ka'anom chirij ri Jesus, ma jchiwilape'!
conoje ri winak eteran chirij» xecha'.

Jujunnae ta aj Israel caquitzucuj ri Jests

20 E c'o jujun na e ta aj Israel chiquixo'l
ri winak eboponinak Jerusalem re
que'quilok'nimaj uk'jj ri Dios pa ri nimak'jj
Pascua. 21 Wa' xekib ruc' ri Felipe, ri aj
Betsaida, jun luwar re Galilea. Lic c'ut
xebelaj che, jewa' xquibi'ij:

—Ma'an colari', chojto'ola, mari'oj cakaj
cakil uwach ri Jesus —xecha'.

22 Ri Felipe xe'ec y xutzijoj wa' che ri An-
drés. Tec'uchiri' xebec junam, xe'quitzijoj
che ri Jesus.

23 Ec'uri Jesus xubi'ij chique:

—Xopon c'uruk'ijolriyacbal uk'ij Ralaxel
Chiquixo'l Ticawex. 24 Pakatzij wi cambi'ij
chiwe: E juna ija' re trigo echiri' catzak
pulew, camukic y cacamic. Yey we na

Zac. 9:9

*
11:55 Chupa ri Tzij Pixab tz'ibital can ruma ri Moisés cubi'ij sa' tak ri cajawaxic caqui'an ri ticawex we xquich'ulaj
quib o we c'o xquichapo lic ch'ul y ruc' wa' na utz taj caqui'an juna nimak'ij chwach ri Dios. Chirajawaxic c'uri' nabe na

caqui'an ri quijosk'iquil chwach ri Dios. Lv. 7:21; Nm. 9:1-13 y 2 Cr. 30:17-18
cacatinisaj ri cuerpo y caquicoj aceite o perfume che. Wa' e pacha' ri xu'an rixok che ri rakan ri Jesus.

118:26

*
12:7 Echiri' cacam junok, raj judi'ab
@ 12:13 Sal

jela' ta cu'ano, cacanaj can utuquel xew
jja'.  No'j we rija' catzak pulew, ri' lic
cawachinic y jec'uri'la' caq'uiyar uwach.
257ec'uri'la’, chinarilic cocil che ruc'aslemf
che ruwachulew, ri' e cujam ri c'aslemal
chila' chicaj; no'j china ri na coc ta il che
ruc'aslemf wara che ruwachulew, ri' na
cujam ta c'u ri chomilaj uc'aslemal na jinta
utakexic chila' chicaj.

26 »China ri caraj cachacun pa ri nuchac,
chirajawaxicri' caterej lo chwij. Jec'ula' tob
pa quinc'oji' wi ri'in, chiri' cac'oji' wi ri waj
chac. China c'u ri ca'anaw ri nuchac, ri'
cayac uk'ij ruma ri Nukaw.

RiJestus cuk'alajisaj sa' rucamic
27»Wo'ora lic paxinak nuc'u'x. ¢Sa' nawiri
cambi'ij? ¢Utznawijewa' cambi'ij: “Nukaw,
chincolobejla che wa canc'ulumaj wo'ora”?
iNa utz taj! Ma ruma ne wa' in petinak.
28 Xew cambi'ij: “Nukaw, nimarisaj uk'ij ri
bi'la” —xcha'.

Ec'uchiri', xch'aw lo Jun chila' chicaj,
jewa' xubi'ij:

—Nunimarisam chic, y e wa' canni-
marisaj tanchic —xcha'.

29 Ri winak e c'o chiri' xquita wa' y
xquibi'ij: «La' uch'awibal jab.» Yey jujun
chic xquibi'ij: «Jun &ngel xch'aw lo che»
xecha'.

30 Ec'u ri Jesus xubi'ij chique:

—Na wuma ta ri'in xtataj wa jun kulaj,
ma e uma ralak. 3! Yey wo'ora cak'at tzij
paquiwi ri winak re ruwachulew y que-
sax na c'u bi ritzel winak, ri jun catakan
che ruwachulew. 32 Echiri' quinyaqui' na

lo chicaj,$ can'an chique ri ticawex che
ronoje ruwachulew cha' lic cacha quic'u'x
che quepe wuc' —=xcha'. 33 Ruc' wa' e
xuk'alajisaj sa' rucamic.

34 Ri winak xquic'ul uwach:

—Ruma Rutzij Upixab ri Dios ri'oj
keta'am: Rucha'o'n lo ri Dios na jinta
utakexic ruc'aslemal. ;Cha'ta c'u ri' cabi'ij
la Ralaxel Chiquixo'l Ticawex cayaqui'
che ruwachulew? ¢China c'u ri' “Ralaxel
Chiquixo'l Ticawex” cabi'ijla? —xecha'.

35 Xubi'ij c'u ri Jesus chique:

—Na naj ta chi c'o ri K'ijsak chixo'l alak.
Bina c'u alak pa ri K'ijsak xalok' c'a c'o
uc' alak, cha' ri k'eku'm na cumaj ta alak
xakic'ate't. Ma china ri cabin pa k'eku'm,
na reta'am taj pa que'ec wi. 36 Cojo alak ri
K'ijsak xalok' c'a c'o uc' alak, cha'jela' cu'an
alak re ri K'ijjsak —xcha'.

Echiri' xuq'uis ubi'xic wa' ri Jesus, xel
bi chiquixo'l y xe'ec pa jun luwar pa na
carikitaj ta wi cuma rique.

Na conoje ta ri ticawex cacubi' quic'u'x
ruc'rijesus

37 E c'o ri na xcubi' ta quic'u'x ruc' ri
Jesus, tob Rire xu'an uq'uiyal c'utubal re
ruchuk'ab ri Dios chiquiwach. 38 Jec'ula' e
xu'ana pacha' rutz'ibam can ri k'alajisanel
Isaias echiri' xubi'ij:

Kajawal, ¢china ecojoyom re ri katzijom
chic? yey

¢China tak chiquiwach c'utum wi ri chuk'ab
la, Lal Dios Kajawxel?™* Is. 53:1

xcha'. 39 E uwari'che na xcubi' ta quic'u'x

ruc' ri Jesds ma e xu'ana pacha' rutz'ibam

can ri Isaias puwi ri xuk'alajisaj ri Dios che,

echiri' xubi'ij:

40 Wa tinamit u'anom pacha' potz' ri qui-
wach

y u'anom co ri canima';

jec'ula' najinta c'o caquilo,

na jinta c'o caquimaj usuc'

y na caquitzelej tane quitzij chinuwach

cha'jela' quebenucunaj Is. 6:10

41 Ri k'alajisanel Isafas xutz'ibaj wa' ma

xril pan runimal uchomal ri Jesus y lic c'o

xuk'alajisaj chwi Rire.

42 Na ruc' ta c'u ri', e q'ui xecojow re
ri Jesus, jujun ne chique e aj wach re
ri tinamit. Pero na xquik'alajisaj ta wa'
chiquiwach ri cachbi'il ruma caquixi'ij quib
chiquiwach ri fariseos. Ma we xeta'maxic,
na quec'ul ta chi pa ri sinagoga. 43E xqui'an
wa'ma e mds cuc'ul quic'u'x riyachal quik'ij
caqui'an ri winak, chwa ri yachal quik'jj
cu'an ri Dios.

Ricaquicojrubi'rijests quebecolobetajic
44Ri Jesus co xsiq'uin che ubi'xiquil:
«China ri cacubi' uc'u'x wuc', na xew ta

cacubi' uc'u'x wuc'ri'in, ma e cacubi' uc'u'x
ruc' riJun takayom lo we. 45 China ri quilow
weri'in, e junam ruc' caril ri Jun takayomlo
we.

46 »In ri in K'ijsak in c'uninak che
ruwachulew cha' china ri cacubi' uc'u'x
wuc' ri'in, na cac'oji' ta pa k'eku'm. 47 No'j
wec'ojunokxutarinuch'a'temyeynacu'an
ta ri cambi'ij, na in ta ri quink'ataw tzij
puwi'. Ma in c'uninak che ruwachulew
na re ta cank'at tzij paquiwi ri ticawex; e
in c'uninak re quebenucolobej conoje ri
ticawex.

T 12:25 “Rilic coc il che ruc'aslem”: Pa griego cubi'ij “ri c'ax cuna' ruc'aslem”. Wa' e que'elawi xew coc il chiribil rib y

na coc ta il che ri caraj ri Dios.

que'elawi cuya rib che u'anic janipa ri caraj ri Dios, tob cujam ronoje ri c'o ruc', tob ne cacamisaxic.

12:25 “Rina coc ta il che ruc'aslem”: Pa griego cubi'ij “ri tzel caril ruc'aslem”. Wa'e

§ 12:32 RiJesus

xyaqui' lo chicaj echiri' xya' chwa ri cruz. Quil Juan 3:14-15; 8:28. Tec'uchiri', xc'astaj lo chiquixo'l ri ecaminak y lic xyac

uk'ij echiri' xe'ec chila' chicaj.
na e ta q'uiri e ecojoyom re rutzij

12:38 Ri Dios lic uc'utum ruchuk'ab chiquiwach uq'uiyal ticawex; na ruc' ta c'uri',

48 »Yey china ri cuc'ak bi nuk'ij y na cucoj
ta ri nuch'a'tem, c'o ri cak'ataw tzij puwi'.
Wa' e ri ch'a'tem nubi'im, ri cak'ataw tzij
puwi' che ruq'uisbal k'ij. 49 Ma na xa ta pa
weri'in quinch'a'tic; ri Nukaw ri takayomlo
we, e intakayom lo che ronoje sa' ri cambi'ij
y ri canc'utu. 50 Ri'in weta'am e rutakanic
ri Nukaw cuc'am lo c'aslemal na jinta
utakexic. Jec'ula', ronoje ri cambi'ij ri'in,
e inutakom lo ri' ri Nukaw che ubi'xiquil»
xcha'.

13

RiJesus cuch'aj ri cakan rutijo'n

1 Xa nakaj chi c'o wi lo ruk'ijol ri ni-
mak'ij Pascua yey ri Jesus reta'am ya co-
pon ruk'ijol echiri' cuya can ruwachulew y
que'ecruc' Rukaw chila' chicaj. Ec'u Rire lic
c'ax ebuna'om rutijo'n e c'o ruc' wara che
ruwachulew; yey janipa k'ij xc'oji' cuc!, e la'
lic c'ax xebuna'o.

2Xopon c'u rubenebal k'ij echiri' ri Jesus
cuc' rutijo'n e ri' quewa'ic. Jun c'u chique
e ri Judas aj Iscariot ruc'ajol ri Simon. Yey
cojom chi pa ranima' ruma ritzel winak
cuc'ayij riJesus.

3Ec'uriJestusreta'amya'tal ronoje puk'ab
ruma Rukaw, yey Rire petinak ruc' ri Dios y
ruc' ri Dios catzelej wi. 4Na ruc' ta curi, ri
Jesus xyactajic, xresaj ruk'u' uripom chirij,
xuc'am jun twayo puk'ab y xuxim chupa.
5 Tec'uchiri' xuk'ej ya' pa jun c'olibal, xujek
uch'ajicri cakan rutijo'n y cuchakisaj ruc'ri
twayo uximom chupa.

6 Echiri' cujek uch'ajic ri rakan ri Pedro,
rire jewa' xubi'jj che ri Jesus:

—Wajawal, ;cach'aj cami la ri' ri wakan?
—xcha'.

7Ri Jesus xuc'ul uwach:

—Wo'ora na camaj ta usuc' sa' wa quin-
tajin che u'anic; c'ate na c'u ri' camaj usuc'
—xcha'.

8 Ec'uri Pedro xubi'ij che:

—Ri'in na canya ta c'ana luwar che'la
cach'aj la ri wakan —xcha'.

Ri Jesus xubi'ij che:

—We na canch'aj tala' wakan, ri' na jinta
chi awe wuc' ri'in —xcha'.

9Xubi'ij c'u ri Pedro che:

—We eri', Wajawal, na xew tane ri wakan
cach'aj la; ch'aja ne la ri' ri nuk'ab y ri
nujolom —xcha'.

10Ri Jesus jewa' xubi'ij che:

—E junok c'ac' atininak, xew cajawaxic
cach'aji' ri rakan, ma ronoje rucuerpo
ch'ajtal chic. Jec'ula' ri'ix chwach ri Dios ix
chi ch'ajtalic, tob na iwonoje taj —xcha'.

11 Ri Jesus reta'am chic china ri cac'ayin
re; e uwari'che xubi'ij: “Na iwonoje taj ix
ch'ajtalic.”

12 Echiri' xuq'uis uch'ajic ri cakan ru-
tijo'n, xurip tanchi ruk'u' chirij, xtz'uyi'
tanchi chwa ri mexa y xutz'onoj chique:

—¢Quimaj usuc' sa' que'elawi wa xin'an
chiwe? 13 Ri'ix quibi'ij chwe: “Tijonel”
y “Kajawal” y katzij ri quibi'ij, ma lic e
u'anom ri'. 14 We in c'u Itijonel ri' yey in
Iwajawal y xinch'aj c'u li'wakan, jec'ula'
ri' chi'ana ri'ix; chich'aja c'u li'wakan chi-
wach ri'ix chiwibil iwib. 15 Ri'in xin'an wa'
re c'utubal chiwach, cha' ri'ix jela' qui'ano
pacha' ri xin'an ri'in. 16 Pakatzij wi cambi'ij
chiwe: Na jinta juna aj chac mds c'o uwach
chwa ri rajaw, yey na jinta ne juna tako'n
mas c'o uwach chwa ri takayom lo re. 17 We
quimaj usuc' tak wa' y quitijoj iwib che
u'anic, nim ik'ij iwalaxic ri'.

18 »Pero na quinch'a't ta piwi' iwonoje, ma
ri'in weta'am china ri ebenucha'om. Yey e
cu'ana na ri tz'ibital can pa Ruch'a'tem ri
Dios, pa cubi'ij wi:

E rijun cawa' junam wuc',

eri' ri yactajinak chwij. Sal. 41:9
19 Quintajin c'u pan che ubi'xiquil chiwe
wo'ora cha' echiri' cu'ana wa', ri'ix quicojo:
“In Ri'in.” 20 Pakatzij wi cambi'ij chiwe:
China ri cac'uluw re ri cantak bi ri'in, e
junam ruc' in ri quinuc'ulu; yey china c'u ri
cac'uluw we ri'in, e cuc'ul ri Jun takayom lo
we —xcha'.

Ri Jesus cuk'alajisaj china ri cac'ayinre
(Mt. 26:20-25; Mr. 14:17-21; Lc. 22:21-
23)

21 Echiri' xuq'uis ubi'xiquil wa', ri Jesus
xoc bis chuc'u'x y jewa' xubi'ij:

—Pakatzij wi cambi'ij chiwe: Jun chiwe
ri'ix quinuc'ayij —xcha'.

22 Ec'uchiri!, rutijo'n xquijek caquitzula'
quiwach chiquibil quib ma na queta'am taj
china ri xubi'jj. 23 C'o c'u jun chique ru-
tijo'n, wa' e ri lic c'ax cana' ruma ri Jesus,
cawa'icja'l putzal Rire chwarimexa. 24Ec'u
ri Simén Pedro xu'an pan uk'ab che cha'
cutz'onoj che ri Jesus china ri cubi'jj. 25Y
rijun tijo'n ja'l putzal ri Jesus xutz'onoj c'u
che:

—Wajawal, ¢chinala'la cabi'ijla? —xcha'.

26 Ri Jesus xuc'ul uwach:

—~Canmu' juch'akap pam y china c'u che
canya wi, e rire —xcha'.

Xumu' c'u juch'akap pam y xuya che ri
Judas aj Iscariot, ruc'ajol ri Simén. 27 Echiri'
ri Judas xuc'am ri pam, xoc ri Satands pa
ranima'. Ec'u ri Jesus xubi'ij che:

—Ri cawaj ca'ano, cha'anala' ri' —xcha'.

28 Yey na jinta junok chique ri quewa'
chwa ri mexa xumaj usuc' su'be xubi'ij la'
che. 29 Ruma c'u puk'ab ri Judas c'o wi ri
bolxa pa c'olotal wiri quipuak, jujun chique
xquich'obo laj ri Jesus xubi'ij che cu'lok'o
tan ri cajawax chique re ri nimak'ij, o laj

c'o cujach chique ri niba'ib. 30 Ectuchiri' ri
Judas uc'amom chi ri pam, na jampatana
xel biyey lic chak'ab chic.

Ri takanic puwi rirutzil c'u'xaj

31 Echiri' elinak chubi ri Judas, ri Jesus
xubi'ij:

—Ec'u  wo'ora cak'alajin  runimal
uchomalil Ralaxel Chiquixo'l Ticawex y
ruc' Rire cak'alajin wirunimal uchomalil ri
Dios. 32 Yey we Ralaxel Chiquixo'l Ticawex
cuk'alajisaj runimal uchomalil ri Dios,
jec'uri'la' e ri Dios ri cak'alajisan runimal
uchomalil Ralaxel Chiquixo'l Ticawex, yey
wa' na camayin ta che u'anic.

33»Ix walc'o'al, xa jok'otaj chi in c'o iwuc'.
Ri'ix quinitzucuj na c'u ri'; pero e pacha'ri
ximbi'ij chique raj judi'ab, na jinta pik'ab
quix'ec chila' pa quin'ec wi ri'in.

34 »Canya wa jun c'ac' takanic chiwe: E lic
c'ax china'a iwib chiwach. Jela' pacha'ri'in
lic c'ax quixinna'o, jec'ula' lic c'ax china'a
iwib ri'ix chiwach. 35 We lic c'u c'ax quina'
iwib chiwach, ruma wa' conoje ri winak
caqueta'maj ix nutijo'n —xcha'.

Ri Jesus cuk'alajisaj ri cu'an ri Pedro
echiri' carewaj we reta'am uwach

(Mt. 26:31-35; Mr. 14:27-31; Lc. 22:31-
34)

36 Ri Sim6n Pedro xutz'onoj che ri Jesus:

—Wajawal, ¢pa c'u que'ec wila? —xcha'.

Ri Jesus xuc'ul uwach:

—E pa wa quin'ec wi ri'in, na ya'tal ta
chawe cat-terej bi chwij wo'ora; no'j co-
pon na c'u ruk'ijol echiri' catopon chila' pa
quin'ec wiri'in —xcha'.

37 Ec'u ri Pedro xubi'ij che:

—Wajawal, ¢su'chac na ya'tal ta chwe
quinterej bi chi'ij la wo'ora? Ma ri'in xa
jumul canya ne ri nuc'aslem pa camic uma
rilal —xcha'.

38Y ri Jesus xuc'ul uwach:

—¢Lic katzij cawaj caya awib pa camic
wuma ri'in? Pakatzij wi cambi'ij chawe:
Echiri' c'amaja' ne cabixon ri teren, ri'at
oxlaj chic abi'im na aweta'am ta nuwach.

14

Rumari Jests cojopon ruc' ri Dios

1»Licmapaxic'u'x. Echicuba'ic'u'x ruc'ri
Dios y chicuba' ic'u'x wuc' ri'in. 2 Chila' pa
c'o wi ri Nukaw lic uq'uiyal jeklebal c'olic.
We ta na e ta u'anom, ri'in nubiim chi ri'
chiwe. Ec'u wa' quin'ec cha' qui'nyijba'
jun luwar iwe ri'ix. 3 Yey we xin'ec c'ut y
xyijbitaj ri luwar iwe'ix, quinc'un tanchic
y quixo'lnuc'ama' cha' jela' pa quine'c'ola
wi ri'in, ri'ix quixe'c'ola chila' wuc'. 4Ri'ix
iweta'am pa quin'ec wi yey iweta'am ri be
—xcha'.

5Xubi'ij c'u ri Tomds che:

—Kajawal, ri'oj na keta'am taj pa que'ec
wila. ¢Sa' c'u u'anic ri' caketa'maj ri be? —
xcha'.

6Ri Jesus xuc'ul uwach:

—In ri in Be, in ri in K'ijsak yey in ri
in C'aslemal. Na jinta junok copon ruc' ri
Nukaw we na wuma ta ri'in. 7We iweta'am
nuwach ri'in, iweta'am uwach ri' ri Nukaw.
Chwi c'u ri' wo'ora quiweta'maj uwach, ma
iwilom chi uwach —xcha'.

8 Ec'u ri Felipe xubi'ij che:

—Kajawal, c'utu la chikawachri Kawlay
cojcubi' c'uri' che —xcha'.

9Ri Jesus xuc'ul uwach:

—Felipe, uq'uiyal Kk'ij chi wa' c'ut e la'
in c'o iwuc!, ¢yey c'amaja' caweta'maj
nuwach? Ma china ri eta'mayom nuwach
ri'in, ri' e rilom uwach ri Nukaw. ¢Su'chac
c'u ri' catz'onoj chwe canc'ut ri Nukaw
chiwach? 10Ri'in ruc' ri Nukaw y Rire wuc'
ri'in, Xa oj jun. ¢Na cacoj ta cami ri' wa'?
E janipa wa cambi'ij chiwe, na xa ta pa we
ri'in cambi'ijmarinuch'a'tem ereri Nukaw
ri jekel wuc!, yey Rire cu'an ruchac wuma
ri'in. 11 Chicojo c'u wa cambi'ij chiwe: Ri'in
ruc' ri Nukaw y Rire wuc' ri'in, xa oj jun.
We na quicoj ta c'u wa' ruma ri nuch'a'tem,
e chicojo ruma ri chac nu'anom.

12 »Pakatzij wi cambi'ij chiwe: China ri
cacubi' uc'u'x wuc' ri'in, ri' cu'an ne ri chac
jela' pacha' ri can'an ri'in; y mas ne nimak
tak chac ri cu'ano, ma e ri'in quin'ec pa c'o
wi ri Nukaw. 13Ronoje c'u ri quitz'onoj ri'ix
che ri Nukaw pa ri nubi', ri'in can'ano cha'
jela' runimal uchomalil ri Dios cak'alajin
ruma Ruc'ajol. 14 Ronoje c'u ri' ri quitz'onoj
ri'ix pa rinubi, ri'in can'ano.

Ri Jesus cach'a't chwi ruc'unibal ri
Ruxlabixel ri Dios

15 »We ri'ix c'ax quinina'o, e lic chi'ana
janipa ri quixintak che u'anic. 16 Yey ri'in
e cantz'onoj che ri Nukaw cha' cutak chi lo
jun chic To'bel iwe re cunimarisaj ic'u'x; y
asu cac'oji' iwuc' na jinta utakexic. 17Wa' e
ri Uxlabixel reriK'ijsak. Tak ri winak na utz
taj caquic'ulu, ma na caquil ta uwach y na
queta'am tane uwach. No'j ri'ix iweta'am
uwach, ma Rire c'o chixo'libal y co'lc'ola
piwanima'.

18 »Ri'in na quixinwok'otaj ta canok, ma
quintzelej lo iwuc'. 19 Na naj ta chi c'u
ri', ri winak na caquil ta chi nuwach; no'j
ri'ix quiwil tanchi nuwach. Ruma c'u
ri'in quinc'astaj lo chiquixo'l ri ecaminak,
jenela' ri'ix quixc'astajic. 20 Chupa cturi'la'
la k'ij ri'ix quiweta'maj: Ri'in ruc' ri Nukaw
Xa 0j jun, yey ri'ix xa jun i'anom wuc' ri'in
y ri'in xa jun nu'anom iwuc' ri'ix. 21 China
c'u ri uc'ulum ri nutakanic y cu'an c'u ja-
nipa ri cambi'ij che, ri' lic c'ax quinuna'o.
Y china ri c'ax cana'w we ri'in, c'ax cana'

ruma ri Nukaw. Yey ri'in lic c'ax canna'o y
cank'alajisaj che, in china ri'in —xcha'.
22Ri Judas (na e ta ri aj Iscariot) xubi'ij:

—Kajawal, ¢su'be  cak'alajisaj la
chikawach ri'oj china rilal yey chiquiwach
ri winak na ca'an tala wa'? —xcha'.

23 Ri Jesus xuc'ul uwach:

—China ri c'ax quinuna' ri'in, e cu'an
janipa ri cambi'ij che. Ec'u ri Nukaw c'ax
cuna' rire, yey ri Nukaw y ri'in cojo'ljekela
ruc'. 24 China c'u ri na c'ax ta quinuna'o, ri'
na cutakej ta janipa ri cambi'ij che. Wa tzij
quixtajin che utayic, na xa ta we'in, e re ri
Nukaw, ri xtakaw lo we'in.

25 »Ronoje wa' quintajin che ubi'xic chiwe
xalok' c'a in c'o iwuc'. 26 Yey echiri' quin'ec,
ri Nukaw cutak lo ri jun To'bel pa ri nubi'
re cubochi'ij ic'u'x, wa' e ri Santowilaj
Ruxlabixel ri Dios. Echiri' cac'un Rire,
cuc'ut ronoje chiwach y cucuxtaj c'u chiwe
janipa rinubi'im ri'in chiwe.

27»Riutzil chomal c'o wuc'ri'in, canya can
chiwe. Yey wa' wa utzil chomal canya ri'in
chiwe na xa ta jela' pacha' ri caquiya tak ri
winak. Mapax c'u ic'u'x y mixi'ij iwib.

28 »Itom chi c'u ri nubi'im chiwe: “Quin'ec
yey quintzelej tanchi lo iwuc'” We e la'
katzij lic c'ax quinina'o, xixqui'cot tane c'u
ri' che echiri' xito quin'ec ruc' ri Nukaw, ma
Rire més c'o uwach chinuwa ri'in.

29 »Cannabesaj pan ubi'xic wa' chiwe cha'
echiri' cu'ana', quicoj c'u ri'. 30 Na naj ta chi
c'ut quinch'a't iwuc'; ma ya cac'un lo ritzel
winabk, ri jun catakan che ruwachulew, tob
najintane puk'abrire catakan panuwiri'in.
31Na ruc' ta curi', can'ano janipa ri quinu-
tak ri Nukaw che u'anic, cha' jela' ri winak
che ruwachulew caqueta'maj ri'in lic c'ax
canna'ri Nukaw.

»Chixyactajok; jo', chojel bi wara.

15

Ri Jesus e ri sakil rakan uva yey ri'oj oj
ruk'ab

I»Inriin sakilrakanuvayriNukaw eriaj
chacunel chupa tak ri uva. 2We c'o c'u juna
uk'ab ri uva na cuya ta uwach, Rire cuk'at
bi. No'j c'uri cuya uwach, xa e cujal uwi' re
cu'an chom che cha'jela' cuya més uwach.
3Jec'ula' ri'ix 'anom chi chom chiwe ruma
ri c'utunic nu'anom chiwach.

4 »Miwesaj iwib chwij, jec'ula' xa jun
ka'anom, ri'ix wuc' ri'in y ri'in iwuc' ri'ix.
Ma e pacha' juna uk'ab che' na cawachin ta
xa utuquel we quesax che ri rakan; jec'ula'
ri' ri'ix, na utz taj quixwachinic we quiwe-
saj iwib chwij.

S»Inriinrakanritico'nyeyri'ixix ruk'ab.
China c'u ri u'anom xa jun wuc' ri'in yey
ri'in in xa jun ruc' rire, ri' lic cawachinic.
Ma we iwesam iwib chwij, na jinta quich'ij

u'anic. 6 China c'u ri caresaj rib chwij,
jela' ca'an che pacha' ruk'ab che' na jinta
uchac, cachetic y cac'ak bi. Cachakij c'ut,
tec'uchiri' camolic y caporox pa ak'.

7 »Yey we e la' xa jun i'anom ri'ix wuc'
y na quic'ow ta chicu'x tak ri nuc'utum
chiwach, chitz'onoj c'u ri' sa' tak ri quiwaj
y caya'taj na chiwe. 8 Ri Nukaw lic cayaqui'
uk'ij echiri' ri'ix quiya uq'uiyal ijik'obalil y
ruc' wa' cak'alajinic pa sakil wi ix nutijo'n.

9 »Jec'ula' pacha' ri Nukaw lic c'ax quin-
una'ri'in, jec'uri'la' ri'in c'ax quixinna' ri'ix.
Lic c'ut miwesaj iwib chuparirutzil nuc'u'x
chiwe. 10 We e qui'an janipa ri quixin-
tak che, quixc'oji' c'u ri' chupa wa rutzil
nuc'u'x, jela' pacha' ri'in nu'anom janipa ri
inutakom ri Nukaw che u'anic yey in c'o
chupa rirutzil uc'u'x Rire.

11 »Ximbi'jj wa' chiwe cha' ri
nuqui'cotemal cac'oji' iwuc'y canoj c'uri'ri
iwanima' che qui'cotemal.

12 »Ec'u nutakanic wa' canya chiwe: Lic
c'ax china'a iwib chiwach jela' pacha' ri'in
lic c'ax quixinna'o. 13 Na jinta juna cutubal
re ri rutzil c'u'xaj més nim chwa wa': E
junok cuya ruc'aslem che uto'ic jun chic tob
ne cacam ruma.

14 »Ri'ix ix wamigos we e la' e qui'an ja-
nipa ri quixintak che u'anic. 15 Na cambi'ij
ta chine “waj chac” chiwe, ma ejuna aj chac
nareta'am taj sa' ri cu'an ri rajaw. Cambi'jj
c'u chiwe “ix wamigos”, ma nuya'om chi
reta'maxic chiwe ronoje ri ubi'im lo ri
Nukaw chwe. 16 Na ix ta xixcha'w we ri'in,
in ri xincha'w iwe. Yey nuya'om pik'ab
qui'ana ri nuchac y jela' quiya uq'uiyal
ijik'obalil y wa' na jinta uq'uisic. Yey janipa
c'u ri quitz'onoj che ri Nukaw pa ri nubi!,
Rire cuya na chiwe. 17 Ec'u quixintak che
u'anic wa'": C'ax china'a iwib chiwach.

Ritzel quebilow reri Jests

18 »We tzel quixquil ri winak che
ruwachulew, chiweta'maj e ri'in ri nabe
tzel quinquilo. 19 We ta e la' junam ribinic
ri'ix cuc' ri ticawex re ruwachulew, ri'
lic c'ax quixna'ic. No'j in xincha'w iwe
ri'ix chiquixo'l ri winak; e uwari'che tzel
quixilic. 20 C'una chic'u'x ri nubi'im chiwe:
Najinta juna aj chac mds c'o uwach chwari
rajaw. We ri'in internabem ruc' c'axc'obic,
jela' ri' ca'an chiwe ri'ix, quixternabex ruc'
c'axc'obic. Yey we e c'o ri quitakem ri nutzij
ri'in, jec'ula'ri', e c'o ri caquitakej ri quic'ut
ri'ix. 2! Pero ri quixquiternabej ruc' c'ax
ruma icojom ri nubi', e caqui'an wa' ruma
na queta'am ta uwach ri xintakaw lok.

22 »We tamajixinc'un ri'in y tamaji xinc'ut
rutzij ri Nukaw chiquiwach, na jinta c'u
quimac ri' ruma na xquic'ul ta wa tzij. No'j
ri'in xinc'unic y xinc'ut rutzij ri Nukaw
chiquiwach; ruma c'u wa', na jinta junok

chique utz cubi'ij na jinta umac. 23 Ma e
ri tzel quebilow we ri'in, ri' e tzel caquil ri
Nukaw. 24 Na jinta c'u quimac we tamaji
nu'anom uq'uiyal milagros chiquiwach yey
wa' na jinta chi ne junok 'anayom re. No'j
rique quilom ronoje tak wa'; y na ruc' ta c'u
ri', tzel quinquil ri'in y tzel caquil ri Nukaw.

25 »Ec'u xu'an tak wa' cha' lic e cu'ana
janipa ri tz'ibital can pa ri Tzij Pixab c'o
paquik'ab rique:

Tzel xinquilo tob na jinta numac Sal. 35:19
cacha'.

26 »Yey echiri' quinopon ruc' ri Nukaw,
cantak lo Jun To'bel iwe re cunimarisaj
ic'u'x.  Rire cape ruc' ri Nukaw y e
K'alajisanel re ri K'ijsak. Ec'uchiri' cac'unic,
cak'alajisan chiwach ri'ix panuwi ri'in.
27 Yey ri'ix quixk'alajisan na panuwi ri'in,
ma ix c'oji'nak wuc' chwi ri jekebal lo ri
nuchac.

16

1 »Ximbi'ij c'u ronoje wa' chiwe cha' na
casach ta ri cubulibal ic'u'x wuc'. 2 Ma
copon ruk'ijol echiri' quixesax ne bi ri'ix
chupa tak ri sinagogas. Y china ri ca-
camisan iwe'ix, e chwa rire uchac ri Dios ri
cu'ano. 3E caqui'an wa' ma na queta'am ta
c'ana uwach ri Nukaw y na queta'am tane
nuwach ri'in. 4 Cambi'ij wa' chiwe, ma we
xopon ruk'ijol wa', c'una chic'u'x nubi'im
chilowa' chiwe.

Richac cu'anri Ruxlabixel ri Dios

»Naximbi'ij talo wa' chiwe chwirijekebal
lok, mac'ain c'oiwuc'. 3No'j wo'ora quin'ec
cha' quine'c'ola ruc' ri takayom lo we ri'in,
yey na jinta chi ne junok chiwe cutz'onoj
chwe pa quin'ec wi. 6 Yey ruma ne nubi'im
wa' chiwe, lic xoc bis chic'u'x. 7 Pero katzij
wa cambi'ij chiwe: Lic utz chiwe ri'ix we
quin'ec. Ma we na quin'ec taj, na cac'un ta
iwuc' ri To'bel re cubochi'jj icu'x.* No'j we
xin'ec, cantak lo chiwe.

8 »Echiri' cac'un ri Ruxlabixel ri Dios,
cuya na chi reta'maxic chique ri winak re
ruwachulew china ri c'o umac, china ri lic
jusuc' chwach ri Dios y china puwi' c'o wi
ri k'atbal tzij re ri Dios. 9 Cuk'alajisaj ctut
china ri c'o umac: Wa' e ri na cacubi' ta
uc'u'x wuc' ri'in. 10 Cuk'alajisaj china ri
lic jusuc', ma ri'in quin'ec ruc' ri Nukaw
yey ri'ix na quiwil ta chi nuwach.f 11 Yey
cuk'alajisaj, ri Dios uk'atom chi tzij puwi
ritzel winak catakan che ruwachulew.

12 »Lic c'o cuaj cambi'ij chiwe, pero na
cambi'ij tana, ma wo'ora na quimaj ta
usuc'. 13 No'j echiri' cac'un ri Uxlabixel re
ri K'jjsak, ri' cuc'ut chiwach ri'ix ronoje ri

*
16:7 Wa To'bel e ri Ruxlabixel ri Dios. Jn. 14:1; 20:22; Hch. 1:8
yey echiri' xe'ec chila' chicaj, e xutak lo ri Santowilaj Ruxlabixel re cojuto'o cha' cojbin jusuc' chwach ri Dios.

lic katzij. Rire na xa ta pa re cach'a'tic,
ma janipa ri cubi'ij e ubi'im ri Dios che
y jela' cuya chi reta'maxic chiwe tak ri
catajin lok. 14 Ma e cuk'alajisaj janipa ri
cuaj cambi'ij ri'in chiwe, y jela' cunimarisaj
nuk'ij. 15 Ronoje ri c'o ruc' ri Nukaw, c'o
wuc'ri'in; e uwari'che ximbi'ij ri Ruxlabixel
e cuk'alajisaj janipa ri cuaj cambi'ij ri'in
chiwe.

Copon ri k'j echiri' ri bis cu'ana
qui'cotemal

16 »Na naj ta chi c'u ri' quiwil nuwach, ma
ri'in quin'ec chila' pa c'o wi ri Nukaw; pero
chikawach apanok qui'wila tanchi nuwach
—xcha'.

17 Ec'uchiri', jujun chique rutijo'n jewa'
xquitz'onoj chiquiwach: «sSa' que'elawi
wa'? Ma cubi'ij: “Na naj ta chi c'u ri' quiwil
nuwach, ma ri'in quin'ec chila' pa c'o wiri
Nukaw;* pero chikawach apanok qui'wila
tanchi nuwach.” 18 ;sa' que'elawi: “Na naj
ta chi c'u ri”? Na cakamaj ta usuc' sa' puwi
cach'a't wi» xecha'.

19 Ri Jesus xuna'bej cacaj caqui'an
tz'onobal che. Ruma c'uri' xubi'ij chique:

—Ri'in ximbi'ij chiwe: “Na naj ta chi c'u
ri' quiwil nuwach, pero chikawach apanok
qui'wila tanchi nuwach.” (E quitz'onoj
sa' que'elawi wa'? 20 Pakatzij wi cambi'ij
chiwe: Ri'ix quixok' na y quixbison na,
tob ri winak re ruwachulew quequi'cotic.
Tob ri'ix quixbison wo'ora, wa bis cu'ana
qui'cotemal.

21 »Echiri' cutzir uwach juna ixok, lic
cac'oji' pa c'axc'olil ma xopon ruk'ij. No'j
echiri'alaxinak chirac'a, nacac'untachine
chuc'u'x ri c'axc'olil ruma ruqui'cotemal,
ma xalax jun ac'a che ruwachulew.
22 Jec'uri'la' ri'ix capax ic'u'x wo'ora; no'j
echiri' quiwil tanchi nuwach, canoj c'u
ri iwanima' che qui'cotemal yey wa' wa
qui'cotemal na jinta junok quesanre chiwe.
23 Chupa c'u ri' la' la k'ij na cajawax ta chic
qui'an tz'onobal chwi ri nubi'im.

»Pakatzij wi cambi'ij chiwe: Ronoje ri
quitz'onoj che ri Nukaw pa ri nubi', Rire
cuya chiwe. 24C'a chwi wo'ora ri'ix na jinta
c'o itz'onom pa ri nubi' ri'in. Chitz'onoj y
quic'ulu, cha' jela' canoj ri iwanima' che
qui'cotemal.

Ri Jests uch'ijom uchuk'ab tak ri na utz

taj re ruwachulew
25 »Nubi'im wa' chiwe ruc' c'ambal na'oj;
no'j copon c'u ri k'ij echiri' na cajawax ta
chic quinch'a't iwuc' ruc' c'ambal na'oj, ma
ri' lic k'alaj chiwach ri'ix janipa ri cambi'ij
chiwe chwi ri Nukaw. 26 Chupa c'ula'la k'ij,
utz quitz'onoj che ri Nukaw chupa ri nubi'

t 16:10 Xew ri Kanimajawal Jesucristo lic jusuc',
“ 16:17

janipa ri cajawax chiwe. Yey na cajawax
ta c'u ri' quinelaj chwach ri Nukaw piwi',
27 ma ri Nukaw lic c'ax quixuna'o ruma
c'ax inina'om ri'in yey lic icojom, ri'in ruc'
ri Dios in petinak wi. 28 Ri'in in petinak
ruc' ri Nukaw y xinc'un che ruwachulew;
yey wo'ora e wa' canya can ruwachulew y
quintzelej ruc' ri Nukaw —xcha'.

29 Ec'u rutijo'n xquibi'ij che:

—Wo'oralick'alajricabi'ijla chike, mana
cach'a't ta chi la ruc' c'ambal na'oj. 30 Yey
wo'ora cakamaj usuc' rilal lic eta'am la
ronoje. Uwari'che na cajawax taj c'o junok
cu'an tz'onobal che'la, ma eta'am chi la
sa' ri cakaj cakatz'onoj echiri' c'amaja' ne
caka'an ri tz'onobal. Ruma c'ula', kacojom
rilal ruc' ri Dios petinak wila —xecha'.

31RiJesus xuc'ul uwach:

—¢C'a e wo'ora quicoj wa'? 32 Cac'un
c'u ruk'ijjol y wa' ya xujeko echiri' ri'ix
quixquicher bi. Chijujunal c'ut quimaj bi
ibe y quiniya can nutuquel. Pero ri'in na
quincanaj ta can nutuquel, mari Nukaw c'o
wuc'.

33 »Ximbi'ij ronoje wa' chiwe cha' wuma
ri'in quirik utzil chomal. Che ruwachulew
ri'ix lic quitij c'ax. Pero chinimarisaj c'u
ic'u'x, mari'in nuch'ijom uchuk'ab tak rina
utz tajre ruwachulewf —xcha'.

17

RiJesus cu'an orar paquiwi rutijo'n

1 Echiri' ubi'im chi wa', ri Jesus xtzu'n

chicaj y xubi'ij:

«Nukaw, Xopon ru orayil; yaca c'u la uk'ij
ri C'ajol la cha' jela' ri C'ajol la cuyac K'ij
Rilal. 2Ma Rilal ya'om la che ri C'ajol la
catakan paquiwi conoje ri ticawex, cha'
puk'ab Rire c'o wi cuya c'aslemal na jinta
utakexic chique conoje ri eya'om la che.
3 Ec'u wa c'aslemal na jinta utakexic e
ruma ri queta'max wach la, xew Rilal Lal
Dios y najintajun chic, yey queta'max c'u
uwach ri Jesucristo, ri xtak 1o la.

4 »Ri'in nuyacom k'ij la wara che
ruwachulew y xinq'uis u'anic ri xintak
lo la che u'anic. 5 Ec'u wo'ora Nukaw,
yaca la nuk'ij chila' uc' la, jela' pacha' ri
'anom la chwe echiri' c'amaja' ne cajeker
ruwachulew.

6 »Chique tak ri ticawex xeya la chwe
che ruwachulew, nuk'alajisam china Ri-
lal. Rique e e la, y xeya la panuk'ab yey
quitakem ri tzij la. 7Y wo'ora queta'am
wa': Ronoje ri ya'om la chwe, uc' la peti-
nak wi. 8 Ma janipa ri xbi'ij la chwe,
nutzijom chique ri xeya la chwe, y rique
xquicojo. Yey xqueta'maj c'ut pakatzij wi
ri'in uc'la in petinak wi y Lal takayom lo
la we'in.

I 16:33 RiJesus xuch'ij uchuk'ab ri mac y ritzel winak.

9 »Ri'in quinelaj co chiwach la paquiwi
rique; na e ta paquiwi conoje ri ticawex,
Xew paquiwi ri eya'om la panuk'ab, ma
rique e ela. 10Conojeri e c'opanuk'ab, ee
la. Jec'ula' ri', conoje ri e c'o pak'ab Rilal,
ewe'in. Yriyacbal nuk'jj cak'alajin cuma
rique.

11 »Yey ri'in quintzelej uc' la, na
quincanaj ta can che ruwachulew; no'j
rique quecanajic. Lal Santowilaj Nukaw,
chechajij cola chuparibi'la, ri eya'om la
chwe, cha' chu'ana xa jun quic'u'x jela'
pacha' nu'anom ri'in uc' la. 12 Echiri'
ri'in in c'o cuc' wara che wu'wachulew,
xebenuchajij chupa ri bi' la ri eya'om
la chwe. Na jinta junok chique xsachic,
xew c'u ri jun xex wi sachinak chic cha'
e cu'ana janipa ri tz'ibital can chupa ri
Ch'a'tem la.

13 »Ec'u wo'ora quintzelej tanchi uc' la.
Pero xalok' c'a in c'o che ruwachulew,
cambi'ij tak wa' chique cha' lic canoj ri
canima' che qui'cotemal, jela' pacha' ri
qui'cotemal c'o wuc' ri'in.

14 »Ri'in nuya'om ri Ch'a'tem la chique.
Yey tak ri winak re ruwachulew tzel que-
quilo ma na junam ta quic'u'x cuc', jela'
pacha' ri'in na junam ta nuc'u'x cuc' ri e
re ruwachulew. 15Na e ta c'u quinelaj chi-
wachla cha' quebesajla che ruwachulew,
xew lic chechajij la chwach ritzel winak.
16 Rique na junam ta quic'u'x cuc' ri e re
ruwachulew, jela' pacha' ri'in na junam
tanuc'u'x cuc'ri e re ruwachulew.

17 »ya'a c'u la chique quebin jusuc'
chupa ri K'ijjsak e la, wa' e ri Ch'a'tem la.
187ela' pacha' Rilal xintak lo la chiquixo'l
ri ticawex che ruwachulew, jec'uri'la'
ri'in quebenutak bi rique chiquixo'l ri
ticawex che ruwachulew. 19Y cuma c'u
rique, lic nuya'om wib ri'in che u'anic ri
rajawal c'u'x la, cha' jela' rique quebin
jusuc' chupa ri K'ijsak.

20 »Yey na xew tane quinelaj chiwach
la paquiwi rique, ma e cantz'onoj che'la
paquiwi ri c'amaja' caquicoj ri nubi'
ruma caquita ri tzijonic caqui'an rique.
21 Lal Nukaw, cantz'onoj co che'la
chu'ana xa jun quic'u'x chiquiwach
junam kuc' ri'oj, jela' pacha' ri'in uc'
la y Rilal wuc' ri'in, cha' ri e c'o che
ruwachulew caquicojo e rilal takayom
lola weri'in.

22 »Ri yacbal nuk'ij ya'om la chwe ri'in,
xinya chique rique cha' chu'ana xa jun
quic'u'x jela' pacha' Rilal y ri'in xa jun
kac'u'x. 23 Ri'in in c'o cuc' rique y Rilal
c'o la wuc' ri'in cha' rique cu'an xa jun
quic'u'x pa sakil wi. Jec'ula' ri' conoje
ri ticawex che ruwachulew caqueta'maj

e Rilal takayom lo la we ri'in y lic c'ax
quena' la ri nutijo'n, jela' pacha' lic c'ax
quinna'la ri'in.

24 »Lal Nukaw, e janipa ri eya'om la
panuk'ab, e cuaj ri'in quebe'c'ola wuc'
pa quine'c'ola wi, cha' caquil ri yacbal
nuk'jj ya'om la. Ma xex wi c'ax inna'om
lo la, chwi echiri' c'amaja' ne cajeker
ruwachulew. 25 Nukaw, Rilal lic Lal
jusuc!', yey ri ticawex che ruwachulew na
queta'am ta wach la. No'j ri'in weta'am
wach la yey ri nutijo'n queta'am e Ri-
lal takayom lo la we ri'in. 26 Lic c'ut
nuk'alajisam chiquiwach china Rilal y c'a
quintajin ne che uk'alajisaxic wa', cha'ri
rutzil c'u'x la chweri'in, cac'oji' cuc' rique
y jela' quinc'oji' ri'in pa canima'» xcha'.

18

Cachap biriJests
(Mt. 26:47-56; Mr. 14:43-50; Lc. 22:47-
53)

1Echiri'ri Jesus xuq'uis ubi'xiquil tak wa',
xel bi junam cuc' rutijo'n, xquik'axuj c'u ri
rakana' Cedrdén y xeboc chupa jun werta
c'o chiri'. 2Ri Judas, ri cac'ayin re ri Jesus,
reta'am chiriluwar, ma uq'uiyal laj riJesus
cuc' rutijo'n quimolom quib chiri'.

3 Ec'u ri Judas xoponic, ebuc'amom bi
uq'uiyal soldados y tak ri chajinel re ri
Rocho Dios. Rique cuc'a'am tak chapabal,
yey e c'o ri cawolol ri qui ak' y e c'o ri xa
quitzuq'uem qui ak'. Wa' etakom bi cuma
ri nimak e aj chacunel pa Rocho Dios y ri
fariseos.

4 Ec'u ri Jests ruma reta'am chi ronoje
ri catajin lo puwi', xebu'c'ulu apanok y
xutz'onoj chique:

—¢China ri quitzucuj? —xcha'.

5Rique xquic'ul uwach:

—E Jesusri aj Nazaret —xecha'.

Ri Jesus xubi'jj c'u chique:

—Inri'in —xcha'.

Yey ri Judas, ri cac'ayin re, c'o chiquixo'l
ricacaj caquichap biriJesus. ¢ Echiri' xubi'ij
ri Jesus chique: “In ri'in”, xetzelej chiquij y
xetzak pulew.

7Ec'uri Jesus xutz'onoj tanchi chique:

—¢China ri quitzucuj? —xcha'.

Y rique xquibi'ij:

—E Jesusri aj Nazaret —xecha'.

8Xubi'ij c'u ri Jesus chique:

—Ri'in nubi'im chi che alak; “In ri'in.”
We in c'u ri quintzucuj alak, ya'a bi alak
luwar chique wa nutijo'n chebe'ojana —
xcha chique. 9 E xubi'ij wa' ri Jesus cha' e
cu'ana ri ubi'im chic: «Na jinta junok xsach
chique ri ebuya'om ri Nukaw chwe.»®

%
9 18:9 Jn.17:2 ¢ 18:14 Jn. 11:49-50 18:19 RiAnas
c'a cabi'x wa' che, tob chupa wa' wa junab e Caifés ri xc'oji'ic.

10 Ec'u ri Sim6n Pedro ruc'a'am jun es-
pada. Xresaj c'u ulok y xujochij bi ruxiquin
uwiquik'ab ri raj chac ri cajawal raj cha-
cunel pa Rocho Dios. Wa aj chac Malco
rubi'.

11Ri Jesus xubi'ij c'u che ri Pedro:

—~Chac'olo ra espada chupa ruc'olibal.
¢Na quinic'ow ta camiri' pa ri c'axc'obic we
e ri Nukaw intakayom lo che? —xcha'.

12 Ectuchiri', ri soldados y ri takanel que,
junam cuc' raj judi'ab e chajinel re ri Rocho
Dios, xquichap ri Jesus y xquiyutu.

Ri Jesus c'o chiquiwach raj k'atal tzij
(Mt. 26:57-58; Mr. 14:53-54; Lc. 22:54)

13 Xquic'am c'u bi ri Jesus chwa ri Anés,
rukaw-uji' ri Caifés ri cajawal raj chacunel
pa Rocho Dios chupa la' la junab. 14 Yey e
Caifés ri ubi'im chique raj judi'ab: «E mas
utz we ta e la' xa jun chi achi cacam cuma
conoje ri tinamit.»*

Ri Pedro cubi'ij na reta'am ta uwach ri
Jests

(Mt. 26:69-70; Mr. 14:66-68; Lc. 22:55-
57)

15Ri Simén Pedro y jun chic tijo'n eteran
bi chirijj ri Jesus. Wa' wa jun chic tijo'n
eta'matal uwach ruma ri cajawal raj cha-
cunel pa Rocho Dios; ec'u rire xoc bi ruc'
ri Jesus che ruwa ja re ri rocho ri aj wach.
16No'j ri Pedro xcanaj can chwa ri puerta pa
be. Ruma c'uri', xellorijun tijo'n eta'matal
uwach ruma ri cajawal raj chacunel pa
Rocho Dios, xch'a't ruc' rali aj chajal re ri
puerta cha' cuya luwar che ri Pedro coc bi.

17 Ectuchiri' rali xutz'onoj che ri Pedro:

—¢Na lal ta nawi jun chique rutijo'n 1a' la
jun achi? —xcha'.

Ri Pedro xuc'ul uwach:

—Na in taj —xcha'.

18 Ruma c'u lic c'ax tew, raj chaquib yrie
chajinel e tac'al chuchi' jun ak' quinuc'um
re caquimik'isaj quib. Yey ri Pedro c'o cuc'
chuchi'ri ak'.

Ri Ands cuta uchi'ri Jests
(Mt. 26:59-66; Mr. 14:55-64; Lc. 22:66-
71)

19Ri cajawal raj chacunel pa Rocho Dios™
xujek utz'onoxic che ri Jesus paquiwi tak
rutijo'n y puwi ruc'utunic.

20Ri Jesus xubi'ij che:

—Ri'in in tzijoninak chiwachil chiqui-
wach conoje ri winak, xaki in cutuninak
pa tak sinagogas y pa ri Rocho Dios pa
caquimol wi quib raj judi'ab. Na jinta c'o
nubi'im xa xe'lak'ay. 2! ;Su'chac c'u ri'
catz'onoj alak chwe puwi ri nuc'utunic? E
tz'onoj alak chique ri e tayom we ri'in, ma

ic'owinak cajawal raj chacunel pa Rocho Dios; e uwari'che

rique queta'am sa' ri nuc'utum chiquiwach
—xcha'.

22 Echiri' xubi'ij wa' ri Jesus, jun chique ri
e chajinel xupach'jun k'ab chupalaj ri Jesus
y xubi'ij che:

—¢ Utz neba jela' cac'ulubej uwach ri ca-
jawal raj chacunel pa Rocho Dios? —xcha'.

23Ri Jesus xuc'ul uwach:

—We ximbi'ij juna ch'a'tem na utz taj,
bi'jj la ri' sa' ri na utz taj ximbi'ij. No'j we
utz ri ximbi'ij, ¢su'chac c'uri' xinch'ay la? —
xcha'.

24 Yutum chi ri Jesus, ri Ands xutak bi
chwa ri Caifés, ri cajawal raj chacunel pa
Rocho Dios.

Ri Pedro cubi'ij tanchic na reta'am ta
uwachriJesus

(Mt. 26:71-75; Mr. 14:69-72; Lc. 22:58-
62)

25 Ec'u ri Pedro tac'al chuchi' ri ak/,
cumik'isaj rib. Yey e c'o jujun jewa' xquibi'ij
che:

—¢Na lal ta nawi jun chique rutijo'n la' la
jun achi? —xecha'.

Ri Pedro xrewaj, jewa' xubi'ij:

—iJa'l! Na in taj —xcha'.

26 Chiri' c'o jun raj chac ri cajawal raj cha-
cunel pa Rocho Dios. Rire c'o chux cherijun
xjochix ruxiquin ruma ri Pedro. Xutz'onoj
c'u che ri Pedro:

—¢Na xinwil ta neba wach la chila' pa ri
werta ruc' ri Jesus? —xcha'.

27Yey ri Pedro xrewaj tanchic, y ec'uchiri'
xbixon lo ri teren.

RiJesus caya'i' chwach ri takanel Pilato
(Mt. 27:1-2; Mr. 15:1; Lc. 23:1)

28 E ri' catajin usakiric echiri' xesax bi ri
Jesus chwa rocho ri Caifés y xc'am bi pa ri
palacio re ri Pilato, ri takanel aj Roma. Ec'u
ri aj judi'ab na xeboc ta chupa ri palacio
cha' na caquich'ulaj ta quib chwach ri Dios

y jec'ula' utz caquitij ri cena re Pascua.t

29 E uwari'che, ri takanel Pilato xel lok
cha' cach'a't cuc'y xubi'ij chique:

—¢Sa' rumac wa'chi cacoj alak? —xcha'.

30Raj judi'ab xquictul uwach:

—We tamaji aj mac, na cakaya ta ri'
pak'ab la—xecha'.

31Ec'u ri Pilato xubi'ij chique:

—~C'ama bi alak y k'ata alak tzij puwi' jela’
pacha' ri cubi'ij ri tzijpixab e alak —xcha'.

Pero raj judi'ab xquic'ul uwach:

—Ri'oj 0j aj judi'ab na jinta pakak'ab
cakak'at tzij re camic puwi junokt —xecha'.

32Jela' e xu'ana pacha' rubi'im lo ri Jesus
puwi rucamic.$

Ri Pilato cuta uchi'ri Jests
(Mt. 27:11-14; Mr. 15:1-5)

33 Ri Pilato xoc tanchi ubi chupa ri pala-
cio, xusiq'uij ri Jesus y xutz'onoj che:

—¢Lal cami ri' ri rey que raj judi'ab? —
xcha'.

34Ri Jesus xubi'ij che:

—¢Xapaelaca'anla wa tz'onobal chwe o
c'o ebi'yomre che'la? —xcha'.

35Ri Pilato xuc'ul uwach:

—Na jinta we ri'in che wa', ma ¢in neba
cuq'uil raj judi'ab? Yey ri xeya'w e la
panuk'ab e ri winak re ri tinamit la cuc' ri
nimak e aj chacunel pa Rocho Dios. ¢Sa' c'u
rimac 'anom la? —xcha'.

36 Ec'u ri Jesus xuc'ul uwach:

—Ri nutakanic ri'in na re ta wara che
ruwachulew. Ma we ta re wara, xech'o'jin
ta c'u ri' ri nutijo'n cha' na quinya' ta
paquik'ab raj judi'ab. No'j ri nutakanic na
re ta wara che ruwachulew —xcha'.

37Xubi'ij c'u ri Pilato che:

—¢Katzij camiri'lal rey? —xcha'.

Ri Jesus xuc'ul uwach:

—Lal cabi'n la re, ri'in in rey. Ri'in
xinalax che ruwachulew yey xinc'unic
re cank'alajisaj ri K'ijsak. Janipa c'u ri
quitakem ri K'ijsak, e caquita ri cambi'ij
ri'in —xcha'.

38 Ri Pilato xubi'ij che:

—¢sSa'ri'la'la K'ijsak? —xcha'.

Echiri' u'anom chi wa tz'onobal, xel
tanchi ubi ri Pilato, xch'a't tanchi cuc' raj
judi'ab y xubi'jj chique:

—Ri'in na canrik ta juna umac wa'chi.
39 Ralak lic xex ca'an wi alak ri coy'ej alak
parinimak'ij Pascua canyolopij bi chiwach
alak juna achi c'o pa cdrcel. ¢Ca'aj cami alak
ri' e canyolopij bi ri rey que raj judi'ab? —
xcha'.

40 Ec'uchiri', conoje xquijek quesiq'uin
tanchic:

—iMayolopij bi la ri Jesus! iE yolopij bi la
ri Barrabds! —xecha'. Yey ri Barrabds e jun
achi elek'om.

19

Cak'at tzij re camic puwi ri Jestis
(Mt. 27:15-31; Mr. 15:6-20; Lc. 23:13-25)
1 Ec'u ri Pilato xtakan che cac'am bi ri
Jesus y cajich' upa. 2 Yey ri soldados xquicoj
che rujolom riJesusjun corona quipach'um

T 18:28 Chiquiwach raj judi'ab we e la' queboc pa rocho junok na cuq'uil ta raj judi'ab, ruc' wa' quemacun chwach ri
Dios y na takal ta c'uri' chique caqui'an ri nimak'ij Pascua. Ruma wa' na xcaj taj queboc chupa rirocho ri takanel Pilato.

I 18:31 Ri tzijpixab que raj judi'ab catakan che ca'an junok pa'baj we k'atom chi tzij re camic puwi'. Pero chupa la'la

k'ij, xew c'o puk'ab ri gobierno re Roma cuk'at tzij re camic puwi junok.

chwa cruz; xew raj Roma quebanaw wa'. Yey ri Jesus ubi'im chic cacamisax chwa cruz. Jn. 3:14; 8:28; 12:32

“Morato”: Quil “purpura” pa vocabulario.

18:32 Raj judi'ab na caquicamisaj ta junok
*
19:2

ruc' q'uix. Y Xquirip jun manta morato™
chirij. 3 Tec'uchiri' xekib ruc' y caquibi'ij:

—iNim uk'ij ri rey que raj judi'ab! —
quecha'. Yey caquipach'k'ab chupalaj.

4Ri Pilato xel tanchi ulok y xubi'ij chique
raj judi'ab:

—Chilape alak, canwesaj lo wa'chi chi-
wach alak. Cheta'maj c'u alak, ri'in na jinta
juna umac canriko —xcha'.

5 Ec'uchiri' xel lo ri Jesus, c'o ri corona re
q'uix che rujolom y ripom ri manta morato
chirij. Xubi'ij c'u ri Pilato chique:

—iRi' rachi c'o chiwach alak! —=xcha'.

6 Echiri' ri nimak e aj chacunel pa Ro-
cho Dios cuc' ri e chajinel re ri Rocho Dios
xquil ri Jesus, xquijek quesiq'uinic, jewa'
caquibi'ij:

—ijCamisax chwa cruz!
cruz! —quecha'.

Ec'uri Pilato xubi'ij chique:

—We e ri', c'ama bi ralak y camisaj alak
chwa cruz, pero ri'in na jinta juna umac
canriko —xcha'.

7Raj judi'ab xquictul uwach:

—Ri'oj c'o jun takanic pakawi'y cubi'ij cu
ri' takal che rire cacamisaxic ma u'anom
Uc'ajol Dios che rib —xecha'.

8 Echiri' ri Pilato xuta wa', xoc mds xi'in
ib ruc'. 9Xoc c'u tanchi ubi pa ri palacio y
xutz'onoj che riJesus:

—¢Pa lal petinak wi rilal?f —xcha'. Pero
riJesus na xuc'ul ta uwach.

10Ri Pilato xubi'ij c'u che:

—¢E la' na cac'ul ta la uwach wa
cantz'onoj che'la? ¢Na eta'am ta cami la
panuk'ab ri'in c'o wi cancamisaj la chwa
cruz y panuk'ab c'o wi canyolopij bila? —
xcha'.

11Ri Jesus xuc'ul uwach:

—Pakatzij wi cambi'ij che'la, na jinta
c'ana pak'ab la catakan la panuwi' we
tamaji e ri Dios chila' chicaj xya'w che'la. E
uwari'che, china ri xink'atisan pak'ab la, e
mads c'o umac ri', chiwach rilal —xcha'.

12 Chwi cturi', ri Pilato lic xutzucuj su'anic
cuyolopij bi ri Jests. Pero raj judi'ab co
quesiq'uin che ubi'xic:

—iWe xyolopij bi la, na lal ta chi ramigo
ri' ri nimalaj takanel re Roma; ma china ri
cu'an rey che rib, ri' e tzel caril wa nimalaj
takanel! —xecha'.

13 Echiri' xuta wa' ri Pilato, xutak bi re-
saxicriJesusy xtz'uyi' pariluwar re k'atbal
tzij “Tz'akom Abaj” quecha che, yey pa ri
ch'a'tem hebreo “Gabata” rubi'.

14 E k'ij ri' cayijpax pan janipa ri ca-
jawax pa ri nimak'ij Pascua. Ec'uchiri'
xu'an tiq'uil K'ij,* ri Pilato xubi'ij chique raj
judi'ab:

jCamisax chwa

—Ri'rirey e alak —xcha'.

15 No'j raj judi'ab co quesiquin che
ubi'xic:

—ijCamisax chwa cruz!
cruz! —quecha'.

Ri Pilato xubi'ij chique:

—¢Cancamisaj cami ri' chwa cruz ri rey e
alak? —xcha'.

Pero ri nimak e aj chacunel re ri Rocho
Dios xquic'ul uwach:

—Ri'oj na jinta juna chic karey, xew e
karey ri nimalaj takanel re Roma —xecha'.

16 Ec'u ri Pilato xuya bi ri Jests paquik'ab
re cacamisax chwa cruz. Ewi xc'am bi ri
Jesus.

iCamisax chwa

Rucamicri Jests chwaricruz
(Mt. 27:32-50; Mr. 15:21-37; Lc. 23:26-
49)

17Ri Jesus utelem bi rucruz echiri' xc'am
bi pa ri luwar cabi'x che “Luwar re Ubakil
Ujolom Anima'”, yey pa ri ch'a'tem hebreo,
“Golgota”. 18 Chiri' c'u ri' xya' wi ri Jesus
chwa ri cruz junam cuc' queb chic achi-
jab, jun pa tak utzal; y xc'oji' c'u Rire
chiquinic'ajal.

19 Ri Pilato utakom chic catz'ibax wa' y
caya' c'u lo chwi ri cruz: «JESUS RI A]
NAZARET, RI REY QUE RAJ JUDI'AB.»

20 Yey wa' tz'ibital pa ri ch'a'tem hebreo,
pa ri ch'a'tem griego y pa ri ch'a'tem latin.
E q'ui c'u chique raj judi'ab xcajilaj wa', ma
ri luwar pa xya' wi ri Jesus chwa ri cruz xa
nakaj c'o wi che ri tinamit. 21 Yey ri nimak e
aj chacunel re ri Rocho Dios xquibi'ij che ri
Pilato:

—Na ube taj xtz'ibaj la “Ri rey que raj
judi'ab”. Jalc'atij la cha' jewa' cubi'ij: “Rire
xubi'ij;: Ri'in in rey que raj judi'ab” —
xecha'.

22 Pero ri Pilato xubi'ij chique:

—Ri xintak utz'ibaxic ri'in, jela' cacanaj
canok —xcha'.

23Risoldados echiri' quiya'om chiriJesus
chwa ri cruz, xquimol uchi' ruk'u!, xqui-
jach upa cha' cu'an cajib rajaw. Jela' xcaj
caqui'an ruc' rucoton; pero wa' xa jun upa
u'anom. 24 Ruma c'u wa', ri soldados jewa’
xquibi'ij chiquiwach:

—Makarich'ij upa rucoton; ka'ana
jun sorteo cha' jela' cakilo chinok chike
cac'amaw bire —xecha'.

Ec'u xu'ana pacha' ri tz'ibital can chupa
Ruch'a'tem ri Dios:

Xquijach quib puwi ri nuk'u',
ma xqui'an sorteo ruc' Sal. 22:18
cacha'. Yey jec'uri'la' xqui'an ri soldados.

25 Chunakaj cturicruze c'oruchuriJesus,
ruchak' ruchu, ri Maria rixokil ri Cleofas y

T 19:9 Ri Pilato na cutz'onoj taj pa xalax wi ri Jesus; ri caraj careta'maj e we ri Jesus xa e jun ticawex o we ruc' ri Dios

petinak wi.

I 19:14 “Tiq'uil k'ij”: Quil “hora” pa vocabulario.

ri Maria ri aj Magdala. 26 Echiri' ri Jesus xril
pan ruchu c'o putzal ri jun utijo'n lic c'ax
cuna' Rire, xubi'ij c'u pan che ruchu:

—Nuchu, chwi c'u wo'ora e alab la la' —
xcha'.

27 Tec'uchiri' xubi'ij che ri jun utijo'n c'o
putzal ri Maria:

—Ec'u ri'at, chwi wo'ora e achu la' —
xcha'. Chwi c'u ri', wa jun utijo'n ri Jesus
xuc'am biri Maria cha' que'jekela chirocho.

28 Ec'u ri Jesus reta'am ya xuq'uis u'anic
ronoje ruchac; yey cha' e cu'ana janipa ri
tz'ibital can chupa Ruch'a'tem ri Dios, jewa'
xubi'ij:

—Catzajin nuchi'* —xcha'.

29 Chiri' c'o jun xaro nojinak che vinagre.
Yey e c'ojujun xquichuk'jun esponja chupa,
xXquixim c'u chutza'm jun vara re hisopo y
xXquiya pan chwa re'ri Jesus.

30 Rire xutij ri vinagre, tectuchiri' xubi'ij:

—Xing'uis c'u utza'm ri nuchac —xcha'.

Ec'uchiri', xuyuxuba' rujolom vy
xuk'atisaj ri ranima' puk'ab ri Dios.

Junsoldado cutok'ruc'alc'a'x rijesusruc'
rulanza

31 Ec'u k'ij ri' cayijbax pan janipa ri ca-
jawax pa ri nimak'ij Pascua. Ruma c'u la',
raj judi'ab na cacaj taj cac'oji' juna caminak
chwa cruz pa ri K'ij re uxlanibal, ma la' la
jun k'ij lic nimalaj nimak'ij. E uwari'che
xquitz'onoj che ri Pilato cutak uk'epic ri
cakan ri e c'o chwa cruz cha' jela' quecam
tan y quekasax c'u ulok.

32 Xebec c'u ri soldados y xe'quik'epa ri
cakanrie c'o chwa cruz pa tak utzal ri Jesus.
Xqui'an c'u ri' che ri nabe, tec'uchiri' jela'
xqui'an che rijun chic. 33 Pero echiri' xekib
ruc' ri Jesus, xquilo caminak chic; ruma ri',
na xquik'ep ta ri rakan. 34 Na ruc' ta c'u ri,
jun chique ri soldados xutok' ruc'alc'a'x ri
Jesus ruc' rulanza y c'atetana chupa wa' xel
lo quic'y ya'.

35 Ri catzijon re ronoje wa' e xilow re; lic
katzij c'uri cubi'ij malic reta'am sa' ri xrilo.
Yey cutzijoj c'u ri' cha' cacubi' c'u'x alak
ruc' ri Cristo. 36 Ma ronoje tak wa' xu'ano
cha' e cu'ana janipa ri tz'ibital can chupa
Ruch'a'tem ri Dios, ma jewa' cubi'ij:
Na cak'ep tane junok che rubakil.

9:12; Sal. 34:20
37Yey jewa' cubi'ij Ruch'a'tem ri Dios:
Caquil na c'u uwach ri jun xquitok'
ruc'alc'a'x. Zac. 12:10

Nm.

Ri Jestis camukic
(Mt. 27:57-61; Mr. 15:42-47; Lc. 23:50-
56)
38 Q'uisbal re tak wa', ri José aj Arimatea
xu'tz'onoj cheriPilato cha' caya' che cuc'am
birucuerporiJesus. Yey riJosé e jun chique

© 19:28 Sal. 69:21 ¥ 19:39 Jn. 3:1-2
24:25-27,44-46; 1 Co. 15:4

rutijo'n ri Jesus tob xa xe'lak'ay, ma cuxi'ij
rib chiquiwach ri rach e aj judi'ab. Ec'u
ri Pilato xuya bi che, y ri José xuc'am bi
rucuerpo riJesus.

39 Ec'u ri Nicodemo, ri jun achi xe'ch'a'ta
ruc' ri Jesus chak'ab,* xopon che uto'ic ri
José. Ruc'a'am laj jun quintal cunabal lic
qui' ruxlab, wa' mirra uyijbam ruc' éloes.
40 Xquic'am c'u bi rucuerpo ri Jesus y xqui-
bolk'otij pa jutak raba'j c'ul cojotal ri cun-
abal che, ma wa' lic xex caqui'an wi raj
judi'ab che quimukic ri quecamic.

41 Xa nakaj che ri luwar pa xquicamisaj
wi ri Jesus chwa ri cruz, c'o jun luwar
c'o chomilaj che' chwach. Y chiri' c'o
jun mukubal c'ac' 'anom, y na jinta junok
mukum chupa. 42 Chiri' c'u ri' xquimuk wi
rucuerpo ri Jesus, ma ri mukubal xa nakaj
c'o wi; yey xcaj camuki' ri cuerpo pa ri k'jj
echiri' raj judi'ab caquiyijba' pan janipa ri
cajawax chique pa ri nimak'ij Pascua, ma
na utz taj ca'an mukunic pa ri nimak'ij.

20

Ruc'astajibal ri Jests
(Mt. 28:1-10; Mr: 16:1-8; Lc. 24:1-12)

1 Ri nabe K'ij che ri semana, ri Maria
ri aj Magdala lic anim tan, c'a k'eku'm
nenare', xe'ec pamukutal wiriJesus. Y c'ate
xrilo esam chi rabaj chuchi' ri mukubal.
2 Ec'uchiri', cac'alalic xe'ec pa e c'o wi ri
Simon Pedro y rijun chic tijo'n lic c'ax cana'
ruma riJesus, y xubi'ij c'u chique:

—Ri Kajawal xesax bi pa mukutal wiy na
keta'am taj pa xya'i' wi—=xcha'.

3Xebel c'u biri Pedro yrijun chic tijo'n, y
xebec pa xmuki' wi ri Jesus. 4 Quicabichal
quec'alalic xebec; pero ri jun chic tijo'n
més xc'alal chwa ri Pedro y nabe xoponic.
5 Xyuxi' pan chupa ri mukubal y xew xril
ri jutak raba'j c'ul pa xbolk'otix wi ri Jesus,
pero na xoc tubi.

6 Tec'uchiri' xopon ri Simén Pedro, ri
teran lo chirij. Ec'u rire asu xoc chupa ri
mukubal y xril ri jutak raba'j c'ul c'o can
chiri'. 7 Yey ri c'ul pa xpis wi rujolom ri
Jesus,najunamtac'oruc'rijutakraba'j c'ul;
ma utuquel c'olic, busum canok.

8 Ec'uchiri', xoc bi ri jun chic tijo'n ri
xopon nabe chwach ri mukubal. Xew
xril c'u ri' wa', xucojo c'astajinak chubi ri
Jesus chiquixo'l ri ecaminak. 9 Ma ri peti-
nak lok rique c'amaja' ne quimajom usuc'
Ruch'a'tem ri Dios pa cubi'ij wi: Ri Jesus lic
chirajawaxic cac'astaj bi chiquixo'l ri ecam-
inak.”

10Y xetzelej c'uri queb tijo'n pa e c'o wiri
cachbi'il

%
20:9 Jn. 2:22; 12:16; Sal. 16:8-11; Jon. 1:17; Mt. 12:40; Hch. 2:25-28; Lc.

Ri Jesus cuc'ut uwach chwach ri Maria ri
aj Magdala
(Mr. 16:9-11)

11 Pero ri Maria cok'ic tac'al can chunakaj
ri mukubal. Ec'u la' cok'ic, xyuxi' apanok
y xtzu'n pan chupa ri mukubal. 12 Xeril
c'u pan queb angeles sak quik'u' etz'ul jun
chu'jolom y jun chi rakan che ri luwar pa
xya'i' wirucuerpo ri Jesus.

13 Ec'u ri dngeles xquitz'onoj che ri Marfa:

—Ixo0K, ¢su'chac catok'ic? —xecha'.

Ri Maria xuc'ul uwach:

—Ma xc'am bi ri Wajawal y na weta'am
taj pa xya'i' wi—xcha'.

14 Tec'uchiri', xtzu'n chirij. C'ate xrilo
tac'al ri Jesus chiri!, pero rire na xreta'maj
taj we e riJesus.

15 Ec'u ri Jesus xutz'onoj che ri Marfa:

—Ixo0K, ¢su'chac catok'ic? ¢China ri catzu-
cuj? —xcha'.

Ri Maria xuch'obo wa jun achi laj e cha-
jinel re ri werta, y jewa' c'u xubi'ij che:

—Achi, we lal xc'amaw bi la re, bi'jj la
chwe pa xe'ya'a wi la cha' qui'nc'ama' —
xcha'.

16 Ec'u ri Jesus xubi'ij che:

—iMarial —xcha'.

Ri Maria xutzu' uwach y jewa' xubi'ij che:

—iRaboni! (Wa ch'a'tem pa hebreo
que'elawi: “Lal tijonel”.)

17Ri Jesus xubi'ij che:

—Chinatzokopij, ma c'amaja' quinak'an
ruc' ri Nukaw. Jat y chabi'ij chique conoje
rinu hermanos: Ri'in quinak'an pa c'o wiri
Nukaw yey Ikaw ri'ix; ri nu Dios ri'in yey i
Diosri'ix —xcha'.

18 Xe'ec c'u ri Marfa ri aj Magdala cuc'
rutijo'nriJesusy xu'tzijoj chique xril uwach
ri Kanimajawal. Yey xutzijoj chique janipa
ri xbi'x bi che ruma ri Jesus.

Ri Jesus cuc'ut uwach chiquiwach ru-
tijo'n

(Mt. 28:16-20; Mr. 16:14-18; Lc. 24:36-
49)

19 Che c'u ri rocbal rak'ab che ri nabe
Kk'ij re ri semana, rutijo'n ri Jesus quimolom
quib, quitz'apim quichi' ruma quixi'im
quib chiquiwachri e ajwach querajjudi'ab.
Ec'uchiri', ri Jesus xakic'ate't xwinakiric y
xtaq'ui' chiquixo'l rutijo'n. Xuya c'u rutzil
quiwach, jewa' xubi'ij chique:

—C'ola utzil chomal iwuc' —xcha'.

20 Tec'uchiri', xuc'ut ruk'ab y ruc'alc'a'x
chiquiwach. Ec'u rique lic xequi'cotic
echiri' xquil uwach ri Kanimajawal.

21Ec'u ri Jesus xubi'ij tanchi chique:

—C'ola utzil chomal iwuc'. Jela' pacha'ri
Nukaw xinutak lo ri'in, jec'uri'la' ri'in quix-
intak bi ri'ix —xcha'. 22 Ec'uchiri', xuxut'ujt
quiwi' y xubi'ij chique:

—~Chic'ulu ri Santowilaj Ruxlabixel ri
Dios. 23 We c'o junok cutzelej utzij chwach
ri Dios, ya'tal pik'ab quik'alajisaj che: “Ri
Dios ucuyum chi amac.” Yey we c'o junok
na cutzelej ta utzij chwach ri Dios, ya'tal
pik'ab quik'alajisaj che: “At tanal ruc' ra-
mac chwach ri Dios”* —xcha'.

Ri Jests cuc'ut uwach chwach ri Tomds

24 Ri Tomas ri cabi'x “yo'x” che, e jun
chique ri cablajuj utijo'n ri Jesus. Rire
na jintaj echiri' xopon ri Jesus cuc' rique.
25 Ec'u ri jujun chic tijon echiri' xquil
uwach ri Tomas, jewa' xquibi'ij che:

—iRi'oj xkil uwach ri Kanimajawal! —
xecha'.

Pero ri Tomas jewa' xubi'ij chique:

—Ri'in xew cancojo we nabe na canwil
rutel ri clawux puk'ab y canju' ruwi nuk'ab
chupa yey canju' ri nuk'ab puc'alc'a'x. No'j
wenacan'antawa',ri' na cancoj taj—xcha'.

261c'owinak chi c'u wajxakib k'ij, ri tijo'n
quimolom tanchi quib chupa ri ja y c'o
ri Tomés cuc'. Tob quitz'apim c'u quichi',
ri Jests xakic'ate't xwinakiric y xtaqui'
chiquixo'l. Ewi xuya rutzil quiwach, jewa'
xubi'ij:

—C'ola utzil chomal iwuc' —xcha'.

27 Tec'uchiri', xubi'ij che ri Tomas:

—Chawila ri nuk'ab y chaju'u ruwi ak'ab
wara, yey chaju'u pe lo la'k'ab pa wa
nuc'alc'a'’x. Mu'an c'u ri xa queb ac'u'x
wuc'; e chacojo' ri'in in c'aslic —xcha'.
28 Ec'uchiri', ri Tomds xubi'ij che ri Jesus:

—iLal Wajawal y Lal nu Dios! —xcha'.

29Yey ri Jesus xubi'ij che:

—Tomas, c'a e la' xacojo ruma xawil na
nuwach. Nim c'u quik'ij calaxic ri na
quilom ta nuwach yey na ruc' ta c'u ri,
caquicojo ri'in in c'aslic—xcha'.

Ruchac wa libro xtz'ibaxic
30 Ri Jesus xu'an uq'uiyal c'utubal re
ruchuk'ab ri Dios chiquiwach rutijo'n, ywa'
naronoje taj tz'ibital chupa walibro. 31 Pero
janipa c'u wa xtz'ibaxic, e cha' cacoj alak ri
Jesus e ri Cristo, Ruc'ajol ri Dios, y c'o c'u
c'aslemal alak ri' ruma cacoj alak rubi'.

21

RiJests cuc'ut uwach chiquiwach wukub
chique rutijo'n
1 Tec'uchiri' ri Jesus xuc'ut tanchi rib
chiquiwach rutijo'n chuchi' ri mar re
Tiberias. Jewa' xu'ano: 2 Junam e c'o ri

T 20:22 Wa' e cucuxtaj chike ri xu'an ri Dios echiri' xu'an ri nabe achi. Quil Génesis 2:7. Yey echiri' ri Jesis xuxut'uj

quiwi' rutijo'n, e que'elawi cu'an tanchi c'ac' che ri ticawex ruma ri Ruxlabixel ri Dios.

© 20:23 Mt. 16:19; 18:18

Simoén Pedro, ri Tomas ri caquibi'ij “Yo'x”
che, ri Natanael ri aj Cand re Galilea, ri
queb uc'ajol ri Zebedeo y ca'ib chic chique
rutijo'n riJesus. 3 Ec'u ri Simé6n Pedro xubi'ij
chique:

—~Quin'ec pa chapoj car —xcha'.

Rique xquibi'ij che:

—Coj'ecri' awuc' —xecha'.

Xebec c'ut y xeboc bi chupa jun barco,
pero la' la'k'ab wi na jinta c'ana car
xquichapo.

4 Echiri' catajin usakiric, rutijo'n xquil
jun achi tac'al chuchi' ri mar, pero na
xqueta'maj taj we e ri Jesus. 5 Xubi'ij c'u ri
Jesus chique:

—Ix walc'o'al, ¢na jinta car ichapom? —
xcha'.

Rique xquic'ul pan uwach:

—Na jintaj —xecha'.

6 Xubi'ij c'u ri Jesus chique:

—Chiliq'uij li'atarraya puwiquik'ab ri
barco y chiwilape' ma quebiwesaj lo car
—xcha'.

Rique e xqui'ano yey na caquich'ij ta chi
c'u lo resaxic ri' ri qui atarraya pa ri ya'
ruma ruq'uiyal car e c'o chupa.

7Ec'u ri jun tijo'n lic c'ax cana' ruma ri
Jesus, xubi'ij che ri Pedro:

—iE Kanimajawal! —xcha'.

Ri Sim6n Pedro xew xuto e ri Jesus, xuco-
jola' ruk'u' resam y xuc'ak bi rib pa ri ya'.
8Yey rijujun chic tijo'n xec'un ruc' ri barco
chuchi' ri mar, quicharem ri qui atarraya
nojinak che car, ma laj xa cien metros e c'o
wi che ruchi'riya'.

9 Echiri' xekaj lo chu'lew, c'ate xquilo
nuc'utal jun ak', y puwirirachak'a'l c'o jun
cary c'o pam chiri'.

10 Xubi'ij c'u ri Jesus chique:

—Chic'ama lo jujun chique ricar, ric'a e
la' xebichap lok —=xcha'.

11 Ri Simén Pedro xoc pa ri barco y
xucharej bi c'a chuchi' ri mar ri atarraya
nojinak che nimak tak car; ma e ciento cin-
cuentaytresricar e c'o chupa. Toblice q'ui
ri car, na xrakaro'b ta ri atarraya.

12 Ectuchiri', xubi'ij ri Jesus:

—Chixpetok, chixwo'kok —xcha chique.

Na jinta c'u junok chique rutijo'n xraj
cutz'onoj che china Rire, ma queta'am e ri
Kanimajawal.

13Ec'uchiri', ri Jesus xuc'am ri pam y xuya
chique, yjela' xu'an ruc'ri car.

14 E urox laj wa' xuc'ut uwach ri Jesus
chiquiwach rutijo'n chwi lo ruc'astajibal
chiquixo'l ri ecaminak.

RiJesus cach'a't ruc' ri Simon Pedro
15 Echiri' xquiq'uis utijic ri quiwa, ri Jesus
xutz'onoj che ri Simén Pedro:

—Simon, at uc'ajol ri Jonds, ¢mds nawi
c'ax quinana' ri'at chwa ri c'axna'bal we
caqui'an wa jujun chic? —xcha'.

Ri Pedro xuc'ul uwach:

—Wajawal, rilal eta'am la c'o rutzil
nuc'u'x che'la—xcha'.

Ri Jesus xubi'ij che:

—Chebatzuku c'u ri' ri raltak co nubexex
—xcha'.

16 Xutz'onoj chucalaj:

—Simdn, at uc'ajol ri Jonds, ¢lic c'ax
quinana' ruc' ronoje ac'u'x? —xcha'.

Ri Pedro xuc'ul uwach:

—Wajawal, rilal eta'am la c'o rutzil
nuc'u'x che'la—xcha'.

Xubi'ij tanchi c'u ri Jesus che:

—Chebachajij c'u ri' ri nubexex —xcha'.

17 Xutz'onoj churox laj:

—Simon, at uc'ajol ri Jonds, ¢katzij c'o
rutzil ac'u'x chwe? —xcha'.

Ri Pedro lic xuchap bis ruma e urox laj ri'
xtz'onox che. Xubi'ij c'uri':

—Wajawal, rilal eta'am la ronoje, eta'am
c'u la ri'in c'o rutzil nuc'u'x che'la —xcha
che.

Xubi'jj c'uriJesus che:

—~Chebatzuku c'u ri' ri nubexex.
18 pakatzij wi cambi'ij chawe: Echiri' at ala,
ri'at atuquel caxim rapasy cate'ec pa cawaj
wi cate'ec. No'j echiri' catu'ana nimalaj
winak, cayac la'k'ab y jun chic caximow
rapasy catuc'ambipana cawajtawicate'ec
—xcha'.

19 Ri Jesus xubi'ij wa' cha' cuk'alajisaj sa'
rucamic ri Pedro ca'anic re yacbal uk'ij ri
Dios. Tec'uchiri', xubi'ij che:

—ijChat-tereja lo chwij! —xcha'.

20 Echiri' xtzu'n ri Pedro chirij, xrilo
chiquij teran lo ri jun tijo'n lic c'ax cana'
rumarijesus, wa' erixja'i' putzalriJesuspa
rijun wa'im echiri' xutz'onoj che: «Wajawal,
¢China ri cac'ayin e la?»¢ 21 Ec'u ri Pedro
echiri' xril rijun chic tijo'n, xutz'onoj che ri
Jesus:

—Wajawal, yeyrire, ¢sa' ri cuc'ulumaj? —
xcha'.

22Ri Jesus xuc'ul uwach:

—cSu'chac catz'onoj? We cuajri'in c'ac'as
rire echiri' quinc'un tanchic, na jinta awe
che. Ri'at chat-tereja lo chwij —=xcha'.

23 Ruma c'u wa xubi'ij ri Jesus, xe'ec utz-
ijoxic chiquixo'l ri quicojom rubi' ri Cristo:
«La'lajunutijo'n na cacamtaj.» PeroriJesus
na xubi'ij ta che we na cacam taj, ma xew
xubi'ij wa': «Su'chac catz'onoj? We cuaj
ri'in c'a c'asrire echiri' quinc'un tanchic, na
jinta awe che.»

24 Ec'u wa' wa jun tijo'n e ri cajiquiban
uwach tak wa' y e xtz'iban wa'. Yey ri'oj
keta'am c'ut lic katzij ronoje wa tz'ibitalic.

25 Lic c'o uq'uiyal chac xu'an ri Jesus tob
na ronoje ta wa' tz'ibital can chupa wa li-
bro. Yey we ta e la' catz'ibax ronoje tak
ri xu'ano, ri'in canch'ob rakan na coc tane
che ruwachulew tak ri wuj pa catz'ibax wi.
Amén.

Janipa ri xqui'an tak
rutako'n ri Cristo

Riubi'im lo ri Jesus puwi ri Ruxlabixel ri
Dios
1 Chupa ri nabe nulibro, xintz'ibaj pan
che rilal Teofilo, puwi tak ri xu'an ri Jesus y
tak ri xuc'utu chwi lo ri jekebal re ruchac
2 c'a chupa ri k'ij echiri' xc'ul chila' chicaj
ruma ri Dios. Chwach c'u pan ri' rube-
nam chila' chicaj, Rire ruma ri Santow-
ilaj Ruxlabixel ri Dios xuya can takanic

chique rutakom® ebucha'om puwi tak ri
chirajawaxic caqui'ano. 3Chwi c'u rucamic,
xc'astajlo chiquixo'lriecaminaky c'a xc'oji'
cuarenta k'ij che ruwachulew. Chupa tak
c'u la' la k'ij, uq'uiyal laj e la' xuc'ut uwach
chiquiwach rutako'n y xch'a't cuc' puwi ri
takanic re ri Dios. Jec'ula' ri', lic xuc'utu
pakatzij wi Rire c'aslic.

4 Echiri' ri Jesus e la' c'a c'o cuc' rutako'n,
xubi'ij chique:

—~Chixc'ola Jerusalem cha' quiwoy'ej
rubi'tisinic ri Nukaw, ri nutzijom chilo ri'in
chiwe; wa' e ri bautismo re ri Ruxlabixel ri
Dios. 5 Pakatzij wi ri Juan xuya ri bautismo
ruc' ya'; no'j ri bautismo quic'ul ri'ix e ruc'
ri Santowilaj Ruxlabixel ri Dios; yey wa'
cu'ana xa chupa tak wa' wa Kk'ij catajin lok
—xcha chique.

RiJesus catzelej chila' chicaj

6 Jun k'ij c'ut ri quimolom quib ruc' ri
Jesus jewa' xquitz'onoj che:

—Kajawal, ¢chupa tak wa' wa k'ij oj c'o
wi, cayac tanchi nawi la ri takanic re ri
katinamit Israel jela' pacha' ri u'anom lo
ojertan?’ —xecha'.

7Y ri Jesus xuc'ul uwach:

—Ri'ix na ya'tal ta chiwe quiweta'maj
ruk'ijol y ru'orayil echiri' cu'ana tak wa' ri
Nukaw, ma ronoje wa' xew puk'ab Rire c'o
wi. 8Pero quic'ul c'u ichuk'ab ri'ix echiri'
cakaj lo ri Santowilaj Ruxlabixel ri Dios
piwi' y quixu'ana c'u ix tzijol we'in chupa
wa tinamit Jerusalem, chupa ronoje ri
luwarre Judeayre Samariay c'a cheronoje
luwar re ruwachulew —xcha chique.

9 Ec'uchiri' xuq'uis ubi'xiquil tak wa',
xc'am bi chila' chicaj; y ec'ula' caquitzutza'
rutijo'n xsach bi chiquiwach chupa jun
sutz'. 10C'a caquitzutza' c'u pan chila' chicaj
pa xc'am wubi ri Jesus, echiri' xewinakir
queb achijab cuc' yey wa' lic sak ri quik'u'.

11 Wa'chijab xech'aw c'u chique, jewa'
xquibi'ij:

*
1:2 “Rutako'n”: Quil “ap6stol” pa vocabulario.

pacha' ri xqui'an ri rey David y ri rey Salomon echiri' lic yacom uk'ij ri tinamit Israel.

—Achijab ix aj Galilea, ¢su'be c'a
quixtzutzu'n chicaj? Ma wa Jesus, ri xel bi
chixo'l ri'ix y xc'ul chila' chicaj, Rire cac'un
tanchic. Jec'ula' pacha' xiwilo xe'ec, jela'
cac'un tanchic —xecha chique.

Ri Matias cacha'ic re cac'oji' puc'axel ri
Judas aj Iscariot

12 Ec'uchiri', ri e tako'n xebel bi chwach
ri juyub Olivos y xetzelej Jerusalem. (Wa
juyub xa nakaj c'o wi lo che Jerusalem,
laj jun kilémetro unajtijil; jec'ula' rique na
xic'ow ta uwi' ri caquibinibej che ri ya'talic
e chirij ri cojobal que raj judi'ab puwi ri k'jj
re uxlanibal.)}

13 Echiri' xebopon Jerusalem, xebak'an
chicaj pa ri cale' ja pa ejekel wi ri Pedro, ri
Jacobo, riJuan, ri Andrés, ri Felipe, ri Tomas,
ri Bartolomé, ri Mateo, ri Jacobo ruc'ajol ri
Alfeo; ri Simén ri cabi'x “ri Zelote” che y ri
Judas ruchak' ri Jacobo. 14 E conoje rique
licxa jun quic'u'x quiya'om quib pa oracion,
junam cuc' jujun ixokib, ruc' ri Maria ruchu
riJesus yey cuc' tak ruchak'ri Jesus.

15 Chupa c'u tak 1a'la k'ij, ri Pedro xtaq'ui'
chiquiwach ri hermanos quimolom quib,
laj e ciento veinte chi conoje, y jec'uwa'
xubi'ij chique:

16 «Hermanos, lic chirajawaxic wi e cu'ana
na ri tz'ibital can chupa Ruch'a'tem ri Dios
puwi ri xubi'ij ri Santowilaj Ruxlabixel
ruma ri David echiri' xch'a't puwi ri Judas
aj Iscariot. Wa' e ri xnabej chiquiwach
ri xechapaw bi ri Jesus, 17 tob rire e jun
kachbi'il y xya' che xchacun junam kuc'
chupa wa chac re ri Dios» xcha'.

18 (Xlok' c'u juch'akap ulew ruc' ri puak
xya' che ri Judas ruma ri na jusuc' taj
xu'ano echiri' xuc'ayij ri Jesus. Ec'u ri
Judas xu'xuluba' lo rib chwi jun che' y
echiri' xtzak lok, xrakaro'b rupa y ronoje
ririxcolob xquich camic. 19 Wa' xqueta'maj
conoje ri ejekel Jerusalem. E uwari'che,
xquicoj “Acéldama” che wa jun luwar;
wa' que'elawi “Luwar re Quic” pa ri
quich'a'tem rique.)

20 Xubi'ij c'u ri Pedro:

«Jec'uwa' tz'ibital can puwiriJudas chupa
rilibro re ri Salmos:

Ri luwar pa jekel wi chu'ana jun luwar
catz'intz'otic,

y na jinta junok cajeki' chiri'.

Yjewa' cubi'ij tanchic:

Lic chirajawaxic catzucux jun chic aj chac
cha' cac'oji' puc'axel Sal. 109:8

cacha'.

21»E c'o c'u jujun achijab chikaxo'l xex oj-
cachbilam echiri' c'a c'oriJesuskuc', 22 chwi

Sal. 69:25

t 1:6 Caquitz'onoj we riJesus cu'ana rey re Israel ruc' jun takanic

i 1:12 Chiquiwach raj judi'ab,

xew ya'talic cabin junok jun kilémetro chupa ri k'ij re uxlanibal.

lo echiri' xuc'ul ri bautismo ruma ri Juan
y c'a echiri' xel bi kuc' y xc'ul chila' chicaj
ruma ri Dios. Lic chirajawaxic c'ut cakacoj
junok chique wa' wa'chijab cha' junam co-
jtzijon puwi ruc'astajibal ri Jesus» xcha ri
Pedro chique.

23Xequicha'c'uca'ib achijab. JuneriJosé,
ri cabi'x Barsabds che y cojom jun retzelal
ubi' “Justo” quecha che. Ri jun chic, Matias
rubi'. 24Y xqui'an orar, jewa' xquibi'ij:
«Kajawal, Rilal eta'am la ri quic'u'x conoje
ri ticawex. C'utu c'u la chikawach chinok
chique wa ca'ib achijab cha'om la 25 cha'
cuc'am bi wa chac y ca'an tako'n la che;
jec'ula' cac'oji' puc'axel ri Judas aj Iscariot,
ri xrok'otaj can ri chac xya' che y xe'ec c'u
pariluwar takal che» xecha'.

26 Ec'uchiri', xqui'an jun sorteo cha'
cak'alajinic china chique wa ca'ib cacanaj
can puc'axel ri Judas; y wa' xtzak puwi ri
Matias. Chwi c'uri', rire xu'ana e jun cuc' ri
junlajuj chic e tako'n.

2

Ruc'unibal ri Ruxlabixel ri Dios

1Echiri' xopon ri nimak'ij re Pentecostés™
etakrutijo'nriJesus quimolom quib, conoje
u'anom xa jun quic'u'x. 2 Xakic'ate't c'ut
chila' chicaj xpe pacha' uch'awibal juna
unimal tew lic cajuxuxic, yey wa' xunojisaj
ronoje upa ri ja pa quimolom wi quib.
3 Ectuchiri', xewinakir pacha' urepebal ak'
y wa' xc'oji' paquiwi' chiquijujunal rique.
4Yey conojerie c'o chiri' xquic'ul ruchuk'ab
ri Santowilaj Ruxlabixel, y xquijek c'u ri'
quech'a't pa jujun chic ch'a'tem junwi.
Chiquijujunal quech'a't pa ri ch'a'tem
xya'taj chique ruma ri Ruxlabixel.

5 Chiri' c'ut Jerusalem e c'o e aj judi'ab lic
caquilok'nimaj uk'ij ri Dios. Rique e petinak
pa tak uq'uiyal tinamit che ruwachulew.
6 Echiri' xquita wa' wa ch'awibal, xepe che
rilic. Yey lic xsach quina'oj ma chiquijuju-
nal xequito quech'a't pa tak ri quich'a'tem
que rique. 7 Ec'u la' lic caminak canima'
che, xquijek caquibi'ij chiquiwach: «jChi-
lape alak! ¢Na e ta neba aj Galilea conoje
wa quech'a'tic? 8 ;cha'ta c'u ri' chikajuju-
nal quekato quech'a't pa tak ri kach'a'tem
oj alaxinak wi ri'oj? 9 Yey lic pa uq'uiyal
tinamit oj petinak wi. Chikaxo'l e c'o e aj
Partia, e aj Media y e aj Elam. Yey e c'o
ri ejekel Mesopotamia, Judea, Capadocia,
Ponto y Asia, 10 Frigia y Panfilia, Egipto y
pa tak ri luwar re Libia chwach pana ri
tinamit Cirene. Yey e c'o ri e petinak Roma;
chiquixo'l wa'e c'o e aj judi'ab y e c'o ne ri
na e ta aj judi'ab quitakemlo ri c'utunic que
rajjudi'ab. 11E c'o e aj Creta y ri e aj Arabia.

Yey chikajujunal ri'oj cakato quech'a't pa
kach'a'tem puwi tak ri c'utubal re runimal
uchuk'ab ri Dios» quecha'.

12 Conoje c'ut lic caminak canima' che
y na caquirik ta chic sa' ri caquich'ob
puwi', jec'uwa' caquibi'ij chiquiwach: «;sa'
que'elawi wa'?» quecha'. 13 Yey e c'o c'u ju-
jun chic quech'amin que y jewa' caquibi'ij:
«La' quek'abaric» quecha'.

Ri nabe tzijonic xu'an ri Pedro puwi ri

Jesus

14 Ec'uchiri!, ri Pedro xtaq'ui'ic junam
cuc' ri junlalyj chic tako'n y lic co xch'awic,
jewa' xubi'ij:

«Achijab alak aj judi'ab y onoje ri alak
jekel wara Jerusalem, tape alak chi utz ri
cank'alajisaj che alak. 15 Ma e chiwach
ralak, wa' wa'chijab quek'abaric, no'j jna e
tau'anomri'! Mac'aenebelejeb orafla' che
wa anim. 16Janipa wa cata alak y quil alak
wo'ora, wa' eriubi'im chi canrik'alajisanel
Joel ojertan, echiri' jewa' xubi'ij:
17“Che tak ruq'uisbal k'ij” cubi'ij ri Dios,
“cantak bi ri Wuxlabixel paquiwi conoje ri

ticawex che ruwachulew.

E tak c'u ri mi'al alc'o'al alak caquik'alajisaj
ri Nutzij.

Ralabo caquilo janipa ri canc'ut chiqui-
wach;

yey e ri nimak winak, pa wachic' caquil wi
janipa ri cank'alajisaj chiquiwach.

18 Chupa tak c'u ri' la' 1a K'ij, paquiwi ri e
waj chac ixokib y achijab cantak biri
Wuxlabixel

cha' jela' caquik'alajisaj ri Nutzij chiqui-
wach ri ticawex.

19 Chwa ri caj canc'ut tak c'utubal re
nuchuk'ab yey wa' na jinta ilitajinak
wi

y che ruwachulew can'an c'utubal ruc'
quic', ruc' ak' y ruc' mayul re sib.

20Ec'uri kK'ij cu'an k'eku'm uwach

yey riic' cu'an cak uwach pacha' quic';

wa'e cu'ana echiri' ya copon ruk'ijol ri Kan-
imajawal.

Wa' wa jun Kk'ij lic nim y na jinta c'o cajuni-
max wi ruchomalil.

21Y conoje c'u ri caquicoj quib chwach
ri Kanimajawal re quebucolobej, ri'
quecolobetajic” JL 2:28-32

xcha'.

22 »Achijab alak aj Israel, tape alak janipa
wa cambi'ij che alak wo'ora: Ri Jesus ri
aj Nazaret, Rire e ri Jun takom lo chixo'l
alak ruma ri Dios. Lic eta'am c'u alak ri
xu'an ri Dios ruma ri Jesus chixo'l alak,
wa' e uq'uiyal milagros y tak c'utubal re ri
unimal uchuk'ab ri Dios. 23 Yey ri Dios lic

*
2:1 “Pentecostés”: Wa' que'elawi “cincuenta k'ij”. E jun nimak'ij catzak cincuenta k'ij ric'owic ri nimak'ij Pascua.

T 2:15 “Belejeb ora”: Quil “hora” pa vocabulario.

uch'obom chiulok yreta'am su'chac xuya ri
Jesus pak'ab alak. Ec'u ralak xchap bi alak
y xtak alak ucamisaxic chwa cruz cuma
winak na jinta Rutzij Upixab ri Dios cuc'}
24 Pero ri Dios xuc'astajisaj lok y xresaj
chupa ruc'axc'olil ri camic, ma ri camic na
jinta uchuk'ab puwi Rire y rumari', Rire na
xc'oji' ta puk'ab ri camic.

25 »Rojertan xubi'ij can rirey David puwi ri
Cristo:

Ri'in canwil ri Wajawal xaki e la' c'o chin-
uwach.

Ruma c'u c'o Rire pa nuwiquik'ab,

najinta c'ana cayuch'uyu'n we'in.

26 E uwari'che ri wanima' lic xqui'cotic

y ruchi' nukul xbixon ruc' qui'cotemal.

Ec'uri'in, tob ne weta'am quincamic,

ela' c'o chiri nucubam pan nuc'u'x che;

27ma Rilal na quinya ta can la chiquixo'l ri
ecaminak,

yey na caya tane la luwar cak'ay rucuerpo
riaj chacla,

rijunlic uya'om rib pak'ab la.

28Rilal xc'utla chinuwach ribere c'aslemal.

Ruma c'u xaki Lal c'o la wuc' ri'in,

canojisaj la ri wanima' che qui'cotemal Sal.
16:8-11

xcha'.

29 »Hermanos, pakatzij wi lic usuc' can-
cuxtaj wa' che alak: Ri rey David ojertan,
xcamic y xmukic, y c'a k'alaj ne chikawach
ri'oj wak'ij ora pa c'o wi rumukubal. 30 Yey
rirey David e jun k'alajisanel; xreta'maj c'u
ri' ri Dios ruc' jun tzij xujiquiba' uwach che
rire: “Chiquixo'l tak ri awalc'o'al, cayactaj
loriCristocha'cu'anReyy catz'uyi' pac'axel
ri'at.”

31 »Yey ri rey David xch'a'tic e pacha'
rilom chi ruc'astajibal ri Cristo echiri'
xubi'ij: “Na cacanaj ta can Rire chiquixo'l
ri ecaminak y na cak'ay tane rucuerpo.”®
32 Ec'u wa' wa Jesus ri xuc'astajisaj ri Dios
che ri camic; yey wa' lic katzij, ma konoje
ri'oj xkilo. 33 Lic cu xyac uk'j echiri'
xtz'uyi' puwiquik'ab ri Dios. Yey xya'taj
che Rire cutak lo pakawi ri'oj ri Santowilaj
Ruxlabixel, ri ubi'tisim lo ri Kakaw Dios
chike ri'oj. Y ec'uri' wa'ri quil alak y cata
alak.

34 »Ma na e ta ri David ri xak'an chila'
chicaj, pero e rire ri xubi'ij:

Ri Dios Kajawxel xubi'ij che ri Wajawal:
“Chat-tz'ula pa nuwiquik'ab,
35y chawoye'ej na ri k'ij
echiri' quebenuya ri tzel quebilow awe
chuxe' rawakan” Sal. 110:1
xcha'.

36 »Tape alak onoje ri alak aj Israel, ma lic

chirajawaxic queta'maj c'u alak: WaJesusri

I 2:23 Wa'erieajRoma. ¥ 2:31 Sal. 16:10

xcamisaj alak chwa cruz, e cha'tal 1o ruma
ri Dios re cu'an Kajawal y Colobenel» xcha
ri Pedro chique.

37 Ec'uchiri' xquita wa', lic xoc bis
chiquic'u'x y jewa' xquibi'ij che ri Pedro
y chique ri jujun chic e tako'n:

—Hermanos, ¢sa' c'u ri' caka'an ri'oj? —
xecha'.

38Y ri Pedro xubi'ij chique:

—Tzelej tzij alak chwach ri Dios y chi-
jujunal alak c'ulu alak pa rubi' ri Kanima-
jawal Jesucristo ri bautismo re cuybal mac
alak y jela' cac'ul na c'u alak ri Santowilaj
Uxlabixel, wa' e sipanic re ri Dios che alak.
39 Ma ri Dios ubi'tisim wa' chique conoje
janipari quebusiq'uij: che ralak, chique tak
rialc'o'al alak y chique ne conojeriejekellic
naj che ri tinamit re Israel —xcha ri Pedro
chique.

40 Jec'ula', xebupixabaj ruc' uq'uiyal
ch'a'tem y jewa' xujiquiba' uwach chique:

—Chesaj lo ib alak chiquixo'l wa' wa
winak lic na jusuc' ta ri qui'anom, cha' jela'
cacolobetaj alak chwach ri k'atbal tzij cape
paquiwi' —xcha chique.

41 Janipa cu ri' ri xecojow Rutzij ri
Dios ruma ri xubi'ij ri Pedro, xquic'ul ri
bautismo. Yey chupa c'ula'la jun Kk'ij, 1aj e
oxib mil ri xquicoj rubi' ri Cristo. 42Y conoje
licjunam quebin chupa risakil c'utunic que
rie tako'n reriJesus, junam quic'u'x, junam
quewa' chiquiwach y junam caqui'an orar.

Ri quibinic quisilabic ri nabe ticawex xe-
cojow rubi'ri Cristo
43Conoje c'uriticawex xoc xi'in ib pa can-
ima' ruma tak ri milagros y c'utubal cu'an
ri Dios cuma ri e utako'n ri Cristo. 44 Conoje
c'urixecojow rubi'ri Cristo, lic xu'an xa jun
quic'u'x chiquiwach y rubitak que chiqui-
jujunal xu'an re chinima ronoje. 45E c'o ri
xquic'ayij culew y ubitak que, yey ec'urira-
jil wa', caquijach chiquiwach e chirij tak ri
cajawax wi chique chiquijujunal. 46 Ronoje
k'ij caquimol quib chupa ri Rocho Dios. Yey
pa tak ri cocho caquijach chiquiwach ri
caquitijo, junam quewa' ruc' qui'cotemal
y ruc' uch'utinal quic'u'x. 47 Caquiyac c'u
uk'ij ri Dios y lic chom ri quich'a'tibexic
ca'an cuma conoje ri ticawex re ri tinamit.
Yey ronoje k'ij e c'o mds ticawex catajin
quicolobetajic ruma ri Kanimajawal, y jela’
xq'uiyar riglesia.

3

Jun achi sic cacunutajic
1Xu'ana c'u chupa jun k'ij, ri Pedro y ri
Juan junam xebec pa ri Rocho Dios che ri
urox ora™ benak k'ij, ma e ora ri' re oracion.

*
3:1 “Riuroxora”: Quil “hora” pa vocabulario.

2Ronoje Kk'ij c'ut cac'am lo jun achi ralax-
ibem sic y caya' chwach ri Rocho Dios
pa ri oquibal cabi'x che “Lic Chom” cha'
cutz'onoj ulimoxna chique ri winak queboc
bi. 3 Ec'u rachi sic, echiri' xeril ri Pedro
y ri Juan e ri' queboc bi chupa ri Rocho
Dios, xujek quelaj chique cha' caquiya can
ulimoxna.

4 Ec'u ri Pedro junam ruc' ri Juan lic
xquich'iquiba'ri quiwach puwirachi, yeyri
Pedro xubi'jj che:

—Chojtzu'u pe la—xcha che.

5 Ewi ri sic xebutzu'u ma roye'em we c'o
caquiya che.

6 Pero ri Pedro xubi'ij che:

—Na jinta sakil puak wuc' y na jinta ne
k'ana puak wuc'; no'j c'u ri c'o wuc' canya
che'la. Chupa rubi' ri Kanimajawal Jesu-
cristoriaj Nazaret, yactajlaybinala—xcha
che.

7 Ec'u ri Pedro xuchap che ruk'ab
uwiquik'ab, xuyaco y chupa la' la jok'otaj
xcowir ri rakan y rukul rakan. 8Y rachi
xch'oplin chicaj, xtaq'ui'ic y xujeko cabinic.
Junam c'ut cuc' ri Pedro y ri Juan, xoc bi pa
ri Rocho Dios, cabinic, cach'oplanic y cuyac
uk'ij ri Dios.

9 Conoje c'u ri winak re ri tinamit xquilo
rachi cabinic y lic cuyac uk'ij ri Dios. 10Y
xqueta'maj e achi catz'uyi'ic y cutz'onoj
ulimoxna chwach ri Rocho Dios pa ri
oquibal cabi'x che “Lic Chom”. Lic c'u xcam
canima' che rix'ani' che rachi y na xquimaj
ta c'ana usuc' cha'taj xcunutajic.

11 Rachi xcunutajic na caresaj ta chi rib
chiquij ri Pedro y ri Juan. Yey conoje ri
winak caminak canima' che, xemoc ca'n pa
riluwar cabi'x che “Ruchi' Ja re Salomdn”.

12 Ec'uchiri' xril wa' ri Pedro, xubi'ij
chique ri tinamit:

«Achijab alak aj Israel, ¢su'chac lic cam-
inak anima' alak che wa xil alak? ¢Yey
su'chac e cojtzutza' alak ri'oj pacha' oj ri
xojbinisan re wa'chi ruc' ri kachuk'ab o
ruma lic o jusuc' ri'oj chwach ri Dios? Na e
tari'. 13Ma e ri Dios que ri kamam ojertan,
wa' e ri Abraham, ri Isaac y ri Jacob, ec'u
Rire ri lic xuyac uk'ij ri Jesus ri Raj Chac
Rire. No'j ralak xya alak ri Jesus puk'ab ri
Pilato. Y na xew ta la', ma xc'ak bi alak
uk'ij chwach ri Pilato y na xya ta alak luwar
che rire cuyolopij bi ri Jesus echiri' xraj
cuyolopij bi ruma na jinta mac xurik che.
14 Ec'u ri' ralak na x'aj ta alak cayolopix bi
wa'wa Jun lic nim uk'ij Santo y Jusuc'; ma e
xtz'onoj alak cayolopix birijun camisanel.®
15 Xcamisaj c'u alak ri' ri aj ya'l c'aslemal,
ri Jun xc'astajisax lo chiquixo'l ri ecaminak
ruma ri Dios. Puwi c'u ri' wa c'astajibal
cojtzijon wi ri'oj ma lic oj xojilow re.

9 3:14 Lc. 23:17-20

16 »E ruma ri cubulibal c'u'xaj ruc' ri
Jesus, xcowir ri rakan wa' wa'chi quil alak y
eta'am ne alak uwach. Yey ruma wa cubu-
libal c'u'xaj ruc' ri Jesus xcunutaj wa'chi pa
sakil wi jela' pacha' catajin onoje alak che
rilic.

17»Weta'am c'ut, alak katz-kachak', ri x'an
alak e ruma na xmaj ta alak usuc', y jenela'
ri' xqui'an raj wach re ri tinamit alak.
18 Pero ruma ri x'an alak che ri Jesus, ri
Dios xu'ana janipa rubi'im lo ojertan cuma
ri k'alajisanelab echiri' xubi'ij Rucha'o'n lo
Rire cutij c'ax.

19 »E uwari'che tzelej tzij alak chwach ri
Dios y ya'a c'u ib alak puk'ab cha' cacuytaj
ri mac alak y cha' ri Kajawal Dios cuya
uxlanem y utzil chomal chupa ri anima’
alak. 20Jec'ula' ri Dios cutak na lo uc' alak
ri Jesus, Rucha'o'n lo Rire, ri bi'tisim chi lo
che alak ojertan. 21 Tob c'u wo'ora lic chi-
rajawaxic wiri Jesus c'o chila' chicaj, copon
narik'ij echiri' ri Dios cu'an tanchi c'ac' che
ronoje jela' pacha' ri xubi'ij lo ojertan cuma
ri k'alajisanelab ri xetak lo ruma Rire.

22 »Ma ri Moisés xubi'ij chique ri kati'-
kamam ojertan:

EriDios Kajawxel cuyac nalo chiquixo'libal
ri katinamit Israel

jun K'alajisanel jela' pacha' ri'in.

Ec'u chita janipa ri cubi'ij Rire chiwe.

23 Ec'u ri ticawex na cucoj ta utzij wa jun

K'alajisanel, Dt. 18:15,19
ri' quesax bi y na jinta chi re cuc' rutinamit
ri Dios Lv. 23:29

xcha ri Moisés.

24»Conoje c'urik'alajisanelab quipetebem
lo chwi ri Samuel, lic etzijoninak lo chwi
tak wa' wa k'jj. 25 Alak c'u ri cac'uluw re
ri xubi'tisij ri Dios cuma ri k'alajisanelab
y ruma ri tzij xu'an cuc' ri kati'-kamam
ojertan, echiri' xubi'ij che ri Abraham:
Ruma c'u Jun chique rawalc'o'al,
quebenu'an bendecir conoje ruq'uiyal qui-

wach tak ri ticawex che ruwachulew
Gn. 12:18
xcha'.

26 »Ec'u ri Dios, echiri' xuc'astajisaj lo ri
Raj Chac chiquixo'l ri ecaminak, xutak lo
nabe uc' ralak re to'bel e alak cha' jela'
chijujunal alak cajalc'atitaj ri binic silabic
alak che rina utz taj» xcha ri Pedro chique.

4

Ri Pedro y ri Juan quec'am bi pa k'atbal

tzij
1C'a quech'a't ne ri Pedro y ri Juan cuc'
ri winak, echiri' xec'un lo raj chacunel re
ri Rocho Dios, ri aj wach que ri e chajinel
re ri Rocho Dios y jujun saduceos. 2Rique
lic c'o coyowal chiquij ri Pedro y ri Juan

ma quec'utun chiquiwach ri ticawex puwi
ruc'astajibal lo ri Jesus chiquixo'l ri ecam-
inak,™ jec'uwa' caquibi'ij: «Ruc'astajibal ri
Jesus e c'utubal re, chikawach apanok ri
ticawex quec'astaj lo chiquixo'l ri ecami-
nak» quecha'.

3Ec'urie ajwachreriRocho Dios xetakan
che quechap biriPedro yri Juan. Yey ruma
c'ulic benak k'jj chic, xebe'quiya'a pa carcel
cha' cata' quichi' c'a chuca'm k'ij. 4 Pero
chique ri xetaw re ri xubi'ij ri Pedro, lic e
q'ui ri xcubi' quic'u'x ruc' ri Jesus; yey we
quebajilax xew ri achijab, laj e wo'ob mil
xecojow re Rire.

5 Chuca'm k'ij c'ut xquimol quib paritina-
mit Jerusalem raj wach que raj judi'ab cuc'
ri nimak winak re ri tinamit y raj c'utunel
re ri tzijpixab. € C'o chiri' ri Anés ri cajawal
raj chacunel pa Rocho Dios; yey e c'o ri
Caifés, ri Juan, ri Alejandro y jujun chic
c'o chux chique ri cajawal raj chacunel pa
Rocho Dios.t 7Xequiya c'u ri Pedro y ri Juan
chiquinic'ajal y xquitz'onoj chique:

—¢China xya'w pik'ab o china pubi' xi'an
ri'ix wa'? —xecha chique.

8 Ec'u ri Pedro, ruc' ruchuk'ab ri Santow-
ilaj Ruxlabixel ri Dios, xubi'ij chique:

—Tape alak, alak aj wach re ri tinamit y
alak nimak winak re Israel, 9 ma e wak'jj
cata' kachi' puwiri utz x'an che wa jun achi
yewa' cha' queta'maxic su'anic xcunuta-
jic. 10 Ec'u ri' wo'ora cakak'alajisaj chi-
wach onoje alak y chiquiwach conoje ri
tinamit Israel: Wa' wa'chi c'o chiwach alak
xcunutaj chupa rubi' ri Kanimajawal Jesu-
cristo re Nazaret, ri xcamisaj alak chwa
cruz yey ri Dios xuc'astajisaj lo chiquixo'l ri
ecaminak.

11 »E pacha' ri cubi'ij Ruch'a'tem ri Dios:
E rabaj c'akital can cuma raj yacal ja,

e abaj wa'lic xajawaxic cha' catiqui'lo ri ja

Sal 118:22

cacha'.

Ralak e alak pacha' wa e aj yacal ja yey ri
Jesus e ri Abaj. 12Xew c'uruc'ri Jesus cariki-
taj colobetajic, mana jinta chijuna bi'aj che
ruwachulew ya'tal 1o chique ri ticawex cha'
ruma ri' cojcolobetajic —xcha'.

13 Ec'u raj wach re ri tinamit xquilo ri Pe-
dro yriJuan na caquixi'ij ta c'ana quib quet-
zijon puwi ri Utzilaj Tzij, tob wa' wa'chijab
na e ta tijotal pacha' rique yey xa ne e
cuq'uil rachijab e aj chac re ri tinamit. Lic
xcam c'u canima' ri' chique y xquimaj usuc'
e janipa tak ri caqui'ano y ri quimajom ri
Pedro y ri Juan, e ruma ri xec'oji' ruc' ri
Jesus, ri quitijonel. 14 Yey na utz tane c'u ri'
caquibi'ij na cunutajinak ta ri sic, ma wa'

Hechos 4:27

wa'chi tac'al chiri' chiquiwach cuc' ri Pedro
yriJuan.

15 Ec'u ri xqui'ano e xetakan che cha'
ri Pedro y ri Juan quebel bi jok'otaj pa
ri luwar re ri k'atbal tzij, y xew c'u xe-
canaj raj k'atal tzij cha' quech'a't chiqui-
wach. 16 Jec'uwa' xquibi'ij chiquiwach:
«¢sa' ri caka'an chique wa'chijab? Ma ri
c'utubal re cunanic 'anatal cuma rique,*
lic k'alajininak chiquiwach conoje ri ejekel
Jerusalem yey lic na utz taj cakewaj. 17 Ri
ka'ana' e kaxibij quipa cha' na quetzijon ta
chi c'ana chwach junok chupa rubi' wa jun
achi, y jela' na que'ec ta chi utzijoxic wa'»
xecha'.

18 Xequisiq'uij c'u ri Pedro y ri Juan
y lic xequitak che na quetzijon taj y na
quec'utun ta chi ne c'ana pa rubi' ri Jesus.

19 Pero ri Pedro y ri Juan xquic'ul uwach:

—Ch'obo pe ralak: ;Usuc' nawi chwach
ri Dios e cakacoj tzij ralak chwa ri cakacoj
utzij Rire? 20 Ma ri'oj, na utz taj cakok'otaj
ubi'xiquil janipa ri kilom y ri katom —
xecha'.

21 Ec'u ri e aj wach lic xquixibij quipa.
Tec'uchiri', xequiyolopij bi ma na xquirik
taj su'anic quequiya pa c'axc'obic ruma
caquixi'ij quib chiquiwach ri winak re ri
tinamit. Ma conoje lic caquiyac uk'ij ri
Dios ruma ri xquilo. 22 Yey lic k'alaj e ruc'
ruchuk'ab ri Dios x'ani' wi ri c'utubal re
cunanic, ma wa'chi xcunutajic, ralaxibem
sic yey ic'owinak chi pa cuarenta rujunab.

Ri quicojom rubi' ri Cristo caquitz'onoj
quichuk'ab che ri Dios

23 Echiri' xeyolopix bi, ri Pedro y ri Juan
xebec cuc' ri cachbi'il y xquitzijoj chique
janipa ri bi'tal bi chique cuma ri nimak e aj
chacunel pa Rocho Dios y ri nimak winak
re ri tinamit. 24 Echiri' rique xquita wa',
conoje xa jun quic'u'x xquijek caqui'an orar
chwach riDios, jewa' caquibi'ij:

«jLal Dios Kajawxel, Lal 'anayom la ruwa
caj, ruwachulew, ri mar y ronoje ri c'o che
tak wa'! 25 Yey ruma ri David ri aj chac la,
jewa' xbi'ij la ojertan:
¢su'chac lic quetucuc tak ri winak
yey tak ri tinamit xew caquino'jij ri na jinta

uchac?
26 Ma xquimol quib ri takanelab y ri e aj
wach che ruwachulew,
xqui'an c'u xa jun che quib
y xebec chirij ri Dios Kajawxel
y chirij ri Cristo, Rucha'o'n lo Rire.
2:1-2
27Wa' lic katzij, ma chupa wa tinamit oj c'o
wi, ri Herodes ruc' ri Poncio Pilato xquimol
quib cuc' ri winak e aj Israel y cuc' ri na e

Sal.

*
4:2 Ri saduceos y jujun chique raj chacunel re ri Rocho Dios, na caquicoj taj we ri ticawex quec'astaj tanchi lo

chiquixo'l ri ecaminak.
AndsyriCaifds.  © 4:16 Hch. 3:1-10

4:6 Conoje wa' e cuq'uil ri uchapom wi rib ri k'atbal tzij. Quil nota Jn. 18:19 paquiwi ri

ta aj Israel; yey junam c'u xeyactaj chirij ri
Jesus, ri Santowilaj Aj Chac la, ri Jun xcha'lo
la. 28Jec'ula', e xqui'ano janipa ri ch'obom
lola ojertan cha'e cu'ananari'.

29 »Ec'u wo'ora, Kakaw, quil la ri xibibal
quipa raj chaquib la qui'anom; ya'a c'u la
ri chuk'ab la chique rique cha' na caquixi'ij
ta c'ana quib caquitzijoj ri Ch'a'tem la.
30Ya'arik'ab la paquiwi' cha' chupa rubi' ri
Jesus, ri Santowilaj Aj Chac la, quecunutaj ri
yewa'ib y ca'ani' tak c'utubal re ri chuk'ab
la» xecha'.

31 Echiri' xquiq'uis u'anic orar, ri luwar
pa quimolom wi quib xbarbatic y conoje
xquic'ul ruchuk'ab ri Santowilaj Ruxlabixel
ri Dios y jec'ula' na caquixi'ij ta c'ana quib
caquitzijoj Ruch'a'tem ri Dios chiquiwach
conoje ri winak.

Ri quicojom rubi' ri Cristo caquito' quib
ruc' rubitak que

32 Conoje cu ruq'uiyal hermanos, ri
xquicoj rubi' ri Cristo, lic u'anom xa jun
canima' y Xa jun quina'oj; y na jinta junok
chique cu'an re che ri c'o ruc', ma rubitak
que xu'an re chinima ronoje. 33 Jec'ula'
ri', ri e tako'n re ri Cristo ruc' unimal
quichuk'ab quetzijon chwi ruc'astajibal ri
Kanimajawal Jesus, yey ri to'bal re ri Dios
c'o paquiwi conoje rique.

34 Na jinta c'u junok cutij niba'il
chiquixo'l, ma janipa ri c'o tak culew o c'o
tak ja cuc', we c'o xquic'ayij, caquic'am lo ri
rajil 35y caquiya c'u paquik'ab ri e tako'n re
ri Jesus cha' rique caquijach chiquiwach ri
hermanos e chirij tak ri cajawax wi chique
chiquijujunal.

36 C'o c'u jun achi José rubi!, yey ri e
tako'n caquibi'ij Bernabé che. (Wa' wa bi'aj
que'elawi “bochi'inel”.)¥ Rire aj Chipreye
cuq'uil ri ralc'o'al can ri Levi. 37 Wa' wa'chi
xuc'ayij ch'akap rulew; tec'uchiri', xuc'am
lo ri rajil y xuya paquik'ab ri e tako'n.

5

Ri Dios cuk'at tzij paquiwiri Ananiasy ri

Safira

1C'o c'ujun achi Ananias rubi', junam ruc'
ri rixokil Safira xquic'ayij ch'akap ulew.
2Ec'u rachi c'o xresaj can che ri rajil rulew,
yey junam ruc' ririxokil xqui'an tzij chiqui-
wach cha' caqui'an rak'ubal puwi ri rajil
rulew. Ec'u ri nic'aj chic che ri rajil xuc'am
bi, xu'ya'a paquik'ab ri e tako'n™ y xubi'ij
wa' e rajil rulew.

3 Ec'uri Pedro xubi'ij che:

—Ananias, ¢su'chac xaya luwar che ri
Satands coc pa awanima' cha' jela' ca'an

rak'ubal chwach ri Santowilaj Ruxlabixel ri
Dios? Ma xabi'ij xaya ronoje ri rajil rulew,
pero c'o xawesaj can che. 4 Echiri' c'amaja’
cac'ayij rawulew, ¢na awe'at ta neba la'? Y
echiri' ac'ayim chic, ¢na pak'ab ta neba c'o
wica'anruc'rirajilsa' ricawaj? ¢Su'chacc'u
ri' xa'an wa'? jNa chiquiwach ta c'u achijab
a'anom wirak'ubal ma e chwach ri Dios! —
xcha'.

5 Xew c'u xuta wa' wa ch'a'tem, ri
Ananias xtzak pulew y asu xcamic. Ruma
c'u wa', xpe jun xi'in ib paquiwi conoje
ri xebeta'man re. ¢ Xec'un cu lo jujun
alabo, xquipis rucuerpo, xquic'am bi y
xe'quimuku'.

7 Laj oxib ora ric'owic wa' echiri' xoc lo
ri Safira ri rixokil ri Ananias; yey rire na
reta'am ta c'uri' sa' ri xuc'ulumaj rirachijil.

8 Ec'uchiri', xutz'onoj ri Pedro che:

—Chabi'ijj chwe: (¢E rajil wa' rulew
xic'ayij? —xcha che.

Rixok xuc'ul uwach che:

—Are', erajilla' —xcha'.

9 Xubi'ij c'u ri Pedro che:

—cSu'chacxi'an tzij chiwach cha' quic'am
upa ri Ruxlabixel ri Dios Kajawxel? jChaw-
ila"! Ralabo catajin lo coquic che ruchi' ja,
e la' xetzelej lo che umukic rawachijil, yey
ec'uwo'ora e catquic'am biri'at —xcha'.

10 Na jampatana xtzak ri Safira chwach
ri Pedro y asu xcamic. Ec'uchiri' xeboc lo
ralabo, xo'lquirika' caminak chic. Xquic'am
c'u bi y xe'quimuku putzal ri rachijil. 11Y
Xoc c'u jun unimal xi'in ib cuc' conoje ri
tinamit re ri Cristo y cuc' conoje ri xe-
beta'manre tak wa'.

Quilitaj uq'uiyal milagros y c'utubal re

ruchuk'ab ri Dios

12Cuma c'urietako'mreriCristo, uq'uiyal
c'utubal re ruchuk'ab ri Dios y nimak tak
chac catajin rilic chiquiwach tak ri ticawex.
Yey tak ri quicojom rubi' ri Cristo, lic xa jun
quic'u'x caquimol quib pa ri luwar cabi'x
che “Ruchi' Ja re Salomon”.f

13 E tak c'u ri c'amaja' caquicoj rubi' ri
Cristo, caquixi'ij quib caquijunimaj quib
cuc', tob conoje ri ticawex lic caquiyac
quik'ij. 14Y catajin c'u quiq'uiyaric ri quico-
jom rubi' ri Kanimajawal, wa' e uq'uiyal
achijab y uq'uiyal ixokib.

15Ruma tak c'uri c'utubal re ruchuk'ab ri
Dios caqui'an rutako'n ri Jesus, tak ri winak
quequesaj tak ne lo ri e yewa'ib pa tak ri
be. Equiya'om chwa ch'at y chwa pop, cha'
we xic'ow ri Pedro, tob xew lu'mu'j catzak
paquiwi', quecunutaj c'u ri'. 16 E q'ui ne ri
e petinak pa tak ri tinamit c'o lo chunakaj
Jerusalem. Equic'amom lo ri yewa'ib y

*
I 4:36 “Bochi'inel”: Xcoj wa bi'aj che ri Bernabé, ma rire lic to'bel che unimarisaxic quic'u'x ri hermanos. 5:2

Xuya'o re to'bal que riniba'ib. Hch. 4:35

i 5:12 “Ruchi'Jare Salomén”: Jun corredor uk'ab ri tapia re ri Rocho Dios.

ri ech'u'jerinak cuma itzelilaj uxlabixel; y
conoje c'ut quecunutajic.

Rutako'n ri Cristo eternabem ruc'
c'axc'obic

17 Ri cajawal raj chacunel pa Rocho Dios
y conoje ri e c'o ruc', wa' e ri saduceos,
xujek cati'tot quic'u'x chiquij rutako'n ri
Jestsrumalic e q'ui ri winak eteran chiquij.
18 Xequichap c'u bi rutako'n ri Jesus y
xebe'quiya'a pa ri cércel re ri tinamit.

19 Xopon c'u jun dngel re ri Kanimajawal
chak'ab, xu'jaka tak ri oquibal re ri carcel
y xeberesaj lok. Ec'uchiri', xubi'ij chique:
20 Jix, jixe'tac'ala pari Rocho Dios y chitzijoj
chique ri winak re ri tinamit ronoje puwi
ri c'ac' be re c'aslemal» xcha'. 2! Ruma c'u
ri xquita che ri dngel, anim tan xeboc pa ri
Rocho Dios y xquijek quec'utunic.

Ec'uricajawal raj chacunel pa Rocho Dios
yey rie c'o ruc', c'amaja' caquina'bej ri' we
rutako'n ri Jesus ebesam chi lo pa ri carcel.
Xquimol c'u quichi' tak ri uchapom wi rib
ri k'atbal tzij, cuc' conoje ri nimak winak
que raj Israel. Xequitak c'u ri e chajinel
re ri Rocho Dios che quic'amic rutako'n ri
Jesus pa ri carcel. 22 Ec'uchiri' xebopon ri
e chajinel pa ri cércel, na xequirik ta chi
rutako'n ri Jesus. Xetzelej c'ulok 23y jewa'
x0'lquibi'ij: «Ri cdrcel xkariko lic tz'apil chi
utz, yey raj chajinel e c'o ne chwach tak ri
oquibal re ri cércel. Pero echiri' xkajako,
na jinta chi junok chique rutako'n ri Jesus
chupa» xecha'.

24 Echiri' xquita wa', xsach quina'oj ri
cajawal raj chacunel y raj wach que ri e
chajinel cuc' ri nimak e aj chacunel re ri
Rocho Dios. Conoje xquijek quech'a't puwi!,
ma na queta'am taj sa' cuq'uisbej wironoje
wa'.

25 Ec'uchiri', xc'un lo jun y jewa' xubi'ij:
«E rachijab xeya' alak pa cdrcel, e c'o pa
ri Rocho Dios y na cok'otam ta quec'utun
chiquiwach ri tinamit» xcha'.

26 Ec'u raj wach que ri e chajinel re ri Ro-
cho Dios xe'ec junam cuc' jujun e aj chajinel
y xe'quic'ama lo rutako'n ri Jesus. Yey na
jinta c'o xqui'an chique ma caquixi'ij quib
we caqui'an c'ax chique, laj que'an pa'baj
cuma ri tinamit. 27 Ec'uchiri' xequic'am lok,
xequiya chiquiwach ri uchapom wi rib ri
k'atbal tzij. Ec'u ri cajawal raj chacunel
pa Rocho Dios xutz'onoj chique rutako'n ri
Jesus:

28 —;Na xixkatak ta neba che cha' na
quixc'utun ta chi chupa rubi' wa jun achi?
Yey wo'ora iwuma ne ri'ix xe'ec utzijoxic
wa c'utunic che ronoje Jerusalem; y na xew
ta la', ma quiwaj ne quiya keklabal che
ruquiq'uel la'la jun achi —xecha'.

29Ri Pedro cuc' rijujun chic e tako'n re ri
Jesus xquic'ul uwach:

—Lic chirajawaxic wi nabe na e cakacoj
utzij ri Dios chwach ri cakacoj quitzij rachi-
jab. 30 Ma ri Dios que ri kati-kamam e
xc'astajisan lo ri Jesus chiquixo'l ri ecam-
inak. Yey e ralak ri xcamisan alak ma
uma ralak xya'i' ri Jesus chwa ri cruz.
31 Pero ri Dios lic xuyac uk'jj ri Jesus, xuya
puwiquik'ab y xu'an Kajawal y Colobenel
che; cha' rumari Jesus, raj Israel caquitzelej
quitzij chwach y caquirik na ri cuybal
quimac.

32 »Ec'uri'oj, e janipa ri xkilo, e cakatzijoj.
Yey ri Santowilaj Ruxlabixel ri Dios, ri Jun
ya'tal chique ri caquicoj utzij ri Dios, e ca-
jiquiban uwach wa' —xecha'.

33 Echiri' xquita wa' ri e aj wach, lic xpe
coyowal chiquij rutako'n riJesus y xcaj que-
quicamisaj.

34Ec'uchiri', chiquixo'lri e aj k'atal tzij xy-
actaj jun fariseo Gamaliel rubi!, aj c'utunel
re ri tzijpixab yey lic yacom uk'ijj ruma
ri tinamit. Rire xtakan che quebesax bi
jok'otaj ri e tako'm re ri Jesus. 35 Tec'uchiri',
xubi'ij:

«Achijab, alak aj Israel, ch'obo na alak
rakan chi utz sa' ri ca'an alak chique
wa'chijab. 36 Ma c'o tan k'ij xyactaj jun achi
Teudas rubi'!, yey chiribil rib xubi'jj e jun
achi lic c'o uwach. Laj e cajib ciento rachi-
jab xeterej chirij. Pero xopon jun K'ij rire
Xcamisaxic. Y conoje ri xesocotajrumarire,
xequicher bi; jec'ula', xsach uwach janipa ri
xuno'jij.

37»Chwi c'u ri' wa', xyactaj jun chic chupa
tak ri K'ij echiri' x'an jun ajilanic. Wa' e
ri Judas aj Galilea. Yey uq'uiyal ticawex
xeterej chirij. Pero xopon ruk'ijol echiri'
xcamisaxic; y conoje c'u ri xesocotaj ruma
rire, xequicher bi.

38 »Cambi'jj c'u wo'ora che alak:
Mech'ich'a' chi alak wa'chijab; ri 'ana alak
e cheyolopij bi alak. Ma we xa quino'jibal
achijab wa caquic'utu, ri' casach na uwach.
39 No'j we wa' re ri Dios, na cach'jj ta alak
usachic quiwach; y c'ate c'u cana' alak ri'
cach'o'jin alak ruc' ri Dios» xcha'.

40 Conoje xuc'ul quic'u'x ri xubi'ij ri
Gamaliel. Xequisiq'uij c'u ri e tako'n re ri
Jesus; tec'uchiri', xjich' quipa ruc' colob y
xequitak che na quetzijon ta chi chupa rubi'
riJesus y Xxequiyolopij c'u bi.

41 Xebel c'u bi ri e tako'n chiquiwach
raj k'atal tzij. Lic quequi'cotic ma xya'taj
chique caquitij c'ax ruma quicojom rubi' ri
Jesus. 42Jec'ula', ronoje k'ij na cacok'otaj taj
quec'utunic y caquitzijoj ri Utzilaj Tzij chwi
ri Jesucristo chupa ri Rocho Dios y chi' tak
ja.

6

Quecha' wukub aj chac re ri Dios

1 Chupa tak la' la Kk'ij lic xeq'uiyar ri ca-
jlibal ri quicojom rubi' ri Cristo. Ec'uri her-
manos e ajjudi'abriquech'a't parich'a'tem
griego, xquijek quech'a'tiben chiquij ri her-
manos e ajjudi'abriquech'a't parich'a'tem
hebreo.* Ma echiri' ca'an ri jachanic chique
ri e niba'ib, ri malcamib ri quech'a't pa ri
ch'a'tem griego na quecajmax ta chiutz ruc'
ri to'bal que caquic'ul rijujun k'ij.

2 Ec'u ri cablajuj tako'n xquimol quichi'
conoje ri quicojom rubi' ri Cristo y xquibi'ij
chique: «Na usuc' taj we ri'oj cakatanaba'
utzijoxic Rutzij Upixab ri Dios cha' cakaya
kib che ujachic ri cajawax chique ri e
niba'ib. 3 Ruma c'u la' hermanos, tzucuyj
alak wukub achijab chixo'l alak, chom
ri quibinic quisilabic, lic quiya'om quib
puk'ab ri Ruxlabixel ri Dios y lic c'o
quina'oj, cha' cakaya wa chac paquik'ab.
47Jec'ula' ri'oj xew cakaya kib che caka'an
orar chwach ri Dios y che rutzijoxic
Ruch'a'tem» xecha'.

5 Conoje c'u ri hermanos quimolom quib,
xuc'ul quic'u'x wa xbi'x chique. Xquicha'
c'u ri Esteban, jun achi lic cubul uc'u'x ruc'
ri Dios yey lic c'o ri Santowilaj Ruxlabixel ri
Diosruc'. Y xequicha' ri Felipe, ri Précoro, ri
Nicanor, ri Timon, ri Parmenas y ri Nicol4s,
jun achi aj Antioquia xex utakem lo ri
c'utunic que raj judi'ab. ¢ Ewi xequic'am
lo chiquiwach rutako'n ri Jestus. Ec'u wa
tako'n xquiya ri quik'ab paquiwi'y xqui'an
orar cuc'.

7 Jec'uri'la' ri Utzilaj Tzij re ri Kani-
majawal lic xe'ec utzijoxic y lic catajin
quiq'uiyaric ri cajlibal ri quicojom rubi' ri
Cristo chiri' Jerusalem. E c'o ne uq'uiyal e aj
chacunel pa Rocho Dios xquijek caquitakej
ri Utzilaj Tzij.

RiEsteban cac'am bi pa k'atbal tzij

8 Ri Esteban lic c'o ri unimal rutzil uc'u'x
y ruchuk'ab ri Dios ruc'. Ruma c'uri', cu'an
nimak tak c'utubal re ruchuk'ab ri Dios
chiquiwach ri winak.

9 Ec'uchiri', xeyactaj jujun re ri sinagoga,
ri cabi'x che “Ri sinagoga que ri ebelinak lo
pa ri c'ax”,t yey cuc' rique xeyactaj jujun
e aj Cirene, e aj Alejandria, e aj Chipre y
e aj Asia. E tak c'u ri' wa' xquijeko xa pa
ch'a'tem quech'o'jin ruc' ri Esteban. 10 Yey
na caquirik ta uc'ulic uwach ri cubi'ij ri
Esteban marire cach'a'truc'rina'ojuya'om
ri Ruxlabixel ri Dios che. 11 Ec'u ri xqui'ano
e xequipuakij jujun achijab cha' caquibi'ij
quitom tzel cach'a't ri Esteban chirij ri
Moisés y chirij ri Dios.

12 Xa jec'ula' xequich'i' wi tak ri winak
re ri tinamit, ri nimak winak e aj wach
y raj c'utunel re ri tzijpixab. Conoje c'u
ri' wa' xebec chirij ri Esteban; ruc' oyowal
xquichapo, xquic'am biy xe'quiya'a chiqui-
wach tak ri uchapom wi rib ri k'atbal tzij.

13 Xequicoj c'u achijab e aj cojol rak'ubal
chirij, jewa' caquibi'ij: «Wa' wa'chi lic xaki
tzel cach'a't chirij wa Santowilaj Luwar
re ri Rocho Dios y chirij Rutzij Upixab ri
Dios. 14 Ma katom cubi'ij, la' la Jesus ri
aj Nazaret cuwulij wa luwar y cujalc'atij
janipa ri c'utunic y cojobal ya'tal can chike
ruma ri Moisés» xecha'.

15 Conoje c'u ri etz'ul pa ri k'atbal tzij,
echiri' xquitzu' uwach ri Esteban, xquil ru-
palaj e pacha' upalaj juna 4ngel.

7

Ri e aj wach re ri tinamit caquita uchi' ri
Esteban

1Ri cajawal raj chacunel pa Rocho Dios
xutz'onoj che ri Esteban we katzij xubi'ij
wa'.

2Ec'u rire xubi'ij:

«Alak achijab y alak nimak winak, chinta
na pe alak. Ri Dios, ri Jun lic c'o unimal
chomalil ruc', xuk'alajisaj rib chwach ri
kakaw Abraham echiri' rire c'o pa ri luwar
re Mesopotamia, wa' e echiri' c'amaja’
que'jekela pa ri tinamit Haran. 3 Xubi'jj
ri Dios che: “Chatelubi chupa ratinamit y
chiquixo'l rawatz-achak'; y jat c'u chwach
rulew pa canc'ut wi ri'in chawe” xcha'.
4Ec'uchiri', xel biri Abraham chwach rulew
que raj Caldea y xjeki' pa ri tinamit Haran.
Chwi c'u rucamic rukaw, xtak lo ruma
ri Dios chupa wa luwar pa jekel wi alak
wo'ora.

5 »Pero ri Dios na xuya tane che ri Abra-
ham cu'an rajaw wa' wu'lew, tob tane xa pa
cuya wi juna rakan. No'j xubi'tisij c'u che
tob nerire caminak chic, wa' wu'lew cu'ana
na re y que ri ralc'o'al canok; yey echiri'
xbi'x wa' che ri Abraham, c'amaja' ne c'o
junaralc'o'al.®

6 Ec'u ri Dios xubi'ij che ri Abraham:

Tak rawalc'o'al canok quebe'jekela na pa
jun ulew na culew taj.

Y chiri' c'u ri' ca'ani' niba'ib chique y
queya'i' pa c'axlaj chac

cajib ciento junab cuma ri ticawex re ri
tinamit pa quec'oji' wi.

7 Pero In quink'ataw tzij paquiwi wa tina-
mit, ri caquiya pa c'axlaj chac ri nuti-
namit.

*
6:1 Pa riglesia re Jerusalem e c'o hermanos e aj judi'ab quech'a't pa hebreo y quitakem ri cojobal que can ri
cati'-quimam. Yey e c'o hermanos e aj judi'ab, tob na caquirik ta hebreo ma ri quich'a'tem e griego; pero quitakem jujun

che takri cojobal que raj griego.

ywo'ora quechacun pa que rique. ~ * 7:3 Gn. 12:1

6:9 Riquebopon pa wajunsinagoga e tak raj judi'ab ebelinak lo paquik'ab ri cajaw
“ 7:5 Gn. 17:8

Tec'uchiri!, ri nutinamit quebel lok y quet-

zelej lok Gn.
15:13-14

y quinquilok'nimaj chupa wa luwar at c'o
wi Ex 3:12

xcha'.

8 »Ri Dios xu'an jun tzij ruc' ri Abraham,
yey ri c'utubal re wa' wa tzij e ri retalil
re circuncisién. E uwari'che ri Abraham
xucoj ri retalil re circuncisién che ruc'ajol
Isaac echiri' xuq'uis wajxakib k'ij ralaxic.*
Jec'ula' xu'anrilIsaac che ruc'ajol Jacob. Yri
Jacobjela'xu'an chique ri cablajuj uc'ajol, ri
e kamam re ri katinamit.”

9 »Ec'u rique xoc retzelal c'u'x pa can-
ima' chirijj ri quichak' José. Ruma c'u ri',
xquic'ayij bi cha' cac'am bi Egipto.t Pero ri
Dios c'o ruc' ri José* 10y xresaj c'u chupa
ronoje tak ri c'axc'obic xic'ow wi. Xuya
una'oj y xu'an che lic xuc'ul upuwach ri
faraodn, ri takanel re Egipto. Ma ri faradn
xuya che ri José catakan puwi ri tinamit
re Egipto y xuya puk'ab rire ronoje rubitak
re®

11 »Xpe c'u jun unimal numic chupa tak
ronojeriluwarre Egipto y re Canadn. Ruma
c'u wa' xpe unimal c'axc'obic paquiwi ri
kati'-kamam ma na jinta caquitijo.*

12 »Echiri' ri Jacob xuna'bej chila'
Egipto c'o catijic, xebutak bi ruc'ajol cha'
que'quilok'o trigo chila'. Wa' e ri nabe
benam xqui'an ri kamam chila' Egipto.®
13 Ec'u che rucalaj quibenam, ri José
xuk'alajisaj rib chiquiwach ri ratzixelab.
Jec'ula' ri faradn xreta'maj china tak ri e
ratz-uchak'ri José.*

14 »Yey ri José xutak uc'amic rukaw Jacob
y conoje ri e ratz-uchak'.* Ri cajlibal rique
chi conoje e setenta y cinco. 15 Jec'ula'
xe'jekelariJacob paritinamit Egipto. Chila'
c'uri' xcam wi rire y chila' xecam wi ri ka-
mam.? 16 Xc'am c'u bi ri quibakil pa ri tina-
mit Siquem y xeya' pa ri mukubal ulok'om
canriAbrahamruc'uq'uiyal puak chique ri
ralc'o'al can ri Hamor, chila' Siquem.®

17 »Yey ec'uchiri' catajin roponic ri k'ij
echiri' ri Dios cu'ana na rubi'tisim che ri
Abraham, tak ri ralc'o'al rire lic xeq'uiyar
chila' Egipto. 18 Tec'uchiri', xyactaj jun chic
rey chiri' Egipto; ec'u rire na xreta'maj ta
uwach ri Joséf 19 Wa' wa rey xebusoc

© 7:8 Gn. 21:3-4
José. Gn. 37:11,28 © 7:9 Gn. 39:2-3,21

Gn. 45:1-16 ¥ 7:14 Gn. 45:9-47:12

1:10-11, 22

Ex.2:11-15 ¥ 7:29 Ex.18:34 ¥ 7:34 Ex. 3:1-10

* 7:8 Parich'a'tem hebreo cubi'ij “patriarcas”.

% 7:10 Gn. 41:37-41
© 7:15 Gn. 49:33
caminak chic, yey wa jun chic takanel na xreta'maj ta ri to'bal xuya ri José che ri tinamit re Egipto. Ex. 1:7-9
§ 7:21 Riralcoac'a Moisés xya' bi chupa jun chacach puwiya'. Ex. 2:1-10 ¥ 7:23 Ex. 2:11-12 ¢ 7:28
© 7:35 Ex. 2:14

ri katinamit ojertan. Lic xebuya ri kati'-
kamam pa c'axc'obic, ma xtakan che que-
camisax ri quich'uti'k e alabo cha' jela' na
caq'uiyar ta quiwach ri katinamit.*

20 »Chupa tak c'u ri' la' la k'ij xalax ri
Moisés y e jun chomilaj ac'a chwach ri Dios.
Ec'u rire oxib ic' xchajix xa xe'lak'ay pa
rocho rukaw. 21 Pero echiri' na utz ta chi
quewax pa ja, Xxesax bi$ y xe'rikitaj lo ruma
rumi'al ri faradn; y wa'li xuq'uiyisaj y xu'an
pacha' ralab che. 22Jec'ula', ri Moisés xti-
jox puwi ronoje ri na'oj que ri aj Egipto, y
xu'ana jun achi lic c'o uchuk'ab che janipa
tak ri cubi'ij y cu'ano.

23 »Echiri' Xxuq'uis cuarenta junab, xalax
pa ranima' que'bina cuc' ri ratz-uchak', ri
e aj Israel.® 24Y xril c'u ri' lic ca'an c'ax
che jun chique ruma jun aj Egipto. Xuto'
c'u uwi' ri ratz-uchak' yey xucamisaj ri aj
Egipto. 25 E xuch'ob rire, tak ri ratz-uchak'
caquimaj usuc' e ruma rire queberesaj biri
Dios paquik'ab raj Egipto; no'j rique na je ta
la' ri xquimaj usuc'.

26 »Chuca'm k'ij c'ut xebu'rika ca'ib aj Is-
rael quech'o'jin chiquiwach y xraj quebuya
putzil chomal. Xubi'ij c'u chique: “Achijab,
ralak chak'ib alak. ¢Su'chaccluri'ca'an c'ax
che ib alak chiwach alak?” xcha'.

27 »Ec'uchiri', ri jun ri cu'an c'ax che ri
ratz-uchak', xupakchi'ij bi ri Moisés y xubi'ij
che: “¢China cojoyom e la re takanel y re aj
k'atal tzij pakawi ri'oj? 28 ;Ca'aj cami la ri'
quincamisaj la ri'in jela' pacha' x'an la iwir
echiri' xcamisaj la ri aj Egipto?”® xcha'.

29 »Echiri' xuta wa' wa ch'a'tem, ri Moisés
asu xanimaj bi, xe'jekela pa ri luwar re
Madidn, tob rire na aj ta chila'. Yey chila’
xebalax ca'ib uc'ajol.®

30 »Ic'owinak chi c'u cuarenta junab c'o
chila' echiri' xwinakir jun dngel chwach
chupa rurepebal ak' c'o che jumocaj xu-
luquej pariluwar catz'intz'otic, chunakaj ri
juyub Sinai. 31 Echiri' xril wa' ri Moisés, lic
xcam ranima' che ri catajin uc'utic chwach.
Yey echiri' xkib che rilic chi utz, xuta rukul
ri Dios, jewa' xubi'ij che: 32 “In ri Dios que
ramam ojertan, wa' eri Abraham, riIsaacy
riJacob” xcha'.

»Ec'u ri Moisés xujek cabirbotic y ruma
xi'in ib na xutzu' ta chi ri jumocaj xuluque;j.

33 »Ec'u ri Dios xubi'ij che: “Chajolo rax-
ajab che rawakan ma wa luwar pa at c'o wi
licsanto. 34Pakatzijwiri'in wilomliceya'tal
pa c'axc'obic ri nutinamit e c'o Egipto, yey

f 7:9 Rixebanaw re wa'erilajuj e ratzixelab ri

® 7:11 Gn. 41:54-57 ¥ 7:12 Gn. 42:1-3 ¢ 7:13
© 7:16 Gn. 23:16-18; 50:13; Jos. 24:32 I 7:18 RiJosé
© 7:19 Ex.

nutom lic quetunanic. E uwari'che in peti-
nakre quebe'nuwesajlok. Ec'uwo'ora chat-
petok; ma catintak bi Egipto”* xcha'.

35 »Ec'u Moisés ri' wa', ri xc'ak bi uk'ij
echiri' xbi'x che: “;China cojoyom e la re
takanel y re aj k'atal tzij pakawi ri'oj?”=
Na ruc' ta c'u ri', e ri Moisés ri xtak bi
ruma ri Dios re cu'ana quitakanel rutina-
mit y re queberesaj ri tinamit paquik'ab
raj Egipto. Xtak c'u che cu'an wa' ruma
ri &ngel, ri xwinakir chwach pa ri jumocaj
xuluquej. 36 E Moisés ri' wa', ri xeberesaj
lo rutinamit ri Dios Egipto y lic xu'an mi-
lagros y tak c'utubal re ruchuk'ab ri Dios
pa ri tinamit Egipto, chupa ri Mar Rojo y
chupa ri cuarenta junab xebin pa ri luwar
catz'intz'otic.*

37 »Ec'u Moisés ri' wa', ri xbi'n chique raj
Israel:

E ri Dios Kajawxel cuyac na lo chiquixo'l ri
katinamit Israel

jun K'alajisanel jela' pacha' ri'in.

Ec'u chita janipa ri cubi'ij Rire chiwe Dt
18:15

xcha'.
38 »E Moisés ri' wa', ri xc'oji' chiqui-
wach ri tinamit echiri' quimolom quib pa ri
luwar catz'intz'otic, y e xesan uchi' ri dngel
chiquiwa ri kati'-kamam echiri' xch'a't ruc'
chwi ri juyub Sinai. Yey e rire ri xc'uluw
takrich'a'temre c'aslemal cha' cuk'atisajlo
chikawach ri'oj.
39 »Pero ri Kkati-kamam na xcaj taj
caquicoj utzij; ri xqui'ano e xquic'ak bi
uk'ij y e xch'aw quic'u'x che ri quetzelej
tanchi Egipto. 40 Yey xquibi'ij ne che ri
Aarén: “Che'ana la katiox cha' quenabej
bi chikawach; ma wa Moisés, ri xesan lo
ke'oj chwach rulew re Egipto, na keta'am
taj sa' ri xuc'ulumaj.”* 41 Ec'uchiri', xqui'an
jun tiox uc'axwach toro. Xequicamisaj c'u
awaj re quikasa'n chwach wa tiox y xqui'an
nimak'ij chupa rubi' ri tiox, ri xa xqui'an
ruc'ri quik'ab.®
42 »gc'u ri Dios xebuya can che
ulok'nimaxic quik'ij ronoje ri c'o che ruwa
caj. Xqui'an c'utjela' pacha' ri ubi'imriDios
chuparitz'ibital can cuma rik'alajisanelab:
Ri'ix ix aj Israel, echiri' xebicamisaj chicop
re kasa'n chupa ri cuarenta junab
xixbin pa ri luwar catz'intz'otic,
¢xilok'mimaj neba nuk'ij ri'in ruc'
wa'?

43 Na xi'an taj, ma e ne xitelej ri rocho
ri tiox Moloc ubi' y ri ch'umil re
ri tiox iwe'ix, Renfan ubi'. Wa' e
quic'axwach tak ri tiox xebi'ano re
quilok'nimaj quik'ij.

% 7:36 Ex. 7:3;14:21; Nm. 14:33 ¢ 7:40 Ex. 32:1,23

© 7:41 Ex. 32:4-6

Ruma c'ula' quixintak bi c'a chwach panari
tinamit Babilonia Am. 5:25-27
cacha'.

44»Echiri'ri kati'-kamam xebin pariluwar
catz'intz'otic, c'o cuc' rique ri jun Rocho
Dios xa caquiric, wa' e c'utubal re c'o ri Dios
cuc'. Yey rique Xqui'an wa jun Rocho Dios
jela' pacha' ri xtakan ri Dios che ri Moisés, e
lic pacha' ru'aniquil rilom chirire.”* 45 Ec'u
ri kati'-kamam xquiya can wa Rocho Dios
(ri xa caquiric) paquik'ab ri calc'o'al rique.
Y wa calc'o'al xquic'am bi wa' echiri' xeboc
ruc' ri Josué chupa ri ulew que ri na e ta
aj Israel, ri xebesax bi ruma ri Dios cha'
wa' wu'lew cacanaj can paquik'ab rutina-
mit Rire. Ec'u wa' wa Rocho Dios xc'oji' cuc'
rutinamitriDios c'a chupa takrik'ijrerirey
David.

46 »Ecturi Davidlic c'o ruto'bal ri Dios ruc'.
Rire xutz'onoj c'ut caya'taj che cuyac jun
c'ac' Rocho ri Dios cha' tak ri ralc'o'al can
ri Jacob caquilok'nimaj uk'ij ri Dios chiri'.
47 No'j e ri Salomdn ri xyacaw wa' wa Ro-
cho Dios; 48 tob ri Dios Kajawxel na xew ta
cajeki' pa tak ja 'anatal xa cuma ticawex,
pacha'ri cubi'ij ri jun k'alajisanel:

49 “Ruwa caj e nutz'ulibal re takanic,
yey ruwachulew e utac'alibal ri wakan.

¢sa' cu ri' ri ja quiyac chwe?” cacha ri
Kajawal.

“¢0 pachawi c'owi ri luwar pa quinuxlan
wi?

50 ;Na e ta neba ri nuk'ab 'anayom ronoje
wa'wa c'olic?” Is. 66:1-2
cacha'.

51 »Ec'u ralak lic na jinta c'o cata alak.
Ri c'u'x alak y ri tanibal alak e pacha'
que ri winak na jinta ri Dios cuc', ma na
ca'aj ta alak cacoj alak utzij. Ralak alak
pacha' ri chu'kaw alak ojertan, ma lic na
ca'aj ta alak cata alak ri cubi'ij ri Santow-
ilaj Ruxlabixel ri Dios che alak. 52 ;China
junok chique rik'alajisanelab na xternabex
ta ruc' c'ax cuma ri chu'kaw alak ojertan?
Ma rique e xecamisan que ri xetzijon lo
puwi ruc'utunic ri Jun lic jusuc'. Yey echiri'
xc'un Rire, ralak xc'ayij alak y xcamisaj
alak. 53 Ralak xc'ul alak Rutzij Upixab ri
Dios cuma tak ri dngeles, no'j na xtakej ta
alak janipa ri cubi'ij wa Tzij Pixab» xcha ri
Esteban.

RucamicriEsteban
54 Echiri' xquita ri xubi'ij ri Esteban,
lic xpe coyowal y xquijek cakich'ich' ruwi
que' chirij rire. 55 Pero ri Esteban lic c'o
ruchuk'ab ri Santowilaj Ruxlabixel ri Dios
ruc'; xtzu'm c'u pana chicaj y xril runi-
mal uchomalil ri Dios yey xrilo ri Jesus

7:44 Chwi ri juyub Sinai, ri Dios

xuc'ut che ri Moisés su'anic ca'an ri Rocho Dios xa caquiric. Ex. 25:9,40.

c'o puwiquik'ab ri Dios. 56 Xubi'ij c'u rire:
«jRi'in canwilo jakal ruwa caj y canwil pana
Ralaxel Chiquixo'l Ticawex c'o puwiquik'ab
ri Dios!» xcha'.

57 Ec'uchiri', ri winak xquijeko lic que-
siq'uinic, xquitz'apij ri quixiquin y xa jumul
xebec conoje chirij ri Esteban. 58 Xquesaj
c'u bi chupa ri tinamit y xquijeko caqui'an
pabaj. Y ri xquimol quib chirij, xquiya
can ri quik'u' che jun ala Saulo rubi' cha'
cuchajij wa' chique.

59 Ecuchiri' quetajin che u'anic pa'baj
ri Esteban, rire xuch'a'bej ri Kanimajawal,
jewa' xubi'ij: «Wajawal Jesus, c'ama la ri
wanima'» xcha'.

60 Tec'uchiri’, xuxucuba' rib y co
xsiq'uinic: «Kajawal, cuyu la quimac che
wa quetajin che u'anic» xcha'. Y ruc' wa',
xcamic.

8

1Ri Saulo e jun chique ri xuya uch'a'tem
cha' cacamisax ri Esteban.

RiSaulo quebuternabej ruc' c'ax ri quico-
jomrubi'ri Cristo

Chupa c'u ri' 1a' la jun Kk'j, lic xjeker
quiternabexic ruc' c'ax janipa ri quicojom
rubi' ri Cristo chila' Jerusalem. Ruma c'u
ri', conoje xequich bi chupa tak ri luwar re
Judea y re Samaria. Xew chi rutako'n ri
Jesus xecanaj can Jerusalem.

2E c'o c'u jujun achijab lic quiya'om quib
puk'ab ri Dios; rique xquimuk ri Esteban y
lic xcok'ej rucamic.

3 No'j ri Saulo ebuternabem ruc' c'ax ri
quicojom rubi' ri Cristo. Xoc c'u chi' tak ja
re quebu'charej lo rachijab y rixokib yey
quebu'ya'a pa cdrcel.

Catzijox ri Utzilaj Tzij chupa tak ri tina-
mit re Samaria
4 E tak c'u ri equichom bi caquitzijoj ri
Utzilaj Tzij chupa ronoje luwar pa quebo-
pon wi. S5 Ri Felipe e jun chique. Rire
xopon chupa jun tinamit re Samaria y xu-
jek catzijon puwi ri Cristo chiquiwach ri
winak. ¢ Wa' wa winak xa jun qui'anom
che utayic janipa ri cuc'ut ri Felipe, yey
caquitzutza' tak ri c'utubal re ruchuk'ab ri
Dios cu'an chiquiwach. 7 Ma lic e q'ui ri
e c'o paquik'ab itzelilaj uxlabixel, yey wa'
wa itzelilaj uxlabixel quesiq'uinic quebel bi
chique ri winak. Y e c'o uq'uiyal jetz' y sic
xecunutajic. 8 Ruma c'u ri' wa', tak ri winak
re ri tinamit lic quequi'cotic.

Jun achi cubi'tisij puak cha' cac'oji’
ruchuk'ab ri Dios ruc'

9 C'o c'u jun achi aj chiri' Simén rubi'. E

ri petinak lok rire aj k'ij chupa la tinamit;

lic quebusoc ri winak e aj Samaria ma cu'an
che rib pacha' lic c'o uwach. 10 Conoje c'u
riwinak chinima'k chich'uti'k, lic caquita ri
cubi'jj ri Simén y jewa' caquibi'ij: «E unimal
uchuk'ab ri Dios ri c'o ruc' wa'chi» quecha'.
11 Lic caquicoj ri cubi'ij, ma lic xex wi ebu-
socom ruc' ri k'ijonic cu'ano. 12 Pero echiri'
xquita ri Utzilaj Tzij cutzijoj ri Felipe chwi
rutakanic ri Dios y chwi ri Kanimajawal
Jesucristo, xquicojo y jec'uri'la' achijab yey
ixokib xquic'ul ri bautismo.

13 Ec'u ri' wa'chi Simén xucoj rubi' ri
Cristo y xuc'ul ne ri bautismo. Xujek c'u ri'
carachbilajri Felipe ylic cacam ranima' che
tak ri c'utubal re ruchuk'ab ri Dios carilo
cu'anri Felipe.

14 Yey ri e tako'n re ri Cristo e c'o
Jerusalem, echiri' xquito ri e aj Samaria
xquicoj ri ubi'im lo ri Dios puwi ri Cristo,
xequitak biriPedroyriJuan chila' Samaria.
15 Ec'uchiri' rique xeboponic, =xquijek
caqui'an orar paquiwi ri aj Samaria ri
quicojom chi rubi' ri Cristo cha' rique
caquic'ul ri Santowilaj Ruxlabixel ri
Dios. 16 Ma ri Ruxlabixel ri Dios c'amaja’
cakaj puwi junok chique, xew quic'ulum
ri bautismo pa rubi' ri Kanimajawal
Jesucristo. 17 Yey echiri' ri Pedro y ri Juan
xquiya ri quik'ab paquiwi', xquic'ul ri
Santowilaj Ruxlabixel ri Dios.

18 Ec'u ri Simo6n xrilo su'anic ri ticawex
caquicul ri Ruxlabixel ri Dios echiri'
ri tako'n caquiya ri quik'ab paquiwi'.
Xubi'tisij c'u puak chique, 19 jewa' xubi'ij:

—VYa'a alak chwe ri'in la' la jun chuk'ab,
cha' jela' xa tob china puwi' canya wi ri
nuk'ab, cuc'ul ri Santowilaj Ruxlabixel ri
Dios —xcha'.

20 Ec'uchiri, ri Pedro jewa' xubi'ij che:

—Sach na uwach rapuak junam awuc'
ri'at, ma e chawach ri'at, xa ruc' puak calok’
rusipanic ri Dios.” 21 Yey ri'at na jinta c'ana
awe che wa chac caka'ano ma rawanima'
na jusuc' ta chwach ri Dios. 22 E uwari'che,
chatzelej atzij chwach ri Dios che wa' wa
amacy chatz'onoj che Rire cucuy amac. Laj
cucuy amac chelanautztajxach'obo. 23Ma
e canwil ri'in, lic u'anom c'ax ac'u'x chikij
y lic at yutum ruma ri mac —xcha ri Pedro
che.

24Ri Simén xuc'ul uwach:

—Lic ch'aw co alak panuwi' chwach ri
Kanimajawal cha' na canc'ulumaj ta c'ana
wa xbi'ij alak chwe —xcha'.

25 Ec'uchiri' ri Pedro y ri Juan quitzijom
chi tak ri xquilo y xquita che ri Jesus y
quik'alajisam chi ri Utzilaj Tzij re ri Kani-
majawal, xetzelej Jerusalem. Yey xalok' c'u

*
8:20 “Rusipanic ri Dios”: Ri Simdn xraj culok' ruchuk'ab ri Dios cha' ruma rire cakaj ri Ruxlabixel ri Dios paquiwi ri
winak. Na xumaj ta usuc' xew puk'ab ri Dios c'o wi cuya ri Ruxlabixel.



Hechos 8:26

xebic'ow chupa tak uq'uiyal aldeas que raj
Samaria, xquitzijoj ri Utzilaj Tzij.

Ri Felipe y rachi aj Etiopia

26 C'o jun &ngel re ri Kanimajawal xch'a't
ruc' ri Felipe, jewa' xubi'ij che: «Chayijba'
awib y jat jewa' pa sur. Chamaja bi ri
be quel Jerusalem, ri cakaj pa ri tinamit
Gaza» xcha'. (Wa be quic'ow pa tak luwar
catz'intz'otic.)

27 Xyactaj c'u ri Felipe y xumaj bi ube yey
pa ri be xu'rika bi jun achi “eunuco”. Wa'
wa'chi lic c'o uwach ma puk'ab rire c'o wi

ronoje rubeyomal ri Candace.t Ec'u wa'chi
xopon Jerusalem cha' culok'nimaj uk'ij ri
Dios, 28yey e ri' catzelej pa rutinamit. Tz'ul
c'u chupa jun careta y carajilaj Ruch'a'tem
ri Dios tz'ibital can ruma ri k'alajisanel
Isafas.

29 Ec'u ri Ruxlabixel ri Dios xubi'ij che ri
Felipe: «Chatkib pana che la jun careta y
chatbin putzal» xcha'.

30 Echiri' ri Felipe xkib apanok, xuto rachi
ecarajilajritz'ibam canrumarik'alajisanel
Isafas y jec'uwa' xutz'onoj che:

—¢Camaj la usuc' la catajin la che raji-
laxic? —xcha che.

31Rachi xuc'ul uwach:

—¢Su'anic canmaj usuc' we na jinta junok
cak'alajisan chwe? —xcha che. Y xelaj
c'u che ri Felipe cha' cak'an pa ri careta y
catz'uyi' ruc'.

32Ec'uri carajilaj che Ruch'a'tem ri Dios e
wa':

Xc'am bi e pacha' juna bexex re ca-
camisaxic;

e pacha' juna k'apoj bexex

na cach'aw ta q'uenok

echiri' casocax ri rismal;

jec'uri'la' rire na jinta c'ana xubi'ij.

33X'ani' che pacha'lic na jinta uwach;

y echiri' xk'at tzij puwi!,

x'anrilic na e ta usuc' che.

¢China tak cu ri ticawex caquipetebej lo che
rire?

Na e jintaj,

ma xk'at uk'ij che ruwachulew.

E wa' ri catajin che rajilaxic.

34 Ectu wa'chi aj Etiopia xutz'onoj che ri
Felipe:

—Ma'an co la ri' bi'ij 1a chwe, ¢china puwi
cach'a't wiri k'alajisanel echiri' cubi'ij wa'?
¢Chiribil rib nawi cubi'ij wi o cach'a't puwi
junok chic? —xcha'.

35 Ec'u ri Felipe xch'a't ruc' rachi puwi
wa'. Xujek lo ruc'ri catajin che rajilaxic che
Ruch'a'tem ri Dios y xutzijoj c'u che puwiri
Utzilaj Tzij re ri Jesus.

36 E c'o chi be echiri' xebopon pa jun
luwar pa c'owiya'.

Is. 53:7-8

Ec'u ri' rachi aj Etiopia xubi'ij che ri Fe-
lipe:

—Wara c'o ya'. ¢Utz nawi ri'in canc'ul ri
bautismo? —xcha che.

37Ri Felipe xubi'ij che:

—We cacoj la rubi' ri Kanimajawal Jesu-
cristoruc' ronoje anima'la, licutz ri' —xcha
che.

Rachi xuc'ul uwach:

—Ri'in cancojo ri Kanimajawal Jesucristo
e Ruc'ajol ri Dios —=xcha'. 38Y xutak c'u
utac'abaxic ri' ri careta.

Ec'u ri Felipe junam ruc' rachi xekaj
chupa ri ya'. Tec'uchiri', ri Felipe xuya ri
bautismo che.

39 Echiri' xebel lo chupa ri ya', xakic'ate't
ri Ruxlabixel ri Dios Kajawxel xuc'am bi ri
Felipe. Rachi aj Etiopia na xril ta chi uwach,
pero lic caqui'cotic xumaj tanchi ubi rube.

40 Ec'u ri Felipe xe'yo'k chupa jun tinamit
Azoto rubi'. Echiri' xel bi chiri', xic'ow
pa tak tinamit yey chujujunal tinamit pa
xic'ow wi, xutzijoj ri Utzilaj Tzij. Ec'u ri'
xopon c'a chupa ri tinamit Cesarea.

9

Rijalc'atajibal rubinic usilabic ri Saulo
(Hch. 22:6-16; 26:12-18)

1 Ec'u ri Saulo na carok'otaj taj cuxibij
quipa ruc' camic janipa ri quicojom rubi'
ri Kanimajawal. Xe'ec c'u ruc' ri cajawal
raj chacunel pa Rocho Dios 2 y xutz'onoj
bi uwujil cha' caya'i' puk'ab coc pa tak ri
sinagogas re ri tinamit Damasco. Jec'ula',
we queburik achijab o ixokib e cuq'uil ri
quitakem wa c'ac' Be, c'o c'u puk'ab ri' que-
buyutlok y quebuc'am lo Jerusalem.

3Ec'uriSauloeri'c'opan chibe che u'anic
wa!, catajin c'u roponic chunakaj ri tinamit
Damasco, echiri' xakic'ate't ruwonibal jun
ak'xpe chila' chicaj, xwol ca'n puwi' y xusut
rij. 4Ri Saulo xtzak pulew y xuta c'u jun
kulaj, jewa' cubi'ij che:

—Saulo, Saulo, ¢su'chac catch'o'jin chwij?
—xcha che.

5Ri Saulo xutz'onoj che:

—cLal china rilal, Wajawal? —xcha'.

Jec'uwa' xc'ul uwach che:

—Ri'in in Jesus, ri Jun catch'o'jin chirij.
Yey ri'at, atuquel nenare' lic ca'an c'ax che
awib, jela' pacha' juna boyex echiri' cuya
akan che ri puya cach'ic lo che —xuchixic.

6 Cabirbot c'u ri Saulo y uxi'im rib, jewa'
xubi'ij che:

—Wajawal, ¢sa' ri ca'aj la can'ano? —
xcha'.

Ri Kanimajawal xuc'ul uwach:

—Chatyactajok y jat chupa ri tinamit, ma
chiri' cabi'x wi chawe sa' ri chirajawaxic
ca'ano —xcha'.

T 8:27 “Ri Candace”: Wa' e ri cabi'x chique ri reinas re ri tinamit Etiopia.



Hechos 9:7

7 Ec'u rachijab e rachbi'l ri Saulo lic
quixi'im quib xetaq'ui'ic; ma xquita rikulaj,
no'j na jinta junok xquil uwach.

8 Ri Saulo xyactaj chwa rulew y xujak
c'u ruwach, pero na jinta chi c'o carilo ma
xcanaj can potz'. Ewi xa xch'elex bi che
ruk'ab cumarierachbilam y xc'am bi chupa
ri tinamit Damasco. 9 Xc'0ji' c'u chila' oxib
Kk'ij; ela' na catzu'n taj, na xwa' taj y na jinta
ne umik'ina' xutijo.

10 Chila' c'u ri' Damasco c'o jun achi
Ananias rubi'; rire ucojom rubi' ri Cristo.
C'o c'u jun c'utubal re ri Dios xk'alajisax
chwach. Ri xrilo e ri Kanimajawal xuc'ut
uwach chwach y jewa' xubi'ij che:

—iAnanias! —xcha che.

Rire xuc'ul uwach:

—Ri'in c'olic, Wajawal —xcha'.

11Xubi'jj c'u ri Kanimajawal che:

—Chatyactajok y jat chupa ri be cabi'x
“Jusuc” che. Yey chirocho c'u ri Judas,
chatz'onobej puwi jun achi aj Tarso, Saulo
rubi'. Rire catajin pa oracién 12y k'alajisam
chi c'u jun c'utubal re ri Dios chwach.
Chupa wa' xril jun achi Ananias rubi!, e ri'
coc biy cuya ruk'ab puwi' cha' jela' catzu'n
tanchic —xcha'.

13 Xubi'ij c'u ri Ananias che ri Kanima-
jawal:

—Wajawal, lic nutom ronoje ri na utz taj
u'anom wa' wa'chi chique ri quicojom ri bi'
la chila'Jerusalem. 14 Yeyya'tal ne lo puk'ab
cuma ri nimak e aj chacunel pa Rocho Dios
quebuc'am bi pa cdrcel conoje ri quicojomri
bi'la—=xcha'.

15 Ec'u ri Kanimajawal xubi'ij che:

—TJat chila' ruc', ma Ri'in nucha'om rire
cha' cu'ana jun waj chac re que'ec che
uk'alajisaxic ri nubi' chiquiwach ri winak
na e ta aj judi'ab, chiquiwach ri e takanelab
y chiquiwach ri e aj Israel. 16 Yey canc'ut
c'u che, janipa ri c'axc'olil chirajawaxic
quic'ow wi rire ruma cutzijoj ri nubi' —
xuchix ri Ananias.

17Ri Ananias Xe'ec c'ut y xoc parijapac'o
wi ri Saulo. Xuya c'u ruk'ab puwi' y xubi'ij
che: «Hermano Saulo, ri Kanimajawal Jesu-
cristo, ri xuk'alajisaj rib chawach chupa ri
be pa at petinak wi, inutakom lo awuc' cha'
cat-tzu'n tanchic y cac'ul c'u ri Santowilaj
Ruxlabixel ri Dios» xcha che.

18 Chupa c'u la' 1a jok'otaj, c'o ri pacha'
solo't xtzak che ruwach ri Saulo y xtzu'n
tanchic. Tec'uchiri!, xyactajic y xuc'ul ri
bautismo. 19 Ec'uchiri' xwa' ri Saulo, xc'oji'
tanchi uchuk'ab y xc'oji' jujun k'ij cuc' ri
quicojom rubi' ri Cristo chila' pa ri tinamit
Damasco.

Ri Saulo cutzijoj ri Utzilaj Tzij pari tina-
mit Damasco

*
9:29 Quil nota Hechos 6:1.

20Tec'uchiri', ri Saulo xujek catzijon puwi
ri Cristo chupa tak ri sinagogas, jewa' ri
cubi'ij: «Ri Jesus e Uc'ajol ri Dios» cacha'.

21 Conoje ri quetaw re lic cacam canima'
che y caquibi'ij: «¢Na e ta neba achi wa'
ebuternabem ruc' c'ax ri quicojom rubi'
ri Cristo chila' Jerusalem; yey c'uninak
ne wara re quebuyut bi y quebu'ya'a
paquik'ab ri nimak e aj chacunel pa Rocho
Dios?» quecha'.

22 Pero ri Saulo jalan catajin unimaric
ruchuk'ab puwi ri cutzijoj. Ec'u raj judi'ab
ejekel chiri' Damasco xsach quina'oj che ma
ri Saulo cuk'alajisaj chiquiwach: Ri Jesus e
ri Cristo, Rucha'o'n lo ri Dios.

Ri Saulo caresaj bi rib chiquiwach raj

judi'ab

23 Ic'owinak chi c'u uq'uiyal k'ij, raj
judi'ab xqui'an tzij junam chiquiwach re
caquicamisaj ri Saulo. 24Pero wa' xreta'maj
ri Saulo. Ec'o c'u ri quichajim chipak'jj
chichak'ab tak ri oquibal re ri tinamit cha'
caquichap ri Saulo y caquicamisaj.

25 Ruma c'u ri', ri quicojom rubi' ri Cristo
e la' chak'ab xquikasaj bi ri Saulo chwi ri
tapia chupa jun nimalaj chacach.

RiSaulo copon Jerusalem

26 Echiri' xopon ri Saulo Jerusalem, lic
xraj cakib cuc' ri quicojom rubi' ri Cristo.
Pero conoje rique lic caquixi'ij quib che,
ma na caquicoj taj we pakatzij wi ri Saulo
ucojom chi rubi'ri Cristo. 27Ec'u ri Bernabé
xuc'am bi y xu'ya'a chiquiwach ri e tako'n
re ri Cristo. Xutzijoj c'u chique su'anic ri
Saulo xril uwach ri Kanimajawal pa be y
xch'a't ruc'. Yey xutzijoj chique puwi ri
tzijonic xu'an ri Saulo chupa rubi' ri Jesus
chila' Damasco yey ruc' unimal uchuk'ab
xu'anwa'.

28 Ec'u ri Saulo xcanaj cuc' chiri'
Jerusalem y xerachbilaj pa tak quebec wi.
29 Lic na cuxi'ij ta rib catzijon chupa rubi'
ri Kanimajawal. Cach'a't cu puwi ri Jesus
cuc' raj judi'ab ri quech'a't pa ri ch'a'tem
griego;” ruma c'u la', rique caquitzucuj
su'anic caquicamisaj. 30 Echiri' ri hermanos
xXqueta'maj wa', xquic'am bi ri Saulo c'a
Cesarea y chiri' c'ut xquitak bi chupa ri
tinamit Tarso.

31 E tak c'u ri quicojom rubi' ri Cristo
pa ronoje ri luwar re Judea, re Galilea y
re Samaria, xecubi' chi utz ma na jinta
chi ri queternabex ruc' c'ax. Rique c'o
xi'in ib cuc' chwach ri Kanimajawal. Cata-
jin c'u quiq'uiyaric yey ya'om quichuk'ab
y nimarisam quic'u'x ruma ri Santowilaj
Ruxlabixel ri Dios.

Ri Eneas cacunutajic

T 9:30 Tarso e tinamit pa xalax wi ri Saulo.

32 Xalok' c'u ri Pedro catajin ric'owic pa
tak riglesias, xopon cuc' ri quicojom rubi'
ri Cristo pa ri tinamit Lida. 33 Chila' c'u ri'
xu'rika jun achi Eneas rubi', yey e wajxakib
lojunabri' c'o chwa uwarabal ma xu'an sic.

34Ec'uriPedro jewa' xubi'ij che: «Eneas, ri
Kanimajawal Jesucristo catucunaj. Chaty-
actajok y chayijba' rawarabal» xcha che.

Chupa c'ula'lajok'otaj ri Eneas xtaq'ui'ic.
35 Conoje c'u ri ejekel chupa ri tinamit Lida
y pa tak ri luwar re Saré6n xquilo ri Eneas
cunutajinak chic; y ruma c'u wa', xquiya
quib puk'ab ri Kanimajawal.

Ric'astajibalre ri Dorcas

36 Chupa ri tinamit Jope c'o jun ixok uco-
jom rubi' ri Cristo, Tabita rubi'. (Pa ri
ch'a'tem griego “Dorcas” quecha che.) Wa'
wi'xok lic uya'om rib che u'anic ri utz y lic
quebuto' ri niba'ib.

37 Chupa tak la' la k'ij ri Dorcas xuchap
yabil y xcamic. Ec'uchiri' xch'aj rucuerpo,
xk'atisax chicaj pari cale' ja.

38 Ec'uri hermanos e c'o Lida xquito c'o ri
Pedro pa ri tinamit Jope, yey wa' xa nakaj
c'o wulok. Xequitak c'u bi ca'ib achijab cha'
quebe'elaj che ri Pedro, jewa' caquibi'ij:
«'Ana co la ri', peta la wara kuc' yey ma-
mayin la.»

39 Xyactaj c'u bi ri Pedro y xe'ec cuc'
Echiri' xoponic, xc'am bi chicaj pa ri cale'
ja. E tak ri e malca'nib xquisut rij ri Pedro.
Conoje wa' quebok'icy caquic'uttakrictuly
ri quik'u' xu'an ri Dorcas echiri' c'a c'o cuc'.
40 Ec'uchiri', ri Pedro xtakan che conoje
quebel bi. Xuxucuba' c'u rib y xu'an orar.
Tec'uchiri!, xutzu'ri caminak, y jewa' xubi'ij
che: «jTabita, chatyactajok!» xcha'. Ec'u ri'
ri Dorcas xujak ruwach; y echiri' xrilo c'o ri
Pedro chiri', asu xtz'uyi'ic.

41 Ec'u ri Pedro xuchap ruk'ab y xuyaco.
Tec'uchiri!, xebusiq'uij ri quicojom rubi' ri
Cristo cuc' tak ri hermanas e malca'nib, y
xuya c'u chiquiwach e la' c'aslic. 42 Wa'
xeta'max chupa ronoje ri luwar re Jope.
Ruma c'uri', lic e q'ui ri xquicoj rubi' ri Kan-
imajawal Jesucristo. 43Y ri Pedro xcanaj
can uq'uiyal kK'ij chupa ri tinamit Jope, chi-
rocho jun achi Simén rubi', ri cut'is tz'u'um.

10

Rixuk'alajisaj ri Dios che ri Cornelio
1Pa ri tinamit Cesarea c'o jun achi Cor-
nelio rubi'. Rire e capitdn que ri soldados
e cuq'uil ri cabi'x chique “E aj Italia”. 2Ri
Cornelio lic jusuc' rubinic usilabic y lic c'o
xi'in ib pa ranima' chwach ri Dios junam
cuc' conoje riralc'o'al. Rire lic cuya puak re

I 9:40 “Tabita”: Wa'e ubi'riDorcasparich'a'temhebreo. Hch. 9:36

Hechos 10:17

to'bal que ri niba'ib e aj judi'ab y lic cu'an
orar chwach ri Dios.

3 C'o c'u jun k'jj ri', 1aj che ri urox ora”
benak k'ij xk'alajisax jun c'utubal re ri Dios
chwach. Ri xc'ut che, e jun dngel re ri Dios e
ri'xoc chiri' pa c'owirire y jewa' xubi'ij che:

—ijCornelio! —xcha che.

4Ri Cornelio lic xutzu' ri dngel y ruc' xi'in
ib xubi'jj che:

—¢Sa'ri ca'aj la, wajawal? —xcha'.

Ri 4ngel xuc'ul uwach:

—E takra oracién yrito'bal que ri niba'ib
a'anom ri'at, wa' uc'ulum ri Dios pacha' jun
kasa'n chwach Rire. 5 Ec'u ri ca'an wo'ora
e chebataka bi achijab pa ri tinamit Jope re
que'quisiq'uij jun achi Simén rubi!, ri cabi'x
Pedro che. 6 Wa' wa'chi jekel chuchi' ri
mar pa rocho ri Simén, jun aj t'isol tz'u'um.
Wa' wa Pedro cubi'ij chawe sa' ri lic chira-
jawaxic wi ca'ano —xcha'.

7 Echiri' xel bi ri dngel xch'a't ruc', ri Cor-
nelio xebusiq'uij ca'ibraj chacyjun soldado
licc'oxi'inib paranima' chwachriDios, wa'
e jun chiqueri e c'o puk'ab. 8 Xutzijoj na c'u
chique ronoje ri xrilo; tec'uchiri!, xebutak
bi pa ri tinamit Jope.

Rixuk'alajisaj ri Dios che ri Pedro

9 Chuca'm k'ij c'ut echiri' e c'o pan pa be
e ri' catajin coponic chunakaj ri tinamit, ri
Pedro xak'an chwi ri ja cha' cu'ana orar
echiri' ya catic'oj ri k'ij.f 10 Xpe cu jun
unimal numic che y lic xraj cawa'ic.

Catajin c'u uyijbaxic ruwa echiri' xa-
kic'ate't c'o xuc'ut ri Dios chwach. 11 Xril
ruwa caj jakalic. C'o c'u pacha' jun nimalaj
c'ul caripipic y ximitallo che ri cajib utza'm,
e ri' cakasax lo che ruwachulew. 12 Chupa
wa'wa c'ul e c'o ronoje quiwachlibal awaj:
wa' eric'o cajib cakan, ri quecharar pulew
yey ri quexiq'uic' che ruwa caj.}

13Yey xuta jun kulaj jewa' xubi'ij:

—~Chatyactajok Pedro; chacamisaj y
chatija' —xcha che.

14 Pero ri Pedro xubi'ij che:

—Na can'antac'anari', Wajawal, mari'in
na jinta c'ana c'o nutijom e la' ch'ul o na
takal taj catijic —xcha'.

15 Xch'aw tanchi c'u ri jun kulaj, jewa'
xubi'ij che:

—Riujosk'im chiriDios, ri'at mabi'ij ch'ul
che —xcha che ri Pedro.

16 Wa' oxlaj xu'ano; tec'uchiri', ri nimalaj
c'ul xtzelej tanchi chila' chicaj. 17 Ec'u ri
Pedro catajin che utz'onoxic chiribil rib sa'
que'elawi ri xc'ut chwach, echiri' xec'un
rachijab etakom lo ruma ri Cornelio. Rique
quitz'onobem lo ri rocho ri Simén ri cut'is

*
10:3 “Riuroxora”: Quil “hora” pavocabulario.

T 10:9 “Catic'ojrik'ij”: Quil “hora” pa vocabulario. i 10:12 Levitico 11 cubi'ij pachique rawaj utz quetijic y pachique
na quetij taj. Rawaj xeril ri Pedro e cuq'uil ri na takal taj quetijic.

tz'u'um, yey wo'ora e c'o chwa ri puerta.
18 Xech'aw c'u apanok y xquitz'onoj we
chiri' jekel wi ri Simdn, ri cabi'x Pedro che.

19 Ecu ri Pedro c'a catajin ne che
uch'obic rakan puwi ri xcut chwach,
echiri' ri Ruxlabixel ri Dios xubi'ij che:
«Chawila', ma le' oxib achijab catquitzucuj.
20 Chatyactajok, chatkajok y jat cuc'. Muxi'ij
rib ac'u'x cate'ec cuc', ma in ri intakayom lo
que» xcha che.

21XKkaj c'u lo ri Pedro pa e c'o wi rachijab
etakomlorumari Cornelio, y xubi'ij chique:

—Ri'in c'olic, in ri quintzucuj alak. ¢Sa' ri
petinak wi alak wuc'? —xcha chique.

22 Rique xquibi'ij che:

—C'o jun capitdinS aj Roma, Cornelio
rubi'. Rire e jun achi lic jusuc', c'o
xi'in ib ruc' chwach ri Dios, yey chom
ruch'a'tibexic ca'an cuma conoje raj
judi'ab.  Xbi'x c'u che rire ruma jun
santowilaj dngel re ri Dios, cutaklo c'amic la
re que'ec la chirocho yjec'ula' cuta ri cabi'ij
la che —xecha'.

23 Ec'u ri Pedro xebucoj bi pa ja y xuya
luwar chique quecanaj can la jun ak'ab
chiri'. Chuca'm K'ij c'ut xe'ec cuc', yey xe-
cachbilaj bi jujun hermanos e aj pa ri tina-
mit Jope.

24 Chuca'm k'jj c'ut xebopon pa ri tinamit
Cesarea pa eroye'em wi ri Cornelio. Rire
umolom chi quichi' ri ratz-uchak'y ri rami-
gos ri c'ax caquina' quib ruc'. 25 Echiri'
xoponri Pedro, xel lo ri Cornelio che uc'ulic
y xuxucuba' rib chwach re culok'oj uk'ij.

26 Pero ri Pedro xuyaco y xubi'ij che:

—Yactajala, mari'in xa in jun achipacha'
rilal —xcha'.

27 Cach'a't c'u ruc' ri Cornelio, xoc bi y
xebu'rika uq'uiyal ticawex quimolom quib
chiri'. 28 Xubi'ij c'u ri Pedro chique:

—Lic eta'am ralak, chikaxo'l ri oj aj
judi'ab lic na ube taj we junok chike cuju-
nimaj rib o cakib ruc' junok na e ta cuq'uil
raj judi'ab. No'j ri Dios xuc'ut chinuwach
ri'in na ube taj canch'ob rakan wa'."* 29E
uwari'che, echiri' xine'siq'uixok, na jam-
patana ximpetic y na jinta ne xintz'onoj we
utz can'an wa'. Ec'u wo'ora cantz'onoj che
alak, ¢su'chac xtak alak nuc'amic? —xcha'.

30Ri Cornelio xuc'ul uwach:

—E ucaj k'ijj wa' ic'owinak je u'orayil
wa!, ri'in in c'o pa ayuno laj che ri urox
oratt benak Kk'ij, yey in c'o pa oracién chi-
wocho echiri' xwinakir c'u chinuwach jun
achi ucojom uk'u' lic cawolk'inic 3! y jewa'
xubi'ij chwe: “Cornelio, ri Dios utom ra
oracién y c'o chuc'u'x janipa ri to'bal que ri
niba'ib a'anom. 32 Chataka junok chupa ri

§ 10:22 “Capitdn”: Wa' e aj wach que cien soldados.

Dios we cakib ruc' junok na utakem ta ri cojobal qui'que.

tinamit Jope re cu'siq'uij ri Simon ri cabi'x
Pedro che. Rire c'o pa rocho ri Simén, jun
achi aj t'isol tz'u'um c'o rocho chuchi' ri
mar. Yey echiri' cac'unic, e rire ri cach'a't
awuc'™ xcha'.

33 »Jec'uri'la', xintakala' c'amic la; y lic utz
ri x'an la, ma xpe la. Ec'u wo'ora, konoje oj
c'o wara chwach ri Dios cha' cakata ronoje
ri utakom wi lo la cha' cabi'ij la chike —
xcha'.

Ri Pedro cutzijoj ri Utzilaj Tzij chirocho
ri Cornelio

34Ec'uchiri, xujek cach'a't ri Pedro, jewa'
xubi'ij:

«Pakatzijwiwo'ora canmaj usuc' riDiosna
cacha'w ta chiquixo'l ri ticawex. 35 Ma ri
cu'ano e lic cuc'ul uc'u'x echiri' ri ticawex
pa tak ronoje tinamit c'o xi'in ib cuc'
chwach Rire y caqui'an ri lic jusuc'. 36 C'o
c'urixuk'alajisajri Dios chiquerie ajIsrael;
wa' eriUtzilaj Tzij, ri cuc'am lo utzil chomal
ruma riJesucristo ri Kajawal konoje.

37»Eta'am c'uralak sa' tak ri xu'an ri Jesus
echiri' ic'owinak chi ri tzijonic re ri Juan
chwi ri bautismo ruc' ya'. Ri tzijonic puwi
ri Jesus xujek lo c'a Galilea y xe'ec utzijoxic
che ronoje ri luwar re Judea. 38 Xeta'maj
c'u ralak sa' ri xu'an ri Dios; xuya che ri
Jesus ri aj Nazaret lic cac'oji' ri Santowilaj
Ruxlabixel y ruchuk'ab Rire ruc'. Ec'u ri
Jesus xe'ec pa tak luwar re cu'an ri utz y
quebucunaj conoje ri eya'om pa c'ax ruma
ritzel winak. Xu'an tak c'u wa' ma ri Dios lic
c'oruc.

39»Ecturi'ojlic keta'am wa' ma xkil ronoje
ri xu'an ri Jesus pa tak ri luwar re Judea y
chila' Jerusalem. E wa' Rire ri xya'i' chwa
cruzy xcamisaxic. 40Pero churoxk'ij ri Dios
xuc'astajisaj lo ri Jesus chiquixo'l ri ecam-
inak y xuya che xuc'ut uwach chikawach.
41 Na xuc'ut ta uwach chiquiwach conoje ri
tinamit, ma xew chiquiwach ri ebucha'om
chi lo ri Dios ojertan; wa' e ri'oj, ri xojwa'
junam ruc' y xkatij kamik'ina' junam ruc'
echiri' c'astajinak chi lo Rire chiquixo'l ri
ecaminak.

42 »Yey xojutak c'u che utzijoxic che ri
tinamit cha' cakak'alajisaj e Rire ri Aj K'atal
Tzij ucojom ri Dios paquiwi ri e c'aslic y ri
ecaminak. 43PuwiriJesus xetzijon lo conoje
ri k'alajisanelab ojertan. Rique xquibi'ij
e janipa ri quecojow re Rire, caquic'ul ri
cuybal quimac ruma quicojom rubi'» xcha'.

Rinae taaj Israel caquic'ul ri Ruxlabixel

ri Dios
44 C'a cach'a't ne ri Pedro cuc' chwi tak
wa' echiri' xkaj ri Santowilaj Ruxlabixel ri
Dios paquiwi conoje ri quetaw re. 45 Yey

*
10:28 Chiquiwach raj judi'ab, jun cuch'ulaj rib chwach ri

Tt 10:30 “Riurox ora”: Quil “hora” pa vocabulario.

e petinak ruc' ri Pedro jujun e aj judi'ab
quicojom rubi' ri Cristo. Wa' lic xcam
canima' che, ma ri Santowilaj Ruxlabixel
ri Dios xkaj paquiwi ri na e ta aj judi'ab.
46 Quequitata' c'u ri' quech'a't pa jujun chic
ch'a'tem ya'tal chique ruma ri Ruxlabixel ri
Dios y lic caquiyac uk'ij ri Dios.

47 Ec'u ri Pedro xubi'ij: «;,C'o neba junok
cak'aten que caquic'ul ri bautismo ruc' ya'?
Ma rique xquic'ul ri Santowilaj Ruxlabixel
riDios jela' pacha'ri'oj» xcha'.

48 Xtakan c'u che caya' ri bautismo
chique pa rubi' ri Kanimajawal Jesucristo.
Ec'uchiri', xebelaj che ri Pedro cha' cacanaj
chi queb oxib Kk'ij cuc'.

11

Ri Pedro cutzijoj sa' ri xu'an ri Dios cuc'
rinaetaajIsrael

1Ri e tako'n re ri Jesus cuc' ri hermanos e
c'oJudea xquito e c'o na e ta aj judi'ab xeco-
jow re Rutzij ri Dios puwi ri Cristo. 2Ruma
c'u ri', echiri' xtzelej ri Pedro Jerusalem,
ri hermanos e aj judi'ab lic xquichap pa
ch'a'oj, 3jewa' xquibi'ij che: «;Su'chac xatoc
pa cocho ri na e ta aj judi'ab y xatwa' ne
cuc'?»™ xecha'.

4Ec'uri Pedro xujek utzijoxic chique chu-
chola'j su'anic xu'ana wa'. Jecluwa' xubi'ij
chique:

5 «E ri'in in c'o pa ri tinamit Jope e ri'
can'an orar echiri' xakic'ate't xk'alajisax
jun c'utubal re ri Dios chinuwach. Wa'
pacha' jun nimalaj c'ul ximital lo che ri
cajib utza'm, xkasax lo chila' chicaj c'a pa
la in c'o wi ri'in. 6 Echiri' xintzu' chi utz
sa' ri c'o chupa wa', xebenuwil c'u awaj c'o
cajib cakan, itzel tak chicop re upa juyub,
awaj quecharar pulew, yey ri quexiq'uic'
che ruwa caj.

7 »Yey xinta c'u jun kulaj, jewa' xubi'ij
chwe: “Chatyactajok Pedro; chacamisaj y
chatija" xcha'.

8»Ximbi'ij c'u ri'in: “Na can'an ta c'ana ri',
Wajawal, ma ri'in na jinta c'ana ch'ul o na
takal taj catijic oquinak pa nuchi"” xincha'.

9 »Ec'uchiri', xch'aw tanchi lo ri jun ku-
laj chila' chicaj, jewa' xubi'ij chwe: “Ri
ujosk'im chi ri Dios, ri'at mabi'ij ch'ul che”
xcha'.

10 »wa' oxlaj xu'ano. Tec'uchiri', ronoje
xc'am tanchi ubi chicaj.

11 »Chupa c'u la' la jok'otaj xecun oxib
achijab chwa ri ja pa in c'o wi; rique e peti-
nak Cesarea, etakom lok cha' quinquitzu-
cuj. 12 Ec'u ri Ruxlabixel ri Dios xubi'ij
chwe quin'ec cuc' y muxi'ij ne rib nuc'u'x
quin'ec. Xin'ec c'u ri' cuc'; yey wa' wa

wakib hermanos e aj Jope e c'o wara wuc',
xojcachbilaj bi.

»Echiri' Xxojopon Cesarea, xojoc chirocho
jun achit 13 Yey wa'chi xutzijoj chike
su'anic xril uwach jun &ngel chirocho. Wa'
xo'ltac'al chwach rire y jewa' xubi'ij che:
“Chebataka bi achijab pa ri tinamit Jope
re que'quisiq'uij jun achi Simoén rubi!, ri
cabi'x Pedro che. 14 Ec'u rire colu'bi'jj
chawe su'anic catcolobetaj ri'at cuc' conoje
ri ejekel pa wocho” xcha ri dngel che.

15 »Yey, echiri' ri'in xinjeko quinch'a't cuc'
wa' wa ticawex na e ta aj judi'ab, xkaj ri
Santowilaj Ruxlabixel ri Dios paquiwi' jela’
pacha' xujekebej lok echiri' xkaj pakawi ri
0j aj judi'ab.

16 »Ectuchiri!, xc'un chinuctu'x rubiim
canriKanimajawal echiri' xubi'ij: “Pakatzij
wi, ri Juan xuya ri bautismo ruc' ya', no'j
ri bautismo quic'ul ri'ix e ruc' ri Santowilaj
Ruxlabixel ri Dios.”*

17»Ectu uwari'che, we ri Dios xuya chique
rique wa sipanic jela' pacha' ri xuya chike
ri'oj ri cubul chikac'u'x ruc' ri Kanimajawal
Jesucristo, ¢in china ri'in cha' cank'atej ri
Dios che u'aniquil wa'?» xcha ri Pedro.

18 Ec'uchiri' xquita tak wa', na jinta chi
xquibi'ij chirij ri Pedro, e xquijek caquiyac
uk'ij ri Dios, jewa' xquibi'ij: «jUya'om ne ri'
riDios chiquerina e taajjudi'ab caquitzelej
quitzij chwach cha' jela' c'o quic'aslemal!»
xecha'.

Rijekebal re riglesia pa ri tinamit Antio-
quia

19 Ruc' rucamic ri Esteban, xjeker
quiternabexic ruc' c'ax janipa ri quicojom
rubi' ri Cristo. E tak c'u ri' wa' xequich biy
xebopon c'a chupa tak ri tinamit re Fenicia,
re Chipre y ri tinamit Antioquia,i Yey xew
xquitzijoj can ri Utzilaj Tzij re ri Jesucristo
chiqueri e aj judi'ab.

20 Chiquixo'l c'u wa hermanos e c'o e aj
Chiprey e aj Cirene. Ec'urique echiri' xeboc
Antioquia, xquijek caquitzijoj ri Utzilaj Tzij
re ri Kanimajawal Jesucristo chique rina e
ta aj judi'ab. 2! Yey ruchuk'ab ri Kanima-
jawal lic c'o paquiwi rique. Lic c'u e q'ui ri
ticawex xquicoj rubi' ri Cristo y xquijalc'atij
ri quibinic.

22 Ri quicojom rubi' ri Cristo e c'o

Jerusalem, echiri' xquita wa', xquitak
bi ri Bernabé cha' que'ec c'a chila'
Antioquia. 23 Echiri' xopon ri Bernabé y

xril ri unimal rutzil uc'u'x ri Dios cuc' ri
quicojom rubi' ri Cristo, lic xqui'cot che.
Y =xebupixabaj conoje cha' ruc' ronoje

*
11:3 Chiquiwach raj judi'ab, jun cuch'ulaj rib chwach ri Dios we cakib ruc' junok na utakem ta ri cojobal qui'que.

T 11:12 Watchie Cornelio.  ® 11:16 Hch. 1:5
“Antioquia re Pisidia”. Hch. 13:14-52

I 11:19 “Antioquia”: E jun tinamit c'o Siria. C'o jun chic tinamit



Hechos 11:24

quic'u'x caquichuk'ubej quib chwach ri
Kanimajawal.

24 Ri Bernabé e jun achi lic utz uc'u'x,
ruchuk'ab ri Santowilaj Ruxlabixel ri Dios
lic ¢'o ruc' y lic c'o cubulibal uc'u'x. Ruma
c'u ruchac rire, lic e q'ui ri ticawex xquicoj
rubi' ri Kanimajawal Jesucristo.

25 Tec'uchiri', ri Bernabé xe'ec pa ri tina-
mit Tarso re cu'tzucuj ri Saulo. Echiri'
xuriko, xuc'am lo Antioquia. 26 Xec'oji' c'u
cuc' ri tinamit re ri Cristo ronoje ri jun
junab, e ri' quec'utun chiquiwach uq'uiyal
winak. Chiri' c'u ri', nabe laj xbi'x “cris-
tianos” chique ri quicojom rubi' ri Cristo.

27 Chupa tak ri' la' la k'ijj e c'o ju-
jun ek'alajisay runa'oj ri Dios xebel bi
Jerusalem y xebopon Antioquia. 28 C'o jun
chique wa', Agabo rubi'. Rire xyactajic y
ruma ri Ruxlabixel ri Dios, xuk'alajisaj cape
jun unimal numic chwironoje ruwachulew
pa ejekel wi ri winak. (Wa' xu'ana chupa
rutakanic ri Claudio.)$

29Ruma c'uwa', ri quicojom rubi' ri Cristo
e c'o Antioquia xquiyijba' chiquiwach cha'
caquitak pan to'bal chique ri hermanos
ejekel Judea; chiquijujunal c'u ri' xquich'ob
rakan janipa ri caquiya'o, wa' e chirij tak
ri c'o cuc'. 30Y jela' xqui'ano; xquitak bi ri
quikasa'n paquik'ab ri Bernahé y ri Saulo
cha' caquic'am biJudea y caquiya chique ri
e aj wach re riglesia.

12

Cacamisax riJacoboy caya'i' ri Pedro pa
cdrcel

1Chupa tak c'uri'la'la k'ij ri rey Herodes
xebutak jujun soldados cha' quequichap ju-
jun chique ri quicojom rubi' ri Cristo re
queya' pa c'axc'obic. 2 Yey xebutak che
caquicamisaj ruc' espada ri Jacobo ri ratz-
ixel ri Juan. Y ri soldados jela' xqui'ano.

3 Ec'uchiri' xrilo lic xucul quic'u'x
raj judi'ab ri x'an che ri Jacobo, xutak
uchapic ri Pedro. Wa' xu'an chupa ri
nimak'ij Pascua echiri' catij ri pam na
jinta levadura che.* 4 Ec'uchiri' chapom
chi ri Pedro, ri Herodes xutz'apij pa cdrcel
y Xuya paquik'ab cajib mutza'j soldados
re caquichajij, yey wa soldados e cajcaj
chujujunal mutza'j. Ri xuch'ob ri Herodes
e c'ate caresaj lo ri Pedro chiquiwach ri
winak re ri tinamit echiri' ic'owinak chi ri
nimak'ij Pascua.

5 C'o c'u ri' ri Pedro pa cércel lic chajital
chi utz. Yey ri quicojom rubi' ri Cristo na
quebuxlan ta che u'anic orar chwachriDios
puwi'rire.

§ 11:28 Ri Claudio xc'oji' nimalaj takanel paquiwi ri takanic re Roma chupa ri junab 41-53 D.C.

Ri Pedro quesax bi pa cdrcel ruma jun
dngel

6 Chupa c'u rak'ab chwach pan ri k'ij
echiri' ri rey Herodes uch'obom caresaj lo
ri Pedro chiquiwach ri tinamit, ri Pedro e
ri' cawar chiquixo'l ca'ib soldados, ximital
ruc' ca'ib carena yukul lo chique ri solda-
dos. Yey pa rewi raj chajal e c'o chwach ri
oquibal re ri cércel.

7 Xakic'ate't c'ut xwinakir jun 4ngel re
ri Kanimajawal ruc', yey jun ak' lic xutzij
upa ri cércel. Ri dngel xuyuch'uya' ri Pedro
puc'alc'a'x, xuc'osoj y jec'uwa' xubi'ij che:
«Chatwa'lijok, chawilij» xcha che. E tak c'u
ri carena c'o che ruk'ab ri Pedro xtzakic.

8 Xubi'ij c'u ri dngel che: «Chaximila' bi
racoton y raxajab» xcha che. Y rire jela’
xu'ano.

Xubi'ij tanchi ri dngel che: «Chacojo bi
rak'u' re pisbal awij y chat-tereja lo chwij»
xcha che.

9 Ri Pedro xel bi teran chirij ri dngel, tob
nareta'am taj we katzij ri cu'an ri dngel ruc';
ma chwachrire, laj xa wachic'la catajin che
rilic. 10 Xebic'ow c'u chiquiwach ri nabe
mutza'j e chajinel. Tec'uchiri', xebic'ow che
ruca'm mutza'j e chajinel y xebopon c'u
chwach ri oquibal 'anom ruc' ch'ich', wa' e
ri quel bi pa be chupa ri tinamit. Wa' wa
oquibal utuquel xjakataj chiquiwach y jela'
xebel bi. Xebin c'u jubik' che ri be y xa-
kic'ate't ri &ngel xuya can ri Pedro utuquel.

11 C'a ec'uchiri' ri Pedro xumaj usuc' na
wachic' ta ri cu'ano. Xubi'ij c'u chiribil rib:
«Wo'ora pakatzij wi, canmaj usuc' e ri Kani-
majawal utakom lo ru dngel wuc'. Jela' xin-
resaj puk'ab ri rey Herodes y che ronoje ri
cacaj caqui'an ruq'uiyal e aj judi'ab chwe»
xcha'.

12 Ectu la' catajin wa' pujolom ri Pe-
dro, xe'ec chirocho ri Maria ruchu ri Juan,
ri cabi'x Marcos che. Chiri' quimolom
wi quib uq'uiyal hermanos quetajin pa
oracién chwach ri Dios. 13 Echiri' ri Pedro
xuch'awisaj panri puertare ruwa ja, jun ali
aj chac Rode rubi', xel lo che. 14 Ec'uchiri'
xuto e ukul ri Pedro, ruma ruqui'cotemal
na xujak ta ri puerta. Ri xXu'ano e canic
xoc tanchi ubi pa ja y xu'tzijoj chique c'o ri
Pedro chwach ri puerta.

15Ec'uri e c'o pa ja xquibi'ij che:

—Ri'at xatch'u'jeric —xecha che.

Pero rali xujiquiba' uwach chique lic
katzij la cubi'ij.

Yey xquibi'ij rique:

—Laj e u dngel ri c'o chiri' —xecha'.

16 Ecu ri Pedro lic chac c'o che
uch'awisaxic pan ri puerta. Ec'uchiri'
xquijako yey xquil ri Pedro, lic xcam

© 12:3 Ex. 12:1-27

canima'che; malic c'ayew chique caquicojo
we katzij ri quetajin che rilic.

17 Pero ri Pedro xu'an jun c'utubal ruc'
ruk'ab cha' quetz'incamic. Xutzijoj c'u
chique su'anic xesax lo ruma ri Kanima-
jawal chupa ri cdrcel. Yey xubi'ij c'u chique:

—Tzijoj alak wa' che ri Jacobo™ y chique
tak ri hermanos —xcha'.

Tec'uchiri', xel bi y xe'ec pa jun chic
luwar.

18 Echiri' xsakiric, xoc jun sachibal na'oj
chiquixo'lrisoldados. Xquijek quetucuquic
ruma na queta'am taj sa' ri xu'an ri Pedro,
ma na jinta chic.

19 Ec'u ri Herodes xutak utzucuxic ri Pe-
dro. Yey ruma na xrikitaj taj, e xuta quichi'
ri soldados; tec'uchiri', xutak quicamisaxic.
Echiri' xu'an wa', ri Herodes xel bi Judea y
xe'ec pa ri tinamit Cesarea y chiri' xcanaj
wi.

Rucamicrirey Herodes

20 Ri rey Herodes lic c'o royowal chiquij
ri winak e aj Tiro y e aj Sidén.T Ec'u ri' wa
queb tinamit xquich'a'bej quib chiquiwach
re quebe'ch'a'ta ruc' ri rey Herodes cha'
caqui'an utzil chomal chiquiwach ruc'. C'o
c'u jun achi Blasto rubi', wa' raj chac ri rey
yey lic c'o uwach pa rirocho rirey. Xquicoj
c'u quib chwach ri Blasto y xquipuakij che
cha' rire cach'aw paquiwi' chwach ri rey
cha' na jinta chi ch'a'oj chiquiwach. Y
jela' raj c'ay re rutinamit ri Herodes utz
caquic'ayij ri cajawax chique ri e aj Tiro y
aj Sidon.

21Rirey Herodes xucoj c'u jun k'ij chique
re caquimol quib. La'la jun k'jj xuwik
rib ruc' chomilaj c'ul q'ui rajil, xtz'uyi' pa
ri k'atbal tzij y xuya c'u jujun uch'a'tem
chiquiwach ri tinamit.

22 Ec'u ri winak xquijeko lic co que-
siq'uinic caquibi'ij: «jwa'wa cakato, na ukul
ta juna achi; e ukul jun tiox!» quecha'.

23 Xa pa jok'otaj c'u ri' jun dngel re ri
Kajawal xucoj lo jun yabil che ri Herodes;
ma rire xuc'ul wa yacbhal uk'ij x'anic, yey
wa' xew takal che ri Dios. Jec'uri'la' xtiji'
cuma amolo y ruma wa' xcamic.

24No'j c'uri Utzilaj Tzij re ri Kanimajawal
lic xe'ec utzijoxic y lic catajin quiq'uiyaric ri
quecojow re.

25Echiri' ri Bernabé y ri Saulo xquiq'uis ri
chac ya'om chique,” xebel chiri' Jerusalem
y xquic'am bi ri Juan cuc', ri cabi'x Marcos
che.

Hechos 13:10

13

Ri Bernabé y ri Saulo caquijek ri nabe
quibenam che utzijoxic ri Utzilaj Tzij

1Chila' Antioquia chiquixo'libal ri quico-
jom rubi!' ri Cristo, e c'o ek'alajisay runa'oj
ri Dios y e c'utunel re Rutzij. Wa' e:
ri Bernabé,
ri Simoénri cabi'x k'ek che,
ri Lucio aj Cirene,
ri Manaén ri xq'uiyisax pa rocho ri Herodes

rireyre Galilea
y riSaulo.

2 C'o c'u jun k'ij echiri' rique quimolom
quib re caquilok'nimaj uk'ij ri Kanimajawal
yey e c'o pa ayuno, ri Santowilaj Ruxlabixel
ri Dios xubi'ij chique:

«Chebicha'a ri Bernabé y ri Saulo chwe
cha' caqui'an ri chac® nuya'om chi lo
paquik'ab» xcha'.

3 Echiri' xquiq'uis ri oracién y ayuno,
xquiya ri quik'ab paquiwi rique y xequitak
c'u bi.

Ri Pablo y ri Bernabé quebopon pariisla
Chipre
4EcturiBernabé yriSaulo ela' etakom bi
ruma ri Santowilaj Ruxlabixel ri Dios, xebo-
pon c'u Seleucia. Chiri' xebel bi pa barcoy

xebec pa ri isla Chipre.t 5 Echiri' xebopon
Salamina, jun tinamit re Chipre, xquijek
utzijoxic Rutzij ri Dios puwiri Kanimajawal
Jesucristo pa tak sinagogas que raj judi'ab.
Yey c'ori ]uani cuc' re quito'bel.

6 Xebic'ow c'u chupa ronoje ri isla Chipre
y xebopon c'a chupa ri tinamit Pafos. Chiri'
xquirik jun achi e cuq'uil raj judi'ab; rire aj
Kk'ij yey e jun k'alajisanel xa casocoso'ic.
Wa' wa'chi Barjestus$ rubi', yey pa ri
ch'a'tem griego “Elimas” quecha che. 7Wa'
wa aj k'ij c'oruc' ri takanel Sergio Paulo, jun
achi lic c'o una'oj. Ri takanel xebusiq'uij ri
Bernabé yriSaulo, ma lic curayij cuta Rutzij
ri Dios puwi ri Kanimajawal Jesucristo.

8 Pero rachi aj k'ij xutij ri' che quebuk'atej
ri Bernabé y ri Saulo cha' ri takanel na
cucuba' ta uc'u'x che ri Utzilaj Tzij re ri
Jesucristo.

9 Ec'u ri Saulo (ri cabi'x Pablo che) ruc'
ruchuk'ab ri Santowilaj Ruxlabixel ri Dios
xuch'iquiba' ruwach puwi ri Elimas, 10y
jewa' xubi'ij che:

«jRilal lal nojinak che ronoje socoso'nic y
che ronoje itz! jLal ralc'o'al ritzel winak,
ri jun aj retzelal c'u'x chirij ronoje ri

12:17 Wa Jacobo na e ta ri xcamisaxic (v. 2); wa' e ri jun xu'an aj wach re ri iglesia y e uchak' ri Jesus. Mt. 13:55; Jn.

7:3-5; Hch. 1:14
rie aj Tiroy aj Sidon. ¥ 12:25 Hch. 11:29, 30

ri quitinamit ri na e ta aj Israel.

ratz-uchak' ri Bernabé. Hch. 12:12,25; 13:13; 15:37-38; Col. 4:10

Josué”.

T 13:4 “Chipre”: E utinamit ri Bernabé.

12:20 Ruma royowal, xebuk'atej tak raj c'ay e c'o chupa rutakanic cha' na quec'ayin ta chi chique

*
13:2 Ri chac e que'quitzijoj ri Utzilaj Tzij re ri Jesucristo pa tak

13:5 “Juan”: Wa' e Juan Marcos, ri

§ 13:6 “Barjesus” que'elawi “uc'ajol Jesus” o “uc'ajol

jusuc'! ¢su'chac na cok'otaj ta la ri ca-
jech'ij la ri jusuc' be re ri Kanimajawal?
11Ec'uwo'oraruk'ab ri Kanimajawal cayac-
taj chi'ij la y cu'an potz' che'la; xew c'u ri
Dios eta'mayom janipa k'ij na quil ta la ri
k'ijsak» xcha'.

Na jampatana c'ut ronoje xu'an k'eku'm
chwach y xujek camalal pa tak utzal y chirij,
cutzucuj china cac'amaw bi che ruk'ab.

12 Ectuchiri' ri takanel xril wa xuc'ulumaj
ri Elimas, xucoj rubi' ri Kanimajawal Jesu-
cristo, y lic caminak ranima' che ri c'utunic
chwi ri Kanimajawal.

Ri Pablo y ri Bernabé quebopon Antio-
quiare Pisidia

13 Ri Pablo junam cuc' ri rachbi'il xebel
bi Pafos pa barco y xebopon Perge pa ri
luwar re Panfilia. PeroriJuan xresaj canrib
chiquij y xtzelej Jerusalem.

14 Ec'u rique xebic'ow Perge y xebopon
Antioquia pa ri luwar re Pisidia. Chupa c'u
jun k'ij re uxlanibal xeboc pa ri sinagoga y
xetz'uyi'ic. 15 Ectuchiri' ajilam chi jujun che
Rutzij Upixab ri Dios tz'ibital can ruma ri
Moisés y cuma ri k'alajisanelab, raj wach re
ri sinagoga xquitak lo ubi'xiquil chique:

«Alak katz-kachak', we c'o juna ch'a'tem
alakre pixabanic cheritinamit, ch'aw alak»
xecha'.

16Xtaq'ui' c'uri Pablo y xu'an jun c'utubal
ruc' ruk'ab cha' na jinta c'o cach'awic y
xubi'ij:

«Alak achijab aj Israel y onoje alak ri
c'o xi'in ib pa anima' alak chwach ri Dios,
tape alak. 17 Ri Dios re wa tinamit Israel
xebucha' ri kati'-kamam ojertan y xu'an
jun nimalaj tinamit chique echiri' c'a e c'o
Egipto, tob rique na e ta aj chiri'. Ruc' c'u
unimal uchuk'ab ri' xeberesaj lo Egipto.

18 »Laj juna cuarenta junab c'u ri' xebu-
cuy ri Dios rutinamit ruc' ri quimacunic
pa ri luwar catz'intz'otic. 19 Tec'uchiri!,
xusach quiwach wukub nimak tinamit pari
luwar re Canadn® y xuya c'u chique ri kati'-
kamam quecanaj can ruc' wa ulew. 20 Laj
ic'owinak chi cajib ciento junab ruc' nic'aj
chwi lo echiri' rutinamit ri Dios xebopon
Egipto, c'a ec'uchiri' xecanaj can pa rulew
ubi'tisim lo ri Dios chique.

»Ec'uchiri!, ri Dios xebuya e aj k'atal tzij re
quetakan paquiwi rutinamit. Jela' u'anom
c'achwarik'alajisanel Samuel. 21 Chupa c'u
rutakanic ri Samuel, ri tinamit xquitz'onoj
cheriDios cuyajuna quirey. Ec'uriDios xu-
coj ri Saul paquiwi'. Ri Saul e uc'ajol ri Cis,
jun achi upetebem chique ri ralc'o'al can
ri Benjamin.** Cuarenta junab c'u xtakan
paquiwi'. 22 Ec'uchiri' ri Dios xresaj ri rey
Saul paquiwi!, e xucoj ri David re catakan

9 13:19 Dt. 7:1

13:21 Ri Benjamin e jun chique ri cablajuj uc'ajol ri Jacob.

puc'axel. Chwi c'u ri David lic chom xch'a't

ri Dios, ma jewa' xubi'ij:

E wilom che ri David ruc'ajol riIsai,

rire jun achi lic caqui'cot nuc'u'x ruc'

ma cuya ranima' cu'ano janipa ri cantak
che 18.13:14

xcha'.

23 »Ec'u chirij rubi'tisim lo chique ri e
ralc'o'al canriDavid, ri Dios e xuyac riJesus
re Colobenel que raj Israel. 24Echiri' riJesus
c'amaja’' cujek ri chac takom lo che u'anic
chiquiwach ri winak, xtzijon ri Juan puwi
ri bautismo re tzelebal tzij chique conoje ri
tinamit Israel. 25 Ec'uchiri' ri Juan catajin
che uq'uisic ruchac, xubi'ij: “Chiwach ri'ix
¢in china ri'in? Ri'in na in ta ri Colobenel
oye'em alak. No'j catajin c'u lo uc'unic Jun
chwij, yey ri' na takal tane chwe ri'in can-
quir ruxajab che ri rakan” xcha'.

26 »Alak katz-kachak', alak ralc'o'al can
ri Abraham y onoje alak ri c'o xi'in ib uc'
alak chwach ri Dios, che c'u ralak takom
wi lo ri Utzilaj Tzij re colobetajic. 27 Yey
ri ejekel Jerusalem cuc' ri e aj wach que,
na xqueta'maj taj ri Jesus e Ucha'o'n lo ri
Dios y na xquimaj tane usuc' ri tz'ibital can
cuma rik'alajisanelab puwiri Jesus, tob wa'
cacajilaj ronoje k'ij re uxlanibal. Yey echiri'
rique xquitz'onojrucamicriJesus, e xqui'an
c'uritz'ibital can puwiRire. 28Y tob najinta
c'o xquirik chirij ri Jesus re cacamisaxic,
xXquitz'onoj che ri Pilato cutak ucamisaxic.
29Echiri'xquiq'uis u'anicruc'riJesusjanipa
ri tz'ibital can puwi Rire, xquikasaj lo chwa
ri cruz y xe'quimuku'.

30 »Pero ri Dios xuc'astajisaj lo ri Jesus
chiquixo'l ri ecaminak. 3! Tec'uchiri', ri
Jesus uq'uiyal k'ij xuc'ut uwach chiquiwach
ri xerachbilaj chwi echiri' xebel lo Galilea 'y
xebecruc' c'aJerusalem.® E tak c'uri' wa' ri
quetzijow re ri Jesus chiquiwach ri tinamit
wo'ora.

32 »Jecula' ri'oj cakatzijoj che alak ri Utzi-
laj Tzij, ri bi'tisim lo chique ri kati'-kamam
ojertan. 33 Yey wa bi'tisinic ya'om chi
chike ri'oj ri oj calc'o'al can rique. Ma
ri Dios xu'an wa' echiri' xuc'astajisaj lo ri
Jesus chiquixo'l ri ecaminak, jela' pacha' ri
tz'ibital chupa ruca'm Salmo:
Ri'at at Nuc'ajol yey Ri'in in Akaw;
wak'ij c'uri' cank'alajisaj wa'
cacha'.

34 »Yey ri Dios ubi'im cuc'astajisaj lo ri
Jesus chiquixo'l ri ecaminak cha' jela' ru-
cuerpo na cak'ay taj, ma jewa' xubi'ij pa
Ruch'a'tem puwi wa':

Canc'ut na ri c'axna'bal nuc'u'x chiwach,
jela' pacha' ri nubi'tisim lo che ri David. Is.
55:3

Sal. 2:7

© 13:31 Hch. 1:3



Hechos 13:35

35 E uwari'che jewa' cubi'ij pa jun chic

Salmo:

Rilal na caya ta la luwar che cak'ay ru-
cuerpo

riJunlic uya'om rib pak'ab la

xcha'.

36 »Ma pakatzij wi ri David xu'an ri xraj ri
Dios ruc' echiri' c'o che ruwachulew, pero
xopon ri k'ij xcamic y xmuk pa emukum
wi ruchu-ukaw, y rucuerpo xk'ayic. 37 No'j
rucuerpo riJun ri xuc'astajisaj biri Dios, na
xk'ay taj.

38 »Cheta'maj c'u alak wa', alak watz-
nuchak': Ruma ri xu'an ri Cristo, catzijox
che alak su'anic carik alak ri cuybal mac
chwach ri Dios. 39 Ruma c'u ri Cristo, conoje
ri cacubi' quic'u'x ruc' Rire, ca'ani' jusuc'
chique. Yey wa' na carikitaj ta c'ana ruma
ri catakex ri Tzij Pixab tz'ibital can ruma ri
Moisés.

40 »Chajij c'u ib alak cha' na cape ta pawi'
alak riubi'im lo ri Dios chupa ri tz'ibital can
cuma ri k'alajisanelab:

41 Chiwilape', ix aj ch'aminel re ri Nutzij,
lic cacam na c'uiwanima' che
y casach ne iwach ruma wa":
Ri'in can'an jun chac chupa tak wa k'ijix c'o
wi,
jun chac na quicoj taj,
tob ne c'o junok catzijow re chiwe Hab.
1:5
xchariDios.»
Ruc' wa' xuq'uisbej ri Pablo.

42Ec'uchiri' ri Pablo y ri Bernabé xebel bi
pari sinagoga, ri e c'o chiri' xebelaj chique
cha' ri jun chic Kk'ij re uxlanibal quech'a't
cuc' rique chwi tak wa'. 43 Echiri' xebel bi
conoje ri quimolom quib pa ri sinagoga, e
q'ui xeterej bi chiquij ri Pablo y ri Bernabé.
Chiquixo'l wa' e c'o raj judi'ab y jujun chic
quitakem lo ri c'utunic que raj judi'ab (tob
na e ta aj judi'ab, pero lic caquilok'oj uk'ij ri
Dios). Ec'uri Pablo y ri Bernabé lic xequip-
ixabaj cha' quetiqui' chupa ri unimal rutzil
uc'u'x ri Dios.

44 Chupa c'u ri jun chic k'ij re uxlanibal,
ya laj conoje ri winak re ri tinamit xquimol
quib cha' caquita Rutzij ri Dios puwi ri
Kanimajawal. 45 Pero echiri' raj judi'ab xe-
quil ruq'uiyal winak, xujek cati'tot quic'u'x
chirij ri Pablo. Y xquijek c'u caquic'ulali'aj
uwach ronoje ri cubi'ij ruc' c'axlaj ch'a'tem.

46 Ec'uchiri', ri Pablo y ri Bernabé, ruc'
unimal quichuk'ab, xquibi'ij chique:

—Pakatzij wi lic chirajawaxic nabe na
catzijox che ralak ri alak aj judi'ab Rutzij ri
Dios puwiri Kanimajawal. Pero ruma c'uri
na cac'ul ta alak, jela' cak'alajinic na takal
ta ri c'aslemal na jinta utakexic che alak.
Ruma c'u la' que'katzijoj chique ri na e ta
aj judi'ab, 47 ma jela' ri ojutakom lo ri Dios

Sal. 16:10

Kajawxel che u'anic. E pacha' ri ubi'im lo

Rire echiri' xubi'ij:

Ri'in atnucojom re K'ijsak

chiquiwach tak ri tinamit

cha'jela' cu'ana at c'amal bire ri colobetajic

c'a pa tak ri luwar lic naj che ruwachulew
Is. 49:6

—xecha'.

48 Echiri' xquita wa' ri na e ta aj judi'ab,
lic xequi'cot che y xquijeko caquiyac uk'jj
ri Utzilaj Tzij puwi ri Kanimajawal. Jec'ula'
xquicoj rubi' ri Cristo conoje ri echa'om
chi ulok re cac'oji' quic'aslemal na jinta
utakexic. 49Y xe'ec utzijoxic ri Utzilaj Tzij
puwi ri Kanimajawal chupa tak ronoje wa
luwar.

50 No'j raj judi'ab xquicoj pa quijolom raj
wach re ri tinamit y jujun ixokib lic c'o
quiwach yey quitakem ri tzijpixab que raj
judi'ab, cha' quequiternabej ruc' c'axc'obic
ri Pablo y ri Bernabé. Jec'ula' ri' xebequesaj
bi pa wa tinamit.

51 Ec'u ri Pablo y ri Bernabé xquipupa'
can rulew che ri cakan, c'utubal re ri na
utz taj xqui'an ri e aj chila' y xebec c'u pa
ri tinamit Iconio. 52 Pero ri quicojom rubi'
ri Cristo chila' Antioquia lic c'o qui'cotemal
cuc' yey ri Santowilaj Ruxlabixel ri Dios lic
c'o cuc'.

14

Ri Pabloy ri Bernabé quebopon Iconio

1 Chila' c'ut chupa ri tinamit Iconio, ri
Pablo y ri Bernabé junam xeboc chupa ri
sinagoga que raj judi'ab. Ruma c'uri Utzilaj
Tzij xquitzijoj, lic e q'ui ri e aj judi'ab y
ri na e ta aj judi'ab xquicoj rubi' ri Cristo.
2No'j ri e aj judi'ab ri na caquicoj ta ri
Utzilaj Tzij, xquitic oyowal pa canima' ri na
e ta aj judi'ab yey xequituc wa' wa winak
cha' queyactaj chiquij ri quicojom rubi' ri
Cristo. 3 Na ruc' ta c'u ri!, lic naj xec'oji'
ri Pablo y ri Bernabé chiri' y na caquixi'ij
ta c'ana quib quech'a't chiquiwach conoje.
Ec'u ri Kanimajawal xujiquiba' uwach ri
quich'a'tem chwiriunimal rutzil uc'u'x, ma
xuya chique caqui'an nimak tak c'utubal
re ruchuk'ab ri Dios. 4 Ec'u ri winak re
ri tinamit quijachom quipa; jujun chique
equiternabem raj judi'ab y jujun chic equi-
ternabem ri e tako'n re ri Jesus.

5Ec'uri e aj judi'ab junam cuc' ri na e
ta aj judi'ab xqui'an tzij chiquiwach cuc' ri
e aj wach cha' queyactaj chiquij ri Pablo y
ri Bernabé re caqui'an c'ax chique y que-
qui'an pa'baj. 8 Echiri' ri Pablo y ri Bernabé
xqueta'maj wa', xebel bi chiri' y xebec pa ri
luwar re Licaonia pa tak ri tinamit Listra y
ri tinamit Derbe y pa tak ri luwar chunakaj
wa queb tinamit. 7Y chiri' c'u ri' caquitzijoj
ri Utzilaj Tzij.

RiPablo ca'an pa'baj pari tinamit Listra

8 Chupa wa tinamit Listra c'o jun achi
siquirinak ucabichal ri rakan y na bininak
ta q'uenok ma ralaxibem sic. Wa' wa'chi
tz'ulic, 9 e ri' cutata' ri cubi'ij ri Pablo.

Ec'uchiri' ri Pablo xuch'iquiba' ruwach
puwi' y xrilo c'o cubulibal uc'u'x cha' ca-
cunutajic, 10lic co xubi'ij che:

—iChatyactajok y chat-tac'ala jusuc' chwi
rawakan! —xcha'.

Ec'urachi xch'oplin chicaj y xbinic.

11 Ec'u ri winak echiri' xquilo sa' ri xu'an
ri Pablo, xquijek quesiq'uin pa quich'a'tem
rique, wa' e ri ch'a'tem re Licaonia. Jewa'
caquibi'ij: «jwa' e tiox qui'anom lo achijab
che quib y xekaj lo wara kuc'!» quecha'.

12 Che ri Bernabé xquibi'ij e tiox Jupiter,
yey che ri Pablo xquibi'ij e tiox Mercu-
rio® ma e rire ri mas cach'awic. 13 Ec'u
raj chacunel re ri tiox Jupiter, ri c'o rocho
pa oquibal lo re ri tinamit, xebuc'am lo
toro'ib y cotz'i'j yijbam re wikonic chwach
tak ri oquibal re ri templo. Yey junam cuc'
ruq'uiyal winak xcaj quequicamisaj rawaj
re quikasa'n chiquiwach ri Bernabé y ri
Pablo.

14 Echiri' xquita wa' ri queb tako'n
Bernabé y Pablo, xquirich'ij ri quik'u' y
xquimin quib chiquixo'l ruq'uiyal winak;
quesiq'uinic jewa' caquibi'ij:

15 «jAchijab!, ¢su'chac ca'an alak wa'? Ma
ri'oj xa oj achijab junam kawach uc' alak.
Wa Utzilaj Tzij cakatzijoj che alak e cha'
caya can alak ri na il ta uwach y catzucuj
alak ri Dios c'aslic, ri x'anaw re ruwa caj,
ruwachulew, ri mar y ronoje ri c'o che tak
wa'. 16 Tob rojertan ri Dios xuya luwar
chique tak ri tinamit quebin chupa tak ri be
cacaj rique, 17 na ruc' ta c'u ri', ri Dios na
rok'otam ta c'ana uk'alajisaxic china Rire
ruma tak ri utz cu'ano. Ma cuya lo ri jab
y cuya lo ruk'ijol echiri' lic c'o molonic.
E Rire ri ca'anaw re lic c'o cakatijo y c'o
qui'cotemal chupa ri kanima'» quecha'.

18 Ri Bernabé y ri Pablo, tob quetajin
che ubi'xiquil wa!, lic c'ayew xequik'atej
ruq'uiyal winak cha' na quequicamisaj ta
rawaj re kasa'n chiquiwach rique.

19 Chupa c'ula'la' jok'otaj xec'un lo jujun
aj judi'ab e aj pa ri tinamit Antioquia y ri
tinamit Iconio. Rique xquicoj pa quijolom
ruq'uiyal winak caqui'an ri Pablo pa'baj. Y
ec'u xqui'ano. Tec'uchiri', xquichararej bi
ri Pablo tza'm tinamit. E chiquiwach rique,
caminak chic. 20 Pero echiri' ri quicojom
rubi' ri Cristo xquisut rij ri Pablo, rire xyac-
tajic y xoc tanchi chupa ri tinamit. Chuca'm

*
14:12 “Mercurio”: Chiquiwach raj Roma, Mercurio e ri tiox caresaj quichi' ri nic'aj chic tiox.
Antioquia. Wa jun e Antioquia re Siria, pa xquijek wubi ri quibenam ri Pablo y ri Bernabé.

k'ij xel bi ruc' ri Bernabé y junam xebec pa
ri tinamit Derbe.

21 Xquitzijoj c'u ri Utzilaj Tzij chupa wa
tinamit y uq'uiyal ticawex xquicoj rubi' ri
Cristo. Tec'uchiri', xetzelej tanchi lo chupa
ri tinamit Listra, ri tinamit Iconio y ri tina-
mit Antioquia. 22 Xquinimarisaj c'u can
quic'u'x ri hermanos y lic xequipixabaj cha'
catiqui' chi utz ri cubulibal quic'u'x ruc' ri
Jesus, jewa' caquibi'ij chique: «Lic chira-
jawaxic ruc' uq'uiyal c'axc'obic cojoc chupa
rutakanic ri Dios» quecha'.

23 Yey xequicoj can e aj wach chujujunal
tak iglesia. Xqui'an c'u orar y ayunar cuc'.
Tec'uchiri', xquitz'onoj che ri Kanimajawal
quebuchajij janipa ri lic cubul quic'u'x ruc'
Rire.

Ri Pablo y ri Bernabé quetzelej tanchi
Antioquiare Siria

24 Xebic'ow c'u pa tak ri luwar re Pi-
sidia y xebopon pa ri luwar re Panfilia.
25 Xquitzijoj c'u ri Utzilaj Tzij chupa ri tina-
mit Perge. Tec'uchiri', xquimaj bi pa ri
tinamit Atalia.

26 Chiri' c'u ri' xquimaj bi pa barco y
xetzelej Antioquia.t Wa' e ri tinamit pa
xtz'onox wubi ruto'bal ri Dios paquiwi
ri Pablo y ri Bernabé cha' caqui'an ri
chac ya'om paquik'ab,* yey wa' wa chac
quiq'uisom chi rique.

27 Echiri' xeboponic, xequimol quichi'
conoje ri quicojom rubi' ri Cristo y xquitz-
ijoj c'u chique ronoje ri xu'an ri Dios cuc'
y su'anic xuya chique ri na e ta aj judi'ab
quebu'an xa jun cuc' ri quicubam quic'u'x
ruc' ri Kanimajawal Jesucristo. 28 Xecanaj
c'u can chiri' uq'uiyal k'ij cuc' ri quicojom
rubi' ri Cristo.

15

Raj wach re riglesia caquimol quib
Jerusalem

1 Chupa tak ri' la' la k'ij xebopon Antio-
quiajujun achijab e petinak Judea y xquijek
quec'utun chiquiwach ri quicojom rubi' ri
Cristo, jewa' caquibi'ij: «We na cacoj ta ri
retalil re circuncisién che alak jela' pacha'
rutakanic can ri Moisés, ri' na cacolobetaj ta
alak» quecha'.

2 Ec'u ri Pablo y ri Bernabé lic xebec
chunimal puwi wa c'utunic cuc' wa'chijab.
Q'uishal re, conoje xquich'ob rakan sa' ri
caqui'ano; e quetak biri Pablo y ri Bernabé
cuc' jujun chic cha' quebec Jerusalem re
quebe'ch'a't chwi wa' cuc' ri e tako'n re ri
Jesus y jujun chic e aj wach re riglesia.

il 14:26 C'o queb
© 14:26 Hch. 13:1-3

3 E tak c'u ri etakom bi cuma rigle-
sia re Antioquia, xebic'ow pa tak ri tina-
mit re Fenicia y re Samaria, y chujujunal
luwar xquitzijoj su'anic ri na e ta aj judi'ab
quiya'om can ri quibinic re ojertan cha' e
caquitakej ri Dios. Ruma c'u ri' wa', conoje
ri hermanos xetaw re, lic xequi'cot che.

4 Echiri' xebopon Jerusalem, xec'ul cuma
tak ri hermanos, ri e tako'n y jujun chic e
aj wach re riglesia. Xquitzijoj c'u chique
ronoje ri u'anom ri Dios cuc'. 3 Pero e
c'o jujun chique ri quicojom rubi' ri Cristo
e cuq'uil ri aj fariseos, rique xeyactajic y
jewa' xquibi'ij:

—Lic chirajawaxic cacoj ri retalil re
circuncision chique tak ri na e ta aj judi'ab
caquicoj rubi' ri Dios yey quetak che
caqui'an janipa ri cubi'ij ri Tzij Pixab re ri
Moisés —xecha'.

6 Xquimol c'u quib ri e tako'n y jujun chic
eajwachreriglesia cha' quech'a't chwiwa'.
7Lic naj c'ut xquichapala' quib chiquiwach
puwi wa'. Tec'uchiri!, ri Pedro xyactajic y
xubi'ij chique:

—Hermanos achijab, ralak eta'am alak
jampa chi lo k'ij wa' ic'owinak chwi xin-
ucha' lo ri Dios cha' chi nuchi' ri'in, rina e
ta aj judi'ab caquita ri Utzilaj Tzij y caquicoj
c'u rubi' ri Cristo. 8 Ri Dios, ri reta'am sa' ri
c'o chupa ri canima' ri ticawex, e xculuw
que ri na e ta aj judi'ab quicojom rubi'
ri Cristo. Yey xuc'ut wa' echiri' xuya lo
ri Santowilaj Ruxlabixel chique rique jela'
pacha'xu'an kuc'ri'oj. 9Y junam xeril rique
kuc' ri'oj, ma xujosk'ij ri canima' che ri mac
ruma ri cubulibal quic'u'x.

10 »Ec'u wo'ora, ¢su'chac capetisaj alak
royowal ri Dios ruma ri queya alak chuxe'
uq'uiyal takanic ri na e ta aj judi'ab quico-
jom rubi' ri Cristo? Wa' e pacha' eka'n cacoj
alak chiquikul. Yey wa eka'n, na xquich'ij
tane ruc'axic ri kati'-kamam ojertan y na
kach'ijom tane ruc'axic ri'oj. 11 No'j cu ri'oj
e cakajiquiba' uwach wa" Xa ne ruma ri
unimal rutzil uc'u'x ri Kanimajawal Jesus

. PRS0 .
cojcolobetajri'oj” jela'pacha'rique —xcha'.

12 Conoje c'u ri' ruq'uiyal ticawex
xetz'inca'nic y xquiya quixiquin chique ri
Bernabé y ri Pablo, ma caquitzijoj ri nimak
tak c'utubalre chuk'ab u'anom riDios cuma
rique chiquixo'l ri na e ta aj judi'ab.

13 Echiri' xquiq'uis quech'a't rique, ri Ja-
cobo jewa' xubi'ij:

—Hermanos, chinta na pe alak: 14 Ri
Simén xutzijoj puwi ri nabe laj echiri' ri
Dios xuk'alajisaj rib chiquiwach ri na e ta

*
15:11 Na jinta junok curik ri colobetajic xa ruma cutakej takanic. Ef. 2:8-9
xutak lo ri Ruxlabixel paquiwi ri na e ta aj Israel e pa rocho ri Cornelio. Hch. 10:24-48

na'oj. Que'elawiri Dios cucoj jun nimalaj takanel puc'axel rirey David, wa' e ri Kanimajawal Jesucristo.

aj judi'ab’ cha' chiquixo'l rique quebucha'

janipa ri quebu'ana utinamit. 15Y wa'

cu'ana xaki jun ruc' ri quitz'ibam can ri
k'alajisanelab puwi ri ubi'im lo ri Dios:
16Ic'owinak c'u wa', quintzelej lok

y canyac tanchi ri rocho ri rey David wu-
luwubinak bi,¥

canc'ojoj cluri tzakinak bi che y can'an c'ac'
che.

17 Can'an wa' cha' ri nic'aj chic ticawex
caquitzucyj ri Dios,

wa' e tak ri tinamit na e ta aj judi'ab,

conoje ri e nu'anom nutinamit chique ma
quicojom ri nubi'.

18 E wa' ri xubi'ij ri Dios Kajawzxel, yey e ri
uk'alajisam chi lo ojertan. Am.
9:11-12

19 Ruma c'u la', chinuwach ri'in na utz
taj we cakasachisaj quina'oj ri na e ta aj
judi'ab quicojom rubi' ri Kanimajawal. 20Ri
ka'ana' e chojtz'iban pan chique y kaya'a
pan quina'oj cha' caquesaj quib che tak ri
cach'ulan re junok pacha' tak ri ic'owisam
chwa juna tiox, cha' na caquetz'abej ta uwa
quik'ij cuc' jujun chic na quic'ulel taj, cha'
na caquitij ta ti'ij que awaj xa ejitz'am y cha'
na caquitij ta quic'. 2! Ma xex wi chwi lo
ojertan, ronoje k'ij re uxlanibal pa tak sina-
gogas e c'ori quebajilan re y quetzijon puwi
ri Tzij Pixab tz'ibital can ruma ri Moisés —
xchariJacobo.

Ri carta re pixabanic chique ri na e ta aj
judi'ab
22 E tak ri e tako'n y ri jujun chic e aj
wach re riglesia cuc' conoje ri hermanos,
xuc'ul quic'u'x ri quecha' jujun achijab
chiquixo'libal re quetak bi pa ri tinamit
Antioquia ruc' ri Pablo y ri Bernabé cha'
caquic'am bi jun carta re pixabanic chique
rina e ta aj judi'ab quicojom rubi' ri Cristo.
Ec'u xequicha' ri Judas ri cabi'x Barsabés
che yri Silas, ma lic chom ilitajinak ri quib-
inic quisilabic chiquiwach ri hermanos.
23Xya'c'ubiri carta paquik'ab, jewa' cubi'ij:
Eri'oj oj tako'n reriCristo cuc'rie ajwach
re riglesia y conoje ri hermanos wara
Jerusalem, cakaya pan rutzil wach alak
hermanos, ri c'o alak chupa ri tinamit
Antioquia y pa tak ri tinamit re Siria y
re Cilicia. Cakatz'ibaj c'u che ralak, ri na
alak ta aj judi'ab yey cojom alak rubi' ri
Cristo.
24 Ri'oj katom e c'o jujun ebelinak
chikaxo'l ri'oj, tob na oj ta xojtakaw bi
que; yey rique quetajin che ucojic ri na

t 15:14 Ri nabe laj echiri' ri Dios
I 15:16 Wa' e jun c'ambal
§ 15:24 Ec'o

jujun ebelinak bi Jerusalem, xebopon c'u pa tak riglesias que tak ri na e ta aj judi'ab yey xebequitak che ucojic ri retalil

re circuncision y che utakexic ri cojobal que raj judi'ab.

utz taj pa jolom alak ruc' ri quich'a'tem y
jec'ula' quisachisam ri na'oj alak.$

25Ruma c'ula', xojch'a'tri'oj chikawach
puwi wa', y ri Xojcanaj wi e quekacha'
achijab y quekatak bi uc' alak junam cuc'
ri hermanos lic c'ax quekana'o, wa' e
ri Bernabé y ri Pablo. 26 Wa' wa'chijab
quiya'om canima' tob ne quecam ruma
ri caquitzijoj rubi' ri Kanimajawal Jesu-
cristo. 27 Yey quekatak bi ri Judas y ri
Silas. Chiquichi' c'u rique cak'alajin wi
chiwach alak ronoje wa xkatak ubi'xiquil
che alak.

28 Ma chwach ri Santowilaj Ruxlabixel
ri Dios y chikawach ri'oj, na utz taj caka-
coj juna chic eka'n pawi' alak, xew c'u
chirajawaxic tak wa'™™ 29 Matij alak ri
ic'owisam chi chiquiwach ri tiox;* matij
alak quic',* matij alak ti'jj que awaj xa
ejitz'am;Tt y metz'abej ne uwa k'ij alak
cuc' jujun chic na alak ta c'ulan cuc' it

We quesaj c'u ib alak che ronoje wa', 88
catajin alak ri' che u'anic ri jusuc'.
Chila c'u ib alak.

30Ec'uri echa'talic xquimaj bi quibe pa ri
tinamit Antioquia. Ec'uchiri' quimolom chi
quichi' ri quicojom rubi' ri Cristo, xquiya ri
carta chique.

31Echiri' ri hermanos e c'o Antioquia xca-
jilaj wa carta, lic xequi'cotic ma ri tz'ibital
chupa xucuba' quic'u'x. 32Ec'uri Judas y ri
Silas, ruma e ek'alajisay runa'oj ri Dios, lic
naj xech'a't cuc' ri hermanos, xequipixabaj
cha' lic caquichuk'ubej quib y jela' xquini-
marisaj quic'u'x. 33 Xquic'owibej c'u jujun
k'ij chiri'.

Tec'uchiri', xetak bi chi utzil chomal
cumari hermanos chila', cha'jela' quetzelej
tanchi cuc' ri etakayom lo que. 34 No'j ri
Silas xuch'obo utz cacanaj can chiri'. 33Ec'u
ri Pablo y ri Bernabé xec'oji' pa ri tinamit
Antioquia. Y junam cuc' uq'uiyal cachbi'il,
xec'utun chwi Ruch'a'tem ri Dios y ri Utzilaj
Tzij puwi ri Kanimajawal.

Rucalaj ubenam ri Pablo che utzijoxic ri
Utzilaj Tzij
36 Ic'owinak chi c'u jujun k'ij, ri Pablo
xubi'ij che ri Bernabé: «Chojtzelej tanchi cuc'
ri quicojom rubi' ri Cristo pa tak ronoje
ri tinamit pa katzijom wi ri Utzilaj Tzij
re ri Kanimajawal, cha' quebe'kila' sa' ri
qui'anom» xcha'.

37 Yey ri Bernabé xraj cuc'am bi ri Juan
cuc', wa' e ri cabi'x Marcos che. 38 Noj ri
Pablo na xuc'ul ta uc'u'x que'ec ri Marcos
cuc', ma ri Marcos xerok'otaj can pa tak ri
luwar re Panfilia y na erachbilam ta chi lo
che ri chac.* 39 Xebec c'u chunimal puwi
wa' yey na jinta xe'ela wi ri quich'a'tem
chiquiwach. Ruma c'uri', ri Pablo y ri Bern-
abé xquijach bi quib. Ri Bernabé xuc'am
bi ri Marcos ruc'. Xebec c'u pa barco y
xebopon pariisla Chipre.

40 Yey ri Pablo xucha' bi ri Silas cha'
carachbilaj bi che rubenam. Ecu ri
hermanos e c'o Antioquia xqui'an orar y
Xquitz'onoj bi ri unimal rutzil uc'u'x ri Dios
paquiwi'; tec'uchiri', xquimaj bi quibe.
41 Xebic'ow c'u pa tak ri luwar re Siria y
re Cilicia, caquinimarisaj can quic'u'x ri
caquimol quib pa rubi' ri Cristo pa tak ri
tinamit.

16

Ri Timoteo querachbilaj bi ri Pablo y ri
Silas

1Tec'uchiri', xebopon ri Pablo yri Silas pa
ritinamit Derbe y paritinamit Listra. Chiri'
Listra xquirik jun ala Timoteo rubi'. Rire
ruc' ruchu quicojom rubi' ri Cristo. Ruchu
e cuq'uil raj judi'ab, no'j rukaw e cuq'uil raj
griego. 2Lic chom ruch'a'tibexic ri Timoteo
caqui'an ri hermanos e c'o pa ri tinamit
Listra y pa ri tinamit Iconio. 3 Xraj c'u ri
Pablo cuc'am bi ruc'; pero nabe na, xucoj
ri retalil re circuncisién che. Wa' e cuma
raj judi'ab e c'o pa tak wa luwar, ma conoje
queta'am rukaw ri Timoteo e cuq'uil raj
griego.

4 Chupa tak c'u ri tinamit pa quebic'ow
wi, xquiya tak can ri pixabanic ya'tal chi
cuma ri e tako'n re ri Jesus y ri jujun chic
e aj wach re riglesia e c'o Jerusalem,* cha'
jela' caquitijoj quib che. 5Jec'urila' tak ri
quicojom rubi' ri Cristo lic xnimar ri cubu-
libal quic'u'x y catajin quiq'uiyaric ri jujun
Kk'ij.

Ri Dios cuk'alajisaj che ri Pablo que'ec
Macedonia

6 Xebic'ow c'u pa tak ri luwar re Frigia y
re Galacia, yey e ri Santowilaj Ruxlabixel
ri Dios xebuk'atej caquitzijoj ri Utzilaj Tzij
chiri' pa ri luwar re Asia.” 7 Ec'uchiri' xe-
bopon chuchi' tak pan ri luwar re Misia,
Xquitij uk'ij caquimaj bi pa tak ri luwar

15:28 C'o més pixabanic takal chike konoje ri kacojom rubi' ri Cristo, pacha' mojcamisanic, mojelek'ic, maka'an

rak'ubal chirijjunok, kalok'oj quik'ij kachu-kakaw, c'ax chekana'arijujun chic.

Gn. 9:4; Lv. 17:10-16

15:29 We xa jitz'am juna awaj, ri' c'a c'o quic' chupa.

© 15:29 1Co. 10:7,14-18,21 ¢ 15:29
H 15:29 Pa cocho takritiox e c'o

ticawex caquibi'tisij quib chique ri e aj tioxab cha' quemacun cuc', ma chiquiwach rique wa' cuc'ul quic'u'x tak ri tiox.

§§ 15:29 Xya' tak wa pixabanic cha'ri c'ac' hermanos na e ta aj judi'ab caquesaj quib che tak ri quilok'nimaxic ri tiox.

Jec'ula' raj judi'ab junam cuc' rina e ta aj judi'ab quec'oji' chi utzil chomal pa riglesia.

Hch. 15:23-29

© 15:38 Hch. 13:13  © 16:4

*
16:6 Chwach apanok, ri Dios xuya luwar che ri Pablo cutic iglesias chila'.

re Bitinia, pero ri Ruxlabixel ri Dios xe-
buk'atej. 8Jec'uri'la', jusuc' xebic'ow pa tak
riluwar re Misia y xekaj pa ritinamit Troas.

9 Chak'ab c'ut xk'alajisax jun c'utubal re
ri Dios chwa ri Pablo. Xrilo c'o jun achi
aj Macedonia, tac'alic y quelaj c'u che:
«Chic'ow la kuc' Macedonia y chojto'o la»
cacha'.

10 Echiri' xril ri Pablo ri c'utubal xya'
chwach, na jampatana Xkayijba‘T ri
kabenam pa tak riluwar re Macedonia y lic
c'u xkajiquiba' uwach e ri Dios ri casiq'uin
ke'oj cha' que'katzijoj ri Utzilaj Tzij chila'.

Ri Pablo copon Filipos

11 Echiri' xojel pa ri tinamit Troas, pa
barco xoj'ec jusuc' pa ri isla Samotracia
y chuca'm k'ij c'ut xoje'ela pa ri tinamit
Nedpolis. 12 Chiri' c'u xojel wi y xojopon
Filipos, wa' e jun tinamit lic c'o uwach pa
ri luwar re Macedonia; yey ri ejekel chupa
e uq'uiyal ticawex e aj Roma. Xojc'oji' c'u
jujun k'ij chupa wa tinamit.

13 Chupa c'u jun K'ij re uxlanibal, xojel
bi tza'm ja che ri tinamit y xojopon chuchi'
jun nimaya' pa caquimol tak wi quib jujun
ixokib re caqui'an orar pa tak k'ij re uxlani-
bal. Xojtz'uyi' c'ut y xojch'a't cuc' rixokib
quimolom quib chiri'.

14Jun chique wa'wa ixokib, Lidia rubi', lic
cutata' ri cubi'ij ri Pablo. Rixok aj Tiatira y
aj c'ay chomilaj tak c'ul morato? lic q'ui rajil
yey lic culok'oj uk'ij ri Dios. Ec'u ri Kanima-
jawal xuya che cuc'ul ri Utzilaj Tzij cutzijoj
ri Pablo. 15 Tec'uchiri', xuc'ul ri bautismo
junam cuc' conoje ri e c'o pa rocho, y xelaj
c'u chike, jewa' cubi'ij:

—We chiwach ralak lic cubul chi nuc'u'x
ri'in ruc' ri Kanimajawal, oj alak ri' chiwo-
cho y canaj alak chila' —cacha'. Jec'ula'
xucoj pa kajolom cojcanajic.

16 Xu'ana c'u jun K'ij echiri' coj'ec pa
oracion, xkac'ul jun ali c'o jun uxlabixel re
aj k'ij ruc'. Wa ali lic cucoj bi uq'uiyal puak
chique ri rajaw pa cachacun wi ruma ri
K'ijonic cu'ano. 17 Ec'u wa' wa'li xojutern-
abej ri Pablo y ri'oj, lic co casiq'uinic, jewa'
cubi'ij:

—Wa' wa'chijab e raj chac ri Dios c'o
chila' chicaj; rique e caquitzijoj che alak ri
be re colobetajic —cacha'.

18 Uq'uiyal k'ij e ri' e cu'an wa'. Ec'u ri
Pablo xic'ow uc'u'x che. Ewi xtzu'n pan
chirij y jewa' xubi'ij che riitzel uxlabixel c'o
ruc' rali:

—Chupa rubi' ri Kanimajawal Jesucristo
catintako cha' catel bi ruc' wa'li —xcha'. Y
chupa la' la jok'otaj xel bi ri itzel uxlabixel
che rali.

19 Ectuchiri' xquil ri e rajaw na jinta chi
ch'acanic coye'em chirij rali, xequichap ri
Pablo y ri Silas y xequic'am bi pa ri luwar
pa caquimol wi quib ri e aj k'atal tzij re ri
tinamit. 20 Xequiya c'u chiquiwach ri e aj
k'atal tzij y jewa' xquibi'ij:

—Wa' wa'chijab e cuq'uil raj judi'ab y
quisachisam quina'oj ri katinamit. 2! Ma
quetajin che uya'ic c'utunic na takal ta
chike ri'oj cakac'ulu, y na utz ta nenare'
cakatijoj kib che, ma ri'oj oj aj Roma —
xecha'.

22 Ec'uchiri', xeyactaj ri tinamit chiquij;
y ri e aj k'atal tzij xetakan che carakix ri
quik'u' cha' cabalac'ux quipa. 23 Tec'uchiri'
lic balaclum chi quipa, xequic'am bi pa
carcel. Y ri e aj k'atal tzij xquibi'ij che raj
chajal re ri cdrcel lic quebuchajij cha' na
quebanimaj taj.

24 Ewi raj chajal re ri carcel xew xuc'ul
wa takanic, xebuc'am bi ri Pablo y ri Silas y
xebuya'alo c'a palic naj wiupa che ri cércel.
Yey cha' na quebel tulok, xuya ri cakan pa
lak' che'. 25Pero patiq'uil ak'ab c'ut, ri Pablo
y ri Silas caqui'an orar y caquibixoj bixobal
che ri Dios. Yey e tak c'uri e c'o pa ri cércel
quequitata'.

26 Xakic'ate't c'ut xpe jun nimalaj
cabrakan y =xujek cuyiquiya' c'a pa
rakanibal ri cércel. Na jampatana c'u ri'
xejakajob ronoje tak ri oquibal re ri carcel y
xesotosob tak ri carena chiquerie c'o pari
carcel.

27 Echiri' xc'un sak chwa raj chajal re ri
carcel, xrilo e jakal tak chi ri oquibal re
ri carcel. Xresaj c'u lo ru espada cha' cu-
camisajrib; ma e chwachrire, conojeriec'o
chi presoyil xebanimaj bi.

28 Pero ri Pablo co xsiq'uinic, jewa' xubi'ij
che:

—iMac'o ma'an che awibil awib, ma
konoje oj c'o wara! —xcha'.

29 Ec'u ri' raj chajal re ri carcel xutz'onoj
ak' y lic canic xoc bi. Cabirbotic xuxucuba'
rib chiquiwach ri Pablo y ri Silas. 30 Ewi
xeberesela'lok y xutz'onoj chique:

—Achijab, ¢sa'rican'ano cha' quincolobe-
tajic? —xcha'.

31Ec'u rique xquibi'ij che:

—~Chacojo rubi' ri Kanimajawal Jesu-
cristo y jela' catcolobetaj ri'at cuc' conoje
ri e c'o pawocho —xecha'.

32 Xquitzijoj c'u ri Utzilaj Tzij re ri Kani-
majawal che rire y chique conojeri e c'o pa
rocho.

33 Chupa c'u ru orayil la' la ak'ab, raj
chajal re ri cércel xebuc'am bi cha' cuch'aj
uwach ri quic'ax. Tec'uchiri', xuc'ul ri
bautismo rire junam cuc' conoje ri e c'o pa

T 16:10 Wara ri Lucas, ri catz'iban wa libro, cujek cubi'ij “ri'oj”. Echiri' jela' cubi'ij, que'elawi ri Lucas rachbilam ri

Pablo che ri quibenam.

I 16:14 “Morato”: Quil “pirpura” pa vocabulario.

rocho. 34Xebuc'am c'u bi ri Pablo y ri Silas
chirocho y xebutzuku. Lic xqui'cotic junam
cuc' conoje ri e c'o pa rocho ruma ri xc'ubi'
quic'u'x ruc' ri Dios.

35 Ec'uchiri' xsakiric, ri e aj k'atal tzij
xequitak bi jujun ausiliarib$ chila' ruc' raj
chajal re ri cdrcel cha' que'quibi'ij wa'"
«Chebatzokopij bila'la achijab.»

36 Ec'u raj chajal re ri carcel xuk'atisaj wa'
chwa ri Pablo, jewa' xubi'ij:

—Ri e aj k'atal tzij quitakom lo ubi'xiquil
cha' catzokpix bi alak; jec'uri'la' utz quel bi
alak chi utzil chomal —xcha chique.

37 Pero ri Pablo xubi'ij chique ri ausil-
iarib:

—iNa coj'ec taj! Ma xquibalac'uj kapa
chiwachil, yey ri'oj oj aj Roma. Y xojquiya
ne pa cércel, tob e la' na jinta k'atbal tzij
xqui'ano cha' cak'alajinic we c'o kamac o na
jintaj. Yey c'u ri' wo'ora, xa xe'lak'ay cacaj
cojquesaj bi. jwa' na usuc' ta q'uenok! We e
ri', e chepetarique cha' cojquesajbi—xcha'.

38 Ec'u ri ausiliarib xe'quik'atisaj wa'
chiquiwach ri e aj k'atal tzij, y rique lic
xquixi'ij quib echiri' xquito e aj Roma
ri Pablo y ri Silas. 39 Xebopon c'u cuc'
y lic xquitz'onoj chique quicuyu quimac.
Tec'uchiri', xequesaj lo chupa ri carcel y
lic xebelaj chique cha' quebel bi chupa ri
tinamit.

40 Ewi ri Pablo y ri Silas xebel bi chupa
ri carcel y xquimaj bi chirocho ri Lidia.
Xebe'quila c'u can ri quicojom rubi' ri
Cristo, xequipixabaj y xquinimarisaj can
quic'u'x. Y xebel c'u bi chiri'.

17

Ri Pablo copon Tesaldnica

1Ri Pablo, ri Silas y ri Timoteo xebic'ow
pa tak ri tinamit Anfipolis y Apolonia, y
xebopon c'u pa ri tinamit Tesaldnica. Chiri'
c'uri' c'ojun sinagoga que rajjudi'ab. 2Ec'u
ri Pablo jela' pacha' xex cu'an wi, xe'ec pa
ri sinagoga; oxib semana c'ut e ri' xopon
chila' chupa tak rik'ij re uxlanibal y xch'a't
cuc' puwi ri Cristo, Rucha'o'n lo ri Dios.
Lic c'ut xuk'alajisaj ri tz'ibital can chupa
Ruch'a'tem ri Dios 3 pa cubi'ij wi lic chira-
jawaxic wi ri Cristo xutij c'ax, xcamisaxic y
xc'astaj lo chiquixo'l ri ecaminak. Y xubi'ij
c'u chique: «Ri Jesus, wa cantzijoj che alak,
wa' eri Cristo, Rucha'on lo ri Dios» xcha'.

4 E c'o c'u jujun chique wa aj judi'ab
xquicoj rubi' ri Cristo y xebu'an e cuq'uil ri
Pablo yri Silas. Jec'ula', lic e q'ui chique rie
aj Grecia ri caquilok'oj uk'ij ri Dios, xquicoj
rubi'ri Cristo; yey e q'ui chique wa' e ixokib
lic c'o quiwach.

5 Ruma wa' xoc retzelal c'u'x pa canima'
raj judi'ab na quicojom ta rubi' ri Cristo.

§ 16:35 “Ausiliarib”: Rique e pacha' policias wak'ij ora.

Xequirik c'u jujun achijab itzel quic'u'x xa
ek'e'cotel pa tak be, y cuc' wa' xequimol
uq'uiyal winak y xequich'u'jerisaj c'u ri
tinamit. Xe'quimina c'u quib pa rocho ri
Jason, quequitzucuj ri Pablo y ri Silas cha'
quequesaj lok y quequiya paquik'ab ri tina-
mit. 6 Pero na xXequirik taj. Xequic'am
c'u lo ri Jasén y jujun chique ri quicojom
rubi' ri Cristo, y xe'quiya'a chiquiwach ri
e aj wach re ri tinamit. Quesiq'uin c'u
ri', caquibi'ij: «jwa' wa'chijab e quisachom
quina'oj conoje ri ticawex che ruwachulew
ruc' ri quic'utunic, yey wo'ora e c'uninak
wara! 7Ri Jasén ebuc'ulum chirocho. Yey
rique na e ta caqui'an janipa ri takanic re ri
nimalaj takanel re Roma, ma caquibi'ij c'o
jun chic rey, Jesus rubi'» quecha'.

8 Echiri' ri winak y ri e aj wach re ri
tinamit xquita wa', xquijek lic quetucuquic.
9Ec'uriJasénytakrirachbi'il xquiya chique
rie ajwach jun tojonic chirajawaxic ca'anic
cha' quetzokopix bi, yjec'ula' xetzokopix bi.

Ri Pablo copon Berea

10Ewiri hermanos na jampatana chak'ab
xequitak bi ri Pablo y ri Silas pa ri tinamit
Berea. Echiri' rique xeboponic, xebec pa
ri sinagoga que raj judi'ab. 11 Yey wa aj
judi'ab e c'o Berea na tz'apil ta ri quina'oj
pacha'ri e c'o pa ri sinagoga re Tesaldnica,
ma xXquiya quixiquin che ri xtzijox chique
y lic xquic'ulu. Ronoje k'ij c'ut lic caquiya
quina'oj chwi Ruch'a'tem ri Dios tz'ibital
canok, ma e cacaj caquimaj usuc' we katzij
janipa ri tzijom chique. 12 Lic e q'ui chique
wa' xquicoj rubi' ri Cristo. Yey chiquerie aj
Grecia, e q'ui xquicoj rubi' ri Cristo, na xew
ta achijab ma chiquixo'l e c'o ixokib lic c'o
quiwach.

13 Echiri' raj judi'ab e c'o Tesal6nica
xXqueta'maj catajin ri Pablo che utzijoxic
ri Utzilaj Tzij re ri Dios pa ri tinamit
Berea, xebec chila' y jela' xe'qui'ana
chique ruq'uiyal winak pacha' ri qui'anom
Tesal6nica, xebequich'i'o cha' caquijek
quetucuquic.

14Ewiri hermanos na jampatana xquitak
biriPablo cha' que'ec chuchi' ri mar y cucoj
bi juna barco; yey ri Silas y ri Timoteo xe-
canaj chiri' Berea. 15E c'o c'u jujun xcachbi-
laj biri Pablo y xquic'am bi chupa ri tinamit
Atenas. Chila' ri Pablo xubi'ij chique ri aj
Berea: «Chibi'ij chique ri Silas y ri Timoteo
caquilij lok cha' caquirik quib wuc' wara.»
Y echiri' xetzelej Berea, xquibi'ij wa' chique
ri Silas y ri Timoteo.

Ri Pablo copon Atenas
16 Xalok' c'u ri Pablo eroye'em ri Silas y ri
Timoteo pa ri tinamit Atenas, rire lic xu'an
c'axranima' che echiri' xrilo quiya'om quib

ri tinamit che quilok'nimaxic uq'uiyal tiox.
17 Ewi pa ri sinagoga xujek cach'a't cuc' ri
e aj judi'ab y ri na e ta aj judi'ab, ri lic
caquilok'oj uk'ij ri Dios. Yey jela' xu'an
ronoje Kk'ij chwa ri c'aybal cuc' conoje ri
caquimol quib chiri'.

18 Chiquixo'l rique e c'o jujun achijab
cabi'x chique “e aj na'oj”, wa' e cuq'uil raj
epicureos y raj estdicos. Rique xquichapala'
quib ruc' ri Pablo puwi ri cuc'utu. Jujun
caquibi'ij: «;Sa' ri caraj cubi'ij wa werewo-
tel re ch'a'tem?» quecha'. Yey jujun chic
caquibi'ij: «wa' wa'chi pacha' tzijonel que
jujun chic dios e aj naj» quecha'. Xquibi'ij
wa' ma ri Pablo cutzijoj ri Utzilaj Tzij re ri
Jesus chique y catzijon puwi ri c'astajibal.

19X quic'am c'u biri Pablo y xe'quiya'a pa
riluwar Aredpago quecha che, pa caquimol
wi quib rachijab lic c'o quina'oj. Y jewa'
xquibi'ij che: «Ri'oj cakaj caketa'maj sa' wa
c'ac' c'utunic ca'an rilal, 20 ma lic junwi ri
c'utunic catzijoj la chikawach ri'oj. Cakaj
c'ut cakamaj usuc' sa' que'elawi ri cac'ut
la» xecha'. 21]Jela' xquibi'ijj ma conoje raj
Atenas y ri e aj naj ejekel chiri', xew benak
quic'u'x che tak ri caquito y quech'a't chwi
tak c'ac' na'oj catajin utayic.

22 Ewi ri Pablo, xtaq'ui' chiquixo'l pa ri
Aredpagoy jewa' xubi'ij:

«Alak achijab aj Atenas, che ronoje ri
ca'an alak, canwilo e lic benak c'u'x alak
cuc' tak ri tiox alak. 23 Ma xalok' xin-
malacat pa wa tinamit alak, xinwil tak ri
luwar pa quelok'nimaj tak wi ri tiox alak,
yey xine'tzak ne chwi jun altar pa tz'ibital
wi wa'": «CHE RI DIOS NA ETA'MATAL TA
UWACH.» Ec'u ri' wa jun calok'nimaj alak
uk'ij tob na eta'am ta alak uwach, e wa' Rire
ri cantzijoj che alak. 24 Rire e Dios x'anaw
ruwachulew y ronoje tak ri c'o chwach yey
e Rajaw ruwa caj y ruwachulew. Na jekel ta
c'u pajunaja'anom xa cuma achijab. 25 Na
cajawax ta che Rire ri oj ticawex cakato'o;
ma e ne Rire ri caya'w lo chike konoje ri
kac'aslem, ri kuxlab y ronoje ri cajawax
chike.

26 »Yey xa c'u che jun ticawex, ri Dios
xuq'uiyarisaj quiwach conoje ri ticawex
cha' quejeki' che ronoje ruwachulew. Yey
e Rire ch'oboyom lok pa tak quebe'jekela
wi chujujunal tinamit y janipa tak ri
quik'ijol che ruwachulew. 27 Xu'an wa'
cha' caquitzucuj Rire, yey tob ne pacha'
quemalal pa k'eku'm, caquirik na. Pero
pakatzij wi, ri Kakaw na naj ta c'o wi chike
chikajujunal. 28 Ma ruma ri Dios oj c'aslic,
cojsilabic y oj jekel che ruwachulew; e
pacha' ri quibi'im can jujun aj tz'ibanel re
ri tinamit alak: “Ri'oj oj ralc'o'al ri Dios.”

29 »Ruma c'u oj ralc'o'al ri Dios, makach'ob
c'u ri' we Rire junam uwach cuc' ri tiox xa
e 'anom ruc' oro, ruc' plata o ruc' abaj, xa

yijbitalic y no'jital cuma rachijab. 30 Ojertan
lo ri' jela' ri quina'oj tak ri winak puwi ri
Dios, no'j ya c'u xic'ow ruk'ijol wa'. Ma
wo'ora ri Dios quebutak conoje ri ticawex
che ronoje luwar cha' caquitzelej quitzij
chwach. 31 Ma Rire uk'atom chi jun k'jj
echiri' cu'an ri jusuc' k'atbal tzij paquiwi
conoje ri ticawex che ruwachulew. Cu'ana
c'u wa' ruma ri Jun Achi Ucha'om lok.
Yey echiri' ri Dios xuc'astajisaj lo ri Jesus
chiquixo'l ri ecaminak, e xujiquiba' uwach
Rire e ri Jun ucha'om lok cha' cu'an wa'»
xcha'.

32 Ec'uchiri' xquita puwi ri c'astajibal
que ri ecaminak, jujun chique xquijek
caquich'amij wa'. No'j jujun chic xquibi'ij:
«Cakata tanchi la puwi wa c'utunic juna chic
k'ij» xecha'.

33 Tec'uchiri', xel bi ri Pablo chiquixo'l ri
quimolom quib. 34 No'j jujun c'u chique
wa ticawex xebu'an e cuq'uil ruc' ri Pablo,
ma xquicoj rubi' ri Cristo. Chiquixo'l wa'
c'o ri Dionisio (rire e cuq'uil rachijab lic c'o
quina'oj, ri caquimol quib pa ri Aredpago),
yey c'o jun ixok Ddmaris rubi' y jujun chic.

18

RiPablo copon Corinto

1Ic'owinak chi tak wa', ri Pablo xel bi pa
ri tinamit Atenas y xe'ec Corinto. 2 Chila'
xurik jun achi e cuq'uil raj judi'ab, Aquila
rubi'. Wa' wa'chi alaxinak pa ri luwar re
Ponto. Ri Aquila ruc' ri rixokil Priscila c'ac'
e petinak pa riluwar re Italia, ma ri takanel
Claudio xtakan che quebel bi pa ri tinamit
Roma conoje raj judi'ab. Ec'u ri' ri Pablo
xe'bina cuc'. 3Ri quichacrique e xakijunam
ruc' ri curik ri Pablo, wa' e caqui'an carpas.
E uwari'che xcanaj ri Pablo cuc' y junam
quechacunic. 4 Yey ronoje k'ij re uxlanibal
xtzijon pa ri sinagoga, cach'a't cuc' ri e aj
judi'ab y ri na e ta aj judi'ab y cucoj ri lic
usuc' pa quijolom.

5 Echiri' ri Silas y ri Timoteo xepe pa ri
luwar re Macedonia y xebopon Corinto, ri
Pablo xa jumul xuya rib che utzijoxic ri
Utzilaj Tzij, cuk'alajisaj wa' chiquiwach raj
judi'ab: Ri Jesus e ri Cristo, Rucha'o'n lo ri
Dios.

6 Pero raj judi'ab xquijek caquik'atej ri
Pablo y caquibi'ij itzel tak ch'a'tem chirij.
Ec'u ri Pablo xujabaja' ruk'u' chiquiwach,
c'utubal re na utz ta ri caqui'ano, y jewa'
xubi'ij chique: «Chi'ij c'u alak quel wi ri ca-
cam alak pa mac; na numac ta chi ri'in che
alak. Chwi c'u wo'ora qui'ntzijoj ri Utzilaj
Tzij chique rina e ta aj judi'ab» xcha'.

7Xel cu bi parisinagoga y xe'ec chirocho
jun achi Justo rubi'. Rire lic c'o xi'in ib
pa ranima' chwach ri Dios, yey ri rocho xa
putzal ri sinagoga c'o wi. 8 Ec'u raj wach

re ri sinagoga, jun achi Crispo rubi', xucoj
rubi' ri Kanimajawal cuc' conoje ri e c'o
pa rocho. Y lic e q'ui chique raj Corinto
xquita ri Utzilaj Tzij, xquicoj rubi' ri Cristo
y xquic'ul ri bautismo.

9 C'o cu jun ak'ab ri Kanimajawal
xuk'alajisaj jun c'utubal chwach ri Pablo,
jewa' xubi'ij che: «Maxi'ij awib; e chatzijoj
ri Utzilaj Tzij y matanaba' ubi'xiquil. 19 Ma
Ri'ininc'o awuc'y najinta c'o ca'anaw rina
utz taj chawe; ma lic e q'ui ri e nutinamit e
c'o chupa wa tinamit» xcha'.

11 Ec'u ri Pablo xcanaj chiri' pa ri tina-
mit Corinto jun junab ruc' wakib ic'; ewi
cac'utun chwi ri Utzilaj Tzij re ri Dios
chiquiwach ri ticawex.

12 Yey xu'ana chupa tak ri k'ij echiri' ri
Galion catakan puwi tak ri luwar re Acaya,
raj judi'ab xqui'an tzij chiquiwach cha'
queyactaj chirij ri Pablo. Xquic'am c'u bi pa
k'atbal tzij 13 y jewa' xquibi'ij:

—Wa' wa'chi catajin che ucojic pa qui-
jolom ri ticawex cha' caquilok'oj uk'ij ri
Dios ruc' junwi chi c'utunic, na e ta pacha'
ri cubi'ij tak ri tzijpixab ke ri'oj —xecha'.

14 Yey echiri' ri Pablo xraj cach'a'tic, ri
takanel Galion jewa' xubi'ij chique:

—Alak aj judi'ab, we u'anom ri na usuc'
taj o juna mac lic nim chirjj ri k'atbal tzij,
ri' lic ube canto sa' ri cabi'ij alak y cank'at
c'u tzij puwi'. 15 No'j we xa e petowinak
chwi tak ch'a'tem, chwi tak bi'aj y chwi tak
ritzijpixab e alak, yijba' curi' alak chiwach
ralak. Ma na cuaj taj quinu'an aj k'atal tzij
ri'in puwi tak wa' —xcha'. 16Y ruc' wa'
xeberesaj lo chupa ri k'atbal tzij.

17 Ec'uchiri', conoje ri e aj Grecia
xquichap ri Séstenes,” ri aj wach re ri
sinagoga. Ela' chwach rik'atbal tzij xquijek
caqui'an c'ax che; pero ri takanel Galién na
xoc ta c'anail che wa'.

18 Ec'uri Pablo lic uq'uiyal k'ij xu'an chiri'
cuc' ri hermanos. Tec'uchiri' xuya can ri
q'uisbal uch'a'tem chique, xoc pa barco y
xe'ec pa ri luwar re Siria, junam cuc' ri
Priscila y ri Aquila. Echiri' xebic'ow chupa
ri tinamit Cencrea, ri Pablo xusocaj bi ruwi'
ruma u'anom jun bi'tisinic che ri Dios.

19 Chwi c'u ri' xebopon pa ri tinamit Efeso
y chiri' Xecanaj can ri Priscila y ri Aquila.
Xoc c'u ri Pablo chupa ri sinagoga y xujek
catzijon chiquiwach raj judi'ab. 20 Wa' lic
xebelaj che cha' cacanaj can uq'uiyal k'ij
chiri' cuc'; no'j rire xubi'ij na utz taj cacana-
jic. 21Xew c'uxuya canri q'uisbal uch'a'tem
chique, jewa' xubi'ij: «Lic chirajawaxic in
c'oJerusalem chupa wa nimak'ij catajinlok;
yey quinc'un tanchi uc' alak we ri Dios cuya
luwar chwe quintzelej lok» xcha'.

Xoc c'u chupa jun barco y xel bi Efeso.

RiPablo catzelej Antioquiay cujekriurox
ubenam che utzijoxic ri Utzilaj Tzij
22 Echiri' xopon pa ri tinamit Cesarea,
xumaj bi ube Jerusalem cha' cu'ya'a rutzil
quiwach ri quicojom rubi' ri Cristo chila'.
Tec'uchiri', xkaj pa ri tinamit Antioquia 23y
xc'0ji'jujun k'ij chiri'. Tec'uchiri', xel tanchi
ubi y xic'ow tanchi pa tak ri luwar re Gala-
ciayre Frigia cha' cu'nimarisaj can quic'u'x
conoje ri quicojom rubi' ri Cristo.

RiApolos cutzijoj Ruch'a'temriDios pari
tinamit Efeso

24Xopon c'u jun achi pa ri tinamit Efeso,
Apolos rubi'. Wa' e cuq'uil raj judi'ab yey
alaxinak pa ri tinamit Alejandria. E jun
achi lic curiko catzijonic y lic c'o reta'am
puwi ri tz'ibital can chupa Ruch'a'tem ri
Dios. 25 Wa' wa'chi tijotal lo chupa rube
ri Kanimajawal. Ruma c'u lic cacha uc'u'x
che tak ri cu'ano, uya'om rib che catzijonic
y cac'utun chwi janipa ri reta'am chwi ri
Kanimajawal, tob xew reta'am ri xuc'ut
can ri Juan puwi ri bautismo. 26 Ruc' c'u
ronoje ruchuk'ab, ri Apolos xujek cac'utun
pa ri sinagoga. Pero echiri' ri Priscila y ri
Adquila xquita ruc'utunic, xquisiq'uij bi cuc'
utuquel y xquik'alajisaj rusuc'liquil ri be re
riDios che.

27 Echiri' ri Apolos xraj cak'ax pan
pa tak ri luwar re Acaya, ri hermanos
xXquinimarisaj bi uc'u'x y xquitz'ibaj bi jun
carta chique rutinamit ri Dios chila' cha'
caquic'ul chi utz. Ec'uchiri' xopon chila', ri
Apolos lic xu'ana to'bel chique ri quicojom
rubi' ri Cristo ruma ri unimal rutzil uc'u'x
ri Dios. 28 Ma na cuxi'ij ta c'ana rib, e la'
chiwachil cuc'utu lic katzij ri cubi'ij rire y
na je ta la' pacha' ri caquibi'ij raj judi'ab.
E cuchapabej ri tz'ibital can pa Ruch'a'tem
ri Dios re cuk'alajisaj: Ri Jesus e ri Cristo,
Rucha'o'nlo ri Dios.

19

Ri Pablo cac'oji' oxib junab pa ri tinamit

Efeso

1 Ec'uchiri' c'a c'o ri Apolos pa ri tinamit
Corinto, ri Pablo xe'ec pa tak ri tinamit c'o
lo chwi tak juyub y jela' xopon pa ri tinamit
Efeso. Chila' xebu'rika jujun chique ri quico-
jom rubi' ri Cristo 2y xutz'onoj c'u chique:

—¢Xc'ul alak ri Santowilaj Ruxlabixel ri
Dios echiri' xcoj alak rubi' ri Cristo? —xcha
chique.

Yey rique xquic'ul uwach:

—¢Sa' ri' wa'? Ma ri'oj na katom tane
q'uenok we c'o Ruxlabixel ri Dios —xecha'.

3Ec'uri Pablo xutz'onoj chique:

18:17 “Sostenes”: Laj e ri Xxcanaj can puc'axel ri Crispo. Hch. 18:8; 1 Co. 1:1

—¢Sa' c'uri bautismo xc'ul alak? —xcha'.

Rique xquic'ul uwach:

—E ri bautismo re ri Juan —xecha'.

4Xubi'ij c'u ri Pablo chique:

—Ri bautismo xuya ri Juan e c'utubal re
ri tzelebal tzij chwach ri Dios, yey xtzijon
chiquiwach ri tinamit cha' caquicoj rubi' ri
Jun catajin lo chirij rire;* wa' e ri Jesus, ri
Cristo —xcha'.

5 Echiri' xquita wa', asu xquic'ul ri
bautismo pa rubi' ri Kanimajawal Jesus.
6 Ec'uchiri' ri Pablo xuya ruk'ab paquiwi', ri
Santowilaj Ruxlabixel ri Dios xkaj paquiwi'
y Xquijek c'u ri' quech'a't pa jujun chic
ch'a'tem na quimajom taj y caquik'alajisaj
ri tzij uya'om ri Dios chique. 7 Chi conoje
wa'laj e juna cablajuj chi achijab.

8Xoc c'u ri Pablo pa ri sinagoga, yey oxib
ic' c'u ri' xutzijoj ri Utzilaj Tzij y na xuxi'ij
ta c'ana rib che u'anic wa'. C'olic caquicha-
pala' quib cuc' raj judi'ab puwi ri cuc'utu y
lic xutij uk'ij cha' cucoj pa quijolom ri usuc'
puwi rutakanic ri Dios.

9Pero e c'ojujun chique xqui'an lic co che
quib y na xcaj ta c'u xquicoj rubi' ri Cristo;
xquijek c'uri' tzel quech'a't chirij ri C'ac' Be
re ri Utzilaj Tzij e la' chiquiwach ruq'uiyal
winak. Ec'u ri Pablo xresaj bi rib chiquixo'l
y xebuc'am bi ri quicojom rubi' ri Cristo.
Chujujunal k'ij c'ut, ri Pablo catzijonic y
lic cach'a't chwi tak ruc'utunic chiquiwach,
pa ri luwar pa cac'utun wi jun achi Tirano
rubi'. 10 Pa queb junab e ri' jela' xu'an ri
Pablo, cac'utunic. Ruma c'u la', conojerie
ajjudi'abyrina e tae ajjudi'ab e c'o pa tak
ri luwar re Asia, xquita ri Utzilaj Tzij re ri
Kanimajawal Jesus.*

11 Yey ruma c'u ri Pablo, ri Dios xu'an
nimak tak milagros na jinta c'ana ilitajinak
wi. 12Xu'ana ne ri', cac'am bi su't o c'ul
ic'owisam chirij ri Pablo y caya' chique ri
yewa'ib, y jela' quecunutajic yey ri itzel
uxlabixel quebel bi chique ticawex.

13 Pero e c'o jujun aj judi'ab xa ebic'owel
pa tak tinamit yey e quiwach quequesaj
itzel uxlabixel chique ri ticawex. Rique
xquitij uk'ij caquesaj bi ritzel tak uxlabixel
chique ri winak pa rubi' ri Kanimajawal
Jesus,jewa' caquibi'ij: «Chuparubi'riJesusri
cutzijoj ri Pablo, quintakan piwi' cha' quixel
bi» quecha'.

14Jujun chique ri caqui'an wa' e ri wukub
uc'ajol jun achi Esceva rubi'. Rire e cuq'uil
raj judi'ab yey e cuq'uil ri nimak e aj cha-
cunel pa Rocho Dios.

15C'o c'u jun k'ij, jun itzel uxlabixel xuc'ul
uwach chique ri wukub uc'ajol ri Esceva:

© 19:4 Mt. 3:11; Hch. 13:24-25

re Asia (Ap. 2-3).
che.

«Weta'am uwach ri Jesus y weta'am china ri
Pablo; no'j ri'ix, ¢ix chinok?» xcha'.

16 Ec'u rachi, ri c'o puk'ab ri itzel
uxlabixel, xuc'ak rib paquiwi' y ruc' unimal
uchuk'ab xebuchapo, yey ec'u ri' rire ri
xuch'ij quichuk'ab y lic xu'an c'ax chique.
Jec'uri'la', rique ech'analic xebanimaj bi
chupa ri ja e c'o wi. 17Y conoje ri ejekel
chupa ri tinamit Efeso xqueta'maj wa'. Ec'u
ri e aj judi'ab y ri na e ta aj judi'ab lic
xquixi'ij quib che; jec'uri'la', wa' xe'elok
re yacbal uk'ij rubi' ri Kanimajawal Jesus.

18 Lic c'u e q'ui ri' chique ri quicojom
rubi' ri Cristo, xec'unic e la' chiwachil
caquik'alajisaj tak janipa ri na utz taj
qui'anom. 19 Lic c'u e q'ui chique ri
ebu'anom aj itz y aj k'ij, xquic'am tak
lo ri quiwuj re majbal itz y xquiporoj
chiquiwach conoje. Xajilax c'u ri' janipa
cu'ana ri rajil wa' y xu'ana cincuenta mil
chi sakil puak re plata. 20Jec'uri'la' xuquich
wubi rib ri Utzilaj Tzij re ri Kanimajawal y
xe'ec uk'alajisaxic ruc' unimal chuk'ab; yey
lic catajin quiq'uiyaric ri quecojow re.

21 Ic'owinak chi tak wa', ri Pablo xutic
pa ranima' que'ec pa ri tinamit Jerusalem
echiri' ic'owinak chi pa tak ri luwar re
Macedonia y re Acaya. Jewa' xubi'ij: «Echiri'
inic'owinak chi chupa ri tinamit Jerusalem,
lic chirajawaxic chwe quinopon pa ri tina-
mit Roma.» 22Xebutak c'u bi pa tak ri luwar
re Macedonia queb chique ri queto'w re,
wa' e ri Timoteo y ri Erasto. Yey rire xcanaj
chi can jujun Kk'ij pa tak ri luwar re Asia.

Quetucuc riwinak e c'o Efeso
23 Chupa tak c'u la' la Kk'ij, pa ri tina-
mit Efeso xquijek quetucuc ri winak chirij
ri C'ac' Be re ri Dios y na xa ta jubik' ri
xqui'ano. 24 Wa' e ruma jun achi Demetrio
rubi, aj chacunel ruc' ch'ich' re plata. Ruc'
wa' wa ch'ich' re plata cu'an raltak co ja,

uc'axwach ri rocho ri quitiox Diana.T Yey
chwach wa', na xa ta jubik' ri caquich'ac
janipa ri quechacun ruc'.

25 Ec'u wa'chi xebumol wa raj chac, cuc'
jujun chic aj chaquib junam ri quichac y
xubi'ij chique:

«Alak achijab, ralak eta'am alak e ruma
wajun chaclic c'o kabeyomalil. 26 Peroilom
c'u alak y tom alak ri u'anom lo ri Pablo. Ri
cu'ano e cucoj pa quijolom uq'uiyal ticawex
na e ta dios ri xa e 'anom ruc' quik'ab ri
ticawex. Yey na xew ta cuc'ut wa' pa ri
katinamit Efeso, ma ya laj cumaj ronoje pa
tak ri luwar re Asia. 27 Ruma c'u wa!, c'o
ne pa sak na calok' ta chi ri kac'ay, yey laj
cu'ana ne ri' chiquiwach ri winak na jinta

*
19:10 Xtic iglesias pa Colosas, Laodicea, Hierapolis (Col. 4:13) y jujun chic tinamit

i 19:24 “Diana”: E ubi' caquibi'ij ri e aj Roma che wa jun tiox, no'j ri e aj Grecia “Artemisa” quecha

chi uk'ij ri rocho ri nimalaj katiox Diana.
Jec'ula', cujek najinta chi uwach rikatiox, ri
calok'ox uk'ij pa tak ronoje ri luwar re Asia
y che ronoje ruwachulew» xcha'.

28 Echiri' xquita tak wa', lic xpe coyowal
y xquijek quesiq'uinic: «jNim uk'ij ri tiox
Diana que ri aj Ffesol» quecha'.

29 Xpe c'u jun nimalaj sachibal na'oj
chique conoje ri tinamit.  Quetenenic
xe'quiya'a quib pa ri nimalaj estadio pa
caquimol wi quib ri tinamit. Y xequichap
c'u ri Gayo y ri Aristarco; rique e aj pa ri
luwar re Macedonia y e rachbi'il ri Pablo.

30 Xraj c'u ri Pablo coc pa ri estadio cha'
cach'a't chiquiwach ruq'uiyal winak, no'j ri
quicojom rubi' ri Cristo xquik'atej. 31 Yey
e c'o ne jujun chique ri e aj k'atal tzij re
pa tak ri luwar re Asia, e ramigos ri Pablo;
rique xquitak ubi'xiquil che ylic xebelaj che
cha'na coc tubi pari estadio pa etenel wiri
winak.

32 Ec'u ri winak etenel chiri' lic xsach
quina'oj y xquijek quesiq'uinic. Junwi tak ri
caquibi'ij yna catataj tachinenare'sa' takri
caquibi'ij. Yey lic e q'ui chique na queta'am
ta nenare' su'chac quimolom quib.

33 E c'o c'u jujun aj judi'ab xquiminenej
bi chiquiwach conoje, jun achi Alejandro
rubi'. Ec'uchiri!, jujun chic xe'quijec'a pan
chiquixo'l ruq'uiyal winak. Ec'u rire xu'an
jun c'utubal ruc' ruk'ab cha' caya'i' che
cuto'bej rib.

34 Pero echiri' ri winak xqueta'maj rire e
cuq'uil raj judi'ab, conoje xa jun ubi'xiquil
quesiq'uinic, laj queb ora =xquich'ijo
caquibi'ij: «jNim uk'ijj ri tiox Diana que ri
aj Efesol» quecha.

35 Ec'u ri aj tz'ib re ri tinamit, echiri'
xuch'ij quicubaxic ruq'uiyal winak, jewa'
xubi'ij:

«Alak achijab aj Efeso, ¢china ri na
eta'mayom ta re we ri tinamit que ri aj Efeso
e chajal re ri rocho ri nimalaj tiox Diana
yey junam ruc' ruc'axwach, ri kajinak lo
chicaj? 36 Yey che tak wa', na utz ta c'u ri'
c'o junok cubi'ij na katzij taj. E uwari'che
lic chirajawaxic cacubi' alak. Mac'o ma'an
alak pa ch'u'jilal; nabe na ch'obo alak rakan
chi utz ri ca'an alak. 37 Cambi'ij wa', ma
ec'amom lo alak wa' wa'chijab tob rique na
e tane macuninak chirij ri templo o chirij ri
katiox.

38 »Yey we ri Demetrio cuc' ri rachbi'il c'o
quich'a'oj chirij junok, ri lic ube e quiya'a
wa' pa k'atbal tzij; ma e c'o e aj k'atal
tzij ya'tal paquik'ab caquita que ri winak
caquirak'uj quib chiquiwach. 39 Yey we c'a
c'o ca'aj alak catz'onoj alak chiquij, rilic ube
e caya'i' wa' chiquiwach conoje ri tinamit

y cayijbax chi usuc'liquil. 40 Ma ruma ri
x'ani' wak'ij, c'o ne pa sak catz'ak kachi'
cojch'o'jin chirij ri k'atbal tzij y na jinta c'o
quel wiwe xtz'onox chike sa'la cojtucuc wi»
xcha'.

41Xew c'u xubi'ij wa' xuq'uisbej utza'm ri
quimolom wi quib.

20

RiPablo quic'ow pa takriluwar re Mace-
doniay Grecia

1 Echiri' xtani' ri quetucuc ri winak, ri
Pablo xebusiq'uij ri quicojom rubi' ri Jesus.
Xebupixabaj c'ut y xebulak'apuj. Echiri'
xuq'uisbej can uch'a'tem cuc', xel biy xe'ela
pa tak ri luwar re Macedonia. 2 Xic'ow
c'u pa tak wa luwar cha' ruc' uq'uiyal pix-
abanic cunimarisaj quic'u'x ri quicojom
rubi' ri Cristo.

Tec'uchiri', xe'ela pa tak ri luwar re Gre-
cia. 3 Oxib ic' xcanaj can ri Pablo chiri'.
Uch'obom chi c'ut que'ec Siria pa barco;
perorajjudi'abxqui'an tzij chiquiwach cha'
caqui'an c'ax che echiri' cu'cojo biri barco.
Ec'u ri Pablo xreta'maj ri quina'oj na utz
taj chirij; ruma c'uri', xujalc'atij ruch'obom
cha' catzelej pa tak ri luwar re Macedonia.

4E c'o hermanos xcachbilaj bi c'a pa tak ri
luwar re Asia. Wa' e:
ri SOpater aj Berea,
ri Aristarco,
ri Segundo aj Tesal6nica,
ri Gayo aj Derbe,
ri Timoteo,
yey ri Tiquico y ri Tréfimo, ri e aj Asia.

5 Ec'u rique xenabej bi y xojcoy'ej chupa ri
tinamit Troas.

6 Yey ri‘oj,* echiri' ic'owinak chi ri ni-
mak'ij echiri' catij ri pam na jinta levadura
che, xojel pa barco chiri' Filipos y pa wo'ob
k'ij xojopon cuc' pa ri tinamit Troas. Chiri'
xojcanaj can wukub K'ij.

RiPablo quebuch'a'bej can ri hermanos e
c'o Troas
7 Ri nabe k'ij re ri semana xkamol kib
cuc' ri quicojom rubi' ri Cristo cha' cakatij
ri cena re ri Kanimajawal. Ec'u ri Pablo
cac'utun chiquiwach conoje. Yey ruma chi-
rajawaxic quel bi rire chuca'm K'ij, xnajtir
che ri c'utunic cu'ano. Xtic'oj c'u ri' rak'ab
y c'a cach'a'tic. 8 Yey pa ri kamolom wi kib
e chupa ruroxle' ja chicaj y uq'uiyal ak' e
tzijitalic.
9C'o c'ujun ala Eutico rubi' tz'ul chupa ri
ventana yey oquinak lo jun ukusil waram
che ruma ri lic naj cach'a't ri Pablo. Benak
c'uri'ruwaram, xtzaklo che churoxle'jac'a
pulew y caminak xe'yacok.

*
20:6 “Ri'oj”: Wa' que'elawi ri Lucas, ri xtz'iban re rilibro, c'o tanchi cuc'.

10 Ec'u ri Pablo xkaj lok, xjupi' puwi rala,
xulak'apuj y jec'uwa' xubi'ij: «Maxi'ij ib
alak, ma c'aslic» xcha'.

11 Tec'uchiri', ri Pablo xak'an tanchic
y xujach ri cena re ri Kanimajawal.
Ec'uchiri' utijom chi ri cena, xujek tanchi
cach'a'tic y xuq'uisbej wa' c'a parusakribal.
Tec'uchiri', xumaj bi ube. 12 Ec'u ri Eutico
e la' c'aslic xquic'am bi chirocho; ruma c'u
wa' lic xbochi'itaj quic'u'x conoje.

RiPablo quebuch'a'bej can ri hermanos e
c'o Mileto

13Ri Pablo xraj que'ec chirakan paritina-
mit Asén. Yey ri'oj xojnabej bi pa barco cha'
que'kac'ama bi ri Pablo chiri'. Jela' xka'ano
ma e oj canajinak can wiruc' rire. 14 Xkarik
c'u kib ruc' rire pa ri tinamit Ason. Yey
junam ruc' rire xoj'ec pa barco y xkamaj
bi kabe pa ri tinamit Mitilene. 15 Xojel c'u
bi chiri' pa barco y chuca'm K'ij xojic'ow
chwach ri isla Quio. Che c'u ri jun chic k'jj
xojopon Samos, wa'ejun tinamit c'o chuchi'
ri mar. Tec'uchiri', xojopon pa ri tinamit
Trogilio y chiri' xojuxlanic. Chuca'm k'ij
c'u ri' xojopon pa ri tinamit Mileto. 16Jela'
xka'ano, ma ri Pablo uch'obom chic na
quic'ow ta pa ri tinamit Efeso cha' na cabay-
itaj ta chila' pa tak ri luwar re Asia. Ri
rilim wi e ma caraj we c'a xakare' cu'maja
ri nimak'ij re Pentecostés chila' Jerusalem.

RiPablo quebuch'a'bej canri hermanos e
petinak Efeso

17 Ec'uchiri' oponinak chi ri Pablo pa ri
tinamit Mileto, xutak quisiq'uixic ri e aj
wach reriglesia c'o Efeso. 18 Echiri' xec'unic,
ri Pablo xubi'ij chique:

«Ralak lic ilom alak sa' ri nubinic chiwach
alak chwi lo ri nabe k'ij echiri' xinc'un pa
tak wa luwar re Asia. 19 Xin'an ruchac ri
Dios chixo'libal alak ruc' ronoje uch'uti'nal
nuc'u'x ynaxatajubik' ruwa'al nuwach eli-
nak y pa rewi ruq'uiyal c'axc'obic nutijom
ruma riitzel quina'oj rajjudi'ab chwij. 20Na
ruc' ta c'u ri', na jinta c'o wewam chiwach
alak, ma xink'alajisaj ronoje ri c'o cutikoj
che ri binic silabic alak, yey xinc'utun chi-
wachil y pa tak ocho alak. 21 Chiquiwach c'u
rajjudi'abyrina e taajjudi'ab, xink'alajisaj
lic chirajawaxic chique caquitzelej quitzij
chwach ri Dios y cacubi' quic'u'x ruc' ri
Kanimajawal Jesucristo.

22 »Eclu wo'ora, ri Ruxlabixel ri Dios xucoj
pawanima' quin'ec pa ri tinamit Jerusalem
tob c'amaja' weta'am sa' ri canc'ulumaj na
chila'; 23 xew weta'am ri ubi'im ri San-
towilaj Ruxlabixel ri Dios chwe. Ma pa
ronoje tak ri tinamit quinic'ow wi, cu-
jiquiba' uwach chwe ri catajin lo panuwi';
wa' e ri quinc'am bi pa tak carcel y quinya'
pa uq'uiyal c'axc'obic. 24 Pero ri'in na jinta
c'ana cubi'ij nuc'u'x che, na can'an tane

177 Hechos 20:38

che ri nuc'aslem pacha' lic c'o uwach chin-
uwach ri'in; xew cuaj canq'uis u'aniquil
ruc' qui'cotemal ri nutakem pan che ri
nuchac, ri xya' chwe ruma ri Kanimajawal
Jesus. Wa' e ruk'alajisaxic ri Utzilaj Tzij re ri
unimal rutzil uc'u'x ri Dios.

25 »Ec'u wo'ora che ralak ri xta' alak chi
nuchi' puwi rutakanic ri Dios, lic weta'am
na jinta chi junok caril tanchi nuwach.
26 Ec'u uwari'che wak'ij cambi'ij chiwach
alak: Lic pawi' alak c'o wi we c'o junok che
alak casachic. 27 Ma na jinta c'o wewam
chiwach alak; e janipa ruch'obom lo ri Dios
cajawax che alak, nuk'alajisam chi chiwach
alak.

28 » uwari'che, chajij ib alak y chechajij
alak janipa ri eya'tal pak'ab alak ruma ri
Santowilaj Ruxlabixel ri Dios. Ma alak aj
c'amal wach re quebil alak ri tinamit re
ri Kanimajawal, yey wa' wa tinamit e ri
xebulok' Rire ruc' ruquiquel. 29 Weta'am
c'ut echiri' ri'in in benak chic, queboc lo
chixo'libal alak jujun chic pacha' e utiw xew
cacaj caquisach quiwach tak ri bexex. 30Yey
chixo'libal ne ralak queyactaj jujun caquijal
ri sakil c'utunic cha' ri quicojom rubi' ri
Cristo caquesaj bi quib chupa ri K'ijsak y
queterej c'u bi chiquij rique. 31 E uwari'che,
lic c'una sak chiwach ralak. C'una chic'u'x
alak: E oxib junab wa', chipak'ij chichak'ab,
nain ta uxlaninak che pixabaxic chijujunal
alak ruc' uwa'al nuwach.

32 »Ec'u wo'ora hermanos, cank'atisaj can
alak puk'ab ri Dios cha' Rire cuchajij alak
y catiqui' c'u alak chupa ri Utzilaj Tzij re
ri unimal rutzil uc'u'’x. Ma xew wa' c'o
uchuk'abre cuyariq'uiyibal alak chwach ri
Dios y cuya na janipa ri takal che alak, jela'
pacha'ri bi'tisim chique conoje ri quiya'om
quib puk'ab ri Dios.

33»Ri'in nanurayim ta oro o platare junok
chic yey na nurayim tane ruk'u' junok chic.
34 E ne ri nu'anom, lic eta'am alak; ma e
janipa ri ajawaxinak chwe ri'in y chique
ri e c'o wuc', wa' lic nuch'acom ruc' wa
nuk'ab. 35 Ruc' c'u ronoje ri ilom alak che
ri nubinic, nuc'utum che alak ri lic chira-
jawaxic wi caka'ano: Cojchacunic cha' utz
quekato' janipa ri c'o cajawax chique. E
c'una chikac'u'x ruch'a'tem ri Kanimajawal
Jesus echiri' xubi'ij: “E més nim uk'ij ralaxic
ri jun casipanic, chwa ri jun xa cuc'ul ri
casipax che”» xcha'.

36 Echiri' xubi'ij tak c'u wa' ri Pablo, xux-
ucuba' rib y xu'an orar cuc' conoje ri e c'o
chiri' ruc'.

37 Conoje c'u ri' xquijek quebok'ic,
xquilak'apuj ri Pablo y xquitz'ub uchi'.
38 Lic xoc unimal bis chiquic'u'x ruma
xubi'ij ri Pablo na caquil ta chi uwach.
Jec'ula' xcachbilaj bi y xe'quijacha can pa
c'o wiri barco.

21

Rubenam i Pablo c'a chila' Jerusalem

1Tec'uchiri' xekaya can ri hermanos, xka-
maj bi kabe pa barco y xoj'ec jusuc' c'a pa
ri tinamit Cos. Chuca'm k'ij xojopon pa ri
tinamit Rodas. Echiri' xojel bi chiri', xoj'ec
pa ri tinamit Patara. 2 Chupa c'u wa tinamit
Patara xKkarik jun barco que'ec Fenicia. Xo-
jak'an c'u ri' chupa y xkamaj bi kabe chwi
ri mar. 3 Ec'u la' cojbin pa ri barco, xkil
can ri isla Chipre, wa' xcanaj can pa mox
chike. Xkamaj c'u bi pa tak riluwar re Siria
y Xojopon pa ri tinamit Tiro, ma ri barco
cu'ya'a can eka'n chiri'.

4 Chupa c'u wa tinamit xekarik ri quico-
jom rubi' ri Cristo y xojcanaj wukub K'ij
cuc'. Ec'u rique xquipixabaj ri Pablo cha'
na que'ec ta Jerusalem, ma ri Ruxlabixel
ri Dios xuk'alajisaj chique ri cuc'ulumaj ri
Pablo we xopon chila'.* 5 Na ruc' ta c'u ri',
echiri' xic'ow ri wukub Kk'ij, xojel bi chiri'.
Conoje ri e aj chiri', junam cuc' ri quixokil
y ri calc'o'al, xojcachbilaj lo c'a tza'm ja che
ri tinamit. Chuchi' ri mar xkaxucuba'kib y
xka'an orar. 6 Xkalak'apuj kib chikawach.
Tec'uchiri!, ri'oj xojak'an chupa ri barco,
yey rique xetzelej chicocho.

7 Xkamaj tanchi ubi kabe chwi ri mar;
xojel lo pa ri tinamit Tiro y Xojopon pa ri
tinamit Tolemaida. Tec'uchiri', xkaya rutzil
quiwach ri hermanos chiri' y xojcanaj can
jun k'ij cuc'.

8 Chuca'm k'ij c'ut, xojel bi y Xojopon pa
ri tinamit Cesarea. Chila' xojoc chirocho ri
Felipe, ri aj tzijol re ri Utzilaj Tzij, jun chique
ri wukub didconos® Y xojcanaj c'u can
ruc'. 9Ec'u rire e c'o cajib umi'al c'amaja’
quec'uli'ic yey rique caqui'an k'alajisanic
ruma ri Dios.

10 Xojnajtir chiri' jujun k'ij. Echiri' oj
c'o chiri!, xc'un jun k'alajisanel re ri Dios,
Agabo rubi', petinak Judea. 11 Wa' wa'chi
xojo'lrila'. Xuc'am c'u ri' rupas ri Pablo
y chiribil rib xuyut ri rakan y ruk'ab;
tec'uchiri!, xubi'ij:

—Jewa' cubi'ij ri Santowilaj Ruxlabixel
ri Dios: “Chila' Jerusalem, jewa' caqui'an
raj judi'ab che rachi rajaw wa jun pas,
caquiyutu yey caquiya c'u paquik'abrinae
ta aj judi'ab” —xcha'.

12 Echiri' xkata wa', ri'oj y ri e aj Cesarea
lic xojelaj che ri Pablo cha' na que'ec ta
Jerusalem.

13 Pero ri Pablo xuc'ul uwach chike:

© 21:4 Hch. 20:22-23 % 21:8 Hch. 6:3-5

—¢su'chac cok' alak y cacoj alak unimal
bis chinuc'u'x? Ma ri'in nuya'om ne wan-
ima' na xew ta ri quinyutic, ma quin'ec tob
ne quincam pa ri tinamit Jerusalem ruma
rubi' ri Kanimajawal Jesus —xcha'.

14 Yey ruma c'u na xkach'ij ta uk'atexic
cha' na que'ec taj, xkok'otaj cojch'a't ruc'
puwi wa', xew c'u xkabi'ij che:

—E chu'ana na ri' janipa ri caraj ri Kani-
majawal —xojcha'.

15 Ic'owinak chi wa', xkayijba' kib y xka-
maj bi kabe pa ri tinamit Jerusalem. 16Y xo-
jcachbilaj bi jujun chique ri quicojom rubi'
ri Cristo chiri' Cesarea. Cuc' rique c'o jun aj
Chipre Mnasén rubi'. Rire e cuq'uil ri nabe
quicojom rubi' ri Cristo. Yey ruc' ri Mnason
coje'canaj can wi chila' Jerusalem.

Ri Pablo copon Jerusalem

17Echiri' xojopon Jerusalem, ri hermanos
xojquic'ul ruc' qui'cotemal.

18 Chuca'm Kk'ij c'ut, ri Pablo xe'ec kuc' che
rilic ri Jacobo yey conoje ri e aj wach re
riglesia quimolom quib chiri'. 19 Ec'uchiri'
ri Pablo uq'uisom chi uya'ic rutzil quiwach
wa hermanos, xujek utzijoxic chique janipa
ri u'anom ri Dios chiquixo'l ri na e ta aj
judi'ab ruma ri chac catajin rire che u'anic.

20 Echiri' xquita wa' ri hermanos, lic
xquiyac uk'ij ri Dios. Pero xquibi'ij che ri
Pablo:

«Quil la wa', hermano, janipa lo mil chi
aj judi'ab quicojom chi rubi' ri Cristo wara
Jerusalem; yey conoje quiya'om quib che
utakexic ri Tzij Pixab tz'ibital can ruma ri
Moisés. 21 Pero xtzijox c'u chique puwi ri
c'utunic la chiquiwach conoje raj judi'ab
ejekel naj chiquixo'l ri na e ta aj judi'ab.
Cabi'x c'u ri' rilal quek'atej la che utakexic
ri takanic re ri Moisés, ma cabi'ij la chique
na caquicoj ta chi ri retalil re circuncision
chique ri calc'o'al y na caqui'an ta chi ne
janipa ri quic'utum can ri kati-kamam.
22 »4Sa' c'u ri caka'an ri'oj che wa'? Ma la'
caquimol ne quib ruq'uiyal winak chi'ij la,
we xquito xc'un la.

23»Xew c'u'analawa cakabi'ij che'la: Ec'o
cajib achijab chikaxo'l ri'oj, chirajawaxic
chique caqui'an ri quibi'tisinic chwach ri
Dios.® 24 Chec'ama bi uc' la, josk'ij ib
la chwach ri Dios junam cuc' rique, jela'
pacha'ri cubi'ij ri takanic tz'ibital can ruma
ri Moisés. Tojo c'u can la ri quikasamT cha'
utz caquisocaj ri quiwi'. Jec'ula' cak'alajin
chiquiwach conoje: E janipa ri tzijom
chique puwi ri c'utunic la, na e ta c'ana

*
21:23 “Ri quibi'tisinic chwach ri Dios”: Wa' e cach'a't puwi ri “voto

nazareo”. Ri ca'anaw wa', cubi'tisij che ri Dios juna janipa k'ij na cutij ta uwa'al uva, na cuk'at ta ruwi' y na cakib ta ruc'
juna anima'. We xuq'uisbej c'u wa', cuya chwa raltar tak rukasa'n lic q'ui rajil. Cuk'at c'u ruwi'y caya' ruwi' pa ri ak'

puwi raltar, c'utubal re u'anom chi ronoje rubi'tisinic chwach ri Dios. Nm. 6:1-20

ma laj rique na caquich'ij ta rajil.

21:24 Ri Pablo xutoj ri quikasa'n,

u'anom; y caquil ne rilicjusuc' cabin la, ma
e canimaj la ri Tzij Pixab.

25 »Chique c'urina e ta aj judi'ab quicojom
rubi' ri Cristo, ri'oj katz'ibam chi chique
na chirajawaxic taj caquitakej tak wa'; xew
maquitij ri ic'owisam chi chiquiwach ri
tiox, maquitij quic' y maquitij awaj xa
ejitz'am, yey maquetz'abej ne uwa quik'ij
cuc'jujun chic na quic'ulel taj» xecha che ri
Pablo.*

26 Ecu ri Pablo xebuc'am bi ri cajib achi-
jab ruc'y chuca'm k'ij xujosk'ij rib chwach
ri Dios junam cuc' rique. Tec'uchiri!, xoc
pa ri Rocho Dios re cubi'ij jampala' caq'uis
ruk'ijol ri quijosk'iquil y que'quiya'a chwa
raltar ri quikasa'n chiquijujunal rique.

27 Ec'uchiri' ya caq'uis ri wukub k'ij re ri
quijosk'iquil chwach ri Dios,* e c'o jujun aj
judi'ab e aj pa tak ri luwar re Asia xquil
ri Pablo c'o pa ri Rocho Dios. Xequichoc
c'uruq'uiyal winak cha' caquichap ri Pablo.
28 Quesiq'uin c'u che ubi'xiquil:

«jAchijab alak aj Israel, chojto'o alak! E
achi wa' ic'owinak pa tak ronoje luwar y
cac'utun chiquiwach conoje ri winak ruc'
tak ch'a'tibenic chirij ri katinamit, chirij ri
Tzij Pixab y chirij ri Rocho Dios. Yey na xew
tawa',mau'anom che wa Santowilaj Luwar
pacha' na jinta chi uk'ij echiri' xebucoj lo
jujun na e ta aj judi'ab pa ri Rocho Dios, yey
wa' xeboc pa ri luwar na takal ta chique»
quecha'. 29 Jela' xquibi'ij, ma ri petinak
lok quilom ri Pablo pa ri tinamit achbilam
ruma ri Tréfimo, jun achi aj Efeso. Ruma
c'u wa', xquich'ob rakan ri Pablo ucojom
lo chupa ri Rocho Dios wa jun achi na e ta
cuq'uil ri e aj judi'ab.

30Jec'uri'la' conoje ri tinamit xeyic-canic
y Xquijek quetucuquic. Ri winak na jam-
patana xeteni' chiri' y xquichap ri Pablo. E
la' quichararem xquesaj bi pa ri Rocho Dios
y Xquitz'apila' tak ri oquibal.

31 Ec'u ri' cacaj caquicamisaj. Xopon c'u
ubi'xiquil che ri comandante} que ri sol-
dados e aj Roma: «Conoje ri tinamit quetu-
cuquic.»

32Ec'u ri comandante xebuc'am bi ri sol-
dados cuc' ri quicapitanes. Queban c'u ri'
xebec pa e c'o wi ri winak. Echiri' tak ri
winak xquil ri comandante cuc'ri soldados,
xcok'otaj ri caqui'an c'ax che ri Pablo.

33 Ec'u wa comandante Xew Xoponic,
xuchapriPabloy xtakan che caya'i' pa queb
carena. Tec'uchiri', xutz'onoj china ri Pablo
y sa' rumac u'anom.

34 Chiquixo'l c'u ri' ruq'uiyal winak na
jinta chicatatajic, majujun quesiq'uinjewa'
y jujun chic quesiq'uin jela'. Na k'alaj ta
chi q'uenok sa' ri caquibi'ij. Ruma c'ula', ri

© 21:25 Hch. 15:28-29 ¥ 21:27 Nm. 6:1,9-12;19:12

comandante xtakan che cac'am bi ri Pablo
chila' pari cuartel.

35 Ec'uchiri' xebopon ri soldados ruc' ri
Pablo che tak ri lepelak re ri cuartel, xa-
jawaxic xquitelej ma ruq'uiyal winak ca-
caj caquichap ri Pablo re caqui'an c'ax
che. 36 Ma ruq'uiyal winak re ri tinamit
quetenenic, quiternabem lo ri Pablo y que-
siq'uinic: «jCamisaxok! jCamisaxok!» quecha'.

Ri Pablo cuto'bej rib chiquiwach tak ri
winak

37Echiri' caquicoj biri Pablo pari cuartel,
rire jewa' xubi'ij che ri comandante:

—¢Caya nawi la chwe quinch'a't q'uenok
uc'la? —xcha'.

Ri comandante xutz'onoj che:

—c¢Carik ri'at catch'a't pa ri ch'a'tem
griego? 38 ;Na at ta neba ri jun aj Egipto,
ri xujek jun ch'a'oj wa maja' naj echiri’
xeberesaj bi cajib mil achijab e camisanel
pa tak ri luwar catz'intz'otic? —xcha che.

39 Xubi'ij c'u ri Pablo:

—Na in taj. Pakatzij wi in jun achi laxic
in cuq'uil ri e aj judi'ab. In alaxinak pa ri
tinamit Tarso, jun tinamit lic c'o uwach re
Cilicia. No'j cantz'onoj c'u co che'la, ya'a co
la chwe quinch'a't chiquiwach ri tinamit —
xcha'.

40 Ec'u ri comandante xuya luwar che
cach'a'tic. Xtaq'ui' c'u ri' ri Pablo che tak
ri lepelak re ri cuartel y xu'an jun c'utubal
ruc' ruk'ab chiquiwach ri tinamit cha' que-
tani'ic. Xetz'in ca'n c'u ri'. Ec'u ri Pablo
xujek cach'a't pa ri ch'a'tem hebreo, jewa’
xubi'ij:

22

1 «Alak achijab y alak nimak winak, tana
c'u alak wo'ora wa to'bal wib can'an chi-
wach alak» xcha ri Pablo.

2 Echiri' ri winak xquito cach'a't
chiquiwach pa ri ch'a'tem hebreo, maés
xetz'inca'nic.

Ec'u ri Pablo xubi'ij:

3 «Pakatzij wiri'in in cuq'uil ri e aj judi'ab.
In alaxinak pa ri tinamit Tarso, jun tinamit
re ri luwar re Cilicia; no'j chupa wa tinamit
Jerusalem in q'uiyinak wi. In tijotal c'u lo
chwi ri Tzij Pixab ruma ri Gamaliel ruc'
jun tijonic lic e chirij ri tzijpixab que can
ri kati'-kamam. Lic nuya'om nuc'u'x che
ulok'nimaxicriDiosjela' pacha' onoje ralak
wak'ij ora.

4»Ripetinak lokri'in xenuternabejne ruc'
camic ri etakeyom wa jun C'ac' Be re ri
Jests. Tob achijab o tob ixokib xebenuya
pa carena y xebe'nuya'a pa cdrcel. 5 Ri ca-
jawal raj chacunel pa Rocho Dios y conoje
ri nimak winak re ri tinamit lic queta'am

i 21:31 “Comandante”: Wa'e jun takanel que mil soldados.

katzij wa cambi'ij, ma rique lic xquilo sa'
tak ri xin'ano. Ma chique ne rique xinc'ul
wubi uwujil, tz'ibital bi chique raj wach e aj
judi'ab e c'o Damasco cha' utz quebenuchap
lo chi presoyil ri quicojom rubi' ri Cristo
y quebenuc'am lo Jerusalem re queya'i' pa
c'axc'obic.

Ri Pablo cutzijoj su'anic xjalc'atitaj ru-
binic usilabic
(Hch. 9:1-19; 26:12-18)

6 »Ec'u la' quintajin chi be y xa nakaj chic
in c'o che ri tinamit Damasco, echiri' laj
pa tiq'uil k'ij xakic'ate't xpe chila' chicaj
ruwonibal jun ak'. Wa' xwol ca'n panuwi'
y xusutij wij. 7 Xintzak pulew y xinta c'u
jun kulaj jewa' cubi'ij chwe: “Saulo, Saulo,
¢su'chac catch'o'jin chwij?” xcha'.

8»Y ri'in xinc'ul uwach: “;China rilal, Wa-
jawal?”

Rire xubi'ij chwe: “Ri'in in Jesus ri aj
Nazaret, ri jun catch'o'jin chirij” xcha'.

9 »Yey ri e c'o wuc' pakatzij wi xquil ru-
wonibal ri ak' xwol ca'n panuwi' y xquixi'ij
quib che; no'j na xquimaj ta usuc' ri kulaj
cach'a'twuc'.

10 »Ec'u ri'in ximbi'ij: “sSa' c'u ri' can'ano,
Wajawal?”

»Y ri Kajawal xubi'ij chwe: “Chatyactajok
y jat pa ri tinamit Damasco, ma chiri' cabi'x
wi chawe janipa ri cuaj Ri'in ca'an ri'at”
xcha'.

11 »Ri'in na xintzu'n ta chi c'u ri' ma ru-
wonibal ri ak' xwol ca'n panuwi', xuchup
upa nuwach. Xa c'u xinch'elex bi che ri
nuk'ab cuma ri e wachbi'il, y jela' xinopon
pa ritinamit Damasco.

12 »Chiri' cu ri' c'o jun achi Ananias rubi';
rire lic jusuc' rubinic che utakexic tak
ri takanic re ri Tzij Pixab, yey lic chom
ruch'a'tibexic caqui'an conoje raj judi'ab
ejekel chiri'. 13 Xc'un c'u ri Ananias che
wilic, xkib wuc', y jewa' xubi'ij chwe: “Her-
mano Saulo, chac'ulu tanchi ratzu'nibal”
xcha'. Chupa c'u 1a' la jok'otaj, xintzu'n
tanchic y xinwil uwach ri Ananias.

14 »Ec'u ri Ananias xubi'ij chwe: “Ri Dios
que canrikati'-kamam, atucha'om chiccha'
caweta'maj sa' ri lic caraj Rire, cawil c'u
uwach ri Jun lic jusuc'y cata chuchi' janipa
ri cubi'ij chawe. 15 Ma catu'ana at k'alajisay
re Rire chiquiwach conoje ri ticawex puwi
tak ri awilom y atom che. 16 Ec'u wo'ora,
¢sa' chiri cawoy'ej? Chatyactajok y chac'ulu
ri bautismo cha' catch'ajtaj che ramac; yey
cha'ana c'u wa' chupa rubi' ri Kanima-
jawal” xcha chwe.

*
22:25 “Capitdn”: Wa' e aj wach que cien soldados.

Ri Pablo cutzijoj su'anic xtak bi cuc'rina
etaajjudi'ab

17 »Xintzelej c'u lo Jerusalem. Ecu ri'
can'an orar pa ri Rocho Dios echiri' xa-
kic'ate't xk'alajisax jun c'utubal re ri Dios
chinuwach. 18 Xinwil c'u uwach ri Kanima-
jawaly jewa' ri xubi'ij chwe: “Chawilij, cha-
tel bi pa wa tinamit Jerusalem ma ri tzijonic
panuwi' Ri'in na caquic'ul tari winak wara”
xcha'.

19 »Ri'in ximbi'ij c'u che: “Wajawal, rique
lic queta'am janipa ri na utz taj nu'anom
lo chique ri quicojom ri bi' la echiri' xin'ec
patak sinagoga re quebenuc'am bi pa cércel
y cambalac'uj quipa. 20 Yey ri'in in c'o
chiri' echiri' xcamisax ri Esteban, ri jun
xk'alajisan wach la chiquiwach ri winak. In
ne jun chique ri xquibi'ij utz cacamisaxic;
yey in ri xinchajij can ri quik'u' ri xe-
camisan re” xincha che ri Kanimajawal.

21 »Pero ri Kajawal xubi'ij chwe: “Jat, ma
Ri'in lic naj catintak wubi chiquixo'l tak ri
tinamit na e ta aj judi'ab”» xcha'.

22 Ec'u ri' ruq'uiyal winak, na xquiya ta
chi luwar che ri Pablo cach'a'tic. Ec'uchiri',
xquijek quesiq'uinic, caquibi'ij: «Chisacha
uwach la'la jun achi ma na takal ta chi che
cac'asi'ic» quecha'.

23 Yey quesiquin c'u ri' ri winak y
caquimach' tak ri quik'u' pulew y caquipuc'
ulew chicaj.

Ri Pablo cucoj rib chwachri comandante
aj Roma

24 Ruma c'u la', ri comandante xtakan
che coquisax bi ri Pablo pa ri cuartel y
cajich' upa cha' jela' queta'maxic su'chac
quesiq'uin ri winak chirij.

25 Echiri' ri soldados caquiximo re caqui-
jich' upa, ri Pablo xutz'onoj che ri capitan®
c'o chiri":

—¢Usuc' neba cajich' upa junok aj Roma
we c'amaja' cak'at tzij puwi'? —xcha'.

26 Echiri' xuta wa' ri capitdn, xe'ec y
xubi'ij che ri comandante:

—Ch'obo la chi utz sa' ri ca'an la, ma
wa'chi aj Roma —xcha'.

27Ec'uri comandante xkib ruc' ri Pablo y
xubi'ij che:

—Chabi'ij pe chwe: ¢Katzij at aj Roma? —
xcha che.

Ri Pablo xuc'ul uwach:

—Katzij, in aj Roma —xcha'.

28 Ec'u ri comandante xuc'ul uwach:

—Ri'in ruc' uq'uiyal puak xya' nuwuj re
xinu'an aj Roma —xcha'.

Yey ri Pablo xubi'ij:

T 22:28 “AjRoma”: Wa' na e ta que'elawi ri Pablo xalax chupa

ri tinamit Roma, ma rire xalax Tarso. Ri que'elawi e chwi ralaxic lok c'o uwuj cubi'ij rire aj Roma. Laj xya' wa wuj che,
ruma rukaw o rumam xu'an juna chomilaj chac che ri tinamit.

—No'j ri'in, in aj Roma chwi walaxic lokt
—xcha'.

29 Na jampatana c'u ri', e janipa ri e c'o
chiri' re caquijich' upa, xebel ruc'. Yey ne ri
comandante echiri' xuto ri Pablo aj Roma,
xpe xi'in ib ruc' ruma uya'om ri Pablo pa
carena.

Ri Pablo cuto'bej rib chiquiwach raj
kK'atal tzij
30 Ec'u ri comandante xraj careta'maj pa
sakil wi sa' ri mac caquitz'ak raj judi'ab
chirij ri Pablo. Ruma c'u ri', chuca'm Kk'jj
xutak quic'amic ri nimak e aj chacunel pa
Rocho Dios cuc' conoje ri uchapom wi rib ri
k'atbal tzij. Xutak resaxic ri carena che ri
Pablo; xuc'am c'u ulok y xuya chiquiwach.

23

1Ec'uchiri!, ri Pablo xuch'iquiba' ruwach
paquiwi tak ri uchapom wi rib ri k'atbal tzij
y jewa' xubi'ij:

—Achijab alak watz-nuchak', ri petinak
lokyeyc'a e nenu'anom wak'ij ora, lic cuna'
nuc'u'x jusuc' ri nubinic chwach ri Dios —
xcha'.

2Ruma c'u la xubi'jj ri Pablo, ri Ananias ri
cajawal raj chacunel pa Rocho Dios, xebu-
takriec'oruc' cha' caquiraw t'o'y chwa re'.

3 Ec'uri Pablo xubi'ij che:

—iChu'ana ri Dios uc' la janipa ri ca'an
la chwe, rilal xa queb palaj la!* Ma lal
cojotalic re cak'at la tzij panuwi' e chirij
ri cubi'jj ri Tzij Pixab; no'j camacun c'u la
chirij wa Tzij Pixab ruma xtakan la ca'an
c'ax chwe tob na e ta cubi'ij ri' ri Tzij Pixabf
—=xcha'.

4Ri e c'o chiri' xquibi'ij che ri Pablo:

—¢Sa'ch? ¢Cayaj camiri'ri'at ri cajawal raj
chacunel pa Rocho Dios? —xecha'.

5Ri Pablo xubi'ij:

—Alak watz-nuchak!, ri'in na weta'am taj
we rire e cajawal raj chacunel pa Rocho
Dios. We ta e la' weta'am china rire, na
cambi'ij ta wa' che, ma tz'ibital can chupa
Ruch'a'tem ri Dios: “Ma'an ri tzel catch'a't
chirij ri takanel re ratinamit”* —xcha'.

6 Ec'u ri Pablo reta'am nic'aj chique ri aj
k'atal tzij e saduceos y nic'aj chic e fariseos.
Ruma c'u la', rire lic co xch'awic, jewa'
xubi'ij:

—Achijab alak watz-nuchak!, ri'in in
cuq'uil ri e 